
ᐅᖃᖅᑎ: ᐲᑕ ᕿᓚᕝᕙᖅ, ᒪᓕᒐᓕᐅᖅᑎ 



ᒪᓕᒐᓕᐅᕐᕕᒃ ᓄᓇᕘᒧᑦ 
ᐅᖃᖅᑎ 

ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᖅᔪᐊᖏᓐᓄᑦ 
 

ᐊᖓᔪᖅᑳ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᑲᒪᒋᔭᓕᒃ ᓄᓇᕘᒥ 
ᐃᒡᓗᓕᕆᔨᖅᔪᐊᒃᑯᓐᓂᑦ 

 
ᑕᐃᕕᑎ ᐊᓚᕋᓚᒃ 

(ᐊᕐᕕᐊᑦ) 
 

ᔭᐃᒥᓯ ᐋᕆᐊᒃ 
(ᐅᖅᑯᒻᒥᐅᑦ) 

ᐅᖃᖅᑎᐅᑉ ᑐᓪᓕᐊ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑐᐃᓐᓇᓕᒫᓄᑦ 
 

ᔭᐃᒥᓯ ᐊᕐᕚᕐᓗᒃ 
(ᑐᓄᓂᖅ) 

 
ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᐃᒃᓯᕙᐅᑕᐅᖃᑕᐅᔪᖅ, 
ᒪᓕᒐᓕᐅᖅᑏᑦ ᑲᑎᒪᔨᕋᓛᖑᑎᓪᓗᒋᑦ 

 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ 

(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 

 
 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 
ᑲᑎᒪᔨᕋᓛᓕᐅᖅᑎᒃᑯᑦ          

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 

ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

 
ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᖃᑕᐅᔪᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ 

 
ᐊᖓᔪᖅᑳ ᐸᑎᖅ ᓇᑦᑎᖅ 

(ᓇᓄᓕᒃ) 
ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 

ᑮᑦ ᐲᑕᓴᓐ 
(ᐃᖃᓗᑦᑑᑦᑎᐊᖅ) 

ᑲᑎᒪᔨᕋᓛᓕᐅᖅᑎᒃᑯᑦ 
 

ᐊᖓᔪᖅᑳ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓᓂ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ; ᒥᓂᔅᑕ 
ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ 

 
ᐊᖓᔪᖅᑳ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 
ᑲᑎᒪᔨᕋᓛᓕᐅᖅᑎᒃᑯᑦ 

 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᑲᑎᒪᔨᕋᓛᓄᑦ ᐊᓪᓚᑦᑎ 
ᖂᔪ ᓄᓱᑦᑕᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᑎᑎᖅᑲᒃᑯᕕᒃ 1200 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᐱᖓᑦᓯᖅ, ᒫᑦᓯ 28, 2007 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᔭᐃᒥᓯ ᐊᕐᕚᕐᓗᒃ, 
ᓖᕙᐃ ᐹᓇᐸᔅ, ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐅᖃᖅᑎ ᐲᑕ 
ᕿᓚᕝᕙᖅ, ᓯᑏᕝ ᒪᑉᓴᓚᒃ, ᐊᖓᔪᖅᑳ ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳ ᐲᑕ ᕿᓚᕝᕙᖅ): ᖁᔭᓐᓇᒦᒃ. ᐊᐱᕆᔪᒪᓪᓗᒍ ᒥᔅᑕ ᓇᑦᑎᖅ ᑐᒃᓯᐊᓂᒃᑯᑦ 
ᒪᑐᐃᖅᓯᒍᓐᓇᕐᒪᖔᖅ.  
 
>>ᑐᒃᓯᐊᕐᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ, ᓯᕗᓕᖅᑎ, ᐅᓪᓛᒃᑯᑦ. ᑲᑎᒪᔾᔪᑎᔅᓴᑎᓐᓄᑦ 2. ᒥᓂᔅᑕᐃᑦ ᐅᖃᐅᓯᒃᓴᖏᑦ. 
ᐃᓕᖅᑯᓯᓕᕆᓂᕐᒧᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 049 - 2(4): ᓴᖅᑭᑎᖅᑕᐅᓂᖏ ᐅᖃᐅᓯᓕᕆᓂᕐᒧᑦ ᒪᓕᒐᐅᑉ (ᑕᐹᖅᔪᒃ) 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᐱᒋᐊᒻᒪᕆᓚᐅᖏᓂᓐᓂ ᑖᒃᑯᐊ ᑐᓐᖓᓱᖁᓪᓗᒋᑦ, ᐹᓪ 
ᖃᓗᑦᔭᒃᑯᑦ, ᐃᖅᑲᓇᐃᔭᖅᑎᖏᓪᓗ, ᑐᓐᖓᕕᒃᑯᓃᖔᖅᓯᒪᔪᑦ. ᑕᕝᕗᖓᑦᑐᐊᓅᒻᒪᑕ ᐊᒻᒪᓗ ᑕᐃᒃᑯᐊ ᐅᐃᕖᑯᑦ 
ᑲᑐᔾᔨᖃᑎᒌᖏᓐᓂᖔᖅᓯᒪᔪᑦ ᖃᐅᓂᐊᖅᑐᓴᐅᒻᒥᔪᖅ.  
 
ᐅᖃᖅᑎᑦᑎᔩ, ᐅᖃᐅᓯᓕᕆᓂᖅ ᐆᒪᑎᒥᐅᑕᕆᒻᒪᕆᒃᑲᑦᑎᒍᑦ ᐃᓕᖅᑯᓯᑦᑎᓐᓄᑦ, ᐋᖅᑭᒃᓱᐃᕙᒻᒪᓪᓗ ᖃᓄᕐᓗ 
ᑕᐅᑐᒐᖃᒻᒪᖔᑦᑕ ᑕᒪᒃᑯᓂᖓ ᓯᓚᕐᔪᐊᕐᕆᔭᑦᑎᓐᓂᒃ, ᐊᕙᑎᒋᔭᑦᑎᓐᓂᒃ. ᑖᓐᓇ ᓇᓗᓇᐃᖅᓯᒪᒻᒪᑦ ᐅᖃᐅᓯᖅᐳᑦ 
ᐊᑐᖅᖢᒍ ᑕᒪᒃᑯᓂᖓ ᐱᐅᓯᑦᑎᓐᓂᒃ ᐊᒻᒪᓗ ᐃᓕᖅᑯᓯᑦᑎᐊᕙᑦᑎᓐᓂᒃ. ᐅᖃᐅᓯᑦᑎᒍᑦ ᓇᑭᓐᖔᖅᓯᒪᒻᒪᖔᑦᑎᓐᓂᒃ 
ᐊᒻᒪᓗ ᐅᐱᒋᔾᔪᑎᒋᓪᓗᑎᒍᓪᓗ ᐊᒻᒪᓗ ᑭᒃᑰᒻᒪᖔᑦᑎᓐᓂᒃ ᓇᓗᓇᐃᖅᓯᓯᒪᒻᒪᑦ ᑕᒪᓐᓇ ᐅᖃᐅᓯᖅ ᐊᑐᖅᖢᒍ.  
 
ᓄᓇᕘᑦ ᒐᕙᒪᒃᑯᖏᑦ ᑕᒪᑐᒥᖓ ᐊᖏᕈᑎᖃᖅᓯᒪᒻᒪᑕ, ᐊᖏᕈᑎᖃᖅᓯᒪᒻᒪᕆᑦᖢᑎᓪᓗ ᓴᐳᒻᒥᔪᒪᓪᓗᑎᒃ 
ᐱᔪᒥᓴᐃᔪᒪᓪᓗᑐᑎᒃ ᐊᒻᒪᓗ ᐱᒋᐊᓪᓚᑎᑦᑎᑲᓐᓂᕈᒪᓪᓗᑎᒃ ᐃᓄᐃᑦ ᐅᖃᐅᓯᖏᓐᓂᒃ, ᐃᓄᐃᓐᓇᑐᓪᓗ, 
ᐃᓄᒃᑎᑐᓪᓗ. ᑕᒪᓐᓇ ᑕᑯᔭᐅᓚᐅᖅᓯᒪᖏᑎᐊᖅᑐᖅ ᑲᓇᑕᒥᐅᑦ ᒐᕙᒪᖃᑦᑐᓕᒫᖁᑎᖏᑦᑕ, ᐃᓛᒃ 
ᒐᕙᒪᖃᑦᑐᓕᒫᖏᓐᓂ ᑕᒫᓂ ᑲᓇᑕᒥ. ᑕᒪᓐᓇ ᑕᐃᒪᓐᓇᐃᑦᑐᒥᒃ ᐱᑕᖃᓚᐅᖅᓯᒪᖏᓚᖅ. ᑕᐃᒪᐃᒃᑲᓗᐊᖅᑎᓪᓗᒍ 
ᐊᖏᕈᑎᖃᖅᓯᒪᕗᒍᑦ ᓱᓕ ᑖᒃᑯᐊ ᐊᐃᕖᑦ ᖃᓪᓗᓈᑦ ᐃᓛ ᖃᓪᓗᓈᑦ ᐅᖃᐅᓯᖏᓪᓗ ᐊᒻᒪᓗ ᐅᐃᕖᑦ ᐅᖃᐅᓯᖏᑦ. 
ᑖᒃᑯᐊ ᐃᓕᓴᕆᔭᐅᓯᒪᖃᑕᐅᓂᐊᕐᕆᕗᑦ ᐊᒻᒪᓗ ᐱᔪᓐᓇᕐᓂᖃᑦᑎᐊᕐᓂᐊᕐᕆᕗᑦ ᑕᒫᓂ ᓄᓇᕘᒥ.  
 
ᐅᖃᖅᑎᑦᑎᔩ, ᐅᓪᓗᒥᒃᑲᓐᓂᖅ ᓈᒻᒪᔅᓯᑐᐊᖅᐸᑦ ᓴᖅᑮᓂᐊᕐᕋᒪ ᑖᒃᓱᒥᖓ ᒪᓕᒐᒃᓴᒥᒃ ᐅᖃᐅᓯᓕᕆᓂᕐᒧᑦ 
ᐱᖃᑎᖃᕐᓂᐊᕐᑎᓪᓗᒍ ᐃᓄᐃᑦ ᐅᖃᐅᓯᖏᑕ ᓴᐳᒻᒥᓂᕐᒧᑦ ᒪᓕᒐᒃᓴᖅ. ᐊᒻᒪᓗ ᑖᒃᑯᐊ ᖃᐅᔨᓴᖅᑕᐅᔾᔪᑕᐅᓚᐅᖅᑐᑦ. 
ᑖᒃᑯᐊ ᒪᓕᒐᐅᓂᐊᖅᑐᑦ ᓱᓕ ᐃᓗᓪᓕᓱᖅᑕᐅᒃᑲᓐᓂᕆᐊᖃᕐᒪᑕ ᖃᓄᖅᑑᕈᑕᐅᒃᑲᓐᓂᕆᐊᖃᕐᒪᑕ ᑕᒪᒃᑯᓄᖓ 
ᐃᒃᐱᒍᓱᓪᓚᕆᒃᑐᓄᑦ ᓄᓇᕗᖕᒥᐅᓄᑦ. ᑕᒪᒃᑯᐊ ᐊᔾᔨᒌᒥᒃ ᐊᔩᖃᑎᒌᓐᓂᒃᑯᑦ ᐊᖏᖃᑎᒌᒍᓐᓇᕋᔭᕆᐊᒃᓴᖏᓐᓂᒃ 
ᐊᑭᕋᖅᑐᖅᑐᖃᑦᑎᓐᓇᒍ ᑖᒃᑯᐊ ᑲᑐᔾᔨᓗᑎᒃ ᐊᖏᖃᑎᒌᒍᓐᓇᕆᐊᓴᖏᓐᓂᒃ ᑖᓐᓇ ᐃᓱᒪᒋᓪᓗᒍ.  
 
ᑖᓐᓇ ᒪᓕᒐᒃᓴᖅ ᐋᖅᑭᓱᕐᑕᐅᓯᒪᒻᒪᑕ ᑲᑐᔾᔭᐅᓪᓗᓂ ᐅᖃᐅᓯᕐᒧᑦ ᒪᓕᒐᒃᓴᓄᑦ ᐱᔭᑭᐊᑭᓪᓕᕆᔨᒃᑯᓐᓂᒃ 
ᐅᑯᓇᖔᖅᓯᒪᔪᑦ; ᓄᓇᕗᑦ ᑐᓐᖓᕕᒃᑯᓐᓂᑦ, ᐅᖃᐅᓯᓕᕆᓂᕐᒧᑦ ᑲᒥᓴᓇ, ᐃᓕᖅᑯᓯᓕᕆᔨᒃᑯᑦ ᐊᒻᒪᓗ ᒐᕙᒪᒃᑯᑦ  

ᐊᕕᒃᑐᖅᓯᒪᔾᔪᑎᖏᑦᑕ ᐊᓯᖏᑦ. ᑖᒃᑯᐊ ᐃᓚᒋᔭᐅᔪᑦ ᐅᖃᐅᓯᓕᕆᓂᕐᒧᑦ ᒪᓕᒐᒃᓴᕐᒧᑦ ᐱᔭᕆᐊᒃᖠᓕᕆᔨᒃᑯᑦ 
ᑕᒪᑐᒥᖓ ᐊᕐᕌᒍᓐᓄᑦ ᒪᕐᕉᓐᓄᑦ ᐱᓕᕆᓐᓇᕐᒪᑕ ᑖᓐᓇ ᐋᖅᑭᒃᓱᕋᓱᐊᕐᖢᓂᒃᔪᒃ ᐊᒻᒪᓗ ᑖᒃᑯᐊ 
ᑎᓕᐅᕈᑕᐅᓚᕐᓯᒪᔪᕕᓃᑦ ᒪᓕᒐᓕᐅᖅᑏᑦ ᓯᕗᓪᓖᑦ ᐱᔭᕆᐊᒃᖠᔨᕆᔨᖏᑦ ᕿᒥᕐᕈᑎᓪᓗᒋᑦ ᐅᖃᐅᓯᓕᕆᓂᕐᒧᑦ 
ᒪᓕᒐᒃᓴᐅᑉ ᒥᒃᓵᓄᑦ ᐅᖃᐅᓯᐅᕙᓪᓕᐊᓕᖅᑎᓪᓗᒍ. ᒪᓕᒐᒃᓴᐅᓂᐊᖅᑐᖅ ᑕᒪᓐᓇ ᓇᓗᓇᖏᑦᑎᐊᒻᒪᕆᒻᒪ 
ᐅᖃᐅᓯᖅᐳᑦ ᑕᒫᓂ ᐅᑭᐅᖅᑕᖅᑐᒥ ᓄᓇᕘᒥ ᐃᑉᐱᒋᔭᐅᑦᑎᐊᓂᐊᕐᒪᑦ ᐊᔾᔨᒌᓐᖏᑦᑐᓂᒃ. ᐊᒻᒪᓗ 
ᑐᓴᕋᓱᓐᓂᐊᕐᒥᒐᑦᑕᐃᓛᒃ ᑕᒪᒃᑯᐊ ᖃᓄᖅ ᐃᓱᒪᓇᔭᕐᒪᖔᑕ ᑖᓐᓇ ᐅᖃᐅᓯᖅ ᐊᑐᓕᖅᐸᑦ ᑕᒫᓂ ᓄᓇᕘᒥ.  
 
ᒪᓕᒐᒃᓴᖅ ᑖᓐᓇ ᐊᒻᒪ ᓇᓗᓇᐃᖅᓯᒪᔪᖅ ᐃᓄᐃᑦ ᐅᖃᐅᓯᖓᑦᑕ ᓴᐳᒻᒥᔭᒃᓴᖓ ᑕᒪᒃᑯᓄᖓ 
ᐃᒃᐱᓐᓇᐅᑎᖃᑎᐊᒻᒪᕆᓐᓂᐊᕐᒪᑦ ᓄᑕᖅᑲᓄᑦ, ᐃᓚᔮᕇᓄᑦ, ᓄᓇᓕᖕᓄᑦ, ᐱᓯᓂᔅᖃᖅᑐᓄᑦ, ᐃᓕᓐᓂᐊᕐᕕᓄᑦ 
ᐊᒻᒪᓗ ᒐᕙᒪᐅᔪᓄᑦ. ᑐᓐᖓᕕᒃᑖᕆᔭᐅᓂᐊᖅᑐᓂᓗ ᑖᓐᓇ ᐅᖃᐅᓯᖅᐳᑦ ᐱᕙᓪᓕᐊᑦᓯᐊᕐᓂᐊᖅᐸᑦ 
ᓴᓐᖏᒃᑎᒃᐸᓪᓕᐊᓂᐊᖅᐸᑦ ᑖᒃᑯᐊ ᐃᓚᐅᔭᕆᐊᖃᕐᒪᑕ ᐃᓅᓯᒃᑕ, ᐃᓅᓯᒃᑕ ᐃᓗᐊᓂ. ᐊᒻᒪᓗ ᑕᒪᒃᑯᐊ ᓲᖅᑲᐃᒻᒪ 
ᐱᒍᓐᓇᓯᔾᔪᑕᐅᓂᐊᖅᖢᑎᒃ ᓴᖏᑎᒃᕌᐹᓪᓕᕈᓐᓇᖁᓪᓗᒍ ᑖᓐᓇ ᒪᓕᒐᖅ, ᐃᓛᒃ ᑖᓐᓇ ᐊᑐᖅᑕᐅᓂᐊᖅᐸᑦ ᐃᓄᐃᑦ 
ᐅᖃᐅᓯᖓ ᓄᓇᕘᒥ.  
 
ᒪᓕᒐᒃᓴᖅ ᑖᓐᓇ ᓇᓗᓇᐃᕐᓯᓯᒪᑦᑎᐊᒻᒪᕆᒃᐳᑦ ᑖᒃᑯᐊ ᕿᑐᓐᖓᕗᑦ ᐃᓕᓐᓂᐊᖅᑎᑕᐅᔭᕆᐊᖃᓐᓂᖏᓐᓂᒃ ᐃᓄᐃᑦ 
ᐅᖃᐅᓯᖏᑦᑎᒍᑦ ᐃᓕᓐᓂᐊᕐᕖᑦ ᐃᓗᐊᓐᓂ. ᐊᒻᒪ ᑕᐃᒪ ᐊᓂᒍᐃᒍᑎᒃ ᑖᒃᑯᓄᖓ ᐃᓕᓐᓂᐊᕐᕕᖕᒥ ᐊᓂᒍᐃᒍᑎᒃ 
ᐊᓂᓇᔭᕐᐳᑦ ᐃᓄᑦᑐᑦ ᐅᖃᕆᐅᖅᓯᒪᑦᑎᐊᒻᒪᕆᓕᕐᓗᑎᒃ ᐊᒻᒪᓗ ᑎᑎᕋᕈᓐᓇᑎᐊᕐᓯᒪᓕᕐᓗᑎᒃ. ᕿᑐᓐᖓᕗᑦ ᑕᒪᒃᑯᐊ 
ᐱᔪᓐᓇᐅᑎᑖᖅᑎᑲᓐᓂᐊᕋᑦᑎᒍ ᐃᓄᐃᑦ ᐅᖃᐅᓯᖏᑦ ᓴᖏᑦᑎᑉᐹᓪᓕᕈᓐᓇᖁᓪᓗᒍ. ᐊᒻᒪᓗ ᑕᒪᓐᓇ 
ᓯᕗᓂᒃᓴᖃᑦᑎᐊᕈᓐᓇᖁᓪᓗᒍ ᐊᓯᐅᖁᓇᒍ ᐅᖃᐅᓯᖅᐳᑦ.  
 
ᐅᖃᖅᑎᑦᑎᔩ ᑕᒪᓐᓇ ᑲᔪᓯᑦᑎᐊᓂᐊᕐᒪᑦ ᐊᒻᒪᓗ ᓴᐳᒻᒥᔭᐅᑦᑎᐊᕈᓐᓇᕐᓂᐊᖅᑎᓪᓗᒍ ᐃᓄᒃᑐᑦ ᐅᖃᐅᓯᕐᒧᑦ 
ᓴᐳᒻᒥᔾᔪᑎᓴᖅ ᒪᓕᒐᖅ. ᑖᒃᑯᓂᖓᑦᑕᐅᖅ ᐅᐱᒍᓲᑎᖃᕆᕗᖓ ᑖᒃᑯᐊ ᑐᓴᐅᒪᖁᓪᓗᒋᑦ ᓂᕈᐊᖅᑕᐅᖃᑎᒋᓯᒪᔭᒃᑲ 
ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᓂᒃ ᓴᖅᑭᒃᑐᖃᓐᓂᐊᖅᐳᖅ.  
 
ᐅᖃᖅᑎᑦᑎᔩ ᑖᒃᑯᓂᖓ ᒪᓕᒐᒃᓴᐅᔪᓂᒃ ᐅᖃᐅᓯᕐᓄᑦ ᐅᖃᐅᓰᑦ ᑕᒫᓂ ᓄᓇᕗᒻᒥ ᐊᑐᖅᑕᐅᓂᐊᖅᑐᑦ 
ᐃᒪᓐᓇᐃᑑᓂᐊᖅᖢᑎᒃ ᐃᓄᑦᑐᑦ, ᖃᓪᓗᓈᑐᑦ, ᐊᒻᒪᓗ ᐅᐃᕖᑐᑦ.  
 
ᑖᓐᓇ ᐅᖃᐅᓯᖅ ᒪᓕᒐᒃᓴᐅᓂᐊᖅᑐᖅ ᑖᑦᓱᒥᖓ ᐅᖃᐅᓯᕐᒧᑦ ᑲᒥᓴᓇᐅᔪᒧᑦ ᓴᖏᓂᖅᑖᖅᑎᑦᑎᓂᐊᕐᐳᖅ 
ᐊᑲᐃᓪᓕᐅᕐᑐᖃᑦᑐᕕᓂᐅᓐᓂᕐᐸᑦ ᓯᕗᓂᕆᓂᐊᕐᑕᑦᑎᓐᓂ. ᑖᑦᓱᒥᖓ ᕿᒥᕐᕈᔪᓐᓇᖁᓪᓗᒍ ᐃᓱᒪᓕᐅᕈᓐᓇᖁᓪᓗᒍᓗ 
ᑕᒪᒃᑯᓄᖓ ᐃᓄᓖᒫᓄᑦ ᐅᕝᕙᓘᓐᓃᑦ ᑕᒪᒃᑯᓄᖓ ᓇᖕᒥᓂᖅ ᐊᐅᓚᑦᑎᔫᒐᓗᐊᓄᑦ ᓲᕐᓗ ᐱᓯᓇᔅᖃᖅᑑᒐᓗᐊᓄᑦ 
ᑖᒃᑯᐊ ᐊᑲᕆᔭᐅᓐᖏᑦᑐᕕᓂᐅᓐᓂᖅᐸᑕ ᑖᓐᓇ ᑲᒥᓴᓇ ᐅᓐᓂᕐᓗᒃᓴᕐᕕᐅᖃᑦᑕᕈᓐᓇᕐᓂᐊᕐᒪᑦ.  
 
ᑖᓐᓇ ᒪᓕᒐᒃᓴᐅᔪᖅ ᐅᖃᐅᓯᓕᕆᓂᕐᒧᑦ ᐊᒻᒪᓗ ᐃᓄᐃᑦ ᐅᖃᐅᓯᖏᑦᑕ ᓴᐳᒻᒥᔾᔪᑎᒃᓴᖓᓄᑦ ᒪᓕᒐᐅᓂᐊᖅᑐᖅ 
ᐃᓱᒪᒐᓗᐊᖅᐳᖓ ᐅᐱᕐᖔᖑᓂᐊᖅᑐᖅ ᒪᓕᒐᓕᐅᖅᑏᑦ ᐃᒃᓯᕚᓕᖅᐸᑕ ᑖᓐᓇ ᓴᖅᑭᒃᑐᒪᓪᓗᒍ. Merci, ᖁᐊᓇ, 
thank you, ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᑲᑎᒪᔾᔪᑎᒃᓴᕗᑦ 2. ᒥᓂᔅᑑᔪᑦ ᐅᖃᐅᓯᔅᓴᖏᑦ. ᑲᑎᒪᔾᔪᑎᒃᓴᕗᑦ 3. ᒪᓕᒐᓕᐅᖅᑏᑦ 
ᐅᖃᐅᓯᔅᓴᖏᑦ. ᐊᕐᕕᐊᓄᑦ ᒪᓕᒐᓕᐅᖅᑎ, ᒥᔅᑐ ᐊᓚᕋᓚᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 102 - 2(4): ᑕᓯᐅᔭᕐᔪᐊᑉ ᕿᒧᐊᓚᓐᓂᖓ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᓂᑯᕕᔾᔪᑎᖃᖅᑐᖓ ᑕᐃᒃᑯᐊ ᐅᐱᒋᔪᒪᓪᓗᒋᑦ ᐊᕐᕕᐊᕐᒥᑦ ᑰᔾᔪᐊᕐᒧᑦ 
ᓱᒃᑲᓴᐅᔾᔪᐊᓚᐅᕐᑐᐊᓗᐃᑦ ᐃᓄᐃᑦ ᐃᓕᖅᑯᓯᑐᖃᒥᓂᒃ ᐊᑐᖅᖢᑎᒃ.  



ᐱᖓᑦᓯᖅ, ᒫᑦᓯ 28, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

(ᑐᓵᔨᑎᒍᑦ) ᑖᓐᓇ ᑎᐅᕈᓪ ᐸᐃᑯ ᑖᓐᓇ ᓯᕗᓪᓕᕐᐹ, ᐃᓛ ᐱᖓᔪᒋᔭᐅᓚᐅᖅᑐᖅ ᐊᒻᒪᓗ, 
ᐆᒃᑑᑎᒋᔭᐅᑦᓯᐊᕈᓐᓇᕐᖢᓂ ᑭᒃᑰᓕᒫᓄᑦ ᒪᒃᑯᒃᑐᓄᑦ ᐃᓚᐅᓚᐅᕐᒪ ᕿᒧᒃᓯᖃᑕᐅᓂᕐᒧᑦ ᐅᖓᓯᑦᑐᒻᒪᕆᐊᓗᒧᑦ 
ᓯᕗᓪᓕᕐᐹᒥ ᐊᕐᕕᐊᓂ.  
 

ᑖᓐᓇ ᐱᓕᐴᓯ ᑭᒍᓯᐅ'ᓈᖅ ᐃᓐᓇᐅᓛᖑᓪᓗᓂ. (ᑐᓵᔨᑎᒎᕈᓐᓃᖅᑐᖅ) He’s over 70, ᐅᐊᑲᓪᓚᖔ ᐊᔪᙱ 
ᑕᐃᒪᓐᓇ ᐅᖓᓯᒃᑎᒋᔪᐊᓗᖕᒥ ᓱᒃᑲᓴᐅᔾᔪᐊᖃᑕᐅᓗᓂ. ᐃᒪᓐᓇ ᓂᑯᕕᖓᐃᓐᓇᕈᓐᓈᓗᒃᖢᓂ, 
ᐱᐊᓂᒍᓐᓇᑦᑎᐊᕐᖢᓂ ᐊᒻᒪᓗ ᓯᑕᒪᒋᔭᐅᓚᐅᕐᓱᓂ ᑎᑭᑦᑐᓂ. ᐅᐊᑲᓪᓚᐅᓇᓱᒋᓕᓚᐅᕋᒃᑯ 
ᐅᓪᓚᖃᑦᑕᖅᑐᕕᓈᓘᖅᑰᕐᒪᑦ ᖁᕕᐊᒋᓪᓚᕆᓕᓚᐅᕋᒃᑯ ᐊᒻᒪᓗ ᐃᒪᐃᓕᐅᕐᐸᒃᖢᒍ ᑐᓴᕐᓈᕈᑎ ᐊᑎᖃᙳᐊᓲᖑᖕᒪᑦ.  
 

ᐊᒻᒪᓗ, ᑖᓐᓇ ᐱᖃᑎᒋᓚᐅᖅᑕᖓ ᐃᓐᓇᐅᖃᑎᒋᓚᐅᖅᑕᖓ ᔨᒥ ᒪᒃᐸ. ᐊᑯᓂᑲᓪᓚ ᐃᑲᔪᖃᑦᑕᕐᓯᒪᓪᓗᓂ 
ᖃᓄᓗᒃᑖᑦᑎᐊ ᓄᓇᑦᑎᓐᓂ ᐃᒫ ᑮᓇᐅᔭᓕᐅᙱᒃᑲᓗᐊᕐᖢᓂ ᑎᕆᒐᓂᐊᕐᓯᐅᖅᑎᒻᒪᕆᐊᓘᓪᓘᓂᓗ. ᐃᒫ 
ᑕᑯᒃᓴᐅᑦᑎᐊᖅᑐᒻᒪᕆᐊᓗᖕᒧ ᑕᒪᒃᑯᓄᖓ ᐃᓄᐃᑦ ᐃᓕᖅᑯᓯᖏᓐᓄ ᑕᑯᒃᓴᐅᑎᑦᑎᓇᓱᐊᕐᓂᕐᒥ 
ᐃᑲᔪᕐᓂᖃᓪᓚᕆᒃᑐᖅ. ᐊᒻᒪᓗ ᑖᓐᓇ ᐋᓐᑐᕉ ᐸᓂᒍᓂᐊᖅ, ᐊᖑᓇᓱᓐᓃᓐᓇᒃᑯᑦ ᑭᓯᐊᓂ ᐱᔪᓐᓇᖅᑐᖅ 
ᕿᒻᒥᖃᐃᓐᓇᕐᖢᓂᓄ ᑕᐃᒪᙵᑦ. ᐊᕐᕌᓂ ᓱᑲᓛᖑᓚᐅᕐᖢᓂ ᑖᑦᓱᒥᖓ ᐊᔾᔨᖓᓄᑦ ᓱᒃᑲᓴᐅᔾᔪᐊᖅᑎᓪᓗᒋᑦ 
ᑰᒡᔪᐊᕐᓗ ᐊᕐᕕᐊᓪᓗ ᐊᑯᓐᓂᖓᓂ. ᐊᔾᔨᐅᔪᑦᑎᐊᕙᒻᒪᕆᐊᓘᖃᑕᐅᔪᑦ ᑖᒃᑯᐊ ᑕᐃᒪᓐᓇᐃᑑᑎᓪᓗᒋᑦ ᐊᒻᒪᓗ, ᑖᓐᓇ 
ᓯᕗᓪᓕᕐᐹᒥᒃ ᓇᒃᑭᐅᖃᑕᐅᔪ ᑕᐅᓄᖓ ᐅᑐᖅᖃᓗᑦᒥᒃ ᑕᐃᓲᕆᒐᒃᑯ ᑕᐃᑲᓂ ᐊᕐᕕᐊᓂ. ᐃᓛᒃ 
ᐊᔪᙱᓐᓇᓱᒋᓪᓚᕆᒃᑲᒃᑯ ᑖᓐᓇ ᐊᖑᑎᒃ’ᓈᖅ ᒥᑭᓐᓂᕈ ᓱᖁᑕᐅᙱᒻᒪᑦ ᑕᐃᒪᓐᓇᐃᑑᖃᑎᒋᒐᓗᐊᕐᖢᒍ ᑕᒪᒃᑯᓄᖓ 
ᐱᓕᕆᖃᑕᐅᓂᖓᓄᑦ ᑕᑯᒃᓴᐅᑎᑦᓯᖃᑕᐅᓂᖓᓄᓪᓗ ᐅᐱᒋᓲᕆᒐᒃᑯ ᓱᒃᑲᓴᐅᔾᔪᐊᖃᑕᐅᓚᐅᖅᑐᖅ.  
 

ᐊᒻᒪᓗ, ᑖᓐᓇ ᐋᓐᑎ ᑲᐅᑕᖅ, ᐋᓐᑎ ᑲᐅᑕᖅᑕᖃᖏᒃᑯᑦᑕ ᐃᒪᓐ ᓱᒃᑲᐃᓐᓂᕐᓴᐅᓇᔭᖅᑰᖅᑐᒍ ᑕᒪᓐᓇ 
ᑕᑯᒃᖤᐅᑎᓐᓇᓱᒡᓗᒍ. ᐃᑲᔪᕐᓂᖃᓪᓗᐊᑎᐊᒥᐊᕐᓗᐊᕕᒃᑕᕐᒪᑦ ᑕᒪᑐᒥᖓ ᓱᒃᑲᓴᐅᔾᔪᐊᖅᑕᖃᕋᓗᓕᕌᖓ ᐊᒻᒪᓗ, 
ᑰᒃᔪᐊᕐᒧᑦ ᓲᕐᓗ ᑐᓵᔪᒪᔪᑦ ᑕᒪᑐᒥᖓ ᑕᐃᒃᑯᙵ ᐊᐱᕐᓱᕐᐸᒃᑐᑎᑦ ᖃᓄᖅ ᐅᖃᐅᑎᕙᒃᖢᓂᒋᑦ 
ᖃᓄᐃᓕᖓᓕᕐᒪᖔᑕ ᐃᖏᕐᕋᑎᑦᓯᐊᖅᑐᒻᒪᕆᐊᓘᕐᒪᑕ.  
 

ᐅᖃᖅᑎ: ᒥᔅᑕ ᐊᓚᕋᓚᒃ, ᓯᕿᙳᔭᐃᑦ ᓄᖑᖕᒪᑦ ᐊᒻᒪ ᐃᑯᒪᑎᓐᓇᒍ ᖃᓂᙳᕈᑏᑦ ᐊᐱᕆᕋᑖᕋᕕᑦ 
ᐊᐱᕆᒋᐊᒃᑲᓐᓂᕆᑦ ᓯᖁᙳᔭᐃᑦ ᐅᐃᒍᔭᐅᖁᒍᕕᐅᒃ. ᒥᔅᑕ ᐊᓚᕋᓚᒃ. 
 

ᐊᓚᕋᓚᒃ: ᐸᐅᖓᓗᐊᕌᓗ ᐃᔨᒋᔨᓐᓂᕋᒪ. ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᓐᓇ ᐱᐊᓂᒍᒪᓪᓗᒍ ᐊᐱᕆᔭᒃᑲ ᑖᒃᑯᐊ 
ᓂᕈᐊᖅᑕᐅᓯᒪᖃᑎᒃᑲ ᐱᐊᓂᒍᒪᒐᒃᑯ ᑖᓐᓇ ᐅᖃᐅᓯᕆᔭᕋ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐊᐱᕆᒻᒪᑦ ᑕᒪᔅᓯᓐᓂ ᐊᖏᖅᑕᐅᔪᒪᓪᓗᓐᓂ, ᐱᔭᕇᕈᒪᓪᓗᓐᓂ 
ᐅᖃᐅᓯᑦᓴᒥᓂᑦ. ᐊᒡᒑᖅᑐᖃᕐᒪᖔᑦ. ᐊᒡᒑᖅᑐᖃᙱᒻᒪᑦ. ᑲᔪᓯᒋᐊᕈᓐᓇᖅᑯᑎᑦ, ᒥᔅᑕ ᐊᓚᕋᓚᒃ. 
 

ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᓕᐊᓇᐃ ᖁᔭᓐᓇᒦᑦ ᓂᕈᐊᖅᑕᐅᖃᑎᒋᓯᒪᔭᒃᑲ. ᐃᓛ ᑖᒃᑯᐊ 
ᓂᕈᐊᖅᑕᐅᓯᒪᖃᑎᒋᔭᒃᑲ ᑖᒃᑯᐊ ᐅᐱᒋᔪᒪᓪᓗᒋᑦ ᐅᐱᒋᖃᑎᒋᔪᒪᓪᓗᒋᑦ, ᐊᒻᒪᓗ ᑕᐃᒪᓐᓇᐃᓕᐅᖅᑎᓪᓗᒋᑦ ᐃᓄᐃᑦ 
ᐃᓕᖅᑯᓯᖓ ᑕᑯᒃᓴᐅᑎᒃᓯᔪᒻᒪᕆᐊᓘᓪᓗᑎᒃ, ᐊᒻᒪᓗ ᒪᓕᒃᑕᐅᔪᒪᓂᖃᓪᓚᕆᖃᑦᑕᕐᒪᑕ 
ᕿᒻᒥᖅᑖᕋᓱᓕᕐᐸᓪᓕᐊᖃᑦᑕᕐᓂᖏᑦ ᑕᒪᒃᑯᐊ ᒪᒃᑯᒃᑐᐃᑦ ᐱᔾᔪᑎᒋᓪᓗᒋᑦ. ᑖᒃᑯᐊᖑᙱᑉᐸᑕ ᓲᖅ ᑕᒪᓐᓇ 
ᑐᖁᕙᓪᓕᐊᑐᐃᓐᓇᓕᕋᔭᕐᒪᑦ ᓇᓂᓗᒃᑖᖅ.  
 

ᑕᒫᓂᑦᑕᐅᖅ ᕿᑭᖅᑕᕐᔪᐊᕐᒥ ᑕᐃᒪᐃᓕᐅᓪᓛᔫᒐᓗᐊᑦ ᑐᓴᕐᓇᕆᐊᕐᓂᐊᕐᒥᒻᒪᑕ ᓇᓗᓇᙱᒻᒪᑦ ᑕᒪᑐᒥᖓ 
ᐅᔭᐅᒪᑎᑦᑎᖃᑕᐅᔪᑦ. ᖁᔭᓐᓇᒦᑦ, ᓂᕈᐊᖅᑕᐅᓯᒪᖃᑎᒃᑲ ᐊᒻᒪᓗ ᖁᔭᓐᓇᒦᒃ, ᐅᖃᖅᑎᑦᓯᔩ 
ᐃᖏᕐᕋᑎᑦᓯᐊᓚᐅᕋᕕᙵ ᖁᒻᒧᑦ ᐃᔨᒋᑐᐃᓐᓇᓕᕋᓗᐊᖅᑐᕕᓂᐅᑎᓪᓗᖓ ᖁᔭᓐᓇᒦᒃ.  
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᑦ, ᒥᔅᑕ ᐊᓚᕋᓚᒃ. ᒪᓕᒐᓕᐅᖅᑎᐅ ᐅᖃᐅᓯᔅᓴᖏᑦ. ᐅᖅᑯᒥᐅᓄ ᒪᓕᒐᓕᐅᖅᑎ, ᒥᔅᑕ ᐋᕆᐊᒃ. 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 103 - 2(4): ᐃᖅᑲᓇᐃᔭᖅᑎᑦ ᐃᖅᑲᓇᐃᔭᑯᑖᒍᓯᐊᖅᑐᑦ ᑲᖏᖅᑐᒑᐱᒻᒥ 
(ᐋᕆᐊᒃ)  

 

ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᒐᕙᒪᒃᑯᓐᓄ ᐃᖅᑲᓇᐃᔭᕐᓯᒪᔪᓂ ᐊᑯᓂ ᐃᓕᓴᕐᓯᔪᒪᒻᒥ ᐃᓛᐅᐱᒋᔭᐅᖁᔨᒻᒥᒐᒪ 
ᐃᓚᓴᕆᔭᐅᕋᑖᓚᐅᖅᑐᓂ ᓄᓇᑦᑎᓐᓂ. ᑖᒃᑯᐊ ᐊᐅᓚᑦᓯᔾᔨ ᐊᐅᓚᑎᑦᓯᔨᐅᖃᑦᑕᕐᒪᑕ  

ᓄᓇᓕᓐᓂ ᒐᕙᒪᒃᑯᑦ ᐱᓕᕆᐊᒃᓴᖏᓐᓂᒃ. ᑖᒃᑯᐊᖑᓗᑎᒃ ᑕᒡᕙ ᐃᖅᑲᓇᐃᔭᕐᓯᒪᓂᖏᓪᓗ, ᕚᕕ ᔪᐊᓇᔅ, ᑕᓪᓕᒪᓂ 
ᐊᕐᕌᒍᓂᒃ, Graham Field, 5 years, (ᑐᓵᔨᒃᑯᑦ) ᑭᑎᐅᓂ ᕌᓐᑕᓪ, ᐊᕐᕌᒍᑦ ᑕᓪᓕᒪᑦ, ᑭᑎᐅᓂ ᕼᐊᐃᓐᓄ, 5 
years, ᓘᓯ ᑎᒍᓪᓚᕋ, ᐊᕐᕌᒍᑦ ᖁᓕᑦ, ᐃᒐ ᓴᖑᔭᖅ, ᐊᕐᕌᒍᑦ ᖁᓕᑦ, ᔪᕋᐃᕋ ᖃᖅᑲᓯᖅ, ᐊᕐᕌᒍ 15, ᐃᓄᑭ ᓄᐊ, 
15 ᐊᕐᕌᒍᑦ. (ᑐᓵᔨᑎᒎᕈᓐᓃᖅᑐᖅ) ᐅᐱᒋᓪᓚᕆᑦᓯᒪᒻᒥᒐᒃᑯ ᐊᒻᒪᑦᑕᐅᖅ ᐅᐱᒋᔭᐅᓪᓚᕆᖁᓯᒪᒋᓪᓗᒍ ᐊᕐᕌᓂ ᐊᐅᔭᖅ 
ᐃᓅᔪᓐᓃᓚᐅᖅᑑᒐᓗᐊᖅ, ᐱᐅᒑᑦᑐ ᑲᓪᓗᖅ, 20-ᓂᒃ ᐊᕐᕌᒍᓂ ᐃᖅᑲᓇᐃᔭᕐᓯᒪᓕᓚᐅᕐᒪᑦ ᐊᒻᒪᑦᑕᐅ ᑖᒃᑯᐊᒃᑲᓃᑦ 
ᐃᓕᓴᐱ ᔭᐃᐴᑎ, 25 years, ᒥᐊᓕ ᕼᐊᓐᓄ, 25 years. ᑖᒃᑯᐊ ᓄᓇᑦᑎᓐᓂ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᔪᑦ, 
ᑖᒃᑯᓄᖓ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐅᐱᒋᔭᐅᓚᐅᕐᒪᑕ ᑕᕝᕙᓂ ᐅᐱᒋᔭᐅᖁᒻᒥᒐᒃᑭᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐃᖃᓗᒃᑑᑦᑎᐊᕐᒧᑦ ᒪᓕᒐᓕᐅᖅᑎ, ᒥᔅᑕ 
ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 104 - 2(4): ᖄᖏᔪᑦ ᐱᓕᕆᐊᖑᔪᒥᒃ ᐊᔫᖅᑭᓯᒪᔪᓄᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑦᑐᖓ ᐅᖃᕈᒪᓪᓗᖓ ᑲᑎᒪᔨᐅᔪᓄᑦ, ᑕᒪᓐᓇ ᓲᕐᓗ 
ᐱᓕᕆᐊᕐᕆᔭᐅᔪᒥᒃ ᐃᖃᓗᒃᑑᑦᑎᐊᕐᒥ. ᑖᓐᓇ ᐃᖃᓗᒃᑑᑦᑎᐊᕐᒥ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ 
ᑲᒪᒋᔭᐅᖃᑦᑕᕐᒪᓐ ᐃᒪᓐᓇ ᓇᒻᒥᓂᖅ ᐃᓅᓯᖃᕈᒪᓪᓗᑎᒃ ᑕᒪᒃᑯᐊ ᑭᒃᑯᑐᐃᓐᓇᐃᑦ ᓲᕐᓗ ᐋᖓᔮᓐᓇᑐᕐᓗᓐᓂᒃ 
ᐊᑐᖃᑦᑕᕈᒪᒍᓐᓃᖅᖢᑎᒃ, ᓇᓪᓕᒋᔭᒥᓄᓪᓗ.  
 
ᑖᒃᑯᐊ 9-ᖑᔪᑦ ᐱᓇᓱᐊᕈᓯᓂ ᓯᑕᒪᓂ ᐱᒋᐊᓚᐅᖅᐳᑦ. ᑕᒪᕐᒥᓪᓗ ᐃᓕᓐᓂᐊᕐᕌᓂᓚᐅᖅᖢᑎᒃ 
ᐱᓕᕆᔨᐅᑎᑕᐅᓚᐅᖅᖢᑎᓪᓗ ᐃᓚᖏᑦ, ᐱᖃᕐᓂᕆᔭᖏᑦ, ᑭᒃᑯᑐᐃᓐᓇᐃᓪᓗ ᖃᐃᓯᒪᑎᓪᓗᒋᑦ ᐱᓐᖑᐊᕕᒻᒥ 
ᐃᖃᓗᒃᑑᑦᑎᐊᕐᒥ.  
 
ᑕᐃᒪᓐᓇ ᓲᕐᓗ ᒪᒥᓴᕐᓂᖅ ᐅᕝᕙᓘᓐᓃᑦ ᐅᐃᕆᑕᐅᓯᒪᔪᓂᒃ ᐱᒍᒪᒍᓐᓃᕐᓂᖅ ᑕᒪᓐᓇ ᐱᒋᔭᐅᒻᒪᑦ, ᐃᓛᒃ 
ᐊᑐᖅᑕᐅᖃᑦᑕᕐᒪᓐ ᐊᑲᐅᓯᕚᓪᓕᖁᓪᓗᒋᑦ ᐃᓅᓯᖏᑦ. ᐊᒃᓱᕈᒻᒪᕆᓚᐅᖅᐳᑦ ᑕᒪᑐᒥᖓ ᐱᓕᕆᐊᖃᑦᖢᑎᒃ 
ᐊᖏᕐᕋᒥᓄᑦ ᖃᓂᑦᑐᒧᑦ ᑕᒪᓐᓇ ᐱᓕᕆᐊᕐᕆᓯᒪᒻᒪᒍ, ᐃᓚᒥᓐᓄᑦ ᐃᑲᔪᖅᑐᖅᑕᐅᓪᓗᑎᒃ.  
 
ᐅᖃᖅᑏ, ᐊᒥᓱᒻᒪᕆᐅᒻᒪᑕ ᑕᐃᒪᓐᓇ ᐃᓕᓐᓂᐊᕐᕈᑎᖃᖃᑦᑕᖅᑐᑦ ᑕᐃᒪᐃᑦᑐᒥᒃ. ᑖᒃᑯᐊ ᐃᓅᔪᑦ ᓲᕐᓗ 
ᐃᑲᔪᖃᑦᑕᐅᑎᔪᓐᓇᓚᐅᖅᑐᑦ ᐃᖅᑲᓇᐃᔭᖅᑏᓪᓗ ᑕᐃᒪᓐᓇ ᐃᑲᔪᕈᓐᓇᓚᐅᖅᖢᑎᒃ, ᖃᓄᑐᐃᓐᓇᖅ 
ᐊᑲᐅᖏᓕᐅᕈᑎᖃᓕᕌᖓᑕ ᐃᓚᒥᓂᓪᓗ ᐱᖃᑎᖃᕈᓐᓇᓚᐅᖅᖢᑎᒃ. ᑕᒪᓐᓇ ᑲᔪᓯᑦᓯᐊᕈᑎᖃᓚᐅᖅᐳᖅ. 
 
ᐅᖃᖅᑏ, ᑐᓴᖃᑦᑕᖅᓯᒪᒐᑦᑕ ᑭᒃᑯᑐᐃᓐᓇᕐᓂᒃ ᓲᕐᓗ ᐃᓱᐊᖅᓴᖅᑕᐅᒋᐊᖃᖃᑦᑕᖅᑐᓂ ᖃᓪᓗᓈᑦ ᓄᓇᖓᓐᓂ. 
ᐊᐃᑦᑖᖑᒐᓗᐊᖅᐳᖅ, ᐊᐅᓚᖅᑎᑕᐅᓪᓗᓂ ᓇᒻᒥᓂᖅ ᓲᕐᓗ ᐃᑲᔪᖅᑕᐅᖏᑦᖢᓂ ᐱᓐᓇᐅᓲᖑᒻᒪᓐ. ᑕᒪᒃᑯᐊ 
ᑭᒃᑯᑐᐃᓐᓇᐃᑦ ᐅᑎᓲᖑᓪᓗᑎᒃ ᓄᓇᒥᓐᓄᑦ. ᐱᐊᓂᓚᐅᖏᑦᖢᑎᒃ ᐃᓕᓐᓂᐊᕐᕆᔭᒥᓂᒃ ᐅᕝᕙᓘᓐᓃᑦ ᐱᐊᓂᓐᓇᑎᒃ 
ᐊᒻᒪᓗ ᐅᐃᕆᖃᑦᑕᖅᑕᒥᓂᒃ ᐱᓕᑲᐅᑎᒋᓕᕆᓪᓗᑎᒃ. 
 
ᐅᖃᖅᑏ, ᐅᖃᓪᓚᖃᑎᒋᓯᒪᔭᒃᑲᑦ ᑖᒃᑯᐊ ᐃᖃᓗᒃᑑᑦᑎᐊᕐᒥ ᑕᐃᒪᓐᓇ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐱᓕᕆᔨᐅᔪᑦ 
ᐋᖅᑭᓱᐃᒻᒪᑕ ᐃᓅᓯᕆᔭᐅᔪᓂᒃ ᐊᒻᒪᓗ ᐃᑲᔪᕈᑎᔅᓴᐅᔪᓂᒃ ᑭᒃᑯᑐᐃᓐᓇᕐᓂᒃ ᐊᖏᕐᕋᖓᑕ ᖃᓂᒋᔭᖓᓂ 
ᑕᒪᒃᑯᓂᖓ ᐱᒍᒪᒍᓐᓃᖅᑕᒥᓂᒃ ᓲᕐᓗ ᐃᓅᓯᕐᒥᒃ ᖁᕕᐊᓇᖅᑐᓂᒃ ᐱᕙᓪᓕᐊᓂᖃᓲᖑᒻᒪᑕ. 

ᐅᖃᖅᑏ, ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑕᒪᑐᒥᖓ ᑮᓇᐅᔭᖃᑦᑎᑦᓯᓚᐅᕐᒪᑕ ᐊᒻᒪᓗ 
ᐅᑭᐅᖅᑕᖅᑐᒥ ᓲᕐᓗ ᐃᒥᐊᓗᖕᓂᑦ ᐋᖓᔮᓐᓇᖅᑐᓂᕐᓗ ᐅᐃᕆᑕᐅᓯᒪᔪᓂᒃ ᐱᓕᕆᐊᕆᔭᐅᔪᓂᒃ. ᑕᐃᒪᓐᓇ 
ᐃᑲᔪᖃᑦᑕᖅᐳᑦ ᑖᒃᑯᐊ ᐋᓐᓂᐊᖅᑐᓂᒃ ᑲᒪᔨᐅᖃᑦᑕᖅᑐᑦ ᐃᖃᓗᒃᑑᑦᑎᐊᕐᒥ ᑕᐃᒪᓐᓇ ᓄᖅᑲᖁᓪᓗᒋᑦ 
ᐋᖓᔮᓐᓇᖅᑐᓂᒃ. 
 
ᐅᖃᖅᑏ, ᑖᒃᑯᐊ ᐅᐱᒋᔪᒪᔭᒃᑲ 9-ᖑᔪᑦ ᐃᓚᒋᔭᐅᓚᐅᖅᑐᑦ ᐃᓕᓐᓂᐊᕐᕌᓂᓐᓂᐊᖅᑐᑦ ᑕᓪᓕᕐᒥᒥ ᒫᑦᓯ 30-
ᐅᓕᖅᐸᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑲᖏᖅᖠᓂᐅᑉ ᐅᐊᓐᓇᖓᓄᑦ ᒪᓕᒐᓕᐅᖅᑎ, 
ᒥᔅᑕ ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 105 - 2(4): ᐃᓄᒋᒋᐊᓐᖓᖅᑕᒥᓃᑦ ᓴᓪᓕᓂ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᓂᑯᕕᔾᔪᑎᒋᔭᕋ ᐅᓪᓗᒥ ᑕᐃᒃᑯᐊ ᐃᓕᑕᕆᔪᒪᓪᓗᒋᑦ ᐊᒻᒪ ᓲᕐᓗ tribute-ᖃᕈᒪᓪᓗᖓ 
ᑕᐃᒃᑯᓄᖓ ᓯᕗᓪᓕᖅᐹᖑᓂᑯᖃᑕᐅᓚᐅᓚᕆᓐᓄᑦ ᓄᓇᒥ ᐃᓅᓚᐅᖅᓯᒪᔪᓄᑦ, a tribe. ᒫᓐᓇ ᐃᓕᓯᒪᔪᓄᑦ 
ᐃᒪᓐᓇᐃᓕᔭᐅᖃᑦᑕᖅᓯᒪᒻᒪᑕ ᑕᐃᒃᑯᐊᒎᖅ ᓄᖑᓚᐅᖅᓯᒪᔪᑦ 1900-ᖑᑎᓪᓗᒍ, ᐱᒋᐊᓕᓵᖅᑎᓪᓗᒍ, ᑭᓯᐊᓂ 
ᑕᒪᒃᑯᐊ Social Scientist-ᒐᓚᐃᓪᓗ, Anthropologist-ᓗ, ᑎᑎᕋᖅᑕᖏᑦ ᑕᐃᒪᐃᓕᖓᒻᒪᑕ. ᓴᓪᓕᕐᒥᐅᕕᓃᒡᒎᖅ 
ᓯᕗᓪᓕᖅᐹᑦ ᑕᐃᒃᑯᐊ ᕿᑭᑦᑕᓃᓐᓂᑯᒥᓃᑦ ᓄᖑᓚᐅᖅᓯᒪᔪᑦ. Even, ᒫᓐᓇᒧᑦ ᐅᖃᕈᓐᓇᕐᒥᔪᖓ ᒐᕙᒪᒃᑯᑦ 
ᑎᑎᖅᑲᖁᑎᖏᑦ ᓲᕐᓗ, Tourism Information ᑕᐅᑐᒐᓐᓈᕋᔭᕈᕕᐅᒃ, ᓴᓪᓖᑦ ᒥᒃᓵᓄᑦ ᐅᖃᖅᓯᒪᔪᑦ. ᑕᐃᒃᑯᐊᒎᖅ 
ᑕᑲᓂ ᓄᓇᖃᕆᐊᖓᓚᐅᖅᓯᒪᔪᑦ ᓄᖑᓚᐅᖅᓯᒪᔪᑦ 1900 ᐱᒋᐊᓕᓵᖅᑎᓪᓗᒋᑦ.  
 
ᑕᒪᒃᑯᐊ, Mr. Speaker, ᑕᐃᑯᓄᖓ ᒫᓐᓇ ᓄᖑᓯᒪᖏᒻᒪᑕ ᐅᖃᕈᓐᓇᖅᑐᖓ. ᓄᖑᓐᓃᑰᖏᑦᑐᑦ, ᐊᒥᐊᒃᑯᖃᑦᑐᑦ 
ᑕᐃᒃᑯᐊ origional ᓴᓪᓕᕐᒥᐅᑦ. ᑕᐃᒫᒃ ᐱᑦᔪᑎᒋᓪᓗᒍ ᐋᓐᓂᕐᓇᕋᓱᒋᒐᒃᑯ ᑕᑯᓗᓂ ᐃᓕᓐᓂᐊᕐᕕᒻᒥᓗ ᐃᒃᑯᐊᒎᑦ 
ᓄᖑᓚᐅᖅᓯᒪᔪᑦ. ᐅᖃᕈᓐᓇᕈᑎᒋᔭᕋ ᒪᕐᕉᓐᓂᒃ ᑕᐃᑲᓂ ᑲᖏᖅᖠᓂᕐᒥᒃ, families-ᓂᑦ ᐱᑕᖃᒻᒪᑦ ᑭᖑᕚᖏᓐᓂᒃ 
ᐊᒻᒪᓗ third generations-ᑕᖃᓕᖅᖢᑎᒃ. ᐃᓚᖓᓂ ᐅᕙᓐᓄᑦ ᐅᖃᓪᓚᖃᑕᓲᑦ ᐊᒃᓱᕈᓗᐊᓕᕌᖓᒥᒃ.  
 
ᑖᓐᓇ ᐱᑦᔪᑎᒋᓪᓗᒋᑦ ᐃᒪᓐᓇ ᐅᖃᕈᒪᔪᖓ, ᐊᐱᕆᔪᒪᔪᖓ ᑕᒪᒃᑯᐊᖃᐃ information ᐅᕙᒍᑦ control-ᓕᒃᑕᕗᑦ 
tourism correct-ᑎᒍᓐᓇᖅᐸᕗᑦ ᑕᐃᒃᑯᐊ ᐋᓐᓂᐊᕐᓂᖃᕐᒪᑕ ᓄᖑᓐᓂᕋᖅᑕᐅᖃᑦᑕᖅᓯᒪᓪᓗᑎᒃ 
ᐅᖃᕈᓐᓇᕈᑎᒋᓗᐊᖅᑕᕋ ᐃᒫᒃ ᐱᑕᖃᕐᒪᑦ ᑕᐃᒃᑯᐊ ᑭᖑᕚᖏᓐᓂᒃ ᐃᒡᓗᓕᒑᕐᔪᖕᒥᒃ, ᑲᖏᕐᖠᓂᕐᒥᒃ, ᑎᑭᕋᕐᔪᐊᕐᒥ 
ᐊᖕᒪ ᐃᒡᓗᓕᖕᒥ. 
 
ᑖᓐᓇᓘᓐᓂᑦ ᒥᓂᔅᑕ ᐊᑎᖃᕐᓂᕋᓚᐅᖅᑐᖅ ᑕᐃᒃᑯᐊ ᓴᓪᓕᕐᒥᐅᕕᓂᑦ ᑭᖑᕚᖑᔪᑦ ᐃᓄᔪᒥᓂᐅᑉ ᒥᒃᓵᓄᒃ ᑕᐃᑲᓂ 
ᐃᒡᓗᓕᖕᒨᖅᑐᖃᓚᐅᖅᓯᒪᓐᓂᒥᖕᒪᑦ. 
 
ᐅᖃᕈᓐᓂᕈᑎᒋᓗᐊᖅᑕᕋ ᑖᓐᓇ Mr. Speaker, ᑕᐃᒃᑯᐊ origional ᓴᓪᓕᕐᒥᐅᕕᓂᑦ ᑎᒍᐊᖑᓚᐅᖅᓯᒪᓐᓂᕐᒪᑕ 
survivors ᓯᑕᒪᐃᓐᓇᑯᓗᓕᖅᑐᑦ ᐊᑕᑕᑦᑎᐊᑦᑎᖕᓄᑦ ᐃᓚᖏᑦ ᑕᐃᒪ ᐃᒡᓗᓕᖕᒧᕐᖢᑎᓪᓗ ᑕᐃᒪ ᐱᓂᑯᔪᑦ, ᑖᓐᓇ 
ᐃᓕᑕᕆᔪᒪᖅᑲᐅᒐᒃᑭᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒥᒃ ᑰᓕ. ᑲᑎᒪᔾᔪᑎᒃᓴᕗᑦ 3. ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ. ᑕᓯᐅᔭᕐᔪᐊᒧᑦ ᒪᓕᒐᓕᐅᖅᑎ ᒥᔅᑕ 
ᑲᑦᑐᒃ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 106 - 2(4): ᓯᓚᓯᐅᑎᓕᕆᓂᖅ APTN-ᒥᑦ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᓯᔨ. ᐅᖃᖅᑎᑦᓯᔨ ᐅᓐᓂᓪᓗᑐᐃᓐᓇᕈᒪᓐᖏᒃᑲᓗᐊᖅᑐᖓ ᒪᓂ ᒪᓕᒐᓕᐅᕐᕕᖕᒥ 
ᐅᓂᕐᓗᑎᒃᓴᖃᕐᓂᐊᓕᕐᒥᒐᒪ. 
 
ᐃᓛᒃ ᓯᕗᓪᓕᐹᒥᖃᐃ ᐅᐱᒋᔭᕋ ᓄᓇᓐᖑᐊᑯᓗᒃ ᑕᓐᓇ ᐃᑦᓯᕙᐅᑕᕐᐱᑦ ᓴᐅᒥᐊᓂᑦᑐᖅ ᑕᓐᓇ 
ᓴᓂᑭᓗᐊᖅᑕᖃᖅᑎᓐᓇᒍ ᓂᓪᓕᕈᑎᒋᓚᐅᖅᓯᒪᒐᒃᑯ ᓴᓂᑭᓗᐊᓐᖑᑕᖃᓕᕐᒪᑦ, ᐃᓛᒃ ᓄᓇᓐᖑᐊᖓᓄᑦ ᐅᐱᒋᔭᕋ.  
 
ᑭᓯᐊᓂ ᐅᓇ ᐅᐱᒋᕙᓐᖏᑕᕋ ᐃᒃᑯᐊ ᓄᓇᖃᖅᑳᑐᕕᓂᑦ ᑕᓚᕖᓴᖓᑎᒍᑦ ᓯᓚᐃᑦ ᐅᖃᖅᑕᐅᕙᑦᑐᐃᑦ 
ᓄᐃᑕᕙᑦᑐᐃᑦ ᓴᓂᑭᓗᐊᑕᖃᓐᖏᒻᒪᑕᓰᑦ, ᑕᓐᓇ ᐅᐱᓐᓇᐸᓐᖏᒻᒪᑦ, ᒪᑯᐊ ᓄᓇᕘᕐᒥᐅᓕᒫᑦ ᑯᐸᐃᒃᒥᐅᓕᒫᑦ 
ᓄᓇᑦᓯᐊᕐᒥᐅᓕᒫᑦ ᓄᓇᓕᖏᑦ ᓄᐃᑕᑎᓪᓗᒋᑦ ᑕᑲᓐᓇ ᓴᓂᑭᓗᐊᖅ ᓄᐃᑕᕙᓐᖏᒻᒪᑦ.  
 
ᑕᐃᒃᑯᐊ ᖃᐅᔨᒪᔪᑦ ᐃᓱᒫᓗᑎᓐᓂᐅᕙᖓ ᐊᓪᓚᕕᒋᓯᒪᔭᒃᑲ ᓱᓕ ᐅᓪᓗᒥᒧᑦ ᓄᐃᑕᓐᖏᒻᒪᑦ ᑕᓐᓇ 
ᐅᓐᓂᕐᓗᑎᒋᔪᒪᓐᖏᒃᑲᓗᐊᖅᑐᒍ ᑕᕝᕙᓂ ᑐᓴᖅᑕᐅᑎᒋᐊᖃᕋᒃᑯ ᑕᑲᓇᓂ ᓂᕈᐊᖅᑕᐅᕕᒋᓯᒪᔭᓐᓂᒃ. 
 
ᐃᓚᖃᐃᑦ ᐃᑉᐱᒍᓱᑕᐅᓕᕐᒪ ᓴᓂᑭᓗᐊᖅ ᓲᕐᓗ ᐃᓄᖃᓐᖏᑐᖅ, ᐱᑕᖃᓐᖏᑐᑦ, ᑕᓐᓇ ᑕᐃᒫᑦ ᐅᖃᖅᑑᔮᕐᒪᑦ 
ᑕᑲᓐᓇᓂ ᐊᒥᓲᕗᒍ 750 ᐃᓄᖃᖅᐳᒍᑦ. ᐊᒻᒪ ᑕᐃᒃᑯᐊ ᖃᕆᑕᐅᔭᒃᑯᑦ ᓯᓚᓐᓂᐊᕈᑏᑦ ᑕᓐᓇ ᖃᕆᑕᐅᔭᒥ ᓄᓇᕗᑦ 
ᓄᐃᓐᓂᕈᕕᐅᒃ ᐊᒻᒪᓗ ᓴᓂᑭᓗᐊᖅ ᓄᐃᓐᓂᕈᕕᐅᒃ ᑕᐃᒪ ᓯᓚᓕᒫᖅ ᐃᓗᓐᓇᖏᑦ ᓄᐃᒐᔭᖅᑐᑦ ᐱᐅᓯᕆᓚᖓᔭᖏᑦ 
ᑕᐃᒪᐃᒻᒪᑦ ᑕᓐᓇ ᐅᖃᖅᑎᓯᔨ ᐅᖃᖅᐳᖓ ᓴᓂᑭᓗᐊᖅ ᑕᑯᖃᑦᑕᕈᒪᒐᒃᑯ ᑕᐃᑲᓂ ᓯᓚᓐᓂᐊᕈᑎᓂ APTN 
ᑕᓚᕖᓴᖓᓂ. ᓇᑯᕐᒦᒃ, ᐅᖃᖅᑎᓯᔨ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᑲᑎᒪᔾᔪᑎᑦᓴᕗᑦ 3. ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᑲᑎᒪᔾᔪᑎᒃᓴᑎᓐᓄ 
ᐅᑎᕐᓗᑕ. ᑲᒪᑎᔾᔪᑎᒃᓴᕗᑦ 4. ᑎᑎᖅᑲᒃᑯᑦ, ᒪᒥᐊᓇᖅ. ᑭᐅᔾᔪᑏᑦ ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 
ᑲᑎᒪᔾᔪᑎᒃᓴᕗᑦ 5. ᐃᓕᓴᕐᓯᓂᒃ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ. ᓯᕗᓕᖅᑎ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᓯᕗᓕᖅᑎ ᐹᓪ ᐅᑲᓕᖅ: (ᐅᐃᕖᑎᑐᑦ ᐅᖃᓕᒪᔪᖅ ᑐᓵᔨᒃᑯᖏᑦᑐᑦ) (ᑐᓵᔨᒃᑯᑦ) ᑐᓐᖓᓱᓪᓕᒃ ᒥᓯᐅᓪ Anul ᐊᒻᒪᓗ 
ᒥᓯᐅᓪ Terrien. ᐅᖃᖅᑎᑦᑎᔨ ᑕᒃᑯᐊᑦᑕᐅᖅ ᑐᓐᖓᓯᑦᑐᒍᒪᒻᒥᔭᒃᑲ ᐃᓄᓐᓂᒃ ᑭᒡᒐᑐᖅᑎᑯᓗᑉᐳᑦ ᑕᓐᓇ 
ᐊᖏᔪᖅᑳᖓ ᐹᓪ ᖃᓗᔾᔭᖅ ᑐᓐᖓᓱᒋᑦ, ᐊᒻᒪᓗ ᐃᖅᑲᓇᐃᔭᖅᑎᖏᑦ Natan Obed, ᓇᕙᕋᓇ Beveridge, 
ᕗᔨᓐᓂᐊ ᓗᐃᑦ.  
 
>>ᐸᑦᑕᑐᖅᑐᑦ 
 
ᑐᓐᖓᓱᒋᔅᓯ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ. ᒥᓂᔅᑕ ᐊᑭᓱᒃ. 

ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᐊᖓᔪᖅᑳ ᐅᓛᔪᒃ ᐊᑭᓱᒃ: 
ᓄᓇᑦᑎᓐᓂᓐᖔᖅᓯᒪᔪᓂᒃ ᓄᓇᑦᑎᓂᓐᖔᖅᓯᒪᔫᓐᓂᒃ ᑕᕝᕙᓂ ᐃᓪᓗᒥ ᐳᓛᕆᐊᖅᓯᒪᔪᓐᓂᒃ, ᐱᑦᓯᐅᓛᓚ ᒫᓂᖕ 
ᐊᒻᒪᓗ ᐋᓂ ᐱᑦᑕᐅᓛᓯ, ᑕᒃᑯᐊ ᑕᕝᕗᖓ ᑐᓐᖓᑦᓱᑦᓯᐊᖁᓪᓗᒋᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒪᓕᒐᓕᐅᖅᕕᒻᒧᑦ ᑐᓐᖓᓱᒋᑦᓯ. ᐊᒻᒪ ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪ ᐃᓕᑕᖅᓯᒍᒪᓪᓗᖓ ᓄᓇᑦᑎᓃᖔᖅᓯᒪᔪᒥᒃ ᐃᓕᓴᐱ 
ᐊᕙ, ᐊᒻᒪ ᑐᓐᖓᓱᒋᑦ ᑕᕝᕗᖓ ᒪᓕᒐᓕᐅᖅᕕᒻᒧᑦ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᑲᑎᒪᔾᔪᑎᒃᓴᕗᑦ 5. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. 
(ᑐᓵᔨᒃᑯᑦ) ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. (ᑐᓵᔨᒃᑯᑦ ᐃᓱᓕᑉᐳᖅ) ᖁᔭᓐᓇᒦᒃ. 
ᑐᓐᖓᓱᑦᑎᐊᕆᑦᓯ ᑕᕝᕗᖓ ᒪᓕᒐᓕᐅᖅᕕᒻᒧᑦ ᐅᓪᓛᖅ ᐳᓛᖅᑎᒋᔭᕗᑦ. ᖁᔭᓐᓇᒦᒃ. ᑲᑎᒪᔾᔪᑎᔅᓴᕗᑦ 6. 
ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 139 - 2(4): ᐊᑐᓕᖅᑎᑕᐅᓂᖓ ᐃᓚᒌᓄᑦ ᓂᖓᖅᑕᐃᓕᓂᕐᒧᑦ ᒪᓕᒐᒃᓴᖅ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ, ᑲᑎᒪᔨᐅᖃᑎᒃᑳ. (ᑐᓵᔨᒃᑯᑦ) ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ 
ᒥᓂᔅᑕᕆᔭᖓᓐᓄᑦ ᒪᓕᒐᓐᓂᐊᑎᒃᑯᑦ. ᐅᖃᖅᑎᑦᑎᔩ, ᐃᓱᒫᓘᑎᖃᓕᕐᒪᑕ ᖃᐅᓱᐃᑦᑐᕐᒥᐅᑦ ᐱᑦᔪᑎᒋᓪᓗᒋᑦ 
ᐸᓖᓯᒃᑯᑦ ᑲᒪᖃᑦᑕᕐᓂᖏᓐᓂᒃ ᐃᓚᒌᑦ ᐱᑦᑎᐊᖃᑦᑕᐅᑎᓐᖏᑎᓪᓗᒋᑦ. ᐊᐃᕙᖃᑦᑕᐅᑎᑎᓪᓗᒋᑦ.  
 
ᑖᓐᓇ ᐃᓱᒫᓘᑎᖃᒻᒪᑕ ᐊᐃᑉᐸᕇᑦ ᐊᕕᑎᑕᐅᓗᐊᖃᑦᑕᓕᕐᒪᑕ ᐃᖃᑦᑐᐃᕕᑦᑎᒍᑦ, ᑕᑯᑎᑕᐅᑦᑕᐃᓕᓪᓗᑎᒃ 
ᓄᓇᓕᕗᑦ ᒥᑭᑦᑐᑯᓘᒻᒪᑦ ᐃᓚᖏᑦ ᓯᖁᒥᑦᑎᖃᑦᑕᕐᒪᑕ ᐱᔮᖅᑯᒻᒥᐅᖏᑦᑐᑦ ᑕᐃᒪᓐᓇ ᑎᒍᔭᐅᑲᓪᓚᓕᖃᑦᑕᖅᑐᑦ. 
 
ᐅᖃᖅᑎᑦᑎᔩ, ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᐊᑐᓕᖅᑎᑦᑎᓂᕐᒥᒃ ᐃᓚᒌᑦ ᐱᑦᑎᐊᖃᑦᑕᕆᐊᖃᖏᓂᑕ 
ᐱᖁᔭᕐᔪᐊᖓᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐃᖅᑲᑦᑐᐃᕕᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐅᑲᓕᒃ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ. ᑖᒃᑯᐊ ᐃᓕᓐᓂᐊᕐᕈᑏᑦ ᖃᓄᖅ ᐱᔾᔪᓯᖃᓛᕐᒪᖔᖅ ᒪᓕᒐᖅ ᖃᓄᖅ 
ᐊᐅᓚᓛᒪᖔᑦ ᑖᒃᑯᐊ ᐋᖅᑭᓱᖅᑕᐅᕙᓪᓕᐊᔪᑦ ᐊᒻᒪᓗ ᑖᒃᑯᐊ ᐊᒡᒍᖅᓯᒪᔪᑦ ᐊᓪᓚᒡᕖᑦ ᐃᖅᑲᓇᐃᔭᖃᑎᒋᔭᕗᑦ. 
ᖃᓄᖅ ᑖᓐᓇ ᑐᑭᒧᐊᑦᑎᐊᓛᕐᒪᖔᖅ, ᖃᓄᕐᓗ ᑕᒪᒃᑯᐊ ᐃᖅᑲᓇᐃᔭᖅᑎᕗᑦ ᐊᑐᑦᑎᐊᑲᓐᓂᕈᓐᓇᕐᒪᖔᑦᑎᒍᑦ ᑖᒃᑯᐊ 
ᐅᓪᓗᒥ ᑕᒪᔾᔭ ᐊᑐᖅᑕᕗᑦ. ᑎᓯᕙᒥ ᐊᑐᓕᖁᒐᑦᑎᒍ ᐊᒻᒪᓗ ᑮᓇᐅᔭᕐᓂᒃ ᓇᓂᓯᒃᑲᓐᓂᕆᐊᖃᕐᓂᐊᖅᑐᑕ 
ᓇᓗᓇᓐᖏᑦᑐᖅ ᑕᒫᓂᖃᐃ ᐅᐱᓐᖔᖅ ᐊᑐᐃᓐᓇᕈᒃᑲᓐᓂᓛᖅᑑᒐᓗᐊᖅ ᑕᒪᓐᓇ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᓯᕗᓪᓕᖅᐹᒥ ᐅᐃᒍᕆᐊᕈᑦ, ᒥᔅᑕ ᐹᓇᐸᔅ. 

ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓂᕈᐊᖅᑕᐅᕕᒋᓯᒪᔭᕋ ᑕᑯᔪᒪᒻᒪᑕ ᐃᓐᓇᑐᖃᐃᓐ ᐃᓚᐅᓂᖅᓴᐅᖁᓪᓗᒋᑦ 
ᐃᓄᓕᕆᑎᓪᓗᒋᑦ ᑖᒃᑯᐊ ᐃᓚᒌᑦ ᐱᑦᑎᐊᖃᑦᑕᐅᑎᓐᖏᓐᓂᖏᓐᓄᑦ ᐱᖁᔭᕐᔪᐊᖅ ᓇᓗᓇᐃᖅᓯᓯᒪᒻᒪᑕ ᑕᐃᒃᑯᐊᒎᖅ 
ᓄᓇᓕᓐᓂ ᑎᓕᓯᔾᔪᑎᓕᐅᕈᓐᓇᕐᒪᑕ ᑕᐃᒃᑯᐊ ᑐᒃᓯᕋᖅᑐᑦ ᐊᒻᒪᓗᒃᑕᐅᖅ ᑭᐅᔪᑦ ᐃᓄᐃᑦ ᐃᓕᖅᑯᓯᖏᑎᒍᑦ 
ᐃᓅᓯᓕᕆᔭᐅᖁᓪᓗᒍ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑎᑎᕋᖅᓯᒪᓂᐊᕐᒪᑦ ᖃᓄᖅ ᑖᓐᓇ ᐱᓕᕆᕕᐅᔪᖅ 
ᓇᓗᓇᐃᖅᓯᓂᐊᕐᒪᖔᖅ ᑭᒃᑯᓐᓂᑦ ᐃᓅᓯᓕᕆᔨᐅᓂᐊᖅᑐᓂᒃ ᓄᓇᓕᓐᓂ. ᑯᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐃᖅᑲᑦᑐᐃᕕᓕᕆᓂᕐᒥᒃ ᐱᓕᕆᐊᕐᓕᒃ, ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇᐃᓛᒃ ᐸᕐᓇᑕᐅᕙᓪᓕᐊᔪᖅ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ 
ᐃᖅᑲᓇᐃᔭᖃᑎᒋᑦᑎᐊᖅᑕᕗᑦ ᐊᒻᒪᓗ ᑖᒃᑯᐊ ᐋᓐᓂᖃᑦᑕᐃᓕᕆᔨᒃᑯᑦ. ᑖᒃᑯᐊ ᐱᓗᐊᖅᑐᒥᒃ ᐃᑲᔪᖅᑎᒋᓪᓗᑎᒍ 
ᑕᒪᓐᓇ ᐋᖅᑭᓱᖅᐸᓪᓕᐊᔭᕗᑦ. ᓇᓗᓇᓐᖏᑦᑐᖅ ᐊᑑᑎᖃᕝᕕᔾᔪᐊᕐᓛᖅᑐᖅ ᓄᓇᕗᓕᒫᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐊᐃᑉᐹᓂ ᐅᐃᒍᕆᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᖁᔭᕐᔪᐊᖅ ᑖᓐᓇ ᐃᓚᖏᑎᒍᑦ ᐊᖏᕐᕋᖏᓐᓂ 
ᐊᓂᑎᑕᐅᖃᑦᑕᕆᖃᓐᓂᐊᕐᒪᑕ ᐅᓗᕆᐊᖅᐸᑕ ᐊᓯᖏᓐᓄᑦ. ᐊᖏᖃᑎᖃᑦᑐᖓ ᑕᐃᒃᑯᐊ ᐃᓄᐃᑦ 
ᓴᐳᒻᒥᔭᐅᔭᕆᐊᖃᒻᒪᑕ. ᑭᓯᐊᓂᓕ ᐃᒡᓗᑭᔅᓴᖅᑐᐊᓘᒐᑦᑕ ᓄᓇᕗᒻᒥ ᐊᐱᖅᑯᑎᒐ ᓇᒧᓐᖓᖅᑎᑕᐅᖃᑦᑕᓂᐊᕐᒪᑕ 
ᐊᓂᑎᑕᐅᔭᕌᖓᒥᒃ ᐊᖏᕐᕋᖏᓐᓂᒃ. ᓇᓗᓇᐃᖅᓯᓯᒪᖏᒻᒪᑦ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᒪᓕᒐᓕᐅᖅᕕᒻᒥ ᑖᓐᓇ 
ᖃᓄᖅ ᑭᐅᔭᐅᓂᐊᕐᒪᖔᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᖅᑯᓯᖃᓚᐅᕐᖓᑕ ᓯᕗᓕᕗᑦ ᓇᓕᐊᑐᐃᓐᓇᖅ 
ᐊᑦᑕᓇᖅᑐᒦᑎᑦᑎᔪᖅ ᕿᒪᑦᑕᐅᑐᐃᓐᓇᖃᑦᑕᓂᕐᖓ ᑕᐃᒫᖃᐃ. ᐋᒡᒐᓕᐊᓯᑦ. No, ᑕᐃᒫ, ᑖᓐᓇᐃᓛᒃ ᐱᒻᒪᕆᐅᒻᒪᑦ 
ᑲᒪᒋᑦᑎᐊᕈᒪᒐᑦᑎᒍ ᐅᖃᖅᑲᐅᒐᒪᐃᓛ ᑕᒪᓐᓇ ᐊᑐᓕᕐᓂᐊᕐᓂᖓᓂᒃ ᐸᕐᓇᑕᐅᕙᓪᓕᐊᒻᒪᑦ ᑖᓐᓇ ᒫᓐᓇᒃᑯᑦ 
ᑭᐅᑦᑕᐅᑎᒋᔪᓐᓇᖏᑕᕋᓗᐊᕐᕋ ᑭᓯᐊᓂ ᓇᓗᓇᓐᖏᑦᑐᖅ ᑖᒃᑯᐊ ᐃᖅᑲᓇᐃᔭᖅᑎᕗᑦ ᐃᑲᔪᖃᑎᒌᓪᓗᑎᒃ 
ᐋᖅᑭᒃᓱᐃᕙᓪᓕᐊᓂᐊᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᑭᖑᓪᓕᖅᐹᖅ ᐅᐃᒍᕆᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᖁᔭᓐᓇᒦᖅᐸᕋᓗ ᑖᓐᓇ ᒥᓂᔅᑕ. ᑖᒃᑯᐊ ᑕᕝᕙ ᐃᓐᓇᐃᑦ 
ᐃᓕᑕᕆᔭᐅᓯᒪᔭᕆᐊᖃᒻᒥᒻᒪᑕ ᓲᖃᐃᒻᒪ ᐅᖃᓪᓚᐅᔾᔨᔨᐅᓂᐊᕐᐸᑕ. ᖃᓄᖅ ᑖᓐᓇ ᐃᓄᐃᑦ ᖃᐅᔨᒪᔭᑐᖃᖓᑦ 
ᐊᑐᖅᑕᐅᓂᐊᖅᐹ? ᑖᒃᑯᐊ ᐸᐃᑉᐹᖅᑖᕈᓐᓇᖁᓪᓗᒋᑦ ᐃᓐᓇᐃᑦ ᐅᖃᓪᓚᐅᔾᔨᔨᐅᓂᐊᖅᑐᐃᑦ ᐃᓐᓇᑐᖃᐅᔪᐃᑦ? 
ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᑦ, ᒥᔅᑕ ᐹᓇᐸᔅ. ᐃᖅᑲᖅᑐᐃᕕᓕᕆᓂᕐᒧᑦ ᐱᓕᕆᐊᓕᒃ, ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᖃᓄᐃᓚᖓᓪᓚᕆ ᐸᐃᑉᐹᖃᕐᓂᐊᕐᒪᖔᑕ ᒫᓐᓇ ᓇᓗᔪᖓ. 
ᑖᒃᑯᐊᖏᓛ ᐊᓪᓚᕝᕖᑦ ᐃᖅᑲᓇᐃᔭᖃᑎᒋᑦᑎᐊᕋᓱᒐᑦᑎᒍ. ᖃᓄᕐᓕ ᑖᓐᓇ ᒪᓕᒐᖅ ᐊᑐᑦᑎᐊᓂᕐᐹᖑᓂᐅᓂᐊᕐᒪᖔᑦ 
ᐊᒻᒪᓗ ᑖᓐᓇ ᓇᓗᓇᙱᑦᑐᖅ ᐃᓕᖅᑯᓯᑐᖃᕗᑦ ᒪᒥᓴᕐᓂᕐᒧᑦ ᑐᕌᕈᑎᓪᓚᕆᐅᓂᐊᖅᑐᖅ, ᑖᓐᓇ 
ᐊᑐᓕᕐᐸᓪᓕᐊᓂᖓᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᕐᖠᓂᐅ ᐅᐊᓐᓇᖓᓄᑦ ᒪᓕᒐᓕᐅᖅᑎ, ᒥᔅᑕ ᑰᓕ. 
 
ᐊᐱᖅᑯᑦ 140 - 2(4): ᐃᓗᕕᖃᕐᕖᑦ ᓴᐳᒻᒥᔭᐅᓂᕆᔭᖏᑦ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒋᔪᒪᔭᕋ ᑐᕌᖅᑎᑕᕋ ᑖᒃᑯᓄᖓ ᓄᓇᓕᕋᓛᓄᑦ ᐊᒻᒪ ᒐᕙᒪᒃᑯᓐᓄᑦ 
ᐱᓕᕆᐊᖏᓐᓄ ᒥᓂᔅᑑᔫᑉ.  
 
ᐅᖃᖅᑎ, ᒥᓂᔅᑕ ᖃᐅᔨᒪᑦᑎᐊᕐᒪᑦ ᑖᒃᑯᐊ ᐃᓗᕖᑦ ᑕᒪᒃᑯᐊ ᓄᓇᓖᑦ Municipal Boundaries ᐃᓗᐊᓂ ᐊᒻᒪ 
ᓯᓚᑖᓂ ᐱᑕᖃᕐᒪᑦ ᐊᒥᓱᓂᒃ. ᐊᒻᒪᓗ ᐊᒥᓱᑦ ᑕᒪᒃᑯᐊ ᐃᓗᕖᑦ ᓇᓗᓇᐃᖅᑕᐅᓯᒪᙱᑦᑎᐊᕐᒪᑕ ᐊᒻᒪᓗ, Register-
ᓯᒪᙱᓪᖢᑎᒃ ᑎᑎᕋᕐᓯᒪᙱᓪᖢᑎᒃ ᓇᓂ ᐃᓗᕕᖅᑕᖃᕐᒪᖔᑦ. ᒫᓐᓇᐅᓕᖅᑐᖅ ᑐᓴᖅᑎᑕᐅᓯᒪᓪᓗᖓᓗ ᐃᓚᖏᑦ 
ᑕᒪᒃᑯᐊ ᐃᓗᕖᑦ ᓯᖁᒥᑕᐅᓯᒪᔪᖅᑕᖃᖃᑦᑕᓕᖅᑐᑦ ᓲᕐᓗ Having Equipment Municipalities ᐱᖏᓐᓄᑦ.  
 
ᒥᓂᔅᑕᖃᐃ ᐅᖃᐅᑎᔪᓐᓇᕐᐹᖓ ᐅᑉᓗᒥ ᑕᒪᒃᑯᓂᖓ ᖃᐅᔨᓴᕐᓂᐊᕐᒪᖔᑦ, Investigate-ᓂᐊᕐᒪᖔᑦ, 
ᑕᐃᒪᐃᑦᑐᓂᒡᓗ Report-ᑕᖃᕐᒪᖔᑦ ᑕᐃᒪᐃᒍᓐᓇᖏᑉᐸᑦ ᓲᖅ ᑕᐃᒪᐃᑉᐸ? 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᓄᓇᓕᓐᓂ ᒐᕙᒪᓕᕆᓂᕐᒥᒃ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ, ᐊᒻᒪ ᑕᐃᓐᓇ ᓂᕈᐊᖅᑕᐅᖃᑎᒋᓯᒪᔭ ᑲᖏᕐᖠᓂᕐᒥ. 
ᐱᑦᑎᐊᕈᑎᓗᓄᒃ ᓲᖃᐃᒻᒪ ᐃᓱᒪᑕᕐᐳᑦ ᑕᒫᓃᑦᑐᐊᓘᖕᒪᑦ ᑲᖏᕐᖠᓂᕐᒥ ᐱᖃᑎᐊᓗᑉᐳᑦ, ᐃᓛ ᖁᔭᓐᓇᒦᒃ.  
 
ᐅᖃᖅᑎᑦᑎᔩ, ᐄ ᑖᒃᑯᐊᐃᓛ ᐱᒻᒪᕆᐊᓘᒻᒪᑕ ᑖᒃᑯᐊ ᓴᖅᑭᑕᖏᑦ ᐊᒻᒪᓗ ᐃᑉᐱᒋᑦᑎᐊᕐᓱᕆᑦ. ᐃᒪᓐᓇ 
ᐅᖃᕈᓐᓇᕋᓗᐊᖅᑐᖓ ᐄᓛ ᑐᓴᐅᒪᔪᖓ ᑕᒪᒃᑯᐊ ᒥᑉᓵᓄᑦ ᐊᒻᒪ ᑕᐃᒃᑯᐊ ᓯᓚᑖᓃᑦᑐᑦ ᓄᓇᓖᑦ ᑭᐊ ᐱᒋᖕᒪᖔᕆᑦ 
ᖃᐅᔨᒪᔭᐅᙱᑦᑐᑦ. ᑕᒪᒃᑯᐊᑦᑕᐅ ᑐᓴᐅᒪᑦᑎᐊᕆᓪᓗᕆᑦ. ᑭᓯᐊᓂ ᑕᐃᒪᓐᓇᐃᑎᓪᓗᕈ ᓄᓇᓖᑦ ᓯᓚᑖᓂᑎᓪᓗᕆᑦ 
ᑕᐃᒃᑯᐊᑐᖃᕕᓃᑦ ᑖᒃᑯᐊᖃᐃ ᑲᒪᒋᓇᔭᖅᑕᖏᑦ ᐆᒪ ᓴᓂᓪᓕᑦᑎᐊᓐᓃᑦᑑ ᒥᓂᔅᑑᑉ, ᒥᓂᔅᑕ CLEY. ᑖᓐᓇ 
ᐅᖃᖃᑎᒋᑦᓯᐊᕈᓐᓇᖅᑐᕈ ᑕᒪᑐᒪ ᒥᔅᓵᓄᑦ, ᐊᒻᒪᓗ ᑕᐃᒃᑯᐊᓕ ᓄᓇᓖᑦ ᐃᓗᐊᓃᖃᑦᑕᕐᑐᓐ Hᐊᒻᓚᒃᑯᓐᓄᑦ 
ᑲᒪᒋᔭᐅᖃᑦᑕᖅᑐᓐ. 
 
ᑖᒃᑯᐊ CGS-ᒃᑯᑦ ᐱᓕᕆᖃᑎᖃᑦᑎᐊᕈᓐᓇᖅᑐᑎᑦ ᑖᒃᑯᓂᖓ Hᐊᒻᓚᒃᑯᓐᓂ. ᐊᒥᓲᒻᒪᑕᑦᑕᐅᖅ ᑕᐃᒃᑯᐊ 
ᐊᑎᖃᐅᙱᑦᑐᓐ ᐊᒻᒪᓗ ᑮᓇᐅᔭᕐᓂᒃ ᑐᓂᓚᐅᕐᐸᒃᓱᑎᒍᑦ ᐊᕐᕌᒍᑕᒫᖑᔪᒃᓴᐅᔪᖅ ᕿᒥᕐᕈᓚᐅᙱᓇᑭᖏᒃᑯᐊ 
ᑮᓇᐅᔭᐃᑦ. ᑭᓯᐊᓂ ᑖᒃᑯᐊ ᐱᓪᓚᕆᐅᑎᓪᓗᕆ ᐄ, ᑕᐃᒪᓐᓇ ᐱᔪᒪᓇᔭᖅᑐᖓ ᑖᓐᓇ ᐅᖃᓪᓚᖃᑎᒋᑦᓯᐊᕐᓗᕈ 
ᐸᕐᓇᐃᖃᑎᒋᓇᓱᑦᓯᐊᕐᓗᕈ ᐊᒻᒪᓗ ᑕᐃᒃᑯᐊ ᓄᓇᓖᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᕐᐹᖅ ᐅᐃᒍᕆᐊᕈᑦ, ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᖅᑕᕋ ᒥᓂᔅᑕ ᑖᑦᓱᒥᖓ ᑭᐅᔾᔪᑎᖓᓄᑦ. ᑖᓐᓇ ᒥᓂᔅᑕᑦᑕᐅᖅ ᖃᐅᔨᒪᖕᒪᑦ, ᒫᓐᓇ ᑕᐃᒃᑯᐊ 
ᐃᓐᓇᖁᑎᕗᑦ ᐃᒫ ᐃᑯᖓ ᐃᓗᕕᖅᑕᐅᓛᕈᒪᓱᖑᓪᓗᑎᒃ ᐅᖃᓲᖑᖕᒪᑕ. ᐃᓚᖓᓂᒃ ᑕᒡᕙᓂ ᐃᓗᕕᕐᕕᐅᔪᑦ 
ᓯᓚᑖᓂᒃ ᑕᐃᒪᐃᒍᒪᓲᖑᓪᓗᑎᒃ ᐃᓚᖏᑦ ᑕᐃᒃᑯᐊ ᐃᓅᓯᖓᓄᑦ ᐊᑑᑎᖃᖅᑐᒥᓂᓪᓚᕆᐅᒑᖓ ᓄᓇ ᑕᐃᑲᓂ 
ᐃᓗᕕᖅᑕᐅᓛᕈᒪᓲᖑᖃᑦᑕᕐᒪᑕ. ᒥᓂᔅᑕᖃᐃ ᐱᒋᐊᕈᒪᓂᕐᒥᒃ ᐱᓕᕆᖃᑎᖃᑦᑎᐊᕐᓗᓂ. ᑖᒃᑯᐊ ᐃᓗᕕᕐᕕᐅᓛᕈᒪᔪᑦ 
ᐃᒫ ᓲᕐᓗ ᓯᖁᒥᑕᐅᖃᑦᑕᖏᔾᔪᑎᒃᓴᖏᓐᓂᒃ, ᐃᓱᒪᕐᓴᕐᓯᐅᕈᓐᓇᕐᐱᓯ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐃᓛ ᐅᖃᖅᑲᐅᒐᒪ ᑕᐃᒪ ᑕᒪᓐᓇ ᐱᓪᓚᕆᐊᓘᒻᒪᑦ ᐊᒻᒪ 
ᐅᑉᐱᕆᕝᓗᕈ ᐅᑉᐱᕆᑦᑎᐊᖅᑕᕋ. ᓲᖃᐃᒻᒪ ᑕᐃᒪ ᑕᖅᑭᕆᓵᓚᐅᖅᑐᓂᒃ ᕕᕗᐊᕆᐅᓚᐅᖅᑐᒥᒃ 
ᐊᖅᑯᑎᖃᓵᓚᐅᕐᒥᒐᑦᑕ ᔮᓄᐊᕆᒥᓘᕙᑭᐊᖅ. ᑕᐃᒪᓐᓇᐃᑦᑐᒥ ᐃᓐᓇᑐᖃᑯᓗᒃ ᓄᓇᕕᓂᕐᒥᓂ ᑐᔪᖅᑕᐅᔪᒪᓚᐅᕐᒪᑦ 
ᑕᐃᒪᓐᓇᐃᑎᓚᐅᖅᑕᕗᑦ. ᑕᐃᒃᑯᐊ ᐃᓐᓇᑐᖃᐃᑦ ᐱᔪᒪᔭᖏᑦ ᒪᓕᒃᑕᐅᑦᑎᐊᕆᐊᖃᕐᒪᑕ ᓲᖃᐃ ᓄᓇᕗᑦ 
ᐃᓗᐊᓃᓐᓇᑦᑕ ᐊᒻᒪ 85-ᐳᓴᓐᑦᖑᓪᓗᑎᒃ. 



ᐱᖓᑦᓯᖅ, ᒫᑦᓯ 28, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐃᓄᐃᑦ ᓄᓇᒥᓃᑦᑐᑦ. ᑕᒪᓐᓇᓕ ᑕᑯᔪᒪᓇᔭᖅᑕᕋ ᐊᒻᒪ ᕿᒥᕐᕈᐊᑦᑎᐊᕋᓱᓪᓗᖓ ᒥᓂᔅᑕᐅᓂᓐᓂᑦ ᑕᐃᒃᑯᐊ 
ᓄᓇᕕᓂᑐᖃᕐᒥᓂᒃ ᐃᓗᕕᖅᑕᐅᖃᑦᑕᕈᒪᔪᑦ ᑕᐃᒪᓐᓇ ᐱᖃᑦᑕᖁᓗᒋᑦ ᐊᒻᒪ ᑖᓐᓇ ᓴᓂᓕᓐᓃᑦᑐᖅ 
ᐱᓕᕆᖃᑎᒋᑦᑎᐊᕐᓗᒍ ᑕᒪᓐᓇ ᑲᒪᒋᖅᑰᕐᒪᒍ. ᑕᐃᒃᑯᐊᓕ ᐊᑦᑐᐱᓪᓚᖅᑲᐅᔭᐃᑦ ᑕᒪᓐᓇ ᐋᖅᑭᐅᒪᑎᑦᑎᓂᖅ 
ᐃᓗᕕᓂᑦ ᓱᓕᑦᑕᐅᖅ ᕼᐋᒻᒪᓚᒃᑯᑦ ᑕᒪᑐᒥᖓ ᑲᒪᔪᑦ, ᐊᒻᒪ ᑕᐃᒃᑯᐊᓕ ᓯᖁᑦᑎᖅᑕᐅᖃᑦᑕᖅᑐᑦ ᑕᒪᒃᑯᓄᖓ 
ᒪᓕᒐᕐᓂᑦ ᓯᖁᒥᑦᑎᖃᑦᑕᕐᒪᑕ ᐳᑭᖅᑕᓕᓐᓄᑦ ᑲᒪᒋᔭᐅᔭᕆᐊᖃᕐᓂᐊᕐᒪᑕ. ᑕᐃᒪᓐᓇᐃᖃᑦᑕᑐᐃᓐᓇᕐᒪᑦ 
ᑐᓴᐅᒪᒋᓪᓗᖓ, ᐄ, ᐱᓕᕆᑦᑎᐊᕐᓂᐊᖅᐳᖓ ᑖᒃᓱᒪ ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐸᖓᓂᒃ ᐅᐃᒍᒋᐊᕈᑦ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᑐᑭᓯᑦᑎᐊᖅᑕᒋᑦ ᑖᒃᑯᐊ ᑭᐅᔾᔪᑎᒋᔭᑎᑦ ᑕᐃᒃᑯᐊ ᒫᓐᓇ ᐊᒥᓱᑦ 
ᑕᐃᒃᑯᐊ ᐅᖃᐅᓯᕆᖅᑲᐅᔭᒃᑲ ᐃᓐᓇᐃᑦ, ᓲᕐᓗ ᒫᓐᓇᓵᑯᓗᒃ ᐅᑭᐅᒃ ᒪᕐᕈᑐᐃᓐᓇᐃᑦ ᐱᖓᓲᓖᕐᒪᑕ ᑕᐃᑲᓂ grave 
yards-ᓂ ᐃᓗᕕᖅᑕᐅᔪᒪᓐᖏᑦᑐᑦ. ᑭᓯᐊᓂ ᑐᑭᓯᒐᓗᐊᖅᑐᖓ ᕼᐋᒻᒪᓚᒃᑯᑦ ᐱᓕᕆᐊᕆᒻᒪᒋᑦ ᐃᓚᖏᑦ, ᐃᓚᖏᑦ 
ᓄᑕᐅᓐᖏᑦᑐᓕᕆᔨᓄᑦ ᐃᓅᓯᓕᕆᔨᓄᑦ ᐱᓕᕆᐊᑦ. ᑭᓯᐊᓂ ᐆᒥᖓ ᐅᖃᖅᑐᖓ, registration-ᖃᓐᖏᑦᑎᐊᖅᑐᑦ 
ᑕᐃᒃᑯᓄᖓ ᐃᓕᔭᐅᒐᓗᐊᕈᑎᒃ. ᒫᓐᓇᐅᓕᖅᑎᓪᓗᒍ modernize-ᒋᐊᖃᖅᑰᖅᑕᕗᑦ ᐃᓗᕕᖅᑕᐅᔪᕕᓂᐅᑉᐸᑦ 
records-ᑕᖃᕆᐊᖃᕆᐊᓕᒃ ᓄᓇᓕᓐᓂᑦ ᐃᑯᖓ ᕿᑭᖅᑕᒧᑦ ᐃᑯᖓ ᓄᓇᒧᑦ ᐃᓗᕕᖅᑕᐅᓯᒪᔪᖅ. 
ᑕᐃᒪᓐᓇᐃᑦᑐᖃᓐᖏᑎᓪᓗᒍ ᓲᕐᓗ ᐊᓯᐅᔪᕕᓂᐅᒐᓗᐊᖅᐸᑦ ᑭᖑᕚᖏᑦ ᑕᒫᓃᒍᓐᓃᖅᑎᓪᓗᒋᑦ ᐊᒃᓱᕈᕐᓇᕐᒪᑦ. 
 
ᑖᓐᓇᓕ ᐅᓇ ᑭᖑᓪᓕᖅᐹᖅ ᐊᐱᖅᑯᑎᒋᔭᕋ ᑕᐃᒃᑯᐊ ᐃᓚᒌᑦ ᐃᓚᖏᓐᓂᑦ ᐃᓗᕕᕐᓂᑦ ᓯᖁᒥᑕᐅᔪᖃᖅᑐᕕᓂᐅᑉᐸ 
ᑖᒃᑯᐊᖃᐃ ᐊᑭᓕᖅᑕᐅᔪᓐᓇᖅᐸᑦ? ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᓄᓇᓕᓐᓂ ᒐᕙᒪᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᕼᐋᒻᒪᓚᒃᑯᑦ ᑕᒪᒃᑯᓂᖓ 
ᒪᓕᒐᖃᕐᒪᑕ by-law-ᖃᕐᒪᑕᐃᓛᒃ ᑕᐃᑰᓇ ᕿᒥᕐᕈᑦᑎᐊᓛᕐᒥᔪᒍᑦ. ᐃᒻᒪᖄᖏᒃᑯᐊ by-law-ᖏᑦ 
ᓴᓐᖏᑦᑎᒃᑲᓐᓂᕆᐊᖃᖅᑰᕐᒪᑕ ᐊᒻᒪᓗ ᓱᑲᑎᒃᑲᓐᓂᕐᓗᒋᑦ. ᑕᒪᒃᑯᐊᓗ ᑕᐃᒪᓐᓇᐃᑦᑐᕕᓂᐅᔭᕌᖓᑕ ᓯᖁᒥᑕᐅᔪᕕᓃᑦ 
ᑕᐃᑰᓇᖃᐃ ᐃᓗᐊᒍᑦ by-law-ᑯᑦ ᓇᓗᓇᐃᖅᓯᒪᑦᑎᐊᖅᐸᑦ ᓴᐃᒪᓇᕐᓂᖅᓴᐅᓇᔭᖅᑐᖅ ᑕᐃᒃᑯᓄᖓ ᐃᓚᒌᓄᑦ.  
 
ᑕᐃᓐᓇᓕ ᐃᓚᖓᑦᑕᐅᖅ ᐅᖃᐅᓯᕆᖅᑲᐅᔭᖓ ᐱᓪᓚᕆᐅᔪᖅ ᐃᓛᒃ ᐸᕐᓇᒋᐊᖃᕐᓂᐊᕿᖅᑐᖅ ᑕᐃᑰᓇ 
ᓇᓗᓇᐃᕐᓂᒃᑯᑦ records and management ᑕᒪᓐᓇ ᐱᓪᓚᕆᐅᓂᖓ ᐱᔾᔪᑎᒋᓪᓗᒍ. ᐊᒻᒪ ᕼᐋᒻᒪᓚᒃᑯᑦ ᓱᓕ 
ᑖᒃᑯᐊ CGS-ᑯᓪᓗ ᓴᓇᔨᒃᑲ ᑕᐃᒪ ᑐᓵᒻᒪᑕ ᑖᒃᑯᓂᖓ ᐸᕐᓇᖁᒃᑲᓂᕐᓂᐊᖅᐸᒃᑲ ᑕᒪᓐᓇ ᖃᓄᐃᒃᑲᓐᓂᖁᓪᓗᒍ. 
ᑕᕝᕙᑐᐊᖅ, ᐅᖃᖅᑎᑦᑎᔩ, ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᑯᓪᓕᕐᒧᑦ, ᒥᔅᑕ ᒪᑉᓴᓛᒃ.  
 
ᐊᐱᖅᑯᑦ 141 - 2(4): ᐃᑦᑕᕐᓂᓴᕋᔭᐃᑦ ᐱᖁᑎᕕᓃᑦ ᐅᑎᖅᑎᑕᐅᓂᖏᑦ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒋᓂᐊᖅᑕᕋ ᑖᓐᓇ ᑐᕌᖅᑎᓐᓂᐊᖅᑕᕋ ᐱᖅᑯᓯᓕᕆᔨᓕᒃᑯᑦ 
ᒥᓂᔅᑕᖓᓐᓄᑦ.  
 
ᑕᐃᒪ ᖃᓂᑦᑐᒃᑯᑦ ᓄᓇᕗᒻᒥ ᑕᑯᔭᒐᖃᕐᕕᒻᒥ ᓴᖅᑭᑦᑐᖃᕈᒫᕐᒪᑦ ᐊᑭᑐᔫᔪᒫᖅᑐᓂᓗ, ᑕᒪᓐᓇ ᐱᔾᔪᑎᒋᓪᓗᒍ 
ᒫᓐᓇᑭᐊᖅ ᐊᒥᓱᓪᓗ ᑕᒪᒃᑯᐊ ᐃᓄᐃᑦ ᓄᓇᕗᒻᒦᓐᖔᖅᑐᑦ ᐱᖁᑎᑐᖃᐃᑦ ᑎᒍᔭᐅᓯᒪᓪᓗᑎᒃ ᖃᓪᓗᓈᓄᑦ 
ᓄᓇᖓᓐᓄᑦ ᐊᐅᓪᓚᖅᑎᑕᐅᓯᒪᓪᓗᑎᒃ ᐊᒻᒪᓗ ᐊᒥᓱᑦ ᑕᕆᐅᑉ ᐊᑭᐊᓄᑦ ᐊᐅᓪᓚᖅᑎᑕᐅᓯᒪᓪᓗᑎᒃ. ᑕᒪᒃᑯᐊ 
ᐅᑎᖅᑎᑉᐸᓪᓕᐊᒐᓱᒍᒫᖅᐸᖐᑦ ᑕᐃᒃᑯᐊ ᑕᑯᔭᒐᖃᕐᕕᒃ ᐱᓕᕆᐊᖑᕙᓪᓕᐊᓕᖅᐸᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᐃᓕᖅᑯᓯᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 

ᐊᖓᔪᖅᑳ ᓗᐃ ᑕᐹᖅᔪᒃ ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇ ᑕᑯᔭᒐᖃᕐᕕᒃᓴᖅ ᑕᐃᓐᓇ ᒫᓐᓇ ᑕᑯᔭᒐᖃᕐᕕᒃᓴᖅ 
ᐸᕐᓇᑉᐸᓪᓕᐊᑎᓪᓗᑎᒍ ᑕᒪᒃᑯᐊᓕ ᐸᕐᓇᐅᑎᒋᓇᔭᖅᑕᕗᑦ ᖃᓄᕐᓕ ᑕᒪᒃᑯᐊ ᐅᑎᖅᑎᑉᐸᓪᓕᐊᔭᕆᐊᖃᕋᔭᕐᒪᖔᑦᑎᒍ 
ᐊᑐᐊᒐᖅᑖᕆᐊᖃᕐᒪᑦ ᓲᕐᓗ strategy ᐃᓛᒃ ᖃᓄᐃᓕᖓᓗᓄ ᐊᑲᐅᓂᖅᐹᖑᓇᔭᕐᒪᖔᑦ.  
 
ᑖᒃᑯᐊᓗ ᑐᓐᖓᕕᒃᑯᑦ ᐃᓛᒃ ᐃᑦᑕᕐᓂᓴᖅ ᖃᓄᑭᐊᖅ ᐃᒃᑯᐊ ᐃᓄᑦᑐᑦ ᑕᐃᔭᐅᔪᑦ Inuit Heritage Trust 
ᐸᕐᓇᑦᑏᑦ ᐃᑦᑕᕐᓂᓴᕐᓄᑦ ᐸᕐᓇᑦᑎᔩ ᐃᓛᒃᑰᖓᔪᒥᑦ 33-ᒥᑦ ᐊᖏᕈᑎᐅᑉ ᐃᓗᐊᓂ ᑕᕝᕙᓂ ᐸᕐᓇᔅᓯᒪᔪᖅᑕᖃᕐᒪᑦ 
ᑕᒪᑐᒥᖓ ᐱᓕᕆᖃᑎᖃᕆᐊᖃᖅᑐᔅᓴᐅᑕᐅᓪᓗᑕ. ᑕᒪᓐᓇ ᐃᓱᒪᒋᔭᐅᕙᓪᓕᐊᓕᖅᑐᖅ ᑕᒪᒃᑯᓄᖓ 
ᐊᐅᓪᓚᕈᔾᔭᐅᔪᕕᓂᕐᓄᑦ. ᒫᓐᓇ ᑕᐃᒪᐃᓕᖓᕗᒍᑦ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐅᐃᒍᕆᐊᕈᑦ, ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᓗᓇᓐᖏᑦᑐᖅ ᑕᐃᒃᑯᐊ ᑎᒍᔭᐅᑐᐃᓐᓇᖅᓯᒪᓪᓚᑦᑖᕐᒪᑕ ᑕᒫᖓᑦ 
ᐊᐱᕆᓯᒪᔪᖃᕐᖏᖢᓂᓘᓐᓃᑦ. ᖃᓄᑭᐊᖅ ᓇᕆᐅᓇᕐᓂᖃᕐᑎᒋᕙ ᒥᓂᔅᑕ ᑕᒪᒃᑯᐊ ᐅᑎᖅᑎᑦᑐᓐᓇᕐᓂᐊᕐᓂᖏᑦ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᐃᓕᖅᑯᓯᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ ᐱᔭᕆᐊᑐᒐᓚᒻᒪᑦ ᐸᕐᓇᐸᓪᓕᐊᑎᓪᓗᑕ 
ᖃᓄᐃᓕᖓᓪᓗᒍ ᐊᑲᐅᓂᖅᐹᖑᓇᔭᕐᒪᖔᖅ ᐅᑎᖅᑎᑦᑎᕙᓪᓕᐊᓇᔭᕆᐊᔅᓴᖅ. ᐅᓇ ᐱᔾᔪᑎᒋᓪᓗᒍ ᓱᕐᓗ ᐋᑐᕚᒥ 
ᒐᕙᒪᒃᑯᑦ ᑕᑯᒐᔭᖃᕐᕕᖃᕐᒪᑕ ᐊᒻᒪᓗ ᐃᓗᓕᖃᐅᕐᖢᑎᑦ ᑕᒫᓐᖓᑦ ᓄᓇᕗᒻᒥ ᐱᔭᐅᓂᑯᕕᒥᓃᑦ. ᓱᕐᓗ ᒐᕙᒪᒃᑰᓪᓗᑕ 
ᒐᕙᒪᐅᖃᑎᑦᑎᓐᓄᑦ ᐅᖃᓪᓚᖃᑎᖃᑦᑎᐊᕆᐊᔅᓴᖅ ᑕᒪᒃᑯᓄᖓ ᖃᓄᖅᑑᖃᑎᖃᕐᓂᐊᖅᑎᓪᓗᑕ 
ᐊᓕᐊᓇᐃᓐᖏᓂᖅᓴᐅᓪᓗᓂ, ᑭᓯᐊᓂ ᐃᓱᒪᔅᓴᖅᓯᐅᕈᑎᒋᔭᕆᐊᖃᕐᓂᐊᕐᒥᒐᑦᑎᒍ. 
 
ᑕᐃᒃᑯᐊ ᓇᒻᒥᓂᖅ, ᓱᕐᓗ ᓇᒻᒥᓂᖅ ᐊᐅᓪᓚᕈᕐᔨᓚᐅᖅᓯᒪᔪᕕᓃᑦ Private Collectors ᓱᕐᓗ ᑕᐃᒃᑯᐊ 
ᓇᒻᒥᓂᖃᕐᑎᐅᔪᑦ, ᖃᓄᕐᓕ ᐱᓕᕆᐊᕆᒐᔭᕐᒪᖔᑦᑎᒍ ᐃᓱᒪᔅᓴᖅᓯᐅᕈᑎᒋᔭᕆᐊᖃᕐᑐᑎᒍ. ᐊᒻᒪᓗ ᐊᒥᓱᑲᓪᓚᐃᑦ 
ᑲᓇᑕᐅᑉ ᓯᓚᑖᓂᒻᒪᑕ ᐊᒥᐊᓕᑲ ᓄᓇᖓᓂ, ᑯᐃᓐ ᓄᓇᖓᓂ, ᐃᒃᓯᕋᕐᔪᐊᕌᐱᐅᒃ ᓄᓇᖓᓂ ᓄᓇᕐᔪᐊᓕᒫᖅ 
ᓄᓇᕐᔪᐊᒥ ᑕᒫᓂ ᐊᐅᓪᓚᕈᔾᔭᐅᓯᒪᔪᑦ Denmark -ᒥᓗ ᐊᒥᓲᒻᒪᑕ ᑲᓇᑕᐅᑉ ᓯᓚᑖᓃᑦᑐᑦ ᐅᑎᖅᑎᓐᓇᓱᓚᐅᕈᑎᒍ. 
ᖃᓄᐃᑦᑑᔭᓂᑦ ᐸᕐᓇᐅᑎᖃᕆᐊᖃᖅᐱᑕ ᐊᒻᒪᓗ ᖃᓄᐃᑦᑑᔪᓂᑦ ᑕᐅᑐᖅᑰᖅᑕᖃᕐᓂᐊᖅᐱᑕ ᑕᒪᑐᒥᖓ 
ᐱᓕᕆᕙᓪᓕᐊᓂᐊᑎᓪᓗᑕ ᑕᒪᓐᓇ ᒫᓐᓇ ᐃᓱᒪᔅᓴᖅᓯᐅᕈᑕᐅᕙᓪᓕᐊᔪᖅ. ᑭᓯᐊᓂ ᒫᓐᓇ ᐅᖃᕈᓐᓇᓐᖏᓚᖓ 
ᖃᓄᒻᒪᕆᐊᓐᓄᒃ ᑕᒪᓐᓇ ᐊᐅᓚᓂᖃᕋᔭᕐᒪᖔᖅ ᒫᓐᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᖓ ᐅᐃᒍᕆᐊᕈᑦ, ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᓄᑭᐊᖅ ᒐᕙᒪᑐᖃᒃᑯᓐᓂ ᓇᓗᓇᓐᖏᑦᑐᖅ ᑕᐃᒃᑯᖓᖅᓯᒪᔪᔅᓴᐅᒥᒻᒪᑦ 
ᐃᑲᔪᖅᑐᖅᑕᐅᓂᕆᓂᐊᖅᑕᖓᓂᖅᑲᐃ ᒐᕙᒪᑐᖃᒃᑯᓐᓂ ᑕᒪᑐᒪ ᒥᔅᓵᓄᑦ ᓇᓗᓇᐃᖅᑕᐅᓯᒪᕗᖅ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᐃᓕᖅᑯᓯᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᓇᓂ ᓄᓇᑖᕈᑎᓂᑦ ᒪᓕᒐᓕᐅᖅᑎᑕᐅᓯᒪᒻᒪᑦ 
ᐃᓛᒃᑰᖓᔪᒥᑦ 33 ᑖᒃᑯᐊᓕ ᑕᕝᕙᓂ ᐃᓗᐊᓂ ᓇᓗᓇᐃᖅᓯᒪᑦᑎᐊᕐᒪᑦ ᑕᐃᒪᓐᓇᐃᑐᔅᓴᐅᑕᐅᓪᓗᑎᑦ ᒐᕙᒪᒃᑯᑦ 
ᐊᖏᕈᑎᖃᕐᓯᒪᓪᓗᑎᓪᓗ ᓄᓇᑖᕈᑎᓕᑦ ᓲᖃᐃᒪᓐᓇ ᐊᑎᓕᐅᖃᑕᐅᓯᒪᒐᒥ ᐃᓗᐊᓃᖃᑕᐅᒻᒪᑦ ᑖᓐᓇ 
ᐃᓱᒪᔅᓴᖅᓯᐅᕈᑎᒃᓴᐅᑕᐅᑎᓪᓗᒍ ᑕᕝᕘᓇ ᒐᕙᒪᒃᑯᑦ ᐃᑲᔪᖅᓱᖅᓯᒪᓂᖏᓐᓂ ᐅᖃᕈᓐᓇᖅᐳᖓ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᕆᐊᕈᑦ, ᒥᔅᑕ ᒪᑉᓴᓚᒃ. 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕᖃᐃ ᖃᐅᔨᒪᒐᓚᒃᐳᖅ ᖃᓄᖅ ᑕᒪᓐᓇ ᐊᑯᐃᓂᑎᒋᔪᖅ 
ᐱᓕᕆᐊᕆᓇᔭᕐᒪᖔᒍ ᐅᑎᖅᑎᑦᑎᕙᓪᓕᐊᒐᓱᓐᓂ? ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᐃᓕᖅᑯᓯᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᒫᓐᓇ ᐅᖃᕈᓐᓇᖏᑦᑎᐊᒻᒪᕆᖅᐳᖓ ᖃᖓ ᑕᒪᓐᓇ 
ᐅᓂᒃᑲᐅᓯᕆᔪᓐᓇᖅᓯᑦᑎᐊᕋᔭᕐᒪᖔᒃᑯ ᖃᓄᐃᓕᖓᓗᑕ ᑕᒪᒃᑯᓂᖓ ᐅᑎᖅᑎᕙᓪᓕᐊᓇᔭᕐᒪᖔᑦᑎᓐᓂ. ᑭᓯᐊᓂ 
ᒫᓐᓇ ᑲᑎᒪᑎᑦᑎᓕᒑᓚᐅᕋᓗᐊᕋᑦᑕ ᑲᖏᖠᓂᕐᒥᑦ ᑖᒃᑯᐊᓗ ᐃᒃᑲᕐᓂᓴᕐᒧᑦ ᐸᐸᑦᓯᔩ ᐃᓕᖅᑯᓯᓕᕆᔨᒃᑯᓪᓗ 
ᐅᐸᓗᒃᑎᑦᑎᕙᓪᓕᐊᓂᕐᒧᓪᓕ ᐃᓄᐃᑦ ᓴᐅᓂᖏᓐᓂ. ᑖᓐᓇ ᐃᓗᐊᓃᖃᑕᐅᒥᒻᒪᑦ ᑖᓐᓇ ᖃᓄᖅᑑᕈᑦᑕ 
ᖃᓄᐃᓕᐅᕈᑦᑕᓗ ᑕᕝᕙᓂ ᑲᑎᒪᑎᑦᑎᐊᓪᓚᓚᐅᖅᑎᓪᓗᑕ ᑕᒪᒃᑯᐊ ᑲᑎᒪᔾᔪᑎᕕᓃᑦ ᑐᑭᓯᓇᖅᓯᑉᐸᑕ 
ᐅᓂᒃᑳᕈᓐᓇᓯᑦᑎᐊᕋᔭᖅᖢᖓ, ᑭᓯᐊᓂ ᑕᒪᓐᓇ ᐅᖃᐅᓯᐅᕙᓪᓕᐊᓕᖅᑐᖅ ᑕᒪᒃᑯᓄᖓ ᐃᑉᐱᒍᓱᓐᓂᖃᕐᑎᐅᔪᓄᑦ 
Inuit Heritage Trust ᐃᓕᖅᑯᓯᓕᕆᔨᒃᑯᓪᓗ ᐊᒻᒪᓗ ᐊᓯᖏᑦ ᑖᔅᓱᒧᖓ ᐃᑉᐱᒍᓱᓐᓂᓖᑦ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᒧᑦ ᒪᓕᒐᓕᐅᖅᑎ, ᒥᔅᑕ ᑲᑦᑐᒃ. 
 
ᐊᐱᖅᑯᑦ 142 - 2(4): ᑕᓯᐅᔭᕐᔪᐊᒥᑦ ᓇᓄᖏᑕ ᖃᓄᐃᓂᖏ (ᑲᑦᑐᒃ) 
  
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᐃᑉᐸᔅᓴᖅ ᑖᓐᓇ ᐊᕙᑎᓕᕆᓂᕐᒧᑦ ᒥᓂᔅᑕ ᐊᐱᕆᔭᕋᓂᒃ ᐅᖃᓚᐅᕐᒪᓐ ᑕᑲᓇᓂᒎᖅ 
Hudson Bay ᐃᓗᐊᓂ ᓇᓄᐃᑦ ᓴᓗᑦᑎᐸᓪᓕᐊᓂᖏᑦ ᖃᐅᕆᔭᐅᓯᒪᒻᒪᑕ.  
 
ᒥᓂᔅᑕ ᐊᐱᕆᔪᒪᔭᕋ: ᑕᒪᓐᓇᖃᐃ ᓱᒧᑦ ᓴᓗᑦᑎᐸᓪᓕᐊᓯᒪᒻᒪᖔᑕ ᖃᐅᔨᓴᖅᑕᐅᓂᐊᖅᑲᖃᐃ. ᓇᑯᒻᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᐃᑉᐸᔅᓴᖅ ᐅᖃᐅᑎᖅᑰᓚᐅᖅᑕᕋ ᑖᓐᓇ ᓱᓇᒧᑦ 
ᓴᓗᑦᑎᐸᓪᓕᐊᓂᖏᑦ ᐱᑦᔪᑎᖃᒻᒪᖔᑕ ᖃᐅᔨᖏᑦᑐᒍ ᑭᓯᐊᓂ ᖃᐅᔨᓴᖅᑕᕗᑦ ᑖᒃᑯᐊ ᓇᓄᐃᑦ ᑕᐅᕙᓂ ᓄᓇᖓᑕ 
ᖃᓂᒋᔮᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐅᐃᒍᕆᐊᕈᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᑎᔩ. ᒥᓂᔅᑕᖃᐃ ᐅᖃᕈᓐᓇᖅᐸ ᑕᒪᓐᓇ ᖃᐅᔨᓴᓂᖅ ᖃᖓᒃᑯᑦ ᐱᐊᓂᒃᑕᐅᓂᐊᕐᒪᖔ5. 
ᓇᑯᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᐊ ᓇᓄᐃᑦ ᖃᐅᔨᓴᕌᖓᑦᑎᒍ ᐱᔭᕆᐊᑐᔫᖃᑦᑕᕐᒪᑦ ᐊᒻᒪ 
ᐱᕕᑭᑦᑐᑯᓘᖃᑦᑕᖅᖢᑕ ᐊᐅᔭᑦᑯᓪᓗ ᐅᑭᐊᒃᓵᖁᓪᓗ. ᐅᑭᐊᒃᓵᖏᓐᓇᐸᓪᓗᒃᑯᑦ ᖃᐅᔨᓴᖃᑦᑕᕋᑦᑎᒍ. 
ᐅᖃᕈᓐᓇᖏᑦᑐᖓ ᖃᖓ ᐱᐊᓂᓪᓚᕆᓛᕐᒪᖔᑕ ᒫᓐᓇᐅᔪᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᕆᐊᕈᑦ, ᒥᔅᑕ ᑲᑦᑐᒃ. 

ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᓇᓪᓕᐊᓃᑦᑐᓂᑭᐊᖅ ᓇᓄᕐᓂᒃ ᖃᐅᔨᓴᖅᐸᑦ ᑕᐃᒃᑯᐊ ᖃᐅᔨᓴᖅᑏᑦ. 
ᓇᓪᓕᐊᓂᓪᓚᕆᒃ ᑕᐃᑲᓂ ᖃᐅᔨᓴᖅᕕᖃᑉᐸᑭᐊᖅ. ᓇᑯᕐᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᑕᐃᒃᑯᐊ Western 
Hudson Bay population ᒪᓐᓇ ᐊᐅᔭᖅ, ᐊᐅᔭᐅᓚᖓᔪᖅ ᖃᐅᔨᓴᑦᑎᐊᕐᓂᐊᖅᑐᑎᒍ ᐊᒻᒪ ᑕᐃᒃᑯᐊ 
ᖃᐅᔨᓴᐃᓐᓇᖅᑕᕗᑦ ᑕᐅᕙᓂ ᓄᓇᖓᑕ ᖃᓂᒋᔮᓃᑦᑐᑦ ᓇᓅᑎᖏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᑭᖑᓪᓕᖅᐹᖅ ᐅᐃᒍᕆᐊᕈᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ, ᑕᐃᒃᑯᐊᖃᐃ ᖃᐅᔨᓴᖅᑏᑦ ᖃᐅᔨᓴᖅᑎᑐᐃᓐᓇᐅᕗᑦ ᐅᕝᕙᓘᓐᓃᑦ ᓴᓂᑭᓗᐊᕐᒥᐅᑦ 
ᐃᓚᒋᔭᐅᕗᑦ, ᐅᕝᕙᓗ ᐃᓚᒋᔭᐅᓂᐊᖅᐸᑦ ᑖᒃᓱᒧᖓ ᖃᐅᔨᓴᕐᓂᕐᒧᑦ. ᓇᑯᕐᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᒪᒃᑯᐊ ᐆᒪᔪᓕᕆᔨᕋᓛᑦ ᐱᓕᕆᖃᑎᒌᓐᓇᖅᑕᕗᑦ 
ᐊᒻᒪ ᐊᐅᔭᐅᓚᖓᔪᖅ ᑕᐃᑲᓂ ᑲᖏᖅᖠᓂᕐᒥᑦ, ᐃᓛᒃ Western Hudson Bay Population ᖃᐅᔨᓴᕆᐊᕈᑦᑎᒍ 
ᐅᑭᐊᒃᓵᖅ ᑕᐃᒃᑯᐊ ᐃᓚᒋᓪᓚᕆᓚᖓᔭᕗᑦ ᐊᒻᒪ ᐅᖃᕈᓐᓇᖅᑐᖓ ᑕᒪᒃᑯᐊ ᐆᒪᔪᓕᕆᔨᕋᓛᕆᖃᑦᑕᖅᑕᕗᑦ 
ᑕᕝᕙᓃᓐᓂᕋᓂ ᐱᓕᕆᖃᑎᒋᑦᓯᐊᓪᓚᖓᔭᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᖠᓂᐅᑉ ᐅᐊᓐᓇᖓᓄᑦ ᒪᓕᒐᓕᐅᖅᑎ, 
ᒥᔅᑕ ᑰᓕ. 
 
ᐊᐱᖅᑯᑦ 143 - 2(4): ᐱᓕᕆᓂᐅᔪᖅ ᐱᐅᖅᓱᐊᕐᓂᕐᒧᑦ ᐋᒻᒪᖅᖁᑎᓄᑦ (ᑰᓕ) 
 
ᑰᓕ: ᖁᔭᓐᓇᒦᒃ. ᑕᐃᓐᓇ Mr. Speaker, ᐊᐱᖅᑯᑎᒋᔪᒪᔭᕋ ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓄᑦ. ᒫᑦᓯ 19-
ᖑᑎᓪᓗᒍ, Premier ᐊᒻᒪ ᑕᐃᓐᓇ Minister of Environment, $5 ᒥᓕᐊᓐᒥᒎᖅ ᑮᓇᐅᔭᒥᒃ 
ᓇᓂᓯᒃᑲᓂᖅᑐᐊᐱᐅᒻᒪᑕ Equal Trust ᒥᒃᓵᓄᑦ ᑕᐃᒃᑯᐊ ᐱᖓᓱᐃᓕᖓᖅᑰᖅᑐᑎᒃ ᑕᐃᒃᑯᐊ ᐊᑐᖅᑕᐅᔪᒪᔪᑦ ᐊᒻᒪ 
Residual Heat, ᒐᕙᒪᒃᑯᑦ ᐃᒻᒪᖄ ᐱᖁᑎᖏᓐᓄᑦ ᑕᐃᒃᑯᓄᖓ ᐊᑭᓕᒃᓯᕚᓪᓕᐅᑕᐅᒐᔭᖅᖢᑎᒃ Energy ᐊᒻᒪ 
ᑕᐃᓐᓇ ᐃᓚᖓ ᑐᓵᖅᑲᐅᓪᓗᒍ ᑕᐃᑲᓃᑦᑐᓂ.  
 
ᐃᓪᓗᒡᒎᑦ ᑕᒪᒃᑯᐊ homeowners ᒥᒃᓵᓄᑦ ᑐᕌᖅᑐᑦ ᐃᒡᓗᑦ Energy, ᐅᖅᓱᐊᓗᒻᒥᒃ ᓱᓇᒥᒃ ᖃᐅᒪᖅᑯᑎᓂᓪᓗ 
ᐊᑐᓗᐊᖏᔾᔪᑎᒃᓴᓄᑦ ᑐᕌᖅᑐᓄᑦ ᐱᓪᓗᑎᒃ ᑕᐃᒪᐃᓕᖓᔪᖅᑕᖃᓚᐅᕐᒪᑦ ᐃᓪᓗᓕᕆᔨᒃᑯᑦ ᒥᓂᔅᑕᖓᓐ ᐊᐱᕆᔪᒪᔭᕋ 
ᑕᐃᓐᓇ, ᑕᐃᓐᓇ Cookie Jar, ᐃᑉᐸᔅᓴᖅ ᐅᖃᐅᓯᕆᓚᐅᖅᑕᕋ ᒥᑭᔪᕈᓘᒻᒪᑦ. ᓄᖑᔾᔭᐅᖅᑰᓕᕋᕕᑦ ᑕᐃᑲᓐᖓᖅᑲᐃ 
ᐃᓄᐃᑦ ᓂᖏᕐᓂᐊᕋᓗᐊᖅᐳᑦ ᐃᒡᓗᑦ Energy-ᒥᒃ ᐊᑐᓗᐊᓐᖏᓂᐊᖅᐸᑕ. 
 
ᓄᑖᓂᒃ ᓴᓇᓂᐊᖅᐱᓯ ᐅᕝᕙᓗ ᐅᕝᕙ ᑖᒃᑯᐊ ᑮᓇᐅᔭᐃᑦ ᐊᑐᖅᖃᐅᔭᕗᑦ ᐃᒡᓗᑦ ᒥᒃᓵᓄᑦ energy-
ᑐᓐᖏᓂᖅᓴᐅᔾᔪᑎᖏᑦ ᖃᓄᐃᓕᖓᔪᒥᒃ program-ᖃᕐᓂᐊᐸᓪᓚᐃᕙᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐃᓪᓗᓕᕆᔨᕐᔪᐊᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐅᖃᖅᑏ, ᒪᒥᐊᓇᖅ. ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 
ᐱᓕᕆᖃᑎᒋᓂᐊᕋᑦᑎᒍ energy-ᒥᒃ ᐱᓕᕆᐊᖃᖅᑐᑦ. ᐅᕙᒍᑦᑕᐅᖅ ᑕᒪᓐᓇ ᐱᓕᕆᐊᕇᓐᓇᕋᓱᐊᕋᑦᑎᒍ ᖃᓄᖅ 
ᑖᒃᑯᐊ ᐃᒡᓗᐃᑦ ᐊᑐᓐᖏᓂᕐᓴᐅᑎᓪᓗᒋᑦ ᑕᒪᒃᑯᓇᖓ ᐃᑯᒻᒪᖅᑯᑎᓂᒃ ᐊᒻᒪ ᐅᖅᑰᓴᐅᑎᐅᔪᓂᒃ 
ᐱᓕᕆᐊᕆᓐᓇᕋᑦᑎᒍ. ᑕᐃᓐᓇ ᐊᒃᓱᕉᑎᒋᓐᓇᓂᐊᕐᓱᒍ ᑕᐃᒃᑯᐊᓗ ᐃᒡᓗᐃᑦ ᓴᓇᓯᒪᔪᐃ ᓯᐊᕈ ᖃᖓ 
ᓴᓇᔭᕕᓂᐅᔪᐃᑦ ᖃᓄᖅ ᐋᖅᑭᒋᐊᒃᑲᓐᓂᕈᓐᓇᕐᒪᖔᑕ ᑕᒪᓐᓇᑦᑕᐅᖅ ᕿᒥᕐᕈᑦᓯᐊᕈᒪᓂᐊᕆᓪᓗᑎᒍ. ᑕᒪᓐᓇ 
ᐅᕐᓱᐊᓗᒃ ᐊᒻᒪ ᐃᑯᒻᒪᖁᑎᓂᒃ ᐊᑐᕐᓂᐅᔪᖅ ᐊᑭᑦᑐᐸᓪᓕᐊᑎᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑐ ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑎ. ᒥᓂᔅᑐ ᑖᓐᓇ ᑐᑭᓯᒃᑲᓐᓂᕈᒪᓂᐊᕋᑦᑕ ᑕᐃᓐᓇ program ᓄᑖᖑᔮᕐᒪᑦ 
ᐊᑭᓗᒃᓯᒋᐊᕈᑕᐅᒐᓱᒐᔭᒃᖢᑎᒎᖅ home owners-ᖑᔪᓄᑦ ᑕᐃᒪᐃᓕᖓᔪᖅᑕᖃᕐᒪᑦ.  
 
Program outline-ᒥᖃᐃ ᒪᐃᖑᓕᕐᐸᓪᓘᓐᓃᑦ ᐅᓂᒃᑳᑲᓐᓂᕈᓐᓇᕈᒫᕐᐱᑦ ᖃᓄᐃᓕᖓᓪᓚᑦᑖᕐᓗᒍ ᐱᓂᐊᕐᒪᖔ. 
ᑕᐃᓐᓇ Minister of Energy ᐱᓕᕆᖃᑎᒋᓂᐊᕐᓂᕋᕋᓐᓂ ᐊᒡᒐᖏᓪᓕ ᑕᐃᒃᑲᓃᑦᑐᑐᖃᐅᓕᐊᓂᖕᒪᑕ ᑕᐃᓐᓇ 
ᓄᖑᓕᖅᐸᓪᓚᐃᓪᓗᓂᓗ cookie jar, so program outline-ᒥᖃᐃ ᓴᖅᑭᒃᑎᒍᓐᓇᕐᓂᐊᖅᐱᑦ ᒪᐃᖑᓕᖅᐸᑦ? 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᑰᓕ. ᐃᒡᓗᓕᕆᔨᕐᔪᐊᑯᓐᓄᑦ ᐱᓕᕆᐊᓕᒃ, ᒥᓂᔅᑐ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᒃᑯᐊ ᐱᓕᕆᐊᓐᓂᐊᖅᐳᑦ ᐊᒻᒪ ᐱᓕᕆᐊᖃᕋᓱᐊᕇᓯᒪᑦᓱᑕ 
ᑕᒪᒃᑯᓄᖓ ᓇᖕᒥᓂᖃᖅᑐᓄᑦ ᐃᒡᓗᓂᒃ ᖃᓄᖅ ᐃᑲᔪᒃᑲᓐᓂᕈᓐᓇᒪᖔᑎᒍ. ᑕᐃᑲᓂ senior and disabled 
persons preventative maintenance-ᖑᓂᕋᖅᑕᐅᔪᓄᑦ ᑕᒪᓐᓇᓕ ᖃᓄᖅ ᐊᑐᒃᑲᓐᓂᕈᓐᓇᕐᒪᖔᑦᑎᒍ 
ᑕᒪᒃᑯᓄᖓ ᓇᖕᒥᓂᖃᐅᖅᑐᓄᑦᑕᐅᖅ ᕿᒥᕐᕈᒋᐊᖃᓐᓂᐊᖅᑕᕗᑦ ᑕᐃᓐᓇ Nunavut Housing Strategy-
ᖑᓂᕋᖅᑕᐅᔪᖅ. ᑕᐃᑲᓂ ᑎᑎᕋᖅᓯᒪᖃᓯᐅᑎᒃᐸᑦ ᐱᐅᓪᓚᕆᒐᔭᕐᒥᒻᒪᑦ ᐃᒻᒪᖄ ᑕᐃᑲᓂ ᐅᑭᐊᒃᓵᒥᒃ 
ᑐᑭᓯᓇᕐᓯᓂᕐᓴᐅᔫᒥᒐᔭᖂᕐᑐᖅ ᑕᐃᓐᓇ ᑎᑎᕋᕐᐸᓪᓕᐊᒐᓱᐊᖅᑕᕗᑦ ᐱᔭᕇᕐᓯᒪᓕᖅᐸᑦ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᓄᑦ ᒪᓕᒐᓕᐅᖅᑎ, ᒥᔅᑐ ᐊᓚᕋᓚᒃ. 
 
ᐊᐱᖅᑯᑦ 144 - 2(4): ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᖅᑕᐅᔾᔫᒥᓂᖏᑦ ᐃᖅᑲᖅᑐᐃᕕᑦ ᓱᒋᐊᕈᑎᒋᔭᖏᓐᓂᒃ 

(ᐊᓚᕋᓚᒃ) 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᒻᒧᑦ ᐃᔨᒋᓂᕐᓴᐅᒋᐊᓐᓂᐊᓕᕐᐳᖓ.  
 
ᑖᓐᓇ ᐊᐱᖅᑯᕐᓯᕆᓚᖓᔭᕋ ᑖᑦᓱᒧᖓ ᒥᓂᔅᑐᔪᖅ Justice, Premier. Mr. Speaker. ᑖᓐᓇᐃᓛᒃ ᐃᓄᐃᑦ 
ᐅᖃᖃᑦᑕᕐᒪᑕ ᐃᔨᒋᔪᐊᓘᖃᑦᑕᕐᒪᑕ ᑕᒪᒃᑯᐊ ᐃᓄᐃ ᐃᓕᖅᑯᓯᐅᔪᓂᒃ ᑕᒫᓂ ᓄᓇᕘᑉ ᐃᓗᐊᓂ. ᐃᖅᑲᕐᑐᐃᔨᑦ 
ᖃᓄᐃᓕᐅᓲᖑᒻᒪᖔᑕᓗ ᑕᐃᒪᓐᖓᑦ ᓲᕐᓗ ᐃᖅᑲᕐᑐᐃᖃᑦᑕᓕᕐᒪᑕ ᑕᒫᓂ ᖃᓄᖅ ᐱᐅᓂᕐᓴᐅᓲᖑᒻᒪᖔ ᖃᓄᕐᓗ 
ᐃᖅᑲᖅᑐᑕᐅᓂᕐᓴᐅᓲᖑᒻᒪᖔᑕ ᐃᔨᒌᓐᓇᑦᓯᐊᖃᑦᑕᕐᒪᑕ.  
 
ᐃᖢᐊᖏᑦᑐᒥᒃ ᑕᑯᖃᑦᑕᕐᓯᒪᓕᕐᒥᒻᒪᑕ ᑕᐅᓇᖓᑦ ᓲᕐᓗ ᑕᒫᓂ ᓄᓇᕗᒥᐅᑦ ᐃᖅᑲᖅᑐᐃᔨᖓᑦ 
ᐊᑐᐃᓐᓇᐅᖏᐊᓪᓚᒃᑳᖓᑦ, ᓄᓇᕗᑦ ᒐᕙᒪᑦ ᐊᑐᖅᑐᐊᖃᑦᑕᕐᒪᑕ ᑕᒫᓐᖓᑦ ᓄᓇᕘᒥᐅᑕᐅᓐᖏᑦᑐᒥᒃ.  
ᓇᓗᓇᖏᒃᖢᓂᓗᒍᖅ ᐃᓕᖅᑯᓯᕐᒥᓐᓂᒃ ᐊᑐᓲᖑᒻᒪᑕ ᑕᐅᒃᑯᐊᓗ ᒐᕙᒪᖏᑦᑕ provinces-ᓂᖔᕈᓂ ᑕᐅᓇᖓ 
ᐊᕕᒃᑐᖅᓯᒪᔪᓂᑦ ᑲᓇᑕᒥ, ᐃᓕᖅᑯᓯᖏᓐᓂᒃ ᐊᑐᕐᓂᒃᓴᐅᓪᓗᑎᒃ ᐃᖅᑲᖅᑐᐃᓂᕐᒧᑦ ᑖᑦᓱᒧᖓ ᐃᖅᑲᕐᑐᖅᑕᐅᔪᒧᑦ 
ᐱᓕᕌᖓᑕ ᐊᔾᔨᒌᓐᖏᑦᑐᒻᒪᕆᐊᓗᒥᒎᖅ ᑕᒪᒃᑯᐊ ᐃᖅᑲᕐᑐᖅᑕᐅᓕᖃᑦᑕᕐᒪᑕ. ᑕᑯᖃᑦᑕᕐᑐᒻᒪᕆᐊᓘᖕᒪᑕ ᓲᕐᓗ 
ᓄᓇᕗᒥᐅᑕᒧᒡᒎᖅ ᐃᖅᑲᕐᑐᐃᔨᒧᑦ ᑕᒪᒃᑯᐊ ᐃᓕᖅᑯᓯᑐᖃᐃᑦ ᐊᑐᕐᓗᒋᑦ ᑕᐃᒫᕌᓗᒃ ᐱᔭᐅᓇᔭᓐᖏᑦᑑᒐᓗᐊᑦ 
ᑕᐃᒫᕌᓗᒃ ᐱᔭᐅᓂᕐᓴᐅᖃᑦᑕᕐᒪᑕ ᐊᓕᐊᓇᐃᓐᖏᑦᑐᒻᒪᕆᐊᓘᖃᑦᑕᕐᒪᑦ. ᑖᓐᓇᓴᐃᓐᓇᖅ ᑕᐃᑦᓱᒥᒐᑦᑕᐅᓴᐃᓐᓇᖅ 
ᐃᓛᒃ ᐱᔪᕕᓂᐅᒐᓗᐊᖅ ᐃᖅᑲᖅᑐᕐᔪᐊᓂᕐᓴᐅᓗᓂ ᐊᓄᓪᓚᒃᓰᑯᑖᓐᓂᓴᐅᔪᕐᔪᐊᒻᒪᕆᐊᓘᖃᑦᑕᕐᒪᑦ.  
 
ᑕᒪᓐᓇᑭᐊ Premier ᐅᖃᕈᓐᓇᕐᐳᖅ ᑕᒪᓐᓇ ᓱᓕᖕᒪᖔ, ᖃᔨᒪᒻᒪᖔᒍᓗ. ᖁᔭᓐᓇᒦᒃ, ᐅᖃᖅᑎᑦᓯᔩ. 



ᐱᖓᑦᓯᖅ, ᒫᑦᓯ 28, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ, ᒥᔅᑐ ᐊᓚᕋᓚᒃ. ᐃᖅᑲᕐᑐᐃᕕᓕᕆᓂᕐᒧᑦ ᐱᓕᕆᐊᓕᒃ, ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᕐᑎᑦᑎᔩ. ᑖᒃᑯᐊᖏᓛᒃ ᓇᖕᒥᓂᖅ ᐊᐅᓚᑦᑐᑎᒃ ᐃᖃᕐᑐᐃᔩᑦ, 
ᖃᓄᐃᓕᐅᓲᖑᒻᒪᖔᑕ ᐅᖃᐅᓯᕆᓗᐊᕈᓐᓇᓐᓇᒍ. ᑭᓯᐊᓂᓕ ᑖᒃᑯᐊ ᐱᖓᓱᐃᓐᓇᑯᓘᖕᒪᑕ ᐃᖅᑲᕐᑐᐃᔨᕐᔪᐊᑦ ᑕᒫᓂ 
ᓄᓇᕗᖕᒥ, ᑎᓴᒪᖓᓐᓂ ᐊᔭᐅᕐᓯᕕᔾᔪᐊᕋᓗᐊᕐᑐᒍᑦ ᓄᓇᕗᒥᐅᑕᒥᒃ ᐃᖅᑲᕐᑐᐃᔨᕐᔪᐊᖃᕆᐊᖃᕋᓗᐊᕋᑦᑕ.  
 
ᑖᓐᓇ ᒥᓂᔅᑐᔫᖅ ᒐᕙᒪᑐᖃᒃᑯᓐᓄᑦ ᐃᖅᑲᕐᑐᐃᔨᓕᕆᓂᕐᒧᑦ ᑖᓐᓇ ᑎᓕᕕᔾᔪᐊᕐᓯᒪᔭᕋ ᐊᒻᒪᓗ 
ᕿᒥᕐᕈᓵᕋᓱᓐᓂᐊᕐᓯᒪᓪᓗᓂ ᐃᓕᔭᐅᕋᑖᔪᖕᒥᒻᒪᑦ ᐅᑭᐊᖅ. ᑕᐃᒫᒃ ᑖᓐᓇ ᓯᕗᓪᓕᖅᐹᖑᖃᑕᐅᑎᖁᓯᒪᔭᕋ ᐊᒻᒪ ᑖᒃᑯᐊ 
ᐃᖅᑲᓇᐃᔭᖃᑎᒋᑦᑎᐊᕐᓯᒪᔭᕗᑦ ᐃᖅᑲᕐᑐᐃᔨᕐᔪᐊᒃᑯᑦ ᑕᒫᓂ ᓄᓇᕗᖕᒥ ᑕᐃᒫᒃᑕᐅᖅ ᑕᑯᔪᒪᒻᒪᑕ ᑎᓴᒪᓂᒃ.  
 
ᐃᒫᒃ ᐱᔭᒃᓴᖏᑦ ᐅᓄᕐᑐᒻᒪᕆᐊᓘᕙᒻᒪᑕ ᐱᓗᐊᖅᑐᒥ ᐊᑯᓂᒥᒃ ᐃᖅᑲᖅᑐᐃᔪᖃᕐᓂᐊᖅᑲᑦ ᐃᒫᑦ jury trial-
ᑕᖃᕐᓂᐊᖅᑲᑦ ᑕᒫᓂᒃ ᓄᓇᕗᒻᒥᐅᑕᒥᒃ ᐱᓯᒪᑦᑎᒋᐊᖃᓲᖑᒻᒪᑕ. ᑖᓐᓇ ᑕᕝᕙ ᐅᓄᓐᖏᔾᔪᑕᐅᑲᐃᓐᓇᓪᓚᕆᑉᐸᒻᒪ 
ᓄᓇᕗᒻᒥ ᑕᐃᒪᒃ ᓯᓚᑎᑦᑎᓐᓂᒃ ᑕᒪᐅᓐᖓᖅᑐᖃᑲᐃᓐᓇᕆᐊᖃᖅᐸᑉᐳᑦ ᐃᑲᔪᕆᐊᖅᑐᓂᒃ ᑕᒃᑯᓂᖓ 
ᐃᖅᑲᖅᑐᐃᔨᔾᔪᐊᓂ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᓯᕗᓪᓕᖅᐹᖅ ᐅᐃᓚᒋᐊᕈᑦ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐃᓛᖑᒐᓗᐊᖅ ᑖᒃᑯᐊ ᐃᖅᑲᖅᑐᐃᓂᕐᒧᑦ ᐃᓕᖓᔪᓂ 
ᓄᓇᕗᒻᒥᐅᑕᐅᓐᖏᑦᑐᐃᑦ ᐃᖅᑲᖅᑐᐃᓕᕌᖓᑕ ᑕᐃᒪᓐᓇᑦᑎᐊᖑᔫᔭᓐᖏᑦᑐᕉᖅ ᑐᓵᓐᓇᖅᓯᓗᓂ ᐱᓲᖑᒻᒪᑕ 
ᐊᖏᕐᕋᖅᓯᒪᓚᐅᕈᓂᒎᒃ ᐃᒪᓐᓇᓪᓚᕆᐊᓗᒃ ᐱᓇᔭᖅᓱᓂᐅᒃ ᓄᓇᕗᒦᒃᑲᒥ ᓂᓐᖓᑦᑑᔭᒐᓚᒃᑳᒐᒥᒡᓗᒎᖅ 
ᑕᐃᒪᓐᓇᑐᐃᓐᓇᑦᓯᐊᖑᔮᖅᑐᖅ. ᑖᓐᓇ ᐃᓄᒃᓯᒃᑕᐅᑎᒍᓐᓂᖅᓱᒍ ᓱᓇᑦᓴᐅᔫᔭᕈᓐᓂᖅᓱᓂ ᑕᐃᒫᒃ ᐃᓕᓯᓕᖃᑦᑕᕐᒪᑕ 
ᑕᐃᒃᑯᐊᖃᐃᑦ ᐃᖅᑲᖅᑐᐃᔪᑦ ᑕᒫᓂ ᐋᖅᑭᔭᕌᖓᒥᒃ ᓄᓇᕗᒻᒥᐅᑕᐅᓐᖏᑦᑐᒥᒃ ᐊᑐᕐᓂᐊᓕᕌᖓᒥᒃ 
ᐅᖃᓪᓚᖃᑎᖃᖅᓯᐊᖅᑐᑎᓪᓗ ᐃᒫᒃ ᖃᓄᖅ ᐱᖅᑯᓯᐅᔪᒥᒃ ᑕᒫᓂ ᓄᓇᕗᑦ ᐃᓗᐊᓂ ᐃᓅᓯᑐᖃᕐᓗ ᑕᒪᓐᓇ 
ᐊᑐᖅᑕᐅᑎᓪᓗᒍ ᐅᖃᓪᓚᑎᖃᖅᑳᖅᓱᑎᒃ ᐱᓲᖑᕙᑦ, ᒐᓗᐊᖅᐸᑦ? ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐃᖅᑲᖅᑐᐃᕕᓕᕆᓂᒧᑦ ᐱᓕᕆᐊᓕᒃ, ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᖃᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐄ, ᑕᒃᑯᐊᖏᓛᒃ ᐊᐅᓚᓐᖏᑦᑎᐊᕋᑦᑎᒍ ᐃᖕᒥᓂᒃ ᐊᐅᓚᑦᑐᑦ 
ᐃᖅᑲᖅᑐᐃᔨᑦ ᑭᓯᐊᓂ, ᐅᖃᖅᓯᒪᔪᒍᑦ ᑕᒫᓂ ᑎᒃᑯᐊᓯᒃᑲᓐᓂᖁᓪᓗᒋᑦ ᒐᕙᒪᑐᖃᒃᑯᑦ, ᒐᕙᒪᑐᖃᒃᑯᑦ 
ᑎᒃᑯᐊᖅᓯᓲᖑᒻᒪᑕ ᑕᒃᑯᓂᖓ ᐃᖅᑲᖅᑐᐃᔨᓂᒃ. ᑕᐃᒫᒃ ᐊᔭᐅᕕᔾᔪᐊᖏᓐᓇᓂᐊᖅᑕᕗᑦ ᑎᓴᒪᖓᓂ 
ᑎᒃᑯᐊᖅᓯᖁᓗᒋᑦ ᒫᓂᒥᐅᑕᐅᓗᑎᒃ ᐃᓕᒃᑲᓐᓂᕈᓐᓇᑦᑎᐊᕐᖓᑕ ᐃᓕᖅᑯᓯᑦᑎᓐᓂᒃ ᑭᓯᐊᓂ ᓇᖕᒥᓂᑦᑎᐊᖅ 
ᐊᐅᓚᒻᒪᑕ. 
 
ᐅᖃᔾᔪᕆᐊᖃᕐᓇᒋᓪᓗ ᑕᐃᒫᒃ ᑖᓐᓇ ᒪᓕᒐᒃᑯᑦ ᓇᓗᓇᐃᖅᑕᐅᓯᒪᑦᑎᐊᕐᖓᑦ ᑕᐃᒫᒃ ᐱᐅᓯᖏᑦ 
ᐅᖃᐅᓯᕆᓗᐊᕈᓐᓇᖏᑦᑕᒃᑲ ᑭᓯᐊᓂᓕ ᐊᖏᖃᑎᒋᓯᒪᑦᑎᐊᑕᒃᑲ ᑎᒃᑯᐊᓯᒃᑲᓐᓂᕆᐊᖃᕐᒪᑕ ᓄᓇᕗᒻᒥᐅᑕᒥ. ᑖᓐᓇ 
ᑲᔪᓯᑎᒋᐊᒃᑲᓐᓂᖁᓪᓗᒍ ᐃᖅᑲᖅᑐᐃᕕᓕᕆᓂᖅ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐊᐃᑉᐹᓂᒃ ᐅᐃᒍᒋᐊᕈᑦ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐃᖅᑲᖅᑐᐃᔨᐅᓐᖏᑦᑐᑎᑦ. ᐅᖃᖅᑎᑦᑎᔨ. (ᑐᓵᔨᒃᑯᑦ) ᐊᒃᓱᐊᓗᒃ, ᑕᐃᒃᑯᐊ 
ᓇᖕᒥᓂᖅᓱᕐᓂᕋᓵᕋᕕᒋᑦ ᐃᖅᑲᖅᑐᐃᔨᑦ ᓇᖕᒥᓂᕐᓗ ᒪᓕᒐᓕᐅᕐᓂᕋᕐᖢᒋᑦ. (ᑐᓵᔨᑎᒎᕈᓐᓃᖅᑐᖅ) ᐃᒪᐃᑦᑐᒥ ᑐᓵᒐᒪ, 
ᑕᐃᒃᑯᐊᓕᒎᖅ ᐃᖕᒥᓐᓂᒃ ᐱᓕᕆᔪᑦ ᐊᒻᒪᓗ ᐃᖕᒥᓂᒡᓗ ᐋᖅᑭᓪᖢᐃᔪᖅ ᐃᖕᒥᓐᓂᓪᓗ ᑲᓄᐃᓕᖓᓂᐊᕐᒪᖔᕐᒥᒃ, 
ᑭᓯᐊᓂ ᐅᕗᖓ ᒐᕙᒪᒃᑯᓐᓄᑦ ᐱᓕᕆᔪᑦ, ᐃᓄᖕᓄᓪᓗ ᓄᓇᕗᒻᒥᐅᑕᓄᑦ ᐱᓕᕆᔪᑦ. 
 
ᑕᐃᒪᓕ ᐃᒃᐸᑦᓴᖅ, ᐃᓛᒃ ᐃᒃᐸᑦᓵᓂᒃ ᑐᓴᓚᐅᕋᑦᑕ, ᐃᒃᐸᒃᓴᕐᓗᕝᕙᑭᐊᖅ ᐅᖓᑕᓂ, lawyer-ᑕᒃᑲᓐᓂᓚᖓᒐᑦᑕ 
ᑕᒫᓂ ᓄᓇᕗᑦ ᐃᓗᐊᓂ. ᑕᐃᒪᖃᐃᑦ ᑕᒪᓐᓇ ᓴᓐᖏᔾᔪᑎᒋᒋᐊᒃᑲᓂᕐᓗᒍ Premier  

ᐃᖅᑲᖅᑐᐃᔨᒃᑲᓐᓂᕐᒥᒃ ᓴᓐᖐᓂᖅᓴᐅᒋᐊᕐᓗᒍ ᑐᒃᓯᕋᕐᓂᕐᒥᒃ ᐱᓇᓱᐊᓚᖓᕙᑦ ᑕᐃᓐᓇ ᐊᑐᖅᑕᐅᓕᖅᐸᑦᑐᑦ 
borrow-ᖃᑦᑕᕐᓂᖅ ᑕᐅᓇᓐᖓᑦ ᓄᓇᕗᒻᒥᐅᑕᐅᓐᖏᑦᑐᒥᒃ ᐋᓐᓂᕐᓇᖅᑐᕐᔪᒻᒪᕆᐊᓗᓂᖓᓂᓪᓕ ᑐᑭᓯᓚᐅᕋᒪ 
ᐋᓐᓂᕐᓇᖅᑐᕐᔪᐊᒻᒪᕆᐊᓗᒃ ᑕᐃᒪᓐᓇᐃᑦᑐᖃᒃᑲᓐᓂᕆᐊᖃᓐᖏᒻᒪᕆᓕᖅᑐᖅ ᑕᐃᒪᓕ ᐊᖅᓱᕈᕆᐊᒃᑲᓂᕐᓂᐊᖅᐳᖃᐃ 
Premier ᐃᖅᑲᖅᑐᐃᔨᑕᑦᓯᐊᕋᓱᐊᒃᑲᓂᕐᓂᕐᒧᑦ ᑕᒫᓂ ᓄᓇᕘᒥᐅᑕᐅᓚᖓᔪᒥᒃ? ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᐊᓚᕋᓚᒃ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑕᒃᑯᐊ ᐊᐅᓚᔾᔪᓯᖏᑦ ᒐᕙᒪᐅᑉ ᓯᓚᑕᓂᑦᑐᑦ ᑖᒃᑯᐊ 
ᒪᓕᒐᕐᔪᐊᒃᑯᑦ ᓇᓗᓇᐃᔭᖅᑕᐅᓯᒪᓪᓗᑎᒃ ᑖᒃᑯᐊ ᐊᑦᑐᕈᓐᓇᓐᖏᑕᕗᑦ, ᑎᒃᑯᐊᖅᓯᕙᓪᓕᐊᓂᖏᓐᓂᒃ 
ᐊᑐᐃᓐᓇᐅᑦᑕᐅᑎᒋᔪᒍ, ᑎᒃᑯᐊᖅᓯᒋᐊᖃᓲᖑᒐᑦᑕ ᑕᐃᒃᑯᓄᖓ ᕿᓂᖅᐸᑦᑐᓂᒃ ᐃᖅᑲᖅᑐᐃᔨᒃᓴᐅᓂᐊᖅᑐᓂᒃ 
ᑕᕝᕙᓂ ᐊᑐᐃᓐᓇᖃᖅᑎᑦᑎᔪᒍᑦ ᐃᓚᒋᔭᐅᓲᖑᒐᑦ ᑕᐃᑯᓇ.  
 
ᑭᓯᐊᓂᓕ ᑖᒃᑯᐊ ᒐᕙᒪᑐᖃᒃᑯᑦ ᐅᖃᐅᑎᓯᒪᔭᕗᑦ ᐊᑐᐃᓐᓇᐅᔪᒍᑦ ᑭᓯᐊᓂ ᑖᓐᓇ ᒐᕙᒪᑐᖃᒃᑯᑦ 
ᑎᒃᑯᐊᖅᓯᔪᓐᓇᓐᖓᑕ ᑕᐃᒪᐃᒻᒪᑦ ᐃᓂ ᐊᔭᐅᕕᔾᔪᐊᖏᓐᓇᓂᐊᖅᑕᕗᑦ ᐅᕙᒍᑑᓐᖏᑦᑐᖅ ᑕᒃᑯᐊᑦᑕᐅᖅ 
ᐃᖅᑲᑦᑐᐃᔨᐅᔪᑦ ᑕᐃᒫᑦᑕᐅᖅ ᐃᓱᒫᓗᒻᒪᑕ ᑕᐃᒫᒃ ᐃᑲᔪᖃᑎᒋᓗᑎᒍᑦ ᓴᖅᑭᑲᓐᓂᕋᓱᓐᓂᐊᖅᑕᕗᑦ 
ᐃᖅᑲᖅᑐᐃᔨᒃᑲᓂᕐᒥᒃ ᓄᓇᕗᒻᒧ ᑐᕌᖓᔪᒥᒃ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅᑕ ᐋᕆᐊᒃ. 
 
ᐊᐱᖅᑯᑦ 145 - 2(4): ᓴᓇᔭᐅᓂᒃᓴᖓᓐᓄᑦ ᑮᓇᐅᔭᖃᕆᖃᕐᓂᖅ ᕿᑭᖅᑕᕐᔪᐊᒥᑦ ᐃᓕᓐᓂᐊᕐᕕᒃᓴᖓᓄᑦ 

(ᐋᕆᐊᒃ) 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔨᑦ. ᒫᓐᓇ ᐊᐱᖅᑯᑎᒐ ᑐᕌᕐᑎᑦᑐᒪᔭᕋ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓄᑦ. 
ᑕᐃᒪ, ᐃᒃᐸᒃᓴᖅ, ᒐᕙᒪᑐᖃᒃᑯᑦ ᑮᓇᐅᔭᒥᑦ ᑮᓇᐅᔭᑦ ᑕᒪᐅᖓ ᑲᓇᑕᒥ ᐊᑐᕋᔅᓴᖏᑦ ᐊᖏᖅᑕᐅᒪᐅᕐᒪᑕ 
ᑲᓇᑕᓕᒫᒨᕋᒥᓪᓗ ᕿᓚᒥᑯᓘᒻᒥᒻᒪᑕ. ᑕᐃᒪ ᑎᑎᕋᖅᑐᓂᓗ ᑕᒪᒃᑯᓄᖓ ᐊᖏᔫᑎᓄᑦ ᐃᑲᔫᑎᔅᓵᔪᓐᓄᑦ 
ᐊᒻᒪᓗᑦᑕᐅᖅ ᕿᑭᖅᑕᕐᔪᐊᕐᒥᐅᑦ ᐃᓕᓐᓂᐊᕕᖓᑦᑕ ᓴᓇᔭᐅᒋᐊᕈᑎᔅᓴᖓ ᐸᕐᓇᐅᒌᖅᑕᐅᓯᒪᔪᑐᖃᐅᓕᖅᑐᓂ. ᑕᐃᒪ 
ᓂᕆᐅᒍᓐᓇᖅᓯᕕᑕ ᕿᑭᖅᑕᕐᔪᐊᕐᒧᑦ ᐃᓕᓐᓂᐊᕐᕕᒃ ᓴᓇᔭᐅᒋᐊᕈᑎᖓᓄᑦ 2010 ᑐᖔᓂ 
ᐱᒋᐊᖅᑕᐅᔪᓐᓇᖅᓯᓛᕐᒪᖔᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᕿᑭᖅᑕᕐᔪᐊᖅ ᐃᓕᓐᓂᐊᕐᕕᖓ 
ᐅᖃᐅᓯᕆᖃᑦᑕᖅᓯᒪᓕᕐᒪᒍᑦ ᐊᑕᐅᓯᐊᓐᖏᖢᓂᐅᒃ ᐊᒻᒪᓗ ᐱᖁᔨᕗᖔᓕᐅᓚᐅᖅᓯᒪᓪᓗᓂ. ᑕᐃᒃᑯᐊ ᑮᓇᐅᔭᑦ 
ᒪᐅᓐᖓᖅᑕᐅᓂᐊᕐᕙᓗᒃᑐᑦ ᒪᐃ/ᔫᓐ-ᒥ. 
 
ᐊᒻᒪᓗ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑦ ᑕᐃᒃᑯᓇᓐᖓᑦ ᕿᒥᕐᕈᓇᓐᓂᐊᖅᑐᖢᑎᑦ. ᑕᐃᒃᑯᐊ ᓄᑖᑦ ᑮᓇᐅᔭᑦ 
ᖃᐃᑕᐅᓂᐊᖅᑐᑦ ᐊᒻᒪᓗ ᐱᖁᑎᕐᔪᐊᓕᕆᓂᕐᒧᑦ ᑐᕌᖓᔪᑦ ᐊᑐᕈᓐᓇᕋᔭᓐᖏᑕᕗᑦ ᐃᓕᓐᓂᐊᕐᕕᓕᐅᕐᓂᕐᒧᑦ.  
 
ᑕᐃᒃᑯᐊ ᓄᑖᑦ ᑮᓇᐅᔭᑦ ᐃᓯᖅᐸᓪᓕᐊᔪᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ ᕿᒥᕐᕈᓇᕈᓐᓇᐸᓪᓚᐃᔭᕗᑦ ᑭᓯᐊᓂ 
ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑦᑎᒍᑦ ᐊᖅᑯᓵᓚᐅᖅᑳᕐᓗᑎᐅᔭᕆᐊᖃᕐᓂᐊᕐᒥᔪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐅᐃᒍᕆᐊᕈᑦ, ᒥᔅᑕ ᐋᕆᐊᒃ. 

ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᒥᓂᔅᑕ. ᑕᐃᒪ, ᐊᖏᖅᐸᕋ ᓂᕆᐅᓛᓕᖅᑐᖓ 2010 ᑐᖔᓂ 
ᐊᒻᒪᓗᑦᑕᐅᖅ ᑖᒃᑯᐊ ᑕᑯᓛᖅᐸᕗᑦ ᒪᐃ-ᒥ ᑲᑎᒪᓕᕈᑦᑕ ᖃᓄᐃᓕᖓᓂᐊᓕᕐᒪᖔᑕ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪ ᐅᐊᑦᑎᐊᖅ, ᑕᐃᒃᑯᐊ ᑮᓇᐅᔭᑦ ᓄᑖᑦ 
ᖃᐃᓂᐊᖅᑐᑦ ᑭᓱᓄᑦ ᐊᑐᕈᒫᕐᓂᐊᖅᑐᓄᑦ. 
 
ᓱᓕ ᐃᓕᐅᖅᑲᖅᑕᐅᓯᒪᓐᖏᑦᑐᑦ ᐱᓇᓱᐊᕈᓯᐅᓚᐅᖅᑐᒥᑦ ᑭᓯᐊᓂ ᖃᐅᔨᓚᐅᕋᑦᑕ ᖃᔅᓯᑖᓚᐅᓂᐊᕐᒪᖔᑦ ᑭᓱᓄᑦ 
ᐊᑐᖅᑐᔅᓴᓄᑦ ᐃᓕᐅᖅᑲᖅᑕᐅᓯᒪᖏᑦᑐᑦ ᓱᓕ. ᑕᐃᒪᐃᑦᑑᒻᒪᑦ ᐃᒻᒪᖃ ᐊᐅᓪᓚᔾᔪᑏᑦ ᒪᑭᒪᐅᑎᓄᓪᓗ 
ᐊᑐᖅᑐᔅᓴᐅᓂᐊᖅᑐᑦ ᐃᓚᖏᓪᓗ ᐊᑭᑐᔪᖅᑐᕈᑎᔅᓴᓄᑦ ᐃᓕᐅᖅᑲᖅᑕᐅᓗᑎᑦ. ᑭᓯᐊᓂ ᑕᒪᒃᑯᐊ 
ᐃᓱᒪᔅᓴᖅᓯᐅᕈᑎᒋᔭᐅᔭᕆᐊᖃᕐᓂᐊᖅᑐᑦ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓄᑦ. 
 
ᐊᒻᒪ ᒪᓕᒐᓕᐅᖅᑎ ᖃᐅᔨᒪᔪᔅᓴᐅᓪᓗᓂ ᐃᓕᓐᓂᐊᕕᔅᓴᖅ ᑕᐃᓐᓇ ᕿᑭᖅᑕᕐᔪᐊᕐᒧᑦ ᓯᕗᓪᓕᐅᔾᔭᐅᓯᒪᓂᖓᓂ 
ᖃᐅᔨᒪᔪᔅᓴᐅᒻᒪᑦ ᑭᓯᐊᓂ ᑕᐃᒪᐃᓕᒐᓗᐊᖅᑎᓪᓗᖓ ᐃᓱᒪᓕᐅᕈᑎᒋᔭᐅᓕᖏᑦᑐᑦ ᓱᓕ ᑕᐃᒃᑯᐊ ᑮᓇᐅᔭᑦ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 
ᐊᐱᖅᑯᑦ 146 - 2(4): ᕼᐊᓐᔅ ᕿᑭᖅᑕᖓᑕ ᐱᒋᔭᐅᓂᖓᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. Canadian Government-ᓗ Danish Government-ᓗ ᐊᒻᒪᓗ ᐊᓯᖏᑦ 
ᒐᕙᒪᐅᔪᐃᑦ ᐅᖃᐅᓯᖃᖃᑦᑕᖅᓯᒪᓕᕐᒪᑕ ᑖᔅᓱᒥᖓ ᐅᕙᖓ ᑭᒡᒐᖅᑐᕐᕕᒋᔭᖓᑕ ᐃᓗᐊᓃᑦᑐᒥᑦ Hans Island 
ᒥᒃᓵᓄᑦ. ᑖᓐᓇ ᐱᔾᔪᑎᒋᓪᓗᒍ ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᐃᓚᐅᒻᒪᖔᑕ ᐊᐱᕆᓂᐊᕋᒪ ᑖᔅᒧᖓ premier-ᒧᑦ, 
ᑖᓐᓇ Hans Island ᑭᒡᓕᖓ ᐱᔾᔪᑕᐅᑎᓪᓗᒍ ᑖᒃᑯᐊ different government-ᖑᔪᐃᑦ. ᖃᓄᐃᓕᐅᕈᑎᖃᕐᐱᑕᓕ 
ᓄᓇᕗᑦ ᒐᕙᒪᖏᑦ ᑕᒪᑐᒪ ᒥᔅᓵᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᓄᖓ ᐃᓚᒋᔭᐅᑎᑕᐅᓯᒪᓐᖏᑎᐊᖅᑐᒍᑦ ᐅᓪᓗᒥᒧᑦ 
ᐃᑲᔪᖅᓱᖅᑎᐊᖅᓯᒪᔪᒍᑦ ᒐᕙᒪᑐᖃᖅᐳᑦ ᑕᒪᓐᓇ ᓄᓇᖃᑎ ᒥᔅᓵᓄᑦ ᐅᕙᒍᑦ ᓄᓇᕗᒻᒦᑦᑐᑦ 
ᓴᐳᒻᒥᔭᐅᑦᑎᐊᕆᐊᖃᕐᖓᑕ. ᑖᒃᑯᐊ ᐃᑲᔪᕋᓱᐃᓐᓇᓂᐊᖅᑕᕗᑦ ᒐᕙᒪᑐᖃᒃᑯᑦ ᑭᓯᐊᓂᓛ ᑖᓐᓇ ᓯᓚᑎᑦᑎᓐᓅᖓᒻᒪᑕ 
ᑕᐃᒫ ᒐᕙᒪᑐᖃᒃᑯᑦ ᐃᑲᔪᕋᓱᒍᒪᐃᓐᓇᖅᑕᕗᑦ ᖃᓄᐃᑐᐃᓐᓇᖅ ᖃᓄᒃᑲᓐᓂᖅ ᓴᓐᖏᑎᒃᑲᓐᓂᕈᓐᓇᒪᖔᑕ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᓯᕗᓕᖅᐹᒧᑦ ᐅᐃᒍᕆᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊᓕ ᖄᓈᕐᒥᐅᓪᓗ ᐊᒻᒪᓗ Greenland-ᒥᐅᓪᓗ, ᑕᒫᓂ ᓄᓇᑦᑎᓐᓂ 
ᓄᓇᖃᖃᑦᑕᕐᓯᒪᓐᓂᑰᒐᓗᐊᕐᒪᑕ, Border-ᖃᙱᖢᑎᒃ. ᑭᓯᐊᓂ ᒐᕙᒪᖃᓕᕋᑦᑕ Canadian ᒐᕙᒪᓪᓗ ᐊᒻᒪ 
Danish ᒐᕙᒪᑦ ᐊᒻᒪ ᑕᕙ Vikings ᑕᒪᐅᙵᖃᑦᑕᓕᑕᐃᓐᓇᕐᒪᑕ. ᑕᐃᓐᓇ ᓇᓂᔭᐅᑕᐃᓐᓇᕐᓂᑰᖕᒪᑦ ᕿᑭᖅᑕᑯᓗᒃ 
ᑎᑎᕋᕐᓯᒪᓕᕐᖢᓂᓗ. ᒫᓐᓇᓕ Border-ᖃᓕᖅᑎᓪᓗᒍ ᐅᓪᓗᒥ ᐅᓇᑕᕈᑕᐅᖕᒪᑕ ᐊᒻᒪ ᐅᖃᕐᓯᒪᔪᖃᕐᖢᓂ Clock is 
ticking ᖃᓄᐃᓕᐅᕐᐸᓪᓕᐊᖕᒪᑕᒎᖅ.  

ᑖᓐᓇᓕ ᖃᓄᐃᓕᖓᔾᔪᑕᐅᓂᐊᕐᐸ ᓇᓕᐊᖕᓄᑐᐃᓐᓇᖅ ᐱᖁᑎᒋᔭᐅᓂᕋᖅᑕᐅᒃᐸᑦ, ᑖᓐᓇ ᕿᑭᖅᑕᑯᓗᒃ? 
ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐄ, ᑖᓐᓇᐃᓛᒃ ᑭᐅᓗᐊᕈᓐᓇᖏᑦᑕᕋ. ᑖᒃᑯᓄᖓᑦ 
ᒐᕙᒪᑐᖃᒃᑯᓐᓄᑦ ᑲᒪᒋᔭᐅᓗᐊᕐᓯᒪᖕᒪᑦ ᐊᒻᒪᓗ ᖃᓄᒃᑲᓐᓂ ᐃᑲᔪᖃᑎᒌᒃᑲᓐᓂᕈᓐᓇᕈᑦᑕ ᓴᑉᐳᒻᒥᔭᕐᓗ ᑕᒪᓐᓇ 
ᐃᒪᖁᑎᕗᑦ ᐊᒻᒪ ᓄᓇᖁᑎᕗᑦ. ᑖᓐᓇ ᒪᑐᐃᖓᕕᒌᓐᓇᖅᑕᕗᑦ ᖃᓄᒃᑲᓐᓂᖅ ᐃᑲᔪᖃᑎᒌᒃᑲᓐᓂᕈᓐᓇᕐᒪᖔᑦ. 
ᖁᔭᓐᓇᒦ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐊᐃᑉᐸᓂ ᐅᐃᒍᕆᐊᕈᑦ, ᒥᔅᑕ ᐹᓇᐸᔅ.  
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑖᓐᓇ Geological surveys of Canada and Denmark ᑕᒪᑐᒥᖓ 
ᐃᖅᑲᐃᑎᑦᑎᒋᐊᒃᑲᓐᓂᕈᑎᖃᕐᒪᑕ ᑕᒪᑐᒥᖓ ᐃᖅᑲᓇᐃᔭᖅ ᐱᓕᕆᕙᓪᓕᐊᑎᓪᓗᒋᑦ ᐊᒻᒪ, ᑕᒪᓐᓇ 
ᖃᓄᐃᓕᖓᓪᓚᑦᑖᕐᒪᖔ ᓇᓗᓇᐃᖅᑕᐅᓯᓇᓱᒃᓱᓂ. ᑖᒃᑯᐊᖃᐃ ᐃᓄᐃᑦ ᑲᑐᔾᔨᖃᑎᒌᖏᓪᓗ NTI-ᒃᑯᓪᓗ ᐊᒻᒪᓗ 
ᒐᕙᒪᕗᑦ ᐊᒻᒪ Federal ᒐᕙᒪᒃᑯᑦ ᑕᒪᑐᒪ ᒥᒃᓵᓄᑦ Geological survey-ᖅᐸᓪᓕᐊᑎᓪᓗᒋᑦ ᐃᓚᐅᓂᐊᕐᐸᑦ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᐃᓇᑕᐅᓯᒪᓪᓚᕆᙱᑦᑐᒍᓪᓕ ᑕᒪᒃᑯᓄᖓ ᒥᔅᓵᓄᑦ 
ᖃᓄᖅ ᖃᓄᒃᑲᓐᓂᐅᒋᐊᖃᕐᒪᖔᖅ ᐃᓚᒋᔭᐅᖁᔭᐅᓐᓂᕈᑦᑕ ᒪᑐᐃᖓᑐᐃᓐᓇᑎᐊᖅᑐᒍ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᑦ, ᓯᕗᓕᖅᑎ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᑦᑑᑦᑎᐊᒧ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᐊᐱᖅᑯᑦ 147 - 2(4): ᐃᖃᓗᒃᑑᑦᑎᐊᒥᑦ ᒥᕝᕕᖓᑕ ᓄᑖᕈᕆᐊᕈᑎᖏᑦ (ᐲᑕᓴᓐ) 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᑖᓐᓇ ᐊᐱᖅᑯᑎᒋᔭᕋ ᐱᔾᔪᑎ ᒥᓂᔅᑕᒧᑦ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ. ᑕᐃᒃᑯᐊ Hᐊᒻᓚᒃᑯᑦ ᑲᑎᒪᔨᖏᑦ ᐃᖃᓗᑦᑑᑦᑎᐊᕐᒥ ᑕᐃᓐᓇ ᕿᑎᕐᒥᐅ ᒪᐃᔭᒋᔭᐅᔪᑦ 
ᑲᑎᒪᔨᖏᑦ ᒥᑦᑕᕐᕕᒃ ᑖᓐᓇ ᐋᖅᑭᒋᐊᖅᑕᐅᖁᔭᐅᓚᐅᕐᒪᑦ.  
 
ᐅᓗᕆᐊᓇᕐᒪᑦ ᒫᓐᓇᐅᔪᖅ ᐃᒪᓐᓇ ᑕᐃᒍᖅᑕᐅᓪᓗᓂ. ᑕᐃᒪᓐᓇ ᑎᒻᒥᓲᓄᑦ ᒥᑦᑕᕐᕕᐅᓗᐊ ᐃᓛ ᐊᖏᓂᕐᓴᓄᑦ 
ᒥᑦᑕᕐᕕᐅᓗᐊᕈᓐᓇᖏᖢᓂ. ᓈᒻᒪᖔᕐᑐᒥᒃ ᓲᕐᓗ ᒥᑦᑕᕐᕕᖃᕆᐊᖃᕋᑦᑕ. ᑖᓐᓇ ᐅᖃᐅᓯᕆᓚᐅᕐᓯᒪᔭᕋ 
ᐊᐱᖅᑯᑎᒋᓯᒪᔭᕋᓗ. ᒥᓂᔅᑕ ᐅᖃᕈᓐᓇᕐᐹ ᖃᖓ ᑕᒪᓐᓇ ᐊᖏᓪᓕᒋᐊᖅᑕᐅᓂᐊᕐᒪᖔᑦ ᒥᑦᑕᕐᕕᖓ 
ᐃᖃᓗᑦᑑᑦᓯᐊᕐᒥ?  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐱᕙᓪᓕᐊᔪᓕᕆᓂᕐᒧᑦ ᒪᓕᒐᕐᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᑖᒃᑯᓇᖓ ᒐᕙᒪᑐᖃᒃᑯᓐᓂ ᑐᒃᓯᕋᕐᖢᑕ ᑭᓯᐊᓂ ᑮᓇᐅᔭᓂᒃ 
ᒪᑯᓂ ᒥᑦᑕᕐᕕᖕᓂᒃ ᐊᖅᑭᒃᓱᐃᔨᐅᓗᐊᓕᕐᐸᒃᑲᑦᑕ. ᑕᐃᓐᓇ ᑕᐃᔭᐅᔪᖅ ACAP-ᖑᓂᕋᖅᑕᐅᔪᖅ Airports Capital 
Assistance Program ᑕᐃᔭᐅᔪᖅ ᖃᑉᓗᓈᑎᑐᑦ. ᑕᒪᒃᑯᓂᖓ ᐃᑲᔪᖅ ᐃᑲᔫᑎᑖᖃᑦᑕᖅᑕᕗᑦ ᒥᑦᑕᕐᕕᓂ 
ᐋᖅᑭᒃᓱᐃᔾᔪᑕᐅᓂᐊᖅᑐᓂ.  

ᑖᒻᓇ ᐃᖃᓗᒃᑑᑦᓯᐊ ᒥᑦᑕᕐᕕᖓ ᑐᒃᓯᕋᐅᑎᑦᑎᔭᐅᓚᐅᕐᓯᒪᔫᒐᓗᐊᖅ, ᑭᓯᐊᓂ 1999-ᖑᑎᓪᓗᒍ. ᑭᓯᐊᓂ 
ᐊᖏᖅᑕᐅᙱᓚᐅᕐᓯᒪᖕᒪᑦ ᑖᒃᑯᓇᙵᑦ ᑐᒃᓯᕋᕐᕕᒋᓚᐅᖅᑕᑉᑎᓐᓂᑦ. ᑕᒪᓐᓇ ᑐᒃᓯᕋᕈᑎᒋᒃᑲᓐᓂᕐᓗᒍ 
ᑭᓯᐊᓂᐅᓇᔭᕐᒪᑦ ᖃᑯᒍᓪᓚᕆᐅᓇᔭᕐᒪᖔᑦ ᖃᐅᔨᒪᙱᑦᓯᐊᕐᐳᖓ ᒫᓐᓇᐅᔪᖅ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᕐᐹᖅ ᐅᐃᒍᕆᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕐᐸᕋ ᒥᓂᔅᑕ. ᑕᐃᒪᓐᓇ ᑐᑦᓯᕋᖃᑦᑕᕐᒪᑕ ᑕᒪᒃᑯᓂᖓ ᑮᓇᐅᔭᓂᒃ 
ᒐᕙᒪᑐᖃᒃᑯᓐᓂ ᒥᑦᑕᕐᕖᑦ ᐅᐃᒍᒋᐊᖅᑕᐅᓂᐊᖅᑎᓪᓗᒋ ᓯᓕᑦᓯᒋᐊᖅᑕᐅᓂᐊᖅᑎᓪᓗᒋᓪᓗ.  
 
ᒥᓂᔅᑕᖃᐃ ᑐᓴᖅᑎᑦᓯᒍᓐᓇᕐᐸ ᐅᓪᓗᒥ ᐅᕙᓐᓄᑦ ᖃᓄᐃᑦᑐᓂᒃ ᓲᕐᓗ ᓄᑖᓂᒃ ᑐᑭᓯᒋᐊᕈᑎᒃᓴᓂᒃ 
ᑐᒃᓯᕋᐅᑎᖃᕐᓯᒪᖕᒪᖔᑕ, ᖃᓄᕐᓗ ᐃᓕᓯᓯᒪᓪᓗᑎᒃ ᒐᕙᒪᑐᖃᒃᑯᓐᓂᒃ, ᑖᒃᑯᓇᙵᑦ ᒥᑦᑕᕐᕕᖕᓄᑦ 
ᑮᓇᐅᔭᖅᑖᕈᑎᒋᔭᐅᖃᑦᑕᕐᑐᓂ?  
 
ᐅᖃᖅᑎ: ᖁᔭᓐᓇᒦ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔨ. ᐄ, ᒫᓐᓇ ᐋᖅᑭᒃᓱᐃᕙᓪᓕᐊᕗᒍᑦ ᑐᒃᓯᐊᕋᐅᑎᒃᑕᐅᓂᐊᖅᑐᓂᒃ 
ᓄᑖᓂᒃ ᑖᒃᑯᓄᖓ ᒐᕙᒪᑐᖃᒃᑯᓐᓄᑦ ᑖᓐᓇ ᒥᑦᑕᕐᕕᖓᓂ ᐃᖃᓗᒃᑑᒃᓯᐊᕐᒥᐅᑦ ᐋᖅᑭᒋᐊᖅᑕᐅᖁᕝᓗᕈ. 
ᓂᕆᐅᒃᑐᖓ ᑕᐃᓐᓇ ᑐᒃᓯᕋᕈᑕᐅᓂᐊᖅᑐᖅ ᑐᓂᔭᐅ ᑐᓂᔫᓪᓗᐊᕐᓂᐊᕆᕝᓗᒍ ᒐᕙᒪᑐᖃᒃᑯᓐᓄᑦ ᐅᑭᐊᒃᓵᖅ 
ᐊᒃᑑᕙᐅᓕᖅᐸᑦ.  
 
ᑐᒃᓯᕋᐅᑎᒋᓂᐊᖅᖢᑎᒍᓗ ᑖᓐᓇ ᒥᑦᑕᕐᕕᖓ ᐃᖃᓗᒃᑑᑦᓯᐊᕐᒥ ᓯᓕᒃᓯᒋᐊᖁᓪᓗᒍ. ᑐᐊᓗᐊᕐᓂᖓ 
ᐊᔪᓕᒻᒥᔾᔪᑕᐅᑦᑕᕐᒪᓐ ᓯᓕᒃᓯᒋᐊᖁᓪᓗᒍ ᑐᒃᓯᕋᐅᑎᓂᒃ ᒫᓐᓇ ᐋᖅᑭᒃᓱᐃᔪᒍᑦ. ᑖᒃᑯᐊᓗ ᑐᒃᓯᕋᐅᑎᒋᓂᐊᖅᑕᕗᑦ 
ᐋᖅᑭᓱᖅᑕᐅᕌᓂᑉᐸᑕ ᑕᒪᓐᓇ ᓇᓗᓇᐃᒃᑲᓂᕐᓂᐊᖅᑐᓂ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᑉᐹᓂ ᐅᐃᒍᕆᐊᕈᑦ, ᒥᔅᑕ ᐲᓴᑕᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐹᕋ ᒥᓂᔅᑕ ᑭᐅᒻᒪᑦ ᑖᒃᓱᒥᖓ ᐅᖃᐅᓯᖃᒻᒪᑦ. ᑕᐃᒪᑐᖅ 
ᓂᕆᐅᑉᐳᖓ ᑐᒃᓯᕋᐅᑎᒋᔭᖓᖃᐃ ᑲᔪᓯᑦᓯᐊᕐᓂᐊᖅᐳᖅ.  
 
ᒥᓂᔅᑕ ᐅᖃᕈᓐᓇᖅᐹ ᐃᖅᑲᓇᐃᔭᖅᑎᖓ ᒥᑦᑕᕕᒻᒥ ᐃᖃᓗᒃᑑᑦᑎᐊᕐᒥ ᓯᕗᓪᓕᖅᐸᐅᑎᑕᐅᔪᓐᓇᖁᓪᓗᒍ ᑮᓇᐅᔭᓂᒃ 
ᐱᑎᑕᐅᔪᓐᓇᓂᕐᒧᑦ 2007-ᐸᖑᓂᐊᖅᑐᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ ᐅᖃᖅᑎᑦᑎᔩ. ᑕᐃᒪ ᐅᐊᑦᓯᐊᖅ ᐅᖃᓚᐅᖅᐳᖓ ᑖᓐᓇ 
ᑐᒃᓯᕋᐅᑎᒋᓂᐊᖅᕋᑦᑎᒍ ᓂᕆᐅᑉᐳᖓ ᐊᒃᑑᕙ, ᑕᕝᕙᓂ ᐅᑭᐊᒃᓵᖑᓂᐊᖅᑐᒥ 2007-ᒥ. ᑖᓐᓇ 
ᑐᒃᓯᕋᐅᑎᒋᓂᐊᕐᕋᑦᑎᒍ ᐃᖃᓗᒃᑑᑦᑎᐊᕐᒥ ᒥᑦᑕᖅᕕᖓᓐ. ᒪ’ᓇ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᕆᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒥᒃ, ᐅᖃᖅᑏ, ᖁᔭᓐᓇᒦᖅᐸᕋᑦᑕᐅᖅ ᒥᓂᔅᑕ.  
 
ᑕᐃᒪ ᐅᖃᖅᑏ, ᑕᐃᒪᖃᐃ ᒥᓂᔅᑕ ᐃᖃᓗᒃᑑᑦᑎᐊᕐᒨᕈᓐᓇᕋᔭᖅᐳᖅ, Hᐋᒻᓚᒃᑯᓂᓪᓗ ᑲᑎᒪᖃᑎᖃᓪᓗᓂ ᒪᐃᔭᒥᓪᓗ 
ᑕᐃᑲᓂ ᐃᖃᓗᒃᑑᑦᑎᐊᑉ ᒥᑦᑕᖅᕕᖓ ᐱᑦᔪᑎᒋᓪᓗᒍ.  
 
ᒥᓂᔅᑕ ᑲᑎᒪᖃᑎᖃᕐᓗᓂ ᐃᖃᓗᒃᑑᑦᑎᐊᕐᒧᐊᕈᓐᓇᓂᐊᖅᐹ ᐅᐱᓐᖔᒥ ᑲᑎᒪᓚᐅᖏᓂᑦᑎᓐᓂ ᐊᒻᒪᓗ 
ᐸᕐᓇᐅᑎᒋᓂᐊᖅᑕᒥᓐᓂᒃ ᑐᒃᓯᕋᐅᑎᒥᓐᓂᓪᓗ ᑕᒪᒃᑯᓂᖓ ᖃᓄᐃᓕᐅᕐᓂᐊᕐᓂᕐᒥᓂᒃ ᐅᖃᕆᐊᖅᑐᕐᓗᓂ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᒫᓐᓇ ᐅᖃᕈᓐᓇᖏᒃᑲᓗᐊᖅᐳᖓ ᒪᐃ ᑲᑎᒪᓂᐊᕈᑦᑕ 
ᓯᕗᓂᖓᓂ ᐃᖃᓗᒃᑑᑦᑎᐊᕐᒧᐊᖅᑑᓗᐊᕋᔭᕐᒪᖔᖅ ᑭᓯᐊᓂ ᖃᐅᔨᒪᒐᓗᐊᖅᐳᖓ ᔫᓐ ᐊᑐᓕᖅᑎᓪᓗᒍ 
ᐃᖃᓗᒃᑑᑦᑎᐊᕐᒧᐊᕆᐊᖃᕈᒫᕋᒪ ᐃᒻᒪᖄ ᑕᐃᑲᓂᖔᖅ ᑲᑎᒪᔾᔪᑎᒋ ᒍᑦᑎᒍ ᐱᐅᓂᖅᓴᐅᕋᔭᖅᑐᖅ. ᒪ’ᓇ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 
ᐊᐱᖅᑯᑦ 148 - 2(4): KDBC-ᑯᓐᓄ ᑮᓇᐅᔭᖃᖅᑎᑦᑎᓂᕐᒧᑦ ᐊᖏᕈᑎ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᔭᕋ ᒥᓂᔅᑕᒧᑦ ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ 
ᐃᖏᕐᕋᔪᓕᕆᓂᕐᒧᑦ.  
 
ᐱᑦᔪᑎᖃᑦᑐᑦ ᐃᑲᔪᕈᑕᐅᖃᑦᑕᖅᑐᑦ ᑮᓇᐅᔭᓐ ᑕᒪᐃᑎᒍᑦ ᑖᓐᓇ ᐱᑦᔪᑎᖃᓗᐊᖅᑐᖅ KBDC-ᑯᓐᓂᑦ. ᑕᐃᒪᓐᓇ 
ᐃᖅᑲᓇᐃᔭᖅᕕᐅᔪᖅ ᐊᖏᖃᑎᒌᒍᑎᖃᕌᖓᑕ ᑕᐃᒪ ᐅᖃᖅᓯᒪᔪᖃᖃᑦᑕᕐᒪᑦ ᓇᓗᓇᐃᒃᑯᑕᓂᒃ ᖃᓄᐃᑦᑐᓂᒃ 
ᑮᓇᐃᔭᓂᒃ ᐊᑐᖅᑕᐅᒋᐊᖃᕐᓂᐊᖅᑐᓂᒃ ᐃᑲᔪᖅᑐᕈᑕᐅᒋᐊᖃᕐᓂᐊᖅᑐᓂᒃ. 
 
ᐃᒪᓐᓇ ᑐᑭᓯᐅᒪᓪᓗᖓ ᑖᓐᓇ ᐊᖏᕈᑕᐅᓯᒪᔪᖅ ᐊᓯᔾᔨᖅᑕᐅᔪᕕᓂᐅᑉᐸᑦ ᑕᕝᕙᓂ ᑎᑎᕋᖅᓯᒪᔪᓂ, 
ᓇᓗᓇᐃᖅᓯᒪᔪᓂ ᑎᑎᕋᖅᓯᒪᔪᒃᑯᑦ ᑭᓯᐊᓂ ᐊᖏᖅᑕᐅᖄᕆᐊᖃᖃᑦᑕᕐᒪᑕ ᑕᐃᒪᓐᓇ ᐊᓯᔾᔨᖅᑕᐅᓂᐊᖅᑎᓪᓗᒍ. 
ᑕᐃᒪ ᐅᖃᕈᓐᓇᖅᐹ ᑕᐃᒪᓐᓇ ᑎᑎᕋᖅᓯᒪᔪᒃᑯᑦ ᐊᖏᖅᑕᐅᖅᑳᕆᐊᖃᖃᑦᑕᕐᒪᖔᑕ KDBC-ᑯᓐᓄᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᐄ, ᑕᒪᓐᓇ ᑐᑭᓯᒋᐊᕈᑎᒋᓯᒪᒐᑦᑎᒃᑯ 
ᐃᖅᑲᓇᐃᔭᖅᑎᒋᔭᑦᑎᓐᓄᑦ ᑕᐃᒪᓐᓇᐃᓗᐊᕕᒻᒪᖔᖅ ᑭᐅᔭᐅᓚᐅᖏᑦᑐᖓ ᓱᓕ.  

ᑖᓐᓇ ᒪᓕᒐᓕᐅᖅᑎᐅᖃᑎᓐ ᐅᖃᐅᑎᓗᓂᖓ ᑕᐃᒪᓐᓇᐃᑦᑑᒻᒪᒡᒍᖅ. ᑕᐃᒪᓐᓇᐃᑦᑑᔭᕆᐊᖃᒻᒪᒡᒎᖅ ᑖᒃᑯᓂ 
ᐊᖏᕈᑏᑦ ᑕᑯᒋᐊᖅᑐᖅᓯᒪᑎᓪᓗᒍ ᑭᓯᐊᓂ ᑕᒪᓐᓇ ᑐᑭᓯᒋᐊᖅᓯᒪᕙᕋ ᐃᖅᑲᓇᐃᔭᖅᑎᑎᓐᓂᒃ ᑭᐅᔭᐅᓂᐊᕐᓂᓐᓂᒃ 
ᓂᕆᐅᑉᐳᖓ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒥᒃ, ᒥᓂᔅᑕ. ᓯᕗᓪᓕᖅᐸᒥ ᐅᐃᒍᕆᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐅᖃᖅᑲᐅᒐᒪ ᑕᒪᒃᑯᐊ ᐅᖃᓕᒫᕐᓗᒋᑦ ᑕᕝᕙᓂ ᓇᓗᓇᐃᖅᓯᒪᔪᓂ 
ᑎᑎᕋᖅᓯᒪᔪᒃᑯᑦ ᑐᒃᓯᕋᕆᐊᖃᒻᒪᑕᒎᖅ ᐊᖏᖅᑕᐅᔪᒪᓪᓗᑎᒃ ᐊᒻᒪᓗᒃᑕᐅᖅ ᕿᒥᕐᕈᓕᕐᓗᑎᒃ ᑕᒪᒃᑯᓂᖓ ᑮᓇᐅᔭᓂᒃ 
ᑕᒻᒪᖅᓯᒪᔪᖅᓯᐅᖅᓯᑕᐅᓯᒪᔪᓂᒃ ᑲᑐᔾᔨᖃᑎᒌᒃᑯᓃᖔᖅᑐᓂᒃ. ᑕᐃᒪ ᐊᒥᐊᒃᑯᖃᑉᐸᑕ ᑮᓇᐅᔭᓂᒃ 
ᐊᑐᖅᓯᒪᖏᑕᒥᓐᓂᒃ ᑕᕝᕙᓂ ᑖᒃᑯᐊᖃᐃ ᑮᓇᐅᔭᑦ ᐅᑎᖅᑎᑕᐅᒐᔭᖅᐸᑦ ᑖᒃᑯᓄᖓ ᒐᕙᒪᒃᑯᓐᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐱᕙᓪᓕᐊᔪᓕᕆᓂᕐᒥᒃ ᐃᖏᕐᕋᔪᓕᕆᓂᕐᒥᓪᓗ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔨ. ᑐᓴᖅᓯᒪᓐᖏᑦᑎᐊᖅᐳᖓ ᑕᒪᓐᓇ ᑕᐃᒪᓐᓇ ᐋᖅᑭᑦᓯᒪᖕᒪᖔᑦ, 
ᐅᑎᖅᑎᑕᐅᔪᓂᒃ ᓴᑐᖅᑕᐅᔪᓂᓪᓗᓐᓂᑦ ᑐᓴᓚᐅᖅᓯᒪᓐᖏᑦᓯᐊᖅᐳᖓ. ᒪ’ᓇ, ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒥᔅᑕ ᑐᑐ.  
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᓐᓇ ᐊᐱᕆᔭᕋ ᐃᓛᓐᓂᒃᑯᑦ ᑖᒃᑯᐊ ᐃᑲᔪᕈᑕᐅᖃᑦᑕᖅᑐᑦ ᑮᓇᐅᔭᑦ 
ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᓄᑦ ᐅᖓᑕᓅᖅᓯᒪᖃᑦᑕᕐᒪᑕ ᐊᖏᔪᒻᒪᕆᒻᒥᒃ. ᑖᒃᑯᐊ ᑕᐅᑐᑉᓗᒋᑦ ᐃᖅᑲᓇᐃᔭᖅᑎᓄᑦ 
ᑮᓇᐅᔭᓕᐊᑦ 2005-06-ᖑᓚᐅᖅᑐᒥ ᐊᒻᒪᓗ ᐊᖏᕈᑕᐅᔪᑦ ᐃᑲᔪᕐᓂᕐᒧᑦ $178,000-ᖑᓚᐅᕐᒪᑕ ᐊᒻᒪᓗ $195,000 
$196,000-ᑲᓴᐃᑦ. 
 
ᑖᒃᑯᐊᓗ ᑕᑯᓐᓇᕐᓗᒋᑦ ᐊᖏᕈᑎᒋᔭᖓ ᒪᓕᒡᓗᒍ ᑕᒻᒪᖅᓯᒪᔪᖅᓯᐅᖅᑎᖅᑕᐅᓯᒪᔪᓪᓗ ᐃᓚᖏᓐᓂ 
ᐊᕝᕙᐃᓐᓇᖏᓐᓂᒃ ᐊᑐᖃᑦᑕᕐᒪᑕ ᑮᓇᐅᔭᓂᒃ ᐊᑐᖅᑕᐅᒋᐊᖃᖅᑐᒐᓗᐊᖅᑎᓪᓗᒋᑦ ᑕᒪᕐᒥ. ᑕᐃᒪᖃᐃ, ᕿᒥᕐᕈᓗᑎᒃ 
ᑕᒪᒃᑯᓂᖓ ᐊᑐᓐᖏᒃᑯᑎᒃ ᑮᓇᐅᔭᓂᒃ ᐊᒻᒪᓗ ᐊᖏᖅᑕᐅᓯᒪᓐᖏᑉᐸᑕ ᐊᑐᖅᑕᐅᒍᓐᓇᕐᓂᖏᓐᓄᑦ ᑮᓇᐅᔭᒃ ᓲᕐᓗ 
ᒐᕙᒪᒃᑯᓐᓄᑦ ᐅᑎᖅᑎᑕᐅᖃᑦᑕᖅᐸᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔨ. ᐅᖃᓚᐅᖅᐳᖓ ᑐᓴᓚᐅᖅᓯᒪᓐᖏᑦᑎᐊᕋᒪ ᑖᒃᑯᐊ 
ᐅᑎᖅᑎᑦᓯᔭᕆᐊᖃᓚᐅᖅᓯᒪᖕᒪᖔᑕ ᑮᓇᐅᔭᓂᒃ ᑕᒪᓐᓇ ᑕᐃᓐᓇᐃᓪᓗᐊᕕᖕᒪᖔᖅ ᑐᑭᓯᒋᐊᒃᑲᓂᕐᓂᐊᖅᐸᕋ ᐃᓛᒃ 
ᐅᑎᖅᑎᑦᓯᔪᖃᓚᐅᖅᓯᒪᖕᒪᖔᑦ ᖃᐅᔨᒋᐊᒃᑲᓂᕐᓂᐊᖅᐳᖓ. ᐊᑐᐊᓂᓐᖏᓐᓂᕌᖓᑕᓗ ᐊᑐᐊᓐᓂᓐᓂᖏᒃᑳᖓᑕᓗ 
ᑮᓇᐅᔭᑦ ᖃᓄᖅ ᐱᔭᐅᕙᖕᒪᖓᑕ, ᐅᓇ ᑐᑭᓯᒋᐊᕈᑎᒋᒃᑲᓂᕐᓂᐊᖅᐸᕋ, ᑖᒃᑯᓄᖓ ᐃᖅᑲᓇᐃᔭᖅᑎᑦᑎᓐᓄᑦ. ᒪ’ᓇ, 
ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑐᑐ. 

ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᕙᖓ ᑖᓐᓇ ᕿᒥᕐᕈᓇᕈᓐᓇᖅᑕᑐᐊᕆᓚᐅᕋᒃᑯᑦ 05-06- 
ᑮᓇᐅᔭᖃᖅᑎᑦᑎᔾᔪᑕᐅᓚᐅᖅᑐᖅ, ᓇᓗᓇᐃᖅᓯᓯᒪᔪᑦ ᑲᑎᒪᔨ $11,000 ᐱᒃᑕᖅᑯᑦ ᒪᓕᒡᓗᒋᑦ ᑕᐃᒃᑯᐊ 
ᑮᓇᐅᔭᖅᑐᕈᑎᕕᓂᖏᓐᓄᑦ ᑕᒻᒪᖅᓯᒪᔪᖅᓯᐅᑏᑦ ᑕᐃᓐᓂᑯᐃᓂᓛᒃ ᐊᕝᕙᓪᓗᐊᖏᑦ ᑭᓯᐊᓂ ᐊᑐᖅᑕᐅᔪᕕᓂᐅᓪᓗᑎᒃ 
ᑮᓇᐅᔭᐃᑦ.  
 
ᐊᒻᒪᓗ ᐊᑐᖅᑐᐊᕈᑏᑦ ᓇᓪᓕᐅᑯᒫᓪᓗ ᐊᑭᓖᓚᐅᓐᖏᒻᒪᑕ. ᑕᐃᒃᑯᐊ ᑮᓇᐅᔭᖅᑐᕈᑎᒃᓴᕆᓚᐅᖅᑕᕋᓗᐊᖏᓐᓂᒃ 
ᐊᑐᓐᖏᓐᓂᖅᓴᐅᓂᕐᒪᑕ ᑖᒃᑯᓇᖓᑦ ᐊᒻᒪᓗᖅᑕᐅᖅ ᓇᓗᓇᐃᖅᓯᓯᒪᔪᖅ ᐊᖏᖅᑕᓚᐅᕐᒪᑕ $75,000-ᓄᑦ 
$30,000-ᓂᒃ ᐊᑐᖅᑐᕕᓂᐅᓪᓗᑎᒃ. ᑮᓇᐅᔭᓂᒃ ᓄᖒᑦᑎᖃᑦᑕᖏᒻᒪᑕ ᑐᒃᓯᕋᐅᑎᖓ ᐊᖏᖅᑕᐅᓚᐅᕆᓪᓗᓂ.  
 
ᐊᓯᖏᑦ ᑕᐃᒃᑯᐊ ᐱᓕᕆᕕᖃᖅᑐᑦ ᑐᒃᓯᕋᕐᓂᕐᐸᑕ ᑭᓇᐅᔭᓂᒃ ᐊᑐᕐᓂᒃᑯᑎᑦ ᑐᒃᓯᕋᐅᑎᓕᐅᖃᑦᑕᕐᓂᒃᑯᑦ 
ᐅᑎᖅᑎᑦᑎᖃᑦᑕᕆᐊᖃᕐᒪᑕ ᑖᓐᓇ ᕿᒥᕐᕈᓇᒃᑕᐅᔪᓐᓇᕐᒪᖔᑦ ᐊᑐᖅᑕᐅᖏᓐᓂᑯᐃᑦ ᑮᓇᐅᔭᐃᑦ, ᑮᓇᐅᔭᓂᒃ ᐃᓛᒃ 
ᑕᐃᒃᑯᓂᖓ ᑕᒻᒪᖅᓯᒪᔪᖅᓯᐅᖅᑕᐅᖁᓪᓗᒋᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑎᑦᓯᔨ. ᑕᒪᒃᑯᐊ ᐃᓐᓂᑯᑐᖃᐅᒻᒪᑕᐃᓛᒃ. ᐃᓚᖏᓐᓂᓪᓗ 
ᑐᑭᓯᒋᐊᓐᓂᓗᒃᑕᑉᑎᓐᓂᒃ ᑐᑭᓯᐊᓂᓐᓂᖅ ᐊᔪᖅᑎᑕᐅᑦᑕᕐᖢᑕ, ᑎᑎᖅᑲᖅᑕᖃᓗᐊᓐᖏᓐᓂᖏᓐᓄᑦ ᐊᓯᖏᓐᓂᒃ. ᐄ, 
ᑖᒃᑯᐊ ᐊᐱᖅᓲᑎᒋᔭᖏᓐᓄᑦ ᑐᑭᓯᒋᐊᒃᑲᓐᓂᕐᓂᐊᖅᐸᕗᑦ ᑖᒃᑯᐊ ᐊᔾᔨᒌᓐᖏᓗᐊᖅᑐᓪᓗ ᐊᑐᕈᒪᓚᐅᖅᑕᖏᓗ 
ᖃᐅᔨᓴᖅᑕᐅᓕᖅᑎᓪᓗᒋᓪᓗ ᐊᑐᕐᓂᑯᒋᓚᐅᕐᓂᖅᑕᖏᑦ, ᑕᒪᓐᓇ ᑐᑭᓯᒋᐊᕈᑎᒋᒻᒫᕐᓂᐊᖅᐸᕗᑦ. ᒪ’ᓇ, ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᕐᖠᓂᐅᖅ ᐅᐊᖕᓇᖓᓄᑦ ᒪᓕᒐᓕᐅᖅᑎ, ᒥᔅᑕ ᑰᓕ. 
 
ᐊᐱᖅᑯᑦ 149 - 2(4): ᐱᓕᕆᐊᖏᓐᓄᑦ ᑮᓇᐅᔭᖃᖅᑎᑕᐅᓂᖏ ᐋᓐᓂᐊᖃᕐᓇᖏᑦᑐᓕᕆᕙᒃᑐᑦ (ᑰᓕ) 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᖅᑎᑦᑎᔨᑦ. ᐊᐱᖅᑯᑎᒃᓴᖃᕋᒪ ᒥᓂᔅᑕᖓᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ ᓄᓇᕗᑦ 
ᐊᒥᒐᖅᓯᓪᓚᕆᒻᒪᑦ ᓗᑦᑕᓂᒃ ᐋᓐᓂᐊᓯᐅᖅᑎᒃᑯᓐᓂ ᐊᒻᒪ ᐃᓄᓕᕆᔨᒃᑯᓐᓂᒃ. ᑲᓇᑕᐅᑉ ᒐᕙᒪᒃᑯᖏᓐᓂᒃ ᑮᓇᐅᔭᓂᒃ 
ᓴᖅᑭᑦᑎᓚᐅᕐᒪᑕ ᐅᑯᓂᖓ ᒪᓕᒐᖃᕐᖢᑎᒃ ᐃᓗᓕᖃᕐᖢᓂ ᐃᖅᑲᓇᐃᔭᖃᑎᖃᕐᓂᕋᖅᑐᑎᒃ province-ᓂᒃ 
ᐅᑭᐅᖅᑕᖅᑐᒥᓪᓗ ᒐᕙᒪᐅᔪᓂᒃ ᐅᓄᖅᓯᒋᐊᖁᓪᓗᒋᑦ ᐃᓕᓐᓂᐊᕈᑎᒃᓴᐅᓂᐊᖅᑐᓂᒃ ᓗᑦᑕᓄᒃ ᐊᓂᐊᓯᐅᑎᒃᓴᓄᓪᓗ 
ᐊᓯᖏᓐᓄᓪᓗ ᐃᓅᓕᓴᐃᔨᐅᔪᓄᑦ.  
 
ᒥᓂᔅᑕ ᐅᓂᒃᑳᕐᖢᓂ, ᑕᑦᓱᒥᖓ ᐃᓗᓕᖓᓂᒃ ᐅᐱᒍᓱᓗᐊᖅᑯᔨᓚᐅᓐᖏᒻᒪᑦ ᐊᓕᐊᓇᐃᒍᓱᓗᐊᖅᑯᔨᓚᐅᓐᖏᒻᒪᑦ 
ᖃᓄᐃᒻᒪᑦ ᑐᓴᖅᑎᑦᑎᓚᐅᓐᖏᒻᒪᖔᖅ ᖃᓄᖅ ᑖᒃᑯᐊ ᐃᖅᑲᓇᐃᔭᖃᑎᒋᓂᐊᕐᒪᖔᒋᑦ ᑲᓇᑕᐅᑉ ᒐᕙᒪᒃᑯᖏᑦ 
ᐅᓄᖅᓯᒋᐊᕐᓗᒋᑦ ᐊᖏᓕᒋᐊᕐᓗᒋᓪᓗ ᐅᓄᕐᓂᕆᔭᖏᑦ ᐋᓐᓂᐊᓯᐅᑎᔅᓴᕈᕆᐅᕐᓂᕐᒧᑦ ᐃᓕᓐᓂᐊᖅᑐᑦ.  
 
ᒥᓂᔅᑕ ᓇᓗᓇᐃᖅᓯᓚᐅᓐᖏᒻᒪᑦ ᖃᓄᐃᑦᑐᓂᑦ ᐊᐅᓚᔾᔭᐃᓂᐊᕐᒪᖔᑕ ᑲᓇᑕᐅᑉ ᒐᕙᒪᒃᑯᖏᑦᑕ ᐊᑐᕈᒪᖅᑕᖏᑦ 
ᐊᖏᖅᑕᐅᓕᕐᒪᑕ. ᒥᓂᔅᑕ ᐊᐱᕆᔪᒪᔭᕋ ᖃᓄᐃᓕᐅᕈᑎᒋᓂᐊᕐᒪᖔᒍᑦ ᑕᒪᓐᓇ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 

ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓯᕗᓪᓕᖅᐹᒥ, ᑖᓐᓇ ᑲᓇᑕᐅᑉ ᒐᕙᒪᒃᑯᖏᓐᓂ 
ᐃᑲᔪᖅᓯᔭᕇᕐᓂᐊᓕᕐᒪᑕ ᐃᓕᓐᓂᐊᑎᑦᑎᔾᔪᑎᓄᑦ. ᒥᔅᑕ ᖃᓗᔾᔭᖅ ᑕᕝᕙᓃᒻᒪᑦ ᖃᐅᔨᒪᔭᖓ ᑕᐃᒃᑯᐊ 
ᐃᔨᒋᓂᖅᓴᐅᒻᒪᑕ ᒫᓐᓇ ᐊᐃᕙᖃᑎᖃᕐᒪᑕ ᑐᓐᖓᕕᒃᑯᓐᓄᑦ ᐃᓕᓐᓂᐊᕈᑎᔅᓴᐅᖃᑦᑕᓂᐊᖅᑐᓄᑦ ᑮᓇᐅᔭᓄᑦ 
ᐱᓕᒪᔅᓴᐅᑎᓄᑦ. ᑲᓇᑕᐅᑉ ᒐᕙᒪᒃᑯᖏᑦ ᓇᓗᓇᐃᖅᓯᑎᓪᓗᒋᑦ ᑮᓇᐅᔭᒃᑲᓂᕐᓂᑦ ᐊᑐᐃᓐᓇᐅᔪᓂᑦ 
ᐃᓕᓐᓂᐊᕈᑎᔅᓴᓄᑦ ᐱᓕᒪᔅᓴᕈᑎᔅᓴᓄᑦ ᓄᓇᕗᒻᒥ.  
 
ᐃᒪᓐᓇ ᓇᓗᓇᐃᖅᓯᓚᐅᓐᖏᑦᑐᖅ ᐃᒃᓯᕙᐅᑕᔅᓴᖏᓐᓂ ᐃᓅᓕᓴᐃᓂᕐᒧᑦ ᐃᓕᓐᓂᐊᕈᑎᔅᓴᐅᓂᐊᖅᑐᓪᓗ 
ᓘᒃᑖᖑᓐᓃᕐᒧᑦ ᑲᓇᑕᐅᑉ ᒐᕙᒪᒃᑯᖏᑦ ᑭᖑᓂᑦᑎᓐᓂ ᑮᓇᐅᔭᖃᕐᑎᑦᑎᖃᑦᑕᕐᒪᑕ ᐋᓐᓂᐊᓯᐅᖅᑎᕈᕆᐅᖅᓴᔪᓄᑦ.  
ᐅᖃᖅᑲᐅᒐᒪᐃᓛ ᑭᐅᒡᒍᓯᒋᓗᒍ ᐊᐱᖅᑯᑎᒋᔪᖓ ᑮᓇᐅᔭᖅᑐᖁᔅᓴᑦ ᐃᒃᐸᔅᓴᖅ ᑲᓇᑕᐅᑉ ᒐᕙᒪᒃᑯᖏᓐᑦᓄ 
ᐊᖏᖅᑕᐅᓚᐅᕐᒪᑦ. 
 
ᒫᓐᓇ ᐅᖃᖅᑎᑦᑎᔩ, ᐃᖅᑲᓇᐃᔭᓕᖅᑐᒍᑦ ᑭᓱᓂ ᐃᓗᓕᖃᕐᓂᐊᕐᒪᖔᑕ ᑮᓇᐅᔭᓂᑦ ᐱᒃᑲᓂᖅᑎᓪᓗᒐ ᓄᓇᕗᒻᒧ 
ᐊᑐᖅᑕᐅᓂᐊᖅᑐᓂᑦ ᑕᒪᒃᑯᓂᖓ ᑕᕝᕙ ᑕᐃᒪᐃᓕᐅᕐᓂᐊᖅᑐᒍᑦ ᐊᒡᒋᖅᑐᓂᑦ ᐅᓪᓗᕐᓂᑦ. ᑮᓇᐅᔭᐃᑦ 
ᑎᑭᑉᐸᓕᐊᔾᔮᖏᑦᑐᖅᑲᐃ ᑭᓯᐊᓂ ᐊᐃᐳᕈᓪ ᐱᒋᐊᕐᓂᖓ ᐅᕝᕙᓘᓐᓃᑦ ᒪᐃ ᓄᖑᐸᓗᐊᓂ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐅᐃᒍᕆᐊᕈᑦ, ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑎᑦᑎᔩ. ᐊᓯᖏᑦ ᒐᕙᒪᒃᑯᑦ ᒐᕙᒪᐅᔪᑦ ᑕᐃᒪᓐᓇ ᐅᓄᖅᓯᒋᐊᕈᑎᔅᓴᓂᑦ 
ᐃᓕᓐᓂᐊᕈᑎᔅᓴᓄᑦ ᓄᓇᕗᒻᒥ ᐋᓐᓂᐊᓯᐅᑎᔅᓴᓄᑦ ᓘᒃᑖᓄᓪᓗ ᐊᒻᒪᓗ ᐃᓅᓕᓴᐅᔨᔅᓴᓄᑦ ᐊᑐᐃᓐᓇᐅᑎᑦᑎᒪᑦ. 
ᑖᓐᓇ ᑮᓇᐅᔭᖅᑐᕈᑎᔅᓴᓄᑦ ᐅᖃᐅᓯᖃᕐᑎᓪᓗᒋᑦ ᐅᖃᖃᑎᖃᕈᓐᓇᕐᒪᑕᒎᖅ Province-ᖑᔪᓂᑦ ᐅᑭᐅᖅᑕᖅᑐᓂᓪᓗ 
ᒐᕙᒪᐅᔪᓂᑦ ᑕᐃᒪᓐᓇᐃᑦᑐᓂᑦ ᒥᓂᔅᑕ ᐊᐅᓪᓚᔾᔭᐃᒍᓐᓇᓛᖅᐹ ᑐᓴᖅᑎᑦᑎᓗᓂᓗ ᑭᖑᓪᓕᕐᒥ ᑲᑎᒪᕐᔪᐊᓕᕐᒥᒍᑦᑕ 
ᒪᐃᒥ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᒃᑲᓂᕐᓗᖓ ᑲᓇᑕᐅᑉ ᒐᕙᒪᒃᑯᖏᑦ 
ᐊᖏᖅᑕᐅᓯᒪᓕᕐᒪᑕ ᐊᑐᕈᒫᖅᑕᖏᑦ ᕿᒥᕐᕈᓇᒍᓐᓇᖅᓯᓂᐊᓕᕋᑦᑕ ᖃᔅᓯᑖᓚᓂᑦ ᓄᓇᕗᒻᒥ ᐱᓂᐊᕐᒪᖔᑕ ᓱᕐᓗ 
ᐱᔨᑦᓯᕈᑏᑦ ᐱᓕᕆᔾᔪᑏᑦ ᐃᓗᐊᓃᓐᓂᐊᕐᒪᑕ ᑕᕝᕙᓂ ᐃᓕᓐᓂᐊᕈᑎᔅᓴᐃᓪᓗ ᐃᓕᓐᓂᐊᕈᑎᔅᓴᐃᓪᓗ ᐱᕕᔅᓴᐅᔪᑦ. ᐄ, 
ᕿᒥᕐᕈᓇᕐᓂᐊᖅᑕᕗᑦ ᑮᓇᐅᔭᖅᑐᕈᑎᔅᓴᖏᑦ ᑲᓇᑕᐅᑉ ᒐᕙᒪᒃᑯᖏᑦ ᓯᕗᒧᐊᕈᑎᒋᓂᐊᕋᑦᑎᒍᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑯ. ᐊᐃᐹᓂ ᐅᐃᒍᕆᐊᕈᑦ, ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᖁᔭᓐᓇᒦᕈᒪᔭᕋ ᒥᓂᔅᑕᐅᔪᖅ ᑖᔅᓱᒧᖓ. ᐅᖃᖃᑎᖃᕐᓂᐊᕐᒪᑦ ᑲᓇᑕᐅᑉ 
ᒐᕙᒪᒃᑯᖏᓐᓂ ᐃᖅᑲᐃᑎᑦᑎᔪᒪᔪᖓ ᒥᓂᔅᑕᒥ ᐅᖃᖅᑲᐅᒐᒪᐃᓛᒃ ᓘᒃᑖᑭᔅᓴᕋᑦᑕ ᐋᓐᓂᐊᓯᐅᑎᑭᔅᓴᖢᑕᓗ 
ᐋᓂᐊᕕᒻᒥᓪᓗ ᐃᖅᑲᓇᐃᔭᖅᑎᓂᑦ.  
 
ᐅᒃᑑᑎᖃᕋᑦᑕ ᐋᓐᓂᐊᕕᖃᕋᑦᑕ ᑲᖏᖠᓂᕐᒥᑦ ᓄᑖᒥᑦ ᐋᓐᓂᐊᕕᒻᒥ ᑲᖏᖠᓂᕐᒥ ᓘᒃᑖᖃᖏᑦᑎᐊᖅᑐᑦ 
ᐊᒻᒪᓗᑦᑕᐅᖅ ᐊᒥᒐᖅᓯᓪᓚᕆᑦᑐᖅ ᐋᓐᓂᐊᓯᐅᖅᑎᓂᑦ ᐃᓅᓕᓴᐃᔨᓂᓪᓗ. ᑕᐃᓐᓇ ᐆᒃᑑᒋᔪᓐᓇᓂᐊᖅᐸᐃᑦ 
ᑮᓇᐅᔭᓂᑦ ᐱᒃᑲᓐᓂᕋᓱᒡᓗᑎᑦ  

ᐱᔨᑦᑎᕈᑎᔅᓴᐅᓂᐊᖅᑐᓂᑦ ᐃᓕᓐᓂᐊᑎᑦᑎᔾᔪᑎᔅᓴᓄᑦ ᑲᓇᑕᐅᑉ ᒐᕙᒪᒃᑯᖏᑕ ᒥᓂᔅᑕᒧᑦ ᐃᓱᒪᖅᓱᑎᑦᑎᒋᒻᒪᒍ 
ᖃᔅᓯᑖᓚᒥᑦ ᐱᔪᒪᓂᐊᕐᒪᖔᑦ ᑲᖏᖠᓂᕐᒧᑦ ᐆᒃᑑᑎᖃᑦᑎᐊᕈᓐᓇᖅᑐᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᓕᒐᓕᐅᖅᑎ ᐅᖃᑦᑎᐊᕐᖓᑦ, ᐅᕙᓐᓄᑦ 
ᐃᓱᒪᖅᓲᑎᖃᓐᖏᓐᓇᒪ ᐃᓱᒪᖅᓲᑎᖃᕐᓂᕋᖅᑑᒐᓗᐊᖅ. $1 ᒥᓕᐊᓐᓂᑦ ᐱᓇᓱᐃᓐᓇᐅᔭᖅᑐᒍᑦ ᐊᕐᕌᒍᑕᒫᖅ ᒥᔅᑕ 
ᖃᓗᔾᔭᕐᓗ ᐱᓇᓱᐃᓐᓇᖃᑦᑕᖅᑐᒍ ᑭᓯᐊᓂ ᑕᖅᑲᒪᓃᒻᒪᑦ ᓇᓕᓇᐃᖅᓯᖅᑕᐅᓯᒪᓐᖏᒻᒪᑦ ᓱᓕ. 
 
ᑭᓯᐊᓂᓕ ᑲᓇᑕᐅᑉ ᒐᕙᒪᒃᑯᖏᓐᓄᑦ ᓇᓗᓇᐃᖅᑕᐅᔫᒐᓗᐊᖅ ᖃᓄᖅ ᑐᑭᖃᕐᒪᖔᖅ. ᑭᓯᐊᓂ ᐅᖃᖅᑎᑦᑎᔩ, $1 
ᐱᓕᐊᓐ ᑲᓇᑕᐅᑉ ᒐᕙᒪᒃᑯᖏᑦᑕ ᓴᖅᑭᑕᖏᑦ ᐱᓕᕆᔾᔪᑎᔅᓴᖏᑦ ᐃᓄᒋᐊᓐᓂᖏᑎᒍᑦ ᒪᓕᑐᐃᓐᓇᖃᑦᑕᕐᒪᑦ $1-
ᐱᓕᐊᓐᓂᑦ ᓄᓇᕗᑦ ᐃᒻᒪᖃ $750,000-ᑐᐃᓐᓇᕐᓂᑦ ᑐᓂᔭᐅᒐᔭᕐᒪᑦ. ᑕᐃᒪᓐᓇᐃᑦᑐᓂᑦ ᕿᒥᕐᕈᓇᑦᑎᓪᓗᑕ 
ᑮᓇᐅᔭᓂᑦ ᓄᓇᕗᒻᒥᐅᑦ ᓂᕆᐅᖁᓐᖏᓇᒃᑭᑦ ᑕᒪᐅᖓᑐᐃᓐᓇᖅ ᑮᓇᐅᔭᓂᑦ ᐱᑎᓪᓗᑕ ᑲᓇᑕᐅᑉ ᒐᕙᒃᑯᖏᓐᓇ 
ᐱᓕᒻᒪᔅᓴᐅᑎᔅᓴᓄᑦ.  
 
ᑕᐃᓐᓇ ᐱᔭᕇᖅᐸᑦ ᕿᒥᕐᕈᓇᒍᓐᓇᓂᐊᖅᑕᕗᑦ ᑮᓇᐅᔭᐃᑦ ᐊᑐᐃᓐᓇᐅᓇᐅᑉᐸᑕ ᓄᓇᕗᒻᒥᐅᓄᑦ ᑕᐃᒪᓐᓇ 
ᐱᓇᓱᓪᓗᑕ ᐊᔅᓱᕈᕐᓂᐊᖅᑐᒍᑦ ᑮᓇᐅᔭᓂᑦ ᓴᓇᔭᐅᔭᕋᕆᐅᓴᔾᔪᑎᓂᐅᓂᐊᖅᑐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᕆᐊᕈᑦ, ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᕈᒪᔭᕋ ᒥᓂᔅᑕ. ᐅᖃᕋᒥ ᖃᓄᐃᒻᒪᑦ ᑮᓇᐅᔭᓂᒃ ᐱᒃᑲᓐᓂᕈᓐᓇᖏᒻᒪᖔᖅ ᑲᓇᑕᐅᑉ 
ᒐᕙᒪᒃᑯᖏᓐᓂᑦ ᓂᕆᐅᑦᑎᐊᑲᓐᓂᕈᓐᓇᕋᑦᑕ ᑲᖏᖅᓂᕐᒥ ᐋᓐᓂᐊᕕᖃᕋᑦᑕ ᓄᑖᑦᐊᕐᒥᒃ ᐋᓐᓂᐊᓯᐅᑎᑭᔅᓴᖅᑐᖅ, 
ᓘᑦᑖᑭᔅᓴᖅᑐᖅ, ᐃᖅᑲᓇᐃᔭᖅᑎᓪᓗ ᐊᖏᕐᕋᔅᓴᖃᖏᑦᑐᑎᒃ, ᐃᓪᓗᑭᔅᓴᖅᖢᑕ. 
 
ᑲᓇᑕᐅᑉ ᒐᕙᒪᒃᑯᖏᑦ ᐅᖃᖅᑎᓪᓗᒋᑦ ᐃᖅᑲᓇᐃᔭᖃᑎᖃᕐᓂᐊᖅᑐᒡᒎᖅ ᐅᓄᖅᓯᒋᐊᕐᓗᒋᑦ Province-ᓂ 
ᐅᑭᐅᖅᑕᖅᑐᒥᓗ ᒐᕙᒪᐅᔪᑦ ᓇᓗᓇᐃᖅᓯᑦᑎᐊᕐᓗᑎᒃ ᑭᓐᖒᒪᔭᖏᓐᓂ ᓄᓇᕗᑦ ᒐᕙᒪᖏᑕ.  
 
ᐊᐱᕆᔪᒪᔭᕋ ᒥᓂᔅᑕ ᐱᓪᓚᕆᑦᑐᒥᒃ ᐱᑦᔪᑎᖃᕋᕕᓐ ᐊᒥᒐᖅᓯᒐᑦᑕ ᐋᓐᓂᐊᓯᐅᖅᑎᓂᒃ ᓘᑦᑖᓂᓪᓗ. ᐋᓐᓂᐊᕕᒃ 
ᑲᖏᖅᖠᓂᕐᒥ ᐊᒥᒐᖅᓯᓂᑯᒧᑦ ᒪᑐᐃᖅᓯᒪᓐᖏᒻᒪᑕ. ᑖᓐᓇ ᐆᑦᑑᑎᒋᔪᓐᓇᕐᓂᐊᖅᐱᐅᒃ ᒥᓂᔅᑕᖓᓂᒃ 
ᑮᓇᐅᔭᓕᕆᔨᒃᑯᓐᓂ ᐋᑐᕚᒥ 
ᐅᖃᖃᑎᖃᑦᑎᓪᓗᑎᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕᖓ ᐃᓕᓐᓂᐊᖅᑐᓕᕆᔨᒃᑯᑦ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ, ᐅᖃᖅᑎᑦᑎᔩ, ᐊᐃᕙᑎᓪᓗᖓ ᑲᓇᑕᐅᑉ 
ᒐᕙᒪᒃᑯᖏᓐᓂᑦ ᐊᖏᖅᑕᐅᓴᕋᐃᓐᓇᓱᒋᓚᐅᕐᕋᓗᐊᖅᖢᑕ. ᖁᔭᓐᓇᒦᑦᑕᐅᖅ ᐃᓕᓴᕆᒐᕕᐅᒃ ᐃᑲᔪᖅᓱᐃᒐᕕᑦ, ᒥᔅᑕ 
ᑰᓕ. 

ᐅᖃᖅᑎᑦᑎᔩ, ᓄᓇᕘᑦ ᒐᕙᒪᒃᑯᖏᑦ ᐊᒃᓱᕈᖅᑐᑎᒃ ᐊᔭᐅᖅᑐᐃᖃᑦᑕᖅᓯᒪᔪᑦ ᐊᑦᔨᒌᖏᑦᑐᑎᒍᑦ ᓯᕗᓕᖅᑎ 
ᐱᖃᑎᒋᓪᓗᑎᒍ, ᓯᕗᓕᖅᑎ ᓯᕗᓕᖅᑎᒋᓪᓗᑎᒍ. ᑮᓇᐅᔭᓂᒃ ᐱᓇᓱᖃᑦᑕᖅᑐᒍᑦ ᐱᓕᒻᒪᔅᓴᐅᑎᒃᓴᓂᒃ 
ᓴᓐᖏᔪᖏᓐᓂᒃ ᐱᑦᔪᑎᔅᓴᖃᑦᑕᒍᑦ ᖃᐅᔨᒪᔪᖓ ᑲᖏᖅᖠᓂᕐᒥᒃ ᐋᓐᓂᐊᕕᒃ ᐊᑐᖅᑕᐅᓗᓂ ᑖᒃᑯᐊ ᑕᕝᕙ 
ᐱᓇᓱᖃᓯᐅᑎᓂᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᑦᔨᕆᓂᐊᖅᐸᓯ ᐊᐱᖅᓱᕐᓇᐅᑉ ᓯᕿᓐᖑᔭᖓ ᓄᖑᓯᒪᓕᕐᒥᒻᒪᑦ. 
ᑲᑎᒪᔾᔪᑎᒃᓴᑎᓐᓄᑦ 7. ᑎᑎᖅᑲᒃᑯᑦ ᐊᐱᖅᑯᑏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 
 
ᑎᑎᖅᑲᒃᑯᑦ ᐊᐱᖅᑯᑦ 004 - 2(4): ᐊᕙᑎᑦᑎᓐᓂᑦ ᓱᕈᓐᓇᕈᑎᐅᔪᑦ ᑎᑭᑉᐸᒃᑐᑦ (ᐹᓇᐸᔅ) 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒐ ᑖᓐᓇ ᒥᓂᔅᑕᖓᓐᓄᑦ ᐊᕙᑎᓕᕆᔨᒃᑯᑦ. 
ᓱᕈᓐᓇᖅᑐᓕᕆᓂᕐᒧᑦ ᐱᑦᔪᑎᒋᓪᓗᒍ,  
 

1) ᒪᓕᒃᑐᒍ ᐊᕙᑎᐅᑉ ᓴᐳᒻᒥᔭᐅᓂᖓᓄᑦ ᐱᖁᔭᕐᔪᐊᖅ ᐱᓕᕆᕕᖓ ᐊᕙᑎᓕᕆᔨᒃᑯᑦ 
ᓇᓗᓇᐃᖅᓯᔭᕆᐊᖃᒻᒪᑕ ᐊᑦᑕᓐᓇᑐᐃᓐᓇᕆᐊᖃᑦᑐᓂᒃ ᐊᕙᑎᑦᑎᓐᓂᒃ ᓱᕈᓐᓇᖅᑐᓂᒃ. 
ᖃᓄᐃᓕᐅᖅᓯᒪᓕᖅᐸ ᑖᓐᓇ ᐱᖁᔭᕐᔪᐊᑎᒍᑦ ᐊᓯᖏᑎᒍᓪᓘᓐᓃᑦ ᐱᓕᕆᕕᑎᒍᑦ 
ᐊᐅᓚᔾᔭᒋᐊᖅᓯᒪᔭᖓᑎᒍᑦ ᓇᐅᓯᑐᖅᑕᐅᖁᓪᓗᒍ ᐊᑭᕐᕉᔭᐃᑦ ᓄᓇᕗᒻᒥ ᓂᕐᔪᑎᖓᓅᖅᐸᓪᓕᐊᔪᑦ? 

 
2) ᖃᓄᕐᓕ ᑖᓐᓇ ᐊᕙᑎᓕᕆᔨᒃᑯᑦ ᐃᓚᐅᓯᒪᕙᓐ ᖃᐅᔨᓇᓱᒃᑎᓪᓗᒋᑦ ᓄᓇᕗᒻᒥ ᐊᕙᑎᐅᔪᑦ 

ᓱᕈᖅᑕᐅᓴᕋᐃᓐᓂᖅᓴᐅᓂᐊᕐᒪᖔᑕ ᑰᒻᒧᑦ ᐆᒪᖅᑯᑎᓕᐅᕈᑕᐅᔪᓂᒃ? 
 
 
3) ᖃᓄᐃᑦᑐᓂᒃ ᓴᓇᕐᕈᑎᑕᖃᑉᐸ ᓂᕐᔪᑎᓄᑦ ᐆᒪᔪᓐᓂᐊᖅᑎᐅᔪᑦ ᐃᖅᑲᓇᐃᔭᖅᑎ ᐅᕝᕙᓘᓐᓃᑦ 

ᐃᖅᑲᓇᐅᔭᖅᑎ ᐱᓕᕆᕕᖓᓐᓂᒃ ᐊᕙᑎᓕᕆᔨᒃᑯᑦ ᑐᓴᖅᑎᑦᑎᖁᓪᓗᒋᑦ ᑕᖅᑲᒃᑯᓂᖓ. ᖃᓄᑎᒋᑦ 
ᓱᕈᓐᓂᖅᑕᖃᒻᒪᖔᑕ ᓂᕐᔪᑎᕗᑦ ᐊᑭᕐᕉᔭᖃᒻᒪᖔᑕᓘᓐᓃᑦ ᑖᒃᑯᐊᓗ ᐳᑦᑐᓯᕙᓪᓕᐊᕚᓐ 
ᐊᒃᑐᐸᓪᓕᐊᕙᓪᓘᓐᓃᑦ? 

 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᖁᔭᓐᓇᒦᒃ. ᑎᑎᖅᑲᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, 
ᒥᔅᑕ ᑐᑐ. 
 
ᑎᑎᖅᑲᒃᑯᑦ ᐊᐱᖅᑯᑦ 005 - 2(4): ᐊᑭᓕᕆᐊᑐᒃᑲᓐᓂᖅᑐᑦ ᐃᓂᐅᔪᐃᑦ ᐋᓐᓂᐊᓯᐅᑎᓂᒃ 

ᐃᓕᓴᕆᔭᐅᓯᒪᖏᒃᑐᓂᒃ ᐃᖅᑲᓇᐃᔭᖅᑎᖃᕐᓂᖅ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒥᒃ, ᐅᖃᖅᑎᑦᑎᔩ. ᑎᑎᖅᑲᒃᑯᑦ ᐊᐱᖅᑯᑎᒋᓂᐊᖅᑕᕋ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓂᓪᓗ ᖄᒃᑲᓐᓂᐊᒍᑦ ᐊᑭᖏᑦ ᐃᖅᑲᓇᐃᔭᖅᑎᑖᖅᑎᓪᓗᒋᑦ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᑕᐃᒃᑯᓂᖓ 
ᐃᓕᓴᕆᔭᐅᔾᔪᑎᖃᖏᑦᑐᓂᒃ ᐋᓐᓂᐊᓯᐅᑎᓂᒃ. 
 
1) ᐅᖃᖅᑎᑦᑎᔩ, ᖃᑦᓯᐅᓚᐅᖅᐸᓐ ᖄᒃᑲᓐᓂᐅᒍᑦ ᐊᑭᓕᖅᑕᐅᔭᕆᐊᓖᑦ ᐃᖅᑲᓇᐃᔭᖅᑎᑖᒃᑲᓐᓂᕆᐊᖃᑦᑎᓪᓗᒋᑦ 

ᐋᓐᓂᐊᓯᐅᑎᓂᒃ ᐃᑲᔪᖅᑐᐃᓂᐊᖅᑐᓂᒃ ᑕᕆᐅᑉ ᐊᑭᐊᓂᒃ ᑎᑭᑎᑕᐅᓯᒪᔪᓂᒃ ᑐᕆᓕᐊᒻ Consulting-ᑯᓐᓂᑦ 
ᐃᖅᑲᓇᐃᔭᖅᑎᑖᖑᓗᑎᒃ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓂᑦ ᑖᒃᑯᐊ ᐋᓐᓂᐊᓯᐅᖅᑏᑦ 
ᐃᓄᐃᓕᓴᐃᔪᓐᓇᓚᐅᖏᑦᑐᑦ ᐊᓂᒍᐃᓚᐅᖏᓂᕐᒥᓂ ᑲᓇᑕᒥ ᐃᓕᓴᕆᔭᐅᔾᔪᑎᖃᑦᑐᑦ ᐋᓐᓂᐊᓯᐅᖅᑏᑦ 
ᖃᐅᔨᓴᕈᑎᖓᓂᒃ.  



ᐱᖓᑦᓯᖅ, ᒫᑦᓯ 28, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᖁᔭᓐᓇᒦᒃ.  
 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᑎᑎᕋᖅᓯᒪᔪᑦ ᐊᐱᖅᑯᑏᑦ ᒪᐅᖓᖅᑕᐅᓕᑦ. ᑲᑎᒪᔾᔪᑎᔅᓴᕗᑦ 7. ᑎᑎᖅᑲᑎᑯᑦ 
ᐊᐱᖅᑯᑏᑦ. ᑲᑎᒪᔾᔪᑎᒃᓴᕗᑦ 8. ᑭᐅᔾᔪᑏᑦ ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᕗᑦ 9. ᑭᐅᔾᔪᑏᑦ 
ᒪᑐᐃᖅᓯᔾᔪᑎᒧᑦ ᐅᖃᐅᓯᕐᖓᐅᑕᐅᓚᐅᖅᑐᓄᑦ. ᑭᐅᔾᔪᑏᑦ ᒪᑐᐃᖅᓯᔾᔪᑎᒧᑦ ᐅᖃᐅᓯᕐᖓᐅᑕᐅᓚᐅᖅᑐᓄᑦ. 
ᑲᑎᒪᔾᔪᑎᔅᓴᕗᑦ 10. ᐊᑎᓕᐅᖅᓯᒪᔪᑦ. ᐊᑎᓕᐅᖅᓯᒪᔪᑎᒍᑦ. ᑲᑎᒪᔾᔪᑎᔅᓴᕗᑦ 11. ᑐᓴᖅᑎᑎᔾᔪᑏᑦ ᑲᑎᒪᔨᕋᓛᓄᑦ 
ᑲᑎᒪᔨᕋᓛᖑᑲᐃᓐᓇᖅᑐᓄᓪᓗ. ᑲᑎᒪᔾᔪᑎᔅᓴᕗᑦ 12. ᑲᑎᒪᔨᕋᓛᑦ ᕿᒥᕐᕈᓇᓚᐅᖅᑎᓪᓗᒋᑦ ᐱᖁᔭᔅᓴᓂᑦ ᐅᓂᒃᑳᖏᑦ.  
ᑲᑎᒪᔾᔪᑎᒃᓴᕗᑦ 13. ᑎᑎᖅᑲᑦ ᓴᖅᑭᖅᑕᐅᓂᖏᑦ. ᖁᕐᓗᖅᑑᒧᑦ ᒪᓕᒐᓕᐅᖅᑎ, ᒥᔅᑕ ᐃᕝᔭᕈᑕᐃᓚᒃ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 

ᓴᖅᑭᖅᑎᑕᐅᔪᖅ ᑎᑎᖅᑲᒃ 070 - 2(4): ᓂᕈᐊᖅᑐᓕᕆᓂᕐᒧᑦ ᑎᑎᖅᑐᐃᔨᒃᑯᑦ ᑲᒥᓴᖏᑕ ᐅᓂᒃᑳᖓᑦ - 
ᑎᑎᖅᑲᖅ ᐃᑲᔪᖅᑐᐃᒍᑎᒃ ᐊᑐᓕᖁᔭᓂᑦ ᖁᓪᓗᑑᑉ Hᐋᒻᓚᖓᓂᒃ (ᐃᕝᔭᕈᑕᐃᓚᒃ) 

 

ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᓴᖅᑭᑎᑦᑎᔪᒪᔪᖓ ᑎᑎᖅᑲᓂ ᐅᑯᓂᖓ ᒪᐃᔭᖓᓂ 
ᖁᕐᓗᖅᑐᕐᒥᐅᑦ ᐊᒻᒪᓗ ᒪᐃᔭᓄᑦ ᑐᓴᒐᔅᓴᓂᑦ ᑐᓂᓯᓯᒪᔪᖅ ᐊᒻᒪ ᑭᓱᓂ ᐅᖃᐅᓯᕆᔭᐅᓚᐅᕐᒪᖔᑕ ᖁᕐᓗᖅᑑᕐᒥ 
ᐅᖃᖅᓯᒪᓪᓗᑎᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᑎᑎᖅᑲᖅ ᒪᐅᓐᖓᖅᑕᐅᓂᐊᕐᖓᑦ. ᑲᑎᒪᔾᔪᑎᔅᓴᕗᑦ 13. ᑎᑎᖅᑲᐃᑦ 
ᓴᖅᑭᖅᑕᐅᓂᖏᑦ. ᒥᓂᔅᑕ ᑕᐹᖅᔪᒃ. 
 

ᓴᖅᑭᖅᑎᑕᐅᔪᖅ ᑎᑎᖅᑲᒃ 071 - 2(4): ᐃᓱᒪᒋᔭᐅᔪᖅ ᐃᓄᒃᑎᑐᑦ ᓴᐳᒻᒥᔭᐅᓂᖓᓄᑦ ᒪᓕᒐᒃᓴᖅ 
(ᑕᐹᖅᔪᒃ) 

ᓴᖅᑭᖅᑎᑕᐅᔪᖅ ᑎᑎᖅᑲᒃ 072 - 2(4): ᐃᓱᒪᒋᔭᐅᔪᖅ ᓄᓇᕘᒥᑦ ᐅᖃᐅᓯᖅᑕᐅᔪᓄᑦ ᐊᑐᖅᑐᒃᓴᓄᑦ 
ᒪᓕᒐᒃᓴᖅ (ᑕᐹᖅᔪᒃ) 

 

ᐊᖓᔪᖅᑳ ᓗᐃ ᑕᐹᖅᔪᒃ: ᐅᖃᖅᑎᑦᑎᔩ, ᑕᐃᒃᑯᐊ ᒥᓂᔅᑕ ᐅᖃᐅᓯᖏᓐᓂ ᐅᖃᐅᓯᕆᖅᑲᐅᔭᕋ ᒪᓕᒃᓗᒍ. ᑖᒃᑯᐊ 
ᖁᕕᐊᒋᕙᒃᑲ ᓴᖅᑭᖅᓯᓂᐊᕋᒪ ᒪᕐᕉᐃᓐᓂᒃ. ᑖᓐᓇ ᓯᕗᓪᓕᖅ ᐅᖃᐅᓯᑦ ᓄᓇᕗᒧᑦ ᒪᓕᒐᒃᓴᐃᑦ ᐊᒻᒪᓗ ᐱᖃᑖ ᑖᓐᓇ 
ᐃᓄᐃᑦ ᐅᖃᐅᓯᖏᑕ ᓴᐳᒻᒥᔭᐅᔾᔪᑎᔅᓴᖏᓐᓄᑦ ᒪᓕᒐᒃᓴᐃᑦ. ᑖᓐᓇ ᑐᑭᓯᓂᐊᕋᓱᓐᓂᐊᕋᑦᑎᒍ ᐃᓄᐃᑦ ᖃᓄᖅ 
ᑖᒃᑯᐊ ᐃᓱᒪᒋᔭᐅᒻᒪᖔᑕ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᑏ ᑎᑎᖅᑲᖑᑯᐊ ᐸᐅᓐᖓᖅᑕᐅᓚᐅᕐᓕᑦ. ᖁᔭᓐᓇᒦᒃ. ᑲᑎᒪᔾᔪᑎᔅᓴᕗᑦ 13. 
ᑎᑎᖅᑲᐃᑦ ᓴᖅᑭᖅᑕᐅᓂᖏᑦ. ᒥᓂᔅᑕ ᐱᓕᕆᐊᓕᒃ ᓄᓇᓕᓐᓄᑦ ᒐᕙᒪᓕᕆᓂᕐᒧᑦ, ᒥᔅ ᐸᕋᐅᓐ. 
 

ᓴᖅᑭᖅᑎᑕᐅᔪᖅ ᑎᑎᖅᑲᒃ 073 - 2(4): ᐃᓄHᐅᒃ ᐃᒡᓗ, ᐃᖃᓗᑦᑑᑦᑎᐊᕐᒥ ᐊᑐᖅᑐᐊᕈᑎᓄᑦ 
ᑐᑭᓯᒋᐊᕐᕕᖃᕐᕕᒃ (ᐸᕋᐅᓐ) 

 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊᕐᔪᐊᕌᓗᐃᑦ ᖁᕕᐊᒋᕙᒃᑲ ᓴᖅᑭᑎᓐᓂᐊᕋᒃᑭᑦ 
ᑕᐃᑯᓐᖓ ᐊᓪᓕᕋᐅᔭᕐᒧᑦ ᑖᓐᓇ ᐱᔾᔪᑎᓕᒃ ᐃᖃᓗᒃᑑᑦᑎᐊᕐᒥ ᑕᐃᒃᑯᐊ ᐊᑐᖅᑕᐅᔪᔅᓴᐃᑦ ᐊᐃᕙᐅᑕᐅᓚᐅᖅᑐᑦ 
ᑐᓴᕈᑏᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑖᒃᑯᐊ ᓴᖅᑭᖅᑕᖏᑦ ᒪᐅᓐᖓᖅᑕᐅᓂᐊᕐᖓᑕ. ᑲᑎᒪᔾᔪᑎᔅᓴᕗᑦ 13. ᑎᑎᖅᑲᐃᑦ 
ᓴᖅᑭᑕᐅᓂᖏᑦ. ᓯᕗᓕᖅᑎ. 
 

ᓴᖅᑭᖅᑎᑕᐅᔪᖅ ᑎᑎᖅᑲᒃ 074 - 2(4): ᐆᒻᒪᖅᑯᑎᓄᑦ ᐊᑭᖏᓐᓂᑦ ᕿᒥᕐᕈᔨᒃᑯᑦ ᓄᓇᕘᑉ ᐃᓕᖅᑯᓯᖏᓐᓂᑦ 
ᐊᑭᒋᔭᓂᓪᓗ ᓇᓗᓇᐃᔭᐅᑎᖏᑦ ᒫᑦᓯ 2007ᒥ (ᐅᑲᓕᖅ) 

ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓴᖅᑮᔪᒪᔪᖓ ᐆᒻᒪᖅᑯᑎᓄᑦ ᐊᑭᖏᓐᓄᑦ 
ᕿᒥᕐᕈᓂᕐᒧᑦ ᑲᑎᒪᔩᑦ ᒪᓕᒐᕆᕙᑦᑕᖏᑦ ᐊᒻᒪᓗ ᖃᓄᖅ ᐋᖅᑭᔅᓯᕙᒻᒪᖔᑕ ᐊᑭᓖᒐᔅᓴᐅᔪᓂᑦ 6(4) ᑖᒃᑯᓄᖓ 
ᓴᖅᑮᔭᕆᐊᖃᕋᒪ ᐱᔪᓐᓇᖅᓯᑐᐊᕋᐃᒍᒪ. ᐊᖏᖅᑕᐅᓯᒪᓕᖅᑐᑦ ᐊᐅᓚᑦᑎᔨᒃᑯᑦ ᑲᑎᒪᔨᖏᓐᓂ 
ᐃᑲᔪᖅᐹᓪᓕᕈᑕᐅᓂᐊᖅᑐᓴᐅᒐᓗᐊᖅᑯᑦ ᑕᒪᒃᑯᓄᖓ ᑭᒡᒐᑐᖅᑕᑎᓐᓄᑦ ᐊᐃᕙᔾᔪᑎᖃᕐᓂᐊᑎᓪᓗᑕ ᐊᑭᔅᓴᖏᓐᓂ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᑎᑎᖅᑲᖓ ᒪᐅᓐᖓᖅᑕᐅᓂᐊᕐᖓᑦ. ᑲᑎᒪᔾᔪᑎᔅᓴᕗᑦ 13. ᑎᑎᖅᑲᐃ 
ᓴᖅᑭᖅᑕᐅᓂᖏᑦ. ᑲᑎᒪᔾᔪᑎᔅᓴᕗᑦ 14. ᑐᓴᖅᑎᑦᑎᔾᔪᑏᑦ ᐱᖁᔨᕗᖔᕈᑎᓄᑦ. ᑲᑎᒪᔾᔪᑎᔅᓴᕗᑦ 15. 
ᑐᓴᖅᑎᑦᑎᔾᔪᑏᑦ ᐱᖁᔨᕗᖔᕈᑎᒧᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 16. 
ᐱᖁᔨᕗᖔᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᖏᖅᑕᐅᔪᒪᔪᖓ ᐱᖁᔭᔅᓴᖅ ᑲᒪᒋᔪᒪᓪᓗᒍ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐊᐱᕆᒻᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ ᐱᓕᕆᐊᕆᔪᓐᓇᕈᒪᓪᓗᓂᐅᒃ 
ᐱᖁᔨᕗᖔᕈᑦ 011 - 2(4) ᐅᓪᓗᒥ. ᐋᒡᒑᖅᑐᖃᕐᒪᖔᑦ. ᐋᒡᒑᖅᑐᖃᓐᖏᒻᒪᑦ. ᑲᔪᓯᒋᐊᕈᓐᓇᖅᑐᑦ, ᒥᔅᑕ ᑐᑐ. 
 
ᐱᒋᐊᖅᑎᑕᖅ 011 - 2(4): ᐊᖓᔪᖅᑳᑦ ᑲᑎᒪᔨᖏᑦ ᓱᒋᐊᖅᑕᐅᓂᖏᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
 
ᐃᒪᐃᒻᒪᑦ ᓄᓇᕗᑦ ᒐᕙᒪᒃᑯᖏᑦᑕ 2005-06 ᐊᕐᕌᒍᑕᒫᑦ ᐃᓪᓗᓂ ᐊᑐᖅᑐᐊᓂᕐᒧᑦ ᓴᖅᑭᑕᐅᓯᒪᒻᒪ ᐅᓂᑳᖑᔪ 
ᒪᓕᒐᓕᐅᕐᕕᒻᒥ ᐊᑭᑐᓂᕐᐹᖑᓪᓗᓂᓗ ᐃᓪᓗᓂ ᐊᑐᖅᑐᐊᐸᑦᑕᖏᓐᓄᑦ ᐅᓪᓗᒥᒧᑦ, ᐊᒻᒪ ᓈᓴᐅᑎᖃᖅᑐ LS-410-
1115;  
 
ᐊᒻᒪᓗ ᐃᒪᐃᒻᒪᑦ ᑖᓐᓇ ᐊᑐᖅᑐᐊᕐᓂᐅᔪᖅ ᑐᓂᔭᐅᓚᐅᕐᓯᒪᒻᒪ ᐊᑕᐅᓯᕐᒧ ᑐᓂᔭᐅᑐᐃᓐᓇᖅᑐᓂ;  
 
ᐊᒻᒪᓗ ᐃᒪᐃᒻᒪᑦ ᐱᒋᐊᕆᐊᖃᓚᐅᕐᓯᒪᔪᖅ ᕕᕗᐊᕆ 1, 1987-ᒥ;  
 
ᐊᒻᒪᓗ ᐃᒪᐃᒻᒪᑦ ᐊᕐᕌᒍᑕᒫᑦ ᐊᑐᖅᑐᐊᕐᓂᕐᒧᑦ ᐊᑭᓖᖃᑦᑕᕐᖓᑕ $1,128,248.12; 
 
ᐊᒻᒪᓗ ᐃᒪᐃᒻᒪᑦ ᐃᓱᓕᕕᔅᓴᖃᓚᐅᕐᖓᑦ ᕕᕗᐊᕆ 1, 2006-ᒥ; 
 
ᐊᒻᒪᓗ ᐃᒪᐃᒻᒪᑦ ᓄᓇᕗᑦ ᒐᕙᒃᑯᖏᑦ ᐱᔪᓐᓇᕐᓯᓯᒪᒐᓗᐊᕐᖓᑕ ᑕᖅᑲᑯᓂᖓ ᖃᐅᔨᒃᑲᐃᓗᑎᒃ ᑐᓂᓯᓗᑎᓪᓗ 
ᑳᓐᑐᕌᒃᑖᕋᓱᐊᖁᔨᐅᔪᒥ. ᖃᐅᔨᔾᔪᑕᐅᒐᔭᖅᑐᓂ ᐊᑐᐃᓐᓇᖅᑕᖃᕐᒪᖔ ᐊᓪᓚᕕᔅᓴᐅᔪᒥ ᑕᕙᓂ ᓄᓇᓕᒻᒥ 
ᐅᖃᐅᑕᐅᓯᒪᔪᒥ; 
 
ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᖅᑏ ᐃᓛ ᑲᑎᒪᔨᐅᔪᑦ ᒥᓂᔅᑕᐅᔪ ᓄᓇᕗᒻᒥ ᐱᔪᓐᓇᓂᕐᒥᒍᑦ ᑲᑎᒪᔨᕋᓛᕆᔭᐅᓪᓗᑎ 
ᒥᓂᔅᑕᐅᔪᓄ ᑮᓇᐅᔭᓕᕆᕕᐅᓪᓗᑎᒃ ᑕᒪᔅᓱᒥᖓ ᑲᔪᓯᒋᐊᓚᐅᙱᒻᒪᑕ; 

ᐊᒻᒪᓗ ᐃᒪᐃᒻᒪᑦ ᑕᒪᓐᓇ ᒪᓕᙱᒻᒪᑦ ᐊᖏᕐᓯᒪᓂᑦᑎᓐᓄᑦ ᒪᑐᐃᖓᑦᑎᐊᓂᕐᒧᑦ ᓵᑕᔅᓴᐅᓂᕐᒧᓗ ᒐᕙᒪᒧᑦ; 
 
ᑕᐃᒪᓕ ᐱᒋᐊᖅᑎᑦᑎᕗᖓ ᐊᐃᑉᐱᖅᑎᔭᐅᓪᓗᖓ ᒪᓕᒐᓕᐅᖅᑎᒧᑦ ᐃᖃᓗᑦᑑᑦᑎᐊᒧᑦ ᑖᒃᑯᐊ ᐊᐅᓚᑦᑎᔨᒃᑯᑦ 
ᓄᓇᕗᒻᒥ ᓱᖂᑕᐅᖁᓪᓗᒋᑦ.  
 
ᖁᔭᓐᓇᒦᒃ. 
 
ᐅᖃᖅᑎ: ᐱᖁᔨᕗᖔᕈᒻᒧᑦ. ᐱᖁᔨᕗᖔᕈᑦ ᓈᒻᒪᒻᒪᑦ. ᒪᓕᒐᓕᐅᖅᑏᑦ ᑲᔪᓯᓚᐅᙱᓂᑦᑎᓐᓂ ᐅᖃᕈᑕᐅᓂᖓᓄᑦ 
ᐱᖁᔭᔅ, ᒪᒥᐊᓇᖅ ᐱᖁᔨᕗᖔᕈᑎᐅᑉ, ᓇᓗᓇᐃᕐᓯᔪᑎᖃᕐᓂᐊᓕᕐᒪ ᐊᑐᕐᓂᐊᑕᑦᑎᓐᓂ. ᒪᓕᒐᓕᐅᖅᑎᓕᒫᑦ 
ᓇᓕᐊᑐᐃᓐᓇᖅ ᐱᔪᓐᓇᕐᓂᖃᖅᑐᖅ ᐅᖃᕈᓐᓇᕐᓗᓂ ᐊᑕᐅᓯᐊᖅ ᐱᖁᔨᕗᖔᕈᒻᒧᑦ ᑲᑎᓪᓗᒍ ᑎᑭᓪᓗᒍᓗ 20 ᒥᓂᑦ. 
ᐱᒋᐊᖅᑎᑦᑎᔪᖅ ᐱᖁᔨᕗᖔᕈᒻᒥᑦ ᐅᖃᖅᑳᕐᕕᔅᓴᓕᒃ ᐊᒻᒪᑦᑕᐅᖅ ᐊᐃᑉᐲᔪᖅ, ᐅᖃᕈᓐᓇᕆᓪᓗᓂ ᑭᖑᓪᓕᐅᓗᓂ. 
ᐱᖁᔨᕗᖔᕈᒻᒥ ᓅᑦᑎᔪᖅ, ᑖᓐᓇ ᐱᔪᓐᓇᕐᓂᖃᕐᓂᐊᕐᒥᔪᖅ ᑭᖑᓪᓕᕐᐹᒥ ᓂᓪᓕᕐᕕᖃᕈᓐᓇᕐᓗᓂ ᒪᑐᔭᐅᑎᓪᓗᒍ 
ᐅᖃᕈᑕᐅᓂᖓ. ᐱᖁᔨᕗᖔᕈᒻᒧᑦ. ᒥᔅᑕ ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᑖᓐᓇ ᐱᖁᔨᕗᖔᕈᑎᐅᔪᖅ ᐃᒫᒃ ᑖᒃᑯᐊ ᑲᑎᒪᔨᕋᓛᑦ ᐃᓛ ᒪᓕᒐᓕᐅᖅᑎᑐᐃᓐᓇᐅᔪᑦ 
ᐊᑲᕐᓴᙱᔾᔪᑎᒋᓚᐅᖅᑕᖓᓂᒃ. 
 
ᐅᕙᖓᓕ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᐅᑉᐱᕈᓱᓚᐅᕋᓗᐊᕋᑦᑕ ᓴᖅᑭᑦᓯᒪᓕᖅᑎᓪᓗᒋ ᐃᐳᕈ, ᒪᐃᒥᓗ 2005-ᒥ 
ᐊᓯᐊᒎᖅᑕᐅᒐᔭᖑᐊᓕᓚᐅᕋᓗᐊᕐᖓᑦ. ᑭᓯᐊᓂ ᒐᕙᒪᒃᑯᑦ ᐅᖃᓕᕆᓪᓗᑎᒃ ᐊᓯᐊᒎᕐᕕᖃᙱᓐᓂᕋᐃᓪᓗᑎᒃ. ᑖᓐᓇ 
ᐱᐅᓂᕐᐹᖑᓚᐅᕐᖔᑦ ᑕᖅᑲᒃᑯᓄᖓ ᖃᐅᔨᒃᑲᐃᓚᐅᙱᑦᑐᑦ Contract-ᑖᕋᓱᐊᖁᑎᒋᓪᓗᑎᒃ ᖃᐅᔨᒪᓇᓚᐅᙱᑦᑐ 
ᑖᓐᓇ ᐱᐅᓂᕐᐹᖑᓚᐅᕐᒪᖔᖅ.  
 
ᐊᖅᑭᒃᓯᒋᐊᕈᒪᒐᑦᑕ ᑕᒪᒃᑯᓂᖓ ᑐᓂᓯᑐᐃᓐᓇᓂᕐᒧᑦ ᐊᓯᖏᓐᓂ ᐱᕕᖃᖅᑎᑎᖏᒻᒪᑦ. ᐊᒻᒪᓗ ᐃᓕᓴᕐᓯᓪᓗᑕ ᑕᕙᓂ 
ᐊᓯᐊᒎᕐᕕᖃᕈᓐᓃᕋᑦᑕ. ᑖᒃᑯᐊᓕ ᖁᕕᐊᒋᙱᓇᑦᑎᒍ ᒥᓂᔅᑕᐅᔪᑦ ᐊᒻᒪᓗ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑦ ᑕᒪᔅᓱᒥᖓ 
ᑲᒪᔾᔪᓯᕆᓚᐅᖅᑕᖓᓂᒃ.  
 
ᒪᓕᑦᑐᒋᓪᓗ ᑕᒪᒃᑯᐊ ᑎᑎᖅᑲᖁᑎᖏᑦ ᐊᑭᓖᓯᒪᓕᕋᑦᑕ $24 ᒥᓕᐊᓐᑲᓴᒻᒪᕆᐅᔪᓂ ᑖᔅᓱᒧᖓ ᐃᓪᓗᒧᑦ. 
ᐊᕐᕌᒍᖃᖅᑐᓂ 20-ᓂᒃ ᑕᐃᒪᓕᖃᐃ ᐊᕐᕌᒍᒃᑲᓐᓂᕐᓄᑦ ᐃᓛ $15 ᒥᓕᐊᓐᑲᓐᓂᕐᓂᒃ ᐊᑐᕐᓂᐊᓕᕆᕕᑕ ᑖᔅᓱᒧᖓ 
ᐊᑐᖅᑐᐊᖅᑕᐅᓂᖓᓄᑦ ᑕᐃᔅᓱᒪᓂᐅᓕᖅᑲᓪᓗ ᐅᑭᐅᖃᓕᕋᔭᖅᑐᓂ 40-ᓂ. ᐃᑉᐸᓴᕐᓗ ᑐᑭᓯᓚᐅᖅᑐᖓ ᑖᓐᓇ 
ᐊᓂᐊᕕᐅᓚᐅᕐᓯᒪᒻᒪᕆᒻᒪᑦ ᓇᔪᖅᑕᐅᒍᓐᓃᓚᐅᕐᓯᒪᒻᒪᕆᒃᑲᓗᐊᕐᒥᒻᒪᑦ ᐊᑦᑕᓇᕐᓂᖓᓄᑦ.  
 
20-ᓂ ᐅᑭᐅᖃᖅᑐᓂ ᐃᓪᓘᔪ ᐃᓪᓗᑐᖃᐅᓪᓗᓂ ᐊᑭᑐᔪᐊᓗᓐᓂ ᐊᑭᓖᕕᒋᓯᒪᓕᖅᑐᒍᓗ. ᐅᑉᐱᕈᓱᒃᑲᑦᑕᓗ ᑖᓐᓇ 
ᓴᖅᑭᑕᐅᓚᐅᕐᓯᒪᑎᓪᓗᒍ ᐊᕐᕌᒎ ᒪᕐᕉᓐᓂ ᖃᐅᔨᒃᑲᐃᔾᔪᑕᐅᓚᐅᖏᒻᒪᑦ ᑕᖅᑲ ᑕᖅᑲᑯᓄᖓᑐᐃᓐᓇᖅ. 
ᑐᓂᔭᐅᑐᐃᓐᓇᕐᓯᒪᒻᒪᑦ ᑳᓐᑐᕌᒃᑕᐅᓗᓂ ᑕᕝᕙ ᑖᓐᓇ ᑕᐃᒫᒃ ᓴᖅᑭᓚᕿᕗᖅ ᐱᖁᔨᕗᖔᕈᑦ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᑦ, ᒥᔅᑕ ᑐᑐ. (ᑐᓵᔨᒃᑯᑦ) ᐱᖁᔨᕗᖔᕈᒻᒧᑦ. ᐃᖃᓗᑦᑑᑦᑎᐊᒧ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦ, ᐅᖃᖅᑏ. ᐊᐃᑉᐲᖅᑲᐅᒐᒪ ᑖᔅᓱᒥᖓ ᐱᖁᔨᕗᖔᕈᒻᒧᑦ, ᐅᖃᐅᑎᔪᒪᓪᓗᒋ. ᑖᓐᓇ 
ᐃᓱᒪᓕᐅᕈᑎᒋᓚᐅᙱᓇᒃᑯ ᐃᓱᒪᓕᕆᐊᖑᐊᕋᓗᐊ. 

ᑭᓯᐊᓂᓕ ᐅᖃᖅᑏ, ᒪᓕᒐᓕᐅᖅᑎᓕᒫᖑᔪᑦ 2004-ᖑᑎᓪᓗᒍ ᒪᑐᐃᖓᑦᑎᐊᕈᒪᓚᐅᖅᓯᒪᒐᑦᑕ ᓵᑕᔅᓴᐅᓗᑕᓗ, 
ᐱᖃᓯᐅᔾᔨᒻᒪᓪᓗ ᑐᓴᖅᑎᑦᑎᖃᑦᑕᕐᓗᑕ ᒪᓕᒐᓕᐅᖅᑎᑐᐃᓐᓇᕐᓄᑦ ᒫᓃᑦᑐᓄᓂᓛᒃ ᓄᓇᕗᒻᒥᐅᓄᑦ ᓲᕐᓗ 
ᐃᔨᒋᔭᐅᕙᒃᑲᑦᑕ.  
 
ᑖᓐᓇ ᐊᑐᖅᑐᐊᕐᓂᖅ ᐃᓪᓗᒧ ᓇᓗᓇᐃᖅᓯᒻᒪᑦ ᐊᐅᓚᑦᑎᔨᒃᑯᑦ ᐅᖃᐅᓯᕆᓚᐅᖅᑕᕋᓗᐊᑦᑎᓐᓂᒃ ᒪᓕᓚᐅᓐᖏᒻᒪᑕ.  
ᓯᕗᓪᓕᖅᐹᒥᑦ ᒪᓕᒐᓕᐅᖅᑎᓂᒃ ᒪᓕᒐᓕᐅᖅᑎᐅᓚᐅᓐᖏᒃᑲᓗᐊᖅᑐᖓ ᐅᖃᓕᒫᖃᑦᑕᓚᐅᖅᓯᒪᒐᒪ ᑎᑎᖅᑲᐅᔪᓂᒃ 
ᑕᒻᒪᖅᓯᒪᔪᖅᓯᐅᖅᑎᕐᔪᐊᖑᔪᓂᒃ ᑖᒃᑯᐊ ᒐᕙᒪᒃᑯᑦ ᐊᑐᒐᖃᕐᓂᖅᓴᐅᖁᓪᓗᒋᑦ ᓴᓐᖏᓂᖅᓴᓂᒃ ᐊᑐᖅᑐᐊᖃᑦᑕᕐᓂᕐᒧᑦ 
ᐃᓪᓗᓂᒃ.  
 
ᑕᐃᒪᓐᖓᓂᓪᓗ ᑕᐃᔅᓱᒪᓂᐅᓚᐅᖅᓯᒪᒻᒪᑦ 2004-ᒥ ᐃᒃᓯᕙᐅᑕᕐᒧᑦ ᑐᖏᓕᕆᔭᐅᖃᑦᑕᕋᒪ ᖃᐅᔨᒪᖃᑦᑕᖅᑐᖓᓗ 
ᑖᒃᑯᐊ ᒐᕙᒪᒃᑯᑦ ᐊᐅᓚᓂᖏᓐᓄᑦ ᑲᒪᖃᑦᑕᖅᑐᑦ ᑲᑎᒪᔨᕋᓛᑦ. ᐊᑐᓕᖁᓕᖃᑦᑕᖅᓯᒪᒐᑦᑕ ᑕᐃᒪᑦᑕᐅᖅ 
ᐅᖃᐅᓯᕆᓚᐅᕐᒥᔭᕗᑦ ᓄᓇᕗᑦ ᒐᕙᒪᒃᑯᖏᑦ 2005-ᒥ ᓱᖅᑯᐃᓱᑦᑐᖓᓗ ᐅᖃᐅᑎᓚᐅᖅᓯᒪᒐᑦᑎᒍ ᑖᒃᑯᐊ 
ᕿᒥᕐᕈᔭᐅᖁᓪᓗᒋᑦ ᐃᓱᓕᕝᕕᔅᓴᖃᓕᖅᑐᑦ ᑕᐃᒃᑯᐊ ᐊᑐᖅᑐᐊᖅᑕᕗᑦ ᐃᓪᓘᔪᑦ. 
 
ᒐᕙᒪᒃᑯᑦ ᐅᖃᓚᐅᖅᓯᒪᒻᒪᑕ ᓯᑎᐱᕆ 2005-ᒥ ᕿᒥᕐᕈᑲᓐᓂᕐᓂᐊᓚᐅᖅᓯᒪᒻᒪᑕ, ᕿᒥᕐᕈᕕᔅᓴᖃᓗᐊᓚᐅᓐᖏᒻᒪᑕ 
ᑕᐃᒪᓕ ᐃᓱᒪᓕᐅᕐᖓᑕ ᐊᑐᓕᖅᑎᑕᐅᓂᐊᕐᓗᓂ ᑕᐃᓐᓇ ᐊᑐᖅᑐᐊᕈᑎᐅᔪᖅ ᐃᓪᓗᒧᑦ ᓲᕐᓗ ᐊᓪᓗᐃᓯᒪᔫᔮᕐᖓᑕ 
ᐊᑐᐊᒐᕆᔭᒥᓐᓂᒃ. ᑕᕝᕙ ᑕᐃᒫᒃ ᕿᒥᕐᕈᓇᕐᓂᕐᒧᑦ ᐱᐅᓯᕚᓪᓕᕈᑕᐅᔪᓐᓇᓚᐅᕋᓗᐊᕐᖓᑕ ᓄᓇᕗᑦ ᒐᕙᒪᒃᑯᖏᓐᓄᑦ, 
ᒪᓕᒐᓕᐅᖅᑎᑐᐃᓐᓇᕐᓄᑦ ᓄᓇᕗᒻᒥᐅᓄᓪᓗ.  
 
ᐅᖃᖅᑏ, ᒪᓕᒐᓕᐅᖅᑎᐅᔪᑦ ᑐᑭᓯᒋᐊᕈᒪᒐᐃᒻᒪᑕ ᑮᓇᐅᔭᐃᑦ ᒥᔅᓵᓄᑦ ᒐᕙᒪᒃᑯᓐᓂᑦ, ᓄᓇᓕᓐᓂᑦ ᒐᕙᒪᓕᕆᔨᒃᑯᑦ 
ᐅᖃᐅᔾᔭᐅᓚᐅᖅᓯᒪᒐᑦᑕ ᑕᒪᒃᑯᐊ ᑕᐃᒪ ᖁᐊᖅᓵᕈᑎᒋᓚᐅᕋᒃᑯ ᑮᓇᐅᔭᑦ ᒥᒃᓵᓄᑦ ᑐᓴᖅᑎᑕᐅᒍᒪᒐᓗᐊᕋᑦᑕ ᑕᐃᒫᒃ 
ᑭᐅᔭᐅᑐᐃᓐᓇᓚᐅᕋᑦᑕ, ᑖᔅᓱᒥᖓ ᓂᕆᐅᓚᐅᓐᖏᑦᑎᐊᕋᓗᐊᕋᒪ ᓱᓕ ᒫᓐᓇ ᓈᒻᒪᒋᓗᐊᕐᓇᒍ.  
 
ᐅᖃᖅᑐᖅ ᑖᒃᑯᐊ ᐱᐅᔪᐊᓗᒻᒥᒡᒎᖅ ᐃᒫᒃ ᐱᔭᖏᓐᓄᑦ ᑮᓇᐅᔭᓂᒃ ᐊᑐᑦᑎᐊᕐᓂᖃᕐᓂᖅ 
ᖃᐅᔨᓚᐅᖅᓯᒪᔾᔮᓐᖏᑦᑐᒍᖅᑲᐃ ᐱᔾᔪᑎᒋᓪᓗᒍ ᐊᓪᓗᐃᓯᒪᔫᔮᕐᓂᑎᓐᓄᑦ ᑕᒪᒃᑯᓂᖓ ᐊᑐᖅᑐᐊᕐᓂᕐᒧᑦ ᐃᓪᓗᓂᒃ 
ᐊᑐᐊᒐᐅᔪᓂᒃ. ᑖᓐᓇ ᑭᒃᑐᐃᓐᓇᕐᓄᑦ ᐊᑐᐃᓐᓇᐅᑎᑕᐅᓚᐅᓐᖏᒻᒪᑦ ᑐᓂᔭᐅᑐᐃᓐᓇᖅᑐᓂᒃ.  
 
ᑕᐃᒪᓕ ᒥᔅᑕ ᑐᑐ ᑕᐃᓐᓇ ᐅᖃᖅᑲᐅᒻᒪᑦ ᐃᑉᐸᔅᓴᕉᖅ ᐊᓂᕕᐅᒋᐊᖃᓚᐅᕐᖓ ᑕᐃᓐᓇ ᐱᑐᖃᐅᓕᕐᖓᓪᓗ 
ᐃᑉᐸᔅᓴᖅ ᐊᓂᕕᐅᓐᓂᓚᐅᕐᖓ ᐊᓂᔭᕆᐊᖃᕐᓂᓚᐅᕐᖓᑦᑕ 100 ᐅᖓᑖᓃᑐᑦ ᐃᖅᑲᓇᐃᔭᖅᑎᐅᔪᑦ 
ᐊᓂᔭᕆᐊᖃᓛᖅᑐᑦ ᑕᕝᕙᓂ ᐃᓗᐊᓂ ᑎᒻᒥᑳᖅᑐᖃᖅᑐᒥᓂᐅᓪᓗᓂ ᑎᒥᒧᑦ ᐊᑦᑕᓇᖅᑐᒥᒃ ᑕᐃᒃᑯᐊᓗ 
ᑐᖁᓐᓇᖅᑐᑎᒃ.  
 
ᐊᔅᓱᐊᓗᒃ ᐃᓱᒫᓗᒋᒐᒃᑭᑦ ᐃᓄᖁᑎᒋᔭᒃᑲ ᒥᓂᔅᑕᐅᔪᕐᓗ ᓄᓇᓕᕆᔨᒃᑯᓐᓂᑦ ᒐᕙᒪᒃᑯᓐᓂᑦ ᐊᐱᕆᓪᓗᒍ ᑕᐃᓐᓇᖃᐃ 
ᓴᓇᒋᐊᖅᑕᐅᒍᓐᓇᓛᖅᑯᖅ ᑕᐃᒃᑯᐊ ᑕᐃᑲᓂ ᐊᓪᓚᕝᕕᖃᖅᑐᑦ ᓄᓇᕗᒻᒥ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᑦ  

ᐱᐅᓂᖅᓴᐅᔫᒥᔪᒥᑦ ᐊᑦᑕᓇᓐᖏᑦᑐᒥᑦ ᐃᖅᑲᓇᐃᔭᕐᕕᖃᕈᓐᓇᓛᕐᖓᑕ. ᒥᓂᔅᑕᐅᔪᕐᓗ ᐅᖃᓚᐅᕐᒪᑦ 
ᑕᐃᒪᐃᓐᓂᐊᕐᓂᕋᖅᑐᒍ ᑕᐃᒪᓕ ᓂᕆᐅᒃᑲᓗᐊᖅᐳᖓ ᑕᐃᒪᐃᓛᕆᐊᖏᑕ. 
 
ᑭᖑᓪᓕᖅᐹᖓᓂ ᒪᓕᒐᓕᐅᖅᑎᓕᒫᖑᔪᑦ ᐃᑲᔪᖅᑐᐃᖁᓂᐊᖅᑲᒃᑲ ᑖᔅᓱᒥᖓ ᐱᖁᔨᕗᖔᕈᑎᐅᔪᒥᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐱᖁᔨᕗᖔᕈᒻᒧᑦ. ᑲᖏᖅᖠᓂᐅᑉ ᐅᐊᓐᓇᖓᓄᑦ ᒪᓕᒐᓕᐅᖅᑎ, ᒥᔅᑕ ᑰᓕ.  
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᓂᑯᕕᒍᑎᒋᔭᕋᑦᑕᐅᖅ ᐃᑲᔪᖅᑐᕐᓂᐊᕋᒃᑯ Motion ᑕᐃᒃᑯᐊ 
ᑕᐃᒪᐃᓕᐅᑐᐃᓐᓇᕈᒪᓐᖏᒃᑲᓗᐊᖅᑐᒋᑦ cabinet ᑕᒪᕐᒥᑦᑎᐊᖅ ᑭᓯᐊᓂ ᐊᑕᐅᓰᓐᖏᑦᑐᑕ ᑕᐃᒪᐃᑦᑐᒃᑰᖅᓯᒪᓕᕋᑦᑕ 
ᑕᒫᓂ ᓂᐅᕕᓚᐅᖅᓯᒪᒻᒥᔪᒍᑦ two years ago ᐃᓪᓗᕐᔪᐊᕌᓗᒃ ᑕᐃᓐᓇ ᐊᑭᒋᓪᓗᐊᓐᖏᒻᒪᕆᑦᑕᒥᓂᒃ ᑕᐃᒪᓐᓇ 
ᐊᑭᑦᑐᖅᑐᕐᔪᐊᕌᓘᓯᒪᔪᖅ lease transfer-ᒧᑦ ᓂᐅᕕᖅᑕᐅᓪᓗᓂ public tender ᑖᓐᓇ ᐊᑐᖅᑕᐅᓐᖏᑦᑐᓂ.  
 
ᐅᓇ ᐅᖃᖅᑏ, ᓂᓪᓕᕈᑎᒋᓗᐊᕈᑎᒋᔭᕋ ᑖᓐᓇ ᐱᓕᕆᐊᕆᓕᕋᑦᑎᒍ ᑕᐃᓐᓇ ᐱᓕᕆᐊᕆᓕᕋᑦᑎᒍ information 
ᑕᐃᒃᑯᐊ ᖃᐃᑕᐅᒍᓐᓇᓚᐅᓐᖏᒻᒪᑕ figures ᒥᒃᓵᓄᒃ leases confidential-ᖑᒻᒪᑕᒎᖅ ᑕᐃᒪᐃᓕᔭᐅᓪᓗᑕ 
ᑭᓯᐊᓂᓕ ᐅᖃᕈᒪᔪᖓ leases ᐃᓚᖏᑦ confidential-ᖑᓪᓗᑎᒃ ᓄᓇᕗᑦ ᒐᕙᒪᓐᒥᒃ ᐃᓚᖏᑦ confidential-
ᖑᓐᖏᕐᖢᑎᒃ. 
 
ᑭᓯᐊᓂ ᑕᒪᕐᒥᒃ are leases. ᐅᖃᕈᓇᖅᑐᖓ NCC Inuit Owned Company leases-ᖏᑦ ᐅᑭᐅᓗᒃᑕᖅ 
ᐊᑐᕐᓂᐊᖅᑐᑦ public informations-ᖑᖃᑦᑕᖅᑐᑦ budget contained, budget information-ᒦᑦᑐᑦ annual 
lease copy. ᐃᓚᖏᓪᓕᒎᖅ ᑕᐃᒃᑯᐊ negotiate-ᑎᒋᐊᕋᑦᓯ ᑕᑦᓱᒧᖓ confidential. ᑭᓯᐊᓂ ᐅᓇ ᐅᖃᓪᓚᒍ 
ᓲᒃ ᐃᑲᔪᖅᑐᐃᒻᒪᖔᕐᒪ ᖃᐅᔨᒪᒋᐊᖃᕐᒪᑕ ᓄᓇᕗᑦ wide. Nunavut Government contract regulations 
ᒪᓕᒋᐊᖃᕐᒪᑦ, ᐊᒻᒪ financial administration act, public interest-ᖑᑉᐸᑦ, ᐱᐅᓛᖑᑉᐸᑦ for the public, 
tender-ᒋᐊᖃᖅᑐᖅ ᐃᓱᓕᓐᖏᓐᓂᖓᓂ option to leases-ᖃᓐᖏᑉᐸᑦ ᐃᓱᓕᓐᖏᓂᖓᓂ even six months 
before the lease expires. (ᑐᓵᔨᒃᑯᑦ) ᑕᖅᑭᖅᑲᐃ 6 ᐃᓱᓕᓚᐅᖅᑎᓐᓇᒋᑦ. 
 
(ᑐᓵᔨᑎᒎᕈᓐᓃᖅᑐᖅ) ᐅᐃᒍᑐᐃᓐᓇᕐᓂᐊᖅᐱᑎᒍ or we going to call for proposals (ᑐᓵᔨᒃᑯᑦ) 
ᐅᕝᕙᓗᓐᓂᑦ ᐳᐃᒍᕐᓗᒋᑦ ᑳᓐᑐᓛᒃᑕᐅᑎᓪᓗᒋᑦ (ᑐᓵᔨᑎᒎᕈᓐᓃᖅᑐᖅ)private sector, private sector-
ᖃᖅᑎᓪᓗᒍ ᐃᒫᒃ ᓲᒡᓗ business-ᖃᖅᑐᖃᖅᑎᓪᓗᒍ ᐃᒡᓗᓂ ᓴᓇᔪᓐᓇᖅᑐᓂᒃ ᑕᓐᓇ ᐃᓱᒪᒋᒋᐊᖃᖅᐱᑎᒍ, 
ᑭᓇᐃᓐᓇ ᑕᒪᐃᓐᓇᐃᓕᐅᕆᐊᓕᒃ, contracting regulations ᒪᓕᖢᒋᑦ, responsible for property 
government properties, CGS-ᖑᔪᒃᓴᐅᔪᖅ ᐃᓱᒪᒃᓴᖅᓯᐅᕆᐊᓖᒃ ᑕᐃᒃᑯᐊ ᐊᒻᒪᓗ contracting 
management team.  
 
(ᑐᓵᔨᒃᑯᑦ) ᑭᓯᐊᓂᓕ ᐅᑉᐱᕈᓱᒃᑲᒪ ᑕᕝᕙᓂ ᑕᓐᓇ ᒥᓂᔅᑕᐅᔪᑦ ᓄᓇᓕᖕᓂ ᒐᕙᒪᓕᕆᔨᒃᑯᓐᓄᑦ ᑕᐃᒃᑯᐊᖏᓛᒃ 
ᑳᓐᑐᕌᒃᑕᐅᑎᑦᑎᕙᑦᑐᑦ ᕿᒥᕐᕈᓪᓚᕆᓚᐅᓐᖏᒻᒪᑕ ᖃᓄᖅ ᒪᓕᒋᐊᖃᕐᒪᖔᑕ ᐃᓱᓕᓚᐅᓐᖏᓐᓂᖏᓐᓂ. 
 
ᑕᐃᒃᑯᐊ ᑳᓐᑐᕌᒃᒧᑦ ᒪᓕᒃᑕᐅᔭᕆᐊᖃᖅᑐᑦ ᐊᐅᓚᑦᑎᔾᔪᑕᐅᒻᒪᑕ ᒐᕙᒪᒃᑯᓄᑦ ᑕᒪᒃᑯᐊ ᒪᓕᒃᑎᐊᖃᑦᑕᕋᓗᐊᕐᒪᖔᑕ 
ᒐᕙᒪᒃᑯᑦ ᑭᓇᐅᔭᐃᔭᖅᑎᓪᓗᒋᑦ ᐊᒥᓱᕐᔪᐊᒻᒪᕆᐊᓗᓐᓂᒃ ᑕᖅᑲᒃᑯᐊ ᑕᒃᓯᔭᖅᑎᐅᔪᑦ.  
 
ᑕᕝᕙᓂᓕ ᒥᓂᔅᑕᐅᔪᖅ ᐃᑉᐱᒍᓱᓐᖏᑦᑎᐊᒻᒪᕆᓚᐅᕐᒪᑦ ᒥᓂᔅᑕᐅᔪᓂᓛᒃ ᑕᒪᑦᓱᒥᖓ ᒪᓕᒐᐅᔪᒥᒃ ᑕᓐᓇᑑᓐᖏᑦᑐᖅ 
ᐅᖃᖅᑏ, ᐃᑉᐱᒍᓱᓚᐅᓐᖏᑦᑐᑦ ᑎᑎᕋᖅᓯᒪᔪᒥᒃ 24, 24-ᑐᐃᓐᓇᐅᖏᑦᑐᖅ ᑕᓐᓇ ᓄᓇᕗᒻᒥ ᓄᓇᑕᕈᑕᐅᓯᒪᔪᖅ 
ᑭᓯᐊᓂᓕ NNI ᐊᑐᐊᒐᕐᒥ ᓇᖕᒥᓂᖅ ᓄᓇᕘᒥ ᓇᖕᒥᓂᖃᖅᑐᓂᒃ ᐃᑲᔫᑎᐅᔪᒥᒃ ᓴᖅᑭᖅᓯᒪᔪᖅ ᑕᕝᕙᓐᖓᑦ 
ᑎᑎᕋᖅᓯᒪᔪᒥᒃ 24-ᒥ.  
 
ᑕᒪᒃᑯᐊ ᑳᓐᑐᕌᒃᑕᕈᓐᓇᖅᑐᑦ ᓇᓕᐊᓐᓂᑐᐃᓐᓇᖅ ᒐᕙᒪᑐᖃᒃᑯᓂᒃ ᓄᓇᕗᒻᒥᓗ ᒪᓕᒃᑕᕆᐊᖃᕐᖓᑕ 
ᓇᓗᓇᐃᔭᑦᑎᐊᕐᓗᒋᑦ ᖃᓄᖅ ᑕᒪᓐᓇ ᑳᓐᑐᓛᒃᑎᑦᑎᓂᖅ ᐃᓕᖅᑯᓯᖃᕐᒪᖔᖅ ᐃᓄᓐᓄᑦ. 

ᑭᓯᐊᓂᓕ ᒐᕙᒪᒃᑯᑦ ᑕᒪᒃᑯᓂᖓ ᐊᖏᖅᓯᒪᔭᒥᓂᒃ ᐊᑐᓚᐅᓐᖏᒻᒪᑕ ᑕᐃᒪᓕ ᖁᐊᖅᓵᕈᑎᒋᓚᐅᖅᑕᕋ ᓯᕗᓕᖅᑎᕗᑦ 
ᐊᕐᕌᒍᓂ 14-ᓂ ᑕᐃᒃᑯᐊ ᐊᑐᖅᑐᐊᕐᓂᐅᔪᑦ ᑕᕝᕙᓂᑦᑐᒋᓚᐅᓐᖏᒻᒪᒋᑦ ᑎᑎᕋᖅᓯᒪᓂᖅ 24-ᒥ.  
 
ᑕᐃᒪᓕ ᐅᖃᓕᓚᐅᖅᑐᖅ ᐅᓪᓗᐃᓐᓇᐅᓚᐅᖅᐸᓚᐃᓐᖏᑦᑐᖅ ᓯᕗᓕᖅᑎ ᑐᑭᓯᓐᖏᑦᑕᒥᓂᕆᔭᖓᖃᐃᑦ, ᑕᕝᕗᓐᖓ 
ᓂᐅᕕᖃᑦᑕᕐᓂᕐᒧᑦ ᐊᖏᖅᓯᒪᓂᕆᔭᕗᑦ ᑕᒪᒃᑯᐊ ᐃᓄᐃᑦ ᑲᑐᔾᔨᖃᑎᒌᖑᔪᑦ ᑳᓐᑐᕌᒃᑕᕋᓱᐊᕈᓐᓇᕐᓂᖏᓐᓄᑦ ᐃᓄᐃᑦ 
ᐱᓕᕆᕕᖃᖅᑐᑦ ᐱᕕᖃᖅᑎᑕᐅᓚᐅᓐᖏᑦᑐᑦ ᑐᓂᔭᐅᑐᐃᓐᓇᓚᐅᖅᓯᒪᒻᒪᑦ ᐋᔨᖃᑎᖃᕐᓂᕐᒧᑦ 20-ᓂᒃ ᐅᑭᐅᖃᖅᑐᒥ 
ᐃᒡᓗᔪᒥᒃ.  
 
ᖃᓄᖑᑯᐊ ᒥᓂᔅᑕᐅᔪᑦ ᓄᓇᕗᒻᒥᐅᓂᒃ ᐅᑉᐱᕈᓲᓖᔪᓐᓇᖅᑲᑦ ᑐᓴᖅᑕᐅᒋᐊᒋᐊᖃᖅᑐᓂᓗ ᐊᒻᒪᓗ ᐊᕐᕋᒍᓂ 20-
ᑲᓐᓂᕐᓂ ᓄᑕᓐᖑᖅᑎᒋᐊᕐᓗᒍ. ᖃᓄᖅ ᓱᓕ ᐅᑉᐱᕈᓱᓖᔪᓐᓇᖅᑳᑦ ᐃᒫᒃ ᓄᓇᓯᐅᑎᑕᕋᔭᖅᑭᑕ ᐅᑭᐅᓕᒻᒥᒃ 20-ᓂᒃ 
ᓄᓇᓯᐅᒻᒥᒃ ᑕᐃᒫᑦᓴᐃᓐᓇᑐᐃᓐᓇᐅᒻᒪᑦ. 
 
ᑲᓐᖑᓲᔾᔨᒻᒪᕆᓕᖅᑐᖓ ᑕᐃᒪᐃᑦᑐᒥᒃ ᐱᑐᖄᓗᖕᒥ ᐃᓪᓗᒥᒃ ᓄᑖᙳᖅᑎᑦᑎᒋᐊᕐᓂᕐᒧᑦ ᐊᑐᖅᑐᐊᕐᓂᖏᓐᓄᑦ ᐊᒻᒪᓗ 
ᖃᐅᔨᓴᖅᑕᐅᓯᒪᔭᕆᐊᖃᖅᑐ ᑕᐃᒃᑯᓄᖓ ᐃᑭᑦᑕᐃᓕᒪᔪᓕᕆᔨᒃᑯᓐᓄ ᑕᐃᒃᑯᐊᓗ ᑐᑭᓯᓇᖅᑎᑎᑕᐅᓗᑎᒃ. ᑕᕗᖓ 
ᐊᑐᖅᑐᐊᓚᐅᙱᓐᓂᖏᓐᓂ 20-ᓂ.  
 
ᑭᖑᓪᓕᕐᐹᒥ ᐅᖃᖅᑏ, ᑎᓕᐅᒃᑲᓂᕐᐸᒃᑲ ᒪᓕᒐᓕᐅᖅᑎᓕᒫᑦ ᐊᒻᒪᓗ ᒥᓂᔅᑕᐅᔪᓕᒫᑦ, ᐃᑲᔪᖅᑐᐃᖁᓂᐊᖅᑲᒃᑲ 
ᐱᖁᔨᕗᖔᕈᒻᒥᑦ ᐊᒻᒪ ᓂᑯᕕᖁᔨᓂᐊᖅᑐᖓ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. (ᑐᓵᔨᒃᑯᑦ) ᐱᖁᔨᕗᖔᕈᒻᒧᑦ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᕙᑦᑎᓂᒃ ᓱᑰᕐᓂᖅ ᐊᔪᕐᓇᖅᑐᕈᓘᖕᒪᑦ 
ᑕᐃᒪᐃᓕᖓᕗᒍᑦ. ᐅᖃᖅᑏ, ᑕᐃᓐᓇ ᒫᓐᓇ ᐅᖃᐅᓯᕆᔭᐅᔪᖅ ᐊᑎᓕᐅᓚᐅᙱᑕᕗᑦ 
ᓄᑖᙳᕆᐊᖅᑎᑐᐃᓐᓇᓚᐅᖅᑕᕗᑦ ᐊᑐᕆᐊᖃᕋᑦᑎᒃᑯᑦ, ᐊᒻᒪᓗ ᐊᑎᓕᐅᓚᐅᕐᖢᓂ ᓄᓇᑦᓯᐊᕐᒥᐅᓄᑦ 1986-
ᖑᑎᓪᓗᒍ. ᐃᒻᒪᖃ ᐊᑕᐅᓯᑯᓗᒃ ᒫᓃᖃᑕᐅᔪᖅ ᐃᓚᒋᔭᐅᖃᑕᐅᓚᐅᕐᓯᒪᔪᖅ ᑕᐃᒃᑯᓄᖓ 
ᓄᓇᑦᓯᐊᕐᒥᐅᑕᐅᓱᖓᖅᑎᓪᓗᑕ ᓱᒻᒪᓕᑦᑕᐅᑭᐊᖅ ᐊᑎᓕᐅᖅᑕᐅᓚᐅᕐᒪᖔᑦ ᓇᓗᔪᖓ. 
 
1999-ᒥᓂᑦ ᓇᖕᒥᓂᖅ ᑎᑎᕋᕐᕕᓴᒃᑎᓐᓂᒃ ᓴᓇᖃᑦᑕᕐᓯᒪᓕᖅᑐᒍᑦ, ᐊᒻᒪᓗ ᓂᐅᕕᓚᐅᕐᖢᑎᒃᑯ ᑮᓇᐅᔭᓂᒃ 
ᐊᑐᙱᓐᓂᕐᓴᐅᔪᓐᓇᕐᓂᐊᕋᑕ ᐊᒻᒪᓗ ᓯᕗᓂᒃᓴᒃᑎᓐᓂ ᐃᒡᓗᖁᑎᖃᕐᓂᐊᕋᑦᑕ. ᑕᒪᓐᓇ ᒪᒥᐊᓇᖅᑑᒐᓗᐊᖅ 
ᐊᑎᓕᐅᖅᑕᐅᓚᐅᕐᓯᒪᖕᒪᑦ. ᑕᐃᒪ ᓴᒃᑯᑦᑐᓐᓇᐃᓕᕙᕗᑦ ᐊᑐᓕᕋᑦᑎᒃᑯ ᐃᖅᑲᓇᐃᔭᖅᑎᕗᓪᓗ ᑕᐃᒪ 
ᐃᖅᑲᓇᐃᔭᕆᐊᓖᑦ ᐱᔨᑦᑎᕈᑎᓄᑦ ᓴᖅᑭᔮᖅᑎᑦᑎᔭᕆᐊᖃᕋᒥᒃ. ᐃᖃᓗᒃᑑᑦᑎᐊᕐᒥᐅᑦ ᐊᒻᒪᓗ ᕿᑎᕐᒥᐅᑦ 
ᐱᔾᔪᑎᒋᓪᓗᒋᑦ ᑕᐃᓐᓇ ᐊᑐᐃᓐᓇᕐᓂᐊᖅᑕᕗᑦ ᐊᑐᐃᓐᓇᕐᓂᐊᖅᑕᕗᓪᓗ.  
 
ᐊᒃᓱᕉᑎᒋᓚᐅᖅᑕᕗᑦ ᑭᓱᑦ ᐱᐅᔫᓂᖓ ᐊᑐᕋᓱᒃᖢᑎᒃᑯ. ᑭᓯᐊᓂᓕ ᒪᒥᐊᓇᖅ ᒪᒥᐊᓇᖅᑑᒐᓗᐊᖅ 
ᐃᖅᑲᓇᐃᔭᖅᑎᕗᑦ ᐊᒃᓱᕈᑦᑎᐊᓚᐅᕐᑐ ᐊᑐᐃᓐᓇᖃᕐᖢᑎᒡᓗ ᑕᒪᒃᑯᓂᖓ ᐱᓕᕆᐊᕆᔭᕆᐊᖃᖅᑕᒥᖕᓂ 
ᐊᑐᕈᓐᓇᕐᑕᒥᓐᓂᒡᓗ ᐊᒻᒪᓗ ᐃᓱᒪᓕᓚᐅᕐᓱᑎᒃ ᐃᑲᔪᕐᓱᖅᑕᐅᓪᓗᑎᒃ ᐅᕙᑦᑎᓐᓄᑦ ᐊᒻᒪᓗ ᑮᓇᐅᔭᖃᙱᓐᓂᕐᐳ 
ᐱᔾᔪᑎᒋᓪᓗᒋᑦ ᑕᐃᓐᓇ ᐊᑐᐃᓐᓇᕐᓂᐊᖅᑕᕗᑦ ᐃᒡᓗ, ᓇᒻᒥᓂᕆᓛᕐᓗᑎᒃᑯᑦ ᐃᓱᓕᑉᐸᑦ ᐊᕐᕌᒍ 20 ᐊᓂᒍᖅᐸᑦ.  

ᐄ, 20-ᓂ ᐊᕐᕌᒍᓕᐅᒐᓗᐊ ᑭᓯᐊᓂᑦᑕᐅᖅ ᐃᖅᑲᓇᐃᔭᖃᖅᑎᖅᑲᐅᕐᒥᒐᑦᑕ ᓄᓇᕗᒻᒥ ᓄᑕᐅᙱᓐᓂᕐᓴᑦᑎᐊᒻᒪᕆᓐᓂ 
ᑎᑎᕋᕐᕕᓕᖕᓂ. ᐊᑐᐃᓐᓇᕐᓂᐊᖅᑕᕗᑦ ᐊᕐᕌᒍᑦ 20 ᐅᖓᑖᓄᑦ. ᐄ, ᐃᖅᑲᓇᐃᔮᕆᖃᑦᑕᕐᓂᐊᖅᑕᕗᑦ 
ᓄᑖᕐᖑᕆᐊᖅᑎᑕᖃᑦᑕᕐᓗᓂᓗ ᐊᒻᒪᓗ ᑐᓴᓚᐅᖅᑕᕗᑦ ᑕᐃᓐᓇ ᒪᑐᔭᐅᓂᖓ 
ᐃᖅᑲᓇᐃᔮᕆᔭᐅᒃᑲᓐᓂᕆᐊᖃᕐᓂᐊᕐᒥᔪᖅ. ᑭᓯᐊᓂ ᓱᑯᓇᒃᑕᐅᓂᖅ ᑕᐃᒪᓐᓇ ᐃᓱᒪᓕᐅᕈᑎᒋᔭᐅᓚᐅᕐᓯᒪᔪᖅ ᐊᕙᑎᑦ 
ᐊᕐᕌᒍᓕᖅᑐ ᐅᐊᓗᐊᖑᔪᖅ ᐊᓯᖔᖓᒍᑦ ᑕᐃᒪᐃᑦᑐᑦ ᑲᒪᒋᔭᐅᔪᓐᓇᓪᓗᐊᕋᓗᐊᕐᒪᑕ.  
 
ᐅᑯᐊ ᒥᓂᔅᑕᐃ ᑲᑎᒪᔨᖏᑦ ᐋᔩᖃᑎᒌᓐᓂᒃᑯᕈᑎᖃᕋᓱᓚᐅᖅᑐᑦ ᑕᓪᓕᒪᓄᑦ ᐊᕐᕌᒍᓄᑦ ᓇᓖᕌᕈᑎᒃᓴᕐᓯᐅᕐᓂᑦᑎᓐᓂ 
ᑕᐃᓐᓇ ᐊᑐᑲᐃᓐᓇᕐᓂᐊᕐᒪᑦ. ᑭᓯᐊᓂ ᒪᒥᐊᓇᖅᑑᒐᓗᐊᖅ ᑮᓇᐅᔭᖅᑎᒍᑦ ᐊᔪᕐᓇᓚᐅᕐᒪᑦ ᐊᒻᒪᓗ ᑮᓇᐅᔭᓂᒃ 
ᐊᑐᙱᓐᓂᕐᓴᐅᔪᒪᒧᑦ ᓴᓇᕐᕈᑎᒃᓴᓂᒡᓗ ᐃᓱᒪᓕᐅᓚᐅᕐᓯᒪᔪᒍᑦ ᐊᕐᕌᒍᑦ 20 ᐊᓂᒍᕐᐸᑕ ᓂᐅᕕᓛᕐᓗᑎᒃᑯᑦ. 
ᒥᓂᔅᑕᐃᑦ ᑲᑎᒪᔨᖏᑦ ᐊᒃᓱᕉᑎᖃᕐᖢᑎᒃ ᐃᖅᑲᓇᐃᔭᓚᐅᕐᓯᒪᔪᑦ ᐊᒻᒪᓗ ᐃᓱᒪᓕᐅᕈᑎᒋᓪᓗᒍ ᐊᔪᕐᓇᖅᑑᓚᐅᖅᑐᖅ. 
 
ᑭᓯᐊᓂ ᐱᖁᑎᕐᔪᐊᑦ ᑕᒪᒃᑯᐊ ᒥᑭᔫᓂᖏᓂ ᐃᖃᓗᒃᑑᑦᑎᐊᒥᑐᐃᓐᓇᐅᙱᑦᑐᖅ ᓄᓇᓕᓕᒫᓂ 
ᐊᑐᒃᑲᓐᓂᕆᐊᖃᓕᓚᐅᖅᑐ ᑖᓐᓇ ᐃᒡᓗ ᒪᑭᒪᕙᒌᖅᑐᖅ, ᐊᒻᒪᓗ ᒫᓐᓇ ᐊᑐᖅᑕᕗᑦ ᐊᑐᖅᓗᑎᒃᑯᑦ. 
ᕿᒥᕐᕈᓇᖅᑎᒡᓗᑎᒃᑯ ᑖᓐᓇ ᐅᖃᓚᐅᕐᓯᒪᒐᒪ ᑕᐃᒪᐃᑦᑐᑰᒃᑲᓐᓂᕈᒪᙱᑦᑐᖓ ᐊᒻᒪᓗ ᐅᕙᓐᓄᑦ ᐅᖃᓚᐅᕐᖢᖓ, 
ᐅᓇ ᐊᓯᔾᔨᕐᓂᐊᖅᑕᕗᑦ ᑎᑎᕋᕐᓯᒪᓂᖓ ᓯᕗᓂᒃᓴᒃᑎᓐᓂ ᐊᑯᓂ ᐊᑐᑯᑖᖕᓂᐊᖅᑐᓂᒃ Contract-ᓕᐅᕐᓂᐊᕈᑦᑕ 
ᑕᓪᓕᒪᑦ ᐊᕐᕌᒍᓄᑦ ᐃᓱᓕᓚᐅᙱᓐᓂᖏᓐᓂ ᑕᖅᑲᐅᙵᖅᑕᐅᖃᑦᑕᕐᓂᐊᖅᑐᑦ ᑐᒃᓯᕋᐅᑎᓂᒃ ᑕᖅᑲᖔᖅᑐᓂᒃ 
ᐱᖃᑦᑕᕐᓂᐊᕋᑦᑕ. ᑕᒪᓐᓇ ᐊᖅᑯᓵᒃᑲᓐᓂᕆᐊᖃᔾᔮᖏᓐᓇᑦᑎᒃᑯ ᓯᕗᓂᒃᓴᑦᑎᓐᓂ. ᑕᐃᒪᓐᓇ ᐱᓕᕆᐊ 
ᑕᐃᒪᐃᓕᐅᕐᓂᐊᖅᑐᖓ.  
 
ᑭᓯᐊᓂ ᒪᒥᐊᓇᖅᑑᒐᓗᐊᖅ ᒫᓐᓇ ᑕᐃᒪᐃᑦᑐᖃᕐᕕᖃᙱᓐᓇᑦᑕ ᑭᓯᐊᓂ ᐊᓯᔾᔨᕐᓂᐊᖅᑕᕗᑦ ᑕᒪᓐᓇ 
ᐊᖅᑯᓵᒃᑲᓐᓂᔾᔮᖏᓐᓇᑎᒃᑯᑦ. ᑕᐃᒪᑦᑑᖕᒪ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᐊᒧᓯᖁᔭᒃᑲ ᑖᔅᓱᒥᖓ ᐱᖁᔨᕗᖔᕐᒥᒃ 
ᐱᐅᓯᕚᓪᓕᕐᓂᐊᕐᒪᑦ ᐅᓪᓗᒥᒧᑦ ᑎᑭᓪᓗᒍ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᐱᖁᔨᕗᖔᕐᒧᑦ. ᐊᐱᖅᑯᑎᖃᕈᓐᓃᕋᒪ ᑖᓐᓇ ᐱᒋᐊᖅᑎᑦᑎᖅᑲᐅᔪᖅ 
ᑭᖑᓪᓕᕐᐹᖑᓗᓂ ᓂᓪᓕᕈᓐᓇᖅᑐᖅ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓇᓕᖅᑕᓘᓐᓃᑦ ᑕᕝᕙᓃᑦᑐᒍᑦ ᐅᑯᓂᖓ ᒥᓂᔅᑕᐃᑦ ᑲᑎᒪᔨᖏᑦ 
ᓱᑯᓇᑦᑕᐅᔪᑦ ᐊᕐᕌᒍ 20 ᐊᓂᒍᖅᓯᒪᓕᖅᑎᓪᓗᒍ ᑖᓐᓇ. ᑭᓯᐊᓂ ᑖᓐᓇ ᑕᒻᒪᕐᓂᐅᓚᐅᖅᓯᒪᒻᒪᑦ ᐊᕐᕌᒍᑦ 20-
ᐅᓕᖅᑐᑦ ᐊᕐᕌᒎᓐᓗᓐᓄᑦ ᒪᕐᕉᓐᓄᓪᓗ ᖃᐅᔨᒪᓕᕇᓚᐅᖅᖢᑎᑦ ᐃᓱᒫᓘᑎᒋᕙᒌᓚᐅᖅᓱᑎᒃᑯᓪᓗ 
ᕿᒥᕐᕈᓇᖅᑕᐅᓂᐊᕋᓱᒋᓚᐅᕋᓗᐊᕋᑦᑎᒃᑯ ᐃᓕᔅᓯᓄᑦ ᐊᒻᒪᓗ ᐱᕕᖃᑦᑎᐊᓚᐅᕋᓂ ᒪᕐᕉᓐᓄᒃ ᐊᕐᕌᒎᓐᓄᒃ ᑕᖅᑳᓐᖓᑦ 
ᖃᓄᖅ ᐃᓱᒪᒋᔭᐅᒻᒪᖔ ᕿᓂᕋᔭᓐᖑᐊᕋᓗᐊᕐᒪᑕ ᑖᒃᑯᐊ ᒥᓂᔅᑕᐃᑦ ᑲᑎᒪᔨᖏᑦ ᑮᓇᐅᔭᓕᕆᔨᒃᑯᓪᓗᑦ ᑲᑎᒪᔨᖏᑦ.  
 
ᑭᓯᐊᓂ ᑖᒃᑯᐊ ᒥᓂᔅᑕᐃᑦ ᐊᒻᒪᓗ ᑮᓇᐅᔭᓕᕆᔩᑦ ᑖᔅᓱᒥᖓ ᐊᑐᕈᒪᓚᐅᕋᒥ ᑕᐃᒪᐃᑦᑑᓕᖅᐳᑦ ᑕᖅᑲᒃᑯᐊ 
ᐃᓚᐅᑎᑕᐅᓐᖏᖢᑎᑦ. ᐋᔩᖃᑎᒌᓐᓂᒃᑰᖃᑎᖃᓕᓚᐅᖅᑐᑦ ᑕᐃᔅᓱᒥᖓ ᐃᓪᓗᒥ ᓇᒻᒥᓂᖃᕐᑐᒥᑦ 
ᓄᑖᓐᖑᕆᐊᖅᑎᑕᐅᓪᓗᓂᓗ ᑕᐃᓐᓇ ᐊᑐᖅᑐᐊᕈᑦ ᐱᐅᓂᖅᐹᖑᒻᒪᒡᒎᖅ ᖃᓄᕐᓕᑕᐃᒪ ᑕᐃᒪ ᖃᐅᔨᒪᕕᑕ ᑖᓐᓇ 
ᐱᐅᓂᖅᐹᖑᒻᒪᖔᑦ ᑕᖅᑳᖓᓪᓘᓐᓃᑦ ᐆᒃᑐᑎᑦᑎᓚᐅᓐᖏᓇᑦᑕ ᓇᓖᕌᕈᑎᔅᓴᖅᓯᐅᓚᐅᓐᖏᓇᑦᑕᓘᓐᓃᑦ? 
 
ᑕᐃᒪᐃᑦᑑᒻᒪᑦ ᐊᑲᖅᓴᓐᖏᓚᒍᑦ ᓱᑯᓇᐅᒻᒥᓪᓗ ᓴᖅᑭᑎᓪᓗᑕ ᑕᐃᓐᓇ ᓯᕗᓕᖅᑎ ᐅᖃᖅᑲᐅᒻᒪᑦ 20ᓄᑦ 
ᐊᕐᕌᒍᓄᒡᒎᖅ ᑕᒻᒪᕐᓂᐅᓚᐅᖅᑐᖅ ᑕᐃᔅᓱᒧᖓ ᓱᑯᓇᑦᑕᐅᒐᒥ ᑕᐃᒪᐃᑦᑑᖏᑦᑐᖅ.  

ᖃᐅᔨᒪᓕᕇᓚᐅᕐᒪᑕ ᑕᐃᒃᑯᐊ ᒥᓂᔅᑕᐃᑦ ᑲᑎᒪᔨᖏᑦ ᐊᕐᕌᒎ ᒪᕐᕉᓕᖅᑐᑦ ᐅᕙᒍᓪᓗ ᐅᖃᐅᔾᔭᐅᓚᐅᖅᑐᑕ 
ᐃᓱᒫᓘᑎᒋᓯᑲᐅᑎᒋᓚᐅᖅᑕᕗᑦ. ᑕᐃᒪᐃᑦᑑᒻᒪᑦ ᐊᓯᒑᖓᒎᓂᐊᕋᓱᒋᓚᐅᕋᓗᐊᕋᑦᑎᒃᑯᑦ ᑕᐃᒪᐃᑦᑐᖅᑕᖃᓚᐅᕋᓂᓗ. 
 
ᐊᒻᒪᓗ ᑖᓐᓇ ᓯᕗᓕᖅᑎ ᐅᖃᖅᑲᐅᒻᒪᑦ ᐄ, ᖁᕕᐊᓱᒃᑐᖓ ᐃᒻᒥᓂᒃ ᐅᖃᔾᔨᒻᒪᑦ ᓇᓖᕌᕈᑎᔅᓴᓕᐅᕈᑎᔅᓴᒥᑦ 
ᐋᖅᑭᔅᓯᓂᐊᕐᓂᒻᒥᑦ ᐊᑯᑐᑖᓂᐊᕐᑐᓂᑦ ᐃᓪᓗᓄᑦ ᐊᑐᕋᔭᖅᑐᓂᑦ ᑕᖅᑲᒃᑯᐊ ᐊᐱᕆᔭᐅᖃᑦᑕᕐᓗᑎᑦ ᐃᓚᐅᔪᒪᒻᒪᖔᑦ. 
ᑕᐃᒪᐃᑦᑑᑰᕈᒪᓐᖏᑎᐊᒻᒪᕆᓚᐅᖅᓯᒪᒐᓗᐊᖅᑐᒍᓪᓗ ᐊᕐᕌᒎ ᒪᕐᕉᓪᓗ ᐅᖃᖅᓯᒪᓕᖅᓱᑕ ᐃᓱᒫᓘᑎᒋᔭᑦᑎᓐᓂ ᒫᓐᓇ 
ᐊᑲᖅᓴᖏᑦᑐᒍ ᒫᓂ ᐃᒃᓯᕚᖅᑐᑎᒍᑦ ᐃᓱᒫᓘᑎᒋᔭᕗᑦ ᑕᐃᒃᑯᐊ ᐅᖃᐅᓯᕆᓚᐅᕋᓗᐊᖅᑕᕗᑦ ᑲᒪᒋᔭᐅᓯᒪᓐᖏᒻᒪᑕ 
ᑭᖑᕙᓗᐊᖅᑎᓪᓗᒍ ᑕᐃᒪᐃᑦᑐᖃᓕᖅᑐᖅ ᑕᕝᕙ ᐊᖏᓂᖅᐹᑦᑎᐊ ᑳᓐᑐᕌᑦ ᒐᕙᒪᒃᑯᓐᓄᑦ ᐱᓯᒪᓕᖅᑐᑦ ᐊᓂᒍᕐᒪᑦ 
ᑭᓯᐊᓂ ᐱᔭᕇᖅᓯᒪᓕᕐᒪᑦ ᑭᓯᐊᓂ ᐊᓯᔾᔨᖅᑕᐅᔪᒪᓕᖅᖢᓂ ᑕᐃᒪᐃᑦᑑᓂᖓᓄᑦ.  
 
ᑕᐃᒪᐃᑦᑐᒥᑦ ᐊᖅᑯᓵᖅᑕᐅᔭᕆᐊᖃᓚᐅᓐᖏᑦᑑᒍᒐᓗᐊᖅ. ᒪᒥᐊᓇᖅᑑᒐᓗᐊᖅ ᒪᒥᐊᓇᖅ ᓯᕗᓕᖅᑏ ᑖᓐᓇ 
ᐱᖁᔨᕗᖔᕈᑦ ᐊᒧᔾᔮᓐᖏᑕᕋ ᒫᓂᓕ ᐊᕙᓂᓕ ᐃᒃᓯᕚᖃᑎᒃᑲ ᐊᔭᐅᕆᕙᒃᑲ ᐊᒻᒪᓗ ᒥᔅᑕ ᐋᕆᐊᒃ ᐊᕙᓂ ᐊᑭᐊᓂ 
ᐃᒃᓯᕚᖅᑐᖅ ᑕᒪᒻᒥ ᑖᔅᓱᒥᖓ ᐊᖏᖁᔭᒃᑲ ᐱᖁᔨᕗᖔᕈᒻᒥ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᑖᓐᓇ ᒪᑐᒻᒪᑦ. ᓂᕈᐊᕈᑎᒋᓂᐊᓕᕋᑦᑎᒃᑯ ᐱᖁᔨᕗᖔᕈᑦ. 
ᑐᒃᓯᕋᖅᑐᖃᖅᑕᐅᒻᒪᑦ ᓇᖏᖅᓯᑕᕐᓗᑕ ᓂᕈᐊᕈᒪᓂᕐᒥᑦ ᑕᐃᒪᐃᑦᑑᒻᒪᑦ. 
 
ᑕᐃᒃᑯᐊ ᐱᖁᔨᕗᖔᕐᒥᑦ ᐊᖏᖅᑐᐃᓐᓇᐃᑦ ᓇᖏᖅᓯᒋᔅᓯ ᐊᒻᒪᓗ ᐊᑎᓯ ᑕᐃᔭᐃᔭᕌᖓᑕ ᐃᖏᒃᑲᓂᕐᓂᐊᖅᐳᓯ. 
ᒥᔅᑕ ᑐᑐ. ᒥᔅᑕ ᐃᕝᔭᕈᑕᐃᓚᒃ. ᒥᔅᑕ ᐹᓇᐸᔅ. ᒥᔅᑕ ᑰᓕ. ᒥᔅᑕ ᐋᕆᐊᒃ. ᒥᔅᑕ ᒪᑉᓴᓛᒃ. ᒥᔅᑕ ᐊᓚᕋᓚᒃ. ᒥᔅᑕ 
ᐲᑕᓴᓐ. ᒥᔅᑕ ᑲᑦᑐᒃ.  
 
ᑕᐃᒃᑯᐊ ᐊᑭᕋᖅᑐᖅᑐᑦ ᐱᖁᔨᕗᖔᕈᒻᒥᑦ ᓇᖏᖅᓯᓂᐊᖅᐳᓯ ᐊᑏᑦ ᑕᐃᒍᒃᑯ ᐃᖏᓐᓂᐊᖅᐳᑎᑦ. ᒥᓂᔅᑕ ᐊᑭᓱᒃ. 
ᒥᓂᔅᑕ ᐊᒡᓘᒃᑲᖅ. ᒥᓂᔅᑕ ᐲᑯ. ᒥᓂᔅᑕ ᓯᒪᐃᓚᒃ. ᓯᕗᓕᖅᑎ. ᒥᓂᔅᑕ ᐸᕋᐅᓐ. ᒥᓂᔅᑕ ᑕᐸᕐᔪᒃ. ᒥᓂᔅᑕ ᓇᑦᑎᖅ.  
 
ᒪᓕᒐᓕᐅᖅᑏᑦ ᑖᒃᑯᐊ ᓂᕈᐊᖅᑐᑦ ᐃᒪᐃᓕᖓᔪᑦ: ᑕᐃᒃᑯᐊ ᐊᖏᖅᑐᑦ ᐱᖁᔨᕗᖔᕐᒥᑦ: 9. ᐊᑭᕋᖅᑐᖅᑐᑦ: 8. 
ᑕᐃᒃᑯᐊ ᓂᕈᐊᓐᖏᑦᑐᖅᑕᖃᓐᖏᑦᑐᖅ. ᐱᖁᔨᕗᖔᕈᑦ ᑲᔪᓯᕗᖅ.  
 
(ᑐᓵᔨᑎᒎᕈᓐᓃᖅᑐᖅ) ᑲᑎᒪᔾᔪᑎᒃᓴᑎᓐᓄᑦ 16. ᐱᖁᔨᕗᖔᕈᑏᑦ. ᑲᑎᒪᔾᑎᒃᓴᕗᑦ 17. ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᕗᑦ 18. ᐊᐃᑉᐹᓂᑦ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
ᑲᑎᒪᔾᔪᑎᒃᓴᕗᑦ 19. ᐃᓱᒪᒋᔭᐅᓂᖏᑦ ᑲᑎᒪᑐᐃᓐᓇᖅᑎᓪᓗᒋᑦ ᐱᖁᔭᒃᓴᐃᑦ ᐊᒻᒪ ᐊᓯᖏᑦ. ᐱᖁᔭᒃᓴᖅ 1, 
ᐱᖁᔭᒃᓴᖅ 2, ᐱᖁᔭᒃᓴᖅ 3, ᐱᖁᔭᒃᓴᖅ 8, ᐊᒻᒪ ᐱᖁᔭᒃᓴᖅ 9 ᒥᔅᑕ ᐋᕆᐊᒃ ᐃᒃᓯᕙᐅᑕᐅᓗᓂ. ᐊᒻᒪ 
ᐱᔪᓐᓇᕐᓂᕋ ᖃᐃᑕᐅᓯᒪᔪᖅ ᐱᖁᔨᕗᖔᕈᑦ 004 - 2(4), ᑲᑎᔩᑦ ᑲᑎᒪᑐᐃᓐᓇᖅᑎᓪᓗᒋᑦ ᑲᑎᒪᐃᓐᓇᕐᓂᐊᖅᑐᑦ 
ᑭᓯᐊᓂ ᓄᖅᑲᕐᓂᐊᖅᑐᑦ ᓇᒻᒥᓂᖅ ᓄᖅᑲᖅᑎᒃᑯᑎᒃ.  
 
ᒫᓐᓇ ᓄᖅᑲᓂᐊᖅᑐᒍᑦ ᓂᕆᓐᓇᕐᒧᑦ ᐊᒻᒪ ᐅᑎᕐᓂᐊᖅᐳᓯ 1:30. 
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 12:01ᒥ ᐊᒻᒪ ᑲᑎᒪᔨᕋᓛᑦ ᐱᒋᐊᖅᑐᑎᒃ 13:34ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 

ᐃᒃᓯᕙᐅᑕᖅ (ᐋᕆᐊᒃ): ᖁᔭᓐᓇᒦᒃ, ᐅᑎᕐᒥᒐᔅᓯ. ᑕᐃᒪ ᑲᑎᒪᒋᐊᕐᓂᐊᓕᕐᒪᒐᑦᑕ ᑕᕝᕙᓂ ᑲᑎᒪᑐᐃᓐᓇᓂᑦᑎᓐᓂ 
ᐅᖃᐅᓯᔅᓴᕗᑦ: ᐱᖁᔭᒃᓴᖅ 1, ᐱᖁᔭᒃᓴᖅ 2, ᐱᖁᔭᒃᓴᖅ 3, ᐱᖁᔭᒃᓴᖅ 8, ᐊᒻᒪ ᐱᖁᔭᒃᓴᖅ 9. ᖃᓄᖅ ᑕᐃᒪ 
ᐱᔪᒪᓕᖅᐱᓯ? ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖁᔭᒃᓴᖅ 1, ᐱᓕᕆᐊᕆᒃᑲᓐᓂᕈᒪᔭᖅᐳᑦ ᑖᓐᓇ ᐱᐊᓂᒃᐸᑦ, ᐅᑯᐊ 
ᐱᓕᕆᐊᕆᓂᐊᓕᕐᓗᒋᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᓕᕆᔨᒃᑯᓪᓗ ᐊᒻᒪᓗᑦᑕᐅᖅ ᑮᓇᐅᔭᓕᕆᔨᒃᑯᑦ ᐊᒻᒪᓗ 
ᒪᓕᒐᓕᐅᖅᑎᒃᑯᑦ ᐊᒻᒪ ᑖᒃᑯᐊ ᐱᐊᓂᒃᐸᑕ, ᐱᖁᔭᒃᓴᖅ 2, 3, 8 ᐊᒻᒪᓗ 9 ᐱᓕᕆᐊᕆᔪᒪᓪᓗᒋᑦ ᐱᐊᓂᒃᑯᑦᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐊᖏᖅᐱᑖ ᑖᒃᑯᐊ ᐊᑐᕈᒫᕐᓂᐊᖅᑐᖁᑎᖏᑦ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ ᐱᓕᕆᐊᕆᓂᐊᖅᐱᑎᒎ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᒪᓕᒐᒃᓴᖅ 01 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2007-08 – 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑖᓐᓇ ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓂ ᐃᖏᕐᕋᔪᓕᕆᔨᒃᑯᓐᓂᓪᓗ 
ᒪᑐᐃᕈᑎᒥᓂᒃ ᐅᖃᐅᓯᖃᖁᓕᖅᐸᕋ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᖁᕕᐊᓱᒃᑐᖓ ᒫᓐᓇ 
ᐅᖃᐅᓯᖃᕈᓐᓇᕋᒪ ᐱᕙᓪᓕᐊᔪᓕᕆᔨᑯᑦ ᐃᖏᕐᕋᔪᓕᕆᔨᒃᑯᓪᓗ ᐊᑐᕈᒪᔭᖏᓐᓂᒃ ᑮᓇᐅᔭᓂᒃ 2007-08-ᒥ. 
 
ᑖᒃᑯᐊ ᑲᑎᓪᖢᒋᑦ $50,296,000-ᖑᔪᑦ. (ᑐᓵᔨᒃᑯᑦ) ᑖᒃᑯᐊ $13,481,000-ᖑᓂᐊᖅᑐᑦ ᑭᓇᐅᔭᓕᐅᕈᑎᒃ 
ᐃᑲᔫᓯᐊᕈᑏᑦ $15,199,000 ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ ᐊᑐᖅᑕᐅᓂᐊᖅᑐᑦ ᐊᒻᒪᓗ $21,600,000 
ᐅᕝᕙᓗᓐᓂ 43-ᐳᓴᓐᑎᒋᔭᖏᑦ ᑲᑎᓪᓗᒋᑦ ᑭᓇᐅᔭᖁᑎᒋᖃᑦᑕᖅᑕᕗᑦ ᑐᓂᕐᕈᐊᓯᐊᑦ ᑕᒪᒃᑯᓄᖓ ᑭᒃᑯᑐᐃᓐᓇᕐᓄᑦ 
Businessᓄᑦ ᒐᕙᒪᒃᑯᑦ ᑎᒥᖁᑎᒋᓐᖏᑕᖓᓄᓪᓗ ᑕᒪᒃᑯᓂᖓ ᓄᓇᕗᒻᒥ ᐱᕙᓪᓕᐊᑎᑦᓯᒍᑎᒃᓴᐃᑦ.  
 
ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐸᕐᓇᐅᑎᖃᖅᑯᖅ ᐱᕈᖅᐸᓪᓕᐊᓂᐊᓐᖏᕐᖢᑎᒃ 2007-08-ᒥᓗ 
ᑭᓇᐅᔭᖁᑎᒋᓂᐊᖅᑕᒥᓐᓂᒃ ᑕᐃᒪᓐᓇ ᐱᕈᖅᐸᓪᓕᐊᒐᓗᐊᖅᑎᓪᓗᑕ ᐊᖏᓂᖅᓴᒥᒃ ᐊᑐᔾᔮᖏᑦᑐᒍᑦ ᑭᓇᐅᔭᓂᒃ 
ᑭᓯᐊᓂ ᓂᕆᐅᒋᔭᖃᖅᐳᒍᑦ 2007-08 ᐱᕚᓪᓕᑎᑦᓯᓂᐊᕋᑦᑕ ᑕᒃᑯᓂᖓ ᐱᓕᕆᐊᑦᑎᓐᓂ ᑕᒪᓐᓇ ᐃᒃᓯᕙᐅᑕ 
ᑕᒪᓐᓇ ᐱᓕᕆᐊᖅ ᓲᕐᓗ ᐋᖅᑭᐅᒪᓂᕐᖤᐅᓂᐊᖅᐳᖅ ᑐᓴᐅᒪᑎᑦᓯᑦᓯᐊᓂᖅᓴᐅᓗᑕᓗ ᑭᒃᑰᓕᒫᓄᑦ ᐱᓕᕆᐊᕗᑦ 
ᐱᔾᔪᑎᒋᓪᓗᒋᑦ ᐊᒻᒪᓗᑦᑕᐅᖅ ᐅᓂᒃᑲᕆᓂᖅᓴᖃᑦᑕᕐᓗᒋᑦ.  
 
ᓂᕆᐅᒋᔭᖃᖅᐳᒍᓪᓗ ᐊᑲᐅᓯᕚᓪᓕᕐᓂᐊᕐᓂᖏᑦ ᑕᒪᒃᑯᐊ ᐊᑐᓕᖅᑕᐅᓚᐅᕐᓂᖏᑦ ᐊᔾᔨᒌᓐᖏᑦᑐᑦ ᐸᕐᓇᐅᑕᐅᓯᒪᔪᑦ 
ᐊᖏᕈᑕᐅᓚᐅᖅᑐᑦ ᐊᕐᕌᒍᒥ ᐊᑐᖅᑐᒥ ᐅᔭᕋᓐᓂᐊᖅᑐᓕᕆᓂᕐᒧᑦ ᐊᒻᒪᓗ ᑎᑎᕋᐅᔭᕐᓂᕐᒧᑦ ᓴᓇᓐᖑᐊᕐᓂᕐᒧᓪᓗ 
ᐱᔾᔪᑎᖃᖅᑐᑦ ᑖᒃᑯᐊ ᐱᓕᕆᐊᕆᔭᖅᐳᑦ $4 ᒥᓕᐊᓐ ᑖᒃᑯᐊ ᐸᕐᓇᐅᑎᒋᔭᐅᓂᐊᕐᖢᑎᒃ ᑕᒪᒃᑯᓂᖓ 
ᐱᕙᓪᓕᐊᑎᑦᓯᓂᕐᒥᒃ ᑕᒪᑦᑐᒪ ᒥᒃᓵᓄᒃ ᐱᓗᐊᖅᑐᒥ ᓄᑖᓂᒃ Business-ᒋᔭᐅᒐᔭᖅᑐᓂᑦ.  

ᐃᒃᓯᕙᐅᑕᖅ, ᑲᑎᒪᔩᑦ ᖃᐅᔨᒪᖕᒪᑕ ᐱᒋᐊᓕᓵᖅᑎᓪᓗᒍ ᐊᕐᕌᒍ ᑖᓐᓇ ᐊᓯᔾᔨᓚᐅᕋᑦᑕ ᐊᑐᐊᒐᑦᑎᓐᓂᒃ ᑕᐃᒪᓐᓇ 
ᐸᕐᓇᐅᑎᖃᕐᓂᖅᓴᐅᓪᓗᑕ ᐱᖁᑎᕐᔪᐊᑕᕐᓂᕐᒧᑦ ᑕᒪᒃᑯᐊ Business-ᓄᑦ ᑲᑐᔾᔨᖃᑎᒌᓄᓪᓗ ᒐᕙᒪᒃᑯᓄᓪᓗ 
ᓄᓇᓕᖕᓂ ᓲᕐᓗ ᑮᓇᐅᔾᔭᒃᓴᐅᑎᒋᔭᐅᔪᓐᓇᕋᔭᖅᑐᓂᒃ.  
 
ᐊᒻᒪᓗ ᑕᒃᑯᐊ ᐃᖅᑲᓇᐃᔭᕐᕕᒃᐳᑦ ᒥᑭᔫᑎᓂᒃ Businessᖃᕐᓂᖏᑦ ᑕᐃᒪᓐᓇ ᓄᑕᓂᒃ ᐱᒋᐊᓚᐅᖅᐳᑦ 
ᐃᑲᔪᖅᑐᐃᒍᑎᒃᓴᓂᒃ ᒥᑭᔫᑎᓄᑦ Businessᖃᖅᑐᓄᑦ $5 ᒥᓕᐊᓂᒃ ᑕᒪᒃᑯᐊ ᑐᓂᔭᐅᓂᐊᕐᖢᑎᒃ 
ᓯᐊᖕᒪᖅᑎᑕᐅᓯᒪᓐᖏᑦᑐᑦ ᓄᓇᓖᑦ. ᑖᒃᑯᐊ ᐃᖅᑲᓇᐃᔭᖅᑎᑉᐳᑦ ᐊᑐᓚᐅᖅᑐᑦ $2.5 ᒥᓕᔭᓐᓂᒃ ᑕᒪᒃᑯᓇᓂ 
ᓄᓇᓕᖕᓂ ᐱᓕᕆᐊᕆᔭᐅᒋᐊᖃᖅᑐᓄᑦ 2007-08-ᒥᓗ.  
 
ᑕᒪᓐᓇ ᓯᕗᓪᓕᖅᐸᐅᑎᑕᐅᓂᐊᕐᒪᑦ ᐅᕙᑦᑎᓐᓄᑦ 2007-08-ᖑᓂᐊᖅᑐᒥᒃ Business-ᓂᒃ ᐱᕙᓪᓕᐊᓂᖏᓐᓂᓪᓗ 
ᐊᕐᕌᒍᓂᐊᖅᑐᒥ ᐱᕚᓪᓕᖅᑎᑦᓯᔪᒪᓪᓗᑕ.  
 
ᑲᑎᓪᓗᒋᑦ ᐃᖅᑲᓇᐃᔭᕐᕕᒃᐳᑦ ᐊᑐᐃᓐᓇᐅᑎᑦᑎᓂᐊᖅᐳᑦ ᓄᓇᕗᒥᐅᑕᐅᔪᓄᑦ $5.7 ᒥᓕᐊᓐ ᐅᖓᑕᓄᑦ 
ᐃᑲᔪᕈᑎᖃᕐᓂᐊᕐᓗᑎᒃ ᑕᒪᒃᑯᑎᒎᓇ ᓲᕐᓗ ᐃᑲᔪᕐᓗᑎᓪᓗ ᒥᑭᔫᑕᐅᓂᖅᓴᓂᒃ ᐱᓕᕆᐊᖏᓐᓂᒃ Businessᖃᖅᑐᑦ 
ᑮᓇᐅᔭᑎᒍᓪᓗ ᐃᑲᔪᕐᓗᑎᒃ ᓇᖕᒥᓂᖅ ᐱᓕᕆᕝᕕᓖᑦ ᑲᑎᒪᔨᒃᑯᖏᓐᓄᑦ.  
 
ᐊᒻᒪᓗᒃᑕᐅᖅ ᐃᑲᔪᖃᑦᑕᖅᐳᒍᑦ ᑕᐃᒪᓐᓇ ᑯᐊᐳᕇᓴᒃᑯᓐᓂᒃ, ᑯᐊᐳᕇᓴᒃᑯᑦ ᐃᑲᔪᖅᑎᖃᑦᑕᕐᖢᒋᑦ ᓄᓇᕘᒥ 
Businessᖃᕐᓂᖅ ᐊᑭᓕᒃᓴᖅᑕᕐᕕᒃ ᐊᒻᒪᓗ ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕇᓴᓐ ᐊᒻᒪᓗ ᑖᒃᑯᐊ 
ᓇᖕᒥᓂᖃᖅᑐᓄᑦ ᓄᓇᕗᒻᒥᐅᑦ ᐃᑲᔫᑎᖏᑦ ᐱᔾᔪᑎᒋᓪᓗᒋᑦ ᑲᓇᑕᒥ ᓄᓇᕗᒻᒥᓗ Businessᑯᓐᓂᒃ 
ᐱᔨᒃᑎᕋᖃᑦᑕᖅᐳᒍᑦ. 
 
ᓄᓇᕗᑦ ᑮᓇᐅᔭᓂᒃ ᐱᕈᖅᐸᓪᓕᐊᑎᖃᖅᑎᓪᓗᒍ ᐊᖏᔫᑎᓂᒃ ᑕᒪᒃᑯᐊ ᐅᔭᕋᖕᓂᐊᖅᑏᑦ ᐱᔾᔪᑎᒋᓪᓗᒋᑦ 
ᐱᓕᕆᐊᖃᕐᓂᐊᖅᐳᒍᑦ ᑖᒃᑯᐊ Businessᒋᔭᐅᔪᑦ ᓄᓇᕗᒥ ᑕᐃᒪᓐᓇ ᐊᑐᒐᒃᓴᖏᓐᓂᒃ ᐱᑕᖃᖅᑎᑦᓯᒍᓐᓇᖁᓪᓗᒋᑦ.  
 
ᐃᒃᓯᕙᐅᑕᖅ, ᓂᕆᐅᒋᔭᖃᖅᐳᖓᓗ Businessᑯᑦ ᓄᓇᓕᖕᓂᒥᐅᑕᐅᔪᓪᓗ ᐊᑐᕐᓂᐊᑎᓪᓗᑕ ᐊᑐᐊᒐᕐᓂᒃ ᐊᕐᕌᒍᒥ 
ᐊᑐᖅᑐᒥ ᐱᓕᕆᖃᑎᒌᒍᓐᓇᖁᓪᓗᒋᑦ ᑕᒪᒃᑯᐊ ᐅᔭᕋᓐᓂᐊᖅᑐᓕᕆᔨᒃᑯᑦ ᑕᐃᑲᓂ ᐱᓗᐊᖅᑐᒥ ᓯᕗᓕᖅᐹᖑᓗᓂ 
ᒎᓗᓯᑎᑕᕐᕕᐊᖃᑦᑕᓂᐊᖅᑐᖅ ᐊᑐᓕᖅᑎᑕᐅᑉᐸᑦ 2007-08-ᒥᓗ.  
 
ᐃᒃᓯᕙᐅᑕᖅ, ᑕᐃᒪ ᐅᖃᐅᓯᖃᕈᒪᔪᖓ ᑲᑎᒪᔨᕋᓛᓄᑦ ᑕᒪᒃᑯᐊ ᐃᓚᖏᓐᓂᒃ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ ᐊᕐᕌᒍᓂᐊᖅᑐᒥ ᖃᓄᐃᓕᐅᕈᑎᒋᓂᐊᖅᑕᖏᓐᓄᑦ: 
 

• ᐱᓕᕆᖃᑎᖃᕐᓗᑕ ᓄᓇᕗᑦ ᑐᓐᖓᕕᒃᑯᓐᓂᒃ ᑎᒥᖓᓐᓂᒃ, ᑖᒃᑯᐊ ᓇᒻᒥᓂᖅ ᐱᓕᕆᕝᕕᓖᑦ ᓄᓇᕗᒻᒥ 
ᐃᑲᔫᑎᖏᑦ ᐱᓕᕆᓂᐊᖅᐳᑦ ᑕᒪᒃᑯᓂᖓ ᖃᕋᑕᐅᔭᒃᑯᑦ ᐃᓕᐅᖅᑲᐃᖃᑦᑕᕐᓗᑎᒃ ᑕᒪᓐᓇ 
ᐊᑐᖅᑕᐅᒍᓐᓇᕋᔭᕐᓂᖓ ᐊᑐᐊᒐᖅ. 

• ᐊᒻᒪᓗ ᐊᑲᐅᓯᕚᓪᓕᖅᓯᒪᓂᖅᓴᒥᑦ ᑐᓴᐅᒪᔾᔪᑎᖃᕐᓂᐊᖅᐳᒍᑦ ᐱᓕᕆᐊᓄᑦ ᐱᔨᑦᓯᕋᐅᑎᑦᑎᓐᓄᓪᓗ ᑕᒪᓐᓇ 
ᐊᑐᖅᑕᐅᑦᑎᐊᕈᓐᓇᖁᓪᓗᒍ. 

• ᐊᒻᒪᓗᑦᑕᐅᖅ ᑭᒃᑯᑐᐃᓐᓇᕐᓂᒃ ᑲᑎᒪᑎᑦᑎᓂᐊᖅᐳᒍᑦ ᐋᖅᑭᔅᓱᖅᑕᐅᓂᐊᕐᓂᖏᑦ ᑕᒪᓐᓇ 
ᐃᖏᕐᕋᔪᓕᕆᓂᕐᒧᑦ ᐳᓚᕋᖅᑐᓕᕆᓂᕐᒧᓪᓗ ᐱᖁᔭᖅ, ᑕᐃᒪᓐᓇ ᒪᓕᒐᖃᑦᑎᐊᕈᓐᓇᖁᓪᓗᒋᑦ 
ᐃᑲᔪᖅᑕᐅᒍᑎᒃᓴᖏᓐᓄᑦ ᐳᓚᕋᖅᑐᓕᕆᔩ. 

• ᐃᖅᑲᓇᐃᔭᖅᑎᖅᐳᑦ ᐊᑐᓕᖅᑎᑦᑎᓂᐊᖅᐳᑦ ᓯᓚᕐᔪᐊᕐᒥ ᓄᓇᕗᒻᒥᓗ ᑕᒪᓐᓇ ᐊᖏᕈᑕᐅᓂᐊᖅᑐᖅ 
ᐃᑲᔪᖅᑕᐅᔪᓐᓇᖁᓪᓗᒋᑦ ᑎᑭᑎᑕᐅᖃᑦᑕᕐᓂᐊᖅᑐᑦ ᑕᒫᓂ ᐊᒻᒪᓗᑦᑕᐅᖅ ᑮᓇᐅᔾᔭᔅᓴᐅᑎᖃᕈᓐᓇᖁᓪᓗᑕ 
ᓄᓇᕗᑦ ᓯᓚᑖᓂ. 

• ᐃᖅᑲᓇᐃᔭᖅᑎᕗᑦ ᐊᑐᓕᖅᑎᑦᑎᓂᐊᖅᐳᑦ ᐊᖏᕈᑎᒋᔭᐅᔪᒥᑦ ᐃᓄᓕᕆᔨᑐᖃᒃᑯᑦ ᐱᖃᑎᒋᓗᒋᑦ. ᑕᒪᒃᑯᐊ 
Business-ᕗᑦ ᐊᒻᒪᓗᑦᑕᐅᖅ ᐱᕙᓪᓕᐊᑎ ᑮᓇᐅᔾᔭᖅᓴᐅᑎᒋᔭᖅᐳᑦ ᓲᕐᓗ 
ᐊᑐᓕᖅᑕᐅᕙᓪᓕᐊᔪᓐᓇᖁᓪᓗᒋᑦ. ᐊᒻᒪᓗᑦᑕᐅᖅ ᑮᓇᐅᔭᓂᒃ ᐱᕙᓪᓕᐊᖃᑦᑕᕈᓐᓇᖁᓪᓗᒋᑦ ᓄᓇᕗᒻᒥᐅᑦ. 

• ᐃᖅᑲᓇᐃᔭᕐᕕᑉᐳᑦ ᒪᕐᕉᓐᓂᒃ ᓲᕐᓗ ᐃᖃᓗᓕᕆᓂᕐᒧᑦ ᐱᔾᔪᑎᖃᖅᑐᓂᒃ ᐃᑲᔪᕈᑎᖃᕐᓂᐊᖅᐳᑦ 
ᐊᑐᓕᖅᑎᑦᑎᓗᑎᓪᓗ ᓄᑖᒥᒃ ᑮᓇᐅᔭᓂᒃ ᐊᑐᖅᑕᐅᔪᒃᓴᓂᒃ ᑕᒪᒃᑯᓄᖓ ᐃᖃᓪᓕᐊᖃᑦᑕᖅᑐᓄᑦ.  

• ᑕᐃᒪᓐᓇ ᐊᑐᓕᖅᑕᐅᕙᓪᓕᐊᓂᖓ ᑕᕝᕙᓂ ᓄᓇᕗᒻᒥ ᐅᔭᕋᓐᓂᐊᖅᑐᓕᕆᓂᖅ ᐱᔾᔪᑎᒋᓪᓗᒍ 
ᐱᓕᕆᐊᖃᕐᓂᐊᖅᐳᒍᑦ ᕿᒥᕐᕈᓂᕐᒥᑦ ᐱᔪᓐᓇᐅᑎᑦ ᐊᒻᒪᓗ ᐱᖁᔭᑎᒍᑦ ᐊᑐᖅᑕᐅᒋᐊᖃᖃᑦᑕᖅᑐᑦ 
ᑕᒪᒃᑯᐊ ᐃᓕᓐᓂᐊᕈᑕᐅᔪᓐᓇᖅᐸᓪᓕᐊᖁᓪᓗᒋᑦ ᓄᓇᕗᒻᒥᐅᓄᑦ. 

 
ᐊᒻᒪᓗ ᑭᖑᓪᓕᖅᐹᒃᑯᑦ ᐃᒃᓯᕙᐅᑖᖅ, ᑖᓐᓇ ᐱᐊᓂᓚᐅᓐᖏᓐᓂᕋᓂ ᑐᓴᖅᑎᑦᑎᒍᒪᔪᖓ ᐅᑯᓂᖓ 
ᐊᑐᕈᒫᕐᓂᐊᖅᑐᓂᒃ ᐅᖃᐅᓯᖃᖅᑐᓂᒃ ᓄᓇᕗᒻᒥ ᐃᖏᕐᕋᔪᓕᕆᓂᕐᒧᑦ ᐱᖁᑎᑖᕈᑎᒃᓴᐅᓂᐊᖅᑐᑦ. 
 
ᐃᖏᕐᕋᔪᓕᕆᓂᖅ ᑕᒪᓐᓇ ᐱᒻᒪᕆᐅᒻᒪᑦ ᓄᓇᕗᒻᒥᐅᑦ ᑮᓇᐅᔾᔭᔅᓴᐅᑎᒋᔭᖏᓐᓄᑦ 
ᐱᖁᑎᑖᕈᑕᐅᔪᓐᓇᕈᑕᐅᓂᐊᕐᓗᓂᓗ ᐱᕈᖅᐸᓪᓕᐊᓂᖓᓂ ᑕᐃᒪᓐᓇ ᓄᓇᕗᒻᒥᐅᑦ ᐃᓚᐅᒋᐊᖃᕐᒪᑕ. 
 

• ᐊᕐᕌᒎᓂᐊᖅᑐᒥᑦ ᐃᖅᑲᓇᐃᔭᕐᕕᑉᐳᑦ ᓴᓇᑎᑦᑎᓂᐊᖅᐳᑦ ᓄᑖᒥᑦ ᐃᑉᐱᐊᕐᔪᒻᒥᑦ ᒥᑦᑕᕐᕕᒻᒥ ᐊᒻᒪᓗ 
ᐃᖃᓗᐃᑦ ᑖᓐᓇ ᒥᑦᑕᕐᕕᖓ ᐊᖏᓪᓕᒋᐊᖅᑕᐅᓗᓂ ᓄᖅᑲᖅᑕᕐᕕᖓ. 

• ᐊᒻᒪᓗᑦᑕᐅᖅ ᐊᖅᑯᓯᐅᕈᓘᔭᕐᓂᐊᖅᐳᒍᑦ ᕿᖓᐅᒻᒥ ᐊᒻᒪᓗ ᒫᓂᑑᕙ ᓄᓇᕗᒻᒥ ᐊᖅᑯᑎᒃᓴᐅᓂᐊᖅᑐᖅ.  
• ᑖᒃᑯᐊ ᒐᕙᒪᑐᖃᒃᑯᑦ ᐃᓚᒋᓗᒋᑦ ᐱᓕᕆᐊᖃᕐᓂᐊᖅᐳᒍᑦ ᐊᑐᓕᖅᑎᑦᑎᓗᑕ ᓄᓇᕗᒻᒥ 

ᑐᓚᑦᑕᕐᕕᐅᒐᔭᖅᑐᓂᒃ ᐅᓂᒃᑳᓕᐅᖅᑕᐅᓯᒪᔪᒥᒃ. 
• ᐊᒻᒪᓗᑦᑕᐅᖅ ᓄᓇᓯᐅᑏᑦ ᒥᒃᓵᓄᑦ ᒪᓕᒐᖅ ᑖᓐᓇ ᕿᒥᕐᕈᓂᐊᕆᕙᕗᑦ ᓚᐃᓴᑖᕈᑕᐅᕙᑦᑐᓪᓗ.  

 
ᐃᒃᓯᕙᐅᑖᖅ, ᓇᐃᓪᓕᒋᐊᕐᓗᒍ ᑕᐃᒪ ᐅᖃᒃᑲᓐᓂᕈᒪᔪᖓ ᐱᓕᕆᐊᕆᓂᐊᖅᑕᕗᑦ 2007-08 ᐃᒪᓐᓇ 
ᐊᑲᐅᓯᕚᓪᓕᖅᑎᑦᑎᒐᓱᓐᓂᐊᖅᐳᒍᑦ ᑮᓇᐅᔭᓂᒃ ᐊᑐᒃᑲᓐᓂᖁᓪᓗᑕ, ᐱᓕᕆᐊᓪᓗ ᐱᓕᕆᐊᖑᑦᑎᐊᕈᓐᓇᖁᓪᓗᒋᑦ.  
 
ᐊᒻᒪᓗ ᑕᐃᒪ ᐅᖃᐅᓯᖃᑐᐃᓐᓇᕐᓂᐊᖅᐳᓯ ᐊᒻᒪᓗᑦᑕᐅᖅ ᐊᐱᖅᓱᖃᑦᑕᕐᓂᐊᖅᐳᓯ 2007-08 ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᑦ ᑮᓇᐅᔭᖅᑐᕈᑎᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑖᒃᑯᐊ ᐃᖅᑲᓇᐃᔭᖅᑎᑎᑦ ᐅᓄᓐᖓᑕᐅᖁᕕᒌᑦ?  
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᐄ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐊᖏᖅᐹᑦ ᑲᑎᒪᔩᑦ ᑖᒃᑯᐊ ᑕᐅᓄᓐᖓᖃᑎᒋᔪᒪᒻᒪᒋᑦ?  

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᒃᑏ, ᐃᑲᔪᑲᐃᓐᓇᒃᑭᑦ.  
 
(ᑐᓵᔨᑎᒍᑦ) ᑕᐃᒪ ᒥᓂᔅᑖ ᐊᑎᓯ ᑎᑎᕋᖅᑕᐅᓯᒪᓂᐊᕐᒪᑕ ᑖᒃᑯᐊ ᑭᒃᑰᒻᒪᖔᑕ ᐃᖅᑲᓇᐃᔭᖅᑎᑎᑦ 
ᐅᖃᐅᓯᕆᓚᐅᒃᑭᑦ.  
 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ) ᒪ’ᓇ, ᐃᒃᓯᕙᐅᑖᖅ. ᐃᑲᔪᖅᑎᒐ ᑖᓐᓇ ᑕᓕᖅᐱᓐᓂᑦ ᐋᓕᒃᔅ ᑳᒻᐳᓪ, 
ᐃᑲᔪᖅᑎᖓ ᑐᒡᓕᕐᒪ ᐹᓪ ᓱᕕᒐᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑕᐃᒪ ᑲᑎᒪᔨᕋᓛᓂᒃ ᐃᒃᓯᕙᐅᑕᕆᔭᐅᔪᖅ ᐅᓂᒃᑳᕈᑎᒃᓴᖃᖅᐹ? ᐊᑏ, ᒥᔅᑕ 
ᑰᓕ. 
 

ᑰᓕ: ᑐᓐᖓᓱᑦᑎᐊᕆᑦᑎ, ᒥᓂᔅᑕ, deputy minister ᐊᒻᒪ ᐃᑲᔪᖅᑎᖓ, ᐹᓪ ᓱᕕᒐᖅ ᐊᒻᒪ ᐋᓕᒃᔅ ᑳᒻᐳᓪ 
ᑐᓐᖓᓱᑦᑎᐊᕆᑦᓯ.  
 

ᖁᕕᐊᓱᑉᐳᖓ, ᐃᒃᓯᕙᐅᑖᖅ, ᑖᒃᑯᐊ ᓂᓪᓕᐅᑎᒋᐊᕐᔪᒍᒪᔭᕗᑦ ᐃᒃᓯᕙᐅᑕᐅᑎᓪᓗᖓ ᑖᒃᑯᓄᖓ ᑲᑎᒪᔨᕋᓛᓄᑦ 
ᐱᖁᑎᕐᔪᐊᓄᑦ ᐃᓪᓗᕐᔪᐊᓄᓪᓗ ᐊᒻᒪ ᐱᕙᓪᓕᐊᔪᓕᕆᔨᒃᑯᓐᓄᑦ. ᑖᒃᑯᐊ ᑲᑎᒪᔨᕋᓛᑦ ᖃᐅᔨᓴᓚᐅᕐᒪᑕ 2007-08-
ᖑᑎᓪᓗᒍ ᐸᕐᓇᐅᑎᖏᑦ ᑖᒃᑯᐊ ᑮᓇᐅᔭᑦ ᐊᒻᒪ ᐊᑐᕐᓂᐊᕐᓂᕋᖅᑕᖏᑦ Business Plan ᑖᒃᑯᐊ 
ᐱᕙᓪᓕᐊᔪᓕᕆᔨᒃᑯᑦ ᐊᒻᒪ ᑖᒃᑯᐊ ᐃᖏᕐᕋᔪᓕᕆᔨᒃᑯᓪᓗ ᐊᒻᒪᓗ ᑲᑎᔪᓐᓇᓚᐅᑎᒍ ᒥᓂᔅᑕ ᕕᕗᐊᕆᐅᑎᓪᓗᒍ.  
 

ᑖᒃᑯᐊ ᑲᑎᒪᔩᑦ ᐅᔾᔨᕈᓱᓚᐅᖅᑐᑦ ᑖᒃᑯᐊ Department ᐱᓕᕆᐊᕆᔪᒪᔭᖏᑦ ᖃᑦᑎᐊᕐᔪᓚᐅᖅᑐᐃᑦ ᒪᓕᒐᐃᑦ 
ᐋᖅᑭᑦᑕᐅᒋᐊᓖᑦ 2007-08-ᖑᓂᐊᖅᑐᒥ. ᑲᑎᒪᔩᑦ ᓂᕈᐅᒃᐳᑦ ᖃᐅᔨᓴᖅᑎᐊᕈᒪᓪᓗᓂᒋᑦ ᑖᒃᑯᐊ 
ᖃᐅᔨᓴᖅᑕᐅᑦᑎᐊᖁᓪᓗᒋᓂᓛ ᐃᓚᒋᐊᕈᑕᐅᔪᒪᔪᑦ ᑖᒃᑯᓄᖓ ᐳᓚᕋᖅᑐᓕᕆᔨᒃᑯᑦ ᒪᓕᒐᖅ ᑖᒃᑯᐊ 
ᐋᖅᑭᑦᑕᐅᒋᐊᕐᓂᐊᑎᓪᓗᒋᑦ ᐊᒻᒪ ᑖᒃᑯᐊ ᒥᓂᔅᑕ ᑕᐃᖅᑲᐅᔭᖏᑦ ᓄᓇᓯᐅᑎᒐᓚᐃᑦ ᒥᒃᓵᓄᑦ ᐱᖁᔭᒡᒎᖅ 
ᐋᖅᑭᑦᑕᐅᒋᐊᕐᓂᐊᕐᒪᑕ. 
 

ᑕᕝᕙᓂ ᖃᐅᔨᓴᖅᖢᑎᒍ 2007-08 ᐱᖁᑎᓄᑦ ᑕᐃᒃᑯᐊ ᐊᑐᖅᑐᑦ ᑕᕝᕙᓂ ᐅᓪᓗᒥ ᑎᓯᕝᕙᖑᑎᓪᓗᒍ 
ᐅᖃᐅᓯᕆᓚᐅᖅᓯᒪᔭᕋ ᑲᑎᒪᔨᕋᓛᓂ ᑮᓇᐅᔭᓂᑦ Federal Government-ᑯᑦ 
ᐊᑐᐃᓐᓇᕈᖅᑎᑦᑎᓯᒪᓐᖏᓗᐊᕐᓂᖏᓐᓄᑦ ᑕᒪᒃᑯᓄᖓ ᐃᒃᓴᕐᕕᓐᓄᑦ ᐊᒻᒪ ᑲᖏᖢᑯᓪᓗᓄᑦ ᐃᑲᔫᑦ 
ᑐᒃᓯᕋᖅᑕᐅᖃᑦᑕᖅᑐᑦ ᓱᕐᓗ ᑖᔅᓱᒪ ᐱᕙᓪᓕᐊᔪᓕᕆᔨᒃᑯᑦ ᑕᒪᒃᑯᐊ ᑭᓴᕐᕕᒐᓛᖑᓇᔭᖅᑐᑦ ᑐᓚᑦᑕᕐᕕᒐᓛᓪᓗ ᒥᔅᓵᓄᑦ 
ᐅᓂᒃᑳᖅᓯᒪᔪᑦ ᑕᐃᒃᑯᐊ ᐅᖃᑦᑎᐊᖅᓯᒪᒻᒪᑕ. ᑖᒃᑯᐊ ᑲᑎᒪᔨᕋᓛᑦ ᐃᓱᒪᖃᓚᐅᕐᒪᑕ ᐊᒃᓱᕈᖅᓱᑎᓪᓗ ᐊᒻᒪ 
ᐅᔾᔨᕈᓱᓪᓚᕆᖅᑲᐅᒋᕗᑦ ᑮᓇᐅᔭᓄᑦ ᑕᒪᑐᒧᖓ ᓂᓪᓕᖅᑐᖃᓐᖏᑎᐊᕐᒪᑦ ᑲᓇᑕ ᒐᕙᒪᖓ Budget ᑖᓐᓇ ᓲᕐᓗ 
ᓴᖅᑭᑲᓗᐊᕐᒪᑦ ᑕᒪᒃᑯᓄᖓ ᑐᕌᕐᓂᐊᖅᑐᓂᑦ ᐱᓗᐊᖅᑐᒥᑦ ᑕᐃᒃᑯᓄᖓ ᓄᓇᓕᓐᓄᑦ 7-ᓄᑦ ᐅᖃᐅᑕᐅᓯᒪᔪᓂᑦ 
ᑕᐃᒃᑯᐊ Department Report-ᖓᓂᑦ.  
 

ᑖᒃᑯᐊ ᑲᑎᒪᔩ ᐅᔾᔨᕈᓱᓚᐅᕐᒥᔪᑦ ᑕᒪᒃᑯᐊ ᑖᒃᑯᐊ ᑐᓴᖃᑦᑕᖅᑎᑦᑎᓇᓱᐊᖅᑐᑦ ᖃᐅᔨᓴᖅᑐᑦ ᐋᖅᑯᑕᐅᓇᔭᖅᑐᒥᑦ 
ᒫᓂᑑᕙᒥ ᓄᓇᕗᒻᒧᑦ ᒥᔅᓵᓄᑦ ᑕᒪᓐᓇ ᑲᑎᒪᔾᔪᑕᐅᖃᑦᑕᓚᐅᖅᑎᓪᓗᒍ ᕕᕗᐊᕆᒥ. ᑲᑎᒪᔨᕋᓛᑦ ᑖᒃᑯᐊ 
ᐃᑲᔪᖅᑐᐃᓪᓚᕆᑦᑐᑦ ᑕᒪᓐᓇ ᓱᕐᓗ ᑲᓇᑕᓕᒫᒥ ᑕᒪᒃᑯᓄᖓ ᐊᖅᑯᑎᓐᓄᓪᓗ ᐋᖅᑮᕙᓪᓕᐊᒐᓱᑦᑎᓪᓗᒋᑦ ᑕᒪᓐᓇ 
ᓄᓇᕗᑦ Territory-ᒋᔭᕗᑦ ᑲᓇᑕᒧᑦ ᐃᓕᖓᔭᕆᐊᖃᕐᓂᖓ ᐱᓪᓗᒍ ᐊᒻᒪ ᑮᓇᐅᔭᖃᓐᖏᓗᐊᕐᓂᖓ ᑖᓐᓇ 
ᐅᔾᔨᕐᓇᖃᑦᑕᓪᓚᕆᓕᕐᒪᑦ. 
 

ᑖᒃᑯᐊ ᑲᑎᒪᔨᕋᓛᑦ Department-ᒥᑦ ᓱᕐᓗ ᐋᖅᑮᒐᓱᐊᖅᑎᓪᓗᒋᑦ ᐃᖢᐊᓯᓕᖅᑎᑲᓐᓂᕋᓱᐊᖅᑎᓪᓗᒋᑦ 
ᐱᕙᓪᓕᐊᔪᓕᕆᔨ ᐃᑲᔫᑎᒋᖃᑦᑕᖅᑕᖏᓐᓄᑦ Business-ᕋᓛᓄᑦ ᕼᐊᒻᒪᓚᓄᑦ ᐊᒻᒪᓗ ᒪᑯᓄᖓ ᓄᓇᓕᓐᓂ 
ᐱᕙᓪᓕᐊᔪᓕᕆᔨᓄᑦ ᐃᑲᔪᖅᑎᐅᖃᑦᑕᖅᑐᓄᑦ ᐅᔾᔨᕈᓱᖅᑲᐅᔪᒍᑦ ᑕᒪᒃᑯᐊ ᑮᓇᐅᔭᑭᔅᓴᓗᐊᖅᑐᑦ ᐊᒻᒪᓗ ᑖᒃᑯᐊ 
ᑲᑎᒪᔨᕋᓛᑦ ᒥᓂᔅᑕᒥ ᑲᔪᖏᖅᓴᐃᔫᒐᓗᐊᑦ ᑕᒪᒃᑯᐊ ᐃᑲᔪᖅᑐᖅᑕᐅᖃᑦᑕᖅᑐᑦ ᒥᑭᔫᑕᐅᒐᓗᐊᑦ ᓄᓇᓕᕋᓛᓂᑦ 
ᐱᔪᓐᓇᐅᑎᖃᑦᑎᐊᖁᓪᓗᒍᑦ. 
 

ᐊᒻᒪ ᑖᒃᑯᐊ ᑲᑎᒪᔨᕋᓛᑦ ᓱᓕ ᐅᔾᔨᕈᓱᓚᐅᕐᒥᔪᑦ ᐱᑕᖃᕈᓐᓃᕐᓂᖓᓂ ᑖᓐᓇ Community Initiative Program 
ᓄᓇᓕᓐᓄᑦ ᑮᓇᐅᔭᑦ ᐃᑲᔫᑕᐅᒐᓛᖃᑦᑕᓚᐅᖅᑐᖅ. ᑖᒃᑯᐊ ᑲᑎᒪᔨᕋᓛᑦ ᐃᓕᑕᖅᓯᔫᒐᓗᐊᑦᑕᐅᖅ ᓱᕐᓗ ᐃᒫᑦ 
ᐊᖏᓂᖅᓴᓂᑦ ᐱᓕᕆᖁᓪᓗᒋᑦ ᓄᓇᓕᓐᓃᑦᑐᑦ ᑭᓯᐊᓂ ᑮᓇᐅᔭᑦ ᒥᑭᓂᖅᓴᐅᖏᓐᓇᖅᑎᓪᓗᒋᑦ ᐃᒻᒪᖃ 
ᐃᑉᐱᓇᕐᓂᖅᓴᐅᔾᔫᒥᒋᐊᕐᓗᒋᑦ ᐱᓕᕆᓇᓱᑦᑎᑎᒻᒪᑖ. ᑖᒃᑯᐊᓪᓗ ᑲᑎᒪᔨᕋᓛᑦᑕᐅᖅ ᐅᔾᔨᕈᓱᓚᐅᕐᒥᔪᑦ ᑖᒃᑯᐊ 
Department ᓯᕗᒡᒍᑎᓇᓱᑦᑕᕗᑦ ᓯᕗᓪᓕᐅᑎᒐᓱᑦᑕᖏᑦ Business Plan-ᒥᓐᓂᑦ ᑖᒃᑯᐊ ᓴᖅᑭᓯᒪᔪᓂᑦ ᒪᑯᐊ 
Department ᐃᑲᔫᑎᒋᖃᑦᑕᖅᑕᖏᑦ ᖃᓄᐃᑦᑐᑐᐃᓐᓇᐃᑦ ᓱᕐᓗ  



ᐱᖓᑦᓯᖅ, ᒫᑦᓯ 28, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᓴᖅᑭᒪᔭᕆᐊᖃᕐᓂᖏᓐᓂ ᐃᑲᔪᖅᑐᖅᑕᐅᓂᖏᑦ ᑕᒪᒃᑯᐊ ᑮᓇᐅᔭᓕᐅᕋᓱᐊᖅᑐᑦ ᐱᔾᔪᑎᒋᓪᓗᒋ. ᑖᒃᑯᐊᑦᑕᐅᖅ ᑲᑎᒪᔨᕋᓛᑦ 
ᓂᕆᐅᑦᑐᑦ ᑕᒪᒃᑯᐊ ᖃᐅᔨᓴᖅᑕᐅᓂᖏᓐᓂ Annual Report ᐊᕐᕌᑕᒫᑦ ᑖᓐᓇ ᑎᑎᕋᖅᓯᒪᔪᖅ ᓴᖅᑭᖃᑦᑕᖅᑐᖅ 
ᓴᖅᑭᕐᓂᐊᕆᐊᖓᓂ ᑕᕝᕙᓂ 2008-ᖑᓕᖅᐸᑦ ᐊᕐᕌᒍᓂᐊᖅᑐᖅ. 
 

ᑲᑎᒪᔨᕋᓛᑦ ᑭᓯᐊᓂ ᐃᓱᒫᓗᒍᑎᖃᖅᑲᐅᒻᒥᔪᑦ ᑖᒃᑯᐊ Business Plan ᐱᒋᐊᕐᓂᐊᕐᓂᕋᑦᑕᖏᑦ ᐊᐅᓚᑦᑎᔾᔪᑎᒋᔭᖏᑦ 
Nunavut Business Credit Corporation, ᑕᕝᕙᓃᖏᒻᒪᑕ ᑕᕝᕙᓂ ᒫᓐᓇ Budget-ᒥ ᐅᖃᐅᑕᐅᖅᑲᐅᔪᒥ. 
ᑲᑎᒪᔨᕌᓛᑦ ᐅᑦᔨᕈᓱᒃᑑᒐᓗᐊᑦ ᐊᒻᒪ ᒪᑯᐊ ᑐᒃᓯᕋᐅᑕᐅᔪᑦ Request for Proposal-ᖑᓂᕋᖃᑦᑕᖅᑕᕗᑦ, 
ᖃᐅᔨᓴᖅᑕᐅᔾᔪᑎᖏᑦ ᖃᐅᔨᓴᖅᑕᐅᒻᒪᑕᐃᓛᒃ ᓄᓇᕗᑦ Business Credit Corp ᒫᓐᓇᐅᔪᖅ ᐊᒻᒪ ᑖᒃᑯᐊ Nunavut 
Development Corp. ᑕᐃᒃᑯᐊ ᐱᒋᐊᕈᑕᐅᓚᐅᖅᑐᑦ, ᐱᒋᐊᖅᑕᐅᓚᐅᖅᑐᑦ ᓯᑎᕚᐅᑎᓪᓗᒍ 2006  
 

ᑭᓯᐊᓂ ᒫᓐᓇ ᑲᑎᒪᔨᓛᑦ ᐅᑦᔨᕈᓱᖅᑲᐅᔪᑦ 2005-06 ᐊᕐᕌᒍᑕᒫᑦ ᐊᑐᖃᑦᑕᖅᑕᕗᑦ ᑖᒃᑯᐊ ᑭᖑᕙᓯᒻᒪᑕ 
ᓴᖅᑭᒪᑎᑕᐅᔭᕆᐊᓕᐅᒐᓗᐊᑦ ᐅᕙᓂ ᓱᓕ ᒫᓐᓇ ᑕᑯᖏᓇᑦᑎᒍ. ᑭᓯᐊᓂ ᑲᑎᒪᔨᑦ ᑖᒃᑯᐊ ᓂᕆᐅᑦᑐᑦ ᑕᒪᒃᑯᐊ 
ᖃᐅᔨᓴᖅᑕᐅᓂᕆᔭᖏᑦ ᑕᐃᒃᑯᐊ Consultant Report ᐱᓕᕆᐊᖑᒻᒪᑕ ᒫᓐᓇ ᓂᕆᐅᑉᐳᒍᑦ ᑖᒃᑯᐊ 
ᑕᑯᔪᓐᓇᖅᓯᓂᐊᕐᕋᑦᑎᒍ ᐊᒻᒪᓗ ᑖᓐᓇ ᓂᕆᐅᑦᑐᒍᑦ ᒥᓂᔅᑕ ᐅᓂᒃᑳᑲᓐᓂᕈᓐᓇᓂᐊᕐᒪᑦ ᑖᒃᑯᐊ ᒥᒃᓵᓄᑦ ᑕᕝᕙᓂ. 
ᑲᑎᒪᔨᕋᓛᑦᑕᐅᖅ ᐅᑦᔨᕈᓱᓚᐅᖅᑐᑦ ᑖᒃᑯᐊ MOU-ᖑᓂᕋᖅᑕᖏᑦ Indian Affairs-ᑯᓐᓄᑦ ᑲᔪᓯᒋᐊᖃᓐᓂᖏᓐᓂᒃ. 
Implement-ᑕᐅᔭᕆᐊᖃᓐᓂᖏᓐᓂᒃ. Standing Committee, ᑲᑎᒪᔨᕋᓛᑦ ᒥᓂᔅᑕᒥᒃ ᑎᓕᐅᕆᒃᑲᓐᓂᓚᐅᖅᑐᒍᑦ ᑖᓐᓇ 
MOU-ᖑᓂᕋᑦᑕᖅ ᑕᕝᕗᖓ ᓴᖅᑭᓂᐊᕐᒪᑦ ᑕᕝᕗᖓ Indian Affairs-ᑯᓂ ᑕᐃᓐᓇ ᐱᓯᒪᔭᖓ ᑖᒃᑯᐊ ᐊᒻᒪᓗ ᐊᑐᖅᑕᖓ 
ᓇᓗᓇᓐᖏᑦᑐᖅ ᒫᓐᓇᐅᔪᖅ ᐊᔪᓐᓇᖏᑉᐸᑦ ᒫᓐᓇᓵᖅ ᑕᑯᔪᒪᔭᕋᓗᐊᕗᑦ.  
 

ᑖᒃᑯᐊ ᑲᑎᒪᔨᕋᓛᑦ ᐅᑦᔨᕈᓱᓚᐅᖅᑐᑦ ᐊᒥᓱᑲᓪᓚᓐᓂᒃ ᑖᒃᑯᐊ department-ᑯᑦ ᐃᒪᓐᓇᐃᑦᑐᓂᒃ ᐱᖃᓐᓂᕋᖃᑦᑕᕐᒪᑕ, 
Strategy. ᐸᕐᓇᐅᑎᒋᔭᖏᒡᒎᖅ department ᐊᒻᒪ Business Plan-ᖓᓃᑦᖢᑎᒃ ᑭᓯᐊᓂ ᑕᐃᒃᑯᐊ Business Plan-ᒥ 
ᓲᕐᓗ ᐋᖅᑭᒃᓯᒪᒐᑎᒃ ᐊᒻᒪ ᑕᕝᕗᖓ ᓴᖅᑭᑎᑕᐅᓯᒪᓐᖏᒻᒪᑕ. ᓲᕐᓗ ᐅᑯᐊᖑᔪᑦ ᑕᐃᓇᔭᕈᒃᑭᓐ ᐅᔭᕋᓐᓂᒃ, ᒥᓂᔅᑕ 
ᐅᓂᒃᑳᖅᑲᐅᔪᖅ, Carvings Stone Supply. ᐊᒻᒪ ᑖᒃᑯᐊ ᖃᓄᕐᓚᑦᑖᖅ ᓄᓇᓕᓐᓂ wages-ᓂ ᓇᑭᑦ 
ᐱᒋᐊᖅᑕᐅᖃᑦᑕᓂᐊᕐᓂᖏᑦ ᐅᕝᕙᓘᓐᓃᑦ ᓄᓇᕗᑦ Arts and Crafts Strategy. ᓴᓇᓐᖑᐊᖃᑦᑕᖅᑐᑦ ᒥᒃᓵᓂ 
ᐃᑲᔫᑕᐅᒐᔭᖅᑐᑦ ᖃᓄᐃᑦᑑᓂᐊᖅᐸᑦ ᖃᖓᓗ, ᖃᓄᕐᓗ ᐊᖏᑎᒋᔪᒥᒃ ᑮᓇᐅᔭᖃᕐᓂᐊᖅᐸᑦ ᓲᕐᓗ. ᐊᒻᒪᓗ 
ᐃᖃᓗᒐᓱᓐᓂᖅ, ᑕᒫᓂ ᑕᓯᕐᓂ, ᑕᓯᕐᓂ ᐱᓗᐊᖅᑐᖅ ᑰᒥ, ᑰᒻᒥᐅᖃᑦᑕᖅᑐᓂ ᐃᖃᓗᒃᓯᐅᕐᓂᖅ ᒪᓕᒐᖃᑦᓯᐊᖅᑑᔮᖏᒻᒪᑦ 
ᐃᑲᔪᖅᑕᐅᕌᔾᔪᒍᓐᓇᖃᑦᑕᕋᓗᐊᖅᖢᑎ. ᑖᒃᑯᐊ ᑲᑎᒪᔨᕋᓛᑦ ᒥᓂᔅᑕᒥᒃ ᑕᒪᒃᑯᓇᓐᖓᑦ Strategy-ᓂᒃ, Business Plan 
ᓴᖅᑭᑦᑎᖁᔭᕋᓗᐊᖓ ᐊᔪᓐᓇᖏᑉᐸᑦ. 
 

ᑲᑎᒪᔨᕋᓛᑦ ᐅᑦᔨᕈᓱᓚᐅᕐᒥᔪᑦ ᑕᒪᒃᑯᐊ ᐅᔭᕋᓐᓂᐊᕐᓃᑦ ᓄᓇᕗᑦ Exploration ᐊᒻᒪ ᐅᔭᕋᓐᓂᐊᖅᑎᓂᒃ ᐃᑲᔫᑏᑦ 
ᐱᕙᓪᓕᐊᔪᓂᓛᒃ ᓲᕐᓗ ᓴᖅᑭᑕᐅᓚᐅᕐᒪᑕ 2007 ᑕᐃᑲᓂ ᑲᑎᒪᔾᔪᐊᕐᑎᓪᓗᒋᑦ Prospectors and Developers 
Association. ᓱᕐᓗ ᑲᓇᑕ, ᑐᕌᓐᑐᒥ.  
 

ᑕᐃᒪ ᐃᓚᖓ ᑕᐃᑲᓂ ᓇᓗᓇᐃᖅᓯᒪᓚᐅᖅᑐᖅ ᓲᕐᓗ ᓴᖅᑭᑦᑎᔭᕆᐊᔅᓴᖅ ᐊᒻᒪ ᐱᕈᖅᑎᑦᑎᔭᕆᐊᔅᓴᖅ Uranium Policy. 
ᐊᒻᒪ ᑕᕝᕙᓂᑦᑕᐅᖅ ᑖᓐᓇ ᐱᒋᐊᖅᑕᐅᓂᐊᕐᓂᕋᖅᑕᐅᔪᖅ report-ᒥ ᑕᐃᓯᒪᒋᓪᓗᓂ Nunavut Mine Training 
Initiative, ᓲᓗ ᐃᓕᓐᓂᐊᖅᕕᐅᒐᔭᖅᑐᕉᖅ ᐅᔭᕋᖅᑕᕆᐊᓄᑦ ᓴᓇᓂᐊᕐᓂᐅᑉ ᒥᒃᓵᓄᑦ ᐃᓕᓐᓂᐊᕐᕈᒪᔪᓄᑦ. ᑲᑎᒪᔨᕋᓛᑦ 
ᓂᕆᐅᓪᓚᕆᑉᐳᑦ ᑕᒪᒃᑯᐊ ᖃᐅᔨᓴᕈᒪᓪᓗᒋᑦ, ᑕᑯᔪᒪᓪᓗᓂᔾᔪᒃ ᐊᒻᒪᓗ ᓲᕐᓗ ᑲᔪᓯᑎᑕᐅᒋᐊᖅᐸᑕ ᑖᓐᓇ ᐊᓪᓚᒃᓯᒪᔪᖅ 
ᑎᑎᕋᖅᓯᒪᔪᖅ ᑕᑯᔪᒪᑦᑎᐊᖅᑕᕋᓗᐊᕗᑦ ᑕᕝᕙᓃᖃᑕᐅᓂᕋᖅᑕᐅᔪᖅ Strategy-ᒥ. ᑭᓯᐊᓂ members-ᖑᔪᑦᑕᐅᖅ 
ᐅᑦᔨᕈᓱᓚᐅᖅᑐᑦ ᑖᒃᑯᐊ ᒐᕙᒪᑐᖃᒃᑯᑦ ᐊᒻᒪ Cumberland Resources ᑕᐃᑲᓂ ᑕᐃᒃᑯᐊ ᐊᖏᕈᒻᒥᒎᖅ 
ᐋᖅᑭᒃᓯᓯᒪᓕᕐᒪᑕ ᐃᑲᔪᖅᑎᒌᒍᒪᓪᓗᑎᒃ. ᑖᓐᓇᓗᒎᖅ ᐃᑲᔪᖅᑎᒌᒍᒪᔾᔪᑕᐅᔪᖅ ᑕᐃᒃᑯᖓ ᖃᒪᓂᕐᑐᐊᑉ ᑕᐹᓂ ᖃᓂᒋᔮᓂ 
Gold Project-ᒧᑦ ᑖᓐᓇ ᓇᓗᓇᐃᖅᓯᒪᔪᖅ ᑕᐃᒃᑯᖓ ᐊᒻᒪ ᐱᔪᓐᓇᕐᓂᖃᓱᒍ ᑕᐃᒃᑯᐊ ᓄᓇᕗᑦ Fuel Tax Rebate 
Program-ᒥᑦ.  
 

ᓂᕆᐅᕐᐳᓪᓗ ᑲᑎᒪᔨᕋᓛᑦ ᑕᒪᓐᓇ ᖃᓄᖅ ᐃᖏᕐᕋᑎᐊᕐᒪᖔᖅ ᑕᐃᒃᑯᐊ ᐃᑲᔫᑕᐅᔪᑦ Fuel Tax Rebate Program-ᒧᑦ 
ᖃᓄᕐᓗ ᐊᑐᖅᑕᐅᑎᒍᓐᓇᕐᒪᖔᑦ. ᑕᐃᒃᑯᐊ ᐅᔭᕋᑦᑕᕆᐊᖅᑐᑦ ᑕᑯᔪᒪᓂᐊᖅᑕᕗᑦ ᑕᕝᕙᓂ development partnership 
agreement, ᒥᓂᔅᑐᑉ ᑕᐃᖃᔭᖓᓂᒃ. ᐊᒻᒪᓗᑖᒃᑯᐊ ᑲᑎᒪᔨᕌᓚᑦ ᐅᔾᔨᕈᓱᓚᕐᒥᔪᑦ ᑕᒪᓐᓇ ᓲᕐᓗ ᐋᖅᑭᒋᒋᐊᕆᖃᖃᓐᓂᖓ 
ᑕᐃᑦᓱᒪ ᑲᑎᒪᔨᐅᖃᑎᑦᑕ Cambridge Bay-ᒥᐅᑉ red tape-ᖑᓂᕋᓱᓲᖓ regulatory regime. ᑕᒪᒃᑯᐊ 
ᐱᕈᖅᐸᓪᓕᐊᔪᑦ ᐅᔭᕋᑦᑕᕆᐊᓐᓂᐊᕐᓃᑦ ᐱᔾᔪᑎᒋᓪᓗᒋᑦ ᐊᕝᕕᐊᖅᑐᑦ ᐊᒥᓱᓪᓚᕆᐅᒻᒪᑕ. ᑲᑎᒪᔨᕋᓛᑦ ᑖᒃᑯᐊ ᐊᒻᒪ ᑖᓐᓇ 
ᐱᒋᐊᖅᑕᐅᓂᐊᕐᓂᖓᓂᒃ ᒥᓂᔅᑐ ᐅᖃᐅᓯᕆᓚᐅᕐᓯᒪᒻᒥᔭᖓ ᓲᕐᓗ ᐊᕝᕕᐊᖅᑯᑕᐅᓲᖑᔪᑦ ᒫᓐᓇ ᖃᐅᔨᓴᖅᑕᐅᖕᒪᑕ 
business study-ᖃᕐᖢᑎᒃ ᓲᕐᓗ ᐅᑭᐅᒃ ᒪᕐᕈᑲᓴᐅᖅᑰᖅᑐᑦ ᒥᓂᔅᑐᑉ ᐅᖃᐅᑎᒋᓚᐅᕐᓯᒪᔭᖓ ᑕᒪᒃᑯᐊ barriers to 
business ᐊᕝᕕᐊᖁᑕᐅᓲᑦ ᖃᓄᖅ ᐲᖅᐹᓪᓕᕈᓐᓇᕋᔭᕐᒪᖔᑦ. Standing Committee ᑲᑎᒪᔨᕋᓛᕗᑦ ᒥᓂᔅᑐᒥᒃ 
ᓇᓗᓇᐃᕐᓯᑦᑎᐊᖁᒻᒥᔭᕋᓗᐊᕗᑦ ᓄᓇᕗᑦᒥᐅ ᑐᓴᕐᑎᑕᐅᒐᔭᖅᐸᑕ, ᑕᒪᑐᒪ ᒥᒃᓵᓄᑦ ᖃᐅᔨᓴᕐᓂᐊᕐᓂᕋᓚᐅᖅᑕᖓᑕ 
ᐱᑦᑎᕆᐊᓐᖏᔾᔪᑕᐅᕙᒃᑐᐊᓗᐃᑦ ᑕᒪᒃᑯᐊ ᖃᓄᖅ ᐲᖅᐹᓪᓕᕐᒪᖓᑕ, ᐊᒻᒪᓗ ᐱᕙᓪᓕᑎᑦᑎᓯᒪᔪᖃᑉᐸᑦ ᖃᓄᐃᑦᑐᓂᒃ 
ᑐᓴᕈᒪᓪᓚᕆᒃᑲᓗᐊᕐᑐᒍᑦ ᓄᓇᕗᑦᒥ. 



ᐱᖓᑦᓯᖅ, ᒫᑦᓯ 28, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᒻᒪ ᑖᒃᑯᐊ ᑲᑎᒪᔨᕋᓛᑦ ᐃᒃᓯᕙᐅᑖᖅ, ᓂᕆᐅᒃᐳᒃᑕᐅᖅ ᑖᒃᑯᐊ $2.5 ᒥᓕᓐᐊᓐ ᓇᓗᓇᐃᖅᑕᐅᓯᒪᔪᖅ small 
community imitative fund. ᓄᓇᓕᕌᓛᓄᑦ ᒥᑭᓐᓂᕐᓴᓄᑦ ᑲᔪᖏᖅᓴᐅᑎᑯᓗᒃ ᑮᓇᐅᔭᖅ 2007-08-ᒥ 
ᓴᖅᑭᑕᐅᓯᒪᔪᖅ. ᑲᑎᒪᔨᕋᓛᑦ ᑖᒃᑯᐊ ᒐᕙᒪᒃᑯᓐᓂᑦ ᑖᓐᓇ ᖃᓄᖅ ᐃᖏᕐᕋᓂᖓ ᑕᑯᒃᓴᐅᑦᑎᐊᕐᓗᓂ 
ᑐᓴᐅᒪᔭᐅᑦᑎᐊᕐᓗᓂ ᐊᒻᒪ ᓇᓗᓇᐃᖅᓯᒪᑦᑎᐊᕐᓗᑎᒃ ᑭᓇᒃᑯᑦ ᑕᒪᑐᒥᖓ ᐱᓕᕆᐊᖃᖅᐸᑦ. ᖃᓄᕐᓗ 
ᐊᑐᖅᑕᐅᖃᑦᑕᕐᓂᖓᓂᒃ ᑐᑭᓯᑦᑎᐊᕈᒪᓂᐊᕐᒥᔪᒍᑦ. ᑖᓐᓇ ᐱᓪᓚᕆᐅᖕᒪᑦ ᓄᓇᕗᑦᒥᐅᓄᑦ ᑕᒪᒃᑯᐊ ᐃᑲᔫᑎᑯᓗᐃᑦ 
ᐊᑐᑦᑎᐊᕐᒪᖔᑕ ᓴᕆᒪᕆᔭᐅᖕᒪᖔᑕᓘᓐᓃᑦ ᑐᓴᖃᑦᑕᕈᒪᔪᖑᑦ ᑖᓐᓇ ᐊᑐᖅᑕᐅᑎᓪᓗᒍ.  
 

ᑖᒃᑯᐊᑦᑕᐅᖅ ᑲᑎᒪᔨᕌᓛᑦ ᐅᔾᔨᕈᓱᓚᐅᕐᑐᑦ ᑖᓐᓇ ᒐᕙᒪᑐᖃᒃᑯᑦ ᒪᓕᒐᖓᑦ Bill C-45 ᑕᕆᐅᕐᒥᐅᑕᓄᑦ 
ᐃᖃᓗᒃᓯᐅᓂᕐᒧᑦ ᑐᕌᖅᑐᖅ, ᑕᐃᑲᓂ ᒫᓐᓇ ᑲᓇᑕ ᑲᑎᒪᕕᔾᔪᐊᖓᓂ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓯᒪᓕᕐᒪᑦ. 
ᑭᓯᐊᓂ ᑖᓐᓇ ᒫᓂ ᓲᕐᓗ ᐱᖓᓲᓇᔭᕐᐸᑕ ᒪᕐᕈᓪᓗᐊᑖᒃ ᑕᒃᑯᐊ ᑲᓇᑕ ᓲᕐᓗ ᑕᕆᐅᖁᑎᖓᓃᒃᑲᑦᑕ. 2/3 ᑲᓇᑕ 
ᑕᕆᐅᖁᑎᖓᓂ ᒫᓂ ᑕᕆᐅᖁᑎᕗᑦ ᐊᖏᔪᓪᓚᕆᐊᓘᖕᒪᑦ ᓄᓇᕗᑦᒥ. ᑲᑎᒪᔨᕌᓛᑦ ᐅᑉᐱᕈᓱᑉᐳᑦ ᓄᓇᕗᑦ ᑕᐃᑯᖓ 
ᐅᖃᕆᐊᖅᑐᕆᐊᓕᐅᒐᓗᐊᑦ ᑖᓐᓇ Bill C-45 ᐱᓕᕆᓕᐊᖑᓂᖓᓂ ᐃᖃᓗᒃᓯᐅᕐᓂᐅᑉ ᒥᒃᓵᓄᑦ, ᑖᒃᑯᐊ DFO-
ᑰᔪᒃᓴᐅᔪᖅ ᐱᓕᕆᒻᒪᑕ. ᐊᒻᒪ ᑲᑎᒪᔨᕌᓛᑦ ᓂᕆᐅᓪᓚᕆᒃᑐᒍᑦ ᑕᐃᒃᑯᖓ ᓴᖅᑭᒃᑐᖃᕋᔭᖅᐸᑦ ᐱᓗᐊᖅᑐᒥᒃ ᒐᕙᒪᕗᑦ 
Government of Nunavut ᑕᐃᑯᖓ ᐃᑎᕆᐊᖅᑐᖁᔭᕋᓗᐊᕗᑦ. ᒫᓂ ᐃᖃᓗᒃᓯᐅᓂᐅᖃᑦᑕᖅᑐᑦ 
ᓂᖏᕐᑕᕐᕕᒋᔭᖓᑦ ᑕᐃᒃᑯᐊ ᐱᓱᐊᖃᑦᑕᕐᑐᑦ ᐃᑲᔪᕐᑐᕈᒪᓪᓚᕆᒃᑲᑦᑎᒍ.  
 

ᐃᒃᓯᕙᐅᑖᖅ ᒫᓐᓇ ᓄᖅᑲᑲᓚᐅᕐᑐᖓ ᑕᕝᕗᖓ ᐅᒃᑯᐃᕐᑎᕐᐸᓪᓕᐊᑎᓪᓗᒍ ᐊᒻᒪ ᑕᒪᒃᑯᐊ ᑲᑎᒪᔨᕋᓛᖑᔪᑦᑕᐅᖅ 
ᓂᓪᓕᕈᓐᓇᕐᓂᐊᕐᒥᔪᑦ ᐃᓱᒪᒋᔭᒥᓐᓂᒃ ᐱᖁᑐᐊᕈᕕᒋᑦ ᐊᒻᒪ Committee Chair-ᖑᑎᓪᓗᖓ ᑕᐃᓐᓇ ᐃᑲᔪᖅᑕᕗᑦ 
ᖁᔭᓐᓇᒦᕐᐸᕗᑦ Committee staff-ᒋᖃᑦᑕᖅᑕᕗᑦ ᐸᕐᓇᑎᓪᓗᑕ ᑕᒪᒃᑯᓂᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᑰᓕ. ᐱᐊᓚᐅᓐᖏᓂᑦᑎᓐᓂ ᑲᑎᒪᔾᔪᑎᑦᑎᑎᓐᓂ ᐃᖅᑲᐃᑎᑦᑎᔪᒪᔪᖓ 
ᐅᑯᓂᖓ, ᑖᒃᑯᐊ ᒪᓕᓪᓗᒋᑦ ᒪᓕᒐᐃᑦ 77(1) 10 ᒥᓂᑦ ᐅᖃᓪᓚᒍᓐᓇᕐᑎᑕᐅᕗᓯ. ᐊᒻᒪᑦᑕᐅᖅ 77(2) ᒪᓕᓪᓗᒋᑦ 
ᐃᓱᒪᕐᓲᑎᒋᓗᓂᒋᑦ ᑲᑎᒪᔩᑦ ᐃᒃᓯᕙᐅᑕᖓᑦᑕ ᑖᓐᓇ ᑲᑎᒪᔨᐅᖃᑕᐅᔪᖅ ᐊᑕᐅᓯᐊᓐᖏᓪᓗᓂ 
ᐅᖃᓪᓚᒍᓐᓇᖅᑎᑕᐅᔪᖅ ᑭᓯᐊᓂ ᐃᓗᓐᓇᑦᑎᐊᖏᑦ ᑲᑎᒪᔨᐅᖃᑕᐅᔪᑦ ᓂᓪᓕᓚᐅᖅᑎᓪᓗᒋᑦ. ᑕᐃᒪᓕ 
ᑲᑎᒪᔨᐅᔪᓄᑦ ᐅᖃᖅᐳᖓ ᖃᖓᑐᐃᓐᓇᒃᑯᑦ ᐊᔪᓐᓇᖏᑦᑕᕌᖓᑦ ᐊᐱᕐᓱᖃᑦᑕᕐᓗᓯ ᒪᒃᐱᒐᖏᓐᓂᒃ 
ᕿᒥᕐᕈᓇᓕᕌᖓᑦᑕ ᐱᓕᕆᕕᐅᑉ ᐊᑐᕈᒫᖅᑕᖏᓐᓂᒃ.  
 

ᐅᖃᐅᓯᔅᓴᖅᑕᖃᕐᐸᑦ ᑭᓱᑐᐃᓐᓇᕐᒥᒃ ᑐᕌᖓᔪᓂᒃ? ᒥᔅᑐ ᐊᕐᕚᕐᓗᒃ. 
 

ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᐃᑎᑦᑎᔪᒪᔪᖓ ᒐᕙᒪᒃᑯᓐᓂ ᐊᖏᖃᑎᒌᒐᓱᓚᐅᕐᓯᒪᒐᑦᑕ 
ᒐᕙᒪᒃᑯᓐᓄᑦ ᐃᓅᓯᓕᒫᖃᐃ ᐊᕝᕙᖓ ᐅᕙᒍᑦ ᑖᒃᑯᐊ ᓇᖕᒥᓂᖅ ᓄᓇᕘᒻᒥᐅᓕᑦᑎᐊᑦ ᐃᓘᓐᓇᖏᑦ ᓄᓇᑖᖁᓪᓗᒋᑦ 
ᒐᕙᒪᖃᖁᓪᓗᒋᑦ.  
 

ᑖᓐᓇ ᐱᔾᔪᑎᒋᓪᓗᒍ ᐊᖏᖃᑎᒌᒃᓯᒪᔪᑦ ᓄᓇᑖᕈᑎᓂ ᓇᓗᓇᐃᖅᑎᖅᐅᓯᒪᔪᑦ ᓈᓴᐅᑎᖓ 24 ᐃᓄᐃᓪᓗ 
ᐊᒃᑐᖅᑕᐅᓂᖏᑕ ᐃᑲᔪᕈᑎᒋᔭᖏᓐᓄᑦ. ᐊᒻᒪᓗᑦᑕᐅᖅ ᐊᓯᖏᑦ ᑕᐃᒃᑯᐊ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ.  
ᐊᒻᒪᓗᑦᑕᐅᖅ ᐃᓄᐃᑦ ᑎᒥᖁᑎᒋᔭᖏᑦ ᑕᐃᒃᑯᐊ ᐃᓕᓴᕆᔭᐅᓯᒪᔪᑦ ᑖᒃᑯᐊ ᓈᓴᐅᑎᖏᑦ ᐊᑐᕐᓗᒋᑦ ᓄᓇᑖᕈᑎᑎᒍᑦ. 
 

ᑕᐃᒃᑯᐊ ᓄᓇᓕᕐᓂᖕᒥᐅᑦ ᐃᑲᔪᖅᑐᖅᑕᐅᖃᑦᑕᕆᐊᖃᕐᒪᑕ ᐱᕙᓪᓕᐊᔪᓕᕆᔭᒃᓴᓂ ᓯᕗᓂᒃᓴᑦᑎᓐᓂ ᐊᒻᒪᓗᑦᑕᐅ 
ᓄᓗᐃᔮᖕᓂ ᓲᕐᓗ ᐅᔭᕋᕐᓂᐊᕐᓂᕐᕕᖕᒥ BaffinLand-ᒥᐅᓐ ᑕᐃᒃᑯᐊ ᖃᐅᔨᓴᓕᖅᑎᓪᓗᒋᑦ 
ᐃᑰᑕᖅᐸᓪᓕᐊᓕᖅᑎᓪᓗᒋᑦ ᐊᕐᕌᒍ ᐊᒥᓲᙱᑦᑐᑦ ᐊᓂᒍᕐᓯᒪᓕᖅᑐᑦ. ᐅᖃᐅᓯᖃᓚᐅᕐᓯᒪᖕᒪᑕ ᓄᓇᓕᒡᓄ 
ᐊᑦᑐᖅᑕᐅᓯᒪᔪᓂᒃ ᒥᑦᑎᒪᑕᓕᒃ, ᐃᒡᓗᓕ, Arctic Bay. ᑕᐃᒃᑯᐊ Contract-ᑕᐅᓯᒪᓪᓗᑎᒃ ᒥᑦᑎᓚᑕᓕᖕᒥᐅ 
ᑯᐊᐸᖏᓐᓄᑦ ᐃᖅᑲᓇᐃᔭᖅᑎᑖᖁᓪᓗᒋᑦ 40-ᖏᓐᓃᑦᑐᓂᒃ ᐃᖅᑲᓇᐃᔭᖅᑎᑖᖁᓪᓗᒋᑦ ᐃᓚᖃᕐᓗᑎᒃ 
ᓂᕿᖃᖅᑎᑕᐅᓗᑎᒡᓗ ᐃᖅᑲᓇᐃᔭᖅᑎᓄᑦ, ᐊᒻᒪ ᓴᓇᔭᐅᒃᑲᓐᓂᖁᓪᓗᒍ ᐊᖅᑯᑎ Mel Inlet-ᒥ ᓄᓘᔮᖕᓄ. ᑕᐃᒪᓕ 
ᐅᖃᐅᔾᔭᐅᓯᒪᓕᕐᐳᖓ ᑖᒃᑯᐊ Contract-ᖑᔪᑦ ᓄᑖᕈᕆᐊᖅᑕᐅᙱᑐᐃᓐᓇᕆᐊᖃᕐᒪᑕᒎᖅ.  
 

ᐅᔭᕋᖕᓂᐊᕐᕕᒃ ᓱᓕ ᒪᑐᐃᖓᙱᑦᑐᖅ ᐊᒻᒪᓗᑦᑕᐅ ᐊᒃᑐᖅᑕᐅᓯᒪᔪᑦ ᓄᓇᓕᐅᔪᑦ ᑎᑭᑕᐅᓕᕇᕐᒪᑕ. ᐱᕙᓪᓕᐊᔪᑦ 
ᐱᕙᓪᓕᐊᔾᔪᑎᒃᓴᓄᑦ ᐃᑲᔪᕈᑎᒃᓴᓄᑦ ᓄᓇᕗᑦ ᒐᕙᒪᒃᑯᖓᑦ ᑎᒥᐅᖕᒪᑦ ᓴᐳᒻᒥᓯᕆᐊᖃᖅᑎᑕᐅᓪᓗᓂ 
ᐃᓱᒫᓗᒃᐸᒃᑐᓂᒃ ᓄᓇᕗᒥᐅᓂᒃ. ᐊᔭᐅᖅᑐᐃᕗᖓ ᒐᕙᒪᒃᑰᓐᓂᑦ ᐊᔭᐅᖅᑐᐃ ᒥᑦᑎᒪᑕᓕᖕᒥᐅᑦ ᐃᒃᐱᐊᕐᔪᖕᒥᐅᑦ 
ᐃᒡᓗᓕᖕᒥᐅᑦ ᑲᖏᖅᑐᒑᐱᒻᒥᐅᒡᓗ, ᐃᑲᔪᖅᑐᖅᑕᐅᓂᕐᓴᐅᖁᓪᓗᒋᑦ ᑮᓇᐅᔭᓕᐅᕋᓱᐊᕐᓂᕐᒧᑦ 
ᐱᕙᓪᓕᐊᔾᔪᑎᐅᖃᑦᑕᖅᑐᓂ ᑕᐃᑲᓂ. ᑭᓯᐊᓂ ᓇᓂᓯᕕᖕᒥ ᐊᔾᔨᖃᑐᐃᓐᓇᕆᐊᖃᕋᑦᑕ ᐊᕐᕌᒍᑦ ᐊᓂᒍᕐᓯᒪᓕᖅᑐᑦ 
ᐅᓄᙱᑦᑑᒐᓗᐊᑦ ᑕᐃᒪᐃᓚᐅᕐᒪᑦ.  

(ᑐᓵᔨ ᓄᖅᑲᕐᐳᖅ) ᐃᓚᒃᑲᓐᓂᒐᓛᓪᓗᒍ ᑖᓐᓇ Inuit Impact Benefit Agreement-ᖑᓂᕋᖅᑕᐅᔪᖅ ᐊᒃᓱᐊᓗ 
ᐋᖅᑭᑦᑎᐊᕆᐊᖃᕐᓂᐊᕐᒪᑦ ᒐᕙᒪᒃᑯᑦ ᐃᓚᐅᑦᓯᐊᕆᐊᖃᕐᓂᐊᖅᑐᑦ ᑕᕝᕘᓇ. ᐅᖃᖃᑦᑕᖅᑑᒐᓗᐊᑦ ᐃᓚᐅᙱᓐᓇᑕᓕ 
ᑖᒃᑯᓄᖓ, ᑭᓯᐊᓂ ᐃᓚᐅᙱᑐᐊᕐᐸᑕ ᑖᒃᑯᐊ ᓄᓇᓖᑦ ᖃᓂᒋᔮᓃᑦᑐᑦ ᑭᑭᑕᐅᑐᐃᓐᓇᕆᐊᖃᕐᒪᑕ. ᖃᐅᔨᒪᓪᓗᑕᓗ 
ᐃᓱᒪᖃᑦᑎᐊᖅᑐᓕᒫᑦᑎᐊᑦ ᐃᓚᐅᔭᕆᐊᖃᕐᓂᐊᖅᑐᑦ. ᑕᒪᓐᓇ ᓄᓇᖓᑦ ᑕᕆᐅᖓᓄᑦ ᓱᕈᖅᑕᐅᖁᓇᒍ. 
ᖃᐅᔨᒪᒐᑦᑕᓗ ᐅᒥᐊᕐᔪᐊᕐᒥᒎᖅ ᐊᖏᔪᒥᒃ ᓈᒻᒪᒃᑐᖃᙱᒻᒪᑦ ᓄᓇᕐᔪᐊᒥ ᓴᓇᓂᐊᖅᑐᒡᒍᖅ ᐅᒥᐊᕐᔪᐊᕐᒥᒃ ᐊᖏᔪᒥᒃ 
ᓇᒻᒪᒃᑐᒥᒃ. ᐃᓱᒪᔪᑦ ᐱᖓᓱᓪᓗᐊᖑᓇᔭᖅᑰᖅᑐᒍᒡᒎᖅ Football Fields ᑭᓱᓂᒃᑯᐊ, ᐊᕐᓴᕐᕖᑦ, ᑕᐃᒪᓐᓇ 
ᐊᑦᑎᒋᓂᐊᖅᑰᕐᒪᒍ.  
 
ᑭᓱᐃᓐᓇᓕᒪᕌᓗᒃ ᑕᒡᕗᖓ ᐊᑐᕐᓯᒃᔪᐊᕐᓂᐊᖅᑐᐊᓘᒻᒪᑕ NTI-ᒃᑯᓪᓗ, ᐊᒻᒪᓗ ᕿᑭᖅᑕᓂ ᐃᓄᐃᑦ Association-ᒃᑯ, 
ᒐᕙᒪᒃᑯᓪᓗ ᒥᑦᑎᒪᑕᓕᒻᒥᐅᑦ ᓄᓇᓖᓪᓗ ᑖᒃᑯᐊ ᐊᒃᑐᖅᑕᐅᓂᐊᖅᑐᑦ. 
 
ᐃᓚᐅᔪᐃᓐᓇᑦᑎᐊᖑᔭᕆᐊᖃᕐᓂᐊᖅᑐᑦ. ᑕᐅᑑᔭᕆᐊᖃᙱᑦᑐᑦ ᒐᕙᒪᒃᑯᑦ ᐱᓕᕆᐊᖑᒻᒪᑕᓕᐅᑯᐊ ᑲᒪᒋᔾᔮᖏᑕᕗᑦ. 
ᑲᒪᒋᔭᕆᐊᖃᖅᑕᖏᑦ ᓄᓇᕗᑦ ᒐᕙᐅᖕᒪᑕ ᐊᒻᒪᓗ ᐊᒃᑐᐃᓂᐊᖅᑐᓂ ᓄᓇᓕᓐᓂ ᐅᔾᔨᕐᖢᑦᑎᐊᕆᐊᖃᕐᒪᑕ. ᑖᒃᑯᐊ 
ᓄᓇᓖᑦ ᐱᓗᐊᖅᑐᒥᒃ ᒥᑦᓯᒪᑕᓕᖕᒥ ᐊᖅᑯᑎᒋᔭᐅᖕᒪ ᑖᒃᑯᓄᖓ Baffin Land-ᒃᑯᓐᓄᑦ Economic 
Development-ᒧᑦ ᑭᑭᑕᐅᓯᒪᕙᒌᓕᕐᐸᑕ ᖃᓄᐃᓕᖓᓂᐊᕐᐸᓪᓕᑭᐊ ᑭᖑᓂᑎᓐᓂ. ᐊᐱᕐᓱᒃᑲᓐᓂᕐᓂᐊᕋᒪ ᑖᔅᓱᒪ 
ᒥᑉᓵᓅᑉᐸᑦ ᐅᐊᑦᑎᐊᕈ. ᖁᔭᓐᓇᒦᒃ, ᐃᓯᒃᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒫᓐᓇ ᐊᑎᓕᐅᕐᓯᓯᒪᔪᓐᓃᕋᒪ ᐅᖃᓪᓚᑐᐃᓐᓇᕈᒪᔪᓂᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᙵᓱᑦᑎᒍᒪᓪᓗᒍ ᒥᓂᔅᑕᐅᔪᖅ ᐃᖅᑲᓇᐃᔭᖅᑎᖏᓪᓗ 
ᑲᑎᒪᑐᐃᓐᓇᖅᑎᓪᓗᑕ.  
 
ᐅᖃᐅᓯᕆᔪᒪᔭᒃᑲ ᑕᕝᕙᓂ ᐃᓚᖏᓂ ᐊᐱᕐᓱᑲᓐᓂᓂᐊᕐᒥᔪᖓ ᑕᕝᕙᓂ ᑮᓇᐅᔭᓂ ᐊᑐᖅᑐᔅᓴᐅᔪᓂ ᐱᒋᐊᕐᓯᒪᔪᖅ 
ᐃᔅᓯᕙᐅᑕᕆᔭᐅᓪᓗᖓ ᒐᕙᒪᒃᑯᑦ ᐊᐅᓚᓂᖏᓐᓄᑦ ᓵᑕᔅᓴᐅᓂᖏᓐᓄᓪᓗ ᒪᑐᐃᖓᔭᕆᐊᖃᕐᓂᖓᓄᑦ 
ᑕᑯᔅᓴᐅᑎᐊᕆᐊᖃᕐᓂᖏᓐᓄᑦ ᑖᒃᑯᐊ ᐱᓕᕆᐊᖑᔪᑦ ᐊᐅᓚᑕᐅᕙᑦᑐ ᑕᕝᕙᖓᑦ ᐱᔾᔪᑎᖃᖅᑎᓪᓗᒋᑦ 
ᐊᑐᖅᑐᐊᖅᑎᐅᔪᓄᑦ ᑯᐊᐳᕇᓴᒃᑯᓐᓄ ᐊᒻᒪᓗ ᑲᑐᔾᔨᖃᑎᒌᖑᔪᓂ ᐃᑲᔪᕈᑕᐅᕙᑦᑐᓄᑦ ᑕᒪᒃᑯᓄᖓ.  
 
ᐊᐱᖅᓱᖅᕕᒋᓂᐊᕐᒥᔭᕋᑦᑕᐅᖅ ᐱᔾᔪᑎᖃᕐᑐᖅ ᑕᐃᒃᑯᐊ ᖃᐅᔨᓴᖅᑕᐅᓂᓚᐅᖅᑕᖏᑦ ᐃᖏᕐᕋᔪᓕᕆᔨᒃᑯᓐᓄᑦ 
ᖃᓄᐃᓕᐅᖅᐸᓪᓕᐊᓯᒪᓕᕐᒪᖔᑕ ᑖᒃᑯᐊ ᑕᒪᒃᑯᓂᖓ ᓴᖅᑮᓇᓱᑦᑎᓪᓗᒋᑦ ᐃᓱᒫᓘᒍᑕᐅᔪᓂᑦ 
ᓇᓗᓇᐃᖅᑕᐅᓯᒪᔪᓂᑦ. 
 
ᐊᒻᒪᓗ ᐊᕐᕌᒍᒥ ᐊᓂᒍᖅᑐᒥᑦ ᐃᓱᒫᓘᒍᑎᖃᖅᓯᒪᒻᒥᒐᒪ ᐃᓕᖅᑯᓯᕆᔭᐅᕙᑦᑐᓂᑦ ᖃᓄᖅ 
ᑭᐅᑦᑕᖃᑦᑕᕈᓐᓇᕐᓂᖏᓐᓄᑦ ᑕᐃᒃᑯᓄᖓ ᐃᑲᔪᕈᑕᐅᕙᑦᑐᓄᑦ. ᕿᒥᕐᕈᒋᐊᓪᓚᓂᐊᕐᒥᔪᖓ ᑐᑭᓯᒋᐊᒃᑲᓐᓂᕈᒪᓪᓗᖓᓗ 
ᖃᓄᐃᑦᑐᓪᓚᕆᓐᓂ ᖃᓄᖅ ᑖᒃᑯᐊ ᖃᐅᔨᒋᐊᖅᐸᒻᒪᖔᑕ. 
 
ᐊᒻᒪᓗ ᑕᐃᒃᑯᓄᖓ ᐅᒥᐊᒃᑯᕕᐅᔪᓄᑦ ᑐᓚᑦᑕᕐᕕᐅᔪᓄᓪᓘᓐᓃᑦ ᐊᑯᓂᑲᓪᓚ ᑕᒪᓐᓇ ᐱᓕᕆᐊᖑᕙᓪᓕᐊᖑᑎᓪᓗᒍ. 
ᓈᒻᒪᓯᑉᐸᑦ ᑕᒪᒃᑯᓂᖓ ᑐᓴᖅᑎᑕᐅᔪᒪᓂᐊᕐᒥᔪᖓ ᖃᓄᐃᓕᐅᖅᐸᓪᓕᐊᓕᕐᒪᖔᑕ ᑕᒪᒃᑯᐊ  

ᒥᔅᓵᓄᑦ ᐅᕝᕙᓘᓐᓃᑦ ᐊᓯᖏᓐᓄᑦ ᐅᒥᐊᒃᑯᕕᐅᔪᓄᑦ ᑐᓚᑦᑕᕐᕕᐅᔪᓄᑦ ᐅᖃᐅᓯᕆᔭᐅᖃᑦᑕᖅᑐᑦ ᑕᒫᓂ ᓄᓇᕗᒻᒥ. 
 
ᖃᐅᔨᒪᔪᖓ ᑭᓐᖒᒪᔭᐅᒻᒪᑕ ᑕᒪᒃᑯᐊ ᐊᒻᒪᓗ ᐃᒪᐃᖃᑦᑕᖅᓯᒪᒻᒪᑕ ᑐᐊᕕᕐᓇᖅᑐᓕᕆᔨᒃᑯᑦ 
ᐃᐸᕌᖅᓴᕆᐊᖃᕐᒪᕆᑦᑐᑎᑦ ᕿᑎᖓᓄᖅᑲᐃ ᐃᑲᔪᕋᓱᑦᑐᑎᑦ. ᐊᑦᑕᓇᓐᖏᓂᖅᓴᒥᑦ ᐱᑕᖃᕆᐊᖃᓪᓚᕆᒃᑲᓗᐊᖓᑦ 
ᐃᑲᔪᕈᓐᓇᕐᓂᐅᔪᒥᑦ ᑕᐃᒪᐃᑦᑕᕆᐊᖃᕐᐸᑦ ᐅᕙᓃᓐᓇᐅᖏᑦᑐᑦ ᐊᒥᓱᓂᑦ ᓄᓇᓕᐅᔪᓂᑦ ᐱᐅᒋᒐᓗᐊᕈᑦᑎᒍ 
ᐱᐅᒋᓐᖏᒃᑲᓗᐊᕈᑦᑎᒍ ᑕᒪᒃᑯᐊᖑᖃᑦᑕᕐᖓᑕ ᐅᐸᓗᖓᐃᖅᓯᒪᕕᒋᒐᓗᐊᕋᑦᑎᒍ.  
 
ᑖᓐᓇ ᓇᐃᓈᕐᓗᒍ ᐅᖃᓯᔅᓴᖃᕐᕕᒋᑐᐃᓐᓇᖅᑕᕋ ᐊᒻᒪᓗ ᐊᐱᖅᓱᖃᑦᑕᕐᓂᐊᕆᕗᖓ ᒥᓂᔅᑕᐅᔪᑦ ᐊᐱᖅᓱᕐᓇᐅᓕᖅᑲᑦ 
ᑕᕝᕙᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᐅᖃᐅᓯᔅᓴᑐᐃᓐᓇᐃᑦ ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᑐᓐᖓᓱᑦᑎᒍᒪᓪᓗᒍ ᒥᓂᔅᑕ ᐊᒻᒪᓗ ᑖᒃᑯᐊ ᐃᑲᔪᖅᑎᖏᑦ. 
ᓇᐃᓈᕆᐊᕐᓂᐊᕆᕙᒃᑲᑦᑕᐅᖅ ᐅᖃᐅᓯᔅᓴᒃᑲ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᐱᒻᒪᕆᐅᓂᖅᐸᖑᖃᑕᐅᒻᒪᑕ ᑕᕝᕙᓂ ᒐᕙᒪᒃᑯᓐᓂ. 
 
ᑖᓐᓇ ᒥᓂᔅᑕᐅᑉ ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕᐅᓪᓗᓂ ᐅᖃᓚᐅᕐᖓᓪᓗ ᑮᓇᐅᔭᐃᑦ ᐊᑐᖅᑐᔅᓴᐃᑦ 
ᐅᖃᐅᓯᖃᕐᑎᓪᓗᒋᑦ ᓯᕗᓂᔅᓴᑎᓐᓂ ᐃᓱᒪᒋᔭᒃᑯᓪᓕ ᑕᒪᒃᑯᐊ ᑮᓇᐅᔭᑎᒍᑦ ᐱᕙᓪᓕᐊᔪᓐᓇᕐᖓᑕ. ᒪᓕᑉᐸᓚᐃᒻᒪᑕ 
ᑕᒪᒃᑯᓂᖓ ᒐᕙᒪᒃᑯᓂᑦ ᑮᓇᐅᔭᓂᑦ ᐱᖃᑦᑕᑕᑦᑎᓐᓂ ᑕᒪᒃᑯᓂᖓ ᓄᒃᑎᖅᑕᐅᔪᓂᑦ ᑐᕚᖃᖃᑦᑕᕋᑦᑕ ᓄᓇᕗᑦ 
ᒐᕙᒪᒃᑯᖏᓛ.  
 
ᑕᐃᒫ ᑐᕚᖃᕐᑎᓪᓗᑕ ᓱᕐᓗ ᐱᓪᓚᕆᐅᔫᔮᓐᖏᑦᑐᑎᑐᑦ ᑕᒪᓐᓇ ᑮᓇᐅᔭᓕᕆᓂᖅ ᑮᓇᐅᔭᓕᕆᔾᔪᑎᒋᓇᓱᐊᖅᑕᕗᑦ 
ᑲᔪᓯᑦᑎᐊᓂᖃᔾᔮᖏᒻᒪᑕ ᐊᒻᒪᓗ ᓄᓇᓕᖁᑎᒋᔭᕗᑦ ᑕᐃᒪᓕ ᐅᕙᑦᑎᓐᓄᑦ ᐱᒻᒪᕆᐅᕗᖅ ᒪᓕᒐᓕᐅᖅᑎᑯᓐᓄᓪᓗ 
ᒐᕙᒪᒃᑯᓐᓄᓪᓗ ᐊᔅᓱᕈᑦᑎᐊᕋᓱᐊᕐᓗᑕ. ᑕᒪᓐᓇ ᑮᓇᐅᔭᓕᕆᐅᕈᑎᒋᓇᓱᐊᖅᑕᕗᑦ ᒪᑭᒪᑎᑦᑎᐊᖏᓐᓇᕋᓱᐊᕐᓗᒍ  
 
. . . ᑕᐃᒃᑯᐊ ᓄᓇᑖᕐᓂᕐᒧᑦ ᑲᑐᔾᔨᖃᑎᒌᖑᓪᓗᑎᑦ ᐊᒻᒪᓗ ᒐᕙᒪᑐᖃᒃᑯᑦ ᐱᕙᓪᓕᐊᔪᓕᕆᔨᑯᓪᓗ. ᑲᑐᔾᔨᓗᑕ 
ᐊᔅᓱᕈᕆᐊᖃᕐᓂᐊᕋᑦᑕ ᑖᒃᑯᐊ ᐱᔭᕆᐊᑭᓐᓂᖅᓴᐅᓂᐊᕐᖓᑕ ᑕᖅᑲᒃᑯᓄᖓ ᐱᓕᕆᕕᖃᕐᑐᓄᑦ 
ᐱᔪᓐᓇᖅᓯᕙᓪᓕᐊᓂᐊᖅᑲᑕ ᓄᓇᕗᒻᒥ ᐱᓕᕆᕕᐅᓂᐊᖅᑐᓂᑦ.  
 
ᐃᓚᖓᑦ ᑭᓐᖑᖅᓯᒪᕙᒃᑲᑦᑎᒍ ᕿᑎᕐᒥᐅᓂ ᐆᒃᑑᑎᒋᓗᒍ ᖃᐅᔨᒪᓛᕆᒐᒃᑯ ᑕᐅᕙᓂ ᑕᐃᒃᑯᐊ 
ᐅᔭᕋᓐᓂᐊᕕᔅᓴᐅᔪᓐᓇᖅᑐᑦ ᑭᓯᐊᓂ ᐱᖁᑎᕐᔪᐊᓂᑦ ᐊᑐᐃᓐᓇᖃᓐᖏᓇᑦᑕ ᐅᔭᕋᓐᓂᐊᓂᕐᒧᑦ ᑲᔪᓯᔾᔪᑕᐅᔪᓐᓇᖅᑐᒥᑦ. 
ᐊᑕᐅᓯᕐᒥᑦ ᐅᔭᕋᓐᓂᐊᕐᕕᐅᔪᖅ ᓴᖅᑮᔪᓐᓇᕐᒪᑦ ᑮᓇᐅᔭᕐᔪᐊᖑᔪᓂᑦ ᑳᓐᑐᕌᓯᖃᑦᑕᕐᓗᑎᑦ ᓴᖅᑭᑕᐅᔪᓐᓇᕋᔭᖅᑐᓂᑦ 
ᑕᒫᓂ ᓄᓇᓕᓐᓂ.  

ᑕᒪᒃᑯᐊ ᑮᓇᐅᔭᖃᕐᑎᑕᐅᑉᐸᑕ ᑮᓇᐅᔭᓂᑦ ᐊᑐᕈᒪᖃᑦᑕᓂᐊᕐᖓᑕ ᐊᒻᒪᓗ ᑕᒪᒃᑯᐊ ᐱᓕᕆᕕᖃᑦᑐᑦ 
ᓴᖅᑮᖃᑦᑕᓂᐊᖅᑐᑦ ᑮᓇᐅᔭᒥᒃ ᐊᑐᕈᓐᓇᖅᑐᑦ. 
 
ᑮᓇᐅᔭᐃᔭᓐᓂᖅᓴᐅᕙᒻᒪᑦ ᔨᐊᓗᓇᐃᕝ, ᐅᐃᓂᐸᐃᒡᒥ, ᐋᑐᕚᒥᓪᓗ. ᑕᒫᓂᑦᑕᐅᖅ ᑕᐃᒃᑯᐊ ᑮᓇᐅᔭᑦ ᑕᒫᓂ 
ᓄᓇᕗᒻᒦᑎᒋᐊᖃᕋᓗᐊᕐᕋᑦᑎᒍ. ᓄᓇᓕᓐᓄᑦ $1.00-ᓚᐅᒐᓗᐊᖅ ᐊᖏᔭᐅᑉᐸᑦ ᐊᖏᓪᓕᕙᓪᓕᐊᑐᐃᓐᓇᕈᓐᓇᕐᖓᑦ. 
 
ᐃᑲᔪᖅᑐᕆᐊᖃᑦᑕᕗᑦ ᑕᖅᑲᒃᑯᐊ ᐱᓕᕆᕕᖃᑦᑐᑦ, ᐱᓕᕆᓂᕐᒧᑦ ᐱᖁᑎᕐᔪᐊᓄᑦ ᐱᑕᖃᑦᑑᒐᓗᐊᖅ ᐃᓪᓘᔪᓂᒃ 
ᐊᓪᓚᒡᕕᒋᔭᐅᒍᓐᓇᖅᑐᓂᒃ ᓄᓇᕗᒻᒥᖃᐃ ᐊᑭᑐᓂᖅᓴᐅᕙᓪᓚᐃᒻᒪᑦ ᐱᓕᕆᕕᖃᕋᓱᓪᓗᓂ ᑕᒫᓂ ᓄᓇᕗᒻᒥ. 
ᐊᑭᑭᓐᓂᖅᓴᐅᑎᓪᓗᒍᓕ ᓴᓇᓗᓄ ᐃᓪᓗᒥᒃ ᑕᐅᓇᓂ ᖃᓪᓗᓈᑦ ᓄᓇᖓᓐᓂ. ᑕᐃᒃᑯᐊᓕ ᓴᓇᑐᐃᓐᓇᕐᓗᑎᒃ 
ᐊᑐᖅᑐᐊᑎᑦᑎᒍᓐᓇᕐᖓᑕ ᑭᓯᐊᓂᓕ ᐃᒻᒥᓂᒃ ᒫᓐᓂ ᓄᓇᕗᒻᒥ ᓴᓇᓗᑕ ᐃᓪᓗᒥᒃ ᓄᓇᓯᐅᑎᖃᕝᕕᒻᒥᒃ, 
ᐊᓪᓚᒡᕕᐅᔪᓂᒃ.  
 
ᑕᐃᒪᓗ ᕿᓂᕆᐊᖃᕋᔭᕆᓪᓗᑎᒃ ᐃᖅᑲᓇᐃᔭᖅᑎᐅᒐᔭᖅᑐᓐᓂ ᐊᒃᓱᕈᓐᓇᑐᒻᒪᕆᐅᖃᑦᑕᕐᖓᓐ ᐊᒻᒪᓗ 
ᕿᓂᕆᐊᖃᕆᓪᓗᑕ ᑕᒪᒃᑯᓂᖓ ᑮᓇᐅᔭᓕᕆᔨᐅᒍᓐᓇᖅᑐᓂᒃ ᐱᓕᕆᕕᖁᑎᒋᔭᑦᑎᓐᓄᑦ ᓄᓇᑦᑎᓐᓂ.  
 
ᖃᐅᔨᒪᔪᐃᓐᓇᐅᒐᑦᑕ ᑮᓇᐅᔭᓕᕆᓂᕐᒧᑦ ᑐᑭᓯᐅᒪᑦᑎᐊᕐᓗᓂ ᑭᓯᐊᓂ ᑲᔪᓯᑦᑎᐊᕕᔅᓴᐅᒻᒪᑦ ᐊᒻᒪᓗ ᑕᒫᓂ 
ᐱᒻᒪᕆᐅᕗᖅ ᓄᓇᕗᒻᒥ ᐊᐅᓚᑦᑎᓇᓱᐊᕐᓗᓂ ᑕᒪᒃᑯᓂᖓ ᑮᓇᐅᔭᓕᕆᔨᑕᖃᖏᑉᐸᑦ ᐊᒃᓱᕈᓐᓂᖅᓴᐅᔪᓐᓇᕐᖓᑕ 
ᑕᒪᒃᑯᐊ ᐱᓕᕆᕕᖁᑎᖃᑦᑐᑦ ᒪᓕᒃᑕᐅᔭᕆᐊᖃᑦᑐᓪᓗ ᐋᖅᑭᒃᓯᒪᓂᖏᑦ ᑲᓇᑕᒥ ᑖᒃᓯᔭᖅᕕᐅᖃᑦᑕᖅᑐᑦ ᓄᓇᕗᒻᒥ 
ᒐᕙᒪᑐᖃᒃᑯᓪᓗ. ᐅᖃᑦᑕᖅᕕᖃᖃᑦᑕᒥᒻᒪᑕ ᐊᑐᖅᑐᐊᕐᓂᐅᔪᓄᑦ ᑕᒪᒃᑯᐊ ᐱᔭᕆᐊᑐᔪᒡᒍᑕᐅᒻᒪᑕ ᐊᑦᔨᒌᖏᑦᑐᓂᓛᑦ 
ᐃᑉᐱᒋᔭᕆᐊᖃᑦᑕᕗᑦ. 
 
ᕿᑎᕐᒥᐅᓂᓕ ᐊᒥᓲᒻᒪᑕ ᐱᕕᒃᓴᐅᔪᓐᓇᖅᑐᑦ ᐊᕐᕌᒍᓂ ᐱᖓᓱᓂᒃ ᒪᓕᒐᓕᐅᖅᑎᐅᓕᖅᑎᓪᓗᑕ ᑕᑯᓯᒪᖏᓐᓇᒪ 
ᓄᑖᖑᔪᓂᒃ ᐱᓕᕆᕕᐅᔪᓂᒃ ᓴᖅᑭᖅᑐᓂᒃ. ᖁᓪᓗᖅᑑᒨᖅᓯᒪᒻᒥᒐᒪ ᑕᖅᑮᖅᑲᐃ ᒪᕐᕉᓕᖅᑐᒃ ᖃᖓᑕᓲᒃᑯᕕᒻᒥ 
ᐅᖃᐅᔾᔭᐅᖃᑦᑕᓚᐅᕐᕋᒪ ᑕᒪᒃᑯᐊ ᐱᓕᕆᕕᖃᐅᓗᐊᕈᓐᓃᕐᖓᑕ ᐱᑕᖃᕈᓐᓂᕐᖓᑦ ᐊᒻᒪᓗ ᑖᓐᓇ 
ᒪᓕᒐᓕᐅᖅᑎᐅᖃᑎᒐ ᑕᐅᕙᓐᖔᖅᓯᒪᔪᖅ ᐊᖏᕈᓐᓇᖅᑐᖅ. 
 
ᐃᖃᓗᒃᑑᑦᑎᐊᕐᒥ ᖃᓄᐃᓗᐊᖏᑦᑐᖅ ᒐᕙᒪᒃᑯᓐᓂ ᐊᓪᓚᕝᕕᖃᒻᒥᒻᒪᑕ ᑭᓯᐊᓂᓕ ᑐᕚᖃᓗᐊᑐᐃᓐᓇᕈᒪᓐᖏᒻᒥᒐᑦᑕ 
ᒐᕙᒪᒃᑯᓐᓂᑦ ᑕᐃᒃᑯᐊᓗ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᐅᔪᑦ ᐃᒫᒃ ᐊᓯᐊᓂᒃ ᔨᐊᓗᓇᐃᕝᒨᖅᑐᑎᓪᓘᓐᓃᑦ 
ᓂᐅᕕᕆᐊᓲᖑᒻᒪᑕ ᐃᐊᑦᒪᑕᓐᒧᓘᓐᓃᑦ.  
 
ᐊᓱᕈᕆᐊᖃᒻᒪᕆᒃᑲᑦᑕ ᒐᕙᒪᐅᓪᓗᑕ ᑕᐃᒪ ᐊᕐᕌᒍᑦᑕᕋᓗᐊᕋᐃᑉᐸᑦ ᑮᓇᐅᔭᓕᕆᔨᐅᓗᑎᒃ. ᐄ, ᖁᓚᓐᓇᖏᑦᑐᒥᒃ 
ᓯᕗᓂᒃᓴᖃᑦᑎᐊᕋᓗᐊᖅᑎᓪᓗᒍ 89-90-ᐳᓴᓐ ᒐᕙᒪᑐᖃᒃᑯᓐᓂᑦ  

ᑮᓇᐅᔭᖅ ᐱᖃᑦᑕᕋᑦᑎᒍ. ᒐᕙᒪᒃᑯᓐᓂᑦ ᑐᕚᖃᑐᐃᓐᓇᓕᖅᑎᓪᓗᑕ ᑕᒪᓐᓇ ᐱᐅᓗᐊᖏᒻᒪᑦ.  
 
ᑕᐃᒪ ᐊᐱᖅᑯᑎᖃᖃᑦᑕᓂᐊᕐᒥᔪᖓ ᐊᖅᑯᑎᐅᔪᒥᒃ ᓄᓇᕗᒻᒥᓪᓗ ᐱᕙᓪᓕᐊᔪᓕᕆᓂᕐᒧᑦ ᐸᕐᓇᒍᑕᐅᔪᒥᒃ 
ᐊᑐᓕᖁᔭᐅᓚᐅᖅᑐᓂᓗ ᐊᑐᖅᑕᐅᓂᖏᓐᓄᓪᓗ ᓯᕕᑐᔪᒧᑦ ᐸᕐᓇᒍᑕᐅᔪᓄᑦ ᐱᕙᓪᓕᐊᔾᔪᑕᐅᓂᐊᖅᑐᓂᒃ. ᑖᒃᑯᐊ 
ᐱᕙᓪᓕᐊᔪᓕᕆᔨᐅᔪᑦ ᓄᓇᓕᓐᓂ ᑕᐃᒃᑯᐊ ᐃᑲᔪᖅᑐᐃᖃᑦᑕᕐᖓᑕ ᐱᓕᕆᕕᐅᔪᓂᒃ ᐊᒻᒪᓗ ᓄᓇᓕᓐᓂ 
ᐱᖁᑎᕐᔪᐊᓄᑦ ᐱᓕᕆᔾᔪᑕᐅᔪᓂᒃ. ᑕᕝᕙ ᐅᖃᐅᓯᒃᓴᒃᑲ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ) ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐊᑎᓕᐅᖅᓯᒪᔪᖁᑎᖃᕈᓐᓂᕋᒪ ᐅᖃᐅᓯᑦᓴᑐᐃᓐᓇᕐᒥᒃ, 
ᐅᖃᐅᓯᒃᓴᑐᐃᓐᓇᕐᒥ. ᑕᐃᒪ ᒫᓐᓇ ᕿᒥᕐᕈᓂᐊᓕᕋᑦᑎᒍ ᒪᑉᐱᖅᑐᒐᖏᑎᒍᑦ ᐱᒋᐊᕐᓗᑕ K-5. ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ. ᐱᓕᕆᒍᓯᐅᑉ ᓇᐃᓈᖅᓯᒪᓂᖓ. ᑎᒥᐅᔪᒧᑦ ᑲᒪᔨᐅᓂᖅ. ᒪᑉᐱᒐᖅ K-6. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓚᒋᖅᑲᐅᔭᖓ ᓯᕗᓪᓕᖅᐹᒥ ᐱᒋᐊᕐᖢᒍ ᐃᓛ ᑕᐃᑲᓂ reference-ᖃᐅᔭᑦᑎᓐᓂ 
committee ᑖᓐᓇ ᒥᓂᔅᑕ ᐊᐱᕆᔪᒪᓪᓗᒍ, ᑖᒃᑯᐊ 2007-08 Business plan-ᒋᔭᑦᑎᓐᓂ Nunavut Business 
Credit Corporation table-ᑕᐅᔪᒫᖕᒪᖔᓐ ᐊᖕᒪᓗ NBCC 2005-06, annual report-ᒥ ᓲᖅ ᑭᖑᕙᓯᒃᐸ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔨ. ᑕᐃᓐᓇ ᓴᖅᑭᓂᐊᖅᑐᒐᓗᐊᖅ ᐱᒋᐊᕈᒫᖅᑐᕈᓗᐊᖅ 
ᒪᓕᒐᓕᐅᖅᑎᓄᑦ ᒪᓕᒐᓕᐅᖅᑎᐅᖃᑎᒋᔭᓐᓄᑦ ᐃᓛᒃ ᒫᓐᓇᐅᔪᖅ ᑕᐃᓐᓇ ᐊᑐᕚᒦᓐᖔᖅᑐᖅ auditor general 
ᒫᓐᓇ ᐱᓕᕆᐊᖃᕐᒪᑦ ᑕᒃᑯᓂᖓ NBCC-ᑯᑦ ᖃᐅᔨᓴᖅᑕᐅᑉᓗᑎᒃ ᐊᒻᒪ 2005-06 audit-ᑕᐅᒻᒪᑦ ᑕᒃᑯᓇᓐᖓᑦ 
auditor general-ᑯᓐᓂᑦ, ᑕᒪᓐᓇᓗ ᐅᓂᒃᑲᐅᓯᐊᒍᒫᖅᐳᖅ ᓇᓗᓇᓐᖏᕐᖢᓂ ᑕᒪᒃᑯᐊ ᑭᖑᕙᕈᑎᒋᓗᕿᓕᓚᐅᕋᑉ 
ᑭᖑᕙᕈᑎᔭᐅᓗᕿᓕᓚᐅᕐᒪᑕ ᑕᒪᓐᓇ ᐱᐊᓂᒃᐸᓪᓕᐊᓕᖅᑐᖅ ᓴᖅᑭᒋᐊᕈᒫᓕᖅᑑᒐᓗᐃᑦ ᑕᒃᑯᐊ ᐱᖅᑯᓯᕆᔭᖏᑦ. 
ᒪ’ᓇ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᐊᒻᒪᑦᑕᐅᖅ ᑖᒃᑯᐊ ᓂᑉᓕᐅᑎᒋᖅᑲᐅᖕᒥᔭᕗᑦ committee reports-ᒥ NDC 2005-06 annual 
report-ᖓ ᖃᖓ ᑕᕝᕗᖓ house-ᒧᑦ table-ᑕᐅᔪᒫᖕᒪᖔᑦ ᑖᒃᑯᐊ ᐊᕐᕌᓂ ᐅᖓᓪᓕᕐᒨᖓᒻᒪᕆᒻᒪ ᑖᓐᓇᖃᐃ 
ᐃᓛᒃ ᑭᐅᔪᖕᓇᖅᐸᐅᒃ ᒥᓂᔅᑕᐅᑉ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔨ. ᑕᐃᓐᓇᒃᑕᐅᖅ ᐱᐊᓂᒃᓯᒪᓕᖅᑐᒐᓗᐊᑦ ᑖᒃᑯᐊ NBC-ᑯᑦ 
annual report-ᖏᑦ 2005-06 cabinet-ᑯᓐᓄᑦ ᐊᖏᖅᑕᐅᔭᕆᐊᖃᕐᒪᑦ ᐊᖏᖅᑕᐅᕌᓂᒃᓯᒪᓕᖅᐸᑦ 
ᓴᖅᑭᓂᐊᖅᑐᒐᓗᐊᖅ. ᒪ’ᓇ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᐄ, ᒥᓂᔅᑕ, ᖁᔭᓐᓇᒦᒃ ᑭᐅᔾᔪᑎᖓᓂᒃ. ᐅᓇ ᐊᐱᖅᑯᑎᒋᒃᑲᓂᐊᕐᔪᓪᓗᒍ, ᐊᖏᖅᑕᐅᓯᒪᓕᖅᐸ 
ᑭᓇᒃᑯᓂᒃᑯᐊ ᑖᑦᓱᒥᖓ ᐊᖏᕆᐊᓖᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐃᒃᓯᕙᐅᑕᖅ. Cabinet-ᑯᑦ ᐊᖏᕆᐊᖃᖅᑐᑦ ᑖᒃᑯᐊ 
ᓴᖅᑭᑎᑕᐅᔫᓪᓗᐊᖁᓗᒋᑦ 2005-06 NBC ᐊᕐᕌᒍᑕᒫᖅᓯᐅᑎᖏᑦ. ᒪ’ᓇ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᐄ, ᑐᑭᓯᒐᓗᐊᖅᑕᕋ ᑕᐃᒃᑯᐊ independent corporation-ᖑᓪᓗᑎᒃ ᖃᓄᐃᓐᖏᑐᐊᖅᐸᑕ 
annual budget ᐃᓛᒃ requirements ᑕᐃᑲᓂ NBC corp. legislation-ᒥᒃ ᐅᖃᖅᓯᒪᔪᒃᓴᐅᒻᒪᑦ ᑕᕝᕗᖓ 
ᓴᖅᑭᑦᑎᒋᐊᖃᕐᒪᑕ annual report in the house. ᑖᓐᓇ ᓈᖕᒪᒐᔭᖅᑑᔮᕋᓗᐊᕐᒪᑦ Board of Directors-ᖏᑦᑕ 
ᐊᖏᖅᓯᒪᑉᐸᔾᔪᒃ ᑕᐃᒪᓐᓇᐃᖏᒻᒪᖅᑲᐃ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐃᒃᓯᕙᐅᑕᖅ. ᑕᒪᒃᑯᐊ ᓴᖅᑭᑎᓐᓂᐊᖅᑕᕗᑦ ᑕᕝᕙᓂ ᐃᒡᓗᒥ 
ᐊᖏᖅᑕᐅᔭᕆᐊᖃᔪᖕᒪᑕ Cabinet-ᑯᓐᓄᑦ ᑕᒪᓐᓇ ᑕᐃᒪᓐᓇ ᐋᖅᑭᑦᓯᒪᖕᒪᑦ ᑕᐃᒪᓐᓇᐅᕗᖅ. ᒪ’ᓇ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᖕᒪᑦᑕᐅᖅ ᐅᑭᐊᒃᓵᖅ ᐊᒻᒪᓗ ᐅᑭᐅᖅ ᑖᒃᑯᐊ review-ᑕᐅᓯᒪᖅᑲᐅᖕᒪᑕ 
consultant-ᒧᑦ ᑎᓕᔭᐅᓯᒪᔪᓄᑦ ᒐᕙᒪᒃᑯᓐᓄᑦ ᐱᓕᕆᐊᖏᑦ, NBCC-ᓗ ᐊᖕᒪ ᑲᑎᓪᖢᒋᑦ Nunavut 
Development Corporation-ᓗ ᐱᐊᓂᒃᓯᒪᓕᖅᑐᒃᓴᐅᖕᒪᑕ ᑕᐃᒃᑯᐊ ᖃᐅᔨᓴᖅᑕᐅᔾᔪᑎᖏᑦ ᐱᐊᓂᒃᓯᒪᓕᖅᐸᑕ. 
 
ᖃᓄᐃᓚᖓᕙᒃᑭᐊᖅ ᑕᐃᒃᑯᐊ ᑖᒃᑯᐊ consultant report-ᖏᑦ operation review-ᖃᖅᑲᐅᒻᒪᑕ ᖃᓄᑭᐊᖅ 
ᐅᖃᖅᓯᒪᕙᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. ᐄ, ᑖᒃᑯᐊ ᑕᒪᕐᒥ ᖃᐅᔨᓴᖅᑕᐅᓚᐅᖅᑐᑦ NBCC ᐊᒻᒪᓗ NBC. 
ᑕᒪᕐᒥᒃ ᖃᐅᔨᓴᖅᑕᐅᓚᐅᖅᑐᑦ. ᑕᐃᓐᓇ ᐱᐊᓂᒃᓯᒪᓕᖅᑐᖅ ᒫᓐᓇ consultant ᑎᑎᕋᓚᐅᖅᑕᖓ 
ᐱᐊᓂᒃᓯᒪᓕᖅᑐᖅ, ᒫᓐᓇ ᐃᖅᑲᓇᐃᔭᖅᑎᑦᑎᓂᑦ ᖃᐅᔨᓴᖅᑕᐅᔪᖅ ᐊᓯᐊᓐᖑᖅᑎᒋᐊᖃᕐᒪᖔᕐᓗᓃᑦ 
ᐋᖅᑭᒋᐊᕆᐊᖃᕐᒪᖔᕐᓗᓃᑦ. ᑕᐃᓐᓇ consultant ᐊᖏᖃᑎᒌᓇᓂᑐᐊᖅᐸᑕ ᐅᕙᓐᓄᑦ ᑐᓂᔭᐅᓂᐊᖅᖢᓂ. ᒪ’ᓇ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᓯᒃᕙᐅᑖᖅ. ᒥᓂᔅᑕ, ᖁᔭᓐᓇᒦᒃ. ᐊᒻᒪ ᑲᑎᒪᔨᕋᓛᓂ ᑲᑎᒪᑎᓪᓗᑕ ᑕᐃᒪ ᐅᑭᐅᖅ 
ᕕᕗᐊᕆᒥᐅᖅᑰᖅᑐᖅ ᐊᖏᓚᐅᖅᓯᒪᒐᕕᑦ ᑖᒃᑯᐊᒎᖅ results-ᖏᑦ or the report, Table-ᒍᓐᓇᓛᕋᓐᓂ 
ᑕᐃᒃᑯᐊᖃᐃ ᐊᖏᖅᓯᒪᓕᕈᔅᓯᐅᒃ ᑖᓐᓇ ᑕᑯᔪᓐᓇᓂᐊᖅᐸᕗᑦ Operational Review-ᒋᔭᖏᑦ. ᑕᐃᓐᓇ 
ᐅᖃᐅᓯᕆᔭᐃᑦ ᑕᕝᕗᖓ Table-ᒍᒫᖅᐱᒋᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. ᑕᒪᓐᓇ ᑕᐃᒪᓐᓇᐃᑐᐃᓐᓇᖅᑐᖅ ᓱᓕ ᐱᐊᓂᒃᓯᒪᓕᖅᐸᑕ 
ᑕᑯᐊᓂᒃᓯᒪᓕᕈᒃᑭᑦ Cabinet-ᑯᓐᓄᑦ ᐊᐱᕆᔪᒫᕆᕗᖓ ᑕᒪᐅᖓ ᓴᖅᑭᑐᓗᐊᕈᐊᕐᓗᒋᑦ ᒪᓕᒐᓕᐅᖅᑎᓄᑦ 
ᐊᖏᖅᑕᐅᑐᐊᖅᐸᑕ ᒪᓕᒐᓕᐅᖅᑎᓄᑦ ᑐᓂᔭᐅᔪᓪᓗᐊᕐᒫᕆᑉᓗᑎᑦ. ᒪ’ᓇ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᑲᓂ ᑕᐃᓐᓇ commitment-ᓕᐊᕆᓚᐅᖅᑕᐃᑦ ᑕᐃᓐᓇ 
ᐊᐱᖅᑯᑎᒋᒃᑲᓐᓂᓛᖅᑕᕗᑦ ᑲᑎᒪᔨᕋᓛᓂᑦ ᓴᖅᑭᓐᓇᕕᐅᒃ ᐅᑭᐅᖅ ᐊᒻᒪ ᑐᓴᕈᒪᓂᐊᖅ ᐃᒻᒪᖃ ᒪᐃ 
ᑕᑯᔪᓐᓇᕈᒫᖅᑐᒃᓴᐅᓪᓗᑎᒍ ᑐᖔᓂᓘᓐᓃᑦ. ᖁᔭᓐᓇᒦᒃ.  
 
ᐊᒻᒪ ᐅᓇ ᐊᐱᖅᑯᑎᒋᔪᒪᒻᒥᔭᕋ, ᑖᓐᓇ ᓱᓇᐅᓇ Nunavut Development Corporation ᐊᖏᔪᖅᑳᖃᖏᖢᓂ 
ᐃᖏᕐᕋᓯᒪᒻᒪᑕ ᖃᖓᓕᑭᐊᖅ Appointment-ᖃᕈᒫᖅᐱᓯ President-ᖓᓐᓄᑦ NDC? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. ᑕᒪᓐᓇ ᐃᑉᐱᒋᓴᒪᔭᕋ ᑐᑭᓯᐊᓪᓗᒍᓗ, ᑭᓯᐊᓂ 
ᐅᑕᖅᑭᓱᐊᓕᓚᐅᕋᑦᑕ ᑕᐃᓐᓇ ᖃᐅᔨᓴᕐᓂᐅᓚᐅᖅᑐᖅ NBC-ᑯᓄᓪᓗ NDC-ᑯᓄᓪᓗ NBCC-ᑯᓄᓪᓗ ᐱᐊᓂᒃᐸᑦ 
ᑕᑯᓚᐅᖅᑳᕐᓗᒍ ᑕᒪᓐᓇ ᖃᓄᐃᓕᐅᕆᑎᒐᓱᐊᓕᖅᖢᒍ. ᑕᒪᑐᒧᖓ ᒫᓐᓇ ᓄᖅᑲᖓᑎᑕᐅᑐᐃᓐᓇᖅᑐᑦ. ᒪ’ᓇ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ: ᐃᒃᓯᕙᐅᑖᖅ, ᑖᓐᓇ ᐅᐃᒍᒃᑲᓐᓂᑐᐃᓐᓇᕐᓗᒍ ᐊᔅᓱᐋᓗᒃ ᐱᕐᔪᐊᖑᒻᒪᑦ ᒪᓕᒐᖅᑎᒍᑦ ᑖᒃᑯᐊ 
ᑯᐊᐳᕆᐊᓴᓐ ᐊᖏᔪᖅᑳᖃᕆᐊᖃᕐᒪᑕ ᐊᒻᒪᓗ ᐊᖏᔪᖅᑳᖃᖏᑎᓪᓗᒋᑦ ᐱᖁᔭᓂᑦ ᓯᖁᒥᑦᑎᑎᓪᓗᒋᑦ ᑕᐃᒃᑯᐊ 
ᓯᕗᒃᑲᑕᖅᑎᖏᑦ ᐊᖏᔪᖅᑲᐅᑎᖏᓪᓗ ᐊᒃᑐᖅᑕᐅᓂᐅᓴᑐᐃᓐᓇᕐᒪᑕ ᐊᖏᔪᖅᑳᑕᖃᓐᖏᑎᓪᓗᒍ. ᑭᓱᓂᖃᐃ 
ᐱᔾᔪᑎᖃᕐᖢᓂ ᑖᒃᑯᐊ NDC-ᑯᑦ ᐊᖏᔪᖅᑳᖃᖅᓯᒪᓐᖏᓚᑦ ᒪᑦᓯ 2004-ᒥᓂᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑕᐃᕕᑦ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᐄ, ᑖᒃᑯᐊ NDC-ᑯᑦ President-ᖃᓚᐅᖅᑐᑦ 2006-ᒧᑦ ᑎᑭᔅᓱᒍ. ᒫᓐᓇᐅᔪᖅ 
President-ᖃᓐᖏᑦᑐᑦ ᑕᐃᒃᑯᐊ ᐅᑕᖅᑭᔾᔪᑎᑐᐃᓐᓇᕋᑉᑎᒍ ᑕᐃᒃᑯᓂᖓ ᖃᐅᔨᓴᕐᓂᐅᓚᐅᖅᑐᓂᑦ. 2006-ᒥᑦ 
President-ᖃᑐᐃᓐᓇᓚᐅᖅᑐᑦ. ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᑕᐃᒃᑯᐊ ᑎᑎᕋᖅᑕᐅᓯᒪᔪᑦ ᐱᕙᓪᓕᐊᔪᑦ ᓴᖅᑭᑕᐅᖃᑦᑕᖅᑐᑦ ᒐᕙᒪᒃᑯᓐᓄᑦ 
ᒪᓕᒐᓕᕐᕕᐅᑉ ᐃᓗᐊᓐᓄᑦ ᓴᖅᑭᑕᐅᖁᔭᒃᑲ ᐅᕙᓂ ᐅᖃᖅᓯᒪᒻᒪᑦ 2004-ᒥᒎᖅ ᑎᒃᑯᐊᖅᑕᐅᓯᒪᓚᐅᕐᓂᖏᑦ 
ᐃᓱᓕᓚᐅᕐᒪᑕ.  
 
ᑕᒻᒪᖅᓯᒪᒻᒪᑕ ᑖᓐᓇ ᒥᓂᔅᑕ ᑕᐃᒃᑯᓇᓐᖓᑦ ᒪᓕᒐᓕᐅᕐᕕᒻᒧᑦ ᓴᖅᑭᑦᑎᔪᓐᓇᖅᐹ ᓱᒻᒪᑦ 
ᑎᒃᑯᐊᓯᒃᑲᓐᓂᓚᐅᓐᖏᒻᒪᖔᑦ ᐊᖏᔪᖅᑳᔅᓴᖓᓐᓂ ᑕᐃᔅᓱᒪᓂ ᐊᒻᒪᓗ ᒐᕙᒪᓕᕆᓂᖅ ᐱᔾᔪᑎᒋᓪᓗᒍ ᑭᓯᐊᓂ 
ᑕᐃᒪᐃᓕᖓᔪᒃᓴᐅᔪᖅ ᑎᒃᑯᐊᖅᓯᖃᑦᑕᕐᓇᖅ ᑕᒪᓐᓇ ᐱᕙᓪᓕᐊᔾᔪᓯᕐᒧᑦ ᒪᓕᔅᓯᒪᑐᐃᓐᓇᕐᒪᑦ ᐅᕝᕙᓘᓐᓃᑦ 
ᐊᐅᓚᑕᐅᓂᖏᑦ ᕿᒥᕐᕈᓚᐅᖅᑐᓂ ᑕᐃᒪᐃᔾᔪᑎᖃᕐᐸ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᓯᒪᐃᓚᒃ. 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. ᑕᐃᓐᓇ ᐅᖃᐅᓯᕆᓚᐅᖅᑕᕋ ᑕᐃᒪᐅᕗᖅ ᑕᐃᓐᓇ 
ᐅᑕᖅᑭᑐᐃᓐᓇᕋᑦᑎᒍ ᖃᐅᔨᓴᕐᓂᐅᓚᐅᖅᑐᖅ ᑕᐃᓐᓇ ᑕᑯᓚᐅᖏᓐᓇᑦᑎᒍ ᑕᒪᓐᓇ ᓇᓗᓇᐃᕆᐊᕈᒫᖅᑐᖅ ᐃᓛᒃ, 
ᓇᓗᓇᐃᔭᐃᓂᐊᖅᑐᒍᑦ ᐃᓛᒃ ᓇᓗᓇᐃᓪᓕᓂᐊᖅᑐᓂ ᖃᓄᖅ ᐱᓂᐊᕐᒪᖔᑦᑕ. ᑕᐃᒃᑯᐊ ᖃᐅᔨᓴᓚᐅᖅᑐᑦ ᐊᒥᓱᓂᒃ 
ᖃᐅᔨᓴᒐᖃᓚᐅᕐᑕᒪ ᑖᒃᑯᐊ ᖃᓄᐃᓕᐅᕈᑎᒋᒐᔭᓪᓗᐊᕋᑦᑎᒍ nbcc-ᑯᓪᓗ ndc-ᑯᓪᓗ ᖃᓄᖅ 
ᐋᖅᑭᒋᐊᖅᐹᓪᓕᖅᑐᕐᓗᐊᕐᒪᖔᑕ.  
 
ᑕᐃᒪ ᖃᐅᔨᓴᕐᓂᕐᔪᐊᖑᓚᐅᕐᒪᑦ ᑕᐃᒪ ᑕᑯᓚᐅᖅᑳᕐᓗᒍ ᐱᔪᒪᓕᓚᐅᕋᑦᑕ. ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᖅᖢᒍ ᒥᓂᔅᑕ. Political reason-ᖑᓐᖏᑐᐊᖅᐸᑦ ᑕᐃᒃᑯᐊ NBCC-ᑯᓪᓗ ᑕᐃᒃᑯᐊ connection-
ᖃᓐᖏᖦᖢᑎᓪᓗ ᑖᒃᑯᓄᖓ NBCC ᑖᒃᑯᐊ problem plague-ᓯᒪᔫᔮᖅᖢᑎᒃ NBCC-ᑯᓪᓕ operating-ᑎᐊᖅᑐᑦ 
ᓇᓗᓇᓐᖏᑦᑐᖅ ᐃᖏᕐᕋᑦᑎᐊᖏᓐᓇᖅᑑᔮᖅᖢᑎᒃ. ᑖᓐᓇ ᓲᖅ ᑕᐃᑯᖓ tied-ᓯᒪᒐᔭᕐᒪᖔᑦ 
ᑐᑭᓯᓐᖏᑦᑎᐊᓪᓚᕆᒃᖢᒍᑦ ᑭᓯᐊᓂ ᑕᐃᒃᑯᐊ ᐱᐊᓂᒃᓯᒪᓕᕐᒪᑕ ᑕᕝᕙᓂᖃᐃ ᑐᑭᓯᒍᓐᓇᕐᓂᐊᖅᐳᒍᑦ ᑕᕝᕙᓂ 
session-ᖑᔪᒥ ᐅᕝᕙᓘᓐᓃᑦ ᑐᖔᓂ, ᐃᓛᒃ ᒪᐃ session ᐅᕝᕙᓘᓐᓃᑦ ᑐᖔᓂ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. ᓂᕆᐅᑉᐳᖓᓂ ᒪᐃᒥ ᑲᑎᒪᓂᕆᓛᖅᑕᑦᑕ ᑐᖔᓂ, ᒥᒃᓵᓂ 
ᑕᒪᓐᓇ ᐋᖅᑭᑦᑕᐅᓪᓗᐊᕐᓕᐊᕋᓱᒋᓪᓗᒍ. ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. K-5 ᐊᒻᒪ K-6. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᖃᖃᑦᑕᖅᑲᐅᒻᒪᑦ ᑕᐃᒃᑯᐊ ᖃᐅᔨᒪᔨᑕᕆᔭᐅᔪᑦ 
ᐅᓂᒃᑳᓕᐊᕆᓯᒪᔭᖏᓐᓂᑦ ᐱᔭᐅᓯᒪᓕᕐᒪᑕᒎᖅ ᑖᒃᑯᓄᖓ ᒥᓂᔅᑕᕆᔭᐅᔪᓄᑦ ᐊᒻᒪᓗ ᖃᐅᔨᒪᓪᓗᖓ 
ᐃᓱᒪᓕᐅᕈᑎᒋᐊᓂᒃᓯᒪᓐᖏᑦᑕᖏᑦ ᑖᒃᑯᐊ ᐃᓗᓕᖏᑦ. 
 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐳᖅ ᖃᓄᐃᑦᑐᓂᒃ ᐊᑐᓕᖁᔭᕐᓂᑦ ᓴᖅᑭᑦᑎᓚᐅᕐᒪᖔᖅ ᑕᐃᒃᑯᐊ 
ᖃᐅᔨᒪᔨᒋᓚᐅᖅᑕᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ.  
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᑭᐅᔪᓐᓇᓐᖏᑕᒃᑲ ᐃᖅᑲᓇᐃᔭᖅᑎᓄᑦ 
ᑕᐃᒃᑯᐊ ᐱᓯᒪᔭᐅᒻᒪᑕ ᕿᒥᕐᕈᓇᑦᑕᐅᓪᓗᑎᓪᓗ. ᑕᐃᓐᓇ ᖃᐅᔨᒪᔨᑕᕆᔭᐅᔪᖅ ᐃᖅᑲᓇᐃᔭᖃᑎᒋᒃᑲᓐᓂᕐᓂᐊᖅᑕᕗᑦ 
ᐊᒻᒪᓗ ᑕᐃᓐᓇ ᑭᓯᐊᓂ ᐊᑐᓕᖅᐸᑦ ᑕᐃᒃᑯᐊ ᐅᓂᒃᑳᑦ ᑕᑯᓂᐊᖅᑕᒃᑲ ᐊᒻᒪᓗ ᖃᓄᐃᑦᑐᓂᒃ ᐊᑐᓕᖁᔭᖏᑦ 
ᐃᓗᓕᖃᐅᕐᒪᖔᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᑐᖅ ᖃᖓ ᐅᓂᒃᑳᑦ 
ᐱᔭᐅᓚᐅᕐᒪᖔᑦ ᐱᕙᓪᓕᐊᔪᓕᕆᔨᒃᑯᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ. ᕕᕝᕗᐋᕆᐅᑉ ᐊᑯᓐᓂᖓᓂ ᓄᓐᖑᐊᓂᓗ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕᕆᔭᐅᔪᖅ ᓱᓕ ᑕᑯᓚᐅᓐᖏᒻᒪᑦ ᑕᐃᒃᑯᓂᖓ. ᑖᒃᑯᐊᖃᐃ 
ᐃᒃᓯᕚᖃᑎᒋᔭᖏᑦ ᓇᓗᓇᐃᖅᓯᔪᓐᓇᖅᐳᑦ ᖃᓄᐃᑦᑐᓂᒃ ᐊᑐᓕᖁᔭᓂᒃ ᐃᓗᓕᖃᓚᐅᕐᒪᖔᖅ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓂᐊᓃᓗᐊᕋᔭᖅᑐᒍᑦ ᒫᓐᓇ 
ᐅᖃᐅᓯᕆᒐᓗᐊᕈᑦᑎᒍ ᐱᔭᕇᖅᑕᐅᓯᒪᓐᖏᒻᒪᑦ ᓱᓕ, ᕿᒥᕐᕈᓇᒃᑕᐅᕌᓂᒃᓯᒪᓐᖏᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᕆᐅᑉᐳᖓ, ᕿᓚᓈᖅᐳᖓ ᐊᓪᓛᒃ ᑕᐃᒃᑯᐊ ᐅᓂᒃᑳᑦ ᑕᑯᓂᐊᕋᒃᑭᑦ. 
 
ᐊᒻᒪᓗ ᐊᐱᖅᑯᑎᖃᕈᒪᒻᒥᔪᖓ ᓴᖅᑭᓚᐅᕋᒃᑯ ᑕᒪᑐᒪᓂ ᑲᑎᒪᕕᔾᔪᐊᕐᓂᖃᖅᑎᓪᓗᑕ ᐅᖃᐅᓯᒃᑯᑦ 
ᐊᐱᖅᓱᕐᓇᖅᑎᓪᓗᒍ. ᑖᒃᑯᐊ ᓄᓇᕗᒻᒥ business-ᖃᖅᑐᓄᑦ ᐊᑐᖅᑐᐊᕐᕕᒃ ᑯᐊᐳᕋᐃᓴᓐ 
ᑕᒻᒪᖅᓯᒪᔪᖅᓯᐅᖅᑕᐅᓚᐅᖅᓯᒪᒻᒪᑦ ᑕᐃᒃᓱᒧᖓ ᑕᒻᒪᖅᓯᒪᔪᖅᓯᐅᖅᑎᕐᔪᐊᕐᒧᑦ, ᖃᓄᐃᒻᒪᒃᑭᐊᖅ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᑳᒻᐳᓪ 
ᑭᐅᑦᑎᐊᕐᓂᐊᕐᓂᖅᓴᐅᒍᓐᓇᕐᖓᑦ ᑖᒃᓱᒧᖓ ᑐᓐᓂᖅᑯᑎᒋᕙᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐅᓂᒃᑲᐅᓯᕆᒐᓛᑐᐃᓐᓇᕐᓗᒋᑦ ᑕᒻᒪᖅᓯᒪᔪᖅᓯᐅᖅᑎᐅᑉ 
ᐋᖅᑭᔅᓱᓚᐅᖅᑕᖏᑦ. ᑖᒃᑯᐊ ᓄᓇᕗᒻᒥ business-ᖃᖅᑐᖓ ᐊᑐᖅᑐᐊᕐᕖᑦ ᒫᓐᓇ ᐱᔭᕇᖅᑕᐅᕙᓪᓕᐊᓕᖅᑐᑦ 
ᑕᐃᒃᑯᐊ ᐅᓂᒃᑳᓕᐊᕆᔭᐅᔪᑦ. 
 
ᐊᒻᒪᓗ ᑕᒪᑐᒪᓂ ᐱᖓᓱ ᑕᖅᑭᒥ ᐱᔭᕇᖅᑕᐅᓂᐊᕐᖢᓂ, ᒥᓂᔅᑕ ᑕᐃᒪᐃᓕᖅᑲᐅᖕᒪᑦ ᒫᑦᓯ 31 ᐊᕐᕌᓂ ᐃᓱᓕᕕᓕᒃ. 
 
ᑕᐃᓐᓇ ᑕᒻᒪᕐᓯᒪᔪᕐᓯᐅᖅᑕᐅᓂᐅᓚᐅᖅᑐᖅ. ᑕᐃᓐᓇ ᑕᒻᒪᕐᓯᒪᔪᕐᓯᐅᖅᑎ ᐊᔾᔨᐅᖏᑦᑐᑰᖅᑎᑕᐅᓗᓂ NBCC-ᒃᑯᓐᓂ 
ᖃᐅᔨᓴᐃᔪᒪᓚᐅᕐᒪᑦ ᐊᐅᓚᑕᐅᓂᖏᑦ ᐊᒻᒪᓗ ᑎᑎᕋᕐᕕᖕᒥ ᐊᐅᓚᑕᐅᔾᔪᓯᖏᑦ ᐊᒻᒪᓗ ᐅᓂᑳᓕᐅᕐᓗᓂ 
ᑕᐃᒪᐃᓕᖓᓂᐊᓚᐅᕐᒪᑦ. ᑕᒪᒃᑯᐊ ᐱᔾᔪᑎᒋᓪᓗᒋᑦ ᓇᓗᓇᐃᕐᓯᔪᒪᓚᐅᖅᑐᒍᑦ ᓇᐅᒃᑯᑦ 
ᐱᐅᓯᒃᑲᓐᓂᕈᓐᓇᕐᒪᖔᑦᑎᒃᑯᑦ ᑖᒃᑯᐊ NBCC-ᒃᑯᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑳᒻᐳᓪ. ᒥᔅᑕ ᑐᑐ. 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᐅᓚᑕᐅᓂᖏᑦ ᑲᒪᒋᔭᐅᔾᔪᓯᖏᓪᓗ ᑕᒻᒪᕐᓯᒪᔪᓴᐅᖅ 
ᑕᒻᒪᕐᓯᒪᔪᕐᓯᐅᖅᑕᐅᑎᓪᓗᒋᑦ. ᓇᓗᓇᐃᕐᓯᒐᓛᒍᓐᓇᕐᐱᓯᖃᐃ ᖃᓄᖅ ᑖᒃᑯᐊ ᐊᐅᓚᑕᐅᔾᔪᓯᖏᑦ ᐱᔭᐅᒻᒪᖔᖅ? ᒪᑯᐊ 
ᑎᒥᙳᖅᑎᑕᐅᓯᒪᔪᖅ ᐱᕙᓪᓕᐊᔪᓕᕆᔨᒃᑯᑦ ᐊᑖᒍᖅᑐ ᑲᑎᒪᔨᖃᒡᒍᕐᒪᑕ.  
 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᐊᒻᒪᓗ ᐃᖅᑲᓇᐃᔭᖅᑎᖏᑦ ᓇᓗᓇᐃᕐᓯᔪᓐᓇᕐᐸᑦ ᑭᓯᓂᒃ ᓇᓕᐊᖕᓂᒡᓗ 
ᐱᔭᒃᓴᖅᑖᖅᑎᑕᐅᓯᒪᖕᒪᖔᑦ ᑖᒃᑯᐊ NBCC-ᒃᑯᑦ? ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᑳᒻᕗᒧᑦ ᑖᓐᓇ ᑐᓐᓂᖅᑯᑎᒋᓂᐊᕐᐸᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑳᒻᐳᓪ. 
 
ᑳᒻᐳᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓄᓇᕗᒥ Business-ᖃᖅᑐᓄᑦ ᐊᑐᖅᑐᐊᕐᕕᒃ ᐃᖕᒥᒃᑰᕐᒪᑦ ᒐᕙᒪᒃᑯᓐᓄᓪᓗ 
ᑎᒥᙳᕐᑎᑕᐅᓯᒪᓪᓗᓐᓂ ᐅᓂᒃᑳᓕᐅᖃᑦᑕᕆᐊᓖᑦ ᑖᒃᑯᐊ ᒥᓂᔅᑕᕆᔭᐅᔪᒧᑦ. ᑐᑭᒧᐊᒃᑎᒋᔭᐅᖃᑦᑕᖅᑐᖓ ᑖᒃᑯᓄᖓ 
ᐃᑲᔪᖅᑎᒋᔭᐅᖃᑦᑕᕐᓱᖓᓗ NBCC-ᒃᑯᑦ ᐊᖓᔪᖅᑳᖓᓐᓄᑦ. ᑕᐃᒃᑯᐊ ᑲᑎᒪᔨᖏᑦ ᑎᒃᑯᐊᖅᑕᐅᖃᑦᑕᖅᑐᑦ 
ᒥᓂᔅᑕᐃᑦ ᑲᑎᒪᔨᖏᓐᓄᑦ, ᐊᒻᒪᓗ ᐊᖓᔪᖅᑳᖓᑦ ᑎᒃᑯᐊᖅᑕᐅᖃᑦᑕᕐᖢᓂ ᐃᓛ, ᐃᖅᑲᓇᐃᔮᖅᑖᖅᑎᑕᐅᖃᑦᑕᕐᖢᓂ 
ᑕᒪᒃᑯᐊ ᐃᖅᑲᓇᐃᔮᖅᑖᕈᓰᑦ ᒪᓕᒃᑕᐅᑐᐃᓐᓇᕐᖢᑎᒃ. ᑕᕗᖓᖃᐃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑳᒻᐳ. ᒥᔅᑕ ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᕐᖢᒍᓗ ᒥᔅᑕ ᑳᒻᐳᓪ ᑭᐅᖕᒪ.  
 
ᑕᐃᒪ ᑐᑭᓯᑦᑎᐊᕐᐳᖓ ᑖᒃᑯᐊ ᐱᓕᕆᕕᖓᑦ ᐊᒻᒪᓗ ᒥᓂᔅᑕ. ᐊᒃᑐᐊᓂᖃᓪᓚᕆᖏᑦᑑ. ᖃᓄᖅ ᑖᒃᑯᐊ 
ᐊᐅᓚᑕᐃᒻᒪᖔᖏᑦ ᐱᓕᕆᐊᕆᔭᐅᖃᑦᑕᕐᒪᖔᖏᓪᓗ ᑲᒪᒋᔭᐅᖕᒪ ᑲᑎᒪᔨᓄᑦ. Hᐃᓛᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᑳᒻᐳᓪᒧᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑳᒻᐳᓪ. 
 
ᑳᒻᐳᓪ: ᑯᔭᓐᓇᒦᒃ, ᑖᓐᓇ ᒥᓂᔅᑕᕆᔭᐅᔪᖅ. ᓄᓇᕘᒥ Business-ᖃᖅᑐᓄᒃ ᐊᑐᖅᑐᐊᕐᕖᑦ ᐱᖁᔭᕐᔪᐊᖓᑦ ᒪᓕᒃᖢᒍ 
ᑖᓐᓇ ᒥᓂᔅᑕᕆᔭᐅᔪᖅ ᐅᓂᒃᑳᖅᑕᕕᐅᖃᑦᑕᖅᑐᖅ. ᑎᓕᓯᖃᑦᑕᕐᒥᔪᖅ ᐊᕐᕌᒍᑕᒫᖅ ᖃᓄᐃᓕᐅᕐᓂᐊᕐᒪᖔᖏᑦ ᐊᒻᒪᓗ 
ᑲᑎᒪᔨᖏᑦ ᐱᓕᕆᒡᕕᖕᓄᑦ ᐃᑲᔪᖅᑎᒋᔭᐅᖃᑦᑕᖅᑐᑦ ᐊᒻᒪᓗ ᐊᑐᓕᖁᔭᓕᐅᖃᑦᑕᕐᖢᑎᒃ ᑮᓇᐅᔭᑦ 
ᐅᓂᑳᕆᔭᐅᖃᑦᑕᕐᓂᖏᑦ ᐊᐅᓚᑕᐅᔾᔪᓯᖏᓪᓗ ᒥᒃᓵᓄᑦ.  
 
ᐊᒻᒪᓗ ᐅᖃᐅᔾᔪᐃᔨᖏ ᖃᐅᔨᒪᔨᑕᕆᔭᐅᖃᑦᑕᕐᒥᔪᑦ ᑖᔅᓱᒧᖓ ᒥᓂᔅᑕᕆᔭᐅᔪᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑳᒻᐳᓪ. ᒥᔅᑕ ᑐᑐ. 

ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪ ᐅᑎᕆᐊᕐᓗᖓ, ᒥᔅᑕ ᑳᒻᐳᓪ ᐅᖃᖅᑲᐅᖕᒪᑦ 
ᑐᒃᓯᕋᓚᐅᕐᒪᑕᒎᖅ ᑕᒻᒪᕐᓯᒪᔪᕐᓯᐅᑎᒥᒃ ᐃᖅᑲᓇᐃᔭᖅᑎᖏᓐᓂᒃ ᖃᓄᖅ ᑖᒃᑯᐊ ᑲᑎᒪᔨᐅᓂᖏᑦ ᐱᔾᔪᑎᒋᓪᓗᒋᑦ 
ᓄᓇᕗᒻᒥ ᑖᒃᑯᐊ Business Credit Corporation.  
 
ᐄ, ᐅᖃᕈᓐᓇᕐᐹ ᓱᖕᒪᑦ ᑕᐃᒪᓐᓇ ᖃᐅᔨᓴᖅᑕᐅᒋᐊᖃᓚᐅᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᒥᔅᑕ ᑳᒻᐳᓪ ᑭᐅᓂᐊᕐᐹ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ, ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᐃᒃᓯᕙᐅᑖᖅ, ᖁᔭᓐᓇᒦᒃ. ᐄ, ᑕᐃᒪ ᑲᑎᒪᔨᐅᔪᑦ ᖃᐅᔨᒪᒻᒪᑕ ᑐᑭᓯᐅᒪᓂᐊᖅᑐᓴᐅᒻᒪᑕ 
ᐃᓱᒫᓗᒍᑎᒋᓚᐅᕋᑦᑎᒍ ᐅᓂᒃᑳᖃᑦᑕᕐᓂᖏᑦ ᑮᓇᐅᔭᑦ ᒥᒃᓵᓄᑦ ᐱᑦᔪᑎᖃᑦᑐᒋᑦ NBCC-ᑯᑦ ᑖᒃᑯᐊ. 
ᐱᑦᔪᑎᖃᐅᑦᖢᑕ ᐊᒥᓱᓂᒃ. ᐃᖅᑲᓇᐃᔭᖅᑎᖏᑦ ᑕᐃᑲᓂ ᐱᑦᔪᑎᒋᓪᓗᒋᓂᓛᒃ ᐃᖅᑲᓇᐃᔭᖅᑎᒋᔭᖏᑦ.  
 
ᐊᒻᒪᓗ ᐅᖃᐅᓯᕆᓚᐅᕋᑦᑎᒍ ᑎᑎᕋᖅᕕᒋᓪᓗᒋᑦ ᒐᕙᒪᐅᓪᓗᑕ NBCC-ᑯᑦ ᐊᐅᓛᖅᑎᐊᓕᕐᓂᖅᓴᐅᖁᓪᓗᒋ ᑕᐃᒪᓐᓇ 
ᑕᒪᒃᑯᐊ ᑎᓕᐅᕆᔾᔪᑎᒋᔭᖅᐳᑦ ᑎᑎᖅᑲᐃᓐ ᒪᓕᒃᑕᐅᒐᓗᐊᕐᒪᖔᑕ ᖃᐅᔨᒍᒪᖃᑦᑕᓚᐅᕐᕋᑦᑕ 
ᐃᓕᖅᑯᓯᕆᔭᐅᒋᐊᖃᑦᑐᓪᓗ ᐊᑐᖅᑕᐅᒐᓗᐊᕐᒪᖔᑕ ᑕᐃᒃᑯᐊ ᑲᒪᔨᓪᓚᑦᑖᖏᑦ, ᑮᓇᐅᔭᓕᕆᔨᖏᓪᓗ ᑕᐃᒪᓐᓇ 
ᐅᓂᒃᑳᓕᐅᖃᑦᑕᖁᓚᐅᕋᑦᑎᒍ ᐃᓛᒃ ᐱᓕᕆᐊᕐᕆᔭᒥᓐᓂᒃ ᑕᐃᒃᑯᐊ NBCC-ᑯᑦ.  
 
ᒥᓂᔅᑕᐅᑉ ᑐᖏᓕᕆᓪᓗᓂᖓ ᐃᓛᓐᓂᒃᑯᑦ ᐅᓂᒃᑳᖃᑦᑕᕋᒪ ᑕᖅᑭᑕᒫᓪᓗ ᓴᖅᑭᑎᑕᐅᖃᑦᑕᖅᑐᑦ ᑲᒪᔨᓪᓚᕆᒋᔭᐅᔪᒧᑦ 
ᐅᖃᖅᕕᒋᖃᑦᑕᕋᒃᑭᓐ ᖃᓄᐃᓕᐅᕆᐊᖃᒻᒪᖔᑕ.  
 
ᐄ, ᑕᐃᒪ ᑕᐃᒪᐃᑎᒍᑦ ᑕᒪᓐᓇ ᐃᓱᒫᓗᒍᑎᖃᐃᓐᓇᕋᑦᑕ ᐅᕙᒍᑦ ᑕᐃᒃᑯᓂᖓ ᐊᒻᒪᓗ ᑲᑎᒪᔨᐅᔪᑦ ᑕᑯᖃᑦᑕᖏᒻᒪᑕ 
ᐊᕐᕌᒍᑕᒫᖅᓯᐅᑎᖏᓐᓂᒃ NBCC-ᑯᑦ ᐊᒻᒪᓗ ᕿᒥᕐᕈᒋᐊᓕᓚᐅᖅᐳᒍᑦ ᑕᐃᒃᑯᓂᖓ ᐱᖁᔨᕗᖔᕈᑎᖃᑦᖢᑕᓗ 
ᒪᓕᒐᓕᐅᖅᑎᑦ ᓴᖅᑭᓯᒪᔭᖏᓐᓂᒃ ᐊᒻᒪᓗ ᐅᕙᒍᑦ ᐱᖁᓯᒪᔭᑦᑎᓐᓂᒃ ᖃᓄᖅ ᐃᓕᖅᑯᓯᕆᔭᖏᑦ ᐱᑦᔪᑎᒋᓪᓗᒋᑦ 
NBCC-ᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᓐᓇ ᑐᑭᓯᑦᓯᐊᕈᒪ ᖃᓄᐃᓕᐅᖅᐸᓕᐊᒻᒪᖔᑦᓯ ᒥᓂᔅᑐ, ᒥᔅᑕ ᑳᒻᐳᓗ 
ᐱᓕᕆᐊᖃᓗᐊᕌᓗᖅᑰᖏᒻᒪᑕ ᑭᓯᐊᓂ ᐃᒃᓯᕙᐅᑕᒃᑰᖃᑦᑕᕐᓗᑎᒃ ᐅᓪᓗᑕᒫᑦ ᖃᓄᐃᓕᐅᕈᑎᒋᔭᖏᓐᓂᒃ ᑕᐃᒃᑯᐊ 
NBCC-ᑯᑦ. ᑭᓯᐊᓂ ᑕᒪᓐᓇ ᐱᓕᕆᐊᒃᓴᖓᓐ ᐱᓕᕆᐊᕐᕆᔭᐅᒋᐊᖃᖅᑰᒻᒪᑦ ᑲᑎᒪᔨᖏᓐᓄᑦ ᑖᒃᑯᐊ NBCC-ᑯᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᐄ, ᓱᓕᔪᖅ ᑕᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᒃᓯᕙᐅᑖᖅ ᑕᐃᒪ ᒥᓂᔅᑕ ᐃᖅᑲᓇᐃᔭᖅᑎᖏᓪᓘᓐᓃᑦ 
ᖃᐅᔨᒪᕙᖅᑲᐃ ᐃᓱᒫᓘᑕᐅᒋᐊᖃᕋᔭᖅᑐᓂᒃ ᓲᕐᓗ ᑲᑎᒪᔨᐅᓂᖏᑦ ᑭᒡᒐᑐᖅᓯᐊᖃᑦᑕᕋᓗᐊᕐᒪᖔᑕ ᐃᓄᓐᓂᒃ 
ᐱᑦᔪᑎᒋᓪᓗᒋᑦ ᐅᕝᕙᓘᓐᓃᑦ NBCC-ᑯᓐᓄᑦ ᐅᓂᒃᑳᑦᑎᐊᖃᑦᑕᕋᓗᐊᒪᖔᑕ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᑳᒻᐳᓪᒧᑦ ᐅᖃᐅᓯᕆᔭᐅᒍᓐᓇᖅᑐᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑳᒻᐳᓪ.  
 
ᑳᒻᐳᓪ (ᑐᓵᔨᒃᑯᑦ): ᖁᔭᓐᓇᒦᒃ. ᐃᒪᓐᓇ ᑕᒪᒃᑯᐊ ᓴᓐᖏᓂᕆᔭᖏᑦ ᑕᒻᒪᖅᓯᒪᔪᖅᓯᐅᖅᑎᐅᑉ 
ᐊᕝᕕᐊᖅᑎᐅᒍᒪᖏᒃᑲᓗᐊᖅᑐᖓ ᑕᐃᒃᑯᓂᖓ ᑮᓇᐅᔭᖁᑎᒋᔭᖏᓐᓂᒃ ᑖᒃᑯᐊ ᑯᐊᐳᕋᐃᓴᓐᑯᑦ ᕿᒥᕐᕈᒻᒪᑕ ᑕᐃᒪ 
ᐃᓱᒫᓗᑎᖃᓚᐅᕐᕋᑦᑕ ᒥᓂᔅᑕᓗ ᐃᓱᒫᓗᒍᑎᖃᓚᐅᖅᖢᓂ ᖃᓄᐃᓕᐅᕆᐊᕈᑎᖃᖅᓯᒪᓕᖅᑐᖅ ᑕᒪᒃᑯᐊ 
ᐊᑐᖅᑕᐅᓪᓗᑎᒃ ᒪᓕᒐᐃᑦ. ᑖᒃᑯᐊ ᐅᓂᒃᑳᕈᓯᕆᖃᑦᑕᖅᑕᖏᑦ ᐊᓯᔾᔨᖅᑕᐅᓯᒪᓕᖅᖢᑎᒃ ᑕᐃᓐᓇ 
ᑲᒪᔨᒻᒪᕆᐅᓚᐅᖅᑐᖅ ᐱᓕᕆᐊᕆᓚᐅᖅᑕᖏᑦ ᐊᓯᔾᔨᖅᓯᒪᓕᖅᖢᒋᑦ ᐊᐅᓚᑦᓯᖃᑦᑕᕐᓂᖏᓪᓗ ᑕᐃᒃᑯᐊ ᐅᕙᑦᑎᓐᓄᑦ 
ᑕᐃᒪ ᑲᑎᒪᔨᐅᔪᓄᑦ ᐅᖃᐅᑎᒍᒪᔭᒃᑲ ᑖᒃᑯᐊ ᐃᓱᒫᓘᑕᐅᓯᒪᔪᑦ ᐅᖃᐅᓯᕆᔭᐅᓯᒪᔫᒐᓗᐊᑦ.  
 
ᑭᓯᐊᓂ ᐅᖃᐅᓯᕆᔪᒪᖏᑕᒃᑲ ᑕᕝᕙᓂ ᑲᑎᒪᔨᓄᑦ ᑕᐃᒪ ᑕᒪᓐᓇ ᐱᓕᕆᐊᕐᕆᔭᐅᔪᖅ ᑕᒻᒪᖅᓯᒪᔪᖅᓯᐅᑎᒧᑦ 
ᑲᒪᒋᔭᐅᔭᒋᐊᖃᑦᑑᔮᕐᒪᑕ ᑲᑎᒪᔨᓄᑦ ᐅᖃᐅᓪᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖁᔭᓐᓇᒦᖅᑕᕋᓗᐊᕐᕋ ᒥᔅᑕ ᑳᒻᐳᓪ ᖃᓄᐃᓕᐅᕈᑎᒋᔭᖓ 
ᓄᖅᑲᖅᑎᑕᐅᓯᒪᖕᒪᑦ ᑭᓯᐊᓂ ᓈᖕᒪᓐᖏᑦᑐᖃᓚᐅᖅᑐᒃᓴᐅᖕᒪᑦ ᐃᓱᒫᓗᒍᑎᒋᔭᐅᔪᓂᒃ ᐱᖕᒪᕆᐅᔪᓂᒃ 
ᐱᖕᒪᕆᐅᔪᒃᓴᐅᖕᒪᑕ ᑕᐃᒪᓐᓇ ᑕᒻᒪᖅᓯᒪᔪᖅᓯᐅᑎᑦ ᑕᐃᒪᓐᓇ ᕿᒥᕐᕈᒋᐊᖃᓚᐅᖅᐳᑦ ᑭᓇᐅᔭᖁᑎᖏᓐᓂᖃᐃ 
ᐱᖕᒪᕆᐊᓗᓐᓂᕐᒪᑕ ᐃᓱᐃᓪᓕᐅᕈᑎᒋᔭᐅᔪᑦ.  
 
ᑕᐃᒪᓐᓇᐃᑦᑑᓯᒪᑎᓪᓗᒍ ᐊᓯᔾᔨᓯᒪᓕᖅᐱᓰ ᐋᖅᑭᐅᒪᓂᕆᔭᖏᓐᓄᑦ ᑕᒃᑯᐊᖏᓛᖅ ᐊᓯᔾᔨᖅᑕᐅᕙᒌᖅᓯᒪᔪᑦ ᓴᓂᐊᒍᑦ, 
ᒥᓂᔅᑕᒧᑦ ᐊᓯᔾᔨᖅᑕᐅᓯᒪᓕᖅᐸ ᐃᖅᑲᓇᐃᔭᖅᑎᖏᑦ ᐊᓯᖏᓪᓗ ᐅᓂᒃᑳᕈᑕᐅᖃᑦᑕᖅᑐᖅ ᖃᓄᕐᓗ 
ᐅᓂᒃᑳᕈᑕᐅᒋᐊᖃᕐᒪᖔᑕ ᑕᐃᒪᓐᖓᓂᑦ ᑕᐃᒪᓐᓇ ᕿᒥᕐᕈᔭᐅᓚᐅᖅᑎᓪᓗᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒃᑯᐊ ᑐᑭᒧᐊᖅᑎᑦᑎᓂᕐᒧᑦ ᑲᑎᒪᔨᖏᑦ 
ᑕᒃᑯᐊ ᑲᒪᔨᐅᖕᒪᑕ ᐱᓕᕆᐊᕆᔭᒥᓂᒃ ᓇᓗᓇᐃᖅᓯᓯᒪᓪᓗᑎᓪᓗ ᑕᒻᒪᖅᓯᒪᔪᖅᓯᐅᑎᑦ ᐊᒡᓚᕕᖓ ᐱᔾᔪᑎᒋᓪᓗᒍ 
ᐊᒻᒪᓗ ᑲᒪᔨᖃᕐᖢᑎᒃ ᑲᒪᔨᐅᓚᐅᐱᓪᓚᖕᓂᐊᖅᑐᒥᒃ ᐊᑦᓱᕈᖅᑐᒻᒪᕆᐊᓗᖃᑦᑕᕐᖢᓂᓗ ᐃᒪᓐᓇ ᖃᐅᔨᒋᐊᖅᓯᒪᓪᓗᓂ 
ᖃᓄᐃᓐᖏᒃᑲᓗᐊᕐᒪᖔᑕ ᑕᒪᒃᑯᐊ ᑕᒪᒃᑯᐊᓗ ᐱᕙᓪᓕᐊᔭᐅᖏᓐᓇᕐᖢᑎᒃ ᐱᓕᕆᐊᕆᔭᐅᖏᓐᓇᕐᖢᑎᒃ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᓐᓇ ᒥᓂᔅᑕ ᐅᖃᖅᑲᐅᖕᒪᑦ ᒫᓐᓇᐅᔪᖅ 
ᑐᑭᒧᐊᒃᑎᑦᓯᔨᖃᓚᐅᐱᓪᓚᖕᒪᑕ ᖃᓄᖅ ᐊᑯᓂᐅᑎᒋᔪᖅ ᑕᒪᓐᓇ ᐃᓛᒃ ᑕᐃᒃᑯᐊ 
ᐊᐅᓚᑦᓯᔨᖃᓕᓚᐅᐱᓪᓚᒃᓯᒪᓕᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᓐᖓᓂᑦ ᖁᕕᐊᓱᒡᕕᐅᓚᐅᓐᖏᓐᓂᐊᓂ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑕᐃᒪ ᐊᐱᕆᔪᒪᔭᕋ ᒥᓂᔅᑕ, ᑕᐃᓐᓇ ᑲᒪᔨᒻᒪᕆᒋᓚᐅᖅᑕᖓ 
ᓇᒧᓐᖓᖅᓯᒪᓕᕐ ᓇᓂᓕᕐᒪᓪᓕ, ᖃᓄᐃᓕᑕᐅᓯᒪᓕᕐᒪᓪᓕ?  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᓐᓇ ᑲᒪᔨᒻᒪᕆᐅᓚᖅᑐᖅ ᓄᖅᑲᓚᐅᖅᑐᖅ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᕕᐊᓱᕝᕕᐅᓚᐅᓐᖏᓐᓂᐊᓂ ᓄᖅᑲᓚᐅᖅᐸᑦ ᑕᐃᑦᓱᒪᓂ 
ᐊᑲᐅᓐᖏᓪᓕᐅᕈᑎᖃᕐᓂᕋᓚᐅᖅᓯᒪᒐᒪ NDCC, NBCC-ᑯᓐᓂᒃ ᑕᐃᒪᓐᓇ ᑕᒻᒪᖅᓯᒪᔪᖅᓯᐅᑎᐅᓚᐅᖅᑐᖅ 
ᖃᐅᔨᓴᓚᐅᕐᒪᑦ ᑕᒪᒃᑯᓂᖓ ᓄᖅᑲᓚᕿᓚᐅᖅᐸᓪᓚᐃᒻᒪᑦ ᑕᐃᓐᓇ ᑲᒪᔨᒻᒪᕆᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᓐᓇ ᑕᒃᑯᓂᖓ 
ᐅᖃᐅᓯᕆᓚᐅᖅᑕᖏᓐᓂᒃ ᐱᔾᔪᑎᖃᓚᐅᓐᖏᑦᑐᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ: ᑕᐃᒪᖃᐃ ᐅᖃᖅᑲᐅᒐᕕᑦ ᒫᓐᓇᐅᔪᖅ ᑲᒪᔨᖃᓚᐅᐱᒡᓚᖕᒪᑕ 
ᐃᖕᓄᒃᓯᒪᐃᓐᓇᑦᑎᑦᑎᔾᔮᖏᑦᑑᒐᓗᐊᒥᒃ ᑕᐃᒪᓐᓇᑦᑕᐅᖅ NDC-ᑯᑦ ᑲᒪᒋᔭᐅᒍᓐᓇᕋᔭᕐᒪᑕ ᑕᒃᑯᐊ ᐃᓂᒋᔭᐅᔪᑦ 
ᑕᐃᒪᓐᓇ ᐱᓕᕆᐊᕆᔭᐅᓚᐅᐱᓪᓚᑐᐃᓐᓇᓂᐊᖅᐸᑦ ᑭᓯᐊᓂ ᐃᓱᒪᓕᐅᖅᐸᑕ ᒥᓂᔅᑕᐅᑉ ᐃᖅᑲᓇᐃᔭᖅᑎᖏᑦ 
ᑕᐃᒃᑯᐊ ᖃᐅᔨᒪᑎᒋᔭᐅᓚᐅᖅᑐᑦ ᖃᓄᖅ ᐊᐅᓚᓂᕆᖃᑦᑕᖅᑕᖏᓐᓄᑦ ᐱᐊᓂᒃᐸᖅᑲᐃ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑕᓐᓇ ᓱᓕᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 

ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᖃᐅᔨᒍᒪᑐᐃᓐᓇ ᖃᐅᔨᒪᒍᒪ ᖃᐅᔨᒍᒪᒐᒪᑦᑕᐅᖅ 
ᑲᑎᑕᐅᔪᓐᓇᕐᓂᐊᕐᒪᖔᑕ ᑕᒃᑯᐊ ᒪᕐᕉᒃ ᑲᑐᔾᔨᖃᑎᒌᒃ ᐃᓛᒃ ᑯᐊᐳᕇᓴᐅᔫᒃ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑕᐃᒪᓐᓇ ᖃᐅᔨᒪᑎᒋᔭᐅᔪᖅ ᑕᐃᒪᓐᓇ 
ᐱᖁᔨᓚᐅᖅᑐᖅ ᕿᒥᕐᕈᓇᒃᑎᒋᔭᐅᓚᐅᖅᑐᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ. ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑕᒃᑯᐊ ᕿᒥᕐᕈᓪᓗᒋᑦ ᐊᐱᕆᔪᒪᕙᕋ ᒥᓂᔅᑕ, ᖃᓄᐃᑦᑐᓂᒃ, ᐃᓛᒃ 
ᖃᓄᐃᑦᑐᓂᒃ ᕿᒥᕐᕈᓂᐊᕐᒪᖔᑕ ᖃᐅᔨᓇᓱᐊᕐᓗᑎᒃ ᐃᒪᓐᓇ ᑲᑎᑕᐅᓂᐊᕐᒪᖔᑕᓗᓐᓂᑦ ᐅᕝᕙᓗᓐᓂᑦ 
ᐃᖕᒥᒃᑰᓕᖓᓂᐊᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒐᓱᐊᕐᓂᐊᖅᑕᕗᑦ ᑕᒃᑯᐊ 
ᐱᖁᔨᕗᖔᕈᑕᐅᔪᑦ ᑭᓯᐊᓂ ᓴᖅᑭᑕᐅᑉᐸᑕ ᖃᐅᔨᓪᓚᕆᓐᓂᐊᖅᑐᒍᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ. ᑐᑐ 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᓗᐊᕌᓗᓐᖏᓇᒃᑭᑦ ᑕᒪᒃᑯᐊ ᐊᐅᓚᓂᕆᔭᖏᑦ ᑭᓯᐊᓂ 
ᑐᑭᓯᓯᒪᓐᓂᕆᔪᔭᕋ ᒪᓕᓪᓗᒍ ᑖᒃᑯᐊ business-ᓄᑦ ᐊᑐᖅᑐᐊᑎᑦᓯᔨᐅᖃᑦᑕᖅᑐᑦ ᑯᐊᐳᕆᓴᒃᑯᑦ ᓲᕐᓗ 
ᑭᖑᓪᓕᖅᐹᖑᓪᓗᑎᑦ ᐊᑐᖅᑐᐊᑎᑦᑎᖃᑦᑕᖅᒪᑕ ᑮᓇᐅᔭᓂᑦ business-ᓄᑦ ᐊᒻᒪᓗ ᖃᓄᑐᐃᓐᓇᖅ 
ᐱᕈᖅᐸᓪᓕᐊᑎᑕᐅᔪᓐᓇᖁᓪᓗᒋᑦ ᑖᒃᑯᐊ ᓇᒻᒥᓂᕆᔭᐅᔪᑦ ᓄᓇᕗᓕᒫᒥᐅᑕᐃᑦ business-ᖃᕐᑐᑦ. 
 
Development Corporation-ᑯᑦ ᐱᔾᔪᑎᖃᖃᑦᑕᕐᒪᑕ ᓲᕐᓗ ᒥᑭᔫᑕᐅᔪᓂᑦ ᑲᒪᔨᐅᑎᑕᐅᖃᑦᑕᖢᑎᑦ 
ᐃᓚᖃᐅᕈᓘᔭᖅᑰᕐᒪᑕ ᒥᑭᔫᑕᐅᓂᖅᓴᐅᔪᓂᑦ ᑖᒃᑯᐊ ᑎᒥᐅᔪᑦ ᑯᐊᐳᕇᓴᖑᔪᑦ. ᑕᐃᒪ ᒥᓂᔅᑕᖃᐃ ᐊᐱᕆᒍᓐᓇᖅᕈᒃᑯ 
ᖃᓄᖅ ᐊᔾᔨᒋᓐᖏᑎᐊᒻᒪᕆᑦᑕᖏᓐᓂ ᐱᓕᕆᐊᕆᔭᖏᑦ ᐊᔾᔨᒋᓐᖏᑎᐊᖅᑕᒥᓐᓂ ᑲᒪᔨᐅᑎᑕᐅᕙᒃᑭᐊᖅ ᐊᒻᒪᓗ 
ᖃᓄᖅ ᕿᒥᕐᕈᒐᔭᖅᐸᑦ ᑲᑎᑕᐅᔪᓐᓇᕋᔭᕐᓂᖏᓐᓄᑦ ᒪᕐᕉᓐᓂᒃ ᐱᓕᕆᐊᖃᕐᑐᑦ ᐊᔾᔨᒌᓐᖏᑎᐊᒻᒪᕆᑦᑐᒥᑦ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᖃᓄᖅ ᑭᐅᒐᔭᕐᒪᖔᒃᑯ ᖃᐅᔨᒪᓐᖏᓇᒻᒪ 
ᐃᒻᒪᖄᕈᑎᕈᓗᑐᐃᓐᓇᐅᒻᒪᑦ ᑕᒪᓐᓇ ᖃᐅᔨᒪᑎᒋᔭᖅᐳᑦ ᑕᒪᑦᑕ ᕿᒥᕐᕈᑎᑕᐅᒃᑲᓂᕐᓂᐊᖅᑑᒐᓗᐊᖅ 
ᖃᐅᔨᒪᓂᖅᓴᐅᓂᐊᖅᑐᖅᓴᐅᕗᕐᓗ ᖃᓄᐃᓕᐅᕈᓐᓇᕈᑎᒋᒪᖔᑦᑎᒍ. ᑖᓐᓇ ᐅᑕᖅᑭᒋᐊᖄᕐᔪᓂᐊᕐᒥᔪᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑐᑐ. 

ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ, ᑐᑭᓯᑦᑎᐊᖅᑕᕋᓗᐊᕋ ᑭᓯᐊᓂ ᖃᓄᖅ ᑕᐃᒪᓐᓇ 
ᐃᓕᓂᐊᕐᒪᖔᑦᑕ ᖃᓄᐃᓕᐅᕐᓂᐊᕐᒪᖔᑦᑕᓗ ᑕᐃᒪᓐᓇᐃᓕᖓᓂᐊᕐᒪᑕ.  
 
ᑕᐃᒪ ᐊᑕᐅᓯᖅ ᐱᔾᔪᑎᒋᔭᐅᖃᑕᐅᓯᒪᔪᖅ ᑖᒃᑯᓂᖓ ᑯᐊᐳᕆᓴᒃᑯᓐᓂᑦ ᓄᓇᓕᓐᓂ ᐊᔾᔨᒌᓐᖏᑦᑐᓃᖢᑎᓪᓗ 
ᖃᐅᔨᒪᓪᓗᖓᓗ ᑖᒃᑯᐊ ᒐᕙᒪᒋᔭᖅᐳᖅ ᓴᓐᖏᓂᖃᒻᒪᕆᒻᒪᑕ ᓯᐊᕐᒪᑦᑎᕆᓂᕐᒥᑦ ᓱᕐᓗ ᒐᕙᒪᒃᑯᑦ 
ᐃᖅᑲᓇᐃᔭᕐᕕᖏᓐᓂ ᐊᑕᐅᓯᕐᒥᑦ ᐲᖅᑕᐅᓗᓯ ᐊᓯᐊᓄᑦ ᓄᓇᓕᓐᓄᑦ ᐃᓕᔭᐅᖔᕐᓗᑎᑦ. 
 
ᐊᒻᒪᓗᑦᑕᐅᖅ ᖃᐅᔨᒪᔪᖓ ᐃᖃᓗᓐᓂ ᑕᕝᕙᓂ ᓲᕐᓗ ᐃᖅᑲᓇᐃᔭᕐᕕᖃᓐᖏᑎᐊᒻᒪᕆᒻᒪᑕ ᑕᕝᕙᓂ ᑭᓐᖓᕐᓂᓗ 
ᑲᖏᖠᓂᕐᒥ ᑖᒃᑯᐊ ᑐᓴᕈᒪᒐᔭᖅᑐᔅᓴᐅᔪᑦ ᐃᓱᒪᓕᐅᖅᑐᕕᓂᐅᖅᐸᑕ ᑲᑎᑕᐅᒍᒪᓗᑎᑦ ᑯᐊᐳᕆᓴᒃᑯᑦ ᑖᒃᑯᐊ 
ᐃᖅᑲᓇᐃᔭᖅᑎᑦᑎᖃᑦᑕᕐᒪᑕ ᑕᐃᑲᓂ ᓄᓇᓕᓐᓂ ᐃᖅᑲᓇᐃᔭᕐᓂᖏᓐᓄᑦ. ᑕᐃᒪ ᐃᓱᒪᓕᐅᕈᑎᒋᔭᐅᓐᓂᖅᐸᑦ 
ᑕᒪᓐᓇ ᑖᓐᓇ ᒪᓕᑦᑕᐅᒋᐊᖃᕋᔭᕆᕚ ᐃᒪᓐᓇ ᐊᓯᐅᔨᖁᓐᖏᓪᓗᒋᑦ ᑮᓇᐅᔭᓕᐅᕈᑎᒋᖃᑦᑕᖅᑕᒥᓐᓂ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᐊᒻᒪᓗᑦᑕᐅᖅ ᑖᓐᓇ ᑭᐅᒍᓐᓇᖏᒻᒥᔭᕋᑦᑕᐅᖅ ᖃᐅᔨᒪᓐᖏᓇᑦᑎᒍ 
ᓇᓃᒍᑎᒋᓕᕐᒪᖔᑦᑎᒍ. ᑭᓯᐊᓂ ᑭᖑᓪᓕᐹᖅᓯᐅᑎᖏᑦ ᐅᓂᒃᑳᖏᑦ ᓴᖅᑭᑕᐅᓯᒪᓕᖅᐸᑕ ᖃᐅᔨᒍᓐᓇᓂᐊᖅᑐᒍᑦ 
ᕿᒥᕐᕈᔪᓐᓇᓂᐊᖅᑐᒍᓪᓗ ᖃᓄᐃᓕᐅᕐᒪᖔᑕ ᐊᒻᒪᓗ ᓇᓪᓕᑭᑖᑦᑎᐊᕐᓗᒋᑦ ᐅᖃᐅᓯᕆᓗᒋᑦ ᒫᓐᓇᐅᔪᒥᓕ ᑭᓯᐊᓂᓕ 
ᑭᐅᔾᔪᑎᔅᓴᖃᓐᖏᓐᓇᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᑯᓪᓗ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐅᖃᓪᓚᑐᐃᓐᓇᑎᓪᓗᖓ ᐅᖃᖅᑲᐅᒐᒪ ᑖᓐᓇ ᒥᑦᑎᒪᑕᓕᒃ 
ᐱᕈᕐᕕᖃᕈᓐᓃᕐᒪᑦ ᐱᕈᕐᕕᖃᑦᑎᐊᖅᑐᐋᓘᔪᓐᓃᕐᒪᑦ ᑭᓯᐊᓂ ᒐᕙᒪᒃᑯᓐᓂ ᐃᑲᔪᖅᑕᐅᓗᓂ ᑮᓇᐅᔭᒃᑰᖏᑦᑐᖅ ᖃᓄᖅ 
ᓴᐳᑎᔭᐅᓯᒪᓂᒃᑯᑦ. ᐃᒪᓐᓇᐃᓕᖓᒻᒪᑦ ᑖᒃᑯᐊ ᐱᕙᓪᓕᐊᔭᐅᔪᓐᓇᖅᑐᑦ ᒥᑦᑎᒪᑕᓕᒻᒧᑦ ᑳᓐᑐᕌᖑᔪᓪᓘᓐᓃᑦ ᐊᓯᐊᓄᑦ 
ᐱᔭᐅᓕᒑᒻᒪᑕ ᑕᐹᓂ High Arctic-ᒥᐅᑕᐅᓐᖏᑦᑐᓄᑦ. ᐃᒫᒃ ᐊᐱᕆᔪᒪᔪᖓ ᑖᒃᑯᐊ Business Plan-ᖏᓂᑦ K-
10, ᑕᕝᕙᓂ Main Estimates-ᓂᑦ ᑕᑯᔪᓐᓇᖏᓐᓇᒃᑯ, Business Plan-ᒥᑦ K-10-ᒥᑦ ᐅᖃᖅᓯᒪᒻᒪᑦ ᓄᓇᓖᑦ 
ᐱᕙᓪᓕᐊᓂᕐᒧᑦ ᐱᕈᖅᐸᓪᓕᐊᓂᖏᑦ. ᐅᓇ ᐃᒪᐃᓕᖓᒻᒪᑦ ᓄᓇᓖᑦ ᐱᕈᖅᐸᓪᓕᐊᔾᔪᑎᔅᓴᖏᓐᓄᑦ ᓄᓇᓕᓐᓂ 
Community-based approach-ᐃᒪᓐᓇᐃᓕᖓᔪᖅ. ᐅᓇ ED&T-ᑯᓐᓄᑦ ᑭᓯᐊᓂ ᑐᕌᖓᔪᖅ ᐅᕝᕙᓘᓐᓃᑦ 
ᐃᓚᐅᔪᓐᓇᕆᕙᑦ ᒪᑯᐊ ᐆᒃᑐᑎᒋᓗᒍ BaffinLand-ᑯᑦ ᐱᕙᓪᓕᐊᓇᓱᐊᕐᑐᑦ ᑕᐅᕙᓂ ᓄᓗᔮᓂ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᐊᕐᕚᕐᓗᒃ. ᒥᓂᔅᑐ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ'ᓇ, ᐃᒃᓯᕙᐅᑕᖅ ᑖᓐᓇ ᑐᕌᖓᓇᔭᖅᑐᖅ ᒥᑦᑎᒪᑕᓕᖕᒥᐅᓄᑦ ᓲᕐᓗ ᐆᒃᑐᑎᒋᓗᒍ. 
ᖃᓄᑐᐃᓐᓇᖅ ᐋᖅᑭᔪᒪᓂᐊᕐᐸᑕ ᐱᕈᖅᐸᓪᓕᐊᑎᑦᓯᔪᒪᓇᔭᕐᐸᑕᓘᓐᓃᑦ ᐱᕙᓪᓕᐊᔪᓕᕆᔨᒃᑯᑦ ᓄᓇᒥᓐᓂ ᓇᖕᒥᓂᖅ 
ᐱᕙᓪᓕᐊᔪᓕᕆᔨᖃᕐᖢᑎᒃ. ᐃᒻᒪᖄ ᒥᑦᓯᒪᑕᐅᓕᖕᒥᐅᑕᐅᒍᓇᕐᑐᖅ ᐊᒡᓛᑦ ᑕᐃᒪᓐᓇ ᒫᓐᓇ ᕼᐊᒻᓚᒃᑯᓐᓂ ᐱᓕᕆᔪᖅ 
ᐱᕙᓪᓕᐊᔪᓕᕆᔨᒋᔭᖓᑦ. ᓇᖕᒥᓂᖃᐅᕐᑐᖃᐅᑐᖃᒻᒫᕐᖢᓂᓗ ᒥᑦᓯᒪᑕᓕᒃ ᐃᓄᖕᓂᒃ ᒥᑦᓯᒪᑕᓕᖕᒥᐅᓂᒡᓗ. 
 
ᑕᐃᒃᑯᐊ ᓂᕆᐅᕆᔭᒃᐳᑦ ᐱᓕᕆᖃᑎᒌᒐᔭᖅᑐᑦ ᐃᒻᒥᓄᑦ ᐊᒻᒪᓗ ᑖᒃᑯᐊ Baffinland-ᑯᑦ ᐱᓕᕆᖃᑎᒋᓗᒋᑦ, ᖃᓄᖅ 
ᑖᒃᑯᐊ ᒥᑦᓯᒪᑕᓕᖕᒥᐅᑦ ᑲᓐᑐᕋᓂᓪᓘᓐᓃᑦ ᓱᓇᑐᐃᓐᓇᕐᓂᒃ ᐱᓕᕆᐊᒃᓴᓂᒃ ᑎᒍᓯᑦᑕᕐᑑᓪᓗᐊᕋᔭᕐᒪᖔᑖ ᑖᒃᑯᓂᖓ 
BaffinLand-ᓂᒃ. ᑕᒪᑐᒨᓇᓗ ᐃᑲᔪᒐᐅᒃᑲᓐᓂᒍᒪᒃᐸᑕ  

ᓇᖕᒥᓂᖅ ᑕᐃᑲᓂ ᐃᖅᑲᓇᐃᔭᕐᑎᖃᕐᐳᒍᑦᑕᐅᖅ ᒥᑦᓯᒪᑕᓕᖕᒦᒃᑐᓂᒃ regional office-ᒋᔭᑉᑎᓐᓂᒃ. ᑕᐃᒃᑯᐊ 
ᐃᑲᔪᕈᓐᓇᕆᑉᓗᑎᒃᑕᐅᖅ ᐊᐱᕐᓱᒐᐅᔪᓐᓇᕆᓪᓗᑎᒃᑲᑕᐅᖅ ᖃᓄᖅ ᐃᓱᒪᒃᓴᕐᓯᐅᕐᓂᑯᑉᓘᓐᓃᑦ 
ᐃᑲᔪᕐᑎᒋᔭᐅᔪᓐᓇᓯᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ. ᒥᔅᑐ ᐊᕐᕚᕐᓗᒃ. 
 
ᐊᕐᕚᕐᓗᒃ: ᐅᕙᓃᖕᒪᑦ ᒪᒃᐱᒐᕆᔭᒃᑎᓐᓂ ᒪᒃᐱᕐᓯᒪᔪᓂ ᒫᓐᓇ main estimates-ᒥ. ᐃᒪᓐᓇ ᐃᓱᒫᓗᒃᑐᖓ ᐅᑯᐊ 
ᐊᖏᔪᖅᑳᖑᔪᑦ ᓲᕐᓗ Economic Development-ᑯᓐᓄᑦ directorate. ᐅᖃᐅᔾᔨᓯᒪᔭᕆᐊᖃᕐᒪᑕ ᓲᕐᓗ 
ᐱᕙᓪᓕᐊᔪᓕᕆᔨᒃᑯᓐᓂᒃ ᕿᑭᖅᑖᓗᖕᒧᑦ. ᓄᓇᓕᖕᓂᓪᓗ ᑖᒃᑯᓂᖓ ᓲᕐᓗᖃᐃ ᕼᐊᒻᓚᒃᑯᓐᓂᒃ, 
ᑐᓴᖅᑎᑕᐅᖃᑦᑕᕈᒪᓂᕋᓪᓗᑎᒃ ᐋᖅᑭᒃᑎᐊᕐᓯᒪᔪᓐᓃᖅᑰᒻᒪᖔ.  
 
ᐅᓇ ᐆᒃᑐᑎᒋᓗᒍ Business plan K 4-ᒦᒃᑐᖅ, Healthy communities ᐅᖃᐅᓯᖃᖅᑐᖅ. ᐃᓛᒃ ᑖᒃᑯᐊ 
ᐅᖃᖅᑎᐊᒃᓯᒪᔪᒻᒪᕆᐊᓘᖕᒪᑦ Economic Development-ᑯᓐᓂᑦ business plan-ᖑᔪᐃᑦ. ᑭᓯᐊᓂᓕ 
ᖃᓂᒃᑯᑐᐃᓐᓇ ᐊᓂᒍᓂ ᓱᕙᓕᑭᐊᓪᓚᑦᑖᖑᒻᒪᑦ. ᐅᖃᑐᐃᓐᓇᕐᐸᒍ ᑕᐃᒪᓗ ᐊᓂᒍᕐᓗᓂ ᐃᑉᐱᓐᓇᕐᓂᖃᕐᔮᖏᒃᐸᑦ. 
ᑖᓐᓇ Healthy community-ᖑᔪᖅ ᑐᑭᖃᕋᓱᖕᒪᑦ ᑕᒪᒃᑯᐊ ᐱᕙᓪᓕᐊᔪᓐᓇᖅᑐᐃᑦ ᓄᓇᓖᑦ 
ᐃᑲᔪᖅᑕᐅᓇᓱᐊᕐᓗᑎᒃ. ᖃᓄᖅ ᐱᐅᔪᒥᒃ ᓄᓇᓕᖁᑎᖃᓐᓂᐊᕐᒪᑕ.  
 
ᓲᕐᓗ ᑕᐃᔭᐅᖃᑦᑕᓚᐅᕐᑐᖏᓐᓇ income support-ᑯᓐᓂᒃ productive life style ᓲᕐᓗᖃᐃ ᑖᓐᓇᐅᖕᒪᑦ, 
ᐊᒻᒪᓗ ᓱᓕ ᑕᕝᕙᓂ Business plan-ᖓᓂ K 11-ᒥ ᐅᖃᖅᓯᒪᒻᒥᒻᒪᑦ mineral exploration and 
development ᑖᒃᑯᐊᒎᖅ business-ᕈᔪᐃᑦ ᐅᕝᕙᓘᓐᓃᑦ ᒐᕙᒪᒃᑯᓐᓄᑦ ᐊᑐᐊᔪᓐᓇᑐᐃᑦ 
ᐱᕙᓪᓕᐊᔪᒻᒪᕆᐊᓘᓕᒑᒻᒪᑕ ᖁᓕᓂ ᓄᓇᓕᖕᓂ, ᑕᒫᓂ 2006-ᒥ ᑖᓐᓇ ᐅᖃᐅᓯᕆᔭᐅᔪᒻᒥᔪᖅ. ᐊᒡᓛᑦ 
ᐃᓱᒪᒋᔭᐅᔪᖅ ᑖᒃᑯᐊ ᐅᔭᕋᑦᑕᕆᐊᖅᑏᑦ $200,000,000-ᓂᒎᖅ ᑕᕝᕗᖓ ᖃᓪᓂᓕᕙᓪᓕᐊᒻᒪᑕ investment-ᒋᔭᒧᑦ 
ᓲᕐᓗ ᑮᓇᐅᔭᐃᕐᐸᓪᓕᐊᒍᑎᒋᔭᖏᑦ ᐱᕙᓪᓕᐊᔪᒪᒧᑦ. ᐊᒻᒪᓗᒎᖅ ᑕᕝᕙᓂ ᐃᖅᑲᓇᐃᔭᖅᑎᖃᕈᒫᖂᕐᖢᑎᒃ 1,700-ᓂᒃ 
ᐃᓄᓐᓂᒃ, ᐃᓛᒃ ᐄᓛᒃ ᐃᓄᖕᓂᒃ.  
 
ᑕᐃᒪ ᐊᐱᕆᔪᒪᔪᖓ ᐅᓇ business plan-ᖓᑕ K 13-ᒦᒃᑐᖅ critical issue ᐃᒪᐃᓕᖓᔪᖅ. 
ᐊᐱᕆᔾᔪᑎᒋᔪᒪᔭᕋ 4 ᐃᒪᐃᓕᖓᒻᒪᑦ, ᑖᒃᑯᐊᒎᖅ ᖃᐅᔨᓴᖅᑕᐅᖏᓐᓇᑐᒻᒪᕆᐊᓘᖕᒪᑕ departments ᐃᓄᖕᓄᑦ 
ᐱᓗᐊᖅᑐᒥᒃ ᑭᐅᔾᔪᑎᒋᕙᓪᓕᐊᔭᖏᓐᓄᑦ ᐱᕙᓪᓕᐊᔪᓐᓇᕐᖢᓄᑦ ᓄᓇᓕᖕᓄ. ᐊᐱᕆᔪᒪᔪᖓ ᑖᒃᑯᐊ 
ᐊᑐᖅᑕᐅᑦᑎᐊᕐᓂᐊᕐᒪᖔᑕ. 
 
ᐃᒪᓐᓇ ᑭᐅᔭᐅᔭᕌᖓᑦᑕ ᐊᓂᒍᕌᖓᑦ ᐅᖃᐅᓯᖅ ᓄᓇᓕᓐᓄᑦ ᑕᑯᒃᑲᓐᓂᕈᓐᓃᕐᖢᑎᒎᖃᑦᑕᕐᒪᑦ. ᓄᓇᓕᖕᓂ 
ᑕᑯᕙᓪᓕᐊᓂᐊᖅᐱᑖ ᑖᒃᑯᐊ ᐅᖃᐅᓰᑦ ᓲᕐᓗ ᑕᑯᒃᓴᕈᖁᓪᓗᒋᑦ ᓲᕐᓗᖃᐃ ᐃᒃᐱᒋᔭᒃᓴᐅᖁᓪᓗᒋᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓯᒪᐃᓚᒃ.  
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᐄ, ᑖᒃᑯᐊ ᐅᖃᐅᓯᕆᔭᖏᑦ ᓈᓚᐅᑦᓯᐊᓗᒃᑖᖅᑐᓐ ᐊᑐᕕᔾᔪᐊᕐᓂᐊᖅᑕᕗᑦ, 
ᐊᑐᕋᓱᕕᔾᔪᐊᕐᓂᐊᖅᑕᕗᑦ ᑕᒪᒃᑯᐊ Healthy Communities, ᐊᓯᖏᓪᓗ ᐅᖃᐅᓯᓚᐅᖅᑕᖏᑦ. ᑖᓐᓇᓗ K13-ᒥᑦ 4 
ᐅᖃᐅᓯᕆᔭᖓ, ᐄ, ᑕᐃᒪᓐᓇᐃᑦᑐᖅ. ᑕᐃᒪᓐᓇᐃᒻᒪᕆᑦᑐᖅ.  
 
ᓇᒻᒥᓂᕐᓗ ᑖᓐᓇ ᒪᓕᒐᓕᐅᖅᑎᐅᖃᑎᒐ ᖃᐅᔨᒪᑦᓯᐊᖅᐳᖅ ᑭᓇᐅᒻᒪᖔᖅ ᑕᐃᓐᓇ ᑕᑉᐱᑲᓂ ᑎᑎᕋᖅᕕᑎᓐᓂ 
Director-ᖑᒻᒪᖔᑦ. ᑕᒪᒃᑯᓂᖓ ᐱᓕᕆᐊᖃᑦᑕᖅᑐᖅ, ᐱᓕᕆᐊᖃᑦᑕᖅᑐᑦ. ᐱᓕᕆᔨᖏᓪᓗ ᑕᒪᒃᑯᓂᖓ 
ᐱᓕᕆᐊᖃᑦᑕᖅᑐᑦ. ᑖᒃᑯᐊ ᒥᑦᑎᒪᑕᓕᒃᒥᐅᑦ ᐃᓱᒪᔅᓱᕐᒪᑕ ᓄᓇᓕᒋᒐᒥᔾᔪᒃ ᖃᓄᐃᑦᑐᒥᒃ ᑎᒍᓯᓯᒪᓂᐊᕐᒪᖔᕐᒥᒃ, 
ᑐᓂᓯᓯᒪᓂᐊᕐᒪᖔᕐᒥᒃ ᐱᓕᕆᐊᕐᔫᓪᓗᐊᖅᑕᒥᓐᓂᒃ ᑖᒃᑯᓄᐊ BaffinLand-ᑯᓐᓄᑦ.  
 
ᑖᓐᓇ ᑕᖅᑭᖅ ᐊᑐᓕᓵᖅᑎᓪᓗᒍᐃᓛᖅ BaffinLand-ᑯᑦ ᐊᖏᔪᖅᑳᖏᑦ ᑲᑎᒪᖃᑎᒋᓚᐅᕐᕆᕙᒃᑲ ᑐᕌᓐᑐᒥ. 
ᑕᐃᒃᓱᒥᖓ Strategy-ᒥᒃ ᓴᖅᑭᑎᑦᑎᑎᓪᓗᖓ. ᑕᑲᓂᓈᖃᑕᐅᓚᐅᕐᒪᑕ. ᐅᖃᓗᓚᐅᕐᒥᔪᑦ ᑕᐃᒪᓐᓇᓴᐃᓐᓇᖅ 
ᐱᓕᕆᖃᑎᖃᑦᓯᐊᕈᒪᔪᓐᖒᑦ ᒥᑦᑎᒪᑕᓕᒻᒥᐅᓂᒃ, ᓄᓇᕗᒻᒥᐅᓂᓪᓗ.  

ᓲ, ᓇᓗᓇᓐᖏᑦᑐᖅ ᑖᒃᑯᐊ ᒥᑦᑎᒪᑕᓕᒃᒥᐅᑦ ᐱᔫᓪᓗᐊᖅᑕᒥᓐᓂᒃ, ᑳᑦᑐᓛᔫᓘᐊᖅᑕᖏᓐᓂᒃ ᑐᓂᔭᐅᑦᑕᓂᐊᕐᒪᑕ 
ᑖᒃᑯᓇᓐᖓᑦ BaffinLand-ᑯᓐᓄᑦ. ᐱᕈᖅᐸᓪᓕᐊᓚᔪᒪᑉᐸᑕ ᖃᐅᑦᓴᕈᒪᒃᐸᑕᓗ ᐃᑲᔫᒐᐅᔪᓐᓇᖅᖢᑎᒃ. Hᐋᒻᓚᒃᑯᖏᑦ 
ᓇᒻᒥᓂᖅ ᐱᕙᓪᓕᐊᔪᓕᕆᔨᖃᖅᖢᑎᒃ, business-ᖃᐅᑦᑐᖃᓕᐋᓂᒃᖢᓂᓗ ᒥᑦᑎᒪᑕᓕᕐᒥᒃ, Hᐋᒻᓚᒃᑯᖏᓪᓗ 
ᑕᒪᑐᒥᖓ ᐊᒃᓱᕉᑎᖃᒃᖢᑎᒃ. ᑖᒃᑯᐊᓗ ᐃᖅᑲᓇᐃᔭᖅᑎᒋᔭᕗᑦ ᓇᒻᒥᓂᖅ ᒥᑦᑎᒪᑕᓕᒃᒥ ᑎᑎᕋᖅᕕᖃᑦᑐᑎᓪᓗ 
ᐊᓪᓛᑦ ᐃᑲᔪᖃᑕᐅᔪᓐᓇᖅᖢᑎᑦᑕᐅᖅ ᑭᓇᑐᐃᓐᓇᐃᑦ ᐃᑲᔪᒐᐅᔪᒪᑐᐊᖅᐸᑦ.  
 
ᓲ, ᑕᐃᒪᓐᓇᐃᑦᑑᑎᓪᓗᒍ ᑕᒪᓐᓇ ᓲᖅ ᑲᔪᓯᖏᓐᓇᔭᕐᒪᖔᑦ ᓇᓗᕗᖓᓕ. ᒪᑦᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓗᕆᐊᓱᑐᐃᓐᓇᖅᐳᒍᑦ ᓲᕐᓗ ᐆᑦᑑᑎᒋᓗᒍ, ᐊᖅᑯᓯᐅᖅᑕᐅᔪᖅ ᑕᐃᓐᓇ 
Milne Inlet-ᒥᑦ ᑕᑉᐱᑯᖓ ᓄᓘᔮᓐᓄᑦ. ᕿᑭᖅᑖᓗᒃ ᑯᐊᐳᕋᐃᓴᓐᑯᓄᒡᒎᖅ ᐱᒋᔭᐅᓂᐊᕐᓕᕐᒪᓐ, 
ᑳᑦᑐᓛᒋᔭᐅᓂᐊᕐᓕᕐᒪᓐ. ᐊᒻᒪ ᑐᓴᐅᒪᖦᖤᓕᓚᐅᕆᕗᒍᑦ ᑕᐃᒃᑯᐊᒎᖅ ᑯᐊᐸᒃᑯᓐᓂᑦ ᑳᑦᑐᓛᒋᔭᐅᓚᐅᖅᑐᑦ 
ᓂᕿᖃᑦᑎᑦᑎᓂᖅ ᐊᒻᒪᓗ ᐃᖅᑲᓇᐃᔭᖅᑎᑦᑎᓂᖅ 40 ᐅᖓᑖᓃᑦᑐᓂᒃ ᒥᑦᑎᒪᑕᓕᒃᒥᐅᓂᒃ ᑕᒪᓐᓇᒎᖅ 
ᓄᑖᓐᖑᖅᑎᑕᐅᔾᔮᖂᕈᓐᓃᕐᒪᓐ.  
 
ᑕᐃᒪ ᐃᓱᒪᖅᓱᖏᓚᑦ ᒥᑦᑎᒪᑕᓕᐅᒃᒥᐅᑦ. ᐃᓱᒪᔅᓱᕈᑎᒃ ᑖᒃᑯᐊ ᑎᒍᒥᐊᖏᓐᓇᕋᔭᓚᐅᖅᑕᖏᑦ. ᑕᒪᒃᑯᐊ 
ᓇᐅᑦᑎᖅᓱᑦᑎᐊᕆᐊᖃᕐᓂᐊᖅᑐᑦ ᑖᒃᑯᐊ ᐅᖃᐅᓯᕆᔭᖏᑦ K-4-ᒦᑦᑐᑦ ᓲᕐᓗ ᐊᓯᖏᓐᓂᓗ K-13-ᒦᑦᑐᕐᓗ 
ᐱᓗᐊᖅᑐᒥᒃ. ᑖᒃᑯᐊ ᐊᑐᖅᑕᐅᑦᑎᐊᕐᓂᐊᕐᕋᓗᐊᕐᒪᖔᑕ ᓲᕐᓗ ᑖᒃᑯᐊ ᐊᓂᒍᖅᑐᒥᓂᐅᑎᓪᓗᒋᑦ ᐃᓚᐅᔪᓐᓃᑎᓪᓗᒋᑦ 
ᒥᑦᑎᒪᑕᓕᒃᒥᐅᑦ, Arctic Bay-ᒥᐅᑦ, Clyde River-ᒥᐅᑦ, Igloolik-ᒥᐅᓪᓘᓐᓃᑦ ᑕᕝᕙᓂ 
ᐃᓚᐅᔪᓐᓇᖅᑐᕕᓂᐅᑎᓪᓗᒋᑦ ᐋᖅᑭᒐᓱᒃᑐᒋᑦ ᐊᔪᓐᓇᖅᓯᖃᑦᑕᕐᒪᑕ.  
 
ᖃᐅᔨᓯᒪᔪᒍᑦ ᓇᓂᓯᕕᒻᒥ. ᑕᐃᒪᓐᓇᐃᓂᐊᕐᒥᐸᑦᑕᑦᑕᐅᖅ ᐃᓚᐅᔾᔮᖏᒻᒥᔪᒍᑦ. ᓇᓂᓯᕕᒻᒥᐅᑦ, Arctic Bay-ᒥᐅᑦ 
ᐃᓚᐅᓚᐅᖏᒻᒪᑕ ᓇᓂᓯᕕᒻᒧᑦ, ᐃᖅᑲᓇᐃᔭᕐᓂᒃᑯᑦ ᐋᒡᒐᒐᓛᐱᐅᒐᓗᐊᖅ. ᑭᓱᒥᒃ ᑎᒍᓯᓚᐅᖅᐸᑦ Arctic Bay-ᒥᐅᑦ 
ᑕᕝᕙᓐᖓᑦ ᐅᔭᕋᖅᑕᖅᑐᓂᒃ ᓇᓂᓯᕕᒻᒥ?  
 
ᑕᐃᒪᐃᑦᑐᐃᓐᓇᕆᐊᖃᑦᑎᐊᕐᒥᒻᒪᑦ ᑕᑉᐱᑲᓂ Arctic Bay-ᒥᐅᓂᒃ ᓇᐅᑎᖅᓱᖅᑕᐅᑦᑎᐊᕐᕆᐊᖃᕐᓂᐊᖅᑐᖅ 
ᑖᒃᑯᓂᖓ Economic Development-ᑯᓐᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐊᐱᖅᑯᑎᐅᓗᐊᖅᑰᖏᑦᑑᒐᓗᐊᖅ, ᒥᓂᔅᑕ ᑭᐅᔪᒪᒍᕕᑦ, ᒥᓂᔅᑕ 
ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᒪ’ᓇ, ᐃᒃᓯᕙᐅᑖᖅ. ᐄ, ᐱᐅᓂᖅᓴᐅᖃᑦᑕᕋᔭᖅ ᓄᓇᓕᒃ ᓇᒻᒥᓂᖅ 
ᐆᒪᔮᓐᓂᖅᓴᐅᑉᐸᑦ Hᐊᒻᓚᑦᑕᖃᑦᖢᓂ, ᐊᖑᓇᓱᒃᑎᑕᖃᑦᖢᓂ ᑲᑎᒪᔨᖏᓐᓂᒃ. ᑕᒪᒃᑯᐊ ᑕᐃᑲᓃᓪᓚᕆᒻᒪᑕ, 
ᐊᒃᑐᐊᔭᐅᓪᓚᕆᒻᒪᑕᓕ. ᖃᐅᔨᓯᒪᕗᖓᓗ ᐊᒥᓱᓂᒃ ᐅᑭᐅᓂᒃ ᑕᒪᒃᑯᐅ ᐅᔭᕋᓐᓂᐊᖅᑎᑦ ᕿᓂᖅᑐᓘᓐᓃᑦ 
ᐱᓕᕆᓕᖅᑐᓘᓐᓃᑦ ᑳᑦᑐᓛᖃᑦᑐᒥᒃ ᓈᒻᒪᒋᔭᖃᑐᐊᕌᖓᑕ ᐃᒋᑦᑎᑦᑎᑐᐃᓐᓇᔫᒻᒪᑕ.  
 
ᐃᒻᒪᖄ Hᐋᒻᓚᒃᑯᑦ ᐊᒃᓱᕈᕈᓇᐃᖅᑐᑦ ᑯᐊᑉᓗ BaffinLand-ᑯᓪᓗ. ᐋᒻᒥᐊ, ᑕᒪᑐᒥᖓ ᓯᕗᓪᓕᖅᐹᒥ ᑐᓵᑦᓇᕋᒪ, 
ᓲᖑᒻᒪᖔᕐᓘᓐᓃᑦ ᒫᓐᓇ ᖃᐅᔨᒪᖏᓐᓇᒪ ᑭᓯᐊᓂ ᓯᕗᓂᖓᒍᑦ ᖃᐅᔨᑦᑕᖅᓯᒪᔭᒃᑯᑦ ᓇᒥᑐᐃᓐᓇᖅ 
ᐅᔭᕋᓐᓂᐊᖅᑎᓂᒃ ᕿᓂᖅᑐᓂᒃ ᐱᓕᕆᔪᖃᖅᑐᓂᓘᓐᓃᑦ ᑳᑦᑐᓛᖃᑦᑐᒥᒃ ᓈᒻᒪᒋᔭᖃᑐᐊᕌᖓᒥᒃ ᑲᔪᓯᑎᑦᓰᓐᓇᔪᒻᒪᑕ. 
ᑎᒍᓯᒥᐊᔪᐄᑦᑑᒪᑕ ᑖᒃᑯᐊ BaffinLand-ᑯᑦ ᐊᓯᐊᖑᓐᓂᖅᐸᑕᓕ ᑭᓯᐊᓂ ᐊᓯᐊᓂᒃ ᐃᓕᖅᑯᓯᖃᕋᔭᕐᒪᑕ.  
 
ᑕᒪᓐᓇ ᓯᕗᓪᓕᖅᐹᒥᒃ ᑕᐃᒪᑦᓇᐃᓕᐅᖅᑐᖃᖅᐸᓪᓕᐊᓕᖅᑐᒃᓘᓐᓃᑦ ᓯᕗᓪᓕᖅᐹᒥᐊᒥ ᑐᓴᕋᒃᑯ ᒫᓐᓇᐆᔪᑕᒡᕙ 
ᖃᓄᓪᓚᕆᒃ ᑭᐅᓂᕐᓘᓐᓃᑦ ᓇᓗᕙᕋ ᑐᑭᓯᒋᐊᓚᐅᖅᖄᓐᓇᒍ ᑕᑉᐱᑲᓂ ᒥᑦᑎᒪᑕᓕᒃᒥ ᐃᖅᑲᓇᐃᔭᖅᑎᒋᔭᑦᑎᓐᓂᑦ. 
ᒪ’ᓇ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 



ᐱᖓᑦᓯᖅ, ᒫᑦᓯ 28, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1150 

ᐊᕐᕚᕐᓗᒃ: ᑕᕙᙵᑦ Directorate-ᒥ ᑭᖑᓪᓕᕐᐹᒥ ᐊᐱᕆᓚᐅᑲᒃᓂᐊᖅᑐᖓ.  
 
ᐃᓛ, ᐅᕙᒍᑦ ᒐᕙᐅᖏᑦᑐᑎᒍᑦ ᒪᓕᒐᓕᐅᖅᑎᑐᐃᓐᓇᐃᓪᓗ ᐃᓄᑐᐃᓐᓇᐃᓪᓗ ᖃᓃᓐᓇᒃᑯᑦ 
ᓂᓪᓕᕐᕕᐅᓚᐅᓲᖑᒐᑦᑕ, ᑕᒪᓐᓇᓗ ᓱᓕᖕᒪᖔᖅ ᖃᐅᔨᔪᓐᓇᕋᑕ.  
 
ᑕᐃᒪᖃᐃ ᒥᓂᔅᑕ ᑎᑎᕋᕈᓐᓇᕐᓂᐊᕐᐳ ᐅᕙᓐᓄᑦ ᖃᐅᔨᔭᒥᓂᒃ ᖃᓄᐃᓕᖓᓪᓗᑐᕐᓗᒍ 
ᐋᖅᑭᒃᓯᓇᓱᓕᖅᑐᕕᓂᐅᖕᒪᖔᑕ ᑖᒃᑯᐊ ᖃᐅᔨᒪᖃᑎᒋᓂᐊᕋᒃᑭᑦ ᒥᑦᓯᒪᑕᓕᖕᒥᐅᑦ, Arctic Bay-ᒥᐅᑦ, 
ᐃᒡᓗᓕᖕᒥᐅᑦ, Clyde River-ᒥᐅᓪᓗ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐃᓄᒃᑎᑐᑦ ᑲᖏᖅᑐᒑᐱᒃ Clyde River. ᒥᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑖ. ᑲᖏᕐᖢᒑᐱᒥᐅᑕᐅᒻᒪ ᓄᓇᖓ. 
ᖃᐅᔨᒋᐊᕐᓂᓗᒍᓐᓇᕋᓗᐊᖅᑐᒍ ᑭᓯᐊᓂ ᐃᑲᔪᖅᑐᐃᒫᕐᐳᖓ ᑖᓐᓇ ᒥᔅᓯᒪᑕᓕᒻᒥᐅ ᓇᒻᒥᓂ ᖃᐅᔨᒋᐊᒻᒫᖁᓪᓗᒋᑦ. 
ᐅᖃᕐᐳᖓ Hᐊᒻᓚᖃᕐᐳᑦ ᓇᖕᒥᓂᖅ ᐱᕙᓪᓕᐊᔪᓕᕆᔨᖃᕐᐳᑦ, ᓄᓇᓕᒃ ᓇᒻᒥᓂᖅᑕᐅᖅ ᐱᔪᓐᓇᕐᓂᖃᕐᕕᕐᔪᐊᖅᑐ 
ᑖᒃᑯᓂᖓ ᐅᔭᕋᕐᓂᐊᖅᑐᓕᕆᑎᓪᓗᒋᑦ.  
 
ᐄ, ᖃᐅᔨᒋᐊᕐᓂᐊᕋᓗᐊᕐᐳᒍᑦᑕᐅᖅ ᑭᓯᐊᓂ ᓴᙱᓂᕐᓴᐅᑐᐃᓐᓇᕋᔭᖅᑐᑦ ᑖᒃᑯᐊ ᓄᓇᓕᑦ ᓇᖕᒥᓂᖅ 
ᖃᐅᔨᒋᐊᒻᒫᖅᑐᑦ. ᑕᒃᐱᑲᓂᓪᓚᕆ ᖃᓂᖓᓂᒃ ᑖᒃᑯᐊ Baffinland-ᒃᑯᑦ ᐱᓕᕆᖕᒪᑕ ᒥᑦᓯᒪᑕᓕᖕᒥ ᐃᒃᐱᒋᔭᖏᓐᓂᒃ 
ᑖᒃᑯᐊ ᑐᑭᓯᐊᑎᑕᐅᕕᒡᔪᐊᕆᐊᖃᕐᒪᑕ ᓇᖕᒥᓂᖅ ᒥᑦᓯᒪᑕᓕᖕᒥᐅᒥᑦ. ᐄ, ᖃᐅᔨᒋᐊᕐᒫᓂᐊᕋᓗᐊᕐᐳᒍᑦ ᑭᓯᐊᓂ 
ᑎᓕᐅᕆᒻᒫᕐᐳᖓ ᒥᑦᓯᒪᑕᓕᒻᒥᐅᓂᒃ ᓇᖕᒥᓂᖅ ᖃᐅᔨᒋᐊᕐᒫᖁᓪᓗᒋᑦᑕᐅᖅ. ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᒃᑯᑦ) ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ. ᓇᐃᓈᕐᓯᒪᔪᑦ. 
ᑎᒥᐅᔪᒧᑦ ᑲᒪᔨᐅᓂᖅ. K-5, K-6-ᓗ. ᑲᑎᓪᓗᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᒡᓗ. $7,837,000. ᐊᖏᕐᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 
 
ᐃᒃᓯᕙᐅᑕᖅ: K-7-ᒨᓚᐅᙱᓐᓂᑦᑎᓐᓂ ᓄᖅᑲᖓᑲᐃᓐᓇᕐᓂᐊᖅᑐᒍᑦ 20 ᒥᓂᑦᔅ.  
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 15:02ᒥ ᐊᒻᒪ ᐱᒋᐊᒃᑲᓂᖅᑐᑎᒃ 15:32ᒥ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᑎᕐᒥᒐᔅᓯ. ᑕᕝᕙᓃᑦᑐᒍᑦ (ᑐᓵᔨᑎᒍᑦ) ᐱᕙᓪᓕᐊᔪᓕᕆᔨᒃᑯᑦ ᒪᑉᐱᒐᖅ K-7, K-8, K-9, 
K-10, K-11, K-12, K-13, K-14, K-15, ᐊᒻᒪ K-16 K-ᒥ. (ᑐᓵᔨᑎᒎᕈᓐᓃᖅᑐᖅ) ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒃᓴᖃᒃᑲᓐᓂᕈᒪᖅᑲᐅᔪᖓ ᑕᐃᒃᑯᐊ NDC president ᒥᓂᔅᑕᐅᑉ ᑕᐃᓐᓇ 
ᐅᖃᐅᓯᕆᖅᑲᐅᔭᖓ 2006-ᒥ ᐃᓱᓕᓚᐅᕐᓂᕋᖅᑐᒍ president-ᖓ NDC (ᑐᓵᔨᑎᒍᑦ) ᐄ, ᑖᓐᓇ 
ᑕᒻᒪᖅᓯᒪᒍᓐᓃᖅᑐᖅ. ᐅᖃᐅᓯᕆᖅᑲᐅᔭᑎᑦ (ᑐᓵᔨᑎᒎᕈᓐᓃᖅᑐᖅ) ᐆᒥᖓ ᓱᓕ ᐊᐱᕆᒃᑲᓐᓂᕈᒪᓪᓗᑎᑦ, ᑭᓇᒥᓪᓕ 
ᑕᐃᒪ ᒫᓐᓇ acting president-ᖃᓕᖅᐸᑦ ᓄᓇᕗᑦ Development Corporation-ᑯᑦ? ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᑕᕝᕙᓃᒃᑲᑦᑕ K-7 ᐱᕙᓪᓕᐊᔪᓕᕆᔨᓕᒃᑯᑦ ᑕᐅᕗᖓ 16-ᒧᑦ ᑎᑭᑦᑐᒍ. 
ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. ᒫᓐᓇ president-ᖃᓐᖏᑦᑐᑦ CEO-ᖃᓐᖏᑦᑐᑦ ᑭᓯᐊᓂ 
ᑲᑎᒪᔨᖏᓐᓂᑦ NDC-ᑯᑦ ᑕᐃᓐᓇ ᔮᓐ ᕼᐃᒃᔅ ᐱᓕᕆᔨᑖᕆᔭᐅᒃᑲᓐᓂᓚᐅᖅᑐᖅ business manager. ᒪ’ᓇ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᒥᓂᔅᑕ ᐊᐱᕆᒐᔭᕈᒃᑯ ᑖᓐᓇ business manager ᓱᓇᒥᓪᓕ role-ᖃᕐᒪᑦ 
what’s the role of that part of the ᑎᑎᕋᖅᓯᒪᖃᑕᐅᕚ ᑕᕝᕙᓂ job PY-ᒥ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᑖᒃᑯᐊ ᐱᔭᕇᕋᑖᕐᒪᑦ K-5 ᐊᒻᒪ K-6. ᑕᒪᓃᑦᑐᒥᑦ ᐊᐱᖅᓱᖅᑰᕋᕕᑦ. ᒥᔅᑕ 
ᒥᓂᔅᑕ.  
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. ᑕᐃᓐᓇ ᔮᓐ Hᐃᒃᔅ ᑖᒃᑯᓄᖓ ᑲᑎᒪᔨᖏᓐᓄᑦ ᓇᒻᒥᓂᖅ 
ᐱᓕᕆᖁᔭᐅᓪᓗᓂ ᑎᒃᑯᐊᖅᑕᐅᓚᐅᕐᒪᑦ ᑖᒃᑯᓄᖓ ᒫᓐᓇ ᐊᑕᓐᖏᑦᑐᖅ. ᒪ’ᓇ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. So recommend-ᓚᐅᖏᑦᑑᑦ the directors to re-appoint him ᐅᕝᕙᓘᕝᕙ the ᒥᓂᔅᑕ 
ᓇᒻᒥᓂᖅ ᐃᒻᒥᓂᖔᖅ appoint-ᑲᓐᓂᕈᒪᓚᐅᓐᖏᑦᑕᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ.  
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. ᐅᖃᓚᐅᖅᓯᒪᕗᖓ ᐅᑕᕿᑎᑦᓱᐊᓕᓚᐅᕋᖅᑎᒍ ᑕᐃᓐᓇ 
ᖃᐅᔨᓴᕐᓂᐅᓚᐅᖅᑐᖅ ᑕᐃᓐᓇ ᑕᑯᐊᓂᒃᓯᒪᓐᖏᑐᐊᕈᑦᑎᒍ ᑕᒪᓐᓇ ᐋᖅᑭᓐᓂᐊᕈᓇᖅᑐᖅ. ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᑕᐃᓐᓇ the Directors ᑕᐃᑯᖓ ᖄᖐᐊᓪᓚᖅᑲᐅᔪᖅ ᖃᐅᔨᒐᓗᐊᖅᑕᒃᑲ ᑖᒃᑯᐊ, but 
ᑕᒪᕐᒥᔅᓱᓕ ᓂᕈᐊᖏᓇᑦᑎᒍ. ᐅᓇ ᐊᐱᖅᑯᑎᒋᒃᑲᓐᓂᕈᒪᖅᑲᐅᔭᕋ ᑕᐃᒃᑯᐊ Indepent-ᖑᕚ the Directors from 
the Minister ᐅᕝᕙᓘᕝᕙ decision-ᓕᒫᖏᑦ ᒥᓂᔅᑕᒧᑦ ᐃᓱᒪᒋᔭᐅᒃᑲᓐᓂᖃᑦᑕᕆᐊᖃᕐᐸᑦ ᓱᕐᓗ Personnel 
ᒥᒃᓵᓄᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. ᐋᖅᑭᔅᓯᒪᔪᖅ ᓱᕐᓗ ᐅᕙᑦᓯᐊᕈ ᐅᖃᖃᑦᑖᓚᐅᖅᑕᒃᑲ NDC-ᑯᑐᑦ 
ᓇᒻᒥᓂᖅ ᑲᑎᒪᔨᖃᕐᖢᑎᑦ ᐃᖏᕐᕋᓂᕆᔪᓐᓇᖅᑕᖏᓪᓗ NBCC-ᑐᖅᓯᐊᖅ ᐋᖅᑭᔅᓯᒪᓪᓕᖅᑐᖅ ᐅᐊᑦᓵᖅ 
ᐅᖃᐅᓯᐅᖃᑦᑖᓚᐅᖅᑐᑎᑐᑦ. ᒪ’ᓇ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᓂᕆᐅᓐᓂᐊᖅᐳᒍᑦ ᑕᐃᒃᑯᐊ ᖃᓄᐃᓕᖓᓂᐊᕐᒪᖔᑕ ᑖᓐᓇ. ᑕᐃᓐᓇᓕ ᐊᑕᐅᓯᕐᓕ comment-
ᕕᒋᔪᒪᓗᐊᖅᑲᐅᓪᓗᒍ ᐅᓇ comment-ᑐᐃᓐᓇᐅᓗᒍ ᑭᓯᐊᓂ ᑕᐃᑲᓂ ᒪᐃᒥ ᐅᖃᓯᕆᓂᐊᖅᑕᒃᓴᐅᒐᑦᑎᒍ. ᒥᓂᔅᑕ 
consider-ᓂᐊᑕᔅᓴᐅᒻᒪᒋᑦ ᑕᒪᒃᑯᐊ Loan Program Loan Funds ᓇᓂᓕᒫᕐᓕ ᐃᖏᕐᕋᑦᑎᐊᓲᖑᖕᒪᑕ and 
they are very important to the business community ᐊᒻᒪᓗ ᑕᒪᒃᑯᓄᖓ ᐃᓄᓐᓄᑦ  

Eskimo Loan Fund-ᕕᓂᕐᓘᓐᓃᑦ ᑕᐃᓐᓇ ᑕᐃᑲᓃᓐᖏᓐᓇᖅᑰᕐᒪᑦ the amount of dollars Federal 
Government-ᑯᓐᓂ ᐱᔭᐅᖃᑦᑕᓚᐅᖅᓯᒪᔪᖅ.  
 
ᑕᐃᒪᐃᓐᓇᐃᓕᖓᕙᓚᐅᖅᖢᓂ ᖃᓄᐃᓕᖓᒻᒪᖔᖅ ᑖᓐᓇ ᒫᓐᓇ ᑐᓴᐅᒻᒪᓐᖏᖢᒍ ᑭᓯᐊᓂ 
ᐊᐱᖅᑯᑎᔅᓴᑦᑎᐊᕙᐅᔪᒫᖅᑐᖅ. ᑭᓯᐊᓂ Loan Fund, Independence-ᖑᓗᐊᖃᖅᑑᔭᕆᓚᑦᑖᕋᒃᑭᑦ ᑕᐃᒃᑯᐊ 
Advise ᐱᓂᐊᕋᓗᐊᖅᑕᓐᓂ ᓇᓂᑐᐃᓐᓇᖅ ᑭᓯᐊᓂ Development Company-ᒧᑦ ᐊᐅᓚᑦᑎᔨᒧᑦ 
ᐃᖏᕐᕋᑎᑦᑎᔪᒧᑦ ᓱᕐᓗ ᐊᒥᓱᓄᑦ ᐊᐅᓚᑕᐅᓗᓂᓕ ᑕᐃᒪᐃᓐᓇᐃᑦᑐᒥᓂᕆᖏᑐᐃᓐᓇᖅᖢᒍ ᓇᒻᒥᓂᖅ. 
ᐅᖃᕈᒪᖅᑲᐅᔪᖓ because ᑕᒪᒃᑯᐊ Loan Fund ᑕᖃᕐᖢᓂᓗ Inuit Business Group-ᒧᑦ ᐊᖏᔪᑲᓪᓚᒻᒥ 
ᑮᓇᐅᔭᑦ Loan Fund-ᖃᕆᓪᓗᑎᑦ ᐃᖏᕐᕋᑎᐊᖅᑑᔮᖅᖢᑎᑦ ᑕᐃᒃᑯᐊ ᐃᓚᖏᑦ Equity Contribution-ᖃᕐᖢᑎᑦ, 
so Business Development Corporation-ᖑᔪᓄᑦ ᐃᓚᓕᐅᑎᒐᔭᖅᐸᓪᓖ ᐃᓱᒫᓗᖕᓇᕐᓂᖅᓴᐅᕚᓪᓕᕋᔭᕋᓱᒋᔭᕋ 
ᑖᓐᓇ ᐃᓱᒪᒋᓂᐊᖅᑕᕋᓗᐊᓯ. ᑖᓐᓇ comment-ᑐᐃᓐᓇᕋ. 
 
ᐆᒥᖓᓕ ᑖᓐᓇ ᓂᓪᓕᕈᑎᒋᔪᒪᔭᕋ ᓯᕗᓪᓕᖅᐹᒥ ᖁᔭᓐᓇᒦᕐᓗᒍ Department ᐊᒻᒪ ᑖᓐᓇ ADM ᑕᐅᑐᓚᐅᖢᒍ 
ᑏᕖᒃᑯᑦ Anti-Sealing Lobby ᐱᓕᕆᐊᖑᑎᓪᓗᒍ ᐋᑐᕚᒥᖃᑕᐅᓚᐅᕋᕕᑦ ᑖᓐᓇ Department Panel 
Discussion-ᖃᕈᓘᔭᓚᐅᖅᖢᑎᓪᓗ ᒥᓂᔅᑕ ᖁᔭᓐᓇᒦᓪᓚᕆᑦᑕᒃᑲ officials-ᑎᑦ. ᑭᓯᐊᓂ ᐆᒥᖓ 
ᐅᖃᒃᑲᓐᓂᕈᒪᓪᓗᖓ European-ᒧᑦ, ᑕᐃᒃᑯᐊ European Union. 
 
ᒥᓂᔅᑐᖃᐃ ᐅᓂᒃᑳᕈᓐᓇᖅᐸ ᓱᓇᓪᓚᑦᑖᓂᖏᒃᑯᐊ Forecast-ᑑᒐᓗᐊᑦ European Products. Seal Products-
ᓂᒍᖅ boycott-ᓂᕐᒥᑦ Legislation-ᓕᐅᕐᒪᑕ. ᑕᒪᒃᑯᐊ Commercial Fur Products-ᖑᔪᓗᒫᑦ ᑲᓇᑕᒥ 
ᕿᓯᓕᒫᑦ which includes Inuit ᐅᓂᒃᑳᕌᕐᔪᒍᓐᓇᖅᐳᓯᖃᐃ (ᑐᓵᔨᒃᑯᑦ) ᓄᖅᑲᖅᑎᑦᑎᒐᓱᒻᒪᒐᑕᓘᓐᓃᑦ ᑕᒫᓐᖓᑦ 
ᑲᓇᑕᒥᑦ (ᑐᓵᔨᒃᑰᕈᓐᓃᖅᑐᖅ) ᐃᓄᖁᑎᕗᑦ ᑐᓴᓪᓚᑦᑖᖁᓪᓗᒋᑦ ᑐᑭᓯᓪᓚᑦᑖᖁᓪᓗᒋᑦ from our own 
government ᓱᓇᓂᑦ (ᑐᓵᔨᒃᑯᑦ) ᒐᕙᒪᑦᑎᓐᓂ (ᑐᓵᔨᒃᑰᕈᓐᓃᖅᑐᖅ) ban-ᓯᔪᒪᕙᑦ ᓇᑦᑏᑦ ᒥᔅᓵᓄᑦ 
ᑲᓇᑕᓕᒫᒥᑎᓪᓗᒋᑦ ᖃᓄᕐᓗ ᐃᒃᐱᖕᓇᕐᓂᖃᖅᑎᒋᕙ ᑕᒪᓐᓇ ᐃᓄᓐᓄᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ ᐃᒃᓯᕙᐅᑖᖅ. ᑖᓐᓇ ᐸᐅᓗᓯ ᓱᕕᒐᖅ ᑕᒪᑐᒥᖓ ᑭᐅᔪᓐᓇᑦᑎᐊᖅᑐᖅ 
ᐱᓕᕆᐊᕆᓪᓚᕆᒻᒪᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
  
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓱᕕᒐᖅ.  
 
ᓱᕕᒐᖅ: ᓇᑯᕐᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᑕᕆᐅᑉ ᐅᖓᑖᓃᑦᑐᑦ ᓄᓇᓖᑦ ᓇᓗᓇᐃᖅᓯᓯᒪᔪᐃᓂᓛᒃ ᐃᓄᓐᓂᒃ, 
ᓇᓗᓇᐃᖅᓯᓯᒪᓐᖏᑦᑐᑦ ᑐᕌᒐᕐᓂᒃ ᑕᒪᒃᑯᓂᖓ ᓂᐅᕕᖅᑕᐃᓕᑎᑦᑎᓇᓱᐊᕐᓂᕐᒥᑦ ᑭᓯᐊᓂᓕ ᐅᖃᖅᓯᒪᔪᐃᑦ 
ᑲᓇᑕᒦᓐᖔᖅᓯᒪᔪᓂᒃ ᕿᓯᓐᓂᒃ ᓂᕿᓂᓪᓗ ᐅᖃᖅᓯᒪᔪᐃᑦ ᒪᑯᐊᓪᓗ ᓄᓇᖃᖅᑳᖅᓯᒪᔪᐃᑦ ᐊᑦᑐᖅᑕᐅᔾᔮᒐᑎᒃ. 
ᑕᐃᒪᐃᓕᓯᒪᒐᓗᐊᖅᑎᓪᓗᒋᑦ ᐅᖃᖅᓯᒪᐃᓐᓇᖅᓯᒪᔪᒍᑦ ᐊᑦᑐᖅᑕᐅᖃᑦᑕᖅᓯᒪᓚᖓᔪᒍᑦ ᑕᒪᒃᑯᓄᖓ ᐃᓅᓪᓗᑕ 
ᑮᓇᐅᔭᓕᐅᕈᑎᒋᓇᓱᐊᖅᑕᑎᓐᓄᑦ. ᓇᑯᕐᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓱᕕᒐᖅ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑖᓐᓇᓗ ᐃᑲᔪᖅᑎᑯᓗᐃᑦ ᐹᓪ ᓱᕕᒐᖅ, ᖁᔭᓐᓇᒦᒃ.  
 
ᑖᓐᓇ ᐱᔾᔪᑎᒋᓪᓗᒍ ᓯᕗᓪᓕᖅᐹᒥ ᐃᓕᑕᕆᔪᒪᓪᓗᒍ ᑕᐃᓐᓇᑦᑕᐅᖅ ᐃᓚᐅᓚᐅᕐᒪᑦ European-
ᒦᓚᐅᒻᒪᕆᑉᐸᓪᓚᐃᒻᒪᑦ Brussel-ᒥᓗᑭᐊᖅ ᑕᐅᕙᓂ ᐋᔪ ᐲᑕ. ᐊᒃᓱᐊᓗᒃ ᑕᐃᓐᓇ ᑕᑯᔅᓴᐅᓚᐅᕐᒪᑦ ᑏᕖᒃᑯᓪᓗ 
ᐊᒻᒪ ᑕᐅᕙᓂ Europe-ᒥ ᐸᓂᖃᕋᒪ ᑕᐃᓇ ᓴᕆᒪᒋᔭᕐᔪᐊᒻᒪᕆᐊᓗᒋᓪᓗᓂᐅᒃ ᖁᕕᐊᒋᓪᓚᕆᓚᐅᕐᒪᒍ 
ᐊᓐᓄᕌᖃᓐᖏᑐᐃᓐᓇᒨᓕᓚᐅᕐᒪᑦ ᕿᓯᒡᓚᖕᓂᑦ ᒥᖅᑰᓕᓐᓂᑦ, ᒥᖅᑰᓕᒐᓚᒻᒥ ᓱᓇᒥᑭᐊᖅ ᓄᔭᖅᓯᐅᒻᒥᓪᓗ ᐱᖃᕋᒥ 
ᑕᐃᓐᓇᒎᖅ ᐊᑐᖅᑕᕋᓗᐊᖓ. ᑭᓯᐊᓂ ᖁᔭᓐᓇᒦᕈᒪᓪᓗᒍ ᑕᐃᓐᓇ that’s the way ᑕᐃᒪᓐᓇᓪᓚᕆᒃ lobby-
ᒋᐊᖃᖅᑰᖅᑐᒍᑦ. ᒐᕙᒪᒃᑰᔪᑎᒍᑦ ᑕᐃᒪᐃᓕᐅᓐᖏᓗᐊᒐᓚᒐᓱᒋᒐᒫᓯᑦ ᐅᓇ ᐱᓪᓗᒍ ᒫᓐᓇ ᑕᐃᒪ ᑕᐅᕙᓂ 
Europeᒦᒻᒥᒻᒪᑕ ᒥᐅᕆ ᓴᐃᒪᓐᑯᑦ. 

ᑖᔅᓱᒪ ᐹᓪ ᓱᕕᒐᐅᑉ ᑭᐅᕋᑖᖅᑕᖓᓂ commercials ᑕᒪᒃᑯᐊ ban-ᑕᐅᒑᖓᑕ ᐃᓄᑦᑎᒍᑦ ᐃᑉᐱᒋᖃᑦᑕᖅᑐᒍᑦ 
tradition economy-ᑐᐃᓐᓈᓘᒍᓐᓃᕐᒪᑦ ᑕᒧᐊᓂᑐᐃᓐᓇᕈᓗᒃ ᑖᓐᓇ ᓂᕿᓂᒃ by-products-ᖏᓐᓂᑦ ᓇᑦᑏᑦ 
ᓂᐅᕐᕈᑎᖃᕐᓗᑕ ᑭᓯᐊᓂᐅᒻᒪᑦ ᐅᓪᓗᒥ. ᑕᐃᒃᑯᐊ ᑐᑭᓯᒋᐊᖃᕐᒪᑕ, ᒥᓂᔅᑕᖃᐃ ᐃᓱᒪᔅᓴᖅᓯᐅᕈᓐᓇᖅᐸ ᑖᓐᓇ 
lobbying-ᓂᖅ ᐊᔪᕈᔅᓯ ᑕᒪᒃᑯᐊ ᑲᑐᔾᔨᖃᑎᒌᒐᓚᐃᑦ ᑮᓇᐅᔭᓂᒃ ᑐᓂᖃᑦᑕᕋᓗᐊᕆᕕᓯᐅᒃ ᐅᕝᕙᓘᕝᕙ 
ᐃᓕᔅᓯᓐᓃᓐᓇᖅ lobbying-ᓂᕐᒧᑦ ᐱᓕᕆᕕᓯ? ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 
 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. ᐄ, ᐃᑲᔪᑦᑑᓪᓗᐊᑐᐊᕌᖓᑕ ᑕᒪᒃᑯᓂᖓ ᐃᑲᔪᖅᑕᖅᑐᒍᑦ. ᓲᕐᓗ 
ᑖᓐᓇ ᐹᓪ ᓱᕕᒐᖅ ᐋᑐᕚᒦᑎᓪᓗᒍ ᑕᐃᒃᑯᓂᖓ ᑕᑯᔅᓴᐅᑎᑦᑎᑎᓪᓗᒋᑦ ᐃᓄᑦᑎᒍᑦ ᖃᓄᖅ ᐊᑦᑐᖅᑕᐅᓂᑦᑎᓐᓂᑦ 
ᑕᐃᒃᑯᓂᖓ ᐃᑲᔪᕐᓂᖃᕕᔾᔪᐊᓚᐅᕐᒥᔪᖅ. ᐃᖅᑲᓇᐃᔭᖅᑎᑎᒍᓪᓗ ᑕᐃᒃᑯᓄᖓᓗ ᒥᖅᓱᖅᓯᒪᔪᓂᒃ ᕿᓯᓐᓂᒃ, 
ᐊᓐᓄᕌᓂᒃ, ᐊᑎᒋᓂᒃ, ᓱᓇᑐᐃᓐᓇᕐᓂᒃ ᑕᑯᔅᓴᐅᑎᑦᑎᓪᓗᑕ, ᑕᐃᒪᓐᓇᐃᓕᐅᖅᑐᐃᓐᓇᕐᓂᐊᖅᑐᑕᓗ ᓄᓂᑐᐃᓐᓇᖅ 
ᐱᒍᓪᓗᐊᑐᐊᕌᖓᑦᑕ. ᒪ’ᓇ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᓴᖅᑕᐅᒃᑲᓐᓂᕈᒪᓪᓚᕆᒻᒪᑦ ᐃᓄᖁᑎᑦᑎᓐᓂᑦ ᒐᕙᒪᒃᑯᑦ 
ᐊᒃᓱᕈᓪᓚᕆᒃᑲᓐᓂᖁᓪᓗᒋᑦ ᐊᒻᒪ European Union ᑕᐃᒃᑯᐊ ᐊᑯᓂᐊᓗᒃ ᒪᓕᒐᓐᖑᖅᑎᑦᑎᒐᓱᓲᖑᒻᒪᑕ ᐃᒻᒪᖄ 
ᑕᐃᓐᓇ ᒪᓕᒐᓐᖑᓪᓚᕆᓐᖏᓐᓂᖓᓂ ᑕᐅᕗᓐᖓᖅᑐᖃᒃᑲᓐᓂᕆᐊᖃᕐᒪᑦ ᓂᓪᓕᐊᔪᓐᓇᖅᑐᒥᑦ ᑕᒪᒃᑯᐊ politicians 
ᒫᓃᑦᑐᓂᒃ ᐃᓚᐅᔪᖃᕋᔭᖅᐸᑦ ᑕᐃᒃᑯᓂᖓ ᕿᓯᕐᓂᑦ ᓂᐅᖅᑯᑎᖃᓗᐊᕐᕕᐅᖃᑦᑕᖅᑐᓂᒃ.  
 

ᐊᒻᒪᓗ consultants-ᓂᖃᐃ ᐊᑐᕆᕕᓯ lobby-ᒐᔭᖅᑐᓂᒃ. ᐃᓱᒪᔅᓴᖅᓯᐅᕈᑎᒋᕕᓯᐅᑦ ᑕᐃᒃᑯᐊ ᑕᐅᕙᓂ 
European-ᒥ ᐃᑲᔪᖅᑎᖃᒃᑲᓐᓂᕈᒥᓇᖅᑑᔮᖃᑦᑕᓕᕐᒪᑦ ᑕᐅᕗᖓ ᐅᑭᐅᓕᒫᖅ ᐊᒥᓱᐃᕐᓗᑎᒃ ᐃᓄᐃᑦ 
ᐃᓕᓐᓂᐊᖅᑐᓪᓘᓐᓃᑦ ᐃᓚᖏᑦ ᑕᐅᕙᓂ sponsor-ᑕᐅᖃᑦᑕᕈᓘᔭᕋᔭᕐᒪᑕ ᐅᕝᕙᓘᓐᓃᑦ 
ᖃᐃᖅᑯᑦᑎᐊᒻᒪᕆᓚᐅᕐᓂᐊᖅᐸᓯ European Union-ᒦᓐᖔᖅᑐᒥᑦ ᐅᕗᖓ legislature-ᒧᑦ ᐅᖃᓪᓚᐅᑎᓛᕋᑦᑎᒍ 
ᒪᐃ session-ᖑᓕᖅᐸᑦ. ᐆᑦᑐᓚᐅᕐᓂᐊᖅᐳᓯ ambassador-ᖓᓄᑦ ᑎᑎᕋᕐᓗᓯ European Union inviting-
ᐸᕗᒡᒎᖅ ᑕᑯᓂᐊᕐᒪᑕ ᐃᖃᓗᓐᓂᓗ ᐃᓄᑦᑕᖃᖅᑐᓂ ᓇᑦᑎᖅᑐᑦᑐᓂᓪᓗ ᓂᕆᔪᓂᒃ ᑕᐅᑐᓪᓗᑎᒃ ᐊᒻᒪᓗ 
ᓂᐅᕐᕈᑎᖃᖅᑐᒥᑦ ᓂᕆᑎᓪᓗᒋᑦ ᓇᑦᑎᕐᓂᒃ, ᕿᓯᕐᓂᑦ, ᓴᐅᓂᕐᓂᓪᓗ ᐃᒃᑯᐊ ᓂᕆᕝᕕᒻᒥᑦ ᓂᕆᑎᓪᓗᒋᑦ 
ᖃᐅᔨᓛᕋᑦᑎᒍ. 
 

European Commission-ᒦᓐᖔᖅᑐᒥᓪᓘᓐᓃᑦ inviting-ᓚᐅᕐᓂᐊᖅᐸᓯ ᓂᐅᕕᕈᒪᒻᒪᖔᑕ ᐊᐱᕆᔪᑦ 
ᑕᐅᑐᓛᕋᑦᑎᒍ ᐃᓅᑉ ᕿᓯᖏᓐᓂᑦ ᑕᐃᒪᓐᓇ ᑭᓯᐊᓂ ᑐᑭᓯᕝᕚᓪᓕᕐᓂᐊᓕᖅᑐᑦ ᑕᐃᒃᑯᐊ, ᑕᐃᒪᐃᒍᓐᓇᖅᐳᓯᖃᐃ? 
ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 
 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ ᐃᒃᓯᕙᐅᑖᖅ. ᒫᓐᓇ ᐃᓚᐅᔪᒍᑦ ᑲᓇᑕᒥ ᑕᐃᔭᐅᔪᒥᒃ, Fur Institute of 
Canada, ᐃᓚᐅᖃᑕᐅᔪᒍᑦ, member-ᖑᔪᒍᑦ. ᑕᒪᒃᑯᓂᖓ ᐱᓕᕆᐊᖃᑦᑕᖅᑐᓂᒃ ᐊᒃᓱᕉᑎᖃᑉᐸᒃᑐᓂᒃ. ᑖᒃᑯᐊᓗ 
ᐊᐱᕆᓯᒪᑉᓗᑎᒍ ᑕᒪᑐᒧᖓ ᐃᑲᔪᖅᑕᐅᒋᐊᒃᑲᓐᓂᕈᒪᓪᓗᑕ ᒫᓐᓇ ᐱᓕᕆᐊᕐᕆᕙᓪᓕᐊᔭᑦᑎᓐᓂᒃ. 
ᑕᐃᑦᒪᐃᓕᐅᖅᓯᒪᕗᒍᑦ ᒫᓐᓇᐅᔪᖅ. ᒪ’ᓇ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 

ᑰᓕ: ᑕᐃᓐᓇ ᐊᐱᖅᑯᑎᒋᔭᒻᒪ, ᐃᒃᓯᕙᐅᑖᖅ, ᖁᔭᓐᓇᒦᖅᖢᒍ ᒥᓂᔅᑕ ᐃᓚᐅᒐᓗᐊᖅᑐᒍᑦ ᑕᐃᒃᑯᐊ ᑭᓯᐊᓂ 
ᐅᕙᒍᑦᑕᐅᖅ ᐅᕙᑦᑎᓐᓂᒃ ᐱᒋᐊᕈᓐᓇᕐᒥᒐᑦᑕ, lobbying, ᑕᐃᒃᑯᐊ ᑕᐃᒪᐃᓕᐅᕋᓗᐊᖅᑎᓪᓗᒋᑦ. ᐊᐱᕆᖅᑲᐅᒐᒃᑭᓐ, 
European Union-ᑯᖅᑲᐃᑦ, consultants-ᓂᓪᓘᓐᓃᑦ ᐊᑐᕐᓗᓯ, European Union-ᓗ invite-ᑎᐊᒻᒪᕆᓪᓗᒋᑦ 
ᐅᕝᕙᓘᓐᓃᑦ ᖃᓄᐃᔅᓴᖏᒃᑯᕕᑦ ᐅᕙᓂ ᐅᓪᓗ ᓄᖑᓕᖅᑑᒐᓗᐊᖅ, unanimous consent-ᖃᕋᔭᕈᑦᑕ invite-
ᑎᑦᑎᐊᒻᒪᕆᓪᓗᒋᑦ assembly-ᒧᑦ. ᖃᐃᖁᒍᑦᑎᒍ ᑕᒪᓐᓇᖃᐃ ᐃᑲᔪᖅᐹᓪᓕᕋᔭᖅᑲ ᒥᓂᔅᑕᒥᒃ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᒪ’ᓇ ᐃᒃᓯᕙᐅᑖᖅ. ᖃᐃᖁᔨᓯᒪᓕᐊᓂᒃᑲᓗᐊᖅᑐᒍᑦ. 
ᖃᐃᖁᔨᓯᒪᓕᐊᓂᒃᑐᒍᑦ ᐱᕙᓪᓕᐊᔪᓕᕆᔨᓂᒃ Europe-ᒥᑦ, European Union Journalists. ᑕᒪᐅᖓ ᓄᓇᕗᒻᒧᑦ 
ᖃᐃᖁᔨᓯᒪᔪᒍᑦ ᐅᓂᒃᑳᖅᕕᐅᓂᐊᕐᒪᑕ ᐃᓄᓐᓂᒃ ᓄᓇᕗᒻᒥᐅᓂᒃ ᑕᒪᓐᓇ ᖃᓄᖅ ᐊᒃᑐᐊᓂᖃᓪᓚᕆᑦᑎᒋᒻᒪᖔᖅ 
ᐃᓄᓐᓂᒃ, ᓄᓇᕗᒻᒥᐅᓪᓚᕆᓂᒃ. ᑕᒪᓐᓇ ᑲᔪᓯᓂᐊᕐᕈᓇᖅᑐᖅ, ᖃᐃᓂᐊᕐᕈᓇᖅᑐᑦ, ᑎᑭᑐᐊᖅᐸᑕ, 
ᖃᐃᓂᐊᕐᓕᖅᐸᑕᓗ ᐸᓐᓇᒍᑎᒋᕕᔾᔪᐊᓂᐊᖅᖢᑎᒍᑦ. ᑖᒃᑯᐊ ᐃᓄᐃᑦ ᑕᒪᑐᒥᖓ ᐅᓂᒃᑳᕕᔾᔪᐊᖁᓪᓗᒋᑦ ᑖᒃᑯᓄᖓ 
ᑎᑭᓐᓂᐊᖅᑐᓄᑦ. ᑕᒪᓐᓇ ᐱᒋᐊᕈᒋᔪᓐᓇᓯᐊᖅᑰᖅᑐᖅ ᑭᖑᓂᖓᒍᑦ ᖃᓄᐃᓕᖓᕙᓪᓕᐊᒻᒪᖔᑕ 
ᑕᑯᒋᐊᒃᑲᓐᓂᕈᓐᓇᓂᐊᖅᖢᑎᒍ. ᒪ’ᓇ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. K-7. (ᑐᓵᔨᑎᒍᑦ) ᐱᕙᓪᓕᐊᔪᓕᕆᔨᒃᑯᑦ. ᒥᔅᑕ ᐊᓚᕋᓚᒃ. 
 

ᐊᓚᕋᓚᒃ: ᑎᓪᓕᓐᓇᐃᑯᓂ. ᐃᓵᖅᑲᐅᖏᒃᑲᓗᐊᕐᕋᒪ, ᐃᓵᓐᓂᐅᔭᐃᓐᓇᕋᓗᐊᖅᑐᖓ, ᖁᔭᓐᓇᒦᒃ. ᑕᕝᕙᓂ K-8 ᐊᒻᒪ 
K9-ᒥ, ᐆᒥᖓ ᐅᖃᐅᓯᖄᔾᔪᒍᒪᖅᑲᐅᓪᓗᖓ ᑖᓐᓇ ᑕᕝᕙᓂ Prospectors Assistance Program, 
ᐅᔭᕋᖅᓯᐅᖅᑎᓄᑦ ᐊᑐᖅᑕᐅᖃᑦᑕᖅᑐᖅ $100,000-ᓂᑦ ᑮᓇᐅᔭᖃᑦᑎᑕᐅᒻᒪᑦ. ᐅᓇᖃᐃ ᓄᓇᕗᓗᒃᑖᒧᓇᐃ 
ᑐᒃᓯᕋᖅᕕᒃᓴᔭᐅᓯᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᓯᒪᐃᓚᒃ. 
 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. ᐄ, ᑖᓐᓇ ᓄᓇᕗᒻᒥᐅᓗᒃᑖᓄᑦ, ᓄᓇᕗᓗᒃᑖᒧᑦ 
ᑐᒃᓯᕋᖅᕕᐅᒍᓐᓇᖅᑐᖅ. ᒪ’ᓇ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᓚᕋᓚᒃ. 
 

ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᖓᑦ ᑖᕙᓐᖓᑦ 2005-06, ᓲᕐᓗ ᑕᕝᕙᓂ ᑕᑯᒃᓴᐅᔪᓂ 
ᑕᐃᒪᓐᓇᓴᐃᓐᓇᒐᓚᒃ ᑮᓇᐅᔭᖃᑦᑎᑕᐅᑎᓪᓗᒍ ᐅᓪᓗᒥᒧᑦ ᑎᑭᑦᖢᒍ, ᐅᖃᔾᔭᐅᔾᔫᒥᔮᑦᑕᕋᑦᑕ ᓱᓇᓗᒃᑖᑦ, ᐅᖅᓱᐃᓪᓗ 
ᐊᑭᑦᑐᖅᐸᓪᓕᐊᑐᐃᓐᓇᓕᖅᑎᓪᓗᒋᑦ ᐅᖓᓯᑦᑐᑲᓪᓛᓗᒻᒧᑦ ᑭᓯᐊᓂ ᑕᐃᒃᑯᐊ ᐃᓄᓪᓚᕇᓪᓖᓛᖅ 
ᐅᔭᕋᖅᓯᐅᖃᑦᑕᖅᑐᑦ. ᓚᐃᓴᑖᕋᖓᒥᒃ ᐱᔪᓐᓇᕈᑎᔅᓴᖅᑖᕌᖓᒥᒃ ᐊᒻᒪᓗ ᐃᓛᓐᓂᒃ ᑎᒻᒥᓲᒥᒃ ᖃᓂᑦᑐᖄᓪᓚᒃᑳᖓᑦ 
ᑕᒫᓐᖓᑦ ᐊᑐᕈᓐᓇᖅᓯᖃᑦᑕᕐᒪᑕ ᐊᔾᔭᖅᑕᐅᓪᓗᑎᓪᓗ ᓱᓇᒃᑯᑖᖏᑦ ᐊᒻᒪᓗ ᐊᐃᔭᐅᔪᒫᖅᑐᔅᓴᒪᐅᑕᐅᓪᓗᑎᒃ.  
ᑕᐃᒪᓐᓇᐃᓕᖅᑎᓪᓗᒍ ᓇᓗᓇᐃᖅᓯᒪᑦᑎᐊᕐᓚᕆᒃᖢᓂᒃ ᐊᒥᓲᓂᖏᑦ ᐃᒪᓐᓇᐃᑦᑑᖃᑦᑕᓚᐅᕐᕋᓗᐊᖅᑎᓪᓗᒋᑦ 
ᓱᓇᒐᓚᐃᑦ ᐊᑭᑦᑐᓗᐊᖅᑳᑎᓐᓇᒋᑦ. ᑕᒪᒃᑯᐊ ᐊᒥᒐᖅᓯᔪᒻᒪᕆᐊᓘᓕᕐᒪᑕᓕ ᑕᐅᕙᓂ ᑭᕙᓪᓕᕐᒥ, ᐃᓛᒃ 
ᓄᓇᑦᑎᓐᓃᓛᒃ. ᐊᒥᓲᖏᓂᖅᓴᐅᖃᑦᑕᓕᕐᒪᑕ ᑮᓇᐅᔭᖅ ᑖᓐᓇ ᐊᒥᒐᓕᖅᐹᓕᕐᒪᓐ ᓱᓇᓗᒃᑖᑦ ᐊᑭᑦᑐᕆᐊᒻᒪᑕ. 
ᖃᓄᑭᐊᖅ ᑖᓐᓇ ᐋᖅᑭᒋᐊᒃᑲᓂᖅᕕᒃᓴᖃᑉᐳᖃᐃ ᑕᒫᓂ ᐊᐅᔭᕆᓂᐊᖅᑕᑦᑎᓐᓂ ᐊᑐᖅᑕᐅᔪᒃᓴᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᓯᒪᐃᓚᒃ. 
 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. ᑕᐃᒪᓐᓇ ᐋᖅᑭᒃᓯᒪᑐᐃᓐᓇᓚᐅᖅᑕᕗᑦ $100,000.-ᓚᐅᓪᓗᓂ 
ᐃᓛᓐᓂᒃ ᓄᖑᑕᐅᖏᓚᐅᑉᐸᒃᖢᓂ, ᐃᓛᓐᓂᒃ ᓄᖑᑕᐅᓚᐅᖅᐸᒃᖢᓂ, ᐃᓛᓐᓂᒃ ᖄᖏᐅᑎᓚᐅᒐᔮᒃᖢᑎᒃ ᐱᕙᒻᒪᑕ. 
ᓲᕐᓗ 2006-ᒥ, 15-ᖑᓚᐅᕐᒪᑕ ᓄᓇᕗᒻᒥᐅᑦ, 9-ᓂᑦ ᓄᓇᓕᓐᓃᖔᖅᑐᑦ ᐃᑲᔪᓚᐅᖅᑕᕗᑦ.  
 

ᑕᐃᒃᑯᐊ ᐃᑲᔪᕈᑎᒋᓚᐅᖅᑕᕗᑦ ᑲᑎᖦᖢᒋᑦ $110,000 ᖑᓪᓗᓂ. ᑖᒃᑯᓇᓐᖓᑦ ᓄᓇᓕᓐᓂ ᐃᒃᐱᐊᕐᔪᒥᑦ, 
ᐸᕐᓂᖅᑑᒥ, ᐃᖃᓗᓐᓂ, ᐅᖅᓱᖅᑑᒥ, ᖃᐅᓱᐃᑦᑐᒥᑦ, ᐊᕐᕕᐊᓂ, ᑲᖏᖠᓂᕐᒥ, ᓇᐅᔮᓂ ᑕᓗᕐᔪᐊᒥᓪᓗ 
ᑖᒃᑯᓇᓐᖔᖅᑐᑎᑦ. ᑖᓐᓇ ᐊᕿᔅᓯᒪᑐᐃᓐᓇᓚᐅᖅᑯ ᐃᓛᓐᓂ ᓄᖑᑕᐅᓐᖏᖢᓂ ᐃᓛᓐᓂ ᖃᖏᐅᑎᒐᔮᕐᖢᓂ 
ᐊᕐᕌᒍᓂ ᖃᖏᖅᖢᓂ ᐱᑦᑕᖅᓯᒪᒻᒪᑕ ᑕᐃᒪᓐᓇ $100,000-ᓘᓪᓗᓂ ᐋᖅᑭᔅᓯᒪᑐᐃᓐᓇᓚᐅᖅ. ᒪ’ᓇ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᓚᕋᓚᒃ. 
 

ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ, ᑖᓐᓇ ᑐᓴᓚᐅᕐᒥᒐᒪ ᐆᒃᑐᑲᓐᓂᕈᒪᔫᒐᓗᐊᓂᑦ ᑕᐃᓐᓇ ᑮᓇᐅᔭᖅ 
ᒥᑭᓗᐊᓕᖅᑎᓪᓗᒍ ᐊᒥᐊᒃᑯᐊᕐᔪᔅᓯᒪᖢᓂ ᓈᒻᒪᐅᑎᔾᔮᔪᓐᓃᖢᓂᓗ ᓱᕙᓕᑭᐊᕆᔭᐅᓕᖃᑦᑕᖅᓯᒪᒻᒪᑕ. 
 

ᑕᐃᒪᓕ ᑕᐃᒪᓐᓇ ᐃᓕᖅᑯᓯᖃᕐᓂᖓᓂ ᑐᑭᓯᕚᓪᓕᕋᒪ ᐱᔭᕆᐊᖃᕐᑐᖃᓪᓚᕆᑉᐸᑦ ᓱᕐᓗ ᖄᖏᐅᑎᒐᓗᐊᖅᐸᑦ 
ᑖᓐᓇ ᐊᓂᒍᕐᕕᓴᖃᒪᐅᔭᖅᑑᔮᕐᒪᑦ. ᑕᐃᒪᓐᓇᐃᓕᖓᔪᒥᖃᐃ ᐅᖃᖅᑑᓪᓗᐊᕋᔭᖅᐳᖓ ᑕᐃᓐᓇ 
ᐊᒥᐊᒃᑯᓯᒫᕐᔪᑯᓗᒃᑲᓗᐊᖅᑎᓪᓗᒍ ᑕᐃᒪ ᐊᔭᐅᕆᐊᒃᑲᓐᓂᖁᔨᓗᖓ ᑕᐃᒃᑯᓄᖓ ᐆᒃᑐᕈᒪᔪᓂᑦ. 
ᑕᐃᒪᓐᓇᐃᓕᖓᓗᓃ ᐋᓐᓂᕐᓇᕋᔭᖅᑑᔭᓐᖏᑑᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᑎᐊᑦᓇ ᐅᖃᖅᑐᒥ ᑐᓴᕋᔭᕈᒪ ᐊᔭᐅᕆᐊᒃᑲᓂᖅᓯᓐᓇᕋᔭᖅᐸᕋᓕ ᐆᒃᑐᑲᓐᓂᖁᓗᒍ 
ᑲᔪᓯᒋᐊᒃᑲᓐᓂᖁᓗᒍ. ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᑕᕝᕙᓂᔅᓴᐃᓐᓇᖅᓱᓕ ᐊᓂᒍᖅᑎᒋᐊᕋᓪᓚᒋᐊᓂᐊᒪᕆᐊᒃᑯᑦ K-8-ᒥᑦ.  
 
ᐅᕙᓂ ᑕᐃᒃᑯᐊ Fur Pricing Program-ᒥᑦ ᐱᓕᕆᖃᑦᑕᕐᒪᑕ ᑮᓇᐅᔭᖃᕐᑎᑕᐅᓪᓗᓂᓗ $70,000-ᒥᑦ 
ᐅᖃᖅᓯᒪᓪᓗᓂᓗ ᑕᕝᕙᓂ ᑖᓐᓇ ᑕᐃᒃᑯᐊ ᐃᑲᔪᖅᑕᐅᖃᑦᑕᓂᐊᕐᒪᑕ General Hunting Licence-ᖃᕐᑐᐃᑦ 
ᑭᓯᐊᓂ ᑕᐃᑲᓂ ᓄᓇᕗᑖᕈᑎᓂᑦ ᐃᓚᒋᔭᐅᔾᔪᑎᖃᕐᑐᑦ ᓇᓗᓇᐃᖅᓯᕕᐅᓕᓚᐅᖅᓯᒪᒥᑎᓪᓗᒋᑦ General Hunting 
Licence-ᒥᒡᒎᖅ ᐊᑐᕆᐊᖃᕈᓐᓃᕐᒪᑕ. 
 
ᑖᓐᓇᑭᐊᖅ ᖃᓄᖅ ᑐᑭᖃᓪᓚᕆᑉᐸᑦ? ᖁᔭᓐᓇᒦᒃ, ᐃᓯᒃᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. ᐄ, ᐃᓚᐅᔪᓐᓇᖅᑐᖅ ᑕᕝᕙᓂ ᓄᓇᒥ ᓇᒻᒥᓂᖅᑖᕐᓯᒪᔪᓂᑦ 
ᐃᓚᐅᖃᑕᐅᑐᐊᖅᐸᑦ beneficiary-ᑐᐊᖅᐸᑦ. ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑲᓪᓚᖔ ᖁᔭᓐᓇᒦᕈᒪᒃᑲᕐᔪᐊᖅ. ᑕᐃᒪ ᑖᓐᓇ ᐅᖃᖅᓯᒪᓂᖔ ᑕᐃᒃᑯᐊ 
General Hunting Licence-ᖃᑐᐊᖅᐸᑦ ᑕᐃᒃᑯᐊ ᐊᑐᐊᖓᔅᓴᐃᑦ ᑕᐃᒪᓐᓇᐃᓕᖓᓐᓂᖅᐸᑕ ᓄᓇᓕᓐᓂ, ᑕᐃᒃᑯᐊ 
ᑲᒪᔨᐅᖃᑦᑕᖅᑐᑦ ᐊᓂᒎᑎᓐᖏᑦᑐᖃᑐᐃᓐᓇᑲᓪᓚᑐᔅᓴᐅᒥᒻᒪᑦ ᐃᓅᓐᖏᑦᑐᒥᑦ ᐱᓕᕆᕝᕕᐅᓕᕐᓂᕈᓂ.ᑖᓐᓇ 
ᑎᑎᕋᖅᓯᒪᔫᒐᓗᐊᖅ ᐅᖃᕋᕕᑦ ᐊᑐᓐᖏᑦᑐᖅ General Hunting Licence-ᖃᕆᐊᖃᕐᓂᕋᐃᔪᖅ ᐊᒻᒪᑦᑕᐅᖅ 
ᐅᔾᔨᖅᑐᕆᐊᖃᖅᑰᕋᑦᑎᒍ ᐅᖃᖅᓯᒪᑦᑎᐊᒃᑲᓐᓂᕆᖃᖅᑰᕐᒪᑕ ᑕᐃᒃᑯᐊ ᐅᖃᕐᓯᒪᕙᒌᕐᓂᖏᑉᐸᑕ ᑕᐃᒃᑯᐊᑦᑕᐅᖅ 
General Hunting Licence-ᖃᕐᑐᑦ ᓄᓇᕗᑖᖃᑕᐅᓯᒪᓐᖏᑦᑑᒐᓗᐊᑦ ᑎᕆᒐᓂᐊᖅᓯᐅᑎᓪᓚᕆᐅᖃᑦᑕᕐᒪᑕ. 
ᑕᐃᒃᑯᓄᖓᑦᑕᐅᖅ ᐃᓕᖓᔫᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᓐᓇᐃᑦᑐᖅ ᓚᐃᓴᖃᑐᐊᖅᐸᑦ ᑭᓇᑐᐃᓐᓇᖅ 
ᐱᔪᓐᓇᖅᑐᖅ ᐃᑲᔪᖅᑕᐅᔪᓐᓇᖅᑐᖅ. ᒪ’ᓇ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒪᒃᐱᒐᖅ K-7. (ᑐᓵᔨᒃᑯᑦ) ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ. ᒥᔅᑕ 
ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. K-9 ᒪᒃᐱᒐᖓᓂ $800,000 ᑕᖃᖅᑐᖅ business-ᖑᔪᓄᑦ 
ᐱᕙᓪᓕᐊᑎᑦᑎᕕᐅᑉ ᐃᓗᐊᓂ ᑭᒃᑯᑦ ᑖᒃᑯᓇᓐᖓᑦ ᑮᓇᐅᔭᖅᑖᖅᑭᑕᐅᖃᑦᑕᖅᐸᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ. ᕿᑭᖅᑖᓗᒻᒥ ᓇᒻᒥᓂᖅ ᐱᓕᕆᕝᕕᓖᑦ ᑲᑐᔾᔨᖃᑎᒌᖏᑦ $370,000-
ᑖᖅᑎᑕᐅᖃᑦᑕᖅᑐᑦ, ᑭᕙᓪᓕᕐᒥᐅᑦ $275,000, ᐊᒻᒪᓗ ᐱᑕᖃᕐᓂᐊᕐᒥᔪᖅ ᕿᑎᕐᒥᐅᓂ ᐊᐃᐳᕈᓪ 1, 2007-
ᖑᓕᖅᐸᑦ ᐊᒻᒪᓗ ᑖᒃᑯᓇ $155,000-ᑕᐅᓴᓐᓂᒃ ᑮᓇᐅᔭᖃᖅᑎᑕᐅᓂᐊᕐᖢᑎᒃ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᑦ ᐊᐱᕆᓚᐅᕋᒪ ᑲᑐᔾᔨᖃᑎᒌᓐᓂᒃᑯᑦ ᐊᖏᕈᑎᑎᒍᓄᑯᐊ 
ᑮᓇᐅᔭᑦ ᐱᔭᐅᖃᑦᑕᖅᑑ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᖅᑖᖅᑎᑕᐅᓂᐊᕐᓂᕐᒧᑦ ᐊᖏᕈᑎᖓ 
ᐊᑎᓕᐅᕆᐊᖃᑦᑕᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒃᑯᐊ ᐊᖏᕈᑏᑦ ᐃᓗᓕᖏᑦ ᓇᓗᓇᐃᔭᐃᓯᒪᖃᑦᑕᕐᐹᑦ ᑭᓱᓄᑦ 
ᑮᓇᐅᔭᑦ ᐊᑐᕐᓂᐊᕐᒪᖔᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᕈᑎ ᐃᓗᐊᓃᖃᑕᐅᕙᑦ ᐅᓂᒃᑳᖅᑕᖃᑦᑕᕆᐊᖃᕐᓂᖅ? ᐊᒻᒪᓗ 
ᐅᓂᒃᑳᖅᑕᖃᑦᑕᕐᐸᑕ ᑭᓱᓂᒃ ᐃᓗᓕᖃᐅᕐᐸᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕ. ᐄ, ᒥᔅᑕ ᑳᒻᐳᓪ ᑖᒃᑯᓂᖓ 
ᐅᓂᒃᑲᐅᑎᖃᕈᓐᓇᖅᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᖏᕈᑎᖏᑦ ᐊᔾᔨᒌᖕᓂᒃ ᐊᖅᑭᒃᓱᐃᖃᑦᑕᖅᑐᒍᑦ ᑖᒃᑯᓄᖓ 
ᐊᑐᖅᑐᒃᓴᓂᒃ. ᑮᓇᐅᔭᖃᖅᑎᓐᓂᐊᕈᑎᒃᑯᑦ ᐊᒻᒪᓗ ᑮᓇᐅᔭᑦ ᐅᓂᒃᑳᖏᓐᓂᒃ ᑐᔅᓯᕋᕐᕕᒋᖃᑦᑕᕐᓱᒋᑦ. 
 
ᐱᓕᕆᐊᕆᓂᐊᖅᑕᖏᑕᓗ ᐸᕐᓇᐅᑎᖏᓐᓂ ᐱᒍᒪᖃᑦᑕᕐᓱᑕ ᐊᒻᒪᓗ ᐊᑕᐅᓯᕐᓇᑕ ᑐᒃᓯᕌᖃᖃᑦᑕᕐᒥᔪᒍᑦ 
ᑎᒥᖁᑎᖏᑦᑕ ᖃᓄᐃᓕᐅᕐᓯᒪᓂᖏᓐᓂᒃ. ᐱᖓᓱᓂᒃ ᐅᐃᒍᓂᒃ ᐃᓚᖃᑦᑕᕐᒥᔭᕗᑦ ABC-ᓂᒃ ᐊᖏᕈᑎᓄᑦ 
ᐅᐃᒍᒋᔭᐅᔪᓂᒃ.  
 
ᐱᖓᓱᓪᓗ ᑕᒪᕐᒥᒃ ᐃᓕᔭᐅᖃᑦᑕᕐᖢᑎᒃ ᐋᔩᖃᑎᒌᓐᓂᕐᐳᑦ ᒪᓕᒃᓯᒪᒡᓗᒋᑦ.  

ᑕᐃᒃᑯᐊ ᑎᒥᙳᖅᑎᑕᐅᓯᒪᔪᑦ ᓄᓇᕗᒻᒥ ᑮᓇᐅᔭᖃᖅᑎᑕᐅᖃᑦᑕᖅᑐᑦ ᐅᕙᑦᑎᒍᑦ ᒪᑯᓄᖓ Business-ᑖᕋᓱᑦᑐᓄᑦ 
ᐱᒋᐊᕈᑎᒋᔭᐅᔪᒃᓴᒫᙳᕐᖢᑎᒃ ᐊᑐᖅᑕᐅᖃᑦᑕᖅᑐᑦ ᐊᒻᒪᓗ ᑮᓇᐅᔭᖃᖅᑎᒡᒍᓪᓗᑎᒃᑯ ᐃᓘᓐᓇᐸᓗᖏᑦ. ᑕᐃᓐᓇ 
$275,000 ᕿᑭᖅᑖᓗᒻᒥ ᓇᖕᒥᓂᖅ ᐱᓕᕆᕝᕕᓕᓄᑦ ᐊᑐᖅᑕᐅᖃᑦᑕᖅᑐ ᕕᔅᓂᓯᓄᑦ ᐱᒋᐊᕈᒪᔪᓄᑦ ᑮᓇᐅᔭᒐᓛᖕᓂᒃ 
ᑎᒍᓯᒍᑎᒃ ᑖᓐᓇ ᐊᑐᖅᑕᐅᓗᓂ ᐊᓯᖏᓐᓂᒃ ᑮᓇᐅᔭᓂᒃ ᐊᑐᖅᑐᐊᕈᑎᒋᔪᓐᓇᖃᑦᑕᖅᑕᖏᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᑐᑐ.  
 
ᑐᑐ (ᑐᓵᔨᒃᑯᑦ): ᑕᐃᒃᑯᐊ ᐊᖏᕈᑏᑦ ᑕᐃᒫᑐᐃᓐᓇᖃᐃ ᓲᕐᓗ ᕿᑭᖅᑖᓗᒻᒥ ᑕᐃᒃᑯᐊ ᓇᖕᒥᓂᖅ ᐱᓕᕆᕕᓖᑦ 
ᑲᑐᔾᔨᖃᑎᒌᖏᓐᓂᒃ ᑮᓇᐅᔭᖅᑖᖅᑎᑦᑎᓇᔭᕐᐸᑦ ᓱᓇᒃᑯᑖᖅᑖᕈᒪᒃᐸᑦ ᕕᔅᓂᔅᒥᓄᑦ. ᑕᐃᒃᑯᐊ ᑭᓱᓄᓪᓗ 
ᐊᑐᕋᔭᕐᒪᖔᖏᑦ ᓇᓗᓇᐃᔭᕐᓗᓂᒋᑦ. ᐊᑭᑭᓐᓂᕐᓴᓂᒡᓗ ᕿᓂᕈᔾᔨᒍᓐᓇᕐᒪᖔᑦ ᐊᒻᒪᓗ ᑕᐃᓐᓇ ᒥᒃᖠᕚᓪᓕᕋᔭᕐᖢᓂ 
ᐳᓴᓐᑎᖏᑦᑎᒍᑦ ᐋᖅᑭᒃᑕᐅᓯᒪᓗᑎᒃ ᐊᒻᒪᓗ ᐊᖅᑭᒃᓯᓯᒪᓗᑎᒃ ᑖᒃᑯᐊ ᐊᑐᖅᑐᐊᓚᐅᖅᑐᑦ ᐊᕐᕌᕈᑕᒫᑦ 
ᓇᐅᑦᑎᕐᓱᖅᑕᐅᖃᑦᑕᕐᓂᐊᕐᒪᑕ. ᑭᓱᓄᑦ ᑮᓇᐅᔭᑦ ᐊᑐᖃᑦᑕᓚᐅᕐᒪᖔᖏᑦ? ᑕᐃᒪᐃᓕᐅᖃᑦᑕᕐᒪᖔᑦ ᖃᓄᖅ 
ᐱᔪᓐᓇᕐᓂᑖᖅᑎᑕᐅᓯᒪᖕᒪᖔᑦ ᑮᓇᐅᔭᑦ ᑖᒃᑯᐊ ᑐᓂᔭᐅᓚᖅᑐᑦ ᒐᕙᒪᒃᑯᓐᓂ ᖃᓄᖅ ᐊᑦᑐᖅᑕᐅᔪᓐᓇᕐᒪᖔᖅ?  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᔅᑕ ᑳᒻᐳᓪ ᑖᑉᓱᒥᖓ ᑭᐅᔪᓐᓇᑦᓯᐊᖅᑐᖅ. ᒪ’ᓇ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᓕᖓᓂᖓ ᒥᓕᒃᖢᒍ ᐊᒻᒪᓗ ᑎᒥᙳᖅᑎᑕᐅᓯᒪᔪᖅ 
ᖃᓄᐃᓕᐅᕐᓂᖏᑦ ᐱᓕᕆᐊᒃᓴᖅᑖᕆᓯᒪᔭᖏᓪᓗ ᒪᓕᒃᖢᒋᑦ ᐋᖅᑭᒃᑕᐅᖃᑦᑕᖅᑐᑦ. ᐊᖏᕈᑏᑦ 
ᐃᓗᓕᖏᓐᓃᖃᑦᑕᖅᑐᑦ ᐊᔾᔨᒌᑦᑐᐃᓐᓇᐅᓲᑦ ᑭᓯᐊᓂ ᐅᐃᒍᖃᖃᑦᑕᕐᒥᔪᑦ ᐃᓚᖏᑦ ᐊᔾᔨᒌᖏᑦᑐᓂᒃ ᐊᑐᕐᓂᐊᕐᓗᑎᒃ 
ᐋᖅᑭᒃᓯᒪᓂᖓᓗ ᒪᓕᒡᓗᒍ.  
 
ᐊᑯᓚᐃᑦᑐᒃᑯᑦ ᐅᓂᒃᑳᖅᑕᖃᑦᑕᕆᐊᖃᖅᑐᑦ ᐅᕙᑦᑎᓐᓄᑦ ᐊᐅᓚᔾᔪᑏᑦ ᐱᔾᔪᑕᐅᓗᑎᒃ ᖃᓄᒃᑲᓐᓂᕐᓗᑭᐊᖅ. ᐄ, 
ᑮᓇᐅᔭᑦ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᓂᒃ ᐱᕝᕕᒋᔪᒪᖃᑦᑕᕐᒥᔭᕗᑦ. 
 
ᐊᒻᒪᓗ ᓂᓪᓕᐅᑎᒋᒃᑲᓂᕐᓗᒍᖃᐃ, ᐊᒡᒍᑐᖅᓯᒪᔪᓂᒃ ᐊᑐᕈᒫᓐᓂᐊᖅᑐᖁᑎᖏᓐᓃᖔᖅᑐᓂᒃ ᐱᖃᑦᑕᖅᑐᒍ. ᑭᓱᓄᑦ 
ᐊᑐᕐᓂᐊᕐᒪᖔᑦ ᓇᓗᓇᐃᔭᖅᓯᒪᖃᑦᑕᖏᑦᑑᒐᓗᐊᖅ ᐊᒻᒪᓗ ᑖᒃᑯᐊ ᓈᓕᕌᖅᕕᒃᓴᖃᑦᑎᑦᑐᒪᔭᕗᑦ.  
 
ᐃᒪᐃᓕᐅᕈᓐᓇᕋᓗᐊᖅᑐᑕ ᐅᑯᐊ ᐃᒪᓐᓇᐃᑦᑐᓄᒃ ᐊᑐᕐᓂᐊᖅᑐᑦ. ᑕᐃᒪᐃᓕᐅᖅᓯᒪᔪᓐᓇᕋᓗᐊᖅᑐᒍᑦ ᑭᓯᐊᓂ 
ᓈᓕᕌᖅᕕᒃᓴᖃᑦᑎᑦᑎᓲᖑᔪᒍᑦ. ᐱᖓᓱᓂᒃ ᐊᕕᑦᑐᖅᓯᒪᔪᓂ ᑎᑎᕋᖅᕕᓕᒃ ᐊᒻᒪᓗ ᐱᕙᓪᓕᐊᔪᓕᕆᔩᒃ 
ᐃᑲᔪᖅᑎᒋᔭᐅᖃᑦᑕᕆᐊᓖᑦ ᑕᒪᒃᑯᐊ ᐸᕐᓈᕆᔭᐅᓕᖅᑎᓪᓗᒋᑦ ᑮᓇᐅᔭᓂᒃ ᑐᒃᓯᕋᓐᓂᐊᕐᑎᓪᓗᒋᑦ ᐊᒻᒪᓗ 
ᓇᐅᑦᑎᖅᓲᑎᓂᒃ ᐃᓕᐅᖅᑲᐃᓯᒪᖃᑦᑕᖅᑐᒍᑦ ᑖᒃᑯᓇᓂ ᐊᖏᕈᑏᑦ ᐃᓗᐊᓂ. ᑕᐃᒫᑐᐃᓐᓇᖅ ᒐᕙᒪᒃᑯᑦ 
ᐱᓕᕆᕝᕕᖏᑎᒍᑦ ᐃᓛᓐᓂᒃᑯᑦ ᐃᖅᑲᓇᐃᔭᖅᑎᖃᑦᑎᐊᖏᓗᐊᕐᓂᑯᒧᓐ ᓇᐅᑎᓱᑦᑎᐊᕈᓐᓇᐃᓕᖃᑦᑕᖅᑐᒍ.  

ᐊᕐᕌᒍ ᐊᑕᐅᓯᖅ ᐊᒻᒪᓗ ᓇᑉᐸᖓᓄᑦ ᓇᐅᑦᑎᓱᖅᑎᓂᒃ ᑕᒫᓂ ᑐᑦᑕᕕᒻᒥ ᐃᖅᑲᓇᐃᔮᒥᒃ ᓴᖅᑭᑦᑎᓚᐅᖅᑐᒍᑦ. 
ᑕᒪᒃᑯᐊ ᐊᒡᒍᑎᓕᒫᑦ ᑕᕝᕗᖓ ᑐᖃᑦᑕᓂᐊᖅᑐᑦ ᐊᒻᒪᓗ ᑕᐃᓐᓇ ᐃᖅᑲᓇᐃᔮᖅ, ᐃᖅᑲᓇᐃᔭᖅᑎ ᐅᓂᒃᑳᓂᒃ 
ᓴᓇᖃᑦᑕᓂᐊᖅᑐᖅ ᖃᓄᖅ ᐃᖏᕐᕋᑎᐊᕐᒪᖔᖅ ᐃᖏᕐᕋᑎᐊᖏᒻᒪᖔᑦᑕᓘᓐᓃᑦ. 
 
ᖃᐅᔨᓴᖅᑎᐅᖃᑦᑕᓂᐊᖅᑐᒥᒃ ᐊᒥᐊᒃᑯᑕᖃᕐᓂᖅᐸᑦ, ᐊᒥᐊᒃᑯᖃᕐᓂᖅᐸᑕ ᑕᐃᒃᑯᐊ ᑲᑐᔾᔨᖃᑎᒌᑦ 
ᐊᑭᓕᒃᓴᖅᑖᖅᑎᑕᐅᖃᑦᑕᖅᑐᑦ ᑕᐃᒃᑯᐊ ᐊᒥᐊᒃᑯᓪᓗᑯᖏᑦ ᑮᓇᐅᔭᓕᔨᒃᑯᓐᓄᑦ ᐅᑎᖅᑎᑕᐅᒍᓐᓇᓂᐊᕐᒪᑕ 
ᐅᕝᕙᓘᓐᓃᑦ ᐊᕐᕌᒎᓕᖅᐸᑦ ᑕᐃᓐᓇ ᐊᒥᐊᒃᑯᒋᓚᐅᖅᑕᖓ ᓴᐳᑦᑕᐅᒐᔭᖅᑐᖅ. ᑕᐃᒃᑯᐊ ᐃᖅᑲᓇᐃᔭᖅᑎᕗᑦ 
ᑕᒪᒃᑯᓂᖓ ᓵᓐᖓᔾᔫᒥᑎᓐᓇᓱᒃᑕᒃᑲ ᐊᒻᒪᓗ ᓈᓖᕌᖅᕕᖃᑦᑎᖅᖢᒋᑦ.  
 
ᑲᒪᔾᔪᓯᖅᐳᑦ ᑭᓯᐊᓂᑦᑕᐅᖅ ᑕᒪᒃᑯᐊ ᐊᐳᖅᑕᐅᑏᑦ ᐱᑕᖃᖏᓂᖅᓴᐅᖁᒧᑦ ᐃᓪᓗᕙᖅᓯᒪᓗᐊᕌᓗᓐᖏᑦᑐᒥᒃ 
ᐋᖅᑭᒃᓯᓯᒪᓇᓱᒃᑐᒍᑦ ᑕᒪᒃᑯᓄᖓ ᑎᒥᓐᖑᖅᑎᑕᐅᓯᒪᔪᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᑕᐅᑎᓪᓗᒍ ᒥᔅᑕ ᑳᒻᐳᓪ ᐅᖃᖅᑲᐅᒻᒪᑦ ᑕᐃᒃᑯᐊ ᐊᕕᑦᑐᖅᓯᒪᔪᓂ 
ᑎᑎᕋᖅᕖᑦ ᓇᐅᑦᑎᖅᓱᖃᑦᑕᕐᒪᑕ ᐊᐅᓚᑦᑎᓪᓗᑎᓪᓗ ᑕᒪᒃᑯᓂᖓ ᑲᑐᔾᔨᖃᑎᒌᑦ ᓲᕐᓗ ᐃᓚᖓ ᐅᖃᓐᓂᖅᐸᓐ 
ᐊᓯᔾᔨᖅᓯᒋᐊᖃᓂᐊᖅᑐᒍᑦ ᖃᑦᓯᑖᓚᓂᒃ ᐊᖏᕈᑏᑦ. 
 
ᐊᓯᔾᔨᖅᓯᒍᒪᓐᓂᖅᐸᑕ ᑮᓇᐅᔭᑦ ᐅᕗᖓ ᐊᑐᖅᑐᒃᓴᒫᑦ ᐊᓯᐊᓄᖔᖅ ᐃᓕᔭᐅᓗᑎᒃ ᐊᖏᖅᑕᐅᖅᑳᕆᐊᖃᔭᖅᐹᑦ 
ᒐᕙᒪᒃᑯᓐᓄᑦ. Hᐃᓛᒃ, ᑕᐃᒪᐃᓕᖓᕚ? ᖁᔭᓐᓇᒦᒃ, 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᑳᒻᐳᓪ ᑭᐅᓂᐊᖅᑐᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐃᒪᓐᓇ ᑕᐃᒪᓐᓇᐃᓕᐅᖃᑦᑕᖅᑐᒍᑦ. ᑭᓯᐊᓂ ᐅᖃᖅᑲᐅᒐᒪ 
ᓯᐊᕈᒃᑲᓐᓂᖅ ᐊᔪᓐᖏᔾᔫᒥᑎᑦᑎᒐᓱᒋᐊᖃᑦᑐᒍᑦ ᑮᓇᐅᔭᓂᒃ ᐱᔪᒪᓂᖏᓐᓄᑦ. 
 
ᐊᒻᒪᓗᒃᑕᐅᖅ ᑖᒃᑯᐊ ᐃᓚᖏᑦ ᖃᓄᐃᓕᐅᕈᑎᒋᔭᖏᑦ ᐱᑦᔪᑎᒋᓪᓗᒋᑦ ᐱᖃᑖᒍᑦ ᐃᒪᓐᓇ ᓲᕐᓗ 
ᐊᑐᖅᑐᐊᑎᑦᑎᖃᑦᑕᕈᒪᔪᒍᑦ ᐊᑕᐅᑦᓯᑯᓪᓗ ᑲᒪᑦᓯᐊᕋᓱᐊᖅᑐᑕ ᑮᓇᐅᔭᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. ᒥᔅᑕ ᑐᑐ. 

ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᒃᓯᕙᐅᑖᖅ, ᑐᑭᓯᔪᖓ ᑕᐃᒪᓐᓇᐃᓕᐅᕆᐊᖃᖃᑦᑕᕋᑦᓯ ᑭᓯᐊᓂ 
ᑕᑯᓐᓇᕐᓗᓯ ᖃᓄᐃᓕᐅᕈᑕᐅᓯᒪᔪᓂᒃ ᑖᒃᑯᐊᓗ ᑮᓇᐅᔭᖁᑎᓖᑦ ᑕᑯᓪᓗᒋᑦ ᒪᓕᒐᑎᒍᑦ ᓲᕐᓗ 
ᓇᓗᓇᐃᒃᑯᑕᖅᑖᕈᑕᐅᓚᐅᖅᑐᑦ ᐊᕐᕌᒎᒥ ᐊᑕᐅᓯᕐᒥᒃ ᑖᒃᑯᐊ ᐊᑭᓕᐅᑎᒋᔭᖏᑦ ᐊᕝᕙᐅᓚᐅᕐᒪᑕ ᐱᔭᐅᓚᐅᖅᑕᖏᑦ 
ᐱᕙᓪᓕᐊᔪᓕᕆᔨᒃᑯᓐᓂᑦ. ᐄ, ᑕᐃᒪᓐᓇ ᑕᕝᕙ ᐊᓯᔾᔨᕈᑕᐅᓪᓚᕆᒃᓯᒪᔫᔮᕋᓗᐊᕐᒪᑦ. 
 
ᑕᒪᓐᓇ ᐃᒪᓐᓇ ᑮᓇᐅᔭᓂᒃ ᐃᓛ ᓯᒃᑭᒥᒃ ᑐᓂᓯᑐᐃᓐᓇᖅᑐᒍ ᑐᓂᓯᑐᐃᓐᓇᑐᒍ ᖃᑦᓯᓂᒃ ᐅᓄᕐᓂᖃᖅᑐᓂᒃ 
ᑎᑎᕐᓯᒪᓇᓂ ᑕᐃᒪᓐᓇᐃᓕᒍᓐᓇᕋᓗᐊᖅᑐᒍᑦ. ᑭᓯᐊᓂ ᐃᒪᓐᓇ ᐊᕐᕌᒍᒥ ᐅᕙᓂ ᐊᕝᕙᓪᓗᐊᖏᑦ ᑖᒃᑯᐊ ᑮᓇᐅᔭᑦ 
ᐊᑐᕐᓂᐊᕐᑕᕗᑦ ᒪᓕᒐᑎᒍᑦ ᐃᑲᔪᖅᑕᐅᒍᑎᑦᑎᓐᓄᑦ ᐊᑭᓕᐅᑎᒋᓗᒋᑦ ᑖᓐᓇ ᐃᓱᒪᒃᓴᕐᓯᐅᕈᑎᒋᓯᒪᕕᓯᐅᒃ? 
ᐅᕝᕙᓘᓐᓃᑦ ᐊᐱᕐᓱᖅᑕᐅᖃᑦᑕᕐᓯᒪᕕᓯ ᑕᒪᑐᒪ ᒥᒃᓵᓄᑦ ᑕᐃᒪᐃᓕᐅᖃᑦᑕᓐᓂᑦᑎᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑕᖅ 
 
ᐃᒃᓯᕙᐅᑕᖅ (ᑐᓵᔨᒃᑯᑦ) ᖁᔭᓐᓇᒦᒃ, ᒥᔅᑐ ᑐᑐ. ᒥᓂᔅᑐ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. ᐃᒻᒪᖃ ᒥᔅᑐ ᑳᒻᐳᓪ ᑖᑉᓱᒥᖓ ᑭᐅᒍᓐᓇᑦᓯᐊᖅᑐᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ. ᒥᔅᑐ ᑳᒻᐳᓪ. 
 
ᑳᒻᐳᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐅᖃᖅᑲᐅᒐᒪ, ᐄ, ᑕᐃᒪᓐᓇᐃᓕᐅᖃᑦᑕᕐᑐᒍᑦ 
ᑎᓕᐅᕈᑎᒋᓪᓗᑎᒍᓗ ᐃᖅᑲᓇᐃᔭᕐᑎᑎᓐᓄᑦ ᑕᒪᐃᓐᓇ ᑲᒪᒋᔭᐅᑦᓯᐊᖃᑦᑕᖁᓪᓗᒍ ᑖᒃᑯᐊ ᑮᓇᐅᔭᑦ ᑖᒃᑯᓄᖓ 
ᑎᒥᐅᔪᓄᑦ ᑐᓐᓂᐅᑕᐅᕙᒃᑐᑦ.  
 
ᐊᐱᕆᔭᐅᖃᑦᑕᕋᑦᑕ ᐃᒪᓐᓇ ᐊᔪᓐᖏᓂᕐᓴ ᐃᓛ ᓱᑲᖓᓗᐊᕌᓗᖃᑦᑕᖁᔭᐅᓐᖏᒃᑲᓗᐊᓱᑕᓗ ᐊᑕᐅᑦᓯᑯᓪᓗ 
ᑮᓇᐅᔭᓂᒃ ᑲᒪᑦᓯᐊᕆᐊᖃᕋᑦᑕ. ᐅᕙᒍᑦ ᐱᕙᓪᓕᐊᔪᓕᕆᔨᒃᑰᓪᓗᑕ ᐃᓱᒪᓯᒪᒐᑦᑕ ᑕᒪᒃᑯᐊ ᐊᔾᔨᒌᖃᑦᑕᖏᓐᓂᖏᑦ 
ᐊᕐᕌᒍᓂ ᐃᓛᒃ ᑖᒃᑯᐊ ᑮᓇᐅᔭᓂᒃ ᓇᓗᓇᐃᔭᖅᑕᐅᓯᒪᔪᑦ ᑮᓇᐅᔭᓪᓗ ᐊᑐᖅᑕᐅᕙᓪᓕᐊᔪᑦ. ᐱᔾᔪᑎᒋᓪᓗᒋᑦ 
ᑲᒪᒋᔭᐅᑦᓯᐊᕐᓯᒪᓐᖏᒻᒪᑕ.  
 
ᐊᒻᒪᓗᑦᑕᐅᖅ ᑕᐃᒪ ᑖᒃᑯᐊ KBDC-ᑯᑦ ᐃᒻᒥᒃᑰᓕᖓᒻᒪᑕ ᑲᑐᔾᔨᖃᑎᒌᖑᓪᓗᑎᒃ ᐃᓛᒃ ᑎᒥᐅᓪᓗᑎᒃ 
ᖃᓄᐃᓕᐅᕆᐊᓴᖏᓐᓄᑦ ᐅᖃᕈᓐᓇᖏᓐᓇᑦᑕ, ᖃᓄᕐᓗ ᑮᓇᐅᔭᓂᒃ ᑐᓂᐅᖅᑲᐃᖃᑦᑕᕐᓂᖏᓐᓄᑦ 
ᐊᑐᖅᑐᐊᖅᑕᐅᔪᒃᓴᓂᒃ ᐊᐅᓚᓂᖃᓐᖏᓇᑦᑕ, ᐊᐅᓚᑦᓯᒍᒪᓐᖏᓇᑦᑕ. ᐄ ᑕᐃᒪᓐᓇ ᑕᐃᒪᓐᓇᐃᑑᒐᓗᐊᖅᑎᓪᓗᒍ 
ᒫᓐᓇ ᐅᖃᖅᑲᐅᒐᒪ ᑎᓕᐅᕐᓯᒐᓱᐊᖅᑐᒍᑦ ᑖᒃᑯᓂᖓ ᑎᒥᐅᔪᓂᒃ ᐊᓯᖏᓐᓂᒃ ᑮᓇᐅᔭᓂᒃ ᓲᕐᓗ 
ᐱᓇᓱᐊᖃᑦᑕᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᑳᒻᐳᓪ. ᒥᔅᑐ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᒃᓯᕙᐅᑖᖅ, ᑕᐃᒪ ᐅᖃᕋᓱᐊᓐᖏᑦᑐᖓ ᑮᓇᐅᔭᑦ 
ᓇᑲᑎᑦᑎᐊᕐᑕᐅᒻᒪᕆᓚᐅᕐᓕᑦ. ᑖᒃᑯᐊ BBDC-ᑯᑦ ᐱᓕᕆᑦᓯᐊᕐᑐᒻᒪᕆᐊᓘᖕᒪᑕ ᑭᒡᒐᖅᑐᐃᓪᓗᑎᒃ ᒐᕙᒪᒃᑯᓐᓂᒃ. 
BBDC-ᑯᑦ ᓲᕐᓗ ᑲᒪᖃᑦᑕᕐᒪᑕ ᑭᒃᑯᑐᐃᓐᓇᐃᑦ ᑮᓇᐅᔭᖁᑎᒋᔭᖏᓐᓂᒃ ᐄ ᑕᐃᒪ $100,000 ᐅᖓᑖᓄᑦ  

ᑮᓇᐅᔭᑦ ᐊᑐᖅᑕᐅᖃᑦᑕᕐᒪᑕ ᒪᓕᒐᑎᒍᑦ ᐃᑲᔪᖅᑕᐅᒍᑎᒋᔭᖏᓐᓄᑦ. ᓲᕐᓗ ᑕᒪᓐᓇ ᐋᖅᑭᒃᑕᐅᒋᐊᖃᕐᒪᑦ 
ᑲᒪᒋᔭᐅᒋᐊᖃᕋᓗᐊᕐᖢᓂ.  
 
ᑕᐃᒪ ᖃᓄᐃᓕᐅᕆᐊᖃᓐᓂᖏᓐᓄᑦ ᑮᓇᐅᔭᒥᓐᓂᒃ ᐱᔾᔪᑎᒋᓪᓗᒍ ᑕᐃᒪ ᐊᑎᓕᐅᕈᑎᖃᕌᖓᒥᒃ ᑮᓇᐅᔭᑦ 
ᑐᓂᔭᐅᓂᐊᕐᓗᑎᒃ ᑎᒥᐅᔪᒧᑦ. ᒐᕙᒪᒃᑯᓐᓂᒃ ᑮᓇᐅᔭᕐᑖᖃᑦᑕᕐᒪᑕ ᐊᑐᖅᑕᐅᒋᐊᖃᕐᖢᑎᒡᓗ ᑖᒃᑯᐊ ᑮᓇᐅᔭᑦ 
ᒐᕙᒪᒃᑯᓐᓂᑦ ᐱᔭᖏᑦ. ᓲᕐᓗ ᐸᐃᒃᐹᓄᑦ ᐃᓕᐅᖅᑲᕐᑕᐅᒃᖤᒃᐳᑦ ᒐᕙᒪᒃᑯᓐᓄᑦ ᐊᑎᓕᐅᖅᑕᐅᒃᖤᐳᑦ ᑕᐃᒃᑯᖓᓗ 
ᐊᑎᓕᐅᕐᑕᐅᒃᖤᐳᖅ. ᐱᓕᕆᑦᓯᐊᕆᐊᖃᕋᑦᑕ ᑖᒃᑯᐊ ᑮᓇᐅᔭᑦ ᐊᑐᕐᑐᐅᑦᓯᐊᖁᓇᒍᓐᓇᖁᓪᓗᒋᑦ ᐊᓯᖏᑦ ᑮᓇᐅᔭᑦ 
ᐱᔭᖏᓪᓕ ᓲᕐᓗ ᖃᓄᑐᐃᓐᓇᖅ ᐊᑐᖅᑕᐅᒍᓐᓇᕐᒪᑕ.  
 
ᑭᓯᐊᓂ ᑕᒪᒃᑯᐊ ᒐᕙᒪᒃᑯᓂᖔᖅᑐᑦ ᑮᓇᐅᔭᑦ ᐅᔾᔨᕐᑐᖅᔫᒥᒍᑎᒋᔭᐅᒋᐊᖃᕐᒪᑕ ᐊᑎᓕᐅᕐᓯᒪᖃᑦᑕᕐᒪᑕ. ᒐᕙᒪᒃᑯᓪᓗ 
ᐊᑎᓕᐅᖃᑕᐅᖃᑦᑕᕐᖢᑎᒃ ᑕᐃᒪᓐᓇ ᐱᓕᕆᐊᖃᕆᐊᖃᕐᒪᑕ. ᑖᒃᑯᐊ ᑮᓇᐅᔭᑦ ᒐᕙᒪᒃᑯᓐᓂᑦ ᐱᔭᖏᑦ 
ᑲᒪᒋᔭᐅᑦᓯᐊᕐᓗᑎᒃ ᐊᑐᖅᑕᐅᑦᓯᐊᖃᑦᑕᕆᖃᕐᒪᑕ ᐊᔾᔨᒌᖃᑦᑕᖏᒃᖢᑎᒡᓗ ᐅᓄᕐᓂᖏᑦ ᐅᖃᕐᓯᒪᓪᓗᓂᓗ 
ᖃᓄᐃᓕᐅᕆᐊᖃᓐᓂᖏᓐᓂᒃ ᐊᖏᕈᑎᒥ ᑎᑎᕋᖅᑕᐅᑦᑎᐊᕐᓯᒪᒻᒪᕆᖃᑦᑕᕐᒪᑕ. 
 
ᓲᕐᓗ ᑎᑎᕋᕐᓯᒪᔪᒃᑯᑦ ᑐᑦᓯᕋᕆᐊᖃᕐᒪᑕ ᐊᒻᒪᓗ ᑐᓂᓯᓂᐊᕐᓗᓂ ᑎᑎᖅᑲᑎᒍᑦ ᐊᖏᕈᑎᖃᕆᐊᖃᕐᖢᑎᒃ. ᐃᒪᓐᓇ 
ᓲᕐᓗ ᓯᒃᑭᒥᒃ ᑎᑎᕋᑐᐃᓐᓇᕐᓗᓂ ᖃᔅᓯᖏᓐᓂᒃ ᑮᓇᐅᔭᕐᑕᖃᓐᓂᐊᕐᒪᖔᑦ ᐅᖃᓐᖏᓯᐊᒻᒪᕆᓪᓗᓂ 
ᑎᑎᖏᓯᐊᒻᒪᕆᓪᓗᓂ ᑕᐃᒪᓐᓇᐃᑦᑑᒋᐊᑑᔮᓐᖏᒻᒪᑦ, ᒐᕙᒪᒋᔭᖅᐳᑦ ᑮᓇᐅᔭᓂᒃ ᐱᓕᕆᐊᖃᕐᒪᑕ ᒥᓂᔅᑐ 
ᖃᐅᔨᒪᓪᓗᓂᓗ. ᑕᐃᒪᓐᓇ ᐱᓕᕆᑦᓯᐊᕈᒪᒐᑦᑕ ᑮᓇᐅᔭᑦᑎᓐᓂᒃ ᐃᒪᓐᓇ ᓱᕐᓗ ᑕᒪᒃᑯᐊ ᐊᑕᐅᑦᑎᑯᓪᓗ ᑖᒃᑯᐊ 
ᐱᑦᑎᐊᖏᒃᑲᓗᐊᖅᐸᑕ ᓱᕐᓗ ᑕᐅᑐᓐᖏᖑᐊᖅᑕᖏᑦ.  
 
ᑕᐃᒪᓐᓇ ᐊᖏᖃᑎᒌᒍᑕᐅᔪᖅ ᑕᕝᕙᓂ ᑮᓇᐅᔭᓂᑦ ᑐᓂᐅᖅᑲᐃᓂᕐᒧᑦ ᐱᑕᖃᐃᓐᓇᕐᒪᑦ ᒪᓕᑦᑕᐅᒋᐊᖃᕐᑐᖅ 
ᑕᕝᕙᓐᖓᑦ ᑕᐃᒪ ᐱᔾᔪᑎᒋᓪᓗᒍ $275,000 ᑖᒃᑯᐊ ᒪᓕᒃᑕᐅᑦᑎᐊᕆᐊᖃᕐᐳᑦ ᑲᒪᒋᔭᐅᒋᐊᖃᕐᐳᓪᓗ ᓱᓇᒧᑦ 
ᐊᑐᖅᑕᐅᕙᓪᓕᐊᕐᒪᖔᑕ. 
 
ᓇᓗᓇᓐᖏᑦᑐᖅ ᓱᓇᒥᑭᐊᖅ ᐱᔾᔪᑎᖃᕐᖢᑎᑦ ᐊᐅᓪᓛᑎᐊᖅᓯᒪᔫᒐᓗᐊᑦ ᑭᓯᐊᓂ ᐅᖃᓚᐅᕋᕕᑦ ᑲᑎᒪᕕᐅᒃ ᐃᓗᐊᓂ 
ᒫᓐᓇᒎᖅ ᑕᐃᒪ ᐊᑎᓕᐅᕈᑎᖃᕐᓂᐊᕐᒪᑕ ᑮᓇᐅᔭᓂᑦ ᐱᑎᑕᐅᓂᐊᕐᓗᑎᑦ ᐅᓂᒃᑳᑦᑎᐊᕆᐊᖃᓗᐊᕐᒪᑕ ᑮᓇᐅᔭᑦ 
ᓱᓇᒧᑦ ᐊᑐᖅᑕᐅᓯᒪᒻᒪᖔᑕ.  
 
ᑲᑎᒪᔾᔪᑎᖃᓐᖏᓂᕋᖅᑕᐅᓚᐅᕐᒪᑕ ᐊᒻᒪᓗ ᐱᖁᔨᕗᖔᕈᑎᑦ ᐱᑕᖃᓐᖏᑎᐊᒻᒪᕆᑦᑐᑎᑦ ᖃᓄᖅ ᖃᐅᔨᒪᕕᓪᓕ 
ᑕᐃᒪ ᐱᓕᕆᑦᓯᐊᕋᓗᐊᕐᒪᖔᑕ? ᖃᐅᔨᒪᓐᖏᓇᑦᑕᑦᑕᐅᖅ ᑕᒪᓐᓇ ᐱᔾᔪᑎᒋᓪᓗᒍ ᑖᒃᑯᐊ ᐅᓂᒃᑳᕈᑎᒋᔭᐅᓂᐊᖅᑐᑦ 
ᑕᐃᒪᓐᓇ ᐅᓂᒃᑲᖅᑕᐅᖃᑦᑕᕆᐊᖃᕐᒪᑕ.  
 
ᑕᐃᒪ ᓴᖅᑭᖅᑐᖃᔾᔮᖏᑦᑑᒐᓗᐊᖅ ᑭᓯᐊᓂ ᐊᑲᐅᓐᖏᓕᐅᕈᑎᖃᑐᐃᓐᓇᕆᐊᖃᕐᒪᑕ ᑎᑎᖅᑲᓂᑦ 
ᓴᖅᑭᔮᖅᑐᖃᖃᑦᑕᕆᐊᖃᕐᒪᑦ ᐊᑲᐅᓐᖏᓕᐅᕈᑎᖄᖅᑐᖃᕐᓂᖅᐸᑦ ᖃᓄᐃᓕᐅᕈᑎᒋᔭᐅᓚᐅᕐᒪᖔᑕ ᒫᓐᓇᐅᔪᒥᑦ 
ᐱᑕᖃᖏᒻᒪᑦ. 
 
ᐱᑕᖃᓐᖏᑎᐊᒻᒪᕆᒃᑲᔅᓯ. ᑕᒪᓐᓇ ᐱᔾᔪᑎᒋᓪᓗᒍ ᓈᒻᒪᖏᑦᑐᖅ ᖃᓄᖅ ᑖᓐᓇ ᐊᑐᖅᑕᐅᓚᐅᕐᒪᖔᑦ 
ᑲᑉᐱᐊᓇᒻᒪᕆᑦᑐᖅ ᑕᐃᒪᖃᐃ ᓯᕗᒧᐊᑦᓯᐊᕋᓱᒍᒪᒐᓗᐊᖅᐳᒍᑦ ᑕᒪᓐᓇ ᐊᑲᐅᓐᖏᓕᐅᕈᑎᒋᔭᐅᓯᒪᔪᖅ 
ᐃᓕᖅᐹᓪᓕᕈᑎᒋᓗᒍ ᑕᒪᒃᑯᐊ ᐋᖅᑭᐅᒻᒪᔾᔪᑎᒋᔭᐅᔪᑦ ᒪᓕᑦᑎᐊᕐᓗᒋᑦ. ᐅᐊᑦᑎᐊᕈᒃᑲᓐᓂᐅᓕᖅᐸᑦ ᑭᓇᑐᐃᓐᓇᖅ 
ᖃᐃᔪᖃᖅᐸᑦ ᐃᓱᒫᓗᒍᑎᖃᕐᓗᓂᑦ ᐅᕙᑦᑎᓐᓄᑦ ᐃᓕᔅᓯᓐᓂ ᐊᐱᖅᓱᖃᑦᑕᕐᓂᐊᕋᑦᑕ ᐅᖃᕆᐊᖃᖅᑐᑎᑦ 
ᐅᕝᕙᐅᓚᖅᐳᑦ ᐅᑯᐊ ᐱᔾᔪᑎᒋᔭᐅᔪᑦ.  

ᑭᓯᐊᓂ ᐱᑕᖃᓐᖏᒻᒪᑦ.  
 
ᑕᐃᒪ ᐱᐅᔫᔮᓐᖏᒻᒪᑦ ᑕᑯᓐᓇᖅᖢᒍ ᐱᔾᔪᑎᖃᑦᑎᐊᕋᓗᐊᕈᕕᓪᓘᓐᓃᑦ ᑕᐃᒪᓐᓇ ᐅᖃᐅᓯᕆᔭᐅᔪᑐᐃᓐᓇᖅ 
ᓈᓚᑐᐃᓐᓇᖅᑕᐅᒋᐊᖃᓐᖏᒻᒪᑦ ᓱᓕᓂᖓᓄᑦ. ᑕᐃᒪ ᒥᓂᔅᑕ ᑎᓕᐅᕈᒪᔭᕋ ᑕᐃᒪᓐᓇᐃᑦᑐᑦ 
ᐊᑲᐅᓐᖏᓕᐅᕈᑎᒋᔭᐅᓯᒪᔪᑦ ᕿᒥᕐᕈᔾᔭᐅᑦᑎᐊᕆᐊᖃᕐᑐᑦ ᑖᒃᑯᐊ ᓄᑖᖑᓐᖏᒃᑲᓗᐊᕐᒪᑕ ᐊᕐᕌᒍᓂᑦ ᐱᖓᓲᓯᒪᔪᓂᑦ 
ᑕᐃᒪᓐᓇ ᓇᓗᓇᐃᒃᑯᑕᖃᕆᐊᖃᕐᒪᑕ. 
 
ᑖᒃᑯᓇᓐᖓᑦ ᑲᒻᐸᓃᑦ ᓱᕐᓗ ᑭᓇᑐᐃᓐᓇᖅ ᑮᓇᐅᔭᖅᑖᕋᓱᐊᖅᐸᑦ ᑖᒃᑯᐊ ᐃᒪᓐᓇᐃᑦᑐᖃᕆᐊᖃᕐᑐᑏᓛᖅᑕᐅᒐᔭᕐᒪᑦ 
ᐃᓕᔅᓯᓐᓄᑦ ᐅᑯᐊ ᑎᑎᕋᖅᓯᒪᔪᑦ ᐱᓯᒪᒋᐊᖃᖅᑕᑎᑦ ᐊᕐᕌᒍ ᓄᖑᓗᐊᓐᖏᓂᐊᓂ ᐃᒪᓐᓇ 
ᓱᖅᑯᑎᒋᓐᖏᑐᐃᓐᓇᕐᓗᒋᐅᓐᖏᑦᑐᖅ ᐱᓕᕆᐊᕆᑦᑎᐊᕐᓗᒋᑦ. 
 
ᑕᐃᒪ ᑎᓕᐅᖅᐸᕋ ᒥᓂᔅᑕ ᑕᐃᒪᓐᓇᐃᑦᑐᓂᑦ ᐱᑕᖃᖃᑦᑕᖁᓪᓗᑎᑦ ᖃᐅᔨᒍᓐᓇᑎᐊᕐᓗᑎᑦ ᑎᑎᕋᖅᓯᒪᔪᒃᑯᑦ ᐅᑯᐊ 
ᐃᒪᓐᓇᐃᓕᐅᖅᓯᒪᔪᑦ ᑕᐃᒪᓐᓇ ᑲᓐᖑᓇᖅᑐᖃᔾᔮᖏᒻᒪᑦ ᑲᓐᖑᓇᖅᑐᖃᓕᕋᑦᑕᓕ ᒫᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒫᓇ ᑭᐅᔭᐅᓚᐅᓐᖏᓂᖓᓂ ᐃᓕᓴᕆᑲᐃᓐᓇᕐᓂᐊᕋᒃᑯ ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓈᒻᒪᒍᓐᓃᕋᑦᑕ ᑲᑎᒪᕕᒻᒥ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒫᓐᓇ ᓯᕙᓂᖅᑎᑲᐃᓐᓇᓂᐊᖅᐸᕋ ᓈᒻᒪᔅᓯᓇᓱᓐᓂᑎᓐᓂ. 
ᖁᔭᓐᓇᒦᒃ. ᐅᑎᕆᕗᒍᑦ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᖏᖃᑎᒋᔭᕋ ᑕᐃᓐᓇ ᑲᑎᒪᔨᐅᔪᖅ 
ᑕᕝᕙᓂ ᑭᖑᓪᓕᖅᐹᒥ ᑲᑎᒪᑎᓪᓗᑕ ᑕᐃᒪᓐᓇ ᐊᑲᐅᓐᖏᓕᐅᕈᑎᖃᓕᓚᐅᕋᑦᑕ ᐊᒻᒪᓗ ᐊᑕᐅᑦᓯᒃᑯᑦ 
ᐱᓕᕆᑦᑎᐊᑐᒻᒪᕆᐋᓘᒐᓗᐊᑦ ᑖᒃᑯᐊ KBDC ᐊᓯᖏᓪᓗ. 
 
ᐊᐃᑦᑖᖑᒐᓗᐊᖅᐳᖅ ᑖᓐᓇ ᐊᑲᐅᓐᖏᓕᐅᕈᑎᖃᓚᐅᕐᒪᑦ ᑕᒻᒪᓚᐅᕐᒪᑕ ᐃᓕᒃᐹᓪᓕᕈᑎᒋᓯᒪᓗᓂᔾᔪᓪᓗ 
ᑕᐃᒪᓐᓇᑦᑕᐅᖅ ᐅᕙᒍᑦᑕᐅᖅ ᐃᖅᑲᓇᐅᔭᕐᕕᒃᑯᑦ ᑕᐃᒪᐃᒃᑲᑦᑕ ᐊᔅᓱᕈᖅᑎᑦᑎᔾᔫᒥᓂᐊᓕᖅᐳᒍᑦ 
ᓯᕗᓂᔅᓴᐅᓂᐊᖅᑐᒥᑦ ᑖᒃᑯᐊ ᑮᓇᐅᔭᓂᑦ ᐊᖏᕈᑎᒋᔭᐅᔪᑦ ᒪᓕᑦᓯᐊᖃᑦᑕᕈᒪᓪᓗᒋᑦ. ᑕᐃᒪᓐᓇ 
ᐱᓕᕆᐊᖃᐃᓐᓇᓂᐊᖅᐳᒍᑦ ᑖᒃᑯᐊ ᐱᓕᕆᖃᑎᒋᓪᓗᒋᑦ ᑯᐊᐳᕆᓴᒃᑯᑦ ᐃᒪᓐᓇ ᒪᓕᑦᑕᐅᑦᑎᑦᑎᖃᑦᑕᕐᓂᐊᓕᖅᐳᒍᑦ.  
 
ᑕᐃᒪ ᐅᖃᖅᑲᐅᒐᒪ ᑕᒪᓐᓇ ᐊᑲᐅᓐᖏᓕᐅᕈᑎᒋᔭᐅᒻᒪᑦ ᓴᓗᒻᒪᖅᓴᖅᑕᐅᒋᐊᖃᖅᑐᖅ 
ᓴᓗᒻᒪᓴᖅᑕᐅᑲᐅᑎᒋᓂᐊᖅᐳᕐᓗ ᐃᓕᑕᖅᓯᓯᒪᕗᖓᓗ ᑕᐃᒃᑯᐊ ᐊᖏᕈᑎᓕᐅᖅᐸᑕ 
ᐊᑎᓕᐅᓐᖏᑐᐃᓐᓇᕆᐊᖃᖅᐸᕗᑦ ᑭᓯᐊᓂ ᓈᒻᒪᒃᓴᓕᕈᑦᑕ ᐱᒍᒪᔭᓕᒫᑦᑎᓐᓂ ᐱᓯᒪᓕᖅᐸᑕ.  
 
ᓴᓗᒻᒪᖅᓴᐃᓕᖅᑐᒎᒐᓗᐊᑦ ᐅᕙᒍᑦ ᐱᕙᓪᓕᐊᔪᓕᕆᔨᐅᔪᒍᑦ ᑕᒻᒪᖃᑦᑕᓲᖑᒻᒥᒐᑦᑕᑦᑕᐅᖅ. ᐊᕐᕌᒎᓯᒪᓕᖅᑐᓂᑦ 
ᑕᒪᒃᑯᓂᖓ ᐃᓕᖅᑯᓯᓕᕆᔭᐅᒋᐊᖃᕐᑐᓂᑦ ᐃᓕᖅᑯᓯᖃᕐᓯᒪᓐᖏᒻᒪᑕ ᑕᐃᒪ ᑕᐃᒪᓐᓇᐃᑦᑑᒻᒪᑦ ᕿᒪᔅᓯᒪᓕᕋᑦᑎᒍᓕ 
ᑕᒪᓐᓇ. ᑕᐃᒪ ᒫᓐᓇᐅᔪᒥ ᐋᖅᑭᔅᓯᒪᕚᓪᓕᓂᖅᓴᐅᓂᐊᖅᐳᒍᑦ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐱᕙᓪᓕᐊᔪᓕᕆᔨᒃᑯᑦ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᖁᔭᕋ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ 
ᐊᐱᖅᓱᖃᑦᑕᕐᓂᐊᓕᕐᒥᑎᓪᓗᑕ. 
 
ᖃᐅᔨᒋᐊᒃᑲᓐᓂᕈᒪᔪᖓ ᑖᒃᑯᐊ K-9-ᒦᑦᑐᒥᑦ ᑖᒃᑯᐊ business-ᖑᔪᓄᑦ ᐱᕙᓪᓕᐊᑎᑦᑎᕕᐅᔪᑦ. ᑖᒃᑯᐊ ᓄᓇᓕᓐᓂ 
ᓱᕐᓗ ᓯᕗᒧᒍᑎᔅᓴᓂᑦ ᑖᒃᑯᐊᖑᓚᐅᖅᓯᒪᔪᓄᑯᐊ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ):ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᐄ, ᓱᓕᔪᖅ ᑖᓐᓇ ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᖅᐸᕋᓗ ᒥᓂᔅᑕ ᓇᓗᓇᐃᖅᓯᒻᒪᑦ.  
 
ᖃᔅᓯᑦ ᐊᕐᕌᒍ ᖃᔅᓯᐅᓚᐅᖅᑲᑦ ᑎᓴᒪᑦ ᑕᓪᓕᒪᓪᓘᓐᓃᑦ ᑖᒃᑯᐊ ᓄᓇᓖᑦ ᓯᕗᒧᒍᑎᔅᓴᐃᑦ ᑲᑐᔾᔨᖃᑎᒌᒃᑯᖏᑦ 
ᓄᓇᓕᓐᓂ ᑎᒍᒥᐊᕈᒪᓕᓚᐅᕐᒪᑕ ᑕᒪᒃᑯᐊ ᓯᕗᒧᒃᑎᓯᓇᓱᐊᖅᑐᑦ ᓄᓇᓕᓐᓂ ᐱᓕᕆᐊᕆᖃᑦᑕᖅᑕᖏᓐᓂ. 
 
ᖃᓄᐃᓕᐅᖅᓯᒪᓕᖅᐸᒃᑭᐊᖅ ᐋᔩᖃᑎᒌᒍᑎᒋᓯᒪᔭᖏᑦ? ᑖᒃᑯᐊ ᓄᓇᓕᓐᓂ ᓯᕗᒨᐸᓪᓕᐊᑎᑦᑎᔩᑦ 
ᓄᓇᓕᓐᓄᐊᖅᑕᐅᓯᒪᓕᖅᐹᑦ? ᓂᐊᕐᓂᖏᓐᓅᓂᓛᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓄᓇᓕᓐᓂ ᓯᕗᒧᐊᖅᑎᑦᓯᔨᒻᒧᑦ 
ᑲᑐᔾᔨᖃᑎᒌᑦ ᑲᓇᑕᐅᑉ ᒐᕙᒪᒃᑯᖏᑦ ᓱᕐᓗ ᑐᓂᓯᓯᓲᖑᒻᒪᑕ ᑮᓇᐅᔭᓂᑦ ᖃᓪᓗᓈᑦ ᓄᓇᖓᓐᓂ ᑕᐃᒪᓐᓇ 
ᑐᑦᑕᕐᕕᔅᓴᖃᖏᒻᒪᑕ ᑕᒫᓂ ᓄᓇᕗᒻᒥ ᒫᓐᓇ. ᑕᐃᒪᓐᓇᐃᓕᐅᖅᑎᑦᓯᒐᓱᐊᕈᒪᒐᓗᐊᖅᑐᒍᑦ 
ᐱᕙᓪᓕᐊᔪᓕᕆᔨᐅᓂᐊᕐᓗᑎᑦ. 
 
ᐊᖏᖃᑎᒌᒐᓱᐊᕈᑎᖃᕐᑐᒍᑦ ᑲᓇᑕᐅᑉ ᒐᕙᒪᒃᑯᖏᓐᓂ ᕿᑎᕐᒥᐅᓂ ᑕᐃᒃᑯᐊ ᑎᒥᐅᔪᑦ 
ᐅᖃᓪᓚᖃᑎᒋᓯᒪᔭᕋᓗᐊᖅᐳᑦ ᑕᒪᑐᒪ ᒥᔅᓵᓄᑦ ᑲᑐᔾᔨᖃᑎᒌᓪᓗ ᒪᑐᐃᖅᓯᓂᐊᖅᑐᔅᓴᐅᔪᑦ ᐊᐃᐳᕈᓪ 1-ᖑᓕᖅᐸᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ, ᑖᔅᓱᒥᖓ ᓇᓗᓇᐃᖅᓯᕕᒋᕋᑖᕋᕕᖓ.  
 
ᑐᓴᕋᔅᓴᖃᒃᑲᓐᓂᕈᒪᓪᓗᖓ, ᖃᔅᓯᑖᓚᐅᒻᒪᖔᑕ ᑐᓂᔪᕐᓇᖅᐱᑎᒎ ᕿᑎᕐᒥᐅᓂ ᓯᕗᓂᔅᓴᑎᐅᓂ 
ᐱᓕᕆᔾᔪᑎᒋᓴᐅᓂᐊᖅᑐᑦ ᐊᐅᓪᓚᔾᔨᖁᑎᐅᓂᐊᖅᑐᖅ? ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. $155,000 ᑐᔅᓯᕋᐅᑎᕗᑦ ᐊᐃᐳᕈᓪ 1-ᒥᑦ 
ᐱᒋᐊᕐᓗᒍᑦ ᑐᔅᓯᕋᐅᑎᓕᐅᖅᑐᒍᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᓂᔅᑕ ᑐᓴᒐᔅᓴᒥᑦ ᑐᓂᓯᒻᒪᑦ.  
 
ᐱᓚᐅᕋᒪ ᑖᒃᑯᐊ ᑎᒥᐅᔪᑦ $125,000 ᑐᖔᓂ ᐊᑐᖅᑐᐊᑎᑦᑎᖃᑦᑕᕐᒪᑕ. ᑐᑭᓯᔪᖓ ᓄᓇᕗᒻᒥ ᐊᑐᖅᑐᐊᕐᕕᒃ 
business ᐊᒃᑐᐊᓂᖃᑐᐃᓐᓇᕆᐊᖃᕐᒪᑦ ᑕᐃᒃᑯᐊ ᑎᒥᐅᔪᑦ ᐊᖏᖅᓯᖃᑦᑕᕐᒪᑕᒎᖅ ᐊᑐᖅᑐᐊᖅᑕᐅᓂᐊᖅᑐᓂᑦ 
ᑮᓇᐅᔭᐃᑦ ᐱᔭᐅᓗᑎᑦ ᓄᓇᕗᑦ Business Credit Corporation-ᑯᓐᓂᑦ ᐊᑐᖅᑐᐊᖅᕕᖓᓐᓂᒃ.  
 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᓐᓇᐃᑦᑐᖅ Busines 
Development Centre-ᖑᔪᖅ $1 ᒥᓕᐊᓐᓂ ᐊᑐᖅᑐᐊᕈᓐᓇᖅᑐᑦ. ᑕᐃᒃᑯᐊ ᓇᒻᒥᓂᖃᑦᑐᑦ ᓄᓇᕗᒻᒥ Credit 
Corporation-ᑯᑦ business-ᓄᑦ ᐊᑐᖅᑐᐊᑎᑦᑎᔨᐅᖃᑦᑕᖅᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗᒃᑕᐅᖅ ᖁᔭᓐᓇᒦᒃ, ᒥᓂᔅᑖ. ᑖᒃᑯᐊ ᓂᕆᐅᒋᑦᑎᐊᕐᓂᐊᖅᐸᒃᑲ 
ᓴᖅᑭᑕᐅᓂᖏᑦ ᓄᓇᕗᒻᒥ ᐃᓛᒃ ᕿᑎᕐᒥᐅᓂ ᓯᕗᓂᒃᓴᖃᕐᓂᕐᒧᑦ ᐱᕙᓪᓕᐊᑎᑦᑎᔨᐅᔪᑦ ᑎᒥᖏᑦ ᐃᐳᕈ 1-ᒥ. 
ᖃᓄᑭᐊᖓᐃ ᓇᑦᑎᐅᖑᔭᐅᓂᐊᖅᑐᖅ ᐃᐳᕈ 1-ᒥ. ᓈᑦᑎᐅᖑᔭᒥ ᑕᑲᐃᑲᓃᑦᑕᕆᐊᓂᐊᑐᔅᓴᐅᔫᒐᓗᐊᖅ. 
 
ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ ᑕᕝᕙᓂ ᒪᑉᐱᒐᕐᒥ $2,175,000.00-ᓂᑦ ᐊᑐᒐᔅᓴᖃᒻᒪᑕ. ᑖᓐᓇ ᓱᕐᕋᓚᐅᖅᓯᒪᖏᒻᒪᑦ 
ᐊᕐᕌᒍᓄᑦ ᐊᓂᒍᖅᑐᓂ. ᖃᓄᐃᒻᒪᒃᑭᐊᖓᐃ? ᓱᕐᕋᖏᓚᖅ ᑮᓇᐅᔭᖅᑐᕈᑎᔅᓴᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᑮᓇᐅᔭᓂᒃ ᖄᒃᑲᓐᓂᐅᒍᑦ 
ᑐᓂᓯᖃᑦᑕᖏᓐᓇᒃᑭᓐ. ᐅᖃᖅᑲᐅᒐᒪᐃᓛᒃ ᑖᒃᑯᐊ ᐱᒋᐊᕈᑎᔅᓴᑐᐃᓐᓇᐅᒻᒪᑕ ᐊᓯᖏᓐᓂᒃ ᑮᓇᐅᔭᓂᒃ 
ᐱᒋᐊᕈᑎᔅᓴᓂᒃ ᕿᓂᕈᓐᓇᖅᑐᑦ ᑭᓯᐊᓂ $2,175 ᒥᓕᐊᓐᓂᑦ ᐊᕐᕌᒍᓂᒃ ᑐᓂᓯᖃᑦᑕᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑖ. ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᒥᓂᔅᑕᖃᐃ ᑐᓴᒐᒃᓴᓂᒃ ᐱᓯᒪᕙᐃ, ᖃᑦᓯᑦ ᐃᖅᑲᓇᐃᔮᑦ ᓄᓇᕗᒻᒥ 
ᓴᖅᑭᑕᐅᖃᑦᑕᕐᒪᖔᑕ ᑕᕝᕙᓐᖓᑦ ᐳᓚᕋᖅᑐᓕᕆᓂᕐᒦᖔᖅᓯᒪᔪᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᔪᖅ ᐱᑕᖃᖏᑦᑐᒍᑦ ᑭᓯᐊᓂ 
ᐱᔪᓐᓇᖅᑕᕋᓗᐊᕗᑦ. ᖁᔭᓐᓇᒥᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑖ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᓂᔅᑖ ᑭᐅᔪᐊᐱᐅᒐᕕᐊᓯᑦ. ᑕᑯᔪᒥᓇᐅᒐᓗᐊᖅ 
ᑕᐃᒃᑯᐊ ᓇᐃᓴᐅᑎᖏᑦ. ᖃᐅᔨᔪᒪᓐᓇᐅᒐᓗᐊᕐᓗ ᖃᓄᖅ ᐊᑦᑐᐊᓂᖃᓪᓚᕆᒻᒪᖔᑕ ᐃᖅᑲᓇᐃᔭᖃᑦᑲᖅᑐᑦ 
ᐳᓚᕋᖅᑐᓕᕆᓂᕐᒧᑦ. ᒥᓂᔅᑑᖃᐃ, ᐃᑲᔪᕈᑎᑦ ᐳᓚᕋᖅᑐᓕᕆᓂᕐᒧᑦ ᑮᓇᐅᔭᓕᐅᕈᑎᒋᓇᓱᐊᖅᑕᖏᓐᓄᑦ ᓄᓇᕗᒻᒥ 
ᑮᓇᐅᔭᐃᑦ ᐃᓯᖅᐸᓪᓕᐊᔪᑦ ᑮᓇᐅᔾᔭᔅᓴᖅᑖᐸᓪᓕᐊᔪᑦ ᖃᓄᐃᓕᖓᒻᒪᖔᑕ ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓴᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. $30 ᒥᓕᐊᖏᓐᓃᖃᑦᑕᖅᑐᑦ ᐊᕐᕌᒍᑕᒫᑦ. 
ᑕᐃᒪᓐᓇ $30 ᒥᓕᐊᓐᖑᖃᑦᑕᖅᑐᑦ ᐊᕐᕌᒍᑕᒫᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᓪᓗ ᒥᓂᔅᑖ ᑭᐅᒐᕕᓐ. ᒥᓂᔅᑕᐅᖃᐃ ᐅᖃᐅᑎᔪᓐᓇᖅᐹᑎᒍᑦ 
ᑮᓇᐅᔾᔭᔅᓴᓂᔅᓴᐅᓂᐊᕐᒪᖔᑕ ᐳᓚᕋᖅᑐᓕᕆᔨᐅᔪᑦ ᐊᕐᕌᒍᒋᔭᑦᑎᓐᓂ $50 ᒥᓕᐊᓐᓂᑦ 
ᑮᓇᐅᔾᔭᓐᓂᐊᕐᕋᓱᒍᔭᐅᓚᐅᖅᓯᒪᒻᒪᑕ $30 ᒥᓕᐊᓐ, $50 ᒥᓕᐊᖏᓐᓃᓐᓇᓱᒋᔭᐅᓪᓗᑎᒃ. ᑮᓇᐅᔭᐃᑦ ᐊᑐᖅᑕᐅᔪᑦ 
ᐳᓚᕋᖅᑐᓕᕆᓂᕐᒧᑦ ᐱᕈᖅᑎᑕᐅᓇᓱᒃᑐᑦ ᓄᓇᕗᑦ ᐳᓚᕋᖅᑐᓕᕆᔨᒃᑯᑦ. 
 
ᐃᖅᑲᓇᐃᔭᕐᓂᖃᑦᑎᐊᕐᒪᑕ ᐃᒻᒪᖄᖃᐃ ᑮᓇᐅᔭᓂᒃ ᑐᓂᒃᑲᓐᓂᕈᑦᑎᒍ ᑮᓇᐅᔭᓕᐅᕈᓐᓇᓂᖅᓴᐅᓂᐊᖅᑐᑦ 
ᐳᓚᕋᖅᑐᓕᕆᓂᕐᒧᓪᓗ ᐃᓯᖅᑎᑦᑎᓂᖅᓴᐅᓪᓗᑎᒃ ᐳᓚᕋᑎᓂᒃ ᓄᓇᕗᒻᒧᑦ. ᐳᓚᕋᑏᑦ ᐅᓄᕐᓂᖅᓴᐅᓕᖅᐸᑕ 
ᐃᖅᑲᓇᐃᔮᒃᓴᐃᑦ ᐅᓄᖅᓯᕚᓪᓕᕋᔭᕐᒪᑕ ᓄᓇᓕᓐᓂ ᐊᒻᒪ ᑕᐃᒪᓐᓇ ᓴᖅᑭᑦᑎᔪᓐᓇᕋᔭᕐᒪᑕ ᓄᓇᕗᒻᒥ 
ᐳᓚᕋᖅᑐᓕᕆᓂᕐᒥᒃ ᐱᓕᕆᐊᒃᓴᐅᔪᓂᒃ. ᓄᓇᓕᓕᒫᑦᑎᐊᑦ ᐅᔭᕋᓐᓂᐊᖅᕕᖃᑦᑐᐃᓐᓈᓘᔪᓐᓇᖏᒻᒪᑕ. ᑎᓴᒪᑦ, 
ᑕᓪᓕᒪᓪᓗᑭᐊᖅ ᐅᔭᕋᓐᓂᐊᖅᕕᖃᑦᑐᔅᓴᐅᒐᓗᐊᖅᖢᑎᒃ ᓄᓇᓖᒃ ᐊᒻᒪ ᑕᑯᕚᒃᓴᓂᒃ ᐊᖑᓇᓱᔾᔨᐊᖃᑦᑕᖅᑐᑦ ᐊᒻᒪ 
ᑎᒻᒥᐊᓂᒃ ᖁᓐᖏᐊᖅᖢᑎᒃ ᑕᑯᓇᓱᑲᑕᖃᑦᑕᖅᑐᑦ ᑕᐃᒪᓐᓇ ᐳᓚᕋᖅᑎᑕᖃᐅᕈᓘᔭᕐᒪᓐ.  
 
ᐃᒻᒪᖃᖃᐃ ᒥᓂᔅᑑᑉ ᓂᓪᓕᐅᑎᒋᔪᓐᓇᖅᐸᐃᑦ ᑖᒃᑯᐊ ᕿᒥᕐᕈᓇᒍᓐᓇᕐᒪᖔᒋᑦ ᑮᓇᐅᔭᓂᒃ ᐃᓕᓯᒃᑲᓂᕐᓗᓂ 
ᓄᓇᕗᒻᒥ ᐳᓚᕋᖅᑐᓕᕆᔨᔾᔪᑕᐅᓂᐊᖅᑐᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. $30 ᒥᓕᐊᖏᓐᓃᖅᑰᖅᑐᖅ ᑖᒃᑯᐊ ᐱᖅᓱᐊ 
ᒥᑭᓐᓂᖅᓴᐅᓪᓗᒍ ᑕᐃᖅᑰᑕᕋ ᐱᕈᖅᐸᓪᓕᐊᓂᐊᕆᓪᓗᓂᓗ. ᐱᓕᕆᕕᑦᑎᓐᓂᓕ ᑐᑭᓯᒪᖃᑎᒌᓐᓂᕐᒧᑦ 
ᐊᖏᖃᑎᒌᒍᑎᖃᓕᕋᑦᑕ ᑎᑎᕋᖅᓯᒪᔪᓂᑦ ᓱᕐᓗ ᐱᓕᕆᐊᖃᕐᓗᑕ ᓂᐅᕐᕈᑎᔅᓴᐃᑦ ᐱᕙᓪᓕᐊᑎᑕᐅᓂᖏᓐᓄᑦ 
ᐊᒻᒪᓗᑦᑕᐅᖅ ᑕᐃᒃᑯᐊ ᐳᓛᕆᐊᖅᓯᒪᔪᑦ ᐊᐱᖅᓱᖅᑕᐅᖃᑦᑕᖅᑐᑦ ᐊᓂᕙᓪᓕᐊᓕᖅᑎᓪᓗᒋᑦ. ᑕᐃᒃᑯᐊ 
ᐃᖅᑲᓇᐃᔭᖃᑎᒌᓐᓂᓇᓂᐊᖅᑕᕗᑦ ᓄᓇᕗᒻᒥ ᐱᕙᓪᓕᐊᔪᓕᕆᔪᑦ.  
 
ᐊᒻᒪ ᐃᖅᑲᓇᐃᔮᖃᕐᒥᔪᑦ ᐋᖅᑭᒋᐊᕐᓗᑎᒍ ᓄᓇᕗᒻᒥ ᐳᓚᕋᑦᑐᓄᑦ ᓯᕗᓂᔅᓴᑎᓐᓂ ᑕᒪᒃᑯᐊ ᑕᐃᒪᐃᑦᑐᓕᕆᔾᔪᑏᑦ 
ᐃᖅᑲᓇᐃᔭᖃᑎᒋᔾᔪᑎᒋᔭᕗᑦ ᓄᓇᕗᒻᒥ ᐳᓚᕋᑦᑐᓕᕆᔨᒃᑯᑦ ᐃᖅᑲᓇᐃᔭᖃᑎᒋᑦᑎᐊᖅᑕᕗᑦ ᓄᓇᕗᒥᐅᓄᑦ 
ᐊᑐᖅᑕᐅᑦᑎᐊᕈᓐᓇᓂᖅᓴᐅᓂᐊᕐᒪᑕ ᑮᓇᐅᔭᓕᐅᕈᑕᐅᓗᑎᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ. ᐃᒃᓯᕙᐅᑖᖅ, ᒪᒃᐱᒐᖅ K-12-ᒥ ᒪᒃᐱᒐᖓᓂ 
ᖁᓪᓕᖅᐹᒥ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑎᒥᐅᔪᑦ. ᑖᒃᑯᐊ $50,000 ᑮᓇᐅᔭᖃᕐᑎᑦᑎᖃᑦᑕᖅᑐᑦ ᓄᓇᕗᒻᒥ 
ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᑎᒥᐅᔪᓄᑦ ᑖᒃᑯᐊ ᐊᑐᓕᖅᑎᑦᑎᓂᕐᒧᑦ ᓄᓇᕗᒻᒥ ᐱᕙᓪᓕᐊᑎᑦᑎᔾᔪᑎᓴᓄᑦ 
ᐅᐸᓗᖓᐃᔭᐅᑎᓐᓄᑦ 2005-ᒥᑦ. ᓴᓇᔭᐅᓚᐅᕐᒪᑕ ᑕᐃᒃᑯᐊ ᐅᐸᓗᖓᐃᔭᐅᑏᑦ ᐅᓄᑲᓪᓚᑦᑐᐋᓗᓐᓂᓪᓗ 
ᓯᕗᓪᓕᐅᔾᔭᐅᓯᒪᔪᖃᕐᖢᓂ ᓯᕗᓪᓕᐅᔾᔨᓯᒪᓪᓗᑎᑦ 2008-ᒥᑦ ᕿᒥᕐᕈᓇᖅᑕᐅᖄᕐᓂᐊᖅᑐᓂᑦ.  
 
ᒥᓂᔅᑕᖃᐃ ᑐᓴᒐᔅᓴᓂᑦ ᑐᓂᓯᔪᓐᓇᖅᐸ ᖃᓄᐃᓕᖓᓕᕐᒪᖔᑕ ᒫᓐᓇᐅᔪᖅ ᐱᕙᓪᓕᐊᑎᑦᑎᓂᕐᒧᑦ ᐅᐸᓗᖓᐃᔭᐅᑏᑦ 
ᐱᔾᔪᑎᒋᓪᓗᒍ? ᒫᓐᓇ 2007-ᒦᓕᕋᑦᑕ ᐊᕐᕌᒎᒃ ᒪᕐᕉᒃ ᐊᓂᒍᖅᓯᒪᓕᕐᒪᑎᒃ ᑐᒡᓕᐊᓂ ᓯᕗᓪᓕᐅᔾᔭᐅᓯᒪᔪᕕᓃᑦ 
ᕿᒥᕐᕈᓇᑦᑕᐅᔭᕆᐊᖃᕐᓂᐊᓕᕐᒪᑕ. ᒥᓂᔅᑕᐅᖅᑲᐃ ᑐᓴᖅᑎᑦᑎᔪᓐᓇᖅᐹᖓ ᖃᓄᖅ ᑖᓐᓇ ᓄᓇᕗᒻᒥ 
ᐅᐸᓗᖓᐃᔭᐅᑎ ᖃᓄᐃᓕᖓᓕᕐᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᖓ ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ 
ᑎᒥᐅᔪᑦ ᕿᒥᕐᕈᓇᕐᒪᑕ ᐃᓅᓯᓕᕆᓂᕐᒧᑦ ᐱᓕᕆᔾᔪᑎᔅᓴᐅᔪᓂᑦ ᓄᓇᕗᒻᒥ ᐊᒻᒪᓗᑦᑕᐅᖅ ᐅᐸᓗᖓᐃᔭᐅᑎᓕᐅᕐᒥᔪᑦ 
ᑮᓇᐅᔭᓕᐅᕈᑎᖃᕋᓱᐊᕐᓂᐅᖏᑦᑐᒧᑦ ᓄᓇᕗᒻᒥ.  
 
ᐊᒻᒪᓗᑦᑕᐅᖅ ᕿᒥᕐᕈᓇᖅᑕᐅᔪᑦ ᑕᐃᒃᑯᐊ. ᒥᔅᑕ ᓱᕕᒐᖅ ᐊᐱᕆᔭᕐᓄᑦ ᑭᐅᑦᑎᐊᕈᓐᓇᓂᖅᓴᐅᓂᐊᕐᒥᔪᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓱᕕᒐᖅ. 
 
ᓱᕕᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᒃᑯᑦ) ᐱᓕᕆᕕᒃ ᑖᒃᑯᐊ ᓇᓗᓇᐃᖅᓯᔪᓐᓇᕐᒪᑕ ᐱᕕᔅᓴᐅᔪᓂᑦ 
ᓴᖅᑭᑎᓪᓗᑎᑦ ᓴᖅᑭᑎᖃᑦᑕᕐᖢᑎᓪᓗ ᐅᐸᓗᖓᐃᔭᐅᑎᓂᑦ ᐅᐸᓗᖓᐃᔭᐅᑎᔅᓴᐅᓂᐊᖅᑐᓂᑦ 
ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᐱᕙᓪᓕᐊᑎᑦᑎᔾᔪᑎᓂᕐᒧᑦ. ᑕᐃᒃᑯᐊ ᐅᐸᓗᖓᐃᔭᐅᑏᑦ ᐅᔭᕋᓐᓂᐊᓂᕐᒧᑦ 
ᐃᖃᓪᓕᐊᓂᕐᒧᓪᓗ ᑖᒃᑯᐊ ᒫᓐᓇ  

ᐳᓚᕋᑦᑐᓕᕆᓂᕐᒧᓪᓗ ᐅᐸᓗᖓᐃᔭᐅᑎᓕᐅᖅᑐᒍᑦ ᒫᓐᓇ ᑐᓴᖅᑎᑦᑎᓂᐊᖅᑎᓪᓗᑕ. ᒫᓐᓇᐅᓂᖓᓂ 
ᐅᓂᒃᑳᑲᐃᓐᓇᕈᓐᓇᖅᑐᒍᑦ ᑭᓯᐊᓂ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓱᕕᒐᖅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᒥᓂᔅᑕᐅᓪᓗ ᐃᖅᑲᓇᐃᔭᖅᑎᖏᑦ. 2005-ᒥᑦ ᐅᓄᑲᓪᓚᑦᑐᐋᓗᐃᑦ 
ᓯᕗᓪᓕᐅᔾᔭᐅᓯᒪᓚᐅᕐᒪᑕ ᐱᕙᓪᓕᐊᔪᓕᕆᔨᒃᑯᑦ ᐳᓚᕋᑦᑐᓕᕆᔨᒃᑯᑦ ᐱᓕᕆᕕᖓᑦ ᑖᒃᑯᑑᓐᖏᒻᒪᑕ ᑲᓇᑕᐅᓪᓗ 
ᒐᕙᒪᒃᑯᖏᑦ ᐱᓕᕆᕕᖃᕐᒥᒻᒪᑕ ᑎᒥᐅᒻᒥᔪᑦᑕᐅᖅ. 
 
ᑖᒃᑯᐊ ᓯᕗᓪᓕᐅᔾᔭᐅᓯᒪᔪᑦ ᐱᓕᕆᔭᐅᖁᓪᓗᒋᑦ ᖃᐅᔨᒪᑦᑎᐊᕈᑦᑕ ᐊᑲᐅᒐᔭᖅᑐᖅ. 2005-ᒥᑦ 
ᐅᐸᓗᖓᐃᔭᐅᑎᓕᐊᕆᔭᐅᓚᐅᖅᑐᑦ ᖃᓄᐃᓕᔭᐅᓯᒪᓕᕐᒪᖔᑕ ᑭᓱᓂᓪᓗ 2008-ᒥ ᐸᕐᓇᐅᑎᖃᕐᒪᖔᑕ 
ᒪᓕᒐᓕᐅᕐᕖ ᑲᑎᒪᔨᖏᑦ.  
 
ᐊᐱᖅᑯᑎᔅᓴᖃᕈᒪᔪᖓ ᒪᓕᒐᖅᑎᒍᑦ ᐊᐅᓚᑦᑎᔾᔪᑎᒋᑎᒍᑦ ᐃᖏᕐᕋᔾᔪᑏᑦ ᐅᔭᕋᓐᓂᐊᕐᓂᕐᒧᓪᓗ ᐅᐸᓗᖓᐃᔭᐅᑏᑦ 
ᐃᖏᕐᕋᔾᔪᑏᑦ ᑕᐃᒃᑯᐊ ᐱᓕᕆᔾᔪᑎᐅᖃᑦᑕᖅᑐᑦ ᓄᓇᕗᒻᒥ ᐃᖅᑲᓇᐃᖅᑕᐅᑉᐸᑕ ᑲᑎᒪᑎᑦᑎᓗᑎᒃ 
ᐃᓕᓐᓂᐊᖅᓯᓐᓈᖅᑎᑦᑎᓗᑎᒃ ᑕᐃᒃᑯᓂᖓ ᒪᓕᒐᖅᑎᒍᑦ ᑎᒥᐅᔪᓂᒃ ᓴᖅᑭᑕᐅᓯᒪᔪᓂᒃ ᑲᓇᑕᐅᓪᓗ ᒐᕙᒪᒃᑯᖏᓐᓂᑦ. 
 
ᑐᓴᖅᑎᑦᑎᔪᓐᓇᕐᒪᖔᖅᐱᑦ ᖃᓄᐃᓕᐅᕐᓂᐊᕐᒪᖔᔅᓯ 2007 ᑕᐃᓐᓇ ᕿᒥᕐᕈᓇᕐᓂᖅ ᐱᔭᕇᖅᑕᐅᖁᓪᓗᒍ ᐊᒻᒪ 
ᑲᑎᒪᑎᑦᑎᓗᓯ ᐃᓕᓐᓂᐊᖅᑎᑦᑎᓯᓐᓈᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᑳᒻᐳᓪ ᑭᐅᓂᐊᖅᐹᑎᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᒡᒍᓯᕋ ᐄ, ᐃᖅᑲᓇᐃᔭᖃᑎᒋᓂᐊᖅᑕᕗᑦ ᑕᐃᒃᑯᐊ ᐱᓕᕆᔨᐅᔪᑦ 
ᓇᓗᓇᐃᖅᓯᒐᓱᓪᓗᑕ ᑐᓗᖅᑕᕈᑎᒋᔭᐅᔪᓂᒃ ᐅᔭᕋᓐᓂᐊᕐᓂᕐᒧᑦ ᐱᕙᓪᓕᐊᑎᑦᑎᔾᔪᑕᐅᔪᖅ ᐱᖃᑖ 
ᐅᖃᐅᓯᕆᔭᕆᐊᖃᖅᑕᕋ ᐃᒻᒪᖃ ᐃᑉᐸᔅᓴᐅᖅᑰᖅᑐᖅ $155 ᒥᓕᐊᓐ ᐱᓕᕆᔾᔪᑎᒃᓴᓂᒃ ᑐᓴᖅᑎᑦᑎᔪᖃᓚᐅᕐᒪᑦ 
ᑮᓇᐅᔭᐃᑦ ᐊᑐᐃᓐᓇᐅᑎᑕᐅᔪᑦ ᕿᒥᕈᓇᖅᑕᐅᓂᐊᖅᑐᑦ ᐃᓛᒃ ᐊᑐᖅᑕᐅᓂᐊᖅᑐᑦ ᕿᒥᕐᕈᔾᔪᑕᐅᓗᑎᒃ ᑐᒡᓕᐊᓄᑦ 
ᓯᕗᓪᓕᐅᔾᔭᐅᓯᒪᔪᓂᒃ ᑖᒃᑯᐊ. ᑐᓴᕈᑕᐅᓚᐅᖅᑐᑦ ᐱᓕᕆᒋᐊᕐᓂᐊᖅᑕᕗᑦ ᖃᓄᖅ ᑖᒃᑯᐊ ᑮᓇᐅᔭᐃᑦ ᐃᓚᖏᑦ 
ᑕᕝᕙᓐᖓᑦ ᐃᓚᖏᑦ ᐱᔪᓐᓇᕐᒪᖔᑦᑎᒍᑦ ᖃᐅᔨᒋᐊᕐᓗᑕ ᓄᓇᕗᒻᒥᐅᑦ ᐃᓚᐅᔪᓐᓇᕐᓂᐊᕐᒪᑕ ᑕᒪᑐᒧᖓᓕᕆᓂᕐᒧᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᒻᒪᓗ ᐃᒃᓯᕙᐅᑖᖅ. ᐅᖃᓕᒫᓚᐅᕋᒪ media monitoring-
ᑯᓐᓂᐅᖅᑰᖅᑐᖅ ᑲᓇᑕᐅᑉ ᒐᕙᒪᒃᑯᖏᑦ ᒥᓂᔅᑕᖓ ᐅᖃᓚᐅᕐᒪᑦ ᐸᐃᑉᐹᓕᕆᓂᖅ ᒥᑭᓪᓕᒋᐊᕐᓗᒋᒡᒎᖅ 50-
ᐳᓴᓐᑦᓗᐊᖓᓂ ᒥᑭᓪᓕᒋᐊᕐᓗᒋᑦ ᐸᐃᑉᐹᓕᕆᔾᔪᑎᒋᔭᐅᕙᑦᑐᑦ. ᐅᓄᖅᑐᒻᒪᕆᐊᓗᐃᑦ ᑖᒃᑯᐊ.  
 
ᐃᒪᓐᓇ ᓲᕐᓗ ᓴᓐᖏᔪᐊᓗᒻᒥᑦ ᐊᓪᓚᖅᑎᑦᑎᒻᒪᑦ ᑕᖅᑲᒃᑯᓄᖓ. ᐃᖏᕐᕋᔾᔪᑏᑦ ᑕᒪᒃᑯᐊ ᒐᕙᒪᒃᑯᓐᓂᑦ 
ᐊᑐᖅᑕᐅᖃᑦᑕᖅᑐᑦ ᐱᔭᕐᓂᓐᖏᓗᐊᕐᒪᑕ ᑎᒥᐅᔪᓄᑦ ᐊᑐᖅᑕᐅᔭᕆᐊᓖᑦ. ᒥᓂᔅᑕ ᑕᐃᒪᐃᓕᑎᓪᓗᒍ ᐅᐱᒋᕙᕋ, 
ᒥᓂᔅᑕᕗᑦ ᑖᒃᓱᒥᖓ ᐃᓕᓯᒻᒪᑦ ᐅᔭᕋᓐᓂᐊᕐᓂᕐᒧᓪᓗ ᐅᐸᓗᖓᐃᔭᐅᑎᓂᒃ. ᐅᔭᕋᓐᓂᐊᖅᑐᓕᕆᓂᖅ ᓄᓇᕗᒻᒥ 
ᒐᕙᒪᒃᑯᓐᓄᑦ ᐊᖏᕈᑕᐅᓯᒪᒻᒪᑦ ᐸᐃᑉᐹᓕᕆᔾᔪᑏᑦ ᑕᐃᒃᑯᐊ ᑐᓗᖅᑕᕈᑕᐅᔪᑦ ᐲᔭᖅᑕᐅᖁᓪᓗᒋᑦ. 
 
ᕿᑎᕐᒥᐅᑕᐅᓯᒪᓕᕋᒪ ᑕᐃᒪᓐᖓᑦ ᐅᔭᕋᓐᓂᐊᖅᑏᑦ ᑕᐅᕙᓂ ᐱᓇᓱᓕᖅᑎᓪᓗᒋᑦ. 
ᐊᑲᖅᓴᓐᖐᓐᓇᐅᔭᖅᑐᐊᓘᖃᑦᑕᓚᐅᕐᒪᑕ ᑭᖑᕙᕆᐊᖃᑦᑕᖅᑐᓄᑦ ᐱᓕᕆᐊᔅᓴᖏᓐᓄᑦ ᐊᑯᓂᐊᓗᒃ. 
ᐊᑭᑐᔪᐊᓘᓪᓗᑎᓪᓗ ᐊᑭᓕᕆᐊᖃᖅᑕᖏᑦ ᑕᖅᑲᒃᑯᓂᖓ ᓲᕐᓗ ᑮᓇᐅᔭᓂᒃ ᐊᑭᑐᓗᐊᖅᑎᑦᑎᓂᕐᒧᑦ ᑕᖅᑲᒃᑯᐊ 
ᑮᓇᐅᔭᓂᒃ ᐊᑐᕈᒪᓐᖏᓂᖅᓴᐅᒻᒪᑕ ᓄᓇᕗᒻᒥ ᐊᓯᖏᓪᓕ ᐅᔭᕋᓐᓂᐊᕐᕖᑦ ᓄᓇᕐᔪᐊᕐᒥ ᐊᓯᐊᓄᑦ 
ᐅᐸᒍᑎᑦᑕᕈᓐᓇᕐᒪᑕ ᓄᓇᕗᒻᒧᑦ ᑲᔪᖏᓐᖏᓗᐊᕐᒪᑕ ᐱᔭᕆᐊᑐᓗᐊᕐᓂᖓᓄᑦ. ᒥᓂᔅᑕ ᐱᓕᕆᕕᖓᓄᑦ 
ᐱᔭᕇᖅᓯᑎᓪᓗᒋᑦ ᕿᓚᓈᕆᑦᑎᐊᓕᖅᑕᒃᑲ ᕿᒥᕐᕈᓇᓐᓂᖏᓐᓄᑦ ᐅᐸᓗᖓᐃᔭᐅᑎᓕᐅᓛᕐᒪᑕ. ᐊᐱᖅᑯᑕᐅᓐᖏ 
ᐅᖃᐅᓯᔅᓴᖅ ᑖᓐᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒪᓕᒐᓕᐅᖅᑎ ᐃᑲᔪᖅᑐᖅᐸᕋ, ᐃᓛᒃ 
ᖁᔭᓐᓇᒦᖅᐸᕋ ᐃᑲᔪᖅᑐᐃᒻᒪᑦ. ᕿᒥᕐᕈᓇᕐᓂᖅ ᑖᓐᓇ ᐱᔭᕇᖅᑕᐅᑦᑎᐊᑲᐅᖅᑐᕋᓱᓐᓂᐊᖅᑐᖅ 
ᐃᓕᓐᓂᐊᖅᑎᑦᑎᔭᕆᐊᖃᓛᕋᑦᑕ. 
 
ᑲᑎᒪᑎᑦᑎᓗᑕᓗ ᐱᔪᓐᓇᖅᑎᑦᑎᓂᕐᒧᑦ ᓄᓇᕗᒻᒥ ᐅᔭᕋᓐᓂᐊᖅᑐᓕᕆᓂᕐᒧᑦ ᑲᑎᒪᕐᔪᐊᕐᓂᐊᕐᒪᑕ ᐃᖃᓗᓐᓂ 
ᑕᕝᕙᓂ ᑕᖅᑭᕆᓂᐊᖅᑕᑦᑎᓐᓂᑦ. ᓄᓇᕗᒻᒥ ᑕᐃᒃᑯᐊ ᐃᖅᑲᓇᐃᔭᕐᒪᑕ ᓄᓇᕗᒻᒥ. 
 
ᑕᐃᒃᑯᐊ ᑎᓕᐅᖅᐸᒃᑲ ᓄᓇᕗᒻᒥ ᐅᔭᕋᓐᓂᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᒥᑦ ᓴᖅᑭᑦᑎᖁᓪᓗᒋᑦ ᓄᓇᑦᓯᐊᕐᒥᐅᓂᒃ 
ᑲᑐᔾᔨᖃᑎᖃᕋᑦᑕ. ᓇᒻᒥᓂᖅ ᓄᓇᕗᒥᖃᐃ ᐅᔭᕋᓐᓂᐊᖅᑐᓕᕆᓂᕐᒧᑦ ᑲᑐᔾᔨᓂᕐᒥᑦ ᓴᖅᑭᑦᑎᒍᑦᑕ ᓄᓇᕗᒻᒥ. 
 
ᑕᐃᒪᓐᓇ ᐱᔪᓐᓇᓂᖅᓴᐅᓂᐊᖅᑐᑦ ᑕᐃᒪᓐᓇ ᐱᔭᕆᐊᖃᖅᑰᓕᕋᑦᑕ ᓄᓇᕗᑦ ᐊᑐᐃᓐᓇᐅᓕᕐᒪᑦ ᑕᖅᑲᒃᑯᐊᓗ 
ᐅᔭᕋᓐᓂᐊᖅᑏᑦ ᐊᑐᐃᓐᓇᐅᓕᖅᖢᑎᒃ. ᓇᒻᒥᓂᖅ ᑲᑐᔾᔨᖃᑎᒌᖏᓐᓂᑦ ᓄᓇᕗᒻᒥ ᓴᖅᑭᑦᑎᔭᕆᐊᖓ 
ᐊᑐᐃᓐᓇᐅᓕᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ. ᐱᕙᓪᓕᐊᔪᓕᕆᔨᒃᑯᑦ. 
ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᑦᑐᑯᓗᒃ ᑐᑭᓯᓪᓚᕆᖅᑲᐅᖏᓐᓇᒪ ᑭᒡᒍᓯᕆᔭᖓᓂᒃ ᒥᓂᔅᑕᐅᑉ. 
ᒥᔅᑕ ᐊᓚᕋᓚᐅᑉ ᐊᐱᖅᑯᑎᒋᖅᖃᐅᔭᖓᓄᑦ, K-8-ᒥ, ᒥᖅᑯᓖᑦ ᐊᑭᖏᓐᓂᑦ ᐋᖅᑭᒃᓱᐃᔩᑦ.  

ᖃᐅᔨᒪᔭᒃᑯᑦ ᑕᐃᒃᑯᐊ ᓄᓇᕗᒻᒥᐅᑕᐅᔪᑦ ᐊᒻᒪᓗ ᐱᓯᒪᑦᑎᓪᓗᑎ ᐊᖑᓇᓲᑎᒥᒃ ᓚᐅᓴᐅᔪᒥᒃ. ᓚᐅᓴᖑᔪᒥᒃ, 
ᐱᔪᓐᓇᐅᑎᒥᒃ, ᐊᖑᓇᓱᒃᑐᖅᓯᐅᑎᒥᒃ, ᓚᐅᓴᖃᓚᐅᖅᓯᒪᒍᓐᓃᖅᑐᒍᑦ ᑕᐃᒪᓐᖓᑦ ᓄᓇᑖᖅᑎᑕᐅᓚᐅᖅᓯᒪᒐᑦᑕ.  
 
ᑖᓐᓇᖃᐃ ᑎᑎᕋᖅᓯᒪᔪᖅ ᐊᓯᔾᔨᐊᔪᑯᓗᑉᐸᑦ ᓄᓇᕗᒻᒥᐅᑕᐅᔪᑦ ᐱᖃᑕᐅᔪᓐᓇᕐᒪᑕ ᑕᐃᒫᒃ ᐅᖃᖅᑲᐅᒻᒪᑦ ᐃᓚᖓᓂᒃ 
ᑎᑎᕋᖅᓯᒪᔪᒥᒃ 5, ᓄᓇᑖᖃᑕᐅᓯᒪᔪᒧᑦ ᓇᓗᓇᐃᒃᑯᑕᕐᒥᒃ ᐊᐅᑕᔫᒻᒥᒃ ᐱᖃᑐᐊᖅᑲᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᓇᓗᓇᐃᕆᐊᓐᓂᐊᖅᑕᕗᑦ 
ᑭᖑᓪᓕᕐᒧᑦ ᑖᓐᓇᓕ ᐅᖃᕋᓱᒻᒪᓪᓕ ᒥᔅᑕ ᐊᓚᕋᓚᒻᒧᑦ ᑭᒡᒍᓯᕆᖅᑲᐅᔭᕋ ᐱᖃᓯᐅᑎᔪᖅ ᓄᓇᑖᖃᑕᐅᓯᒪᔪᓂᒃ 
ᐊᖑᓇᓲᑎᖃᑦᑐᓂᒃ, ᓚᐃᓴᖃᑦᑐᓂᒃ ᓄᓇᕗᒻᒥᐅᑕᐅᔪᓂᒃ ᐃᓅᖏᑦᑑᒐᓗᐊᓂᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. K-7. ᐊᐱᖅᑯᑎᔅᓴᐃᑦ ᐱᕙᓪᓕᐊᔪᓕᕆᓂᕐᒧᑦ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᒋᐊᒃᑲᓐᓂᕈᒪᓪᓗᖓ K-16-ᒥ, ᑕᕝᕙᓂ ᕿᑎᐊᓂ, 2.5 
ᒥᓕᐊᓐᖑᓚᐅᕐᒪᑕ ᐊᕐᕌᓂ.  
 
ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑲ ᖃᓄᖅ ᐊᓯᔾᔨᖅᓯᒪᓕᕐᒪᖔᖅ ᑖᓐᓇ. ᒫᓐᓇ ᐱᑕᖃᕈᓐᓃᕐᖓᑦ 2007-08 ᑭᓱᓪᓕ 
ᓄᑖᖑᔪᑦ ᓴᖅᑭᖅᓯᒪᓕᖅᑲᑦ, ᓚᐅᖅᑐᑦ ᑮᓇᐅᔭᖃᑦᑎᑕᐅᖃᑦᑕᓚᐅᖅᑐᑦ ᑕᕝᕙᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. (ᑐᓵᔨᑎᒎᕈᓐᓃᖅᑐᖅ) ᐅᖃᖅᐱᑦ ᑕᕝᕙᓂ Business Plan-ᒥ, 
ᒥᔅᑕ ᑰᓕ? 
 
ᑰᓕ (ᑐᓵᔨᒃᑯᑦ): K-13-ᒥᑦᑐᖅ. ᑮᓇᐅᔭᓄᑦ ᐊᑐᖅᑐᒃᓴᓂᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᖃᓯᐅᓪᔭᐅᓯᒪᓕᕐᖓᓐ ᓄᓇᓕᓐᓂ 
ᐱᕈᖅᓱᐃᕙᓪᓕᐊᓂᕐᒧᑦ K-16-ᒦᑦᑐᖅ ᓄᓇᓕᓐᓂ ᐊᔪᕈᓐᓃᓴᕐᓂᕐᒧᑦ ᐊᓯᔾᔨᓚᐅᕐᖓᑦ ᓄᓇᓕᓐᓂ ᐱᒋᐊᖅᑎᑦᑎᓂᕐᒧᑦ 
ᐱᓕᕆᔾᔪᑕᐅᔪᑦ ᑕᕝᕗᖓ ᓄᑦᑎᖅᑕᐅᓯᒪᓕᕐᖓᓐ ᓄᓇᓕᓐᓂ ᐊᔪᕈᓐᓃᓴᕐᓂᕐᒧᑦ ᐊᒻᒪᓗ ᓄᓇᓕᓐᓂ 
ᐱᕙᓪᓕᐊᔪᓕᕆᔨᒃᑯᑦ ᐱᓕᕆᐊᕐᖏᑦ. ᑖᒃᑯᐊ ᑲᑎᑕᐅᓚᐅᕐᖓᑎᒃ ᑕᕝᕗᖓ ᑕᐃᔭᐅᓕᖅᑐᑎᒃ ᓄᓇᓕᓐᓄᑦ 
ᐊᔪᕈᓐᓃᖅᓴᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᖅᑐᒍ ᒥᓂᔅᑕ ᓇᓗᓇᐃᖅᓯᑎᐊᕐᖓᑦ ᑖᒃᓱᒥᖓ.  



ᐱᖓᑦᓯᖅ, ᒫᑦᓯ 28, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1169 

ᒥᓂᔅᑕᑦᑕᐅᖅ ᑖᒃᑯᐊ ᓄᓇᓕᓐᓂ ᐱᒋᐊᖅᑎᑦᑎᓂᕐᒧᑦ ᐱᓕᕆᔾᔪᑕᐅᓚᐅᖅᑐᑦ ᑕᒪᒃᑯᐊ ᐱᕙᓪᓕᐊᑎᑦᑎᓂᕐᒧᑦ 
ᐅᕕᒃᑲᐅᔪᓂᒃ ᑖᒃᑯᐊ ᑐᕌᖅᑕᐅᓇᓱᓚᐅᖅᑐᑦ ᑕᕝᕗᖓ ᐃᓚᓕᐅᔾᔭᐅᓯᒪᑐᐃᓐᓇᖅᑲᑦ ᐊᐅᓚᔾᔪᑎᓄᑦ 
ᒪᑭᒪᐃᓐᓇᕈᑎᓄᓪᓗ. ᓱᕐᓗ ᐊᑭᑦᑐᕋᐅᑎᖃᕆᐊᖃᑦᑑᔮᖏᒻᒪᑎᒃ ᓄᓇᓕᓐᓂ ᐱᓕᕆᕕᖃᑦᑑᔪᓂᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ. ᑖᒃᑯᐊ ᑎᑎᕋᖅᓯᒪᔪᑦ ᑕᕝᕙᓂ ᓄᓇᓕᓐᓂ 
ᐱᒋᐊᖅᑎᑦᑎᓂᕐᒧᑦ ᐱᓕᕆᔾᔪᑕᐅᔪᑦ ᓄᑦᑎᖅᑕᐅᓯᒪᓕᖅᑐᑦ ᓄᓇᓕᓐᓂ ᐊᔪᕈᓐᓂᖅᓴᓂᕐᒧᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑰᓕ 
 
ᑰᓕ (ᑐᓵᔨᒃᑯᑦ): ᑖᓐᓇᓴᐃᓐᓇᐅᓪᓗᓂ ᑕᕝᕗᖓ ᓄᓇᓕᓐᓅᖅᑕᐅᔪᑦ ᑕᐃᒪᓕ ᓄᓇᓕᓕᒫᓅᖅᑲᑕ ᐊᒥᓲᓂᖏᑦ 
ᑕᐃᒪᐃᓪᓗᐊᕐᑐᑎᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇᓕ ᐱᖃᓯᐅᔾᔨᓕᖅᑐᖅ ᕼᐊᒻᓚᒃᑯᑦ 
$190,000-ᓂᒃ ᐱᔪᒍᑕᐅᓪᓗᑎᒃ, ᐃᖅᑲᓇᐃᔭᖅᑎᑖᕐᓂᐊᕐᓗᑎᒃ ᐱᕙᓪᓕᐊᔪᓕᕆᔨᖓᓂᒃ ᐊᒻᒪᓗ ᑕᐃᒃᑯᐊ ᑮᓇᐅᔭᑦ 
ᐊᑐᕐᑕᐅᓪᓗᑎᒃ ᑲᑐᔾᔨᖃᑎᖃᓐᓂᐊᕐᓗᑎᒃ ᑖᒃᑯᓂᖓ ᓄᓇᓕᖕᓂ ᐱᕙᓪᓕᐊᔪᓕᕆᓂᕐᒧᑦ ᓴᓐᖓᑎᒃᐸᓪᓕᐊᓂᕐᒧᑦ 
ᓄᓇᓕᖕᓂ ᒐᕙᒪᒃᑯᓐᓂᒃ ᐃᑲᔪᖅᑐᐃᓗᑎᒃ ᐃᑲᔪᕐᓗᑎᒃ ᐊᒻᒪᓗ ᖃᓄᐃᓕᐅᓐᓂᐅᓂᐊᖅᑐᓂᒃ 
ᐱᕙᓪᓕᐊᔪᓕᕆᔨᒃᑯᓐᓂ ᑕᕝᕙᓃᒃᑐᒡᒍᑕᐅᒐᓗᐊᑦ ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑰᓕ 
 
ᑰᓕ (ᑐᓵᔨᒃᑯᑦ): ᓇᓗᓇᕐᓯᕈᔪᖃᑦᑕᖓᓂᓛᒃ ᐃᓱᒪᒋᓚᐅᕋᓗᐊᕋᒃᑯᑦ ᑕᒪᒃᑯᓄᖓ ᐃᓄᖕᓄᑦ 
ᐊᑐᐃᓐᓇᐅᖃᑦᑕᓚᐅᕐᑐᑦ, ᐃᒻᒥᓂᒃ ᐃᓱᒪᖃᖅᑐᑎᒃ ᐱᒋᐊᕐᓂᐊᕐᓗᑎ ᑮᓇᐅᔭᓕᐅᕈᑎᒃᓴᐅᔪᓂᒃ. 
ᑕᐃᒪᓕ ᓄᓇᓕᓐᓄᑦ ᑐᓂᑐᐃᓐᓇᕐᑐᒋᑦ ᑕᐃᒃᑯᐊ ᐃᓱᒪᕐᓱᓕᖅᑐᑎᒃ.  
 
ᑕᐃᒪᐃᓕᐅᕆᐊᖃᖅᑭᑕᖃᐃ ᑕᒪᒃᑯᐊ ᑐᓂᑐᐃᓐᓇᕆᖃᖅᑭᑎᒍᖃᐃ ᐃᓱᒪᒋᔭᒥᓐᓂ ᐱᒋᐊᖅᑎᑐᐃᓐᓇᕐᓗᒋᑦ. 
ᐅᓂᒃᑳᕐᓯᒪᔪᓂᒃ ᐱᑕᖃᖅᑮᑦ ᖃᓄᖅ ᑖᒃᑯᐊ ᖃᓄᐃᓕᐅᕐᐸᓪᓕᐊᓕᕐᒪᖔᑕ ᐅᕝᕙᓘᓐᓂᑦ ᐅᓂᒃᑳᓕᐅᕐᕕᐅᖃᑦᑕᕿᑦ 
ᑖᒃᑯᓇᖓᑦ ᓄᓇᓕᐅᔪᓂᒃ ᖃᓄᐃᓕᖓᓕᕐᓂᖏᓐᓂᒃ ᓄᑦᑎᖅᑕᐅᓯᒪᔪᑦ ᓄᓇᓕᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᕕᒃᑐᕐᓯᒪᔪᓂ ᐊᒡᒍᖅᓯᒪᔪᑦ 
$2,394,000, $1,298,000 ᑭᕙᓪᓕᕐᒧᑦ, $921,000 ᕿᑎᕐᒥᐅᓄᑦ. ᑖᒃᑯᐊᓗ ᐊᓯᔾᔨᕐᑕᐅᓚᐅᕐᑐᑦ 
ᐊᑐᕐᑕᐅᔪᓐᓇᓂᓴᐅᑦᑎᐊᖁᓪᓗᒍ ᑕᐃᒃᑯᐊᓗ ᐱᔪᑦ ᓵᑕᑦᓴᐅᒍᓐᓇᕐᓗᑎᒃ.  
 
ᑕᐃᒃᑯᐊ ᐊᕕᒃᑐᕐᓯᒪᔪᓂ ᐊᒡᓚᒡᕕᐅᔪᓂᑦ ᑕᕝᕗᖓ ᐊᑦᑐᐊᓂᕐᓴᐅᖕᒪᑕ ᓄᓇᓕᖕᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᐄ, ᑕᐃᒪᓕ ᑭᖑᓪᓕᖅ ᐊᐱᖅᑯᑎᒋᔪᒪᔭᕋ ᐊᒥᓱᑲᓪᓚᐅᓚᐅᕐᓯᒪᒻᒪᑕ ᑲᑎᑕᐅᓚᐅᕐᓯᒪᔪᑦ 
ᐃᓚᓕᐅᔾᔭᐅᓚᐅᕐᓯᒪᔪᑦ, ᐱᖃᓯᐅᔾᔨᓯᒪᓪᓗᑎᒃ ᒥᑭᔪᓂᒃ ᐱᓕᕆᓂᕐᒧᑦ ᐱᓕᕆᐊᖑᔪᑦ $750,000 ᐊᒻᒪᓗ ᑕᐃᒃᑯᐊ 
ᐊᓯᖏᑦ ᐃᑲᔪᕈᑕᐅᖃᑦᑕᓚᐅᕐᑐᑦ.  
 
ᒥᓂᔅᑕᐅᔪᖅ ᓴᖅᑮᓚᐅᕐᓯᒪᒻᒪᑦ 2005-06 ᐅᕗᖓ ᒪᓕᒐᓕᐅᕐᕕᖕᒧᑦ, ᑕᐃᒃᑯᐊᓕ ᐃᑲᔪᕈᑕᐅᓚᐅᕐᓯᒪᔪᑦ 
ᓴᖅᑭᑕᐅᓚᐅᕐᓯᒪᔪᑦ ᑕᐃᒪᓕ 2005-06-ᒥ ᐃᑲᔪᕈᑕᐅᔪᒥᓃᑦ ᓴᖅᑭᑕᐅᓛᖅᑲᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑭᖑᓪᓕᕐᒥᒃ ᐅᐱᕐᖓᒃᓵᖅ ᑲᑎᒪᓕᕈᑦᑕ 
ᑕᐃᒪᐃᒍᓐᓇᓛᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᑕᐃᒫᖅᑐᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᒃᐱᒐᖅ K-7. ᐱᕙᓪᓕᐊᔪᓕᕆᓂᕐᒧᑦ. ᓇᐃᓈᖅᓯᒪᔪᑦ. ᑲᑎᑦᑐᒋᑦ ᐊᐅᓚᔾᔪᑏᑦ 
ᐋᖅᑭᐅᒪᔾᔪᑎᑦ. $25,064,000. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ (ᑐᓵᔨᒃᑯᑦ) K-17-ᒧᕐᓗᑕ, K-17. ᐱᕙᓪᓕᐊᔪᓕᕆᔨᒃᑯᑦ. ᐱᓕᕆᕕᐊᕈᓯᐅᔪᑦ 
ᓇᐃᓈᖅᓯᒪᔪᑦ. ᐃᖏᕐᕋᔪᓕᕆᓂᕐᒧ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐅᔭᖅ Navy-ᑯᓐᓂ ᑎᑭᓯᒪᔭᐅᓚᐅᕋᑦᑕ ᐅᒥᐊᕐᔪᐊᒐᓚᒻᒪᕆᐅᓪᖢᑎᑦ 
ᒥᑦᑎᒪᑕᓕᒻᒥ. ᕼᐊᒻᒪᓚᒃᑯᓐᓂᓗ ᒪᐃᔭᖓᓂ ᕼᐊᒻᒪᓚᒃᑯᓐᓂᓪᓗ ᐅᖃᖃᑎᖃᖃᑦᑕᓚᐅᕐᒥᒻᒪᑕ, ᑕᒫᓂ 
ᑐᓚᑦᑕᕕᑦᑖᓘᒐᔭᕐᒪᖔᕐᒥᒃ ᑲᓇᑕᐅᑉ Navy-ᖓᑦ ᐃᓛᒃ ᐸᕐᓇᒐᓱᒍᒪᓪᓗᑎᑦ ᐊᒻᒪᓗ Rangers-ᑖᒃᑯᐊ 
ᐃᓚᐅᓚᐅᕐᒥᒻᒪᑕ ᑖᒃᑯᐊ exercise-ᑎᓪᓗᒋᑦ ᑕᑉᐹᓂ ᑕᕆᐅᑦᑎᓐᓂ ᓯᔾᔭᖓᓂᓗ. 
 
ᒥᓂᔅᑕᖃᐃ ᐅᖃᐅᑎᔪᓐᓇᖅᐹᖓ ᑕᒪᓐᓇ ᖃᓄᐃᓕᖓᓕᕐᒪᖔᖅ ᑕᐃᒃᑯᐊ Navy-ᑯᑦ 
ᐅᖃᓪᓚᖃᑎᒋᖃᑦᑕᓚᐅᕐᓂᖓᓂ ᑕᑉᐹᓂ ᑐᓚᑦᑕᕕᑦᑖᓛᕈᒪᓂᕋᕐᓂᖏᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓯᒪᐃᓚᒃ. 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. ᑕᒪᓐᓇ ᑕᐃᓐᓇ ᐅᖃᐅᓯᐅᓗᐊᕐᓂᖅᐸᑦ ᑕᑉᐱᑲᓂ 
ᑐᓴᓚᐅᖅᓯᒪᓐᖏᑎᐊᖅᐸᕋ ᓱᓕ ᑖᒃᑯᓇᓐᖓᑦ Navy-ᑯᓐᓂ ᑎᓴᖅᑎᑕᐅᓚᐅᓐᖏᑉᐳᖓ ᓱᓕ. ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒋᐊᕈᓐᓇᓂᐊᖅᐳᖅᑲᐃ ᖃᐅᔨᒋᐊᕈᓐᓇᓛᖅᐳᖅ to his Federal 
counterparts ᑭᐅᔪᓐᓇᕋᓱᐊᕈᒫᕐᓗᓂᓗ ᖃᓄᐃᓕᖓᓕᕐᒪᖔᑦ status-ᖓᓂᑦ ᐅᖃᐅᑎᔪᓐᓇᓂᐊᖅᐸᑎᒍᖅᑲᐃ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐊᕐᕚᕐᓗᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. ᖃᓄᖅ ᐃᓱᒪᓪᓗᐊᕕᒻᒪᖔᑖ ᑐᑭᓯᒋᐊᓚᐅᕐᓂᐊᖅᐸᕗᑦ ᑕᐃᒃᑯᐊ 
ᑕᐃᒪᓐᓇ ᐅᖃᓗᓚᐅᖅᑐ ᑕᐃᑉᓱᒪᓃᑦ. ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐃᖏᕐᕋᔪᓕᕆᔨᒃᑯᑦ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᑖᖅ. ᒥᓂᔅᑕᐅᔪᖅ ᐊᐱᕆᔪᒪᔭᕋ ᕿᖓᐅᒻᒥ ᑕᐃᓐᓇ ᐊᑐᕆᐊᓕᐅᕐᓂᕐᒧᑦ 
ᐱᓕᕆᓂᕐᒧᑦ ᐸᕐᓇᒍᑕᐅᔪᓂᑦ ᒪᒃᐱᒐᖓᓂ K-24-ᒥᑦ ᐱᓕᕆᓂᕐᒧᑦ ᐸᕐᓇᒍᑕᐅᔪᖅ 2006-07 ᓯᕗᓪᓕᐅᔾᔭᐅᖁᔭᐅᔪᑦ 
ᒫᓐᓇᒧᑦ ᓇᓗᓇᐃᖅᓯᓯᒪᓐᖏᓐᓂᕋᕐᖓᑕ ᑲᒪᔨᐅᒐᖅᑐᓂᑦ ᐅᖃᖅᓯᒪᒃᑲᓐᓂᕆᓗᑎᑦ ᐊᑲᐅᓂᖅᐹᖑᔪᒥᑦ ᐋᖅᑭᔅᓯᓗᑎᑦ 
ᐊᓯᐊᒍᓪᓘᓐᓃᑦ.  
 
ᑕᐃᒪᓕ ᒥᓂᔅᑕᐅᔪᖃᐃ ᑐᑭᓯᒋᐊᖅᑎᒍᓐᓇᖅᑳᖓ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᓇᓕᐊ ᓯᕗᓪᓕᐅᔾᔭᐅᖁᒻᒪᖔᔾᔪᒃ 
ᐊᒻᒪᓗ ᑖᓐᓇ ᖃᓄᐃᓕᖓᓕᕐᒪᖔᖅ ᐊᖅᑯᑎᐅᒐᔭᖅᑐᖅ ᐅᕝᕙᓘᓐᓃᑦ ᐊᓯᐊᒍᑦ. ᖃᓄᕐᖑᓇ ᑐᑭᓕᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᒃᑰᕈᓐᓃᖅᑐᖅ) ᓈᒻᒪᔅᓴᕋᔭᕈᕕᑦ 
ᐃᖏᕐᕋᔪᓕᕆᔨᒃᑯᓐᓂ ᐃᖅᑲᓇᐃᔭᖅᑎᒋᔭᕗᑦ John Hawkins ᑕᒫᓃᖃᑕᐅᒻᒪᑦ. ᑕᕝᕙᓃᖃᑕᐅᔫᓪᓗᐊᕋᔭᖅᐸᑦ 
ᐃᑲᔪᕐᓂᖃᑉᓯᐊᕋᔭᖅᑐᖅ. ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᑕᖅ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔩᑦ ᖃᓄᐃᔅᓴᖏᓛᑦ ᑕᐃᓐᓇ ᒥᔅᑕ ᕼᐊᑭᓐᔅ ᑕᕝᕗᖓ ᐃᖏᒃᑲᓗᐊᖅᑲᑦ; 
ᓈᒻᒪᑦᑐᖅ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, ᐃᑲᔪᕉᒃ ᑖᒃᑯᐊ ᑕᒪᐅᓐᖓᕋᓱᑦᑎᓪᓗᒋᑦ. ᑐᓐᖓᓱᒋᑦ ᒥᔅᑕ ᕼᐊᑭᓐᔅ. ᒥᓂᔅᑕ 
ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. ᐄ, ᔮᓐ ᕼᐊᑭᓐᔅ ᑖᔅᓱᒥᖓ ᑭᐅᔪᓐᓇᓂᖅᓴᐅᔪᖅ ᐅᕙᓐᓂ. ᒪ’ᓇ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᕼᐊᑭᓐᔅ.  
 
Hᐊᑭᓐᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᒐᔅᓯ ᑕᐃᒪ ᑕᐃᒃᑯᐊ ᐊᓯᔾᔨᓚᐅᖅᓯᒪᒻᒪᑕ 
ᐅᔭᕋᓐᓂᐊᕐᕕᖁᑎᖃᕐᑐᑦ ᑕᐅᕙᓂ ᕿᑎᕐᒥᐅᓂ ᐱᑕᖃᒃᑲᓐᓂᕋᔭᓐᖑᐊᓚᐅᕋᓗᐊᕐᖓᑦ ᓇᒦᒃᑲᔭᕐᓂᖓᓂ. 
 
ᑕᐃᒪᓕ ᕿᒪᕉᑎᓯᒪᑲᐃᓐᓇᕆᑎᒍᑦ ᑕᐃᒃᑯᐊ ᖃᓄᖅ ᐃᓱᒪᒻᒪᖔᑕ ᐅᔭᕋᓐᓂᐊᖅᑎᐅᔪᑦ ᐊᕐᕌᓂᒥ ᐊᓂᒍᖅᑐᒥ 
ᐃᒪᐃᑦᑑᔮᕐᖓᑦ ᑖᒃᑯᐊ ᕿᓐᖓᐅᑦ. 
 
ᐃᑲᔪᓚᐅᖅᑐᒍᑦ $326,000-ᓂᑦ ᑖᓐᓇ ᑲᔪᓯᓂᐊᕐᓗᓂ ᐱᓕᕆᐊᖑᔪᖅ, ᑖᓐᓇ ᑲᔪᓯᑐᐃᓐᓇᓂᐊᖅᑐᖅ ᐊᒻᒪᓗ 
ᐱᔪᓐᓇᖅᑎᑕᐅᓂᐊᖅᑐᑎᒃ ᑕᐃᒪᐃᑦᑕᕆᐊᖃᖅᑲᑦ, ᑕᐃᒃᑯᐊ ᐃᖏᕐᕋᔪᓐᓇᖅᐸᑕ ᑕᒪᐅᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕼᐋᑭᓐᔅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᒥᔅᑕ ᕼᐋᑭᓐᔅ ᑭᐅᒻᒪᑦ. ᐄ, ᑖᓐᓇ ᖁᕕᐊᓇᖅᑐᖅ ᑐᓴᖅᖢᒍ 
ᑲᑎᒪᔨᕋᓛᓃᖃᑕᐅᓐᖏᓐᓇᒪ ᐊᒻᒪᓗ ᖃᐅᔨᒪᓪᓗᖓ ᑕᐃᒃᑯᐊ ᕿᖓᐅᒻᒥᑦ ᑲᒪᔩᑦ ᖁᓕᓄᑦ ᐊᕐᕌᒍᓄᑦ 
ᐃᖅᑲᓇᐃᔭᖅᓯᒪᓕᕐᒪᑕ $6 ᒥᓕᐊᓐᖏᓐᓃᑦᑐᓂᖅᑲᐃ $1.5 ᒥᓕᐊᓐ ᓄᓇᕗᑦ ᒐᕙᒪᒃᑯᖏᓐᓂᑦ 
ᑮᓇᐅᔭᖅᑎᑕᐅᓯᒪᓪᓗᑎᒃ, $13 ᒥᓕᐊᓐᓂᓪᓗ ᐊᑐᕆᐊᖃᕐᓂᐊᖅᑐᑎᒃ ᑕᐃᓐᓇ ᑲᒪᒋᔭᐅᓇᓱᓐᓂᖓᓂ.  
 
ᓇᓗᓇᐅᒪᕈᓘᔭᖃᑦᑕᓕᕋᑦᑕ ᐊᕐᕌᒍᒐᓴᐅᓕᖅᑐᓄᑦ ᑕᑉᐸᐅᓐᖓᖅᑐᖃᕐᒪᑦ ᑕᐃᒃᑯᐊᓗ ᐋᖅᑭᒃᓯᓯᒪᓕᖅᑐᑎᒃ ᖃᓄᖅ 
ᑕᒪᒃᑯᐊ ᐱᖁᑎᕐᔪᐊᑦ ᐋᖅᑭᓱᖅᑕᐅᓂᐊᕐᒪᖔᑦ. ᐊᒻᒪᓗ ᕿᖓᐅᒻᒥ ᑐᓚᑦᑕᕐᕕᒃ ᐊᖅᑯᓪᓗ ᕿᑎᕐᒥᐅᓂ 
ᓴᓇᔭᐅᓯᒪᔪᒫᓂᐊᖅᓯᒪᒻᒪᑦ.  
 
ᓂᐱᓕᐅᖅᑕᐅᓯᒪᓂᐊᕐᒪᑦ ᑖᓐᓇ ᐅᔭᕋᓐᓂᐊᓐᓂᐊᕐᕕᓐᓄᑦ ᓇᒻᒥᓂᕆᔭᐅᔾᔮᓐᖏᑦᑐᖅ ᕿᑎᕐᒥᐅᑦ 
ᑮᓇᐅᔭᓕᐅᕋᖅᑎᖏᓐᓄᑦ ᓇᒻᒥᓂᕆᔭᐅᔪᒃᓴᐅᑕᐅᓂᐊᕐᒪᑦ.  
 
ᐊᔾᔨᒌᓐᖏᒐᓚᑦᑕᖓ ᑕᐃᒃᑯᐊ ᐊᓯᖏᑦ ᐱᓕᕆᐊᕆᔭᐅᔪᓄᑦ ᓇᒻᒥᓂᕆᔭᐅᓂᐊᕐᒪᑕᓕ ᑕᐃᒃᑯᐊ ᐅᔭᕋᓐᓂᐊᕐᕕᒻᒧᑦ. 
ᕿᑎᕐᒥᐅᓂ ᑖᓐᓇ ᐃᑲᔪᕐᓂᖃᓪᓚᕆᓐᓂᐊᖅᑐᖅ ᐊᒻᒪᓗ ᓄᓇᕗᒻᒥᐅᓕᒫᑦ ᓯᕗᓂᔅᓴᑦᑎᓐᓂ ᓯᕕᑐᔪᒧᑦ 
ᐋᖅᑭᔅᓯᒪᓪᓗᒍ ᑕᒪᒃᑯᐊ ᐱᖁᑎᕐᔪᐊᑦ ᐋᖅᑭᓱᖅᑕᐅᑉᐸᑕ. 
 
ᐊᒻᒪᓗ ᓂᕆᐅᑉᐳᖓ ᑕᖅᑭᐅᓂᐊᖅᑐᒥᑦ ᑕᒫᓂ ᐃᖃᓗᓐᓂ ᓄᓇᕗᒻᒥ ᐅᔭᕋᓐᓂᐊᕐᕕᓕᕆᓂᕐᒧᑦ 
ᑲᑎᒪᕕᔾᔪᐊᕈᑎᖃᖅᑎᓪᓗᒋᑦ ᓴᖅᑭᔮᑎᑦᑎᑎᓪᓗᒋᓪᓗ ᑕᐃᒃᑯᐊ ᐅᔭᕋᓐᓂᐊᕐᕕᖃᖅᑏᑦ ᐊᔭᐅᕆᔪᓐᓇᕐᓂᐊᖅᑐᒃᓴᐅᕗᑦ 
ᒥᓂᔅᑕᒥᑦ ᐊᒻᒪᓗ ᐊᓯᖏᓐᓂᑦ ᑎᒥᓐᖑᖅᑎᑕᐅᓯᒪᔪᒥᒃ ᑕᐃᓐᓇ ᕿᖓᐅᒻᒥᑦ ᓴᓇᔭᐅᔪᒪᔪᖅ ᓯᕗᒧᐊᖅᐸᓪᓕᐊᓂᐊᕐᒪᑦ 
ᐊᒻᒪᓗ ᐋᑐᕚᒥᐅᑦ ᐊᔭᐅᕆᔭᐅᓗᑎᒃ.  

ᑖᓐᓇᐅᖅᑲᐅᑎᓪᓗᒍ ᑖᓐᓇ ᒥᓂᔅᑕᕆᔭᐅᔪᖅ ᐊᐱᕆᔪᒪᔭᕋ ᒥᔅᑕ ᕼᐋᑉᑭᓐᔅ ᐱᓗᐊᕐᓗᒍ, K-25-ᒥ 
ᑕᐃᓯᓯᒪᔪᖅᑕᖃᕐᒪᑦ ᑖᒃᑯᓇᓂ ᐸᕐᓇᐅᑎᓂᒃ K-25 ᑕᐃᒃᑯᐊ ᑲᓇᑕᒥ ᓄᑦᑕᐅᑎᓕᕆᓂᕐᒧᑦ ᑐᑭᒧᐊᕈᑏᑦ 
ᓄᑦᑕᐅᑎᓕᕆᓂᕐᒧᓪᓗ ᑐᕌᖓᔪᑦ federation-ᑯᓐᓂᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ. ᑕᐃᒃᑯᐊ ᓄᓇᕗᒻᒥ ᒪᕐᕉᒃ 
ᐱᓕᕆᐊᕆᔭᐅᒍᒪᔫᒃ ᐃᑲᔪᖅᓱᖅᑕᐅᓯᒪᒻᒪᑕ ᑲᓇᑕᐅᑉ ᒐᕙᒪᖃᕐᕕᖏᓐᓂᑦ.  
 
ᒥᓂᔅᑕᖃᐃ ᐅᓂᒃᑳᕈᓐᓇᖅᐳᖅ ᓇᓕᐊ ᐃᖅᑲᓇᐃᔮᕆᔭᐅᕙᓪᓕᐊᔪᒪᔪᑦ ᑐᑭᒧᐊᕈᑎᓄᑦ ᐃᓚᓕᐅᔾᔭᐅᓯᒪᒻᒪᖔᑦ 
ᑲᓇᑕᓕᒫᖅ ᑕᑯᓐᓇᕐᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒃᑯᐊ ᑲᑐᔾᔨᖃᑎᒌᑦ 
ᐃᑲᔪᖅᓱᐃᓐᓇᖅᑕᕗᑦ ᑲᓇᑕᐅᑉ ᒐᕙᒪᒃᑯᓪᓗ ᐃᓚᒋᔭᐅᖁᓪᓗᑎᒃᑯᓐ ᐃᖏᕐᕋᔾᔪᑎᓕᕆᓂᕐᒧᑦ ᑐᑭᒧᐊᕈᑎᓄᑦ 
ᐃᓚᐅᖁᓪᓗᒋᑦ.  
 
ᑕᐃᒃᑯᐊ ᑐᑭᒧᐊᕈᑏᑦ ᐊᑐᕐᓗᒋᑦ ᓄᑖᓂᒃ ᑮᓇᐅᔭᓂᒃ ᑕᑯᔪᒫᕐᓂᐊᖅᓯᒪᔪᒍᑦ ᓄᑦᑕᐅᑎᓕᕆᓂᕐᒧᑦ ᐊᑐᕋᔭᖅᑐᓂᒃ. 
ᑕᐃᒪᐃᑦᑑᓂᖓᓄᑦ ᐊᕕᑦᑐᖅᓯᒪᔪᓂᑦ ᐊᒻᒪᓗ ᐅᑭᐅᖅᑕᖅᑐᒥ ᒐᕙᒪᖃᕐᕖᑦ ᑲᑐᔾᔨᓪᓗᓂᔾᔪ ᑲᔪᓯᑎᒋᐊᕈᒪᔭᖓᑦ 
ᓄᓇᕗᒻᒧᑦ ᑕᐃᓐᓇ ᐊᖅᑯᑎᕐᔪᐊᖅ ᐃᓚᓕᐅᔾᔭᐅᓯᒪᔪᖅ ᒫᓂᑑᕙᒥ ᑭᕙᓪᓕᕐᒧᑦ ᐊᒻᒪᓗ ᕿᖓᐅᒻᒥᑦ 
ᐊᖅᑯᓯᐅᖅᑕᐅᕗᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑖ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᑭᐅᒻᒪᑦ ᒥᓂᔅᑕᕆᔭᐅᔪᖅ.  
 
ᑕᕝᕙᓂᑦᓴᐃᓐᓇᖅ ᒪᑉᐱᒐᕐᒥᒃ K-25ᒥ ᑕᐃᓯᓯᒪᒻᒪᑕ ᐃᖅᑲᓇᐃᔭᖃᑎᖃᕐᓂᐊᕐᓗᑎᒃ ᓄᑦᑕᐃᑎᓕᕆᔨᒃᑯᓐᓂᑦ ᑲᓇᑕᒥ 
ᑮᓇᐅᔭᖃᑦᑎᑕᐅᔪᓐᓇᓂᐊᕐᒪᑕ ᐊᒻᒪᓗ ᐊᑐᑯᑖᓂᐊᖅᑐᑦ ᒥᒃᕕᓕᕆᔪᑦ ᓄᓇᕗᑦ ᐃᓗᐊᓂ. ᖃᓄᖅ ᑖᓐᓇ ᑐᑭᖃᒻᒪᑦ, 
ᑐᑭᓯᓇᖅᓯᑎᑕᐅᑲᐃᓐᓇᕐᓕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᓇᑕᒥ ᓄᑦᑕᐅᑎᓕᕆᔨᒃᑯᑦ 
ᐃᖅᑲᓇᐃᔭᖃᑎᒋᔭᕗᑦ ᐊᑐᓕᖅᑎᑕᐅᓂᐊᕐᒪᑕ ᑕᐃᒃᑯᐊ ᐊᐅᓚᑦᔭᑦᑕᐅᓚᐅᖅᑐᑦ. 
 
ᐊᒻᒪᓗ ᐅᖓᓯᑦᑐᓕᐊᖅᐸᑦᑐᓄᑦ ᖃᖓᑕᓲᓄᑦ ᐊᑐᖅᑐᒃᓴᐃᓐ ᒪᓕᒐᖏᑦ ᒪᓕᒃᑎᓐᓇᓱᒃᑐᑎᒃᑯ 
ᓴᓇᔾᔪᑎᒋᖃᑦᑕᖅᓯᒪᔭᕗᑦ ᐅᑎᖅᑎᑕᐅᒍᓐᓇᓂᐊᕐᒪᑕ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐅᕙᑦᑎᓐᓄᑦ. ᑕᐃᓐᓇᓕ 
ᐱᔨᑦᑎᕈᑎᑦ ᑮᓇᐅᔭᓪᓗ ᐅᑎᕋᔭᖅᑐᑦ ᑲᑐᔾᔨᖃᑎᒌᑦ. 

ᐊᒻᒪᓗ ᒥᒃᕖᓐ ᑖᒃᑯᓄᖓ ᑲᒪᒋᔭᐅᔪᖅ, ᒥᒃᕕᓐᓂ, ᐃᖃᓗᐃᑦ ᐱᓗᐊᕐᓗᒍ ᑖᒃᑯᐊ ᐊᑐᕆᐊᖃᒻᒪᑕ 
ᐅᖓᓯᑦᑐᓕᐊᖅᐸᑐᑦ ᒪᑯᐊ ᖃᖓᑕᓲᓐ ᐊᓯᖏᓐᓄᑦ ᓄᓇᓄᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᑭᐅᒻᒪᓐ. ᑐᓴᓚᐅᕐᕋᒪ ᖃᖓᑭᐊᖅ 
ᑐᓴᖅᑎᑕᐅᕈᓘᔭᖃᑦᑕᕋᒪ ᑕᐃᒃᑯᐊ ᖃᖓᑕᓲᓐ ᖁᓚᐅᖃᑦᑕᖅᑐᓐ, ᖁᓚᐅᖅᑐᑦ ᐅᕝᕙᓘᓐᓃᑦ ᑕᕆᐅᑉ 
ᐊᑭᐊᓅᓐᖓᐅᔪᑦ ᐃᑲᔪᖅᑎᖃᖃᑦᑕᕐᒪᑕ ᒥᒃᕕᓐᓄᑦ, ᐊᔾᔨᒌᓄᑦ ᑭᓯᐊᓂ ᖁᓚᐅᑕᐅᔭᕋᖓᑦᑕ ᐊᑭᓖᖃᑦᑕᕐᒪᑕ 
ᖁᓚᐅᕐᓂᕐᒥᓄᑦ.  
 
ᑮᓇᐅᔭᑦ ᓇᒧᓐᖓᐅᖃᑦᑕᖅᐸᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐅᕝᕙᓘᓐᓃᑦ ᒪᐅᖓ ᓲᕐᓗ ᐊᑯᑭᑦᑐᓕᐊᓐᓂᖅᐸᑕ 
ᖁᓚᐅᕐᓗᑎᒃ ᓄᓇᕗᒻᒥ. ᑭᒃᑯᑦ ᑕᐃᒪ ᑮᓇᐅᔭᖅᑖᖅᑎᑕᐅᒐᔭᖅᐸᓐ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ Hᐊᑭᓐᔅ, Hᐋᑭᓐᔅᓯᖑᖏᑦᑐᖅ. 
ᑭᐅᔪᓐᓇᖅᑐᖅ ᑕᒪᑐᒧᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ Hᐋᑭᓐᔅ. 
 
Hᐋᑭᓐᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᓐᓇ ᑲᓇᑕᐅᑉ ᒐᕙᒪᒃᑯᖏᓐᓄᑦ ᑲᒪᒋᔭᐅᒪᑦ ᕿᓚ. ᑲᓇᑕᒥ 
ᐅᖃᐅᓯᖃᕈᑦᑕ ᑕᐃᒃᑯᐊ NavCanada-ᑯᑦ ᑮᓇᐅᔭᓂᒃ ᐱᖃᑦᑕᖅᑐᑦ. ᐱᔨᑦᑎᕐᓂᖏᓐᓄᑦ. ᑕᐃᒪᐃᑐᐃᓐᓇᐸᓗᑦᑎᐊᑦ 
ᑕᒪᒃᑯᓂᖓ ᖃᖓᑕᓲᓂᒃ ᑲᒪᔨᐅᕙᑦᑐᓐ. ᑮᓇᐅᔭᓕᐅᕈᑎᒋᔪᓐᓇᖏᑕᕗᑦ. 
 
ᑲᓇᑕ ᐊᑎᓕᐅᖃᑕᐅᓯᒪᒻᒪᑦ ᐸᓐᓇ ᐊᒡᒍᑐᖅᑕᐅᓯᒪᒻᒪᓐ ᑮᓇᐅᔭᓂᒃ ᑎᒍᓯᒍᓐᓇᖅᑐᓐ ᐅᖃᖅᑲᐅᒐᒪᓗ 
NavCanada-ᑯᑦ ᑮᓇᐅᔭᓂᒃ ᐱᓲᑦ ᑭᓯᐊᓂ ᐃᒪᓐᓇ ᒥᒃᕖᑦ ᐊᑐᓃᑦᑕᕐᓗᒋᑦ ᑲᒪᒋᔭᐅᔪᒪᖃᑦᑕᖏᒻᒪᑕ ᑲᓇᑕᐅᑉ 
ᒐᕙᒪᒃᑯᖏᑦ ᑭᓯᐊᓂ ᐊᖅᑯᑎᒋᓗᒋᑦ ᐊᒻᒪᓗ NavCanada-ᑯᑦ ᑕᒪᓐᓇ ᐋᖅᑭᓱᖅᑕᐃᒍᓐᓇᕋᔭᖅᑐᖅ. ᑕᐃᒃᑯᓄᖓᓕ 
ᐊᑭᓕᐅᑎᒋᖃᑦᑕᖅᑕᖏᓐᓅᖏᑦᑐᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ Hᐋᑭᓐᔅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖢᒍ ᒥᔅᑕ Hᐋᑭᓐᔅ ᑭᐅᒻᒪᓐ. ᓄᓇᕗᑦ ᒐᕙᒪᒃᑯᖏᑦ 
ᑮᓇᐅᔭᓂᒃ ᓂᖏᖅᑕᐅᑎᑖᕈᓐᓇᐸᖅᑲᐃ, NavCanada-ᑯᑦ ᐅᖃᖃᑎᒋᓚᐅᕐᓗᒋᑦ. ᑕᐃᒪᐃᑦᑐᓇᖅᐸᑕ ᑕᐃᒃᑯᐊ 
ᑮᓇᐅᔭᓕᐊᖏᑦ ᐊᑐᖅᑕᐅᔪᓐᓇᖅᐸᑦ ᓈᓚᐅᓯᕆᓂᕐᒧᑦ ᒥᒃᕕᒻᒥ ᐅᕝᕙᓘᓐᓃᑦ ᖃᓄᖅ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓄᓇᕗᑦ ᑮᓇᐅᔭᓕᐅᕈᑎᖃᕈᓐᓇᖅᑐᑦ 
ᑖᓐᓇ ᐊᖅᑯᑎᒋᓗᓂᔾᔪᒃ ᑭᓯᐊᓂ ᑲᑎᖅᓱᐃᓂᐊᕐᕈᑦᑕ ᑮᓇᐅᔭᓂᒃ ᑕᕝᕗᖓ ᑮᓇᐅᔭᒃᑯᕕᒻᒧᑦ 
ᑐᑦᑕᖅᕕᐅᖏᓐᓇᖅᐸᒃᑐᒨᑐᐃᓐᓇᕋᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᓕᕆᔨᒃᑯᖅᑲᐃ ᒥᓂᔅᑕᖓᑦ ᑕᐃᔅᓱᒥᖓ ᓈᓴᕐᒥᓂᑦ 
ᐊᑎᑲᐃᓐᓇᕐᓕ ᑮᓇᐅᔭᓂᑦ ᑕᑯᔪᒥᓈᓗᒻᒪᑦ. ᒪᑯᓄᖓᓕ ᒥᕝᕕᓐᓄᑦ ᐊᑐᖅᑕᐅᖁᕋᔭᕋᒃᑭᑦ ᑮᓇᐅᔭᓕᐅᕈᑎᖃᕐᓂᐊᕈᑦᑕ 
ᖃᖓᑕᓲᑦ ᖁᓚᐅᖃᑦᑕᕐᓂᖏᑦ ᐱᔾᔪᑎᒋᓪᓗᒋ. ᑖᓐᓇ ᒥᓂᔅᑕ ᖁᔭᓐᓇᒦᖅᐸᕋ ᑕᐃᒪᐃᓕᒻᒪᑦ ᐊᒻᒪᓗ ᑲᑎᒪᔨᕋᓛᑦ 
ᓂᕆᐅᑉᐳᑦ ᑕᒪᑐᒪ ᒥᔅᓵᓄᑦ ᑐᓴᖅᑎᑕᐅᑲᓂᕐᓂᐊᓂᕐᒥᓐᓂ.  
 
ᐊᒻᒪᓗ ᒪᒃᐱᒐᖅ K-18-ᒥᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᓂᑦ ᑕᐃᒃᑯᐊ ᓈᓚᐅᑎᖃᕐᕖᑦ ᓄᓇᓕᓐᓂ ᓯᓚᓐᓂᐊᖅᑏᑦ 
ᓈᓚᐅᑎᖃᕐᕕᖏᑦ 2009-ᒧᑦ. ᒥᓂᔅᑕᖃᐃ ᐅᓂᒃᑳᕈᓐᓇᖅᐸ ᑖᒃᑯᐊ ᓯᓚᓐᓂᐊᖅᑏᑦ ᓈᓚᐅᑎᖃᕐᕕᖏᑎᒍᑦ 
ᐊᖏᕈᑏᑦ ᖃᓄᐃᓕᖓᓕᕐᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑦᑎᐊᕈᐊᐃ ᑕᐃᓐᓇ ᕿᓂᑲᐃᓐᓇᕐᓂᐊᕋᒃᑯ 
ᓈᓴᐅᑦ. ᕼᐊᒻᒪᓚᒃᑯᑦ 6, ᕿᑭᖅᑖᓗᒻᒥ ᐊᑕᐅᓯᕐᓗ ᑭᕙᓪᓕᕐᒥ ᑕᐃᒃᑯᐊ ᑕᕝᕘᓈᓐᖏᑦᑐᑐᐊᖑᓪᓗᑎᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑭᐅᒻᒪᑦ. ᑖᓐᓇ ᒥᓂᔅᑕᕆᔭᐅᔪᖅ ᐅᓂᒃᑳᕈᓐᓇᖅᐹ 
ᓱᒻᒪᑕᐃᒃᑯᐊ 7 ᓄᓇᓖᑦ ᓯᓚᓐᓂᐊᖅᑏᑦ ᓈᓚᐅᑎᖃᕐᕕᖏᑎᒍᑦ ᐃᓚᐅᑎᑕᐅᓯᒪᓐᖏᓚᑦ ᒐᕙᒪᒃᑯᑦ 
ᐊᖅᑯᑕᐅᓪᓗᑎᑦ? ᖁᔭᓐᓇᒦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᕼᐊᒻᒪᓚᒃᑯᑦ ᑕᐃᒃᑯᓇᖓ ᑳᓐᑐᕌᓂᑦ 
ᐱᓯᒪᓚᐅᕋᓗᐊᕐᖢᓂᔾᔪ ᑭᓱᑐᐃᓐᓇᕐᒥᑦ ᐱᔾᔪᑎᖃᕐᖢᓂᑦ ᓴᒃᑯᑕᕕᓂᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖢᒍᓗ ᑭᐅᔪᖅ. ᑕᐃᒃᑯᐊ ᕼᐊᒻᒪᓚᒃᑯᑦ ᓴᒃᑯᐃᔭᕌᖓᒥᑦ 
ᓯᓚᓐᓂᐊᖅᑏᑦ ᓈᓚᐅᑎᖃᕐᕕᖏᑦᑕ ᒥᔅᓵᓅᖓᔪᓂᑦ ᑭᒃᑯᑦ ᑕᐃᒪ ᑕᐃᒃᑯᓇᖓ ᑎᒍᓯᓇᔭᖅᐸᑦ ᓄᓇᕗᑦ ᒐᕙᒪᒃᑯᖏᑦ 
ᐅᕝᕙᓘᓐᓃᑦ ᐊᓯᖏᓐᓂ ᐃᖅᑲᓇᐃᔭᖅᑎᑦᑎᖃᑦᑕᖅᐸᑦ ᒐᕙᒪᒃᑯᑦ ᑳᓐᑐᕌᑎᑦᑎᓂᒃᑯᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕼᐊᒻᒪᓚᒃᑯᑦ ᓴᒃᑯᐃᔭᕌᖓᑕ ᑳᓐᑐᕌᔅᓴᓂᑦ 
ᑕᖅᑳᕐᖓᑦ ᐱᔪᒪᔪᖃᕐᒪᖔᖅ ᕿᓂᓕᖃᑦᑕᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᑐᒍ ᒥᓂᔅᑕ ᑭᐅᒻᒪᑦ. ᑕᐃᒃᑯᐊ ᑕᖅᑳᖔᖅᑐᑦ 
ᑳᓐᑐᕌᖅᑎᑦ ᑖᒃᑯᓄᖓ 7-ᓄᑦ ᓄᓇᓕᓐᓄᑦ ᑕᕝᕙᓂ ᓄᓇᖃᕐᐹᑦ ᑳᓐᑐᕌᖅᑖᕐᕕᒋᓯᒪᔭᒥᓂᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖏᓂᒃᑯᐊ ᐄ, ᑕᕝᕙᓂ ᓄᓇᒦᑦᑐᑦ 
ᓄᓇᒥᓐᓂ ᓄᓇᓖᑦ ᐃᓚᖏᓪᓗ ᓯᓚᑖᓃᑦᑐᑎᑦ ᐊᔾᔨᒌᓐᖏᑦᑐᓂᑦ ᐋᖅᑭᓱᖅᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖢᒍᓗ ᑖᓐᓇ ᑭᐅᒻᒪᑦ. ᑕᐃᒃᑯᐊ ᕼᐊᒻᒪᓚᒃᑯᑦ 
ᓴᒃᑯᐃᓂᖅᐸᑕ ᑳᓐᑐᕌᒥᑦ ᐅᕝᕙᓘᓐᓃᑦ ᑳᓐᑐᕌᖃᕈᓐᓇᕈᓃᓂᖅᐸᑕ ᑮᓇᐅᔭᓂᑦ ᔭᒐᐃᕙᓪᓕᐊᖏᓪᓗᑦ ᑕᐃᒃᑯᐊᓕ 
ᑳᓐᑐᕌᖅᑕᐅᓯᒪᔪᑦ ᑕᕝᕙᓂ ᓄᓇᖃᓐᖏᑦᑐᖅ, ᖃᓄᖅ ᐊᐅᓚᑦᑎᔪᓐᓇᖅᐸᑦ ᑮᓇᐅᔭᓕᐅᓯᓐᓈᕐᓗᑎᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐊᔾᔨᒌᓐᖏᑦᑐᓂᑦ ᐱᔾᔪᑎᖃᕐᑐᑎᑦ 
ᑕᐃᒪᓐᓇ ᑲᑕᖃᑦᑕᖅᑐᑦ ᑮᓇᐅᔭᓂᑦ ᑮᓇᐅᔭᖁᑎᖏᖅᑲᐃ ᕼᐊᒻᒪᓚᒃᑯᓐᓄᑦ ᑐᓂᔭᐅᖃᑦᑕᖅᑐᑦ 
ᒥᑭᓂᖅᓴᐅᖃᑦᑕᕐᒪᑕᖃᐃᑦ ᑕᐃᒪᓐᓇ ᓇᒻᒥᓂᖅ ᑳᓐᑐᕌᖅᑎᐅᔪᑦ ᐅᕝᕙᓘᓐᓃᑦ ᓄᓇᓕᒻᒥᐅᑕᐃᑦ ᐅᕝᕙᓘᓐᓃᑦ 
ᓯᓚᑖᓂᒥᐅᑕᐃᑦ ᐱᓕᕆᐊᖃᓕᖅᐸᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐃᖏᕐᕋᔪᓕᕆᓂᖅ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) Transportation-ᒦᓂᑦᑎᓐᓂ ᑖᓐᓇ 
specifically program-ᑕᖃᖅᑑᔮᓐᖏᑦᑑᒐᓗᐊᖅ ᑭᓯᐊᓂ ᑕᒪᒃᑯᐊ policies ᒥᒃᓵᓄᑦ ᑐᕌᖓᒻᒪᑦ ᔪᒃᓴᐅᒻᒪᑕ 
ᑕᐃᑯᐊ airport ᓱᓇᑯᓗᐃᒻᒪᑯᐊ small craft harbour-ᒐᓚᐃᓪᓗ. ᐊᒻᒪᓗ ᑕᐃᒃᑯᐊ ᖃᓄᖅ ᑲᔪᓯᓂᐊᕐᒪᖔᑕ 
ᑮᓇᐅᔭᑦ ᐅᕝᕙᓘᓐᓃᑦ funding negotiating-ᐱᓯ ᓱᓕ ᑕᐃᒃᑯᐊ report-ᑯᓗᐃᑦ table-ᓯᒪᔭᓯ 
ᑕᑯᕋᓐᓂᑦᑎᐊᒻᒪᕆᒃᖢᑎᒃ. ᐊᒻᒪᓗ ᑕᐃᒃᑯᐊ 7 ᓴᓇᔭᐅᓇᔭᖅᑑᔮᖅᑐᑦ ᐅᖃᖅᑐᖃᕈᓐᓇᖅᐳᖃᐃ ᑕᐃᑲᓂ ᐅᑭᐊᒃᓵᒃᑯᑦ 
ᐱᓕᕆᐊᕆᓚᐅᖅᑕᖅᓴᕆᔭᕋᓗᐊᓯ ᑭᓯᐊᓂ report ᐱᐅᓂᒃᓯᒪᓚᐅᕐᒪᖔᖅ ᖃᐅᔨᒪᓐᖏᑕᕋ. ᑕᐃᒃᑯᐊ table-
ᓯᒪᔪᓪᓕ ᑕᐅᑐᕋᓐᓈᖅᖢᒋᑦ ᐅᓪᓗᒥ table-ᑕᐅᖅᑲᐅᔪᑦ ᐱᔪᒥᓇᖅᑐᒻᒪᕆᐊᓘᒻᒪᑕ. ᑕᐃᒪ ᒥᓂᔅᑕᖃᐃ 
ᓇᓕᖅᓯᑐᐃᓐᓇᖅ ᐅᓂᒃᑳᖅᑐᖃᕈᓐᓇᖅᐸ ᑕᐃᓐᓇ plan ᓇᓕᐊ ᓄᓇᓖᑦ ᓯᕗᓪᓕᐅᓇᔭᖅᑑᔮᕐᒪᖔᑦ ᓇᓕᐊᓗ 
ᓄᓇᓖᑦ next year ᐱᒋᐊᖅᑕᐅᓇᔭᕐᒪᖔᑕ ᖃᐅᔨᓂᐊᕐᓚᓕᖅᐱᓯᖃᐃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᐃᒪᕐᒥᐅᑕᓕᕆᔨᒃᑯᓪᓗ 
ᐊᖏᖃᑎᒌᓚᐅᖅᐳᒍᑦ ᑖᒃᑯᐊ 7 ᓄᓇᓖᑦ ᓴᓇᕝᕕᐅᓂᐊᖅᐸᑕ ᑕᒫᓂ $40-ᒥᓕᐊᓂᒃ ᐊᑭᖃᕋᔭᕋᓱᒋᓪᓗᒍ ᑖᒃᑯᐊᓗ 
ᐃᒪᕐᒥᐅᑕᓕᕆᔨᒃᑯᑦ ᐋᑐᕚᒥ ᒫᓐᓇ ᕿᓂᖅᑐᑦ ᑖᒃᑯᓂᖓ $40-ᒥᓕᐊᓂᑦ, ᑕᒪᒃᑯᓂᖓ ᓴᓇᔾᔪᑕᐅᓇᔭᖅᑐᓂᒃ 
ᓇᓕᐊᓪᓚᕆᒃ ᓯᕗᓪᓕᐅᓇᔭᕐᒪᖔᑦ ᒫᓐᓇ ᐅᖃᕈᓐᓇᖏᑦᑐᖓ. ᓇᓗᓇᐃᖅᓯᒪᖏᓐᓇᖅᑑᒐᓗᐊᖅ ᑕᐃᒃᓱᒪᓂ 
ᓴᖅᑭᑎᓚᐅᖅᑕᑎᓐᓂᑦ ᓇᓕᐊ ᓱᕗᓪᓕᐊᔪᓐᓇᕋᔭᖅᑰᕐᒪᖔᑕ ᓇᓕᐊ ᓴᓇᔭᐅᓇᔭᖅᑰᕐᒪᖔᑕ 
ᑕᐃᒪᓐᓇᐃᓕᐅᖅᓯᒪᑐᐃᓐᓇᕐᒪᑦ. ᑭᓯᐊᓂ ᐃᓱᒪᓐᓇᖅᓯᒪᓗᐊᖅᑐᖅ ᑕᐃᔅᓱᒪᓂ ᑎᑎᕋᖅᑕᐅᓕᖅᑎᓪᓗᒍ 
ᐱᕙᓪᓕᐊᔪᓕᕆᓂᕐᒧᑦ ᓇᓕᐊ ᐊᑦᑐᐃᓐᓂᖃᖅᐹᓪᓕᖅᑐᕐᓗᐊᖅ, ᐊᑦᑐᐃᓂᖃᕐᓗᐊᖅᑐᖅᑕᐅᔪᓪᓗᐊᖅ 
ᐅᔭᕋᓐᓂᐊᕐᓂᕐᒧᓪᓘᓐᓃᑦ ᐃᖃᓗᓕᕆᓂᕐᒧᓪᓘᓐᓃᑦ ᓄᓇᓕᐅᑉ ᐱᔭᕆᐊᖃᖅᑕᖓᓄᓪᓘᓐᓃ boater safety 
improvement needed for resupply funds available (ᑐᓵᔨᑎᒍᑦ) ᑖᒃᑯᐊ ᑮᓇᐅᔭᑦ ᐊᑐᐃᓐᓇᐅᑎᑕᐅᒻᒪᑕ 
(ᑐᓵᔨᑎᒍᑦ ᓄᖅᑲᖅᑐᖅ) ᖃᓄᖅᑑᕈᑎᒋᔭᐅᓯᒪᔪᖅ. ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᒥᓂᔅᑕ. ᑕᐃᒃᑯᐊᓗ ᐃᖅᑲᓇᐃᔭᖅᑎᑎᑦ ᐱᓕᕆᖃᑕᐅᖃᑦᑕᓚᐅᕐᓂᖅᐸᑕ ᑖᒃᑯᐊ planning-
ᑎᓪᓗᒋᑦ ᖁᔭᓐᓇᒦᒃ, ᑕᐃᓐᓇ report ᑕᑯᕋᓐᓂᖅᑎᐊᖅᑐᖅ. ᒥᓂᔅᑕᓕ ᓇᓗᓕᐅᖅᑲᖏᑦᑎᐊᕋᑦᑕᓕ ᓇᓕᐊ 
ᓯᕗᓪᓕᐅᓇᔭᕐᒪᖔᑦ, ᑕᐃᓐᓇ ᓯᕗᓪᓕᐅᓂᐊᖅᑐᓂ ᐃᓕᔭᐅᓯᒪᓐᓂᖏᑉᐸᑦ ᑲᖏᖅᖠᓂᖅ 
ᓯᕗᓪᓕᐅᑐᐃᓐᓇᕆᐊᖃᑦᑎᐊᕐᒪᑦ ᑕᐃᓱᖓ ᓇᓗᓕᐅᖅᑲᓐᓂᕈᕕᑦ ᖄᖓᓄᑦ ᐃᓕᒋᐊᕐᓂᐊᖅᐸᐃᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪᒥᐊᓇᐅᒐᓗᐊᖅ ᑲᖏᖅᖠᓂᖅ ᑖᒃᑯᓇᓂ ᑕᐃᔭᐅᓯᒪᓐᖏᒻᒪᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒃᑯᐊ ᐅᖃᓕᒫᒐᔅᓴᑦᑎᐊᕚᓗᐃᑦ members-ᖑᔪᓄᑦ 
ᓄᓇᓕᕋᓛᓃᓐᖔᖅᑐᓄᑦ ᐊᖏᕐᕋᕆᐊᕈᑎᒃ ᓇᒃᓴᖅᑕᐅᖁᓪᓚᕆᑦᑕᒃᑲ ᑕᐃᒃᑯᐊ information-ᑎᐊᕙᓪᓚᕆᐅᒻᒪᑕ 
designs-ᖃᖅᑐᑎᓪᓗ communities ᑐᓚᑦᑕᕐᕕᐅᒐᔭᖅᑐᑦ ᐊᒻᒪᓗ ᐅᖅᑯᐊᖃᓐᖏᓗᐊᖅᑐᑦ. ᑭᓯᐊᓂ 
ᐃᒃᓯᕙᐅᑕᖅᐳᑦ ᑕᐃᒪᐃᑦᑐᖅᑖᕈᒪᖅᑰᓐᖏᑦᑐᖅ ᑕᐃᑲᓂ ᑖᓐᓇ ᖃᐅᔨᒪᓂᐊᖅᐸᐃᑦ.  
 
ᐅᓇ ᐊᐱᖅᑯᑎᒋᒃᑲᓐᓂᕈᒪᔭᕋᓕ, ᐃᒃᓯᕙᐅᑖᖅ federal government-ᑯᓐᓄᑦ ᐃᑉᐸᔅᓵᓂ ᐅᖃᓚᐅᕋᓗᐊᖅᑐᖓ 
ᓂᐸᐃᑦᑐᐊᓘᕕᑕ ᓲᖅ ᒐᕙᒪᓐᖑᓪᓗᑕ? ᓂᐸᐃᒃᑯᑦᑕ ᐃᒻᒪᖃ federal government ᐋᖅᑭᑉᐳᑦ, ᓈᒻᒪᑉᐳᑦ 
ᑕᐃᒪᐃᓕᓂᐊᓪᓚᑦᑖᖅᑑᔮᕐᒪᑦ, ᓱᓕᔫᒻᒪᓪᓗ ᑕᒪᓐᓇ. Federal government-ᑯᑦ ᐱᔫᒥᓵᕆᓚᐊᕐᒪᑕ 
ᑐᓚᑦᑕᕐᕕᖃᕐᓂᐊᕐᒪᑦ, ᐅᒥᐊᕐᔪᐊᓪᓗ ᒪᑯᐊ ᓯᑯᓯᐅᑏᑦ, ᐃᖃᓗᓐᓂᓗᒡᒎᖅ ᑐᓚᑦᑕᕐᕕᑦᑖᕈᒪᔪᑦ. ᑕᒪᒃᑯᐊᓕ 
ᓂᕈᐊᖅᑕᐅᓯᒪᔫᒐᓗᐊᑦ ᐃᖃᓗᓐᓄᑦ ᐊᒃᓱᕈᓗᐊᖅᑑᔮᒥᒐᑎᒃ ᑕᒪᑐᒥᖓ, ᓲᖃᐃᒻᒪ ᓱᓇᑖᓐᖏᓕᒑᔫᔮᓕᕐᒥᒐᑦᑕ.  
 
ᑕᐃᒃᑯᐊᖃᐃ conservatives-ᑯᒃ ᒐᕙᒪᓐᖑᒻᒪᑕ transportation-ᒧᑦ marine transportation-ᒨᖅᐸᐅᒐᓗᐊᖅ 
ᑕᒪᒃᑯᐊ. Security-ᖑᒐᓗᐊᖅᐸᑦ ᓂᕕᖓᒃᐸᑦ ᑎᑎᕋᓚᐅᖅᓯᒪᓐᖏᑦᑎᐊᖅᐹᑦ communicate-
ᓚᐅᖅᓯᒪᓐᖏᑦᑎᐊᖅᐹ ᐃᓕᔅᓯᓐᓄᑦ ᖃᓄᐃᓕᖓᓂᐊᕐᒪᖔᕐᒥᒃ ᑕᐃᒃᑯᐊ campaign promises-ᖑᔪᕕᓃᑦ 
ᒥᒃᓵᓄᑦ?  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ, ᒥᓂᔅᑕ ᓯᒪᐃᓚᒃ.  
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ'ᓇ, ᐃᒃᓯᕙᐅᑖᖅ, ᐱᔫᓪᓗᐊᓕᑐᐊᕋᖓᒪ ᑕᑯᔭᖃᑐᐊᕋᖓᒪ ᓇᓪᓕᐊᓂᒃ ᐊᑐᕚᒥ 
ᒥᓂᔅᑕᓂᒃ ᑕᒪᒃᑯᐊ ᐅᖃᐅᓯᕆᓐᓇᐸᑉᐸᒃᑲ ᓄᓇᕘᒥ ᐱᔭᕆᐊᖃᖅᑕᕗᑦ. ᑭᓯᐊᓂ ᑕᖅᑭᓂ ᖄᖏᕐᑐᓂ 
ᓯᕗᓂᖃᓗᐊᓚᐅᕋᑦᑕ ᑕᐃᓐᓇ ᓄᑖᓐᖑᖁᑉᓗᒍ TFF agreement. ᑕᒪᑐᒥᖓ ᓯᕗᓂᖃᓪᓗᐊᕐᔪᐊᓚᐅᕋᑉᑕ ᑕᕝᕙᓂ 
ᑕᖅᑭᓐᓂ ᓇᒡᒍᓐᓂ ᐱᖓᓱᓂᓗᑭᐊᖅ ᖄᖏᖅᑐᓂᒃ. ᖃᐅᔨᑦᑕᕐᓯᒪᒋᕗᖓᑉᑕᐅᖅ ᒥᓂᔅᑑᖃᑎᒋᔭᑉᓂᒃ 
ᐊᑐᕚᒥᓕᑐᐊᕋᖓᒥᒃ ᑕᒪᒃᑯᓂᖓ ᑐᓚᑦᑕᕐᕕᓐᓂ ᐊᓯᖏᓐᓂᓪᓗ ᐅᖃᐅᓯᖃᖅᑐᑦ ᓴᖑᓐᓂᐊᕈᑎᖃᖅᑐᑦ, 
ᑎᑎᕋᐅᓯᕆᓚᐅᖅᐸᒃᖢᑎᒍᓗ. 

ᑕᒪᒃᑯᐊ ᓂᐸᐃᔾᔪᑎᒋᓐᖏᑕᕗᑦ. ᑭᓯᐊᓂ ᑕᐃᓐᓇ ᒥᓂᔅᑕᐅᔪᖅ ᑕᒪᑐᒧᖓ ᐅᕙᑉᓄᑦ ᐅᓂᒃᑳᒪᓚᐅᕐᓯᒪᓐᖏᑐᖅ ᓱᓕ 
ᖃᓄᕐᓕ ᑖᒃᑯᐊ ᐃᓱᒪᒋᔭᖃᓕᕐᒪᖔᑉᑖ ᒐᕙᒪᒋᓕᖅᑕᕗᑦ ᒫᓐᓇᐅᔪᖅ ᑐᓚᑦᑕᕐᕕᓪᓘᓐᓃᑦ ᓱᓇᓪᓘᓐᓃᑦ 
ᐅᖃᐅᓯᕆᑦᑕᕐᓯᒪᔪᑦ ᒥᒃᓵᓄᑦ. ᒪ'ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᖅᖢᒍ ᒥᓂᔅᑕ ᑕᐃᒃᑯᐊ ᓂᓪᓕᐅᑕᐅᒍᓐᓇᕆᐊᖃᓪᓚᕆᒻᒪᑕ ᓇᓕᐊᑦᑕᑭᐊᖅ 
ᒥᓂᔅᑕᑉ ᐱᓕᕆᐊᓪᓚᕆᖓ, ᑭᓯᐊᓂᓕ ᐃᓱᒪᕗᖓ ᐃᒡᕕᑦ as a Minister of Transportation ᑕᒪᒃᑯᐊ 
briefing documents-ᓗ ᐊᒻᒪ strategies ᐱᓕᕆᐊᕆᑦᑕᕋᑦᓯᐅᒃ ᓇᓗᓇᖏᒃᖢᓂ. Premier 
ᐱᓕᕆᐊᕆᓂᐊᕋᓗᐊᕐᓂᕐᐸᖏᑦ. 
 
ᑭᓯᐊᓂ ᐆᒥᖓ ᐅᖃᕈᒪᔪᖓᐃ, ᐊᖏᖃᑎᒌᒃᑐᐃᓐᓇᐅᖅᑰᕋᑦᑕ Arctic Sovereignty ᐊᓯᐅᓚᓐᖏᒻᒪᑦ, 
ᐳᐃᒍᖅᑕᐅᔾᔮᒐᓂᓗ, ᐱᒋᐊᒃᑲᓐᓂᕆᐊᖃᕐᒪᑦ ᑕᒪᓐᓇ ᓄᖅᑲᐅᔾᔭᐅᖁᓐᖏᒃᑎᐊᓪᓚᕆᒃᖢᒍ ᑖᓐᓇ ᐱᔾᔪᑎᒋᓪᓗᒍ 
ᐊᐱᕆᒐᒃᑭᑦ. ᑕᒪᓐᓇᖃᐃ ᖃᖓᓕᒫᖅ transport minister-ᒐᓚᓐᓄᓪᓗ Arctic sovereignty part 
ᐱᔾᔪᑎᒋᓪᓗᒍ ᐱᕚᓪᓕᕆᐊᖃᕋᑦᑕ.  
 
ᑖᓐᓇ ᑕᐃᒪᐃᒐᓱᐃᓐᓇᕈᕕᑦ ᓄᓇᕗᑦᒥᐅᓄᑦ ᖁᕕᒋᔭᓪᓚᕆᓇᔭᖅᑐᖅ ᐱᓗᐊᖅᑐᒥᓪᓗ ᑕᒃᐹᓂ ᖁᑦᑎᒃᑐᕐᒥᐅᑦ ᒫᓂᓕ 
Hudson Bay-ᒥᐅᑎᒍᑦ ᐃᓱᒫᓗᓐᓇᖏᓐᓂᕐᓴᐅᓲᖅ Arctic sovereignty. ᑭᓯᐊᓂ ᖃᐅᔨᒪᔪᒍᑦ ᓄᓇᕗᑦ ᐃᓚᖓ 
ᐃᑲᔪᕐᑐᖅᑕᐅᒃᑲᓐᓂᕆᐊᖃᕐᒪᑦ ᑕᒪᓐᓇᖃᐃ ᑲᔪᓯᑎᓐᓇᓲᐃᓐᓇᕐᑑᓪᓗᐊᖅᐱᐅᒃ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ'ᓇ, ᐃᒃᓯᕙᐅᑖᖅ. ᐃᖏᕐᕋᔪᓕᕆᓂᕐᒥᒃ ᐱᕙᓪᓕᐊᔪᓕᕆᓂᕐᒥᓪᓗ ᐊᒡᓛᑦ 
ᐅᖃᐅᓯᖃᓕᑐᐊᕋᖓᒪ ᐊᑐᕚᒥ, ᑎᑎᕋᐅᓯᖃᓕᑐᐊᕋᖓᒪᓘᓐᓃᑦ ᑕᒪᓐᓇ ᐅᖃᐅᓯᕆᖃᑕᐅᖏᓐᓇᕐᐸᕋ, 
ᐅᖃᐅᓯᕆᖃᑕᐅᖏᓐᓇᕐᓂᐊᕐᖢᒍᓗ ᑕᒪᓐᓇ ᖁᑦᓯᒃᑐᒥ ᑲᓇᑕᒥᐅᑕᐅᓂᖅ Arctic soveignty ᖃᐅᔨᒪᑉᓗᖓᓗ 
ᓯᕗᓕᖅᑎᑉᑕ ᑕᒪᓐᓇ ᐊᒃᓲᕈᑎᒋᓐᓇᕐᑕᖓ ᐊᑐᕚᒥ ᐅᖃᐅᓯᕇᓐᓇᑕᖓ ᐅᖃᐅᓯᕇᓐᓇᕐᓂᐊᕐᖢᓂᐅᒃᑕᐅᓗ 
ᑐᓐᖓᕕᒋᕕᔾᔪᐊᕋᑉᑎᒍ ᓄᓇᕗᖕᒥᐅᑕᐅᓪᓗᑕ. ᑕᒪᓐᓇ ᓂᐸᐃᔾᔪᑎᒋᓚᐅᓐᖏᑕᕗᑦ. ᒪ'ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. K-17. (ᑐᓵᔨᒃᑯᑦ) ᐱᕙᓪᓕᐊᔪᓕᕆᓂᖅ ᐃᖏᕐᕋᔪᓕᕆᓂᕐᓗ. ᐃᖏᕐᕋᔪᓕᕆᓂᖅ. 
ᐊᐅᓚᓂᕐᒧᑦ ᐋᖅᑭᐅᒪᓂᕐᒥᓗ. $17,395,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᑎᓕᕐᒥᑕ K-4-ᒧᑦ. ᐱᕙᓪᓕᐊᔪᓕᕆᓂᖅ ᐃᖏᕐᕋᔫᓕᕆᓂᕐᓗ. ᑮᓇᐅᔭᑦ 
ᐊᑐᖅᑕᐅᓚᐅᕐᑐᑦ. ᑲᑎᓪᓗᒋᑦ ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ. $50,296,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐱᐊᓂᖕᒪᑖ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ, ᒥᔅᑕ ᓱᕕᒐᒃ, ᒥᔅᑕ ᑳᒻᐳᓪ, ᐊᒻᒪ ᒥᔅᑕ ᕼᐊᑭᖕᔅ.  
 
(ᑐᓵᔨᑎᒎᕈᓐᓃᖅᑐᖅ) ᑭᖑᓪᓕᕐᐹᒥ ᐅᖃᕈᒪᒍᕕᑦ ᐅᖃᑲᐃᑦᓇᕆᑦ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ'ᓇ, ᐃᒃᓯᕙᐅᑖᖅ. ᑕᐃᒃᑯᐊ ᖃᐅᔨᒋᐊᓐᓂᐊᓚᐅᕐᑕᕗᑦ ᑎᑎᕋᖅᑕᐅᓗᒃᑖᕐᒪᑕ 
ᖃᐅᔨᒋᐊᓐᓂᐊᕐᐸᕗᑦ ᐅᖃᐅᓯᕆᔭᖅᐳᑦ ᓇᓗᓇᐃᔭᕈᒫᖅᐳᖑᓪᓗ ᐃᓕᑉᓯᓐᓄᑦ, ᐃᒃᓯᕙᐅᑖᖅ ᑖᒃᑯᐊ 
ᐃᖅᑲᓇᐃᔭᖅᑎᕗᑦ ᒪ'ᓇᐅᕗᑦ ᐃᑲᔪᒃᓯᐊᓚᐅᕐᒪᑕ ᑭᐅᑦᑕᓯᐊᕐᒪᑕᓗ. ᑕᐃᓐᓇᓗ ᐃᓚᒋᓚᐅᕐᑕᕋᓗᐊᕗᑦ 
ᓇᓗᓇᐃᕈᒪᑐᐃᓐᓇᐸᕋ ᓂᑉᓕᖅᑎᓐᖏᐅᑕᐃᓐᓇᕐᖢᒍᓗ ᓯᐅᕆ ᕈ ᑕᐅᓇᓂᖃᑕᐅᔪᓐᓇᓚᐅᕐᒪᑦ ᒪ'ᓈᖅᐸᕗᑦ. ᒪ'ᓇ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒫᓐᓇ ᐊᓯᐊᓅᕆᐊᓚᐅᓐᖏᓂᑦᑎᓐᓂ ᓄᖅᑲᖓᑲᐃᓐᓇᕐᓂᐊᖅᑐᒍᑦ 20 ᒥᓂᑦ. 
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 17:14ᒥ ᐊᒻᒪ ᐱᒋᐊᒃᑲᓂᖅᑐᑎᒃ 17:39ᒥ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᒪᒋᐊᓕᕐᒥᑕ. ᑕᐃᒪ ᒥᓂᔅᑕ ᓯᒪᐃᓚᒃ ᑮᓇᐅᔭᓕᕆᔨᒃᑯᓐᓂ ᒪᑐᐃᕈᑎᒥᓂᒃ 
ᐅᖃᓕᒫᖁᓪᓗᒍ. ᒥᓂᔅᑕ ᓯᒪᐃᓚᒃ. 
 
ᒪᓕᒐᒃᓴᖅ 01 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2007-08 – ᑮᓇᐅᔭᓕᕆᔨᒃᑯᑦ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᒃᐳᖓ ᑲᑎᒪᑐᐃᓐᓇᖅᑎᑕᐅᒍᓐᓇᕋᒪ 
2007-08 ᐊᑐᕈᒫᕐᓂᐊᖅᑐᑦ ᐸᕐᓇᐅᑎᒋᔭᐅᓯᒪᔪᓪᓗ ᐱᓕᕆᓂᕐᒧᑦ ᑮᓇᐅᔭᓕᕆᔨᒃᑯᓐᓄᑦ ᐅᖃᐅᓯᕆᓂᐊᖅᑎᓪᓗᒋᑦ. 
 
ᑕᐃᒪ 2007-08-ᖑᑎᓪᓗᒍ ᑮᓇᐅᔭᓕᕆᔨᒃᑯᑦ ᐱᓕᕆᐊᖃᕐᓂᐊᐳᑦ ᐱᓕᕆᐊᖃᐃᓐᓇᕐᓗᑎᑦ ᐊᐅᓚᑦᑎᓯᐊᕈᒪᓗᑎᑦ 
ᑮᓇᐅᔭᓂᑦ ᐊᐅᓚᑕᒥᓂᑦ ᒐᕙᒪᒃᑯᓐᓂ ᑕᒪᒃᑯᐊᓗ ᑎᒥᐅᔪᓄᑦ ᐊᒻᒪᓗ ᐊᑲᐅᓯᕚᓪᓕᖁᓪᓗ ᑕᒪᓐᓇ ᒐᕙᒪᒃᑯᑦ 
ᑮᓇᐅᔭᖁᑎᖏᑦ ᑲᑎᑕᐅᓯᒪᑎᓪᓗᒋᑦ ᐅᓂᒃᑲᕈᑕᐅᖃᑦᑕᖁᓪᓗᒋᑦ ᑮᓇᐅᔭᖅᑖᒃᑲᓐᓂᖃᑦᑕᖁᓪᓗᒋᓪᓗ ᓄᓇᕗᒻᒥᐅᑦ.  
 
ᑕᐃᒪ ᓴᓐᖏᓕᖅᐹᓕᕐᓂᖅ ᑮᓇᐅᔭᑦ ᐊᐅᓚᑕᐅᓂᖏᑦ ᑕᒪᓐᓇ ᐅᓄᖅᓯᒋᐊᖅᓯᒪᓐᖏᑦᑐᖅ ᑮᓇᐅᔭᖁᑎᒋᓂᐊᖅᑕᕗᑦ 
ᐱᓕᕆᐊᕆᔪᒪᔭᖅᐳᑦ ᐱᓕᕆᐊᕌᓂᒍᒪᓪᓗᒋᑦ. 2007-08 ᐱᓕᕆᐊᖃᐃᓐᓇᕐᓗᑕ ᓴᓐᖏᓂᖅᑖᕐᓗᑎᑦ 
ᐱᓕᕆᐊᖃᕐᓂᐊᕆᕗᒍᑦᑕᐅᖅ ᓯᓚᑖᓄᑦ. ᑕᐃᒪ ᐃᑲᔪᖃᑦᑕᓂᐊᖅᐳᒍᑦ ᐃᖅᑲᓇᐃᔭᕐᕕᒋᔭᖏᓐᓂ ᒐᕙᒪᒃᑯᑦ ᐊᒻᒪᓗ 
ᐅᓂᒃᑳᕈᑎᒋᖃᑦᑕᕐᓗᒋᑦ. ᒫᓐᓇᐅᓂᖓᓂ ᑖᒃᑯᐊ ᐅᓂᒃᑳᖅᑕᐅᓯᒪᔪᑦ ᑮᓇᐅᔭᓂᑦ ᓴᓐᖏᓕᖅᐹᓕᑎᑕᐅᓂᐊᖅᐳᑦ 
ᐊᒻᒪᓗᑦᑕᐅᖅ ᐊᕐᕌᒍᓂᑦ ᐱᖓᓱᐃᖅᑕᕐᓗᑎᑦ ᑕᐃᒪᓐᓇ ᐊᕐᕌᒍ ᓄᓐᖑᐊᓂ ᐅᓂᒃᑳᖅᑕᐅᖃᑦᑕᕐᓗᑎᑦ 
ᑮᓇᐅᔭᖁᑎᒋᔭᐅᔪᑦ ᒐᕙᒪᒃᑯᓐᓄᑦ ᐊᒻᒪᓗ ᑖᒃᑯᐊ ᑮᓇᐅᔭᕆᔭᐅᓚᐅᐱᓪᓚᑦᑐᑦ. 
 
ᑕᐃᒪ ᑯᐊᐳᕆᓴᒃᑯᓐᓄᑦ ᑲᑎᒪᔨᒋᔭᐅᔪᑦ ᑖᒃᑯᐊ ᐱᓕᕆᖃᑎᒋᑦᓯᐊᖏᓐᓇᓂᐊᖅᐸᕗᑦ ᐃᑲᔪᖅᑐᖃᑦᑕᕐᓗᒋᓪᓗ 
ᑲᔪᓯᑦᑎᐊᕈᓐᓇᖁᓪᓗᒋᑦ. ᑯᐊᐳᕆᓴᕆᔭᐅᔪᑦ ᐱᓕᕆᖃᑎᖃᕐᓂᐊᖅᐳᑦ ᑖᒃᑯᓂᖓ ᐊᓯᖏᓐᓂ ᑎᒥᐅᔪᓂᑦ ᑕᒪᒃᑯᐊ 
ᑮᓇᐅᔭᑦ ᐅᓂᒃᑳᖅᑕᐅᑦᓯᐊᕈᓐᓇᖃᑦᑕᖁᓪᓗᒋᑦ ᒐᕙᒪᒃᑯᑦ ᑮᓇᐅᔭᖁᑎᓕᒫᖏᓐᓄᑦ. ᑕᐃᒪ ᐅᓄᖅᓯᒋᐊᖅᓯᓂᐊᖅᐳᒍᑦ 
ᑖᒃᑯᓂᖓ ᒐᕙᒪᒃᑯᑦ ᐃᓗᐊᓂ ᑮᓇᐅᔭᓂᑦ ᑕᒪᖅᓯᒪᔪᖅᓯᐅᖃᑦᑕᕐᓂᕆᔭᑦᑎᓐᓂ ᐊᑲᐅᓯᕚᓪᓕᑎᑕᐅᔪᓐᓇᖁᓪᓗᒋᑦ 
ᑖᒃᑯᐊ ᑮᓇᐅᔭᑦ ᑎᑎᖅᑲᓕᕆᔪᑦᑕᐅᖃᑦᑕᑐᓪᓗ ᒪᓕᒐᖏᑦ.  
 



ᐱᖓᑦᓯᖅ, ᒫᑦᓯ 28, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᒻᒪᓗᑦᑕᐅᖅ ᓂᕆᐅᒋᔭᖃᖅᐳᒍᑦ ᐅᖃᓪᓚᖃᑎᖃᐃᓐᓇᖃᑦᑕᓂᐊᖅᖢᑕ ᑕᒪᖅᓯᒪᔪᖅᓯᐅᑎᓂᑦ ᑲᓇᑕᒥ ᑖᒃᑯᐊ 
ᖃᐅᔨᓴᕐᓂᕆᔭᖅᐳᑦ ᓯᓚᑖᒍᑦ ᐊᒻᒪᓗ ᐱᓗᐊᖅᑐᒥ ᑖᒃᑯᐊ ᐃᑲᔪᖃᑦᑕᕐᓗᒋᑦ ᑖᒃᑯᐊ ᑕᒻᒪᖅᓯᒪᔪᖅᓯᐅᑎᐅᑉ 
ᐃᖅᑲᓇᐃᔮᕆᖃᑦᑕᖅᑕᖏᑦ ᑕᐃᒪᓐᓇ ᖃᐅᔨᓴᖃᑦᑕᕐᓗᒋᑦ ᑮᓇᐅᔭᑦ ᖃᐅᔨᓴᓐᖏᓂᖅᓴᐅᖃᑦᑕᖁᓪᓗᒋᑦ. ᑖᒃᑯᐊ 
ᓯᕗᓪᓕᖅᐸᐅᑎᑕᐅᓂᐊᖅᑐᑦ ᐸᕐᓇᓯᒪᒍᑎᒋᔭᑦᑎᓐᓂ ᐃᒪᓐᓇ ᑕᑯᔅᓴᐅᑎᑦᑎᓂᖅᓴᐅᓂᐊᖅᐳᒍᑦ 
ᓵᑕᐅᔪᔅᓴᐅᓂᖅᓴᐅᓗᑕᓗ ᐊᐅᓚᑦᑎᑎᐊᕐᓗᑕᓗ ᐃᖅᑲᓇᐃᔭᕐᕕᑎᓐᓂ ᑎᒥᐅᔪᓂᓗ ᐊᓯᖏᓐᓂ. 
 
ᐃᒃᓯᕙᐅᑖᖅ, ᑕᐃᒪᓗ ᖁᕕᐊᓱᒃᐳᒍᑦ ᓴᖅᑭᑎᑦᑎᔪᓐᓇᕋᑦᑕ ᑖᒃᑯᓂᖓ ᑮᓇᐅᔭᓂᑦ ᓈᑉᐸᓪᓕᐊᑎᓯᒪᑎᓪᓗᒋᑦ 
ᑮᓇᐅᔭᑦ ᐊᒻᒪᓗᑦᑕᐅᖅ ᑕᐃᒪᓐᓇ ᐊᑐᕈᒫᕐᓂᐊᖅᑐᓂᑦ ᑲᒪᒋᔭᖃᖅᑎᓪᓗᑕ ᐃᓚᐅᑎᑦᑎᕗᒍᑦ. ᑕᐃᒪᓐᓇ 2007-08 
ᐱᓕᕇᓐᓇᓂᐊᖅᐳᒍᑦ ᑕᒪᒃᑯᐊ ᑲᑎᑕᐅᓯᒪᔪᑦ ᑮᓇᐅᔭᑦ ᐊᑐᖃᑦᑕᕐᓗᒋᑦ ᐊᒻᒪᓗ ᐱᒋᐊᕐᓂᐊᖅᐳᒍᑦ ᒫᓐᓇᐅᔪᒥᑦ 
ᐸᕐᓇᖅᓯᒪᒍᑎᒋᔭᖅᐳᑦ ᑕᐃᒪᓐᓇ ᐊᑐᖅᐸᓪᓕᐊᓪᓚᕆᖃᑦᑕᖁᓪᓗᒋᑦ. ᓂᕆᐅᒃᐳᖓ ᑕᐃᒃᑯᐊ ᑲᑎᒪᔩᑦ 
ᐅᖃᐅᑎᖃᑦᑕᕐᓂᐊᕋᒃᑭ ᐱᓕᕆᐊᕆᓯᒪᓪᓚᕆᓕᕈᑦᑎᒍ ᖃᐅᔨᓴᕈᑎᒋᖃᑦᑕᕐᓗᒋᓪᓗ ᖃᓄᖅ ᑕᒪᓐᓇ ᐱᒻᒪᕆᐅᔪᑦ 
ᐸᕐᓇᐅᑎᒋᔭᐅᒋᐊᖃᕐᓯᒪᓂᖏᑦ. 
 
ᐊᒻᒪᓗ ᖁᕕᐊᓱᑦᓯᐊᓚᐅᖅᐳᒍᑦ ᓄᓇᕗᑦ ᐊᔾᔨᐅᖏᑦᑐᑦ ᐱᒍᒪᔭᖏᑦ ᐃᓕᑕᕆᔭᐅᓚᐅᕐᒪᑕ ᑲᓇᑕᐅᑉ ᒐᕙᒪᒃᑯᖏᓐᓄᑦ 
ᓇᒡᒐᔾᔭᐅᓚᐅᖅᑐᒥ. ᑖᒃᑯᐊ ᐅᑯᐊ ᓱᕐᓗ ᐊᖏᕈᑎᓕᐅᕈᑕᐅᖃᑦᑕᖅᑐᑦ ᑮᓇᐅᔭᖅᑖᕐᓂᕐᒧᑦ ᑲᓇᑕᐅᑉ ᒐᕙᒪᒃᑯᖏᓐᓂ 
$38 ᒥᓕᐊᓐ ᐅᓄᖅᓯᒋᐊᖅᑕᐅᓚᐅᕐᒪᑕ. ᐊᔾᔨᐅᓐᖏᑦᑐᑦ ᑖᒃᑯᐊ $23 ᒥᓕᐊᓐᓂᑦ ᐅᓄᖅᓯᒋᐊᖅᑕᐅᓂᐊᕐᓗᑎᑦ 
ᐊᕐᕌᒍᓄᑦ 7-ᓄᑦ ᐃᑲᔪᖅᑕᐅᑲᓐᓂᕈᓐᓇᖁᓪᓗᑕ ᑮᓇᐅᔭᓂᑦ ᐱᖁᑎᔾᔪᐊᓕᐅᕈᑎᔅᓴᑎᓐᓂ $25 ᒥᓕᐊᓐ ᐊᕐᕌᒍᑕᒍᓄᑦ 
7-ᓄᑦ. 
 
ᐊᒻᒪᓗᑦᑕᐅᖅ ᐃᒃᓯᕙᐅᑖᖅ, ᑕᐃᒪ ᐱᓕᕆᐊᖃᐃᓐᓇᖅᐳᒍᑦ ᐃᑲᔪᖃᑦᑕᕈᒪᓪᓗᑕ ᒐᕙᒪᒃᑯᓐᓂ ᒐᕙᒪᑐᖃᒃᑯᓐᓂ 
ᐱᒍᒪᔭᑦᑎᓐᓂ. ᑕᒪᓐᓇ ᐊᖏᕈᑎᒋᔭᐅᓂᐊᖅᑐᖅ ᑖᓐᓇ ᓯᕗᓪᓕᖅᐹᖑᓂᐊᖅᐳᖅ ᓱᓕ ᑎᑭᓯᒪᓐᖏᓇᑦᑎᒍ ᑕᐃᒪᓐᓇ 
ᑲᒪᑦᓯᐊᕋᓱᒋᐊᖃᕐᓂᐊᕋᑦᑕ ᑕᒪᒃᑯᓂᖓ ᑮᓇᐅᔭᓂᑦ ᑲᒪᒋᔭᖃᕐᓂᕐᒥᑦ. 
 
ᐃᒃᓯᕙᐅᑖᖅ, ᑕᐃᒪ ᐅᖃᓚᐅᕋᒫ ᒥᓂᔅᑕᐅᖅ ᐅᖃᐅᓯᖏᑦᑎᒍᑦ ᒪᑦᓯ 20-ᖑᑎᓪᓗᒍ ᑲᑎᒪᔨᐅᔪᑦ 
ᐱᓕᕆᖃᑎᒋᔪᒪᑦᓯᐊᐸᒃᑲ ᑕᒻᒪᖅᓯᒪᓐᖏᑦᑐᓂᑦ ᑕᒪᒃᑯᓂᖓ ᐱᓕᕆᑦᓯᐊᖁᕈᒪᓪᓗᑕ ᓯᕗᓂᔅᓴᐅᓂᐊᖅᑐᒥ.  
 
ᑕᐃᒪ ᐅᓂᒃᑳᕋᕐᔪᓐᓂᐊᖅᐳᖓ ᑕᒪᒃᑯᓂᖓ ᑮᓇᐅᔭᖁᑎᒋᓂᐊᖅᑕᑎᓐᓂ 6-ᓂᑦ ᐃᖅᑲᓇᐃᔭᕐᕕᖃᕋᑦᑕ ᐊᐅᓚᑦᓯᔩᑦ, 
ᐊᑐᐊᒐᓕᕆᔩ, ᐸᕐᓇᑦᑎᓪᓗ, ᐊᐅᓚᑦᓯᔩᓪᓗ ᑮᓇᐅᔭᓂᑦ, ᒐᕙᒪᒃᑯᑦ ᐃᓗᐊᓂ ᖃᐅᔨᓴᖅᑎᑦ ᐊᒻᒪᓗ ᑮᓇᐅᔭᓕᕆᔨᑦ 
ᐊᒻᒪᓗᑦᑕᐅᖅ ᑕᒪᒃᑯᐊ ᑭᒃᑯᓕᒫᓄᑦ ᑮᓇᐅᔭᖁᑎᒋᔭᐅᔭᖅᑐᑦ. 
 
2007-08 ᑮᓇᐅᔭᓕᕆᔨᒃᑰᓪᓗᑕ $52.2 ᒥᓕᐊᓐ ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ ᐊᑐᕐᓂᐊᖅᐳᒍᑦ $50.2 
ᒥᓕᐊᓐᖑᓚᐅᖅᖢᑎᑦ ᐊᕐᕌᓂ.  
 
ᐅᑯᐊ ᑮᓇᐅᔭᖁᑎᒋᓂᐊᖅᑕᕗᑦ $21.2 ᒥᓕᐊᓐ ᐊᑭᓕᖅᑐᕈᑎᔅᓴᐃᑦ ᐃᖅᑲᓇᐃᔭᖅᑎᓄᑦ $29.8 ᒥᓕᐊᓐ ᑖᒃᑯᓄᖓ 
ᐱᓕᕆᐊᕆᓂᐊᖅᑕᑎᓐᓄᑦ ᑮᓇᐅᔭᓕᕆᓂᕐᒧᑦ ᐅᑯᐊ $9.7 ᒥᓕᐊᓐ ᒐᕙᒪᒃᑯᓕᒫᑦ ᐃᖅᑲᓇᐅᔭᖅᑎᖏᓐᓄᑦ ᓲᕐᓗ 
ᐊᑐᕋᔅᓴᐃᑦ ᑮᒍᓯᕆᔭᐅᓂᖏᓐᓄᑦ, ᓇᓪᓕᐅᑯᒻᒫᖁᑎᔅᓴᖏᓐᓄᓪᓗ ᐊᒻᒪᓗ ᐃᖅᑲᓇᐃᔭᖅᑏᑦ ᐊᐅᓪᓚᖃᑦᑕᕐᓂᖏᓐᓄᑦ 
ᐋᓐᓂᐊᕐᕕᓕᐊᕐᓗᑎᑦ, $10 ᒥᓕᐊᓐ ᐊᑐᖅᑐᐊᓂᕐᒧᑦ ᒪᓕᒐᓕᐅᕐᕕᒻᒥ ᐊᓯᖏᓐᓂᓪᓗ ᐊᓪᓚᕕᑦᑎᓐᓂ 
ᓴᓇᔭᐅᓚᐅᖅᑐᑦ ᓄᓇᕗᑦ Construction-ᑯᓐᓄᑦ ᐊᐃᐳᕈᓪ 1, 1999-ᖑᓚᐅᖏᓐᓂᐊᓂ. $6.1 ᒥᓕᐊᓐ 
ᑕᒪᒃᑯᓄᖓ ᓄᓇᕗᒻᒥ ᖃᐅᒻᒪᖅᑯᑎᓕᕆᓂᕐᒧᑦ ᐃᑲᔫᑎᒃᓴᐃᑦ $3.5 ᒥᓕᐊᓐ ᒐᕙᒪᒃᑯᑦ ᓄᓇᕗᒻᒥ 
ᓇᓪᓕᐅᒃᑯᒫᔅᓴᖏᓐᓄᑦ  

ᐊᑭᓕᐅᑎᔅᓴᐃᑦ. ᐊᒻᒪᓗᑦᑕᐅᖅ $4.5 ᒥᓕᐊᓐ ᐊᓯᖏᓐᓄᑦ ᐋᖅᑭᐅᒪᓂᕐᒧᑦ ᐊᒻᒪᓗ ᐊᐅᓚᓂᕐᒧᑦ ᐱᔾᔪᑎᖃᕐᑐᑦ 
ᐊᑐᖅᑕᐅᓂᐊᖅᑐᑦ. 
 
ᐃᒃᓯᕙᐅᑖᖅ, ᐊᔾᔨᒋᓐᖏᑦᑐᖢᓂᒋᑦ 2006-07-ᒥᑦ ᐊᑐᕈᒫᖅᑐᓂᑦ ᐊᓯᔾᔨᖅᓯᒪᒻᒪᑕ ᐊᒃᓱᑲᓪᓚ $1.4 ᒥᓕᐊᓐ 
ᐊᖏᓪᓕᒋᐊᖅᑐᖅ ᑮᓇᐅᔭᖅᑐᕈᑎᔅᓴᖏᓐᓄᑦ ᐊᑐᓕᖁᔭᓕᐅᓚᐅᖅᓯᒪᔪᑦ ᑭᖑᓪᓕᖅᐹᒥ ᒪᓕᖢᒋᑦ 
ᑮᓇᐅᔭᖅᑐᕈᑎᕕᓂᕐᓄᑦ ᑕᒻᒪᖅᓯᒪᔪᖅᓯᐅᑎᐅᑉ ᐊᒻᒪᓗᑦᑕᐅᖅ ᕿᒥᕐᕈᓇᓚᐅᖅᑎᓪᓗᒋᑦ ᓄᓇᕗᑦ ᒐᕙᒪᒃᑯᖏᑕ 
ᑮᓇᐅᔭᖁᑎᒋᔭᖏᓐᓂ $356,000 ᐊᑭᑦᑐᕆᐊᕐᒥᔪᑦ ᓄᓇᕗᒻᒥ ᐃᑯᒻᒪᖅᑯᑎᓄᑦ ᐃᑲᔪᕈᑏᑦ $460,000 
ᓇᓪᓕᐅᒃᑲᒫᓄᑦ ᐊᑭᑦᑐᕆᐊᕈᑎᐅᔪᖅ.  
 
ᓇᐃᓈᕐᓗᒍᑦ ᐱᓕᕆᕕᑦᑎᓐᓄᑦ 2007-08-ᒥᑦ ᑖᒃᑯᐊ ᐊᓪᓚᕝᕕᒃ ᑐᖅᑲᖅᑕᕐᕕᐅᓂᐊᖅᑐᑦ ᑮᓇᐅᔭᓕᕆᕝᕕᐅᔪᓄᑦ 
ᐱᖃᓯᐅᔾᔨᓯᒪᓗᑦᑎᑦ ᐃᑲᔪᖅᑐᐃᖃᑦᑕᕐᓗᑎᑦ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓄᑦ ᒐᕙᒪᒃᑯᓪᓗ 
ᑮᓇᐅᔭᓕᕆᔾᔪᑎᒋᔭᖏᓐᓄᑦ ᐊᒻᒪᑦᑕᐅᖅ ᒐᕙᒪᒃᑯᑦ ᑮᓇᐅᔭᖅᑐᖁᑎᔅᓴᖏᓐᓄᑦ ᐋᖅᑭᔅᓯᒪᓂᕆᔭᖏᓐᓄᑦ ᐊᒻᒪ 
ᑮᓇᐅᔭᖅᑐᕈᑎᕕᓂᕐᓄᑦ ᑎᑎᕋᖅᓯᒪᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᖃᐃᖅᑯᔨᓂᐊᖅᐲᑦ ᑕᐅᓄᖓ ᐊᐱᖅᓱᖅᑕᐅᕕᒻᒧᑦ? ᒥᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᐄ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑲᑎᒪᔨᕋᓛᑦ ᐊᖏᖅᐹᑦ ᑖᒃᑯᐊ ᐱᖃᑎᒋᓂᐊᖅᑕᖏᑦ 
ᐃᓯᖅᑎᑕᐅᔪᓐᓇᖁᓪᓗᒋᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑏ, ᐃᖅᑲᓇᐃᔭᖅᑎᖏᑦ 
ᐊᐱᖅᓱᖅᑕᐅᕕᒻᒨᕋᓱᑦᑎᓪᓗᒋᑦ ᐃᑲᔪᑲᐃᓐᓇᒃᑭᑦ.  
 
ᒥᓂᔅᑕ, ᑭᓇᒃᑰᒻᒪᖓᑕ ᑎᑎᕋᖅᓯᒪᓂᐊᕐᒪᑕ ᑭᒃᑰᒻᒪᖔᒥ ᐱᖃᑎᒋᔭᑎᑦ ᑕᐃᓚᐅᒃᑭ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖃᑎᒋᔭᒃᑲ ᑖᒃᑯᐊ ᓴᐅᒥᓐᓂ, ᐲᑕ ᒫ, 
ᑐᖏᓕᕋ, ᑐᖏᓕᕋ ᒥᔅᑕ ᓯᑳᑦ ᒥᐊᕆᐊᑦ, ᑮᓇᐅᔭᓕᕆᔨᒃᑯᓐᓄᑦ ᑐᑭᒧᐊᑎ ᐊᒻᒪᓗᑦᑕᐅᖅ ᐃᒃᓯᕙᐅᑖᖅ ᔨᐅᕆ 
ᐆᑖᓐᓄᓪ ᑖᓐᓇ ᑮᓇᐅᔭᓕᕆᔨᒻᒪᕆᕗᑦ, ᕉᔅᒥᐊᕆ ᑮᓇᐃᓐᓇᖅ ᐃᑲᔪᖅᑎᖓ ᑐᖏᓕᖓᑕ ᒥᓂᔅᑕᐅ, ᑯᕆᔅ ᑖᓯ-ᑕᐅᖅ 
ᑐᑭᒧᐊᑦᑎᑎᔨ ᐊᑐᐊᒐᓕᕆᓂᕐᒧᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑐᓐᖓᓱᒋᔅᓯ ᑕᕝᕗᖓ. ᑲᑎᒪᔨᕋᓛᑦ ᐅᖃᐅᓯᔅᓴᖅᐹ ᒐᕙᒪᒃᑯᑦ 
ᐊᐅᓚᓂᖏᓐᓄᑦ ᑲᑎᒪᔨᖏᓐᓂ? ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᓪᓕ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ ᐃᓘᓐᓇᑦᑎᐊᖏᑦ.  
 
ᐃᒃᓯᕙᐅᑖᖅ, ᖁᕕᐊᓱᑦᑐᖓ ᒪᑐᐃᕆᐊᕈᑎᔅᓴᓂᑦ ᐅᖃᐅᓯᖃᕆᐊᔅᓴᖅ ᑭᒡᒐᑐᕐᓗᒋᑦ ᑲᑎᒪᔨᕋᓛᑦ ᒐᕙᒪᒃᑯᓐᓄᑦ 
ᐊᐅᓚᓂᖏᓐᓄᑦ ᓵᑕᔅᓴᐅᓂᖏᓐᓄᓪᓗ ᕿᒥᕐᕈᓇᓚᐅᕐᒪᑕ 2007-08 ᐊᑐᕈᒫᖅᑕᖏᓐᓂ ᐱᓕᕆᐊᔅᓴᖏᓐᓂᓗ 
ᐱᓕᕆᕕᖓᑦᑕ ᑮᓇᐅᔭᓕᕆᔨᒃᑯᑦ.  

ᑲᑎᒪᔨᕋᓛᑦ ᐅᔾᔨᕈᓱᑦᑐᑦ ᑮᓇᐅᔭᓂᑦ ᐊᑐᖅᑐᖁᒫᖅᑕᖃᕐᒪᑕ $52,197,000. 90-ᐳᓴᓐᑦᒥᑦ ᖁᕝᕙᓯᓐᓂᖅᓴᐅᔪᖅ 
$27,548,000 1999-2000-ᖑᑎᓪᓗᒍ. 
 
ᐱᓕᕆᕕᐅᒃ ᑮᓇᐅᔭᐃᑦ ᐊᑐᕈᒫᖅᑕᖏᑦ ᐊᖏᓪᓕᒋᐊᖅᓯᒪᔪᑦ 4-ᐳᓴᓐᑦᒥᑦ ᐊᕐᕌᒍᓂᑦ 2006-07-ᒥᑦ 
ᑮᓇᐅᔭᖅᑐᕈᑎᔅᓴᓂᑦ. ᐱᓕᕆᕕᐅᔪᖅ ᐊᑐᕈᒫᖅᑕᖃᖅᑐᖅ 181-ᓄᑦ ᐊᕐᕌᒍᒧᑦ ᐃᖅᑲᓇᐃᔭᖅᑎᐅᓂᐊᖅᑐᓂᑦ 2007-
08-ᒥᑦ, ᑖᒃᑯᐊ ᑕᓪᓕᒪᓂᑦ ᐅᓄᓐᖏᓂᖅᓴᐅᔪᑦ ᐊᕐᕌᓂᓴᕐᓂᑦ ᐊᑐᕈᒫᖅᑕᐅᔪᓂᑦ ᐊᐅᓪᓚᔾᔪᑎᓂᑦ. 154-ᖑᔪᑦ 
ᐃᖅᑲᓇᐃᔮᔅᓴᐃᑦ ᐱᓕᕆᕕᒻᒧᑦ ᑐᓂᔭᐅᓚᐅᕐᒪᑕ 2004-05 ᑮᓇᐅᔭᖅᑐᕈᑎᔅᓴᑦ ᐊᑐᕈᒫᖅᑕᖓᓂ.  
 
ᑲᑎᒪᔨᐅᔪᑦ ᐃᓕᓴᖅᓯᔪᑦ ᐱᓕᕆᕕᐅᔪᖅ ᑐᖅᑲᑕᕐᕕᐅᒻᒪᑦ ᑖᓐᓇ ᐃᓚᖏᑦ ᐱᓕᕆᐊᕆᖃᑦᑕᖅᑕᖏᑦ ᐱᓕᕆᕕᐅᑉ 
ᐃᑲᔪᖅᑐᐃᖃᑦᑕᖅᖢᑎᑦ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓄᑦ ᑐᑭᒧᐊᑦᑎᑎᓪᓗᒋᑦ ᒐᕙᒪᒃᑯᑦ ᐊᑐᕈᒫᖅᑕᖏᓐᓂᑦ 
ᓴᓇᓕᕌᖓᒥᒃ ᐸᕐᓇᐅᓕᕌᖓᒥᒃ ᐊᕐᕌᒍᑕᒫᑦ ᑮᓇᐅᔭᖅᑐᕈᑎᒃᓴᖏᓐᓂᑦ ᐊᑐᕈᒫᖅᑐᓂᒃ ᓴᓇᓕᕌᖓᑕ 
ᐊᑭᑐᔪᖅᑐᕈᑎᒃᓴᓂᓪᓗ ᐊᒻᒪᓗ ᑮᓇᐅᔭᓄᑦ ᐊᑐᖅᑐᕕᓂᕐᓄᑦ ᓴᓇᓕᕌᖓᑕ ᑮᓇᐅᔭᓕᕆᔾᔪᑎᕕᓂᕐᓄᑦ.  
 
ᐃᒃᓯᕙᐅᑖᖅ, ᓄᓇᕗᑦ ᒐᕙᒪᒃᑯᖏᑦ ᐊᑐᖅᓯᒪᒻᒪᑕ ᐅᓪᓗᒥᐅᔪᖅ ᐃᓱᒫᓘᑎᖃᓕᕋᑦᑕ ᐱᕈᖅᐸᓪᓕᐊᓯᒪᕐᔪᐊᒻᒪᑦ 
ᑕᐃᒪᓐᖓᑦ ᓄᓇᕗᑦ ᓴᖅᑭᑕᐅᓚᐅᖅᑎᓪᓗᒍ 1999-ᒥ. ᓄᓇᕗᑦ ᒐᕙᒪᒃᑯᖏᑕ ᐱᓕᕆᐊᒃᓴᖏᓐᓄᑦ ᐸᕐᓇᐅᑎᒋᔭᖏᑦ 
2004-05-ᒥ ᑮᓇᐅᔭᖅᑐᕐᓇᐅᑉ ᐊᕐᕌᒍᐊᓂ ᑲᑎᓪᓗᒋᑦ ᐃᖅᑲᓇᐃᔭᖅᑏᑦ ᒐᕙᒪᒃᑯᓐᓂᑦ 3,040-ᖑᒻᒪᑕ 
ᐱᖃᓯᐅᔾᔭᐅᓯᒪᓐᖏᑦᑐᑎᒃ ᖁᓪᓕᖅ ᐆᒻᒪᖅᑯᓕᕆᔨᓕᒃᑯᑦ ᑯᐊᐳᕋᐃᓴᖏᓐᓄᑦ ᐃᖅᑲᓇᐃᔭᖅᑎᖏᑦ. ᐊᕐᕌᒍᒧᑦ 2007-
08-ᒧᑦ ᐃᖅᑲᓇᐃᔭᖅᑎᐅᔪᑦ ᐃᒻᒪᖃ 3,438-ᖑᒻᒪᑕ ᐅᓄᖅᓯᒋᐊᖅᓯᒪᔪᑦ 400-ᓂᒃ ᐃᖅᑲᓇᐃᔮᒃᓴᓂᒃ ᐅᕝᕙᓘᓐᓃᑦ 
13-ᐳᓴᓐᑦᖓᓂ ᐊᕐᕌᒍᑦ ᐱᖓᓱᑦ ᐃᓗᐊᓂ. 
 
ᑲᑎᒪᔨᕋᓛᑦ ᐃᓕᓴᖅᓯᕗᑦ ᑖᒃᑯᐊ ᐅᓄᖅᓯᕙᓪᓕᐊᓂᖓ ᒐᕙᒪᒃᑯᑦ ᓱᒃᑲᐃᓪᓕᕚᓪᓕᖅᑐᖅ ᐊᕐᕌᓂᓂᑦ 
ᐃᓚᓐᖓᖅᑎᖅᑕᐅᓯᒪᓕᖅᑎᓪᓗᒋᑦ ᐅᓄᖅᓯᒋᐊᕈᑎᖏᑦ 25-ᖑᔪᑦ ᐃᖅᑲᓇᐃᔭᖅᑏᑦ 2006-07-ᒧᑦ. 
 
ᑖᒃᑯᐊ ᐅᓄᖅᓯᒋᐊᖅᓯᒪᓕᖅᑑᒐᓗᐊᑦ ᒐᕙᒪᒃᑯᑦ ᐃᖅᑲᓇᐃᔮᔅᓴᖏᑦ ᐃᓐᓄᔅᓯᒪᓐᖏᑦᑐᑦ 20-ᐳᓴᓐᑎᖑᓪᓗᑎᒃ. 
ᓄᓇᕗᑦ ᒐᕙᒪᒃᑯᖏᑦ ᓴᖅᑭᑦᑎᕋᑖᓚᐅᕐᒪᑕ ᐃᖅᑲᓇᐃᔭᖅᑎᒋᔭᖏᑕ ᐅᓂᒃᑳᖏᓐᓂᑦ 730-ᖑᔪᒡᒎᖅ 
ᐃᓐᓄᑦᑕᐅᓯᒪᓐᖏᒻᒪᑕ ᐱᓕᕆᕕᐅᔪᑦ ᓱᓕ ᐃᓐᓄᑦᑕᐅᓯᒪᓐᖏᑦᑎᓪᓗᒋᑦ ᐃᖅᑲᓇᐃᔮᒃᓴᓂᑦ ᓄᑖᓂᒃ 
ᓴᖅᑭᑦᑎᕙᓪᓕᐊᔪᑦ. ᑲᑎᒪᔨᕋᓛᑦ ᐅᖃᐅᔾᔭᐅᓯᒪᔪᑦ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑦ ᐊᖏᖅᓯᓯᒪᒻᒪᑕᒎᖅ 
ᐃᖅᑲᓇᐃᔭᖅᑎᑖᓗᐊᖅᑕᐃᓕᒪᓂᕐᒧᑦ ᐊᐅᓚᑦᑎᔾᔪᑎᐅᔪᖅ ᑎᑎᕋᖅᑕᐅᓯᒪᖁᓪᓗᒋᑦ ᐃᖅᑲᓇᐃᔭᖅᑎᓕᒫᑦ ᐱᓕᕆᕕᒻᒥ 
ᓇᓗᓇᐃᖅᑕᐅᔪᑦ ᑮᓇᐅᔭᖃᖅᑎᑕᐅᖁᓪᓗᒋᑦ. ᐃᓕᓴᖅᓯᔭᕆᐊᖃᕋᑦᑕ ᐸᐃᑉᐹᓕᕆᔨᐅᔪᑦ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑏᑦ ᐱᕈᖅᐸᓪᓕᐊᖏᓐᓇᐅᔭᕈᓐᓇᖏᒻᒪᑕ ᐃᓱᖃᓐᖏᑦᑐᒧᑦ. 
 
ᓄᓇᕗᑦ ᒐᕙᒪᒃᑯᖏᑦ ᐊᑐᕈᒫᖅᑐᑦ $300 ᒥᓕᐊᓐᓂᒃ 2007-08 ᑮᓇᐅᔾᔭᔅᓵᖏᓐᓄᑦ ᐃᖅᑲᓇᐃᔭᖅᑏᑦ 
ᐃᑲᔫᓯᐊᒃᓴᖏᓐᓂᓪᓗ. ᑲᑎᑦᑐᒋᑦ ᑖᒃᑯᐊ 30-ᐳᓴᓐᑎᒋᒻᒪᒋᑦ ᑲᑎᑦᑐᒋᑦ ᒐᕙᒪᒃᑯᑦ ᐊᑐᕈᒫᖅᑕᖓᑕ. ᐱᒻᒪᕆᐅᔪᖅ 
ᑖᒃᑯᐊ ᐃᖅᑲᓇᐃᔭᖅᑎᒋᖃᑦᑕᖅᑕᕗᑦ ᐊᒃᓱᕈᖃᑦᑕᕐᒪᑕ ᐃᖅᑲᓇᐃᔭᑎᒌᓐᓇᕋᓱᓪᓗᑎᒍ ᑐᕌᒐᒃᓴᖃᑦᑎᐊᕆᐊᖃᕋᑦᑕ 
ᐃᓕᓴᖅᓯᓪᓗᑕᓗ ᑮᓇᐅᔭᐃᑦ ᐊᑐᐃᓐᓇᐅᓐᖏᒻᒪᑕ ᑮᓇᐅᔾᔭᔅᓵᖑᓂᐊᖅᑐᓄᑦ ᓄᑖᓄᑦ ᐊᒻᒪ ᑖᒃᑯᐊ 
ᐊᑐᐃᓐᓇᐅᖃᑦᑕᖏᒻᒪᑕ ᐃᓚᖏᑦ ᓯᕗᓪᓕᐅᔾᔭᐅᓯᒪᔪᑦ ᓲᕐᓗ ᓄᓇᓕᓐᓄᑦ ᐊᓯᖏᓐᓄᑦ ᐊᑐᖅᑕᐅᓂᐊᖅᑐᓂᒃ 
ᓄᓇᕗᒻᒥᐅᓄᓪᓗ ᓯᓚᑦᑐᓴᕈᑕᐅᓗᑎᒃ ᐊᑲᐅᓂᖅᓴᐅᒐᔭᕐᒪᑦ.  
 
ᑲᑎᒪᔨᕋᓛᖑᔪᑦ ᒐᕙᒪᒃᑯᓐᓂᑦ ᓴᖅᑭᔮᕐᔫᒥᖁᓪᓗᒋᑦ ᑕᑯᔅᓴᐅᔾᔫᒥᖁᓪᓗᒋᑦ ᒐᕙᒪᒃᑯᑦ ᐊᐅᓚᓂᖏᑎᒍᑦ 
ᓴᖅᑭᑦᑎᖃᑦᑕᖁᓪᓗᒋᓪᓗ ᑮᓇᐅᔭᓕᕆᔾᔪᑎᕕᓂᕆᔭᖏᓐᓂᑦ ᑭᖑᕙᖅᓯᒪᓐᖏᓪᓗᑎᒃ ᐱᖁᔭᕐᔪᐊᒃᑯᑦ 
ᓴᖅᑭᑦᑕᕆᐊᖃᕐᓂᖏᑦ ᒪᓕᓪᓗᒋᑦ ᓇᓗᓇᐃᖅᓯᒪᑦᑎᐊᕐᓗᑎᓪᓗ ᑮᓇᐅᔭᓕᕆᔾᔪᑏᑦ.  



ᐱᖓᑦᓯᖅ, ᒫᑦᓯ 28, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᓯᕗᒧᐊᑦᑎᐊᖅᓯᒪᓕᖅᑑᒐᓗᐊᖅ ᑕᒪᓐᓇ ᐆᑦᑑᑎᒋᓗᒍ ᔫᓂ 2006-ᒥ ᒥᓂᔅᑕᓄᑦ ᑮᓇᐅᔭᓕᕆᔨᒃᑯᑦ ᓴᖅᑭᑦᑎᓚᐅᕐᒪᑦ 
ᐃᓗᐃᑦᑑᓈᖅᓯᒪᔪᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ ᐅᓂᒃᑳᓂᒃ ᑮᓇᐅᔭᓂᒃ ᑐᓂᖅᑯᓯᐊᖃᑦᑕᓚᐅᖅᑐᓂᒃ 2004-05-ᒥ. 
ᑲᑎᒪᔨᕋᓛᑦ ᑕᑯᔪᒪᑦᑎᐊᖅᑐᑦ ᓴᖅᑭᑕᐅᖃᑦᑕᖁᓪᓗᒋᑦ ᑭᖑᕙᖅᓯᒪᓐᖏᓪᓗᑎᒃ ᑮᓇᐅᔭᖅᑐᕈᑎᕕᓃᑦ ᐊᕐᕌᒍᒥ. 
ᑲᑎᒪᔨᕋᓛᖑᔪᑦ ᓴᖅᑭᑎᑦᑎᖁᔨᒻᒥᔪᑦ 2005-06-ᒥ ᑮᓇᐅᔭᖅᑐᕈᑎᕕᓃᑦ ᐅᓂᒃᑳᖏᓐᓂᑦ.  
 
ᑲᑎᒪᔨᕋᓛᑦ ᖁᕕᐊᓱᑦᑐᑦ ᒐᕙᒪᒃᑯᑦ 2007-08-ᒥ ᑮᓇᐅᔭᖅᑐᕈᑎᒃᓴᖏᑦ ᐸᕐᓇᐅᑎᖏᓐᓄᓪᓗ ᐸᕐᓇᐅᑏᑦ 
ᐱᖃᓯᐅᑎᓯᒪᒻᒪᑕ ᐅᓂᕆᐊᖅᓯᒪᓂᖅᓴᐅᓪᓗᑎᒃ ᓇᓗᓇᐃᖅᓯᒪᓪᓗᑎᒃ ᑮᓇᐅᔭᖅᑐᕈᑎᒃᓴᖏᑦ ᐊᑐᕈᒫᖅᑕᖏᓪᓗ 
ᓯᕗᓪᓕᐅᔾᔭᐅᓯᒪᔪᑦ ᒐᕙᒪᒃᑯᑦ ᑎᒥᖁᑎᒋᔭᖓᑕ ᑭᑭᑦᑐᒋᑦ ᓄᓇᕗᒻᒥ Business Credit Corporation ᐊᒻᒪᓗ 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑎᒋᔭᖓᑦ. 
 
ᐃᒃᓯᕙᐅᑖᖅ, ᑐᕌᒐᒃᓴᕆᔭᖓᑦ ᐊᖏᕈᑎᒋᔭᐅᓯᒪᔪᖅ ᒪᓕᒐᓕᐅᖅᑎᓕᒫᓄᑦ ᐊᕐᕕᐊᓂ ᑲᑎᒪᔭᖅᑐᓯᒪᓪᓗᑕ 
ᐅᖃᐅᓯᐅᓚᐅᖅᑐᖅ ᒥᐊᓂᕆᓗᒋᑦ ᓄᓇᕗᑦ ᑮᓇᐅᔭᖁᑎᒋᔭᖏᑦ ᐱᑦᑎᐊᕐᓗᑕ ᐊᐅᓚᔾᔭᖃᑦᑕᕐᓗᑎᒍᓗ 
ᐊᑐᓕᖁᔭᓕᐊᕆᓯᒪᔭᖏᑦ ᑮᓇᐅᔭᖅᑐᕈᑎᕕᓂᕐᓄᑦ ᑕᒻᒪᖅᓯᒪᔪᖅᓯᐅᖅᑎᒃᑯᑦ ᐊᒻᒪᓗᑦᑕᐅᖅ ᒪᓕᒐᓕᐅᖅᑎᒃᑯᑦ 
ᑲᑎᒪᔨᕋᓛᖏᑕ ᐅᐱᒋᔭᐅᓗᑎᒃ ᓴᓐᖏᑦᑎᐊᕆᐊᖃᕐᓂᖏᑦ ᑮᓇᐅᔭᓕᕆᔾᔪᑎᐅᔪᑦ ᓄᓇᕗᑦ ᒐᕙᒪᒃᑯᖏᑕ ᐃᓗᐊᓂ. 
ᐊᒻᒪᓗ ᒐᕙᒪᒃᑯᑦ ᑎᒥᖁᑎᒋᔭᖏᑕ ᑲᑎᒪᔨᐅᔪᑦ ᕿᒥᕐᕈᓇᑦᑎᐊᕈᒪᓂᐊᖅᑐᑦ ᐊᖏᖅᓯᒪᔾᔪᑎᒋᔭᖓᓂᑦ ᐊᒻᒪᓗᑦᑕᐅᖅ 
ᑕᖅᑲᒃᑯᓄᖓ ᓈᓚᑦᑕᐅᓗᑎᒃ ᑲᑎᒪᑎᑦᑎᔭᕆᐊᔅᓴ ᑲᑎᒪᔾᔪᑎᖃᕐᓗᑎᒃ ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖏᓐᓂᑦ. 
 
ᐱᓕᕆᕕᖏᑦ ᑮᓇᐅᔭᓕᕆᔨᒃᑯᑦ ᑲᒪᖃᑦᑕᕐᒪᑕ ᐊᐅᓚᑦᑎᓪᓗᑎᒃ ᒐᕙᒪᒃᑯᑦ ᐅᖅᓱᐊᓗᓐᓄᑦ ᑖᒃᓰᔭᐃᔾᔪᑎᓄᑦ 
ᐅᑎᖅᑐᔅᓴᖏᓐᓄᑦ. ᑲᑎᒪᔨᕋᓛᑦ ᕿᓚᓈᑦᑎᐊᖅᐳᑦ ᑖᒃᑯᐊ ᓯᕗᓪᓕᖅᐹᒥ ᓴᖅᑭᑕᐅᓂᕆᓂᐊᖅᑕᖏᓐᓂᑦ 
ᐊᕐᕌᒍᓕᒫᖅᓯᐅᒻᒧᑦ ᐅᓂᒃᑳᖅ ᑖᒃᑯᐊᓗ ᑲᑎᒪᔨᐅᔪᑦ ᕿᒥᕐᕈᓇᕈᓐᓇᓂᐊᕐᒪᑕ ᓯᕗᒧᐊᑦᑎᐊᖅᓯᒪᒐᓗᐊᕐᒪᖔᑕ 
ᑐᕌᒐᔅᓴᖏᓪᓗ ᑎᑭᑕᐅᓯᒪᓕᕋᓗᐊᕐᒪᖔᑕ.  
 
ᑲᑎᒪᔨᕋᓛᖑᔪᑦ ᐅᔾᔨᕈᓱᑦᑐᑦ ᒐᕙᒪᒃᑯᑦ ᑭᐅᕋᑖᓚᐅᕐᒪᑕ ᐊᑎᓕᐅᖅᓯᒪᔪᒃᑯᑦ ᑐᔅᓯᕋᐅᑎᓄᑦ ᓇᓗᓇᐃᖅᓯᓯᒪᓪᓗᑎᑦ 
ᐋᖅᑭᒋᐊᖅᑕᐅᑐᐃᓐᓇᕆᐊᖃᕐᒪᒡᒎᖅ ᑖᔅᓱᒧᖓ ᐱᓕᕆᔾᔪᑎᐅᔪᖅ. ᑲᑎᒪᔨᕋᓛᖑᔪᑦ ᐊᔭᐅᖅᑐᐃᕗᑦ 
ᐋᖅᑭᒋᐊᕈᑎᐅᓂᐊᖅᑐᓂᑦ ᐊᖏᖅᑕᐅᕋᑖᓚᐅᖅ ᑕᕝᕚᒃᑭᑦ ᑖᒃᓰᔭᖅᑕᐅᓂᖏᑦ ᐊᑭᑦᑐᕆᐊᓚᐅᕐᒪᑦ ᓄᓇᕗᒻᒥ 
ᓯᒡᒐᓕᐊᖅᑐᖏᓐᓂᖅᓴᐅᖁᓪᓗᒋᑦ.  
 
ᑲᑎᒪᔨᕋᓛᖑᔪᑦ ᑕᑯᔪᒪᑦᑎᐊᖅᑐᑦ ᐅᓂᒃᑳᓕᐊᕆᔭᐅᔪᓂᑦ ᑕᑯᔪᒪᓪᓗᑎᑦ ᐱᕙᓪᓕᐊᓂᖓᓄᑦ ᓄᓇᕗᑦ ᒐᕙᒪᒃᑯᖏᑦ 
ᐱᖃᓯᐅᔾᔨᔪᓐᓇᕐᒪᖔ ᑖᒃᓰᔭᑕᕐᔭᐅᔾᔪᑎᔅᓴᖏᓐᓄᑦ ᑮᓇᐅᔾᔭᔅᓵᕆᔭᐅᔪᑦ ᑕᐃᒃᑯᓇᓐᖓᑦ ᖃᐅᔨᒪᑎᑕᐅᔪᓂᑦ 
ᑳᓐᑐᕌᑕᐅᓯᒪᔪᓂᓪᓗ ᐊᑭᓕᖅᓱᖅᑕᐅᖃᑦᑕᖅᑐᓂᑦ ᓄᓇᕗᑦ ᒐᕙᒪᒃᑯᖏᓐᓄᑦ. 
 
ᑲᑎᒪᔨᕋᓛᑦ ᐅᔾᔨᕈᓱᒃᑐᑦ ᓄᓇᕗᑦ ᒐᕙᒪᒃᑯᖏᑦ ᓴᖅᑭᑎᓚᐅᕐᒪᑕ ᓄᑖᓂᒃ ᐅᖅᓱᐋᓗᓕᕆᓂᕐᒧᑦ ᐊᑦᑕᓇᔾᔭᐃᓯᒪᓂᕐᒧᑦ 
ᐅᐸᓗᖓᐃᔭᐅᑎᐅᔪᖅ. ᑖᓐᓇ ᐅᐸᓗᖓᐃᔭᐅᑎᐅᔪᖅ ᒐᕙᒪᒃᑯᓐᓄᑦ ᐊᑐᖅᑕᐅᓗᓂ ᐊᑭᑭᓈᖅᓯᓂᖏᓂᓐᓂ 
ᐅᖅᓱᐋᓗᓐᓂᑦ ᓂᐅᕕᖃᑦᑕᖁᓪᓗᒋᑦ ᐊᑭᑭᓂᓈᕐᓂᖏᓐᓂ. ᑖᓐᓇ ᐅᐸᓗᖓᐃᔭᐅᑎᐅᔪᖅ ᓱᓕ 
ᐊᑭᒃᖠᒋᐊᖅᑎᑦᑎᔪᓐᓇᖅᑑᒐᓗᐊᖅ ᐅᖅᓱᐋᓘᑉ ᐊᑭᖏᓐᓂ ᐊᑭᓕᖅᐸᑕᑦᑎᓐᓂ ᑭᓯᐊᓂ ᐊᑦᑕᕐᓈᕿᔾᔪᑎᖃᕐᑐᖅ. 
ᐱᒻᒪᕆᐅᕗᖅ ᒐᕙᒪᒃᑯᑦ ᑖᒃᑯᐊ ᓇᓗᓇᐃᖅᓯᒪᑦᑎᐊᖃᑦᑕᕆᐊᖃᕐᒪᑕ ᓄᓇᕗᒥᐅᓄᑦ ᑖᔅᓱᒪ ᒥᔅᓵᓄᑦ. 
 
ᐃᒃᓯᕙᐅᑖᖅ, ᐅᖓᑖᓂ $10 ᒥᓕᐊᓐ ᐱᓕᕆᕕᐅᑉ ᐊᑐᕈᒫᖅᑕᖏᑦ ᑐᓂᔭᐅᓯᒪᒻᒪᑕ ᐊᑭᓕᖅᓱᖅᑕᐅᓗᑎᑦ ᓄᓇᕗᑦ 
ᒐᕙᒪᒃᑯᖏᑕ ᐊᑐᖅᑐᐊᑕᖏᓐᓄᑦ ᐃᓪᓗᕐᔪᐊᓄᑦ. ᑲᑎᒪᔨᕋᓛᖑᔪᑦ ᖁᕕᐊᓱᑦᑐᑦ ᓄᓇᕗᑦ ᒐᕙᒪᒃᑯᖏᑦ 
ᓴᖅᑭᑦᑎᖃᑦᑕᓕᕐᒪᑕ ᐊᕐᕌᒍᑕᒫᖅ ᐊᑐᖅᑐᐊᖅᑕᕕᓂᖏᓐᓄᑦ. ᑲᑎᒪᔨᕋᓛᖑᔪᑦ ᕿᓚᓈᖅᑐᑦ ᑕᑯᑎᑦᑕᐅᔭᕆᐊᔅᓴᖅ 
ᑕᒪᑐᒧᖓ ᐱᕙᓪᐊᑎᑕᐅᓂᖓᓄᑦ ᐱᓕᕆᕕᐅᒃ ᓴᓇᑎᓪᓗᒋᑦ ᐊᑐᐊᒐᐅᓂᐊᖅᑐᒥᑦ. ᑕᖅᑲᒃᑯᐊᓗ ᒐᕙᒪᒃᑯᓪᓗ 
ᑲᑐᔾᔨᓗᑎᑦ ᑕᐱᕇᓪᓗᑎᑦ ᐊᑐᖃᑦᑕᓂᐊᖅᑕᖓᓂ P3-ᖑᓂᕋᖅᑕᐅᔪᒥᑦ.  
 



ᐱᖓᑦᓯᖅ, ᒫᑦᓯ 28, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1184 

ᐃᒃᓯᕙᐅᑖᖅ, ᒐᕙᒪᒃᑯᑦ ᑎᒥᖁᑎᒋᔭᖏᑦ ᐱᖁᔭᕐᔪᐊᖓ ᐱᒻᒪᕆᐅᒻᒪᑦ ᑲᑎᒪᔨᐅᔪᐃᓪᓗ ᖁᕕᐊᓱᑦᑐᑦ ᑐᒡᓕᐊᓂ 
ᑲᑎᒪᕐᔪᐊᓚᐅᖅᑎᓪᓗᒋᑦ ᐅᓂᒃᑳᓚᐅᕐᒪᑕ ᓄᓇᕗᑦ ᒐᕙᒪᒃᑯᖏᑕ ᑎᒥᖁᑎᒋᔭᖏᑕ ᑲᑎᒪᔨᖏᑦ ᓴᖅᑭᑦᑎᓚᐅᕐᒪᑕ 
ᒪᓕᒐᓕᐅᖅᑏᑦ ᑲᑎᒪᔨᖏᓐᓄᑦ ᒥᓂᔅᑕᐅᓪᓗ ᑎᑎᕋᖏᓐᓂ ᓂᕆᐅᒋᔭᖏᓐᓄᑦ ᓄᓇᕗᑦ ᒐᕙᒪᒃᑯᖏᑕ ᑭᒡᒍᓯᖃᕐᓱᑎᑦ 
ᑖᒃᑯᓄᖓ ᑲᑎᒪᔨᕋᓛᑦ ᑎᑎᕋᕆᓚᐅᖅᑕᖏᓐᓄᑦ. ᑲᑎᒪᔨᕋᓛᖑᔪᑦ ᑖᒃᑯᐊ ᓇᐅᑎᖅᓱᖏᓐᓇᓂᐊᖅᑐᑦ ᑖᒃᑯᓂᖓ 
ᐊᒻᒪᓗᑦᑕᐅᖅ ᒪᓕᑦᑎᐊᕋᓗᐊᕐᒪᖔᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑎᒋᔭᖓᑦ ᑕᒪᒃᑯᓂᖓ ᓱᕐᓗ 
ᐃᖅᑲᓇᐃᔭᖅᑏᑦ ᐃᓪᓗᖃᕐᑎᑕᐅᓂᖏᓐᓄᑦ. ᑲᑎᒪᔨᕋᓛᑦ ᐅᖃᒃᑲᓂᖅᐳᑦ ᒥᓂᔅᑕᐃ ᑎᓕᓯᔾᔪᑎᒋᖃᑦᑕᖅᑕᖏᑦ 
ᐊᓯᖏᓪᓗ ᑕᒪᒃᑯᐊ ᒐᕙᒪᒃᑯᑦ ᑎᒥᖁᑎᒋᔭᖏᓐᓄᑦ ᑎᓕᓯᔾᔪᑕᐅᖃᑦᑕᖅᑐᑦ ᓴᖅᑭᑕᐅᑲᐅᑎᒋᖃᑦᑕᕐᓗᑎᑦ 
ᒪᓕᒐᓕᐅᕐᕕᒻᒥ. 
 
ᑮᓇᐅᔭᖅᑐᕈᑎᔅᓴᐃᑦ ᐋᖅᑭᒋᐊᕈᑏᑦ ᓄᒃᑎᕈᑏᓪᓗ ᐃᓱᒫᓘᑕᐅᒻᒪᑕ ᑲᑎᒪᔨᓄᑦ ᒐᕙᒪᒃᑯᑦ ᐊᓯᔾᔩᓕᕌᖓᑕ 
ᐊᖏᖅᑕᐅᓯᒪᔪᓂᑦ ᐊᖏᖅᑕᐅᓂᑯᓂᓂᓛᒃ ᑭᖑᓂᑦᑎᓐᓂ ᐊᑭᑐᔪᖅᑐᕈᑎᔅᓴᐅᓂᐊᖅᑐᓂᑦ ᐊᕐᕌᒎᑉ ᐃᓗᐊᓂ. ᑲᑎᒪᔩᑦ 
ᓄᓇᓖᑦ ᐊᒃᑐᖅᑕᐅᓯᒪᔪᑦ ᓂᕆᐅᖃᑦᑕᕐᒪᑕ ᐊᒻᒪ ᓄᓇᓕᓐᓂ ᒐᕙᒪᒋᔭᐅᔪᑦ ᑐᓴᕈᒪᑎᑕᐅᓂᐊᕋᓱᒋᓪᓗᑎᑦ ᑕᒪᑐᒧᖓ 
ᐊᑯᓂᐅᓗᐊᓐᖏᑎᓪᓗᒍ. ᑎᑎᕋᓂᑦ ᐱᓯᒪᒐᒪ ᐱᕋᑖᕋᒪ, ᐊᓕᐊᐃᓇᐃᒍᓱᑦᑐᖓ ᑕᒪᑐᒪ ᒥᔅᓵᓄᑦ ᓅᑉᐸᓪᓕᐊᓕᕐᒪᑕ.  
 
ᐱᒻᒪᕆᐅᔪᖅ ᒐᕙᒪᒃᑯᑦ ᒪᓕᑦᑎᐊᕆᐊᖃᕐᒪᑕ ᓈᓴᐅᑎᖓ 4.3-ᖏᓐᓂᒃ ᓄᓇᕗᑦ ᒐᕙᒪᒃᑯᖏᑕ ᑮᓇᐅᔭᐃᑦ 
ᐊᐅᓚᑕᐅᓂᖏᓐᓄᑦ ᐊᑐᐊᒐᖏᓐᓄᑦ. ᑖᓐᓇ ᐱᓕᕆᐊᖃᕐᑐᖅ ᐱᔾᔪᑕᐅᔪᓂᑦ ᖃᐅᔨᒪᑎᑕᐅᖃᑦᑕᖅᑐᑦ 
ᒪᓕᒐᕆᓂᐊᖅᑕᖏᓐᓂ ᐊᑭᑐᔪᖅᑐᕈᑎᔅᓴᓄᑦ ᐋᖅᑭᒋᐊᖅᑎᓪᓗᒋᑦ ᑖᓐᓇ ᓇᓗᓇᐃᖅᓯᓯᒪᒻᒪᑕ ᐊᑐᓂ ᐊᕐᕌᒍ 
ᑎᓴᒪᐃᕋᖅᖢᒍ ᐊᒡᒍᖅᑐᖅᓯᒪᓪᓗᒋᑦ ᐃᒃᓯᕙᐅᑕᖓᑦ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑕ ᑐᓂᓯᖃᑦᑕᓂᐊᖅᑐᖅ 
ᑲᑎᒪᔨᕋᓛᖏᓐᓄᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐅᓂᒃᑳᓂᑦ ᐱᓕᕆᕕᑦᑎᒎᕐᓗᒋᑦ ᓇᓗᓇᐃᖅᓯᒪᔭᐃᓐᓇᕆᓗᒋᑦ 
ᐃᓘᓐᓇᖏᑦ ᐊᑭᑐᔪᖅᑐᕈᑎᔅᓴᖏᓐᓄᑦ ᐊᓯᔾᔨᖅᑕᐅᓯᒪᔪᑦ. 
 
ᐃᒃᓯᕙᐅᑖᖅ, ᑖᒃᑯᐊ ᐊᐅᓚᑕᐅᓂᖏᑦ ᓄᓇᕗᒻᒥ ᐃᒥᐋᓗᓕᕆᓂᕐᒧᑦ ᑲᒥᓴᖓᑕ ᑲᒪᒋᔭᐅᒻᒪᑕ ᑮᓇᔭᓕᕆᔨᒃᑯᑦ 
ᐱᓕᕆᕕᖓᓐᓄᑦ. ᑲᑎᒪᔨᐅᔪᑦ ᐅᔾᔨᕈᓱᒃᑐᑦ ᐱᓕᕆᕕᐅᔪᕉᖅ ᕿᒥᕐᕈᓇᕈᒍᒪᓕᕐᒪᑕ ᐃᒥᐋᓗᓕᕆᓂᕐᒥᑦ ᐱᖁᔭᕐᔪᐊᕐᒥ 
ᓯᕗᓂᔅᓴᑎᓐᓂ ᖃᖓᑭᐊᖅ. ᑖᓐᓇ ᐱᔾᔪᑎᒋᔭᖓ ᐃᒥᐋᓗᑦᑖᕈᓐᓇᖃᑦᑕᕐᓂᖅ ᐊᐃᕙᐅᑕᐅᖃᑦᑕᕐᒪᑦ. ᑲᑎᒪᔨᐅᔪᑦ 
ᐃᓕᓴᖅᓯᕗᑦ ᐊᔾᔨᒌᓐᖏᑦᑐᑦ ᓄᓇᓕᐅᔪᑦ ᐊᔾᔨᒌᓐᖏᑦᑐᓂᑦ ᐃᓱᒪᖃᕐᒪᑕ ᐃᒥᐋᓗᒃ ᐊᑐᐃᓐᓇᐅᖃᑦᑕᕐᓂᖓᓄᑦ 
ᒥᔅᓵᓄᑦ. ᑲᑎᒪᔨᐅᖃᑕᐅᔪᑦ ᖃᐅᔨᒪᕗᑦ ᐃᓱᒪᒋᔭᐅᔪᑦ ᓄᓇᓕᓐᓃᖔᖅᑐᑦ ᑕᐃᒪᓐᓇ ᐃᓱᒪᒻᒪᑕ ᐃᒥᐋᓗᖃᕈᓐᓇᖅᑐᑦ 
ᑕᐃᒃᑯᐊ ᒪᓕᒐᖅᑎᒍᑦ ᐸᐃᑉᐹᓂᑦ ᑐᓗᖅᑕᕈᑎᖃᖃᑦᑕᕐᒪᑕ ᓄᓇᕗᑦ ᓯᓚᑦᑖᓂᑦ ᑎᑭᓴᐃᓇᓱᑦᑎᓪᓗᒋᑦ ᐊᒻᒪᓗᑦᑕᐅᖅ 
ᑕᐃᒪᓐᓇ ᐱᔭᕆᐊᑐᓂᖓᓄᑦ ᑕᖅᑲᒃᑯᑎᒎᓇ ᐃᒥᐋᓗᓐᓂᑦ ᓂᐅᕕᐊᔅᓴᖃᑐᐃᓐᓇᖃᑦᑕᖅᐳᑦ 
ᓂᐅᕕᐊᔅᓴᖃᕆᐊᖃᓐᖏᒃᑲᓗᐊᑐᒋᑦ.  
 
ᑕᐃᒪᓕ, ᐃᒃᓯᕙᐅᑖᖅ ᑕᕝᕙ ᐃᓱᓕᒃᐳᑦ ᐅᖃᐅᓯᔅᓴᒃᑲ ᒪᓕᒐᓕᐅᖅᑎᐅᖃᑎᒃᑲ ᐊᐱᖅᑯᑎᔅᓴᖃᕐᓂᐊᑐᔅᓴᐅᔪᑦ ᑖᒃᑯᐊ 
ᑲᑎᒪᔾᔪᑎᒋᓕᖅᑎᓪᓗᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᐱᒋᐊᓚᐅᓐᖏᓐᓂᑦᑎᓐᓂ ᐃᖅᑲᐃᑦᑎᑦᑎᔪᒪᔪᖓ 
ᑲᑎᒪᔨᐅᖃᑕᐅᔪᓂᒃ. ᒪᓕᒃᖢᒋᑦ 77(1) 10 ᒥᓂᑦ ᐅᖃᓪᓚᒍᓐᓇᖅᐳᓯ, 77(2) ᒪᓕᒃᖢᒍ ᐃᒃᓯᕙᐅᑕᖅ 
ᐃᓱᒪᒃᓱᕈᓐᓇᕐᓂᖓ ᑲᑎᒪᔨᐅᖃᑕᐅᔪᖅ ᐊᑕᐅᓯᐊᓐᖏᓪᓗᓂ ᐅᖃᓪᓚᒍᓐᓇᖅᑐᖅ ᑲᑎᒪᔾᔪᑕᐅᔪᒧᑦ. ᑭᓯᐊᓂ 
ᐃᓗᓐᓇᖏᑦ ᑲᑎᒪᔨᐅᔪᑦ ᐅᖃᕈᒪᔪᑦ ᐅᖃᓪᓚᒌᓚᐅᕐᑎᓪᓗᒋᑦ.  
 
ᑕᐃᒪᓕ ᑲᑎᒪᔨᓄᑦ ᐅᖃᕈᒪᕗᖓ ᐊᔪᕐᓇᖏᑦᑖᕌᖓᑦ ᐊᐱᕐᓱᖃᑦᑕᕐᓗᓯ ᐃᓗᓕᑯᓘᔭᖃᖅᑐᓂᒃ ᒪᒃᐱᒐᖏᓐᓂᒃ 
ᕿᒥᕐᕈᓇᓕᕌᖓᑦᑕ ᑕᕝᕗᖓ ᓇᓪᓕᕌᖓᑦ ᐊᐱᕐᓱᖃᑦᑕᕐᓗᓯ.  

ᑭᓱᑐᐃᓐᓇᕐᒧᑦ ᑐᕌᖓᔪᓂᒃ ᐅᖃᐅᓯᒃᓴᖃᖅᐱᓰ? ᐱᑕᖃᓐᖏᒻᒪᑦ ᐊᑎᓕᐅᕐᓯᒪᔪᖁᑎᖃᓐᖏᓐᓇᒪ 
ᐅᖃᐅᓯᒃᓴᑐᐃᓐᓇᕐᓄᑦ ᑲᔪᓯᓂᐊᖅᑯᒍᑦ. ᒪᑉᐱᒃᑕᒐᖏᑎᒍᑦ C-5-ᒥᑦ ᐱᒋᐊᕐᓗᑕ. C-5. ᑮᓇᐅᔭᓕᕆᔨᒃᑯᑦ. 
ᐱᓕᕆᐊᕈᓯᐅᑉ ᓇᐃᓈᖅᓯᒪᓂᖓ. ᐊᐅᓚᑦᑎᕕᒃ. ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒋᑦ ᒥᔅᑕ ᒥᓂᔅᑕ ᐃᖅᑲᓇᐃᔭᕐᑎᑎᓪᓗ. 2006-07-ᖑᑎᓪᓗᒍ 
$2,245,000. ᑖᒃᑯᓂᖓ ᓴᖅᑭᑎᑕᐅᓚᐅᕐᓯᒪᒻᒪᑦ ᐸᕐᓇᒃᓯᒪᓪᓚᕆᓐᖏᑐᒃᑯᑦ ᑐᑦᓯᕋᐅᑕᐅᓯᒪᓪᓗᓂ. ᑕᒪᓐᓇ 
ᓴᖏᑦᑎᒋᐊᖅᑕᐅᔭᕆᐊᖃᓐᓂᖓ ᐊᐅᓚᑕᐅᓂᕆᖃᑦᑕᕐᑕᖓ ᑖᒃᑯᐊ ᐊᕕᒃᑐᖅᓯᒪᔪᖁᑎᒋᔭᖏᑦ. ᐊᒻᒪᓗ ᑕᒪᒃᑯᐊ 
ᑲᑎᒪᔨᓐᖑᖅᑎᑕᐅᓯᒪᔪᑦ ᓄᓇᓕᖕᓂ ᐱᔾᔪᑎᒋᓪᓗᑎᒃ. ᑖᒃᑯᐊ ᐃᓚᒋᐊᕈᑕᐅᓯᒪᔪᑦ ᐋᖅᑭᓱᖅᑕᐅᓚᐅᕐᓯᒪᒻᒪᑕ ᑕᒪᒃᑯᐊ 
ᐋᖅᑭᒋᐊᖅᑕᐅᖁᓪᓗᒋᑦ ᐃᓱᒫᓗᑎᒋᔭᐅᓚᐅᕐᓯᒪᔪᑦ ᓴᖅᑭᑕᐅᓯᒪᔪᑦ ᑖᑦᓱᒧᖓ ᑕᒻᒪᕐᓯᒪᔪᕐᓯᐅᕐᑎᔾᔪᐊᒧᑦ 
ᐅᓂᒃᑳᓕᐊᖓ ᒪᓕᒃᖢᒍ ᑕᕝᕗᖓ ᓴᖅᑭᑕᐅᓚᐅᕐᓯᒪᔪᖅ ᒪᓕᒐᓕᐅᕐᕕᖕᒧᑦ ᓄᓇᕘᒥ. ᖃᓄᐃᓕᖓᓪᓚᑦᑖᖅᑐᓂᑭᐊᖅ 
ᑖᒃᑯᐊ ᐊᕕᒃᑐᕐᓯᒪᔪᖁᑎᒋᔭᖏᑦ ᑮᓇᐅᔭᐃᔭᕈᑎᖃᖅᓯᒪᓕᖅᐸᑦ ᐊᒻᒪᓗ ᖃᓄᐃᑦᑐᓂᒃ ᑖᒃᑯᐊ ᐋᖅᑭᒃᓯᕚᓪᓕᕐᓯᒪᕙᑦ, 
ᑖᓐᓇ ᑮᓇᐅᔭᖅ ᐊᑐᖅᖢᒍ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ'ᓇ, ᐃᒃᓯᕙᐅᑕᖅ. ᑖᓐᓇ ᐲᑕ ᒫ ᑭᐅᒋᐊᓚᐅᕐᓕᐅᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒫ. 
 
ᒫ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒪᓕᒐᓕᐅᖅᑎ ᐅᖃᖅᑲᐅᒻᒪᑦ, ᑖᒃᑯᐊ ᐱᒋᐊᓚᐅᕐᓯᒪᔭᕗᑦ 
ᓄᓇᕗᖕᒥ ᑮᓇᐅᔭᓕᕆᓂᕐᒧᑦ ᕿᒥᕐᕈᓇᕐᓂᐅᓚᐅᖅᑐᖅ ᑖᓐᓇ ᕿᒥᕐᕈᕙᓪᓕᐊᔪᖅ ᒫᓐᓇᐅᔪᖅ ᖃᓄᐃᓕᖓᓂᖏᓐᓂᒃ 
ᐋᖅᑭᒃᓯᒪᔪᓂᒃ. ᑲᓐᑐᕋᖑᔪᒥᒃ ᓴᖅᑮᓯᒪᔪᒍᑦ ᐱᔭᕇᕈᒫᕐᓂᐊᕐᑐᒍᓗ ᑕᖅᑭᐅᓛᖅᑐᒥ.  
 
ᐊᐃᒃᐸᖓᑦᑕᐅᖅ ᐱᓕᕆᐊᕆᓯᒪᒻᒥᔭᕗᑦ ᐃᖅᑲᓇᐅᔭᖅᑐᓕᕆᓂᒃᒧᑦ ᑕᕝᕙᓂ ᑮᓇᐅᔭᓕᕆᔨᒃᑯᓐᓂ ᑳᓐᑐᕋᖑᔪᒥ 
ᓴᓇᔪᖃᕋᑖᓚᐅᕐᑐᖅ ᔭᓐᓄᐊᕆᖑᑎᓪᓗᒍ, ᐱᕙᓪᓕᐊᓪᓗᓂ ᐊᒻᒪᓗ ᒪᓕᒐᓕᐅᕐᕕᖕᒥ ᐅᖃᐅᓯᐅᒍᓐᓇᖅᑐᓂ 
ᐃᒪᐃᓕᖓᔪᓐᓇᕆᓪᓗᓂ ᐊᔾᔨᐸᓗᖏᓐᓂ ᐊᑭᒃᓯᕌᕐᒥ ᐃᓕᓐᓂᐊᕐᓂᐅᔪᖅ. 
 
ᖃᐅᔨᓴᖃᖅᑕᕐᓯᒪᔪᒍᑦ ᑐᓴᖃᑦᑕᕈᒪᓪᓗᑕᓗ ᑖᒃᑯᐊ 6-ᖑᔪᓂᒃ ᑭᐅᔭᐅᓯᒪᒐᑦᑕ ᐱᓕᕆᐊᕆᓯᒪᒻᒥᔭᕗᑦ 
ᐊᑎᓕᐅᕈᓐᓇᕋᔭᖅᑐᑦ ᑕᕝᕙᓂ. ᖃᓄᐃᓕᐅᕐᓯᒪᕕᑕᓗᐃᓐᓇ ᑖᒃᑯᐊᓗ ᓴᖕᖓᑦᑎᒋᐊᖅᑐᒋᑦ ᐊᔾᔨᒌᓐᖏᑦᑐᓂᓪᓗ 
ᐋᖅᑭᒃᓯᒋᐊᖅᑐᑕ ᓱᑲᓐᓂᓴᒃᑯᑦ ᑲᒪᒋᔭᐅᖁᓪᓗᒋᑦ ᑖᓐᓇ ᐃᒃᓯᕙᐅᑖᖅ, ᐅᖃᐅᓯᕐᖓᐅᑎᖏᓐᓂ ᐅᖃᖅᑲᐅᔪᖅ 
ᑕᒪᑦᓱᒧᖓ ᐱᓕᕆᐊᕆᓯᒪᔭᕗᑦ ᑕᒫᓂ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᑕᕐᒪᕐᓯᒪᔪᕐᓯᐅᑎᔾᔪᐊᑉ ᐅᓂᒃᑳᕆᔭᖏᑦ ᓴᖅᑭᑕᐅᓚᐅᕐᓯᒪᔪᑦ 
ᐊᕐᕌᒍᓕᒫᖑᓕᖅᐸᖅᑲᐃ ᐃᒪᐃᓕᖓᖁᔨᓚᐅᕐᖓᑕ, ᓄᓇᕗᑦ ᒐᕙᒪᒃᑯᖏᑦ ᑮᓇᐅᔭᓕᕆᔾᔪᓯᕆᕙᒃᑕᖏᑦ ᓴᖅᑮᓪᓗᑎᒃ 
ᓴᓐᖐᓐᓂᕆᕙᒃᑕᖏᑦ ᑲᒪᓂᕐᒧᑦ ᑮᓇᐅᔭᓂᒃ. ᐱᓕᕆᐊᓄᒃ ᐸᕐᓇᒍᑕᐅᔪᑦ ᐅᖃᖅᓯᒪᒻᒪᑕ ᒐᕙᒪᒃᑯᑦ ᓱᓕ ᑕᒪᑦᓱᒥᖓ 
ᕿᒥᕐᕈᒻᒪᑕ ᖃᖓᒃᑯᓪᓕ ᑕᐃᒪ ᒐᕙᒪᒃᑯᑦ ᐃᓱᒪᓕᐅᕈᑎᖃᓛᖅᑲᑦ ᑕᑦᓱᒧᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐹᓇᐹᔅ. ᒥᓂᔅᑕ ᓯᒪᐃᓚᒃ.  
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. ᐄ, ᑕᒪᓐᓇ ᐱᒋᐊᕈᑎᒋᕙᓪᓕᖅᑕᕗᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓂᓗ ᒐᕙᒪᓕᕆᔨᒃᑯᓐᓂᓛᒃ EIA-ᑯᓐᓂᑦ ᑖᒃᑯᐊ ᐱᒋᐊᕈᑎᒋᓪᓗᑎᒍ 
ᐃᓕᓐᓂᐊᕈᑎᒋᒻᒫᕐᓂᐊᕋᑦᑎᒍ. ᐃ, ᑕᒡᕙᓂ ᐃᖃᓗᖕᒥᐅᑕᐅᔫᒐᓗᐃᑦ ᐊᒥᓱᑦ ᐃᖃᓗᖕᒥᐅᑕᐅᔫᒐᓗᐃᑦ ᐃᓚᖏᓪᓗ 
ᑲᖏᕐᖠᓂᕐᒥ ᐃᓚᖏᓪᓗ ᐃᖃᓗᑦᑑᑦᑎᐊᒦᑲᓗᐊᕐᖢᑎᒃ ᑖᒃᑯᐊ ᐃᓕᓐᓂᐊᕈᑎᒋᒻᒫᕐᓂᐊᕋᑦᑎᒍ ᐊᓯᖏᓐᓂᒃ 
ᐱᒋᐊᕈᑎᒌᔫᑉᓗᐊᕐᓂᐊᕋᑦᑎᒍ ᐃᓕᓐᓂᐊᕈᑎᒋᐱᓪᓚᓚᐅᖅᑳᕐᓗᒍ. ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ; ᐃᒃᓯᕙᐅᑖᖅ ᖃᖓᑭᐊᖅ ᑕᒃᑯᐊ ᓄᓇᕗᑦ ᒐᕙᒪᒃᑯᑦ 2005-06 public accounts-ᖏᑦ 
ᓴᖅᑭᑕᐅᔪᒫᖅᐸᑦ ᑕᕝᕗᖓ ᒪᓕᒐᓕᐅᕐᕕᖕᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐹᓇᐸᔅ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. ᐅᐱᕐᖓᑦᓵᕐᒥ ᑲᑎᒪᒋᐊᕈᑦᑕ ᓴᖅᑭᑦᑑᓪᓗᐊᓂᐊᕐᓂᖏᑦ 
ᓂᕆᐅᓇᖅᑐᖅ. ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ 2007-08-ᒥ ᐸᕐᓇᒃᓯᒪᔪᖁᑎᒋᔭᖏᑦ ᓇᓗᓇᐃᔭᖅᓯᒪᖕᒪᑕ ᑕᒪᒃᑯᓂᖓ 
ᑐᐊᕕᕆᔭᖏᓐᓂᒃ ᐊᕐᕌᒍᓂᐊᖅᑐᒧᑦ ᑕᒪᓐᓇ ᐋᖅᑭᒋᐊᖅᐹᓪᓕᖁᓪᓗᒍ ᓄᓇᕗᑦ ᒐᕙᒪᒃᑯᑦ ᑮᓇᐅᔭᑎᒍᑦ 
ᐅᓂᒃᑳᓕᐊᕆᖃᑦᑕᖅᑕᖓᑕ ᐱᕙᓪᓕᐊᓂᖓ ᐊᖕᒪᓗ ᐋᖅᑭᒋᐊᖅᐹᓪᓕᖅᓯᒪᓗᓂ ᐊᖕᒪᓗ ᐱᔭᕇᖅᓯᒪᓂᖅᓴᐅᓗᓂ 
ᓈᖕᒪᑦᑎᐊᖅᑐᒃᑯᑦ ᑕᕝᕘᓇ ᐋᖅᑭᔅᓱᖅᐸᒌᖅᓯᒪᓐᖏᖦᖢᑎᒍᓪᓗ ᐊᖕᒪᓗ ᐋᖅᑭᑦᓱᖅᐹᒌᖅᓯᒪᔪᑎᒍᑦ ᑕᒪᐅᓇ ᐃᓛᒃ 
ᑲᑎᑎᖅᓯᒪᓐᖏᑦᑐᑎᒍᓪᓗ ᑲᑎᑎᖅᓯᒪᔪᑎᒍᓪᓗ ᑮᓇᐅᔭᐃᑦ ᐅᓂᒃᑳᖅᓯᒪᓂᖏᑦ ᑕᒪᓐᓇ ᓲᕐᓗ ᓱᒃᑲᓕᔾᔫᒥᔪᒃᑯᑦ 
ᓴᖅᑭᑕᐅᓴᐃᖃᑦᑕᕈᓐᓇᖁᓪᓗᒋᑦ ᑕᒪᒃᑯᐊ public accounts December 31 ᐅᕝᕙᓘᓐᓃᑦ ᑐᖔᓂ. 
 
ᖃᓄᕐᓚᑦᑖᕐᓕᑭᐊᖅ ᑖᒃᑯᐊ ᑮᓇᐅᔭᓕᕆᔨᒃᑯᑦ ᐊᕕᑦᑐᖅᓯᒪᔪᖁᑎᒋᔭᖏᑦ ᑕᒪᑐᒥᖓ ᑲᔪᓯᑎᑦᑎᓂᐊᖅᐸᑦ 
ᑐᕌᒐᕆᔭᐅᓇᓱᒃᑐᑦ ᒐᕙᒪᒃᑯᓐᓂᒃ ᐃᓱᒪᓕᐅᕈᑕᐅᓯᒪᕙᒌᓐᖏᑎᓪᓗᒍ ᔭᕇᓐᖏᑎᓪᓗᒍ ᓱᓕ ᑕᒪᒃᑯᐊ 
ᖃᓄᐃᓕᐅᕈᑕᐅᕙᓪᓕᐊᔪᑦ ᓄᓇᕗᑦ ᒐᕙᒪᒃᑯᖏᓐᓂᒃ ᑲᑎᑎᖅᓯᒪᔪᖁᑎᖏᑕ ᑮᓇᐅᔭᓕᕆᓂᕐᒧᑦ ᐋᖅᑭᔅᓯᒪᓂᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᓖᒃ. ᑐᐊᕕᕈᑎᖃᐃᓐᓇᖅᐳᒍᑦ ᐃᖅᑲᓇᐃᔭᖅᑎᑖᕈᒪᕝᓗᑕ ᒫᓐᓇ 
ᐃᓐᓄᒃᕼᐃᒪᓐᖏᑦᑐᓂᒃ ᑮᓇᐅᔭᓕᕆᓂᕐᒧᑦ ᑐᕌᖓᔪᑦ, ᐃᓛᒃ ᑮᓇᐅᔭᓕᕆᓂᕐᒧᑦ ᐱᓕᕆᔨᒃᓴᓂᒃ 
ᐃᖅᑲᓇᐃᔭᖅᑎᒃᓴᓂᒃ ᐅᕙᑉᑎᖕᓂ ᑮᓇᐅᔭᓕᕆᔨᓂᓗ ᐊᓯᖏᓐᓂᓗ department-ᖑᔪᓂ ᑕᒪᒃᑯᐊ 
ᐃᑲᔪᖅᑐᖅᓯᒪᐃᓐᓇᖅᑕᕗᑦ ᑮᓇᐅᔭᓕᕆᓂᕐᒧᑦ ᐃᖅᑲᓇᐃᔭᖅᑎᖏᑦ ᐱᓕᕆᐊᒃᓴᐅᔪᑦ ᐃᖕᓄᖁᓕᕐᖢᒋᑦ ᓱᓕ 
ᑐᐊᕕᕈᑎᒋᓯᒪᔭᕗᑦ ᐊᓯᖏᓐᓂᓗ ᐱᓕᕆᐊᖃᖅᓯᒪᒐᑲᕗᑦ ᑕᒪᒃᑯᐊ ᐊᕕᑦᑐᖅᓯᒪᔪᑦ ᐃᖅᑲᓇᐃᔭᖅᑎᒋᔭᕗᑦ 
ᐱᓕᕆᖃᑎᒌᓐᓇᖅᑕᕗᑦ ᑕᕝᕗᖓ ᐃᖃᓗᖕᓄᑦ ᑐᓴᖅᐸᓪᓕᐊᕕᒌᓐᓇᕐᖢᒋᑦ ᖃᓄᐃᓕᐅᖅᐸᓪᓕᐊᓂᖏᑦ 
ᐱᔭᕆᐊᖃᖅᑕᖏᓗ ᐱᐊᓂᒃᓯᒪᖁᐃᓐᓇᕐᖢᒋᑦ ᐱᐊᓂᒃᓯᒪᑎᓐᓇᓗᐃᓐᓇᖅᖢᒋᑦ ᑐᐃᕕᕈᑎᓯᒪᑉᓗᒋᑦ, ᑕᒪᒃᑯᐊ 
ᖃᓄᖅᑑᕈᑎᒋᓯᒪᐃᓐᓇᖅᑕᕗᑦ ᐊᖅᑭᖅᐸᓪᓕᐊᓂᐊᖅᑐᓪᓗᑦ ᓇᓗᓇᓐᒋᓪᖢᑎᒃ. ᒪ’ᓇ ᐃᒃᓯᕙᐅᑖᖅ. 
 
ᐃᒃᓯᕙᐅᑕ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᕝᕙᓂᒃᓴᐃᓇᑦᑕᐅᖅ ᐃᖅᑲᓇᐃᔮᓂᒃ ᐅᖃᐅᓯᖃᖅᑐᖅ ᑖᒃᑯᐊ 
ᐃᖅᑲᓇᐃᔮᖑᔪᖅ ᖃᑦᑏᓐᓇᕈᕆᐊᕐᓂᓐᖓᑕ 186-ᒥ 2006-07ᒥ, 181-ᒥᒃ 2007-08-ᒥ, ᓱᖕᒪᓄᑯᐊ ᑕᐃᒪᐃᑉᐸᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ; ᒥᔅᑕ ᐹᓇᐸᔅ. ᒥᓂᔅᑕ ᓯᒪᐃᓚᒃ. 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒥᔅᑕ ᒫ ᓇᓗᓇᐃᔭᕈᓐᓇᑦᓯᐊᖅᑕᖓ. ᒪ’ᓇ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒫ. 
 
ᒫ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 2007-08, ᑐᕌᒐᒃᓴᕆᔭᕗᑦ ᐊᖅᑭᑦᓱᑦᑐᒋᑦ ᑯᐊᖅᑎᑦᑎᓚᐅᖅᑐᒍᑦ 
ᐃᖅᑲᓇᐃᔮᓂᒃ ᐱᖓᓱᓂᒃ ᑕᐃᒫᖑᑯᐊ ᑲᑦᑎᓐᓇᕈᕆᐊᑦᓯᒪᓚᕿᕗᑦ ᐃᖅᑲᓇᐃᔮᖑᔪᓂᒃ ᑕᒫᓂ ᐊᕐᕌᒎᔪᒥ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓄᖓᓕ ᐃᓐᓄᒃᓯᒪᖏᑦᑐᑦ ᑕᕝᕙᓂ ᐃᖃᓗᓐᓃᑦᑐᑦ. ᖃᓄᖅ 
ᐊᒃᓱᕈᕈᑎᖃᖃᑦᑕᖅᑭᓰ ᑖᒃᑯᐊ ᐃᖅᑲᓇᐃᔮᖑᔪᑦ ᐃᓐᓄᒐᓱᒃᑐᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. ᐄ, ᒥᔅᑕ ᒫ, ᑖᓐᓇ ᓇᓗᓇᐃᔭᕈᓐᓇᑎᐊᕐᒥᔭᖓ. ᒪ’ᓇ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒫ. 
 
ᒫ (ᑐᓴᔨᒃᑯᑦ): ᐃᒃᓯᕙᐅᑖᖅ, ᖃᐅᔨᒪᔪᐃᓐᓇᐅᕙᓪᓚᐃᔪᑦ ᐊᒃᓱᕈᕈᑎᒋᔭᕗᑦ ᑕᒫᓂ ᐊᑭᓕᖅᓱᐃᖃᑦᑕᓂᕐᒧᑦ ᐃᓛᒃ 
ᑮᓇᐅᔾᔭᔅᓵᖏᓐᓄᑦ ᐅᖃᖅᑲᐅᒐᑦᑕ ᐅᐊᑦᑎᐊᕐᕈ. ᑖᒃᑯᐊ ᐊᓯᖏᓐᓂᒃ ᑲᓇᑕᒥ ᑐᓴᖃᑦᑕᕈᒪᓯᒪᔪᕗᑦ 
ᑮᓇᐅᔾᔭᔅᓵᕆᔭᖏᑦ ᕿᒥᕐᕈᔭᐅᓂᖏᓐᓄᑦ.  
 
ᑕᒪᒃᑯᐊ ᑲᓇᑕᒥᒃ ᑕᐅᓄᖓ ᐅᐊᓕᖕᓂᕐᒧᑦ ᐃᑉᐱᓇᕐᓂᖃᖃᑦᑕᕐᖓᑦ ᐃᒫᒃ ᑕᒫᓂ ᐃᖅᑲᓇᐃᔭᖅᑎᓂᒃ 
ᒫᓃᑎᑦᑎᓂᐅᕐᒧᑦ ᐊᒻᒪᓗ ᐅᖃᖃᖅᑕᖅᓯᒪᒐᓗᐊᖅᑐᒍᑦ ᐃᒫᒃ ᐊᑭᓖᓗᑕ ᑭᓯᐊᓂ ᐅᕙᒍᑑᖏᑦᑐᖅ ᑕᐃᒃᑯᐊᑦᑕᐅᖅ 
ᐊᓯᖏᓐᓂ ᐊᕕᑦᑐᖅᓯᒪᔪᓂᒃ ᑕᐃᒫᑦᑕᐅᖅ ᐊᑲᐅᖏᓕᐅᕈᑎᖃᒻᒥᒻᒪᑕ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒫ. ᒥᓂᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂᒃᓴᐃᓐᓇᖅ ᒪᑉᐱᒐᕐᒥᒃ C-5, ᑐᒃᓯᕋᐅᑎᐅᔪᑦ 
ᑮᓇᐅᔭᒃᑯᕕᑦᑖᕈᒪᓂᕐᒧᑦ. ᑖᒃᑯᐊ Royal Bank ᑮᓇᐅᔭᒃᑯᕕᓪᓗᐊᑕᐅᖃᑦᑕᕐᖓᑕ.  
 
ᓄᓇᕗᒻᒥ ᒐᕙᒪᒃᑯᑦ ᐊᑐᖃᑕᕐᖓᑕ ᑕᒪᒃᑯᐊ ᑮᓇᐅᔭᒃᑯᕕᖃᑦᑎᑦᑎᓂᖅᓴᐅᒍᓐᓇᖁᓪᓗᒋᑦ ᓄᓇᓕᓐᓂ 
ᒥᑭᔫᑕᐅᓂᖅᓴᐅᔪᓂᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ); ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. ᑐᓂᓯᓕᖅᑎᓪᓗᑕ ᐃᓛᒃ ᑐᒃᓯᕋᓕᖅᑎᓪᓗᑕᐃᓛᒃ ᑕᒪᓐᓇ 
ᐊᐱᖅᑯᑎᒋᑦᑖᒻᒪᕆᓚᐅᖅᑕᕗᑦ ᖃᓄᖅ ᑕᒪᒃᑯᐊ ᒥᑭᓂᖅᓴᓄᑦ ᓄᓇᓖᑦ. ᑖᒃᑯᐊ ᐱᖓᓱᑦ ᓄᓇᓖᑦ 
ᑮᓇᐅᔭᒃᑯᕕᖃᓕᖅᑐᑦ ᐊᓯᐊᓃᑦᑐᑦ ᖃᓄᖅ ᐃᑲᔪᖅᑕᐅᕚᓪᓕᕈᓐᓇᕋᔭᓐᖏᒻᒪᖔᑕ  

ᓇᓗᓇᖅᑐᖅ ᑕᐃᒃᑯᐊ ᐃᓛ ᑕᑯHᐅᐊᓐᓇᖅᑐᖏᓛᖅ ᑕᐃᒃᑯᐊ ᑕᒪᑐᒥᖓ ᑐᒃᓯᕋᐅᑎᒥᒃ ᑭᐅᓂᐊᖅᑐᑦ ᖃᓄᖅ 
ᑕᒪᑐᒥᖓ ᐱᓕᕆᐊᖃᑦᑑᓗᐊᓂᖃHᐊᓗᕿᒻᒪᖔᑕ ᑭᓯᐊᓂ ᓇᒻᒥᓂᖅ ᑕᑯᓚᐅᖏᑕᕋᓗᐊᕋ ᓱᓕ ᑭᓯᐊᓂ 
ᑕᑯᓱᐊᕐᓇᓂᐊᖅᑐᖅ. ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐹᓇᐸᔅ.  
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖅᓱᐊᓗᓕᕆᓂᕐᒧᑦ ᐱᑦᔪᑎᖃᑦᑐᓂ ᓄᓇᕗᑦ ᒐᕙᒪᒃᑯᖏᑦ ᑕᐃᒃᑯᐊ 
ᐊᑭᑭᓐᓂᖏᓐᓂ ᓂᐅᕕᖃᑦᑕᓂᕐᒧᑦ ᐊᑐᐃᓐᓇᖃᒻᒪᑕ. 
 
ᑕᐃᒪᓕ ᖃᖓ ᓂᕆᐅᑉᐸᓐ ᑖᒃᑯᐊ ᒪᓕᒃᑕᐅᔭᕆᐊᖃᕋᔭᖅᑐᖅ ᐊᖏᖅᑕᐅᓂᐊᖅᑐᒋᔭᕗᑦ ᒥᓂᔅᑕᐅᔪᓂᒃ 
ᐊᑐᖅᑕᐅᓛᕐᖓᑕ 2007-08-ᒥ ᐅᖅᓱᐊᓗᖅᑕᕐᓇᐅᓕᕐᒥᑉᐸᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᒪ’ᓇ, ᐃᒃᓯᕙᐅᑖᖅ. ᑖᒃᑯᓇᓂ ᐃᖅᑲᑦᑐᐃᔨᓕᕆᔨᒃᑯᓐᓂ ᐱᓕᕆᔨᐅᔪᑦ 
ᑕᒪᒃᑯᓂᖓ ᑎᑎᕋᖅᐸᑦᑐᓂᒃ ᒪᓕᒐᐅᓂᐊᖅᑐᑦ, regulations-ᖑᓂᐊᖅᑐᓂᒃ, guidelines-ᓂᓪᓗ, ᑐᑭᓕᐊᓂᒃ 
ᑎᑎᕌᓂᒃᓯᒪᓕᕐᒪᑕ. ᑕᐃᓐᓇ ᑕᑯᓚᐅᕐᓗᑎᒍ Cabinet-ᑯᓐᓅᕈᑎᒋᓂᐊᖅᑕᕗᑦ ᐊᖏᖅᑕᐅᒍᓐᓇᖅᐸᑦ Cabinet-ᒥ 
ᐊᑐᖅᑑᓪᓗᐊᕐᕆᐊᓕᕐᓗᓂ. ᑕᒪᓐᓇ ᑐᐊᕕᕈᑎᒋᓯᒪᔭᕗᑦ ᐊᑐᕆᐊᑐᓗᐊᕐᓂᕋᓗᐊᕐᒪᑦ. ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᖓᑦᑎᐊᖑᕋᑖᓚᐅᖅᑐᖅ ᐱᕙᓪᓕᐊᔪᑎᒍᑦ ᓇᓗᓇᐃᔭᖅᓯᒪᔪᖃᓚᐅᕐᒪᑦ 
ᑕᒪᒃᑯᐊ ᐊᖏᔪᑦ companies-ᖑᔪᐃᑦ ᐱᓗᐊᖑᐊᖅᑐᒥᖅᑲᐃ ᑖᓐᓇ Air Canada ᐊᑐᓚᐅᖅᓯᒪᒻᒪᑦ ᑕᒪᓐᓇ 
ᐊᑭᓗᒃᓯᕚᓪᓕᕈᑎᓂᒃ ᑕᒪᑐᒧᖓ ᐅᖅᓱᐊᓗᒻᒧᑦ ᐃᒪᓐᓇ ᓇᓗᓇᐃᖅᓯᒪᓪᓗᓂᐅᒃ ‘Bet the wrong way” -ᓚᓯᒪᔪᖅ 
ᑖᒃᓱᒪ ᐅᖅᓱᐊᓘᑉ ᐊᑭᖓ ᒪᓕᒃᖢᒍ. ᖃᓄᖅ ᑖᒃᑯᐊ ᐊᑦᑕᓇᖅᑐᒦᑎᒋᓚᐅᖅᐸᑦ, ᖃᓄᖏᓛᖅ 
ᐊᑦᑕᓇᖅᑐᒦᑎᒋᒐᔭᖅᐸᑦ ᓄᓇᕗᑦ ᒐᕙᒪᒃᑯᑦ ᑖᓐᓇ ᐸᕐᓇᒍᑎᒋᓯᒪᔭᖓ ᓄᑖᖅ ᐊᑐᖅᑕᐅᓂᐊᖅᑐᖅ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐃᒃᓯᕙᐅᑕᓖᒃ. ᐲᑕ ᒫ ᑖᑉᓱᒥᖓ ᑭᐅᒍᓐᓇᖅᑐᖅ. ᒪ’ᓇ. 
 
ᐃᒃᓯᕙᐅᑕ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒫ. 
 
ᒫ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪ ᐊᑦᑕᕐᓇᕈᑎᖃᑦᑕᖅ ᑕᒪᒃᑯᓄᖓ ᐊᑭᑭᓐᓂᖏᓐᓂ ᓂᐅᕕᕐᓂᕐᒧᑦ 
ᐃᓱᒪᒋᓪᓗᒋᑦ ᑕᒪᒃᑯᐊ ᒐᕙᒪᒃᑯᓐᓂ ᐊᑭᑭᓪᓕᒋᐊᑎᒐᓱᐊᕐᕈᒪᔭᕗᑦ ᑕᐃᒃᑯᐊ ᐅᖅᓱᐊᓗᐃᑦ ᐊᑭᖏᑦ ᓇᓗᓇᓐᖏᑐᕐᓗ 
ᐊᑭᑭᓐᓂᖏᓐᓂ ᓂᐅᕕᕋᓱᓐᓂᕐᒧᑦ ᐊᑦᑕᓇᕈᑎᖃᒻᒥᔪᖅ. 
 
ᐅᖃᐅᔾᔭᐅᒋᐊᒃᑲᓐᓂᕈᒪᓪᓗᑕᓗ, ᖃᐅᔨᒪᓪᓗᑕᓗ Air Canada-ᑯᓐᓂ ᑕᐃᒃᑯᐊ ᐃᒫᒃ ᖃᓄ ᐊᑭᑭᓐᓂᖏᓐᓂ 
ᓂᐅᕕᕐᓂᐊᕐᒪᖔᑕ. 
 
ᐆᒃᑑᑎᒋᓗᒍ, 100 ᖃᓪᓗᑎᐅᔪᑦ ᐱᒍᑦᑕ 75 percent-ᑐᐃᓐᓇᖏᓐᓂᖃᐃ ᓂᐅᕕᕈᓐᓇᕋᔭᖅᑐᒍᑦ ᐊᑭᑭᓐᓂᖏᓐᓂ 
ᐃᒫᒃ ᐋᖅᑭᒃᓯᒪᓗᑎᒃ ᐊᖏᓂᕆᔭᖏᑦ ᑕᐃᓐᓇ ᐸᕐᓇᒍᑎᒋᔭᕗᑦ ᐃᓱᓕᕝᕕᖃᕈᓐᓇᕐᓗᓂ. 
 
ᑕᒪᒃᑯᐊ ᐊᑭᑭᓐᓂᖏᓐᓂ ᓂᐅᕕᐊᕆᓂᐊᕐᓗᒋᑦ ᓲᕐᓗ ᑕᒪᒃᑯᐊ ᐊᑦᑕᓇᕐᑐᒦᑐᐃᓐᓇᕆᐊᖃᕋᔭᖅᑯᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑐ ᒫ, ᖁᔭᓐᓇᒦᒃ. ᒥᔅᑐ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᒥᒃ ᑖᓐᓇ ᐊᐱᕆᔾᔪᑎᒋᓚᐅᑲᓐᓂᐊᖅᑕᕋ. (ᑐᓵᔨᒃᑯᑦ)  
 
ᑕᐃᒃᑯᐊ ᓄᓇᕗᑦ ᒐᕙᒪᒃᑯᖏᑦᑕ ᑐᑭᒧᐊᕈᑎᖏᑦ 2006-ᒥ ᓴᖅᑭᑕᐅᓚᐅᕐᓯᒪᒻᒪᑕ ᐊᒻᒪᓗ ᐊᔩᕈᑎᒋᔭᐅᓪᓗᑎᒃ 
ᑮᓇᐅᔭᑦ ᖃᓄᖅ ᐋᖅᑭᒃᓯᒪᓂᐊᕐᒪᒫᖔᖏᑦ. ᓄᓇᕗᑦ ᒐᕙᒪᒃᑯᖏᑦ ᐊᒥᐊᒃᑯᖏᑦ ᐊᒥᐊᒃᑯᖃᓐᓂᕈᑎᒃ ᑕᐃᒃᑯᓂᖓ 
ᐱᓯᒪᐃᓐᓇᕈᓐᓇᕐᐹᑦ ᐅᕝᕙᓘᓐᓃᑦ ᑕᐃᒃᑯᐊ ᑮᓇᐅᔭᑦ ᐊᒥᐊᒃᑯᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ 
ᐅᑎᕐᑎᑕᐅᔭᕆᐊᖃᕋᔭᖅᐸᑦ. ᖃᓄᐃᓕᖓᕙᓪᓕ ᑲᓇᑕᐅᑉ ᒐᕙᒪᒃᑯᖏᑦ ᐊᒥᐊᒃᑯᓪᓗᑯᖃᓐᓂᕐᐸᑕ ᑕᐃᒃᑯᓂᖓ 
ᑮᓇᐅᔭᕐᑖᕆᔭᐅᖃᑦᑕᕐᑐᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐹᓇᐸᔅ. ᒥᔅᑐ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ, ᑕᑯᓚᐅᖏᓇᑉᑎᒍ ᓱᓕ ᑕᒪᓐᓇ ᖃᓄᕐᓚᕆᒃ 
ᐋᖅᑭᒃᓯᒪᓂᐊᓕᕐᒪᖔᑦ ᑕᐃᒃᑯᓇᓂ ᓄᑖᓂ ᐊᖏᕈᑕᐅᓂᐊᕐᑐᓂ TFF-ᖑᓂᐊᖅᑐᓂ. ᑕᐃᓐᓇ ᑕᑯᓚᐅᒑᓂᒃᑯᑉᑎᒍ 
ᐃᓕᓐᓂᐊᒑᐅᕌᓂᑉᑯᑦᑎᒍ ᑕᒪᒃᑯᐊ ᑭᐅᔪᓐᓇᕐᓯᓂᐊᕌᓗᐊᕐᑕᕗᑦ. ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᓯᒪᐃᓚᒃ. C-5. ᐊᐅᓚᔅᓯᕕᒃ ᐱᓕᕆᕕᓐᓄᑦ. ᒥᔅᑐ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓄᖓᑦᓴᐃᓐᓇᖃᐃ ᐊᔾᔨᒋᓐᖏᒐᓚᓪᓗᓂᐅᒃ. ᐅᓇ 
ᐊᐱᖅᑯᑎᒋᓚᐅᕐᓯᒪᒐᒃᑯ ᐅᖅᓱᐊᓗᓕᕆᔨᒃᑯᑦ ᒥᓂᔅᑕᖓᓐᓄᑦ. ᖃᓄᐃᒃᑑᓇᔭᖅᐸᑦ ᑕᐃᓐᓇ ᐅᖅᓱᐊᓗᒃ 
ᓄᖑᓐᖏᓐᓂᖅᐸᑦ ᐊᕐᕌᒍ ᐃᓱᐊᓂ ᓲᕐᓗ ᐊᒥᐊᒃᑯᖃᒐᓚᓪᓗᓂ ᓇᑉᐸᓪᓗᐊᖓᑕ ᓇᑉᐸᖓᓂᒃ ᐊᒻᒪᓗ ᐅᖅᓱᐊᓗᖕᓂᒃ 
ᓄᑖᓂᒃ ᐱᕐᓂᕈᕕᑦ ᐊᕐᕌᒍᓚᐅᕐᑐᒥᓗ 2 cent-ᒥᑦ ᐊᑭᑦᑐᕆᐊᓚᐅᕐᖢᑎᒃ ᑖᓐᓇ ᐃᒻᒥᕐᑕᐅᒃᑲᓂᕐᒪᑦ 
ᑕᑕᑕᐅᒃᑲᓂᕐᒪᓂᓛᒃ ᖃᑦᑕᐅᔮᓗᒃ ᐅᕐᓱᐊᓘᑉ ᐊᑭᖓ ᐊᑭᑦᑐᕆᐊᖅᑕᐅᓚᐅᕐᓯᒪᒻᒪ ᐊᒃᑐᕙ 1-ᖑᑎᓪᓗᒍ. ᑕᐃᒃᑯᐊ 
ᓄᑕᐅᓐᖏᑦᑐᖅ ᐅᖅᓱᐊᓗᐃᑦ ᓄᖑᑕᐅᓐᖏᓐᓂᑯᕕᓃᑦ ᑖᒃᑯᓄᖓ ᓄᑖᓄᑦ ᐅᖅᓱᐊᕐᓗᓐᓄ ᐃᓚᓕᐅᔾᔭᐅᖃᑦᑕᕐᐹᑦ 
ᑕᐃᒪᓐᓇᑎᒋ ᐊᑭᖃᓕᖅᑎᑕᐅᓪᓗᑎᒃ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᐊᕐᕚᕐᓗᒃ. (ᑐᓵᔨᒃᑯᑦ) ᑮᓇᐅᔭᓕᕆᔨᒃᑯᓐᓃᒃᑐᒍᑦ. ᐊᐅᓚᑦᓯᕕᑦ ᐱᓕᕆᕕᓐᓄᑦ. 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᓵᑦᑎᓃᒃᑐᖅ ᑕᐃᒪᐃᒃᑐᓕᕆᔨᐅᕙᓪᓚᐃᖏᒻᒪᑦ, ᐃᓱᒪᖅᓱᖅᐳᑎᑦ ᑭᐅᔪᒪᒍᕕᑦ 
ᐅᕝᕙᓘᓐᓃᑦ ᐊᓯᐊᓄᑦ ᒥᓂᔅᑕᒧᑦ ᑎᓕᓯᓗᑎᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑐ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᐃᓚᖓᒍᑦ ᑭᐅᕕᓪᓚᒍᓐᓇᖂᖅᑕᕗᑦ. ᑕᐃᓐᓇ ᒥᓂᔅᑑᖃᑎᒐ ᓈᖕᒪᒃᓴᕐᐸᑦ. 
ᐅᖅᓱᐊᓗᖕᒥᑦ ᓂᐅᕕᕋᖓᑉᑕ ᐊᐅᔭᒃᑯᑦ ᐊᑭᑦᑐᕆᐊᓪᓚᔅᓯᓐᓇᖅᑕᖏᒻᒪᑦ. ᓲᕐᓗ ᐊᐅᔭᐅᓚᐅᕐᓯᒪᔪᖅ ᓂᐅᕕᕋᓗᐊᕐᖢᑕ 
ᐅᑭᐊᒃᓴᓕᖅᑎᓪᓗᒍ ᑭᓯᐊᓂ ᐊᑭᑦᑐᕆᐊᓕᓵᓚᐅᕐᓯᒪᒻᒪᑕ ᐅᖅᓱᐊᓗᐃᑦ. ᑕᒪᒃᑯᐊ ᓄᓇᓕᖕᓂ ᐊᒥᐊᒃᑰᔪᖅ ᐅᖅᓱᖅ 
ᐅᖅᓱᐊᓗᓪᓘᓐᓃᑦ ᓄᖑᔅᓯᐊᕆᕕᓪᓗᐊᖄᕐᖢᒍ ᓄᖑᓐᖏᑐᐃᓐᓇᕌᖓᑕ ᑖᒃᑯᐊ ᐊᑭᒋᓚᐅᖅᑕᖓᓗ ᓄᑖᕐᓗ 
ᐊᑭᒋᓂᐊᖅᑕᖓ ᑲᑎᒃᖢᒋᑦ ᐋᖅᑭᒋᐊᖅᖢᒍ ᑕᕝᕘᓇ ᑎᐊᑦᓇ ᓇᓗᓇᐃᓗᒃᑖᖅᑐᖅ ᖃᓄᖅ ᐊᑭᖃᓐᓂᐊᓕᕐᒪᒐᑦ. 
ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ. ᒥᔅᑐ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᓲᕐᓗ ᐊᕐᕌᓂ ᐃᓛᒃ ᖃᐅᔨᒪᓐᖏᑕᕋ ᐊᕐᕌᓂ 
ᐊᑭᑦᑐᕆᐊᕐᑐᒻᒪᕆᐊᓘᓚᐅᕐᒪᑦ. ᐊᒡᓛᑦ ᒐᕙᒪᒃᑯᑦ ᐃᑲᔪᕆᐊᖃᕐᐸᓵᓕᕐᖢᑎᒃ 10 cents ᖃᓂᒌᔮᓂ, per litre. 
ᑭᓯᐊᓂ ᐃᓚᖏᑦ ᐊᒥᐊᒃᑯᖃᓚᐅᕐᒥᒻᒪᑕ ᑕᐃᒪ ᐅᖃᓪᓚᒃᐲᑦ ᓲᕐᓗ ᐆᒃᑐᑎᒋᓐᖑᐊᕐᓗᒍ 80 cents-ᑐᓚᐅᕐᐸᑦ 
ᐊᕐᕌᓂ,  

ᒫᓐᓇ ᑖᓚᑐᓕᕐᐸᑦ ᐆᒃᑑᑎᒋᑐᐃᓐᓇᕐᓗᒍ. ᑕᐃᒪ ᐊᑭᓖᑎᑦᑎᓂᐊᖅᐱᑦ 90 cents-ᒥᑦ ᐅᕝᕙᓘᓐᓃᑦ ᑖᓐᓇ gas 
proportion-ᖓ ᐊᒥᐊᒃᑰᓚᐅᕐᑐᑉ ᒪᓕᓪᓗᒍ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ, ᒥᓂᔅᑕ ᐲᑯ ᑖᑉᓱᒥᖓ ᑭᐅᔪᒪᔪᖅ. ᒪ’ᓇ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᓈᕐᓗᒍ ᑖᓐᓇ ᒪᓕᒐᓕᐅᖅᑎ 
ᐅᖃᐅᓯᖃᑉᐸᓚᐃᒻᒪᑦ ᐅᖅᓱᐊᓗᐃᑦ ᐊᑭᖏᑦᑕ ᒥᒃᓵᓄᑦ. ᐃᒃᑯᐊ ᑲᑎᑕᐅᖃᑦᑕᖅᑐᑦ ᐃᓚᓕᐅᔾᔨᓯᒪᓪᓗᑎᒃ 
ᐅᒥᐊᕐᔪᐊᑰᕈᑎᖏᑦ ᐊᒻᒪᓗ ᓂᐅᕕᖅᑕᖏᑕ ᐊᑭᒋᓚᐅᖅᑕᖏᑦ; ᐊᒥᒃᑯᓪᓗᑯᐃᓐ ᑕᐃᒃᑯᐊ. 
 
ᐊᑦᔨᒌᖏᑐᐃᓐᓇᐅᒻᒪᑕᐃᒃᑯᐊ ᓄᓇᓖᑦ. ᐃᓚᖏᑦ ᓄᓇᓖᑦ 10-ᐳᓴᓐᒥᒃ ᐊᒥᐊᒃᑯᖃᕋᔭᖅᑐᑦ ᐃᓚᖏᑦ 30-ᐳᓴᓐᑎᓂᒃ 
ᑭᓯᐊᓂ ᓂᐅᕕᖅᑕᕕᓂᕆᓪᓗᒍ ᐅᖅᓱᖅ ᑖᒃᓱᒧᖓ ᐊᕐᕌᒍᒧᑦ $30 ᒥᓕᐊᓐᒧᖅᑲᐃ ᐅᑎᖅᑎᑕᐅᔭᕆᐊᖃᒻᒪᑦ ᐊᒻᒪᓗ 
ᐊᑭᖏᑦᑎᒍᑦ ᑕᐃᒃᑯᐊ $30 ᒥᓕᐊᓐ ᐅᑎᖅᑎᓇᓱᖃᑦᑕᖅᑕᕗᑦ ᐊᒻᒪᓗ ᑲᐃᕙᑦᑐᓂᒃ ᑮᓇᐅᔭᒃᑯᕕᖃᑦᑎᑕᐅᓪᓗᓂ.  
 
ᑭᐅᒋᐊᖅᖢᒍ ᐊᒥᐊᒃᑯᑕᖃᑉᐸᑦ ᑖᓐᓇ ᑕᕝᕗᖓ ᐊᑭᒋᓂᐊᖅᑕᖓᓄᑦ ᐃᓕᔭᐅᖃᓯᐊᔾᔭᐅᖃᑦᑕᖅᑐᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑯ. ᑮᓇᐅᔭᓕᕆᔨᒃᑯᑦ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᑐᓐᖓᓱᖁᓪᓗᒍ ᑖᓐᓇ ᒥᓂᔅᑕᕆᔭᐅᔪᖅ ᐊᒻᒪᓗ 
ᐃᖅᑲᓇᐃᔭᖅᑎᖏᑦ. ᒫᑦᓯ 20-ᐅᑎᓪᓗᒍ, ᒥᓂᔅᑕᕆᔭᐅᔪᖅ ᐅᖃᐅᓯᖃᓚᐅᖅᓯᒪᒻᒪᑦ ᐅᑭᐅᖅᑕᖅᑐᒥ ᑮᓇᐅᔭᑦ 
ᖃᐃᑕᐅᖃᑦᑕᖅᑐᑦ ᐋᖅᑭᓱᖅᑕᐅᓯᒪᓂᖏᑕ ᒥᒃᓵᓄᑦ ᒫᑦᓯ 19-ᖑᑎᓪᓗᒍ. 
 
ᐊᒻᒪᓗ ᒥᓂᔅᑕᐃᑦ ᐅᖃᐅᓯᖏᑦᑎᒍᑦ ᐅᖃᓚᐅᖅᓯᒪᔪᖅ ᑕᐃᒃᑯᐊ ᐊᑐᓕᖁᔭᐃᑦ ᐃᓗᐊᓃᓐᓂᕋᖅᖢᓂᒋᑦ 
ᐊᑐᕈᒫᓐᓂᐊᖅᑐᓄᑦ ᐊᒻᒪᓗ ᒫᑦᓯ 20-ᐅᑎᓪᓗᒍ, ᐊᐱᖅᓱᕐᓇᐅᑎᓪᓗᒍ ᐃᓛᒃ ᐊᐱᕆᓚᐅᖅᑕᕋ, ᒥᓂᔅᑕ 
ᐊᐱᕆᔭᐅᓚᐅᖅᑐᖅ, ᐃᓛᒃ ᐊᐱᕆᓚᐅᖅᑕᕋ, ᓇᓕᐊᒃ ᐊᑐᓕᖁᔭᐃᓐ ᐃᓗᓕᖏᓐᓃᖃᑕᐅᔫᒐᓗᐊᖅ 
ᐃᓚᐅᑎᑕᐅᓚᐅᖏᒻᒪᖔᓐ ᑕᐃᒃᑯᓄᖓ ᐅᖃᐅᓯᓐᖓᐅᑎᖏᓐᓄᑦ. ᑖᓐᓇᖃᐃ ᒥᓂᔅᑕᕆᔭᐅᔪᖅ 
ᓇᓗᓇᐃᖅᓯᔪᓐᓇᖅᐳᖅ, ᓇᓕᐊᒃ ᐊᑐᓕᖁᔭᐃᓐ ᐃᓚᓕᐅᔾᔭᐅᓚᐅᖅᓯᒪᓐᖏᒻᒪᖔᓐ ᑲᓇᑕᐅᑉ ᒐᕙᒪᒃᑯᖏᑦᑕ 
ᑮᓇᐅᔭᓄᑦ ᐅᖃᐅᓯᓐᖓᐅᑎᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓴᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐊᑐᓕᖁᔭᐃᓐ ᐃᓘᓇᐸᓗᖏᑦ 
ᑕᐃᒃᑲᓃᓚᐅᖏᑐᐃᓐᓇᐸᓘᓚᐅᖅᑐᑦ ᑭᓯᐊᓂ ᒫᓐᓇ ᓇᓕᖅᑯᑕᕈᓐᓇᖏᑦᑐᖓ ᑭᓱᓐ ᑕᐃᑲᓃᓚᐅᕐᒪᖔᑦ, ᑭᓱᓪᓗ 
ᐃᓗᐊᓃᖏᒻᒪᖔᖏᓐ. ᓱᓖᓛᒃ ᑕᐃᒃᑯᐊ ᐅᑕᖅᑭᒐᑦᑎᒃᑯ ᑲᓇᑕᐅᑉ ᒐᕙᒪᒃᑯᖏᑦᑕ ᒥᓂᔅᑕᖓᓐᓂᒃ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑭᐅᓪᓗᒍ. ᑕᐃᒃᑯᐊ ᐊᑐᓕᖁᔭᐃᓐ ᐅᓄᕐᓂᖅᓴᐃᑦ 
ᐃᓚᓕᐅᔾᔭᐅᓯᒪᓂᕋᒻᒪᒋᑦ. ᑕᐃᒪ ᖃᐅᔨᒪᐸᓗᖅᑰᕋᕕᓇᐃ ᑕᐃᒪᐃᓕᔪᒃᓴᐅᕗᑦ ᑭᓱᓐ ᐃᓗᐊᓃᒻᒪᖔᓐ, ᑭᓱᓪᓗ 
ᐃᓗᐊᓃᖏᒻᒪᖔᖏᓐ. ᑖᓐᓇᖃᐃ ᒥᓂᔅᑕᕆᔭᐅᔪᖅ ᐅᖃᐅᔾᔨᒍᓐᓇᖅᐳᖅ ᓇᓕᐊᒃ ᐊᑐᓕᖁᔭᐃᓐ 
ᐃᓚᓕᐅᔾᔭᐅᓯᒪᓐᓂᖏᑉᐸᑦ. ᐃᓚᓕᐅᔾᔭᐅᓯᒪᓐᖏᓐᓂᖏᑦ ᐱᑦᔪᑎᒋᓪᓗᒍ ᓇᐅᒃᑯᑦ ᐱᐅᖏᑐᒃᑯ 
ᐊᒃᑐᐃᓂᖃᕐᓂᐊᕐᒪᖔᓐ ᓄᓇᕗᒻᒥ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓴᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᑦᑑᒐᓗᐊᖅᑎᓪᓗᒍ ᑕᐃᒃᑯᐊ ᑭᓯᐊᓂ 
ᐱᓚᐅᕐᓗᒋᑦ ᐊᑲᐅᒋᓂᖅᓴᐅᒐᔭᕋᖅᑭᑦ. ᐃᖅᑲᓇᐃᔭᖅᑎᓐᓄᓪᓗ ᑕᐃᒃᑯᐊ ᐅᖃᓕᒫᖅᑕᐅᔭᕆᐊᖃᓐᓂᐊᖅᖢᑎᒃ 
ᑲᑎᒪᔾᔪᑎᒋᔭᐅᑲᑕᓪᓗᑎᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᑕᐃᒫᒃ ᑭᐅᒻᒪᓐ. ᓇᓗᔪᖓ ᐃᓛᒃ 
ᑕᐃᒪᓐᓇᐃᑦᑐᓂᒃ ᑐᓴᕈᒥᓇᓐᖏᑦᑑᒐᓗᐊᖅ ᑭᓱᐊᓂ ᑕᐃᒃᑯᐊ ᒥᓂᔅᑕᐃᑦ ᐅᖃᐅᓯᖏᑦᑎᒍᑦ ᑭᓐᖒᒪᔭᐅᔪᑦ 
ᐊᕐᕌᒍᑕᒫᖅᓯᐅᑏᑦ, ᐳᓴᓐᑎᖏᑎᒍᑦ ᐊᑭᑦᑐᐸᓪᓕᐊᓃᑦ ᐊᒻᒪᓗ ᑮᓇᐅᔭᑦ ᐃᓯᖅᐸᓪᓕᐊᔪᑦ.  
 
ᑖᒃᑯᐊ ᐊᑐᖅᖢᒋᑦ ᑲᖐᓱᓐᓇᓂᖅᑕᖃᕋᓗᐊᕐᒪᑦ ᐃᕝᕕᑦ ᒥᓂᔅᑕᕆᔭᐅᓪᓗᑎᒃ ᑮᓇᐅᔭᓕᕆᔨᒃᑯᓐᓄᓪᓗ 
ᒥᓂᔅᑕᕆᔭᐅᓪᓗᑎᒃ ᑲᓇᑕᐅᑉ ᒐᕙᒪᒃᑯᖏᑦᑕ ᐸᕐᓇᐅᑎᖏᑦ ᑭᓲᒻᒪᖔᑦ ᐊᑐᕈᒫᓐᓂᐊᕐᑐᓪᓗ ᐃᓗᐊᓃᓐᓂᐊᖏᑦᑐᑦ.  
 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᑐᑭᓯᓇᖅᓯᑎᑦᑎᑲᓐᓂᕈᓐᓇᖅᐳᖅ ᑕᐃᒃᑯᐊ ᐊᑐᓕᖁᔭᐃᑦ ᓇᓕᐊᒃ ᐃᓚᐅᓚᐅᖏᒻᒪᖔᓐ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓴᔩᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓂᒃ 
ᑮᓇᐅᔭᖅᑖᕆᖃᑦᑕᖅᑕᑦᑕ ᐊᖏᕈᑎᖏᑦ ᑕᐃᒃᑯᓄᖓ ᐊᒡᒍᖅᑐᖅᑕᐅᓯᒪᓂᖏᓐᓄᑦ ᐃᓛᒃ 
ᐱᑐᐃᓐᓇᐅᖏᑦᑐᓪᓚᕆᐊᓘᖕᒪᑕ ᑕᐃᒃᑯᐊ ᑐᓴᐅᒪᔾᔪᑎᓕᒫᑦᑎᐊ ᐱᓯᒪᓕᕈᑦᑎᒃᑯᑦ ᐋᑐᕚᒥᓐ ᑕᐃᒃᑯᐊ ᒥᒃᓵᓄᑦ 
ᐅᓂᒃᑲᐅᓯᖃᕈᓐᓇᖅᑐᖓ ᓱᓕ ᑐᓴᕈᒪᒍᕕᑦ, ᑭᓯᐊᓂᑦᑕᐅᖅ ᒫᓐᓇᐅᔪᖅ ᐱᒍᑦᑎᒃᑯᑦ ᕿᒥᕐᕈᓇᓚᐅᕐᓗᑎᒃᑯᑦ 
ᐊᑲᐅᒃᓴᕐᓂᖅᓴᐅᒐᔭᖅᑐᖓ ᑕᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᖕᓂᒃ ᑮᓇᐅᔭᖅᑖᕆᖃᑦᑕᖅᑕᕗᑦ ᐱᔾᔪᑎᒋᓗᒋᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᐲᑕᓴᓐ.  

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪ ᐱᕕᖃᕈᒪᖕᒪᑦ ᑐᑭᓯᑦᑎᐊᖅᖢᒍ ᐆᒪ ᐊᔾᔨᖏᓐᓂᒃ 2001-
02, 2003-04 ᐊᔾᔨᖏᓐᓂᒃ ᐱᓯᒪᒐᒪ, ᓈᓴᐅᑎᖏᑦ ᖃᓄᖅ ᐋᖅᑭᑦᓱᖅᑕᐅᖃᑦᑕᕐᓂᖏᓐᓂᒃ ᐃᓗᓕᓕᒫᑦᑎᐊᖏᓐᓂᒃ 
ᑕᕝᕙᓃᖕᒪᑕ ᓄᓇᕗᑦ ᒐᕙᒪᒃᑯᖏᑦ ᑕᐃᒃᑯᓇᖓᑦ ᐋᖅᑭᑦᓱᐃᔨᐅᒍᓐᓇᑐᒃᓴᐅᕗᑦ ᒥᓂᔅᑕ ᑕᐃᓐᓇ 
ᐃᓕᓐᓂᐊᕈᑎᒃᓴᓂᖃᐃ ᐱᑎᑕᐅᑦᑎᐊᖕᒪᕆᒃᐸᑕ ᖃᓄᖅ ᑲᓇᑕᐅᑉ ᒐᕙᒪᒃᑯᖏᑦ ᓈᓴᐅᑎᓂᒃ 
ᐋᖅᑭᑦᓱᐃᖃᑦᑕᕐᒪᖔᖏᑦ.  
 
ᐸᐃᑉᐹᖁᑎᖃᓪᓚᕆᐊᓗᓐᖏᒃᑲᓗᐊᕐᓗᓂ ᖃᕆᓴᐅᔭᓕᕆᒍᓐᓇᑐᐊᕈᕕᑦ ᑕᒪᒃᑯᐊ ᓇᓗᓇᕈᓐᓇᐃᓲᖑᒻᒪᑕ 
ᐋᖅᑭᑦᓱᕈᓐᓇᕐᖢᒋᓪᓗ ᒥᓂᔅᑕᐃᑦ ᐅᖃᐅᓯᖏᑦᑎᒍᑦ ᐱᔭᕆᐊᑭᓪᓕᖅᓴᐅᖁᓕᓚᐅᕋᕕᒋᒡᒎᖅ ᑕᐃᒪᑦᑑᒐᓗᐊᕐᒪᑦ 
ᑐᑭᓯᓴᕋᐃᓐᓇᕐᓂᖅᓴᐅᔪᑦ ᑭᓯᐊᓂ ᐊᖏᕈᑎᓂᒃ ᐱᔭᕆᐊᑭᓐᓂᖅᓴᓂᒃ ᐱᑕᖃᖅᐸᑦ ᐊᑲᐅᓂᖅᓴᐅᒐᔭᖅᑐᖅ 
ᑐᑭᓯᐅᒪᓂᖅᓴᐅᒐᔭᕋᖅᑕ ᓇᒧᓐᖓᐅᕙᓪᓕᐊᓕᕋᓗᐊᖕᒪᖔᑦᑕ. 
 
ᑖᓐᓇᓗ ᒥᓂᔅᑕ, ᐅᖃᓚᐅᕐᒥᖕᒪᑦ ᒥᓂᔅᑕᐃᑦ ᐅᖃᐅᓯᖏᑦᑎᒍᑦ ᑮᓇᐅᔭᓕᐅᕈᑎᒃᓴᓂᒃ ᐱᕙᓪᓕᐊᑎᑦᑎᒃᑲᓐᓂᕋᓱᓪᓗᑕ, 
ᑖᓐᓇᖃᐃ ᒥᓂᔅᑕ ᖃᐅᔨᒪᕙ ᑭᓱᑦ ᐱᒋᐊᖅᑎᑕᐅᒍᓐᓇᕐᒪᖔᓐ ᒪᑯᐊᓗ ᐱᕙᓪᓕᐊᔪᓕ… ᐱᕙᓪᓕᐊᔪᓕᕆᓂᕐᒧᑦ 
ᑐᕌᖓᔪᑦ ᓄᒃᑕᐅᑎᓕᕆᓂᕐᒧᑦ ᑖᑦᓱᒪᑦᑕᐅᖅ ᐱᓯᒪᖕᒥᒻᒪᒍᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᓐᓄᑦ 
ᓵᓐᖓᐃᓐᓇᐅᔭᓗᒡᓗᑕᐅᔭᕆᐊᖃᓐᖏᓇᑦᑕ ᑐᒃᓯᕋᕐᕕᒌᓐᓇᖃᑦᑕᕐᓗᑎᒃᑯᓪᓗ ᐊᖏᕈᑎᑎᒍᑦ ᐃᓚᖏᓐᓂᖃᐃ ᓇᐅᒃᑯᑦ 
ᐱᕚᓪᓕᐅᑎᒃᓴᓂᒃ. 
 
ᒥᓂᔅᑕ ᓇᓗᓇᐃᔭᐃᔪᓐᓇᖅᐸ ᐱᕙᓪᓕᐊᔪᓕᕆᓂᖅ ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᒫ ᑭᐅᓂᐊᖕᒪᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᒫ. 
 
ᒫ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕ ᑕᐃᒃᑯᓄᖓ ᐊᖏᕈᑎᓕᐊᕆᔭᐅᖃᑦᑕᖅᓯᒪᔪᓄᑦ EDI 
ᐱᕙᓪᓕᐊᔪᓕᕆᓂᕐᒧᑦ ᐱᒋᐊᕈᑎᒃᓴᐃᑦ ᐃᓛᒃ ᐃᖅᑲᐅᒪᓪᓚᕆᓐᖏᑦᑐᖓᐅᒐᓗᐊᖅ ᑭᓯᐊᓂ ᒫᓂ 20 
ᐳᓴᓐᑎᖏᓐᓃᓚᐅᖅᓯᒪᔪᑦ ᓲᕐᓗ ᑮᓇᐅᔭᕕᑦ ᐃᓚᖓᑦ ᑕᕝᕗᖓ ᐃᓚᓕᐅᔾᔭᐅᓯᒪᔪᖅ ᐅᓄᓐᖏᓐᓂᖅᓴᓂᒃ ᑮᓇᐅᔭᓂᒃ 
ᐱᓇᔭᕋᕕᑦ.  
 
ᑕᐃᒪᐃᑦᑑᖕᒪᑦ ᒥᓂᔅᑕ ᐅᖃᖅᑲᐅᖕᒪᑦ ᓇᓗᓇᐃᖅᓯᕕᐅᓂᐊᕐᓂᑎᓐᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐅᑕᖅᑭᔪᒍᑦ 
ᐃᑲᔫᑎᒃᑲᓐᓂᕐᓂᒃ ᑕᑯᔪᒪᔪᒎᒐᓗᐊᖅ ᑭᓯᐊᓂ ᓱᓖᓛᖅ ᓇᓗᓇᐃᖅᑕᐅᓪᓚᕆᓐᖏᒻᒪᑦ, ᐱᕚᓪᓕᐅᑎᒃᓴᒃᑲᓐᓂᕐᓂᒃ 
ᐅᓄᖅᓯᑎᑦᑎᑲᓐᓂᕋᓱᒃᑐᖅ ᐅᑭᐅᖅᑕᖅᑐᒧᑦ ᒐᕙᒪᖃᕐᕕᖕᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕐᖢᒍᓗ ᑖᓐᓇ ᒥᓂᔅᑐᕆᔭᐅᔪᖅ ᒥᔅᑕ ᒫᓗ ᐊᐱᕆᔪᓐᓇᖅᐸᕌ 
ᑖᓐᓇ ᒥᓂᔅᑕᕆᔭᐅᔪᖅ ᐅᐱᕐᖔᖃᐃ ᑲᑎᒪᕕᒡᔪᐊᓕᕈᑦᑕ ᐃᓗᓕᑯᓘᔭᖃᐅᕐᓂᖅᓴᓂᒃ ᐅᓂᒃᑳᕐᕕᐅᒍᓐᓇᕐᓂᐊᖅᐱᑖ 
ᑲᓇᑕᐅᑉ ᐊᒻᒪᓗ ᓄᓇᕗᑦ ᐊᖏᕈᑎᒋᖃᑦᑕᖅᑕᖏᑦᑕ ᑮᓇᐅᔭᑦ ᒥᒃᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐅᖃᖅᑲᐅᒐᒪ ᒪᐃᒥ 
ᑲᑎᒪᕐᔪᐊᕐᓂᖃᓕᕈᑦᑕ ᔫᓐᒥᓗ ᑕᐃᒪᐃᓕᐅᕈᓐᓇᖅᑐᖓ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᑕᒪᒃᑮᒃ ᑭᐅᒻᒪᑎᒃ.  
 
ᐊᒻᒪᓗ ᒥᓂᔅᑕᐃᑦ ᐅᖃᐅᓯᖏᑦᑎᒍᑦ ᐅᖃᓚᐅᖅᓯᒪᒻᒪᑦ ᓄᑖᓂᒃ ᑮᓇᐅᔭᓂᒃ ᐱᑕᖃᕐᓂᐊᖅᐸᑦ ᐃᓄᐃᑦ 
ᐅᓄᕐᓂᖏᑎᒎᖅᑎᑕᐅᓯᒪᖏᓪᓗᑎᒃ. ᑕᐃᒃᑯᐊ ᓄᓇᓖᑦ ᑲᑐᔾᔨᖃᑎᒌᖏᑦ ᐃᓄᐃᑦ ᐅᓄᕐᓂᖏᑎᒎᖅᓯᒪᔪᓂᒃ 
ᑮᓇᐅᔭᖅᑖᖅᑎᑕᐅᖃᑦᑕᓕᕐᒥᒻᒪᑕ ᑭᖑᒧᖔᖑᖅᑰᔨᔪᖅ.  
 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᐅᖃᕈᓐᓇᖅᐳᖅ ᐃᓄᐃᑦ ᐅᓄᕐᓂᖏᑎᒍᑦ ᓱᒻᒪᑦ ᑮᓇᐅᔭᖅᑖᖅᑎᑦᑎᓇᓱᓕᕐᒪᖔᖏᑦ 
ᓄᓇᕗᒻᒥᐅᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓴᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕌᒍᒐᓴᓐᓄᑦ ᑲᓇᑕᐅᑉ ᒐᕙᒪᒃᑯᖏᑦ 
ᐊᔭᐅᖅᑐᖅᓯᒪᔭᕗᑦ ᐃᓄᐃᑦ ᐅᓄᕐᓂᖏᑎᒍᑦ ᑮᓇᐅᔭᖅᑖᖅᑎᑕᐅᖃᑦᑕᕐᓂᖏᑦ ᑕᒫᓂ ᐱᐅᖏᒻᒪᑦ, 
ᓄᓇᕗᑐᐃᓐᓇᒨᖏᑦᑐᖅ, ᓄᓇᑦᓯᐊᕐᒧᓪᓗ, ᔫᑳᓐᒧᓪᓗ.  
 
ᑭᓯᐊᓂ ᒫᓐᓇ ᐅᑎᖅᐸᓪᓕᐊᔪᒍᑦ ᑕᒪᑐᒧᖓ ᐊᑕᐅᓯᐅᖏᑦᑐᓄᑦ ᐊᒻᒪᓗ ᑕᒪᓐᓇ ᒪᓗᓐᓇᖅᖢᓂ ᐅᓗᕆᐊᓇᕐᒪᓐ. 
ᓲᕐᓗ ᑕᐃᒃᑯᓂᖓᑦᓴᐃᓐᓈᓗᒃ ᑭᓯᐊᓂ ᐅᒋᐊᕈᑎᖃᐃᓐᓇᑲᓐᓂᓕᕐᓗᑕ ᑕᐃᒪᐃᑦᑐᓅᕈᒪᓐᖏᒃᑲᓗᐊᕐᕋᑦᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᑭᐅᔭᐅᒐᒪ. ᐄ, ᑕᐃᒪ ᖃᐅᔨᒪᔪᖓ ᑕᒪᓐᓇ ᐊᒃᓱᕈᓐᓇᕐᒪᑦ ᓄᓇᕗᒻᒥ 
ᓄᓇᓕᕆᓂᕐᒧᑦ ᑲᑐᔾᔨᖃᑎᒌᒃᑯᖏᓐᓂᒥᐅᑕᐅᓚᐅᖅᓯᒪᒐᒪ. ᒐᕙᒪᑐᖃᒃᑯᓐᓂᑦ 
ᑕᐃᒪᓐᓇᐃᓕᐅᖃᑦᑕᓚᐅᖅᓯᒪᒻᒥᒐᑦᑕᑦᑕᐅᖅ, ᓲᕐᓗ ᐋᑐᕚᒥᐅᑕᓂᒃ ᐅᖃᓪᓚᒐᓱᖃᑦᑕᖅᖢᑕ. ᑕᐃᒪ 1-
ᐳᓴᓐᑖᖅᑎᑕᐅᓚᐅᖅᓯᒪᒐᑦᑕ $2 ᐱᓕᐊᓐᓂᑦ. ᐊᒥᓱᒻᒪᕆᐊᓘᒐᓗᐊᖅ 1 percent, 2 billion-ᑖᓚᓂᒃ ᑕᒪᒃᑯᐊ 
ᐱᖁᑎᕐᔪᐊᓕᐅᕈᑎᒃᓴᐃᓪᓗ.  

ᑕᐃᒪ ᑎᓕᐅᖅᐸᕋ ᐃᑲᔪᖅᑐᖅᐸᕋᓗ ᒥᓂᔅᑕ, ᓄᓇᕗᒻᒥᓗ ᓄᓇᓕᕆᔩᑦ ᑲᑐᔾᔨᖃᑎᒌᒃᑯᖏᑦ, ᑖᓐᓇ ᐃᓄᒃ 
ᐊᑕᐅᓯᕐᒧᑦ ᐊᑭᓕᐅᑎᖃᖃᑦᑕᕐᓂᖅ ᑕᐃᒪᓐᓇ ᐱᐅᖏᒻᒪᑦ. ᐊᒃᓱᕈᐃᓐᓇᖃᑦᑕᕐᓂᐊᕐᕋᑦᑕ ᑕᐃᒪᓐᓇᐃᓕᐅᖃᑦᑕᖅᐸᑕ. 
 
ᐅᕙᓂ ᒪᑉᐱᒐᕐᒥ, C-15, ᐸᕐᓇᐅᑎᒋᓯᒪᔭᖏᓐᓂ, ᐅᖃᖅᓯᒪᔪᖅᑕᖃᒻᒪᓐ ᓯᕗᓪᓕᖅᐸᐅᔾᔭᐅᒋᐊᖃᑦᑐᓂᒃ 2007-08-
ᒥᓗ. ᓄᓇᕗᑦ ᒐᕙᒪᒃᑯᖏᑦ ᓲᕐᓗ ᐊᕐᕌᒎᑉ ᕿᑎᐊᓂ ᓲᕐᓗ ᑮᓇᐅᔾᔭᔅᓴᐅᑎᔅᓴᖏᓐᓂ ᐱᕙᓪᓕᐊᒍᑎᔅᓴᖏᓐᓂᒃ 
ᐋᖅᑭᒃᓱᐃᒍᔾᔨᒍᓐᓇᖃᑦᑕᖅᖢᑎᒃ.  
 
ᑕᐃᒪ ᖃᓄᕐᓕ ᑕᒪᓐᓇ ᑲᒪᒋᔭᐅᒐᔭᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓴᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᒻᒪᕆᐅᒻᒪᑦ ᓄᓇᕗᑦ ᒐᕙᒪᒃᑯᖏᑦ 
ᑐᑭᓯᐅᒪᑦᓯᐊᕆᐊᖃᒻᒪᑕ ᑮᓇᐅᔾᔭᔅᓴᐅᑎᐅᕙᓪᓕᐊᔪᓂᒃ ᑕᒫᓂ ᐅᑭᐅᖅᑕᖅᑐᒥ ᓄᓇᕗᒻᒥ ᓇᓂᑐᐃᓐᓇᕐᓗ ᓄᓇᕗᒻᒥ 
ᓇᐃᓴᐃᔨᒃᑯᓐᓂᑦ ᐱᓕᕆᖃᑎᖃᖃᑦᑕᖅᖢᒍᑦ ᑕᒪᓐᓇ ᖃᐅᔨᓴᖅᑕᐅᔪᓐᓇᖁᓪᓗᒍ ᐊᕐᕌᒍ ᕿᑎᐊᓂᒃ 
ᑮᓇᐅᔾᔭᔅᓴᐅᑕᐅᕙᓪᓕᐊᔪᑦ. ᑕᐃᒪ ᑕᒪᓐᓇ ᐃᓚᐅᑎᑕᐅᓂᐊᖅᑐᖅ ᑕᕝᕙᓂ March-ᖑᓕᖅᑎᓪᓗᒍ ᑮᓇᐅᔭᑦ 
ᓴᖅᑭᑕᐅᑉᐸᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᓂᔅᑕ ᑭᐅᑦᓯᐊᕐᒪᑦ. ᑕᕝᕙᓂ ᑖᒃᑯᐊ 
ᓇᐃᓴᐃᓕᕆᔨᒃᑯᑦ ᑭᒃᑯᑐᐃᓐᓇᕐᓂᒃ ᐊᕐᕌᒍᓂᒃ ᑕᖅᑭᐅᓯᒪᓕᖅᑐᓂ 6-ᓂ 8-ᓂᓘᓐᓃᑦ ᑲᑎᖅᓱᐃᓯᒪᒻᒪᑕ 
ᑐᓂᐅᖅᑲᐃᓪᓗᑎᓪᓗ ᐅᓄᕐᓂᖏᓐᓂᒃ, ᐃᓄᒋᐊᕐᓂᖏᓐᓂᒃ ᓄᓇᕗᒻᒥᐅᑦ. ᑕᐃᒪ 
ᑕᐃᒪᓐᓇᐃᓕᐅᖅᑐᖃᑦᑐᔅᓴᐅᒐᑦᓯᑦᑕᐅᖅ ᐃᖅᑲᓇᐃᔭᖅᕕᓯᓐᓂ ᑖᒃᑯᐊ ᐃᑲᔪᕐᓂᖃᕋᔭᒻᒪᑕ ᓇᒧᑦ ᑮᓇᐅᔭᑦ 
ᐊᑐᖅᑕᐅᔪᓐᓇᕋᔭᕐᒪᖔᑕ ᐱᕈᖅᓴᕋᓱᐊᖅᑕᐅᓂᐊᕐᓗᑎᒃ.  
 
ᑖᓐᓇ ᓯᕗᓪᓕᖅᐹᖑᑎᑕᐅᒻᒥᔪᖅ 2007-08-ᒥᓗ ᑖᒃᑯᐊ ᑮᓇᐅᔭᓕᕆᔨᒃᑯᑦ ᑲᑐᔾᔨᖃᑎᒌᒃᑯᖏᓐᓂᒃ 
ᐱᓕᕆᖃᑎᖃᓪᓗᓯ ᐃᓕᓐᓂᐊᕐᑎᑦᑎᒍᒪᓯᒪᒐᑦᓯ ᑮᓇᐅᔭᓕᕆᓂᐅᑉ ᒥᒃᓵᓄᑦ. ᑲᑎᒪᔨᕋᓛᑦ ᑲᑎᒪᖃᑎᖃᓚᐅᕐᒪᑕ 
ᑕᒻᒪᖅᓯᒪᔪᖅᓯᐅᖅᑎᓂᒃ. ᑕᒪᓐᓇ ᐅᖃᐅᓯᕆᔭᐅᕈᓘᔭᖅᖢᓂ ᐃᓕᓐᓂᐊᕐᑎᔅᓯᓂᖅ ᑮᓇᐅᔭᓕᕆᓂᕐᒧᑦ 
ᐱᓕᕆᔪᒃᓴᐅᒐᔭᖅᑐᓂᒃ. ᐊᖏᖃᑦᑕᓗᒃᑖᕋᑦᑕ ᓄᓇᕗᑦ ᒐᕙᒪᒃᑯᖏᑦ ᐃᓛᒃ ᓄᓇᕗᒻᒥᐅᑕᐅᔪᓂᓛᒃ ᐊᒥᒐᐃᒻᒪᑕ 
ᑕᒪᒃᑯᓂᖓ ᑮᓇᐅᔭᓕᕆᓂᕐᒧᑦ ᖃᐅᔨᒪᑦᓯᐊᖅᑐᓂᒃ. ᑖᒃᑯᐊ ᑲᑐᔾᔨᖃᑎᖐ ᐊᒻᒪᓗ ᓇᖕᒥᓂᖅ ᐱᓕᕆᕝᕕᖃᖅᑐᑦ 
ᐱᔾᔪᑎᒋᓪᓗᒋᑦ, ᒥᓂᔅᑕᒥᒃ ᑐᓴᕈᒪᖓᓗ ᖃᓄᖅ ᐸᕐᓇᒃᓯᒪᒍᑎᖃᕋᓗᐊᕐᒪᖔᑖ ᐃᑲᔪᖅᑕᐅᔪᓐᓇᖁᓪᓗᑕ ᓇᖕᒥᓂᖅ 
ᑮᓇᐅᔭᓕᕆᔨᑖᖅᐸᓪᓕᐊᔪᓐᓇᖁᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, Algonquin College ᓯᓚᑦᑐᕐᓴᕐᕕᑦ 
ᑖᓐᓇ 25 ᓄᓇᕗᑦ ᒐᕙᒪᒃᑯᓐᓂᑦ ᑖᒃᑯᐊ ᑮᓇᐅᔭᓕᕆᔨᓐᖑᖅᑎᑕᐅᓴᕐᓂᕐᒧᑦ ᐃᓕᓐᓂᐊᓚᐅᕐᑐᑦ ᑕᒪᓐᓇ 
ᐱᓕᕆᖃᑎᒌᓐᓇᖅᑕᕗᑦ ᑕᐃᒃᑯᐊ Algonquin College-ᑯᑦ ᐊᒻᒪᓗ ᐅᖃᓪᓚᖃᑎᒋᓯᒪᓪᓗᒋᑦ ᑕᒪᒃᑯᐊ 
ᑲᑐᔾᔨᖃᑎᒌᒃᑯᖏᑦ ᑮᓇᐅᔭᓕᕆᔨᕐᔪᐊᒃᑯᑦ ᖃᓄᐃᑦᑐᓂᒃ ᐃᓕᓐᓂᐊᕈᑎᖃᕆᐊᒃᓴᖅ ᑕᒫᓂ ᓄᓇᕘᒥ .  

ᐊᖏᖃᑎᒌᒃᑲᓐᓂᕈᒪᔭᒃᑲ ᑭᖑᓪᓕᕐᐹᒃᑯᑦ ᐱᓕᕆᖃᑎᒌᓐᓇᕐᑕᕘᒐᓗᐊᕐᑕᐅᖅ ᑕᐃᒪᓐᓇ ᑕᒪᒃᑯᐊ ᐃᓕᓐᓂᐊᕈᑕᐅᔪᑦ 
ᑕᒪᐅᓐᖓᖅᑎᑕᐅᔪᓐᓇᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕐᐸᕋ ᒥᓂᔅᑕ ᑖᒃᑯᓂᖓ ᐅᓂᒃᑳᕐᒪᑦ. ᐃᖅᑲᓇᐃᔭᕐᕕᖓᓐᓂ 
ᒥᓂᔅᑕᐅᑉ ᖃᑦᓯᐅᕙᑦ ᑖᒃᑯᐊ ᐃᓕᓐᓂᐊᕐᓯᒪᔪᑦ ᑮᓇᐅᔭᓕᕆᔨᓪᓚᕆᒃᑎᐅᓲᑦ ᐃᖅᑲᓇᐃᔭᖅᑐᑦ ᐃᓕᑦᓯᓐᓂ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᒋᐊᕈᑎᒃᓴᖃᖅᑑᔮᓐᖏᑦᑐᒍᑦ ᒫᓐᓇᐅᔪᒥ 
ᑕᒪᒃᑯᐊ ᑲᑎᑕᐅᒋᐊᖃᓐᓂᐊᖅᑐᑦ ᐊᒻᒪᓗ ᐅᖃᐅᓯᕆᔭᐅᓗᑎᒃ ᑲᑎᒪᔨᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᓂᔅᑕ ᑕᐃᒪᖃᐃ ᑐᑭᓯᒋᐊᕈᑎᒃᓴᓂᒃ 
ᐱᓂᐊᕐᑐᒃᓴᐅᔪᖅ ᐱᒻᒪᕆᐊᓘᓐᖏᑦᑑᒐᓗᐊᖅ ᑭᓯᐊᓂ ᑮᓇᐅᔭᓕᕆᔨᒃᑯᑦ 27-ᖑᓂᕋᐃᓚᐅᖅᓯᒪᔫᒐᓗᐊᑦ ᓲᕐᓗ ᐹᓂ 
ᐃᓛᒃ ᖁᕐᕙᕐᓯᒪᒻᒪᖔᑕ ᐅᕝᕙᓘᓐᓃᑦ ᐅᓄᖏᑦᓯᒪᓕᕐᒪᖔᑖ ᖃᐅᔨᒍᒪᑐᐃᓐᓇᖅᑲᐅᔪᖓ ᑕᕝᕙᑐᐊᑲᐃᓐᓇᑲᓚᐅᖅ 
ᑕᕝᕙᓂ ᒪᒃᐱᒐᕐᒥ, ᐃᒃᓯᕙᐅᖑᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᒃᐱᒐᖅ C-5. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐅᓂᒃᑳᑲᓐᓂᕈᒪᓪᓗᖓ ᑖᓐᓇ ᑲᑎᒪᔨᐅᖃᑎᒐ ᐊᐱᕆᒪᐅᕐᒪᑦ 
ᑕᒪᒃᑯᐊ contract-ᒍᑕᐅᖃᑦᑕᖅᑐᑦ ᐱᔾᔪᑎᒋᓪᓗᒋᑦ ᓄᓇᕗᑦ ᒐᕙᒪᒃᑯᖏᓐᓄᑦ ᑮᓇᐅᔭᒃᑯᕕᖕᒧᑦ 
ᐱᔨᑦᓯᕋᖅᑕᐅᒍᒪᓪᓗᑎᒃ ᑕᕝᕙᓂᖃᐃ ᒥᑭᑦᑐᑯᓗᖕᓂᑦ ᑎᑎᕋᖅᓯᒪᔪᒃᓴᐅᔫᒐᓗᐊᑦ ᑖᒃᑯᐊ Bank of Montreal 
ᑖᒃᑯᐊ ᐃᓚᐅᔾᔭᕐᑐᒃᓴᐅᓐᖏᑦᑑᒐᓗᐊᑦ ᑖᒃᑯᐊ ᕿᒥᕐᕈᓪᓗᒋᑦ ᐱᔨᑦᓯᕋᖅᑕᐅᑲᓂᕐᓂᖏᓐᓄᑦ ᓄᓇᓕᐊᓛᕐᒥᐅᑕᐃᑦ 
ᑮᓇᐅᔭᒃᑯᕕᓐᓄᑦ ᐱᔾᔪᑎᒋᓪᓗᒍ ᐊᔾᔨᐅᖏᑦᑐᒃᑯᑦ ᑕᒪᓐᓇᓗ ᑮᓇᐅᔭᓕᕆᔨᐅᔪᓄᑦ ᑲᒪᒋᔭᐅᕙᒃᑐᑦ ᐱᔾᔪᑎᒋᓪᓗᒋᑦ.  
 
ᐃᒪᓐᓇ ᐊᖓᒃᑯᐊᕿᓐᖑᐊᑯᓗᓪᓗᓂ ᑕᐃᒪᓐᓇᑐᐃᓐᓇᐅᖏᒻᒪᑦ ᐱᑖᕐᓇᖏᒻᒪᑦ ᐃᓕᓐᓂᐊᕐᓯᒪᔪᓂᒃ ᑮᓇᐅᔭᓕᕆᔨᓂᒃ 
ᐄ ᑕᒪᒃᑯᐊ ᐊᑲᓐᖏᓪᓕᐅᕈᑎᒋᔭᖅᐳᑦ ᑮᓇᐅᔭᓂᒃ ᐸᕐᓇᐅᑎᖃᕐᓂᕐᒥᒃ ᐱᔾᔪᑎᖃᕐᒪ ᑐᑭᓯᐅᒪᑦᓯᐊᓂᕐᓗ 
ᐃᓕᓴᕐᓯᓯᒪᓂᕐᓗ ᖃᓄᖅ ᐋᖅᑭᒃᑕᐅᓯᒪᒋᐊᖃᕐᒪᖔᑖ ᐱᒃᑲᓐᓂᕋᓱᐊᕐᓂᐊᕐᓗᓂ ᑮᓇᐅᔭᓂᒃ. ᓲᕐᓗ ᖃᖏᖅᖠᓂᖅ 
ᐊᒻᒪᓗ ᐃᖃᓗᑦᑑᑦᓯᐊᖅ ᑕᐃᒃᑯᐊ ᑮᓇᐅᔭᒃᑯᕕᖃᖅᑑᒐᓗᐊᑦ ᐊᓯᖏᓪᓕ ᓄᓇᓖᑦ ᐱᑕᖃᓐᖏᒻᒪᑕ. ᓲᕐᓗ ᑮᓇᐅᔭᓂᒃ 
ᓲᕐᓗ ᖃᑦᑎᓯᓂᒃ ᐱᖃᕐᒪᖔᖅᐲᑦ ᐊᑐᖅᑕᐅᒋᐊᖃᖅᑐᓪᓗ ᑕᐃᒪᓐᓇ ᑮᓇᐅᔭᒃᑯᕕᓕᕆᓐᓇᕐᒪᑦ. ᑮᓇᐅᔭᒃᑯᕕᖕᒥ 
ᑕᐃᒪᓐᓇᐃᓕᐅᕐᓇᕐᒪᑦ.  
 
ᑕᐃᒪ ᓇᖕᒥᓂᖅ ᐃᓕᓐᓂᐊᑎᑦᓯᕙᓪᓕᐊᒋᐊᖃᕋᑦᑕ ᑮᓇᐅᔭᓕᕆᔨᒃᓴᑦᑎᓐᓂᒃ ᕿᒥᕐᕈᓗᒍ ᓲᕐᓗ ᐱᓕᕆᖃᑎᒋᓗᒋᑦ 
ᑖᒃᑯᐊ ᐃᓕᓐᓂᐊᕐᑐᓕᕆᔨᒃᑯᑦ ᐋᖅᑭᒃᓱᒍᓐᓇᕋᔭᕋᑦᑕ ᓲᕐᓗ ᐃᓕᓐᓂᐊᕈᑕᐅᕌᕐᔪᖃᑦᑕᕈᓐᓇᔭᖅᑐᓂᒃ ᑭᓪᓕᖃᖅᑐᓂᒃ 
ᖁᑦᑎᑦᓯᕙᓪᓕᐊᓗᑎᒃ ᐃᓕᓐᓂᐊᕐᕕᒡᔪᐊᕐᒥᓪᓘᓐᓃᑦ ᐱᒋᐊᕐᓗᒍ grade 8-ᒧᑦ ᑎᑭᓪᓗᒍ ᒪᒃᑯᒃᑐᑦ ᑮᓇᐅᔭᓂᒃ 
ᐸᕐᓇᕐᐸᓪᓕᐊᓂᕐᒥᒃ ᐃᓛᒃ ᑐᑭᓯᕙᓪᓕᐊᓂᕐᓴᐅᔪᓐᓇᖁᓪᓗᒋᑦ.  

ᖃᐅᔨᒪᓂᕐᓴᐅᓂᐊᕐᒪᑕ ᓲᕐᓗ ᐃᓕᓐᓂᐊᕈᑎᒋᓇᔭᖅᑕᒥᓂᒃ ᑮᓇᐅᔭᓕᕆᔨᐅᓂᕐᒧᑦ. 
 
ᒫᓐᓇᐅᔪᖅ ᐊᐃᑦᑖᖑᒐᓗᐊᖅᐳᖅ ᓄᓇᕗᓕᒫᒥ ᑖᒃᑯᐊ ᒪᒃᑯᑦᑐᑦ ᑕᐃᒪᓐᓇᐃᓕᐅᖅᑎᑕᐅᖃᑦᑕᖏᒻᒪᑕ.  
 
ᐄ, ᑕᐃᒪ ᖃᐅᔨᒪᓇᖅᐳᖅ ᖃᐅᔨᓐᓇᑲᐅᑎᒋᔪᖅ ᑕᐃᒪᓐᓇ ᑮᓇᐅᔭᖃᖏᓐᓇᕈᓐᓇᖏᒻᒪᑕ ᓇᓗᓇᓐᖏᑦᑐᖅ ᓲᕐᓗ 
ᑮᓇᐅᔭᖅᑖᑐᐊᕌᖓᒥᒃ ᓄᖑᑲᐅᑎᒋᓪᓗᒋᑦ ᐊᒻᒪᓗ ᓯᕗᓂᒃᓴᐅᓂᐊᖅᑐᖅ ᐃᓱᒪᒋᒐᓛᕐᓇᒍ ᑕᒪᓐᓇ 
ᐊᑲᐅᓐᖏᓕᐅᕈᑎᒋᕙᐅᓲᖑᒻᒪᑦ ᐃᖅᑲᓇᐃᔭᖅᑐᑐᐃᓐᓇᐅᖏᑦᑐᓄᑦ ᐃᖅᑲᓇᐃᔭᓐᖏᑦᑐᓄᓪᓗ.  
 
ᑕᐃᒪᓐᓇᐃᓕᐅᖅᐸᓪᓕᐊᑎᑕᐅᓕᖅᐸᑕ ᓇᓗᓇᐃᖅᓯᕙᓪᓕᐊᒍᓐᓇᕋᔭᖅᐳᒍᑦ ᑮᓇᐅᔭᓂᒃ ᑕᐃᒪᓐᓇ 
ᑲᒪᑦᓯᐊᕆᐊᖃᕐᓂᕐᒥᒃ ᓲᕐᓗ ᑮᓇᐅᔭᒥᓂᒃ, ᐃᓛᒃ, ᐃᓕᓐᓂᐊᐸᓪᓕᐊᓂᒥᓂᒃ ᐃᓕᑉᐸᓪᓕᐊᑎᑕᐅᔪᓐᓇᖁᓪᓗᒋᑦ 
ᐊᖕᒪᓗ ᖃᐅᔨᒪᓂᐊᕐᒪᑕ ᐃᓕᓐᓂᐊᕇᕋᒪ ᐅᑯᓂᖓ ᑮᓇᐅᔭᓂᒃ ᐊᑐᒐᒃᓴᖃᕆᐊᖃᕐᓂᐊᖅᑐᖓ 
ᐅᔾᔨᖅᑐᕐᔫᒦᔪᓐᓇᕋᔭᕐᒪᑕ ᑕᐃᒪᓐᓇ ᖃᐅᔨᒪᓂᖅᓴᐅᒃᐸᑕ ᑮᓇᐅᔭᓕᕆᓂᕐᒥᒃ ᐸᕐᓇᒃᓯᒪᑦᓯᐊᖅᐸᑕᓗ 
ᑐᑭᓯᐅᒪᒃᓯᐊᖅᐸᑕᓗ ᖃᓄᖅ ᑮᓇᐅᔭᕐᓂᒃ ᐊᑐᓲᖑᒻᒪᖔᑕ ᑭᒃᑯᑐᐃᓐᓇᐃᑦ.  
 
ᑖᓐᓇ ᑕᒡᕙ ᐃᓱᒪᒋᑐᐃᓐᓇᖅᑕᕋ ᑕᐃᒪᖃᐃ ᒥᓂᔅᑕ ᑕᐃᒪᓐᓇᐃᑦᑐᒥᖃᐃ ᕿᒥᕐᕈᕈᓐᓇᕋᔭᖅᐸ 
ᐃᓕᓐᓂᐊᕈᑕᐅᔪᓐᓇᕋᔭᖅᑐᒥᒃ ᐊᑯᓂᐅᓂᐊᖅᑐᒥ ᑕᐃᒪᓕ ᐃᓕᓐᓂᐊᕌᓂᒃᑐᒥᒃ ᐃᓕᓐᓂᐊᒃᑎᑦᓯᒋᐊᕈᒪᓂᕐᒧᑦ 
ᐱᒍᒪᐃᓐᓈᓗᑉᐸᖏᒃᑲᓗᐊᖅᑐᒍᑦ ᐃᓛᒃ ᐱᑎᑦᓯᓇᐊᓱᕌᓗᖃᑦᑕᖏᒃᑲᓗᐊᖅᑐᒍᑦ ᑕᐃᒪᓐᓇ 
ᐃᓕᓐᓂᐊᖅᑎᑕᐅᔾᔫᒥᒋᐊᖃᕐᒪᑕ ᒪᒃᑯᒃᑑᓂᖅᓴᐃᑦ. ᑕᐃᒪᖃᐃ ᑕᐃᒪᓐᓇ ᑕᒡᒐ ᒥᓂᔅᑕᐅᑉ ᕿᒥᕐᕈᔪᓐᓇᖅᐸᖓᖃᐃ 
ᐅᖃᐅᓯᕆᖅᑲᐅᔭᕋ. ᑭᓯᐊᓂ ᒪᒥᐊᓇᐅᒐᓗᐊᖅ ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ ᐃᑲᔪᖅᑎᒋᓗᒍ ᑕᐃᒪᓐᓇ 
ᐱᓕᕆᐊᕆᔭᐅᒋᐊᖃᖅᑐᖅ ᐱᓕᕆᐊᕆᔭᐅᒋᐊᖃᖅᐸᖕᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ.  
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᓯᕙᐅᑖᖅ. ᐄ, ᑖᒃᑯᐊ ᐅᖃᐅᓯᕆᔭᖏᑦ 
ᐃᓱᒪᒃᓴᖅᓯᐅᕈᑎᑦᓴᑦᓯᐊᕙᐃᑦ ᑕᐃᒪᓐᓇᐃᑦᑐᒥ ᐅᖃᐅᓯᖃᕈᓘᔭᖃᑦᑕᖅᓯᒪᔪᒎᒐᓗᐊᖅᑕᐅᖅ ᖃᓄᐃᑦᑐᓂᒃ 
ᐅᖃᐅᓯᖃᖅᓯᒪᖕᒪᖔᑦᑕ ᐅᖃᕆᐊᕈᓐᓇᖅᑐᖅ ᒥᔅᑕ ᒫ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᒫ. 
 
ᒫ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑲᑎᒪᔨᐅᔪᖅ ᐅᖃᐅᓯᑦᓯᐊᕙᖃᕐᒪᑦ ᑕᒪᓐᓇ 
ᐅᖃᐅᓯᕆᓚᐅᖅᓯᒪᒐᑦᑎᒍᑦᑕᐅᖅ ᐃᓚᒋᔭᐅᒍᓐᓇᖅᑐᖅ ᑕᒪᓐᓇ ᐱᓕᕆᐊᕆᔭᑦᑎᓐᓄᑦ. 
 
ᑕᐃᒪᓐᓇ ᐅᖃᐅᓯᕆᓯᒪᔭᕗᑦᑕᐅᖅ ᐱᓕᕆᖃᑎᖃᖅᑎᓪᓗᑕ ᐃᓕᓐᓂᐊᖅᑐᓕᕆᔨᒃᑯᑦ ᑖᓐᓇ 
ᓯᓚᒃᑐᒃᓴᕐᕕᓕᕆᔨᒃᑯᖏᑦᑕ ᐅᖃᐅᓯᕆᖃᑕᐅᓯᒪᖕᒥᔭᓐᖓᑦᑕᐅᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒫ.. ᒪᑉᐱᒐᖅ C-5. ᑮᓇᐅᔭᓕᕆᔨᒃᑯᖏᑦ ᐊᐅᓚᑦᓯᒡᕕᖕᒥᒃ 
ᐱᓕᕆᕝᕕᖕᒧᑦ. ᐊᐅᓚᓂᕐᒧᑦ ᐋᖅᑭᐅᒪᓂᖕᒧᓪᓗ. $1,596,000. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): C-6. ᑮᓇᐅᔭᓕᕆᔨᒃᑯᑦ. ᓇᐃᓈᖅᓯᒪᔪᖅ. ᐊᑐᐊᒐᓕᕆᔨᒃᑯᑦ ᐸᕐᓇᑦᑐᓕᕆᔨᒃᑯᓪᓗ. ᒥᔅᑕ 
ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒡᓕ ᒥᓂᔅᑕ ᐊᖕᒪᓗ ᐃᖅᑲᓇᐃᔭᖅᑎᖏᑦ 2003-
ᖑᑎᓪᓗᒍ ᒐᕙᒪᒃᑯᑦ ᑐᓴᖅᑎᑦᓯᓚᐅᖅᓯᒪᖕᒪᑕ ᑎᒥᑖᓚᐅᖅᓯᒪᖕᒪᑕ ᓲᕐᓗ ᓄᓇᕗᑦ ᒐᕙᒪᒃᑯᖏᑦᑕ 
ᐱᓕᕆᖃᑎᒌᖃᑦᑕᕐᓂᐊᕐᓗᓂᒋᑦ ᑖᒃᑯᐊ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᖏᑦ ᑲᑎᒪᔨᐅᓂᕐᒧᑦ ᐊᖕᒪᓗ ᐃᒃᓯᕙᐅᑖᖅ 
ᒥᓂᔅᑕ ᐃᒃᓯᕙᐅᑕᕆᔭᐅᓪᓗᓂᓗ ᑖᒃᑯᓄᖓ ᑎᒥᐅᔪᓄᑦ ᑯᐊᐳᕇᓴᒃᑯᓐᓄᑦ.  
 
ᐊᐱᕆᒍᒪᔭᕋ ᒥᓂᔅᑕ ᑖᒃᑯᐊ ᑎᒥᐅᔪᑦ ᒐᕙᒪᒃᑯᓐᓂ 2007-08-ᖑᓂᐊᖅᑐᒥ ᖃᓄᐃᓕᐅᕐᓂᐊᖅᐸᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓴᔩᒃᑯᑦ): ᖁᔭᓐᓇᒦᒃ ᐃᕝᔭᕈᑕᐃᓚᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓯᑕᒪᑦ ᑖᒃᑯᐊ 2007-08-ᖑᓂᐊᖅᑐᒥ 
ᐱᓕᕆᐊᕆᓂᐊᖅᑕᕗᑦ ᖃᐅᔨᓴᕐᓂᖅ ᑕᐃᒪᓐᓇ ᓯᕗᓂᒃᓴᐅᓂᐊᖅᑐᒧᑦ ᐱᓕᕆᐊᕆᔭᐅᓂᐊᖅᑐᓂᒃ ᓲᕐᓗ 
ᓴᓇᕐᒍᑎᒋᔭᐅᓂᐊᖅᑐᖅ ᑖᓐᓇ ᒐᕙᒪᒃᑯᑦ ᖃᓄᐃᓕᖓᓃᑦ ᐱᔾᔪᑎᒋᓪᓗᒋᑦ ᑖᒃᑯᐊ ᐱᓕᕆᒍᑎᑖᕐᓂᐊᖅᑐᒍᑦ.  
 
ᐱᖁᔭᓂᒡᓗ ᕿᒥᕐᕈᓂᐊᖅᑐᒍᑦ ᑖᒃᑯᐊ ᐱᖁᔭᓕᐅᖅᑕᐅᓯᒪᔪᑦ ᓴᓐᖏᓕᖅᐹᓪᓕᑎᑦᓯᔪᓐᓇᖁᓪᓗᒋᑦ 
ᐅᓂᒃᑳᖃᑦᑕᓂᐊᕐᓂᑎᓐᓄᑦ ᑮᓇᐅᔭᑦ ᐊᑐᖅᑕᐅᕙᓪᓕᐊᓂᖏᑦᑕ ᒥᒃᓵᓄᑦ ᐱᔾᔪᑎᖃᑦᑐᓂᒃ.  
 
ᓲᕐᓗ ᑖᒃᑯᐊ NDC, NBCC-ᑯᓪᓗ ᑖᒃᑯᐊ ᐅᖃᐅᓯᕆᔭᐅᖅᑲᐅᔪᑦ ᐱᑦᔪᑎᒋᓪᓗᒋᑦ. 
 
ᐱᓕᕆᖃᑎᖃᐃᓐᓇᕐᓗᑕ ᑖᒃᑯᓂᖓ corporation-ᒋᔭᐅᔪᓂᒃ ᐊᒻᒪᓗᒃᑕᐅᖅ ᑐᓴᐅᒪᖃᑦᑕᐅᑎᓗᑕ ᑖᒃᑯᓂᖓ 
ᒐᕙᒪᒃᑯᑦ ᑎᒥᖁᑎᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᐸᕋ ᒥᓂᔅᑕ. 2006-07-ᒥᓗ ᑖᒃᑯᐊ 
ᓂᕆᐅᒋᔭᐅᔪᑦ ᐃᓛᒃ ᑎᑎᕋᖅᑕᐅᓚᐅᖅᑐᑦ ᓄᓇᕗᑦ ᒐᕙᒪᒃᑯᖏᓐᓄᑦ ᑎᒥᐅᔪᓄᑦ ᓴᖅᑭᑎᑕᐅᓚᐅᖅᑐᑎᓪᓗ ᑎᓯᐱᕆ 
5, 2006-ᖑᓕᖅᑎᓪᓗᒍ. ᐃᓱᒪᒋᔭᓯ ᐱᔾᔪᑎᒋᓪᓗᒍ ᑖᓐᓇ ᐃᒃᓯᕙᐅᑕᕆᔭᐅᓪᓗᑎᑦ ᑯᐊᐳᕇᓴᒃᑯᓐᓄᑦ 
ᑲᑐᔾᔨᖃᑎᒌᒃᑯᖏᓐᓂᒃ ᑖᒃᑯᐊ ᒪᓕᒃᓯᐊᕐᕋᓗᐊᖅᐹᓐ ᑎᑎᕋᓚᐅᖅᓯᒪᔭᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓴᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐱᐅᓯᒋᐊᖅᓯᒪᓪᓚᕆᓕᖅᑐᑦ ᑖᒃᑯᐊ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐃᕝᔭᕈᑕᐃᓚᒃ. 

ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓕᐊᑐᐃᓐᓇᖅ ᒐᕙᒪᒃᑯᑦ ᑎᒥᖁᑎᒋᔭᖓᓐ 
ᒪᓕᒃᓯᒪᓪᓕᖏᓛᑦ ᒥᓂᔅᑕᓂᒃ ᑎᓕᔭᐅᓯᒪᒐᓗᐊᖅᑎᓪᓗᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓴᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒡᒐ, ᑕᐃᒪᐃᑦᑐᖃᓚᐅᓐᖏᑦᑐᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᓪᓗ ᒥᓂᔅᑖ. ᖃᓄᐃᒻᒪᑦ ᖁᓪᓕᖅ 
ᐆᒪᖅᑯᑎᓕᕆᔨᒃᑯᑦ ᑯᐊᐳᕋᐃᓴᓐᖓ ᓄᓇᕗᒻᒥᓪᓗ Business Credit Corporation-ᑯᑦ ᑐᓂᓯᓚᐅᖏᓚᑦ 2007-
08-ᒥ ᐱᓕᕆᐊᒃᓴᖏᓐᓂᒃ, ᐸᕐᓇᐅᑎᒋᔭᖏᓐᓂᒃ ᐆᑦᑐᕋᐅᑎᓂᒃ ᑲᑎᒪᔨᕋᓛᓄᑦ ᕿᒥᕐᕈᓇᒃᑕᐅᓂᐊᕐᒪᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓴᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐱᕕᑭᑦᑐᕈᓘᓚᐅᕐᒪᑕ ᒫᓐᓇ 
ᑐᓂᔭᐅᓯᒪᓕᖅᑐᒡᒎᖅ ᑲᑎᒪᔨᕋᓛᓄᑦ. ᐃᓗᐊᓃᑦᑐᑦ ᐊᑐᕈᒫᑦᑕᑦᑕ ᑮᓇᐅᔭᖅᑐᕈᑎᔅᓴᑦᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐃᕝᔭᕈᑕᐃᓛᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᒥᓂᔅᑖ. ᖃᓄᐃᒻᒪᑦ ᑎᑎᕋᖅᕕᖓ 
ᑮᓇᐅᔭᖅᑐᕈᑎᕕᓂᕐᓄᑦ ᑕᒻᒪᖅᓯᒪᔪᖅᓯᐅᖅᑎᐅᑉ ᑕᒪᐅᓇᑐᐃᓐᓇᖅ ᓇᐃᓴᐃᕙᓐ Business-ᓄᑦ ᐊᑐᖅᑐᐊᖅᕕᒃ 
ᑯᐊᐳᕋᐃᓴᖓᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓴᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᖃᓄᖅ ᐃᖅᑲᓇᐃᔭᕐᓂᕆᔭᖏᑦ 
ᓇᐃᓴᖅᑕᐅᔪᑦ, ᖃᐅᔨᓴᖅᑕᐅᔪᖅ ᑖᒃᑯᐊᓗ ᐅᓂᒃᑳᑦ ᒪᐃᒥ ᐱᔭᕇᖅᑕᐅᑉᐸ ᓂᕆᐅᒋᔭᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑖ. 2006-07-ᐸᒥ ᓂᕆᐅᒋᔭᐅᔪᓄᑦ ᑎᑎᕋᖅᑕᐅᓚᐅᖅᑐᖅ ᖁᓪᓕᖅ 
ᑯᐊᐳᕇᓴᖓᓄᑦ ᑎᓕᓯᓪᓗᑎᒃ ᑯᐊᐳᕇᓴᓐᑯᑦ ᑮᓇᐅᔭᓂᒃ ᐊᑐᓐᖏᓂᖅᓴᐅᖁᓪᓗᒋᑦ ᐃᖅᑲᓇᐃᔭᖅᑎᖏᑕ 
ᐃᓪᓗᖃᑦᑎᑕᐅᓂᖏᓐᓄᑦ 50-ᐳᓴᓐᓗᐊᒥᒃ ᐊᕐᕌᒍ ᑕᓪᓕᒪᑦ ᐃᓗᐊᓂ. 
 
ᐃᓱᒪᒋᔭᒃᑯᑦ ᐃᒃᓯᕙᐅᑕᕆᔭᐅᑎᓪᓗᑎᑦ ᒐᕙᒪᒃᑯᑦ ᑎᒥᖁᑎᒋᔭᖓᑕ ᑲᑎᒪᔨᖏᓐᓄᑦ ᑯᐊᐳᕋᐃᓴᐅᔪᑦ ᑖᒃᑯᐊ 
ᒪᓕᒃᓯᒪᒐᓗᐊᖅᐹᓐ ᑎᓕᓯᔾᔪᑕᐅᓚᐅᖅᑐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓴᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐅᕙᖓ ᐃᓱᒪᒋᔭᒃᑯᑦ ᒪᓕᒃᑐᑦ ᑎᑎᖅᑲᓂᒃ 
ᒪᓕᒃᑐᑦ ᒫᓐᓇᓗ ᐱᓕᕆᔭᐅᕙᓪᓕᐊᔪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐃᕝᔭᕈᑕᐃᓚᒃ. 

ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᑦᑕᐅᖅ ᒥᓂᔅᑕ. 2006-07-ᒥ ᑎᑎᖅᑲᖅ 
ᓂᕆᐅᒋᔭᐅᕝᕕᒋᔭᖏᓐᓄᑦ ᖁᓪᓕᖅ ᐆᒪᖅᑯᑎᓕᕆᔨᒃᑯᑦ ᑎᓕᓯᓚᐅᕐᒪᑦ ᑯᐊᐳᕋᐃᓴᓐᑯᓐᓂᑦ ᓴᓇᖁᓪᓗᒋᑦ 
ᐱᐅᓯᒋᐊᕈᑕᐅᓂᐊᖅᑐᓂᒃ Business-ᖑᖁᔨᓪᓗᑎᒃ ᐱᓕᕆᖃᑎᖃᕐᓂᐊᕐᒪᑕ ᐅᖅᓱᐊᓗᓕᕆᔨᒃ 
ᐱᓕᕆᕕᐊᕆᕕᓯᖓᓐᓂᒃ ᓄᓇᓕᓐᓄᑦ ᒐᕙᒪᒃᑯᓄᓪᓗ ᐱᔨᑦᓯᑎᒃᑯᑦ ᐱᓕᕆᕕᖏᓐᓂ.  
 
ᐃᓱᒪᒋᔭᐅᓪᓗᑎᒃ ᐃᒃᓯᕙᐅᑕᕆᔭᐅᑎᓪᓗᑎᑦ ᒐᕙᒪᒃᑯᑦ ᑎᒥᖁᑎᖏᑕ ᑲᑎᒪᔨᖏᓐᓄᑦ ᑖᓐᓇ ᑯᐊᐳᕋᐃᓴᐅᔪᖅ 
ᒪᓕᒃᓯᒪᕚ ᑎᓕᔭᐅᓯᒪᔾᔪᑎᒋᔭᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᒪᓕᒃᓯᒪᔪᑦ ᐱᓕᕆᖃᑎᒌᓐᓇᖅᑕᕗᑦ 
ᐅᖃᖃᑎᒌᓐᓇᖅᑕᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᖅᑖᖅ. ᖁᔭᓐᓇᒦᒃᑕᐅᖅ ᒥᓂᔅᑖ. ᑭᖑᓪᓕᖅᐹᖅ ᐊᐱᖅᑯᑎᒐ 
ᒥᓂᔅᑕᒧᑦ, ᒐᕙᒪᒃᑯᑦ ᑎᒥᖏᓐᓄᑦ ᑲᑎᒪᔨᖏᑦ ᐃᖅᑲᓇᐃᔭᖃᑦᑕᖅᓯᒪᓕᕐᒪᑕ ᐱᔭᕆᖅᑕᐅᓇᓱᕐᖢᓂ 
ᒪᓕᒐᕆᓂᐊᖅᑕᖓ ᒐᕙᒪᒃᑯᑦ ᑎᒥᖁᑎᒋᔭᖏᓐᓄᑦ, ᖃᓄᐃᓕᖓᓕᖅᐸᓕ ᑕᐃᓐᓇ ᐊᐅᓚᔾᔭᐅᒋᐊᓚᐅᖅᑐᖅ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐃᕝᔭᕈᑕᐃᓚᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᖅᑲᐅᒐᒪᐃᓛᒃ ᖃᐅᔨᓴᐃᓕᕋᑦᑕ ᒫᓐᓇ 
ᒪᓕᒐᕆᓂᐊᖅᑕᖏᓐᓂᒃ ᒫᓐᓇ ᑲᔪᓯᔪᖅ ᒫᓐᓇ ᐃᖅᑲᓇᐃᔭᕐᓂᕆᔭᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒪᑉᐱᒐᖅ C-6. ᑮᓇᐅᔭᓕᕆᔨᒃᑯᑦ. ᓇᐃᓈᖅᓯᒪᔪᖅ ᐱᓕᕆᕕᖓ. 
ᐊᑐᐊᒐᐃᑦ ᐊᖕᒪ ᐸᕐᓇᐃᓂᖅ. ᑲᑎᓪᓗᒋᑦ ᐊᐅᓚᔾᔪᑏᑦ. $3,810,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. C-7. ᑮᓇᐅᔭᓕᕆᔨᒃᑯᑦ. ᑮᓇᐅᔭᓕᕆᓂᕐᒧᑦ ᐊᐅᓚᑦᓯᔩᑦ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎ ᐱᓕᕆᐊᖃᖅᑐᖅ ᐅᖅᓱᐊᓗᒃ ᐅᑎᖅᑐᒃᓴᖏᓐᓄᑦ 
ᑐᓴᖅᑎᑦᑎᓚᐅᕐᒪᑕ 2006-ᒥ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᑖᒃᑯᐊ ᓯᕗᒧᐊᒃᑎᐊᖅᓯᒪᓂᖃᖅᑎᒋᖕᒪᖔᑕ 
ᐅᓪᓗᒥᒧᑦ ᑎᑭᓪᓗᒋᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᓯᑎᐱᕆᐅᑉ ᓄᓐᖑᐊᓂᒃ 
ᒥᑭᓐᓂᖅᓴᐅᓚᐅᖅᑐᖅ ᓂᕆᐅᒋᓚᐅᖅᑕᑎᓐᓂᒃ ᓄᑖᖅ ᑖᓐᓇ ᐱᓕᕆᐊᖅ ᐊᓯᔾᔨᕐᓂᐊᓕᖅᑕᕗᑦ ᒫᓐᓇ ᓴᓇᔭᐅᔪᖅ 
ᓱᓕ. 

ᐊᓯᔾᔨᖅᑕᐅᖁᔭᑦᑎᓐᓂᒃ ᑐᒃᓯᕋᐅᑎᓕᐅᕐᓂᐊᖅᑐᒍᑦ ᐱᔭᕐᓂᕐᓂᖅᓴᐅᓂᐊᓕᖅᑐᖅ ᐊᑐᓕᖅᑕᐅᑉᐸᑦ ᑖᓐᓇ 
ᐊᑐᒐᖕᓇᕐᓂᖅᓴᐅᓂᐊᓕᖅᑐᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᖃᐅᔨᒪᕙ ᖃᖓ ᐊᕐᕌᒍᓕᒫᖅᓯᐅᑦ ᐅᓂᒃᑳᖅ 
ᓴᖅᑭᑦᑐᓐᓇᕐᓂᐊᕐᒪᖔᒍ ᐊᐅᓚᑕᐅᓂᕆᔭᖓᓗ ᑖᑦᓱᒪ ᐱᓕᕆᐊᑉ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᖅᑭᑦᑐᒫᖅᑕᕗᑦ ᑕᐃᓇ ᒪᐃᒥ 
ᑲᑎᒪᕐᔪᐊᓕᕈᑦᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᖅᑲᐅᒐᒪᐃᓛᒃ ᒪᑐᐃᕆᐊᕈᑎᖕᓂ ᐅᖃᓪᓚᖅᑲᐅᒐᒪ ᐱᒍᓯᖅ 
ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓄᑦ ᑕᐃᒃᑯᐊ ᐅᖅᓱᐊᓗᐃᑦ ᑖᒃᓯᖏᓐᓄᑦ ᐅᑎᖅᑐᒃᓴᖅᑖᕐᓂᕐᒪᑦ ᐱᓕᕆᔾᔪᑎᐅᔪᒧᑦ 
ᐊᖕᒪ ᐋᖅᑭᒋᐊᖅᑕᐅᓪᓗᑎᒃ ᑖᓐᓇ ᐱᓕᕆᔾᔪᑎᐅᔪᖅ ᒫᓐᓇ ᓇᓗᓇᐃᖅᓯᓯᒪᕕᓰ ᖃᓄᐃᑦᑐᓂᒃ ᐊᓯᔾᔨᕈᑎᒃᓴᓂᖅ 
ᕿᒥᕐᕈᓇᕐᒪᖔᖅᓯ ᐊᓯᐊᓄᑦ ᓯᐊᖕᒪᖅᑎᑕᐅᒃᑲᓂᕐᓂᐊᕆᕚ? ᐱᓕᕆᔭᐅᔪᖅ ᐱᖃᓯᐅᔾᔨᓂᐊᕐᒪᑦ ᐊᖑᓇᓱᒃᑎᓂᒃ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑯᒃ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑕᕝᕙ ᑕᐃᒪᓐᓇ ᕿᒥᕐᕈᓇᒃᑕᕗᑦ ᑖᓐᓇ. 
ᑭᓯᓂᐊᓕ ᐱᓕᕆᕕᕗᑦ ᓴᖅᑭᑦᑎᓂᐊᖅᑐᖅ ᐸᐃᑉᐹᓂᒃ ᑎᑎᕋᖅᓯᒪᔪᓂᒃ ᐅᖃᐅᓯᒃᓴᕆᓂᐊᖅᑕᑦᑎᓐᓂᒃ 
ᐊᓯᔾᔨᕈᑎᒋᓂᐊᖅᑕᖏᓐᓄᑦ ᑖᒃᑯᐊ ᐊᑯᓂᐅᓐᖏᑦᑐᖅ ᖃᐃᑕᐅᓂᐊᖅᑐᖅ, ᒥᓂᔅᑕᐃᑦ ᑲᑎᒪᔨᖏᓐᓄᑦ 
ᑐᓂᓂᐊᕋᑦᑎᒍᑦ ᐊᓯᔾᔨᖅᑕᐅᑦᑎᓐᓂᐊᕋᑦᑎᒍ. ᓄᓇᕗᒥᐅᑦ ᐊᑐᕐᓂᖅᓴᐅᓂᐊᕐᒪᑕ ᐱᓕᕆᔾᔪᑕᐅᔪᒥᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᖓᒃᑯᑦ ᐱᔭᕇᖅᑕᐅᓂᐊᕐᒪᖔᖅ ᒥᓂᔅᑕᐃᑦ ᑲᑎᒪᔨᖏᓐᓄᑦ 
ᑐᓂᓂᐊᕐᒪᖔᒍᑦ ᖃᐅᔨᒪᕚ, ᖃᖓᓗ ᒪᐃ, ᔫᓐ ᑲᑎᒪᕐᔪᐊᓕᕋᑦᑕ ᑐᓴᖅᑎᑦᓯᔪᒫᖅᐲᑦ ᐊᓯᔾᔨᕈᑎᒋᓂᐊᖅᑕᖓᓄᑦ 
ᑖᒃᑯᓄᓐᖓ ᐅᑕᖅᑭᑐᐃᓐᓇᓚᕐᓂᐊᕋᑦᑕ ᑭᖑᓐᖓᒍᑦ ᑭᓯᓂᐊᓕ ᐱᑦᖤᓛᕋᑦᑎᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᒪ’ᓇ, ᐃᒃᓯᕙᐅᑖᖅ. ᐄ, ᑐᓴᖅᑎᑦᑎᔪᒫᖅᐳᖓ ᐊᓯᔾᔨᖅᑕᐅᓕᖅᐸᑦ 
ᓯᕗᕐᖓᒍᑦ ᒪᐃᒥ ᑲᑎᒪᕐᔪᐊᓚᐅᓐᖏᓐᓂᑦᑎᓐᓂ ᐊᒻᒪᓗ ᐊᓯᔾᔨᕈᑎᖏᑦ ᓴᖅᑭᓪᓗᒋᑦ ᒪᓕᒐᓕᐅᕐᕕᖕᒥ. ᒪ’ᓇ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. C-7-ᒦᑦᑐᒍᓐ. ᑮᓇᐅᔭᓕᕆᓂᕐᒧᑦ ᐊᐅᓚᑦᑎᔩᑦ. ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᔅᓴᖃᕋᒪ ᑖᒃᑯᓄᖓ ᑮᓇᐅᔭᓄᑦ ᐃᓯᖅᐸᓪᓕᐊᔪᐃᑦ ᒥᒃᓵᓄᑦ 
ᐊᐱᖅᓲᑎᒋᓚᐅᖅᓯᒪᖅᑰᖅᑕᕋᓗᐊᕐᕋ ᑐᓴᓚᐅᖅᓯᒪᖅᑰᒻᒪᑦ ᐅᖃᐅᓯᖃᑦᑎᓪᓗᖓ ᓲᕐᓗ ᑎᒥᐅᔪᓂᒃ 
ᐃᖃᓗᒃᑑᑦᑎᐊᕐᓂᒥ ᖃᓄᐃᑦᑕᐃᓕᒪᑎᑦᑎᓂᕐᒧᑦ, ᑕᐃᓐᓇ ᐅᐸᑦᑕᐅᖃᑦᑕᖅᑐᖅ ᓂᐅᖅᓯᑳᑦᑐᓄᓪᓗ, 
ᒪᒥᓴᖅᕕᐅᖃᑦᑕᕆᐊᖃᑦᑐᖅ. 
 
ᐊᐱᕆᔪᒪᔭᕋ ᒥᓂᔅᑕ: ᐃᑲᔪᖅᑐᐃᕚ ᑮᓇᐅᔭᓕᐊᕆᔭᐅᔪᓂᒃ ᐃᒥᐊᓗᓕᕆᓂᕐᒧᑦ ᐊᑐᖅᑕᐅᔪᕕᒥᓂᕐᓂᒃ 
ᐃᑲᔪᖅᑐᐃᔾᔪᑎᒋᓪᓗᒋᓗᑦ ᐃᒥᐊᓗᓕᕆᓂᕐᒧᑦ ᓲᕐᓗ ᐸᓂᖅᓴᐃᕕᐅᓂᐊᖅᑐᓂᒃ ᓄᓇᓕᓐᓂ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓴᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᐃᑦ ᐃᓯᖅᐸᓪᓕᐊᔪᑦ 
ᑮᓇᐅᔭᓕᐊᕆᔭᐅᕙᓪᓕᐊᔪᑦ ᑕᐃᒃᑯᐊ ᐃᒥᐊᓕᒻᒥᒃ ᑮᓇᐅᔾᔭᔅᓵᕆᔭᐅᔪᑦ ᒐᕙᒪᒃᑯᑦ ᑮᓇᐅᔭᖁᑎᖏᓐᓄᑦ 
ᐅᑎᖅᑕᖅᑐᓄᑦ ᑕᖅᑲᒧᖓ ᐴᖅᑕᐅᖃᑦᑕᖅᑐᓐ. ᑕᒪᓐᓇ ᐊᑐᖅᑕᐅᔭᕆᐊᖃᑉᐸ, ᓇᓗᓇᐃᖅᑕᖓᓗ ᑲᑎᒪᔨᐅᔫᑉ 
ᑲᑎᒪᔨᖏᑦ ᑮᓇᐅᔭᓕᕆᔨᒃᑯᓐᓄᑦ ᐃᓱᒪᓕᐅᕆᐊᖃᕋᔭᖅᑐᓐ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓯᒪᐃᓚᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖄ ᓇᓗᓇᐃᖅᓯᒪᑦᑎᐊᓂᖅᓴᐅᓗᓂᖃᐃ ᐊᑭᓖᑎᑕᐅᔪᑦ 
ᓯᖁᒥᑦᑎᔪᓂᒃ ᐱᖁᔭᕐᔪᐊᖓᓂ ᐃᒥᐊᓗᓕᕆᓂᕐᒧᑦ ᑕᐃᒃᑯᐊᖃᐃ ᐊᑭᓕᐅᑕᐅᔪᓇᐃ ᐱᕋᔭᖅᑐᒥᓂᕐᓄᑦ 
ᐸᓂᖅᓰᔾᔪᑎᓄᑦ ᐊᑐᖅᑕᐅᔪᓐᓇᖅᐹᓐ ᐊᒻᒪᓗᒃᑕᐅᖅ ᑕᐃᒃᑯᓂᖓ ᐃᒥᐊᓗᓐᓂᒃ ᓂᐅᕕᐊᒃᓴᖃᑦᑎᐅᖃᑦᑕᖅᑐᓂᒃ 
ᐊᑭᓖᑎᑕᐅᖃᑦᑕᖅᑐᑦ ᐊᑭᓖᔾᔪᑎᕕᓂᖏᑦ ᐊᑐᖅᑕᐅᔪᓐᓇᕐᒪᖔᑕ ᒥᓂᔅᑕᐅᑉ ᐃᓱᒪᔅᓴᖅᓯᐅᕈᑎᒋᔪᓐᓇᕐᒪᖔᒍᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓴᔨᒃᑯᑦ): ᖁᐊᓇᖅᑯᑎᑦ, ᐃᒃᓯᕙᐅᑖᖅ. ᑭᓯᐊᓂ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 
ᐱᓕᕆᕕᖓᓐ ᑮᓇᐅᔭᖅᑐᕈᑎᔅᓴᖏᓐᓂᒃ ᑕᐃᒪᐃᓕᐅᕈᒪᓐᓂᕈᑎᒃ ᑕᐃᒪᐃᑦᑐᓇᖅᑐᓐ. ᑮᓇᐅᔭᒻᒥᓐᓂᒃ 
ᐊᒥᒐᓗᐊᕈᓱᒃᐸᑕ ᐊᑭᑦᑐᕆᐊᖁᔨᒍᓐᓇᖅᑐᑦ ᑭᓯᐊᓂ ᐃᓱᒪᓕᐅᕆᐊᖃᕋᔭᖅᖢᑕ ᑮᓇᐅᔭᐃᑦ ᓇᑭᓐ ᐱᒐᔭᒻᒪᖔᑦᑎᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗᒃᑕᐅᖅ ᐃᒻᒪᖄ ᑕᐃᒃᑯᐊ ᐱᕋᔭᒃᑐᑦ ᐊᑭᓕᖃᑦᑕᖅᑕᖏᑦ 
ᐱᖁᔭᕐᔪᐊᖅᑎᒍᑦ. ᒪᓕᒐᕐᓂᐊᖅᑎᐅᖏᓐᓇᒪ ᑮᓇᐅᔭᓕᕆᔨᐅᓇᖓᓗ. ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑦ 
ᐱᕐᔪᐊᕐᒪᕆᑉᐸᑕ ᐅᓇᑖᖃᕈᒪᑉᐸᑕ ᐋᖓᔮᓐᓇᖅᑐᓂᓪᓗ ᐃᒥᐊᓗᓐᓄᓪᓗ ᐊᑐᓗᐊᖃᑦᑕᓂᕐᒥᒃ. ᒐᕙᒪᒃᑯᑦ ᑮᓇᐅᔭᖏᑦ 
ᐃᓯᖅᐸᓪᓕᐊᔪᖁᑎᖏᑦ ᑕᐃᒃᑯᓄᖓ ᐅᑎᖅᑕᕐᑐᓄᑦ ᒐᕙᒪᒃᑯᑦ ᑮᓇᐅᔭᖏᓐᓄᑦ ᐴᖅᑕᐅᖃᑦᑕᕐᒪᑕ. ᑕᖅᑲᑯᐊᖅᑕᐅᖅ 
ᑕᐃᒪᓐᓇᐃᑦᑐᓕᕆᔩ, ᐸᓂᖅᓰᕕᓕᕆᔩᑦ ᑮᓇᐅᔭᖃᕆᐊᖃᕋᓗᐊᕐᒥᒻᒪᑦ.  

ᒥᓂᔅᑕᖃᐃ, ᒥᔅᑕ ᒫᓘᓐᓃᑦ ᓇᓗᓇᐃᖅᓯᔪᓐᓇᖅᐹ ᐃᖏᕐᕋᓂᕆᔭᖓᓂᒃ ᖃᓄᐃᓕᐅᕐᕆᐊᖃᒻᒪᖔᑕ 
ᐊᓯᔾᔩᓂᐊᕐᓗᑎᒃ ᐊᐅᓚᑦᑎᔾᔪᑏᑦ ᒪᓕᒐᕋᓛᖏᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᐊᓇᖅᑯᑎᑦ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓴᔨᒃᑯᑦ): ᒪ’ᓇ, ᐃᒃᓯᕙᐅᑖᖅ. ᓄᓇᓕᓐᓂ ᐃᒥᐊᓗᓕᕆᓂᕐᒧᑦ 
ᐋᖓᔮᓐᓇᖅᑐᓕᕆᓂᕐᒧᓪᓗ ᑲᑎᒪᔨᕋᓛᖃᒻᒥᒻᒪᑕ ᑕᐃᒪᓐᓇᐃᑦᑐᓂᑦᑕᐅᖅ ᐃᖅᑲᓇᐃᔭᖃᑎᖃᕈᓐᓇᖅᑐᓐ 
ᑲᑎᒪᔨᕋᓛᑎᒍᑦ ᑐᒃᓯᕋᐅᑎᓕᐅᕐᓗᑎᓪᓗ. 
 
ᐊᒻᒪᓗᒃᑕᐅᖅ ᐊᐅᓚᔾᔭᐃᒋᐊᕐᓂᐊᕐᒥᔪᒍᑦ ᐃᒥᐊᓗᓕᕆᓂᕐᒧᑦ ᐱᖁᔭᕐᔪᐊᖓᓂᒃ ᑕᐃᒃᑯᐊ ᕿᒥᕐᕈᓇᒃᑕᐅᓂᖏᓐᓂ 
ᐊᑕᐅᑦᑎᒃᑯᑦ ᐱᖃᓯᐅᔾᔭᐅᔪᓐᓇᓛᖅᑐᓐ. ᓇᒧᓐᖓᐅᓂᐊᕐᒪᖔᑦᑕ ᖃᐅᔨᓚᐅᕐᕋᑦᑕ, ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᐊᓇᖅᑯᑎᑦ, ᐃᒃᓯᕙᐅᑖᖅ. ᖁᐊᓐᓇᖅᑯᑎᓪᓗ ᒥᓂᔅᑖ ᑭᐅᒐᕕᓐ. ᑖᒃᑯᐊ ᑕᑯᔪᒪᑦᑎᐊᑕᒃᑲ 
ᓇᓛᒎᖅᑐᑦ ᓴᖅᑭᑦᑐᒫᖅᑐᓐ ᒐᕙᒪᒃᑯᑦ ᐊᐅᓚᓂᖏᓐᓄᑦ, ᓵᑕᔅᓴᐅᓂᖏᓐᓄᓪᓗ ᐅᓂᒃᑳᓕᐊᖏᑦ ᑲᑎᒪᔨᕋᓛᖏᑕ 
ᑕᑯᓂᐊᕐᒪᑕ ᓯᕗᒧᐊᑉᐹᓕᖅᑐᓂᒃ. ᑖᒃᑯᐊ ᖃᐅᔨᒋᐊᒃᑲᓐᓂᓛᖅᐸᒃᑲ. 
 
ᐅᖃᐅᓯᖃᖅᑲᐅᒐᕕᓐ ᐊᐱᖅᑯᑎᒋᓂᐊᖅᑕᓐᓂᒃ ᓂᓪᓕᐅᑎᖃᐱᓪᓚᕋᑖᕋᕕᓐ ᐃᒥᐊᓗᓕᕆᓂᕐᒧᑦ ᑲᑎᒪᔨᕋᓛᖏᑦ 
ᐃᓕᓐᓂᐊᕐᑎᑦᑎᖃᑦᑕᕈᒪᕙᓪᓚᐃᒻᒪᑕ ᐃᒥᐊᓘᑉ ᒥᒃᓵᓄᑦ.  
 
ᒥᓂᔅᑕᐅᑉ ᐅᖃᐅᑎᔪᓐᓇᖅᐹᑎᒍᑦ ᖃᑦᓰᑦ ᐃᒥᐊᓗᓕᕆᓂᕐᒧᑦ ᑲᑎᒪᔨᑕᖃᑉᐸ ᓄᓇᕗᒻᒥ. ᖃᓄᐃᑦᑐᓂᓪᓗ ᑭᓱᓂᒃ 
ᐃᖅᑲᓇᐃᔭᖃᑦᑕᖅᐸᓐ, ᐱᓕᕆᐊᒃᓴᖃᖃᑦᑕᖅᐸᑦ ᑭᓱᓂᒃ? ᖁᔭᓐᓇᒥᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓴᔨᒃᑯᑦ): ᒪ’ᓇ, ᐃᒃᓯᕙᐅᑖᖅ. 12-ᖑᔪᑦ ᓄᓇᓕᓐᓂ ᑲᑎᒪᔨᕋᓛᖑᔪᑦ 
ᐃᒥᐊᓗᓕᕆᓂᕐᒧᑦ ᑲᑎᒪᔨᕋᓛᖏᓐᓂ ᐃᓚᖏᑦ ᐱᓕᕆᐊᔅᓴᖃᑉᐳᑦ ᓲᕐᓗ ᑭᓇᒃᑯᑦ ᐃᒥᐊᓗᓐᓂᒃ 
ᑎᑭᑎᑦᑎᔪᓐᓇᕐᒪᖔᑕ, ᑭᓇᒃᑯᑦ ᐃᒥᐊᓗᒃᑖᕈᓐᓇᕐᒪᖔᑕ, ᖃᑦᓯᓂᒃ ᐃᒥᐊᓗᓐᓂᒃ ᑎᑭᑎᑦᑎᔪᓐᓇᕐᒪᖔᑕ. 
ᐋᒡᒑᖅᓯᔪᓐᓇᑐᓪᓗ ᐃᒥᐊᓗᖕᒥᒃ ᑎᑭᓴᐃᓐᓇᓱᒃᑑᒐᓗᐊᒥᒃ ᐋᖅᑭᒃᓰᖃᑦᑕᑐᓪᓗ ᐱᓕᕆᔾᔪᑎᓂᒃ, 
ᐃᓄᓕᕆᖃᑦᑕᖅᖢᑎᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖁᔭᓐᓇᒦᓪᓗ ᒥᓂᔅᑖ. ᒥᓂᔅᑕᐅᔪᖅ ᑕᐃᒃᑯᐊ 12-ᔭᐅᔪᑦ 
ᑲᑎᒪᔨᕋᓛᖑᔪᑦ ᑕᐃᒃᑯᐊᖃᐃ ᐊᑑᑎᖃᑦᑎᐊᖅᑲᑦ, ᐱᓕᕆᐊᕐᕆᕙᑦᑕᖏᓐᓂᓪᓗ, ᐱᓕᕆᐊᕐᕆᔭᕆᐊᖃᑦᑕᖏᓐᓂᒃ 
ᑕᐃᒃᑯᐊ ᑲᒪᑦᑎᐊᖃᑦᑕᑐᖅᑲᐃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓴᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒥᐊᓗᓕᕆᓂᕐᒧᑦ ᑲᑎᒪᔨᕋᓛᖃᑦᑐᒍᑦ 12-
ᖑᔪᓂᑦ. ᑕᐃᒃᑯᐊ ᐊᑭᓕᖅᓱᖅᑕᐅᒐᑎᒃ ᑕᐃᒪᑦᑐᑦ ᐃᒻᒥᓂᓪᓗ ᐱᓕᕆᕙᑦᑐᑎᒃ, ᐊᖏᖅᓯᒪᑦᑎᐊᖅᑐᑎᓪᓗ ᑕᕝᕗᖓ 
ᐱᓕᕆᐊᕐᒥᓄᑦ. ᑕᐃᒃᑯᓂᖓ 12-ᔭᐅᔪᓂᒃ ᐃᒥᐊᓗᓕᕆᔨᖃᑦᑐᑦ ᑲᑎᒪᔨᕋᓛᓂᒃ. ᑕᕝᕘᓇ ᑲᔪᓯᑦᑎᐊᖅᐳᖅ. ᐃᒫᒃ 
ᑕᐃᒃᑯᐊ ᐊᑭᓕᖅᓱᑕᐅᖏᒃᑲᓗᐊᖅᑐᑎᒃ ᐃᑲᔪᕈᒪᓂᖃᕐᖓᑕ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑭᐅᒻᒪᖓ. ᐊᐱᕆᕋᑖᖅᑐᖓ ᐃᒃᓯᕙᐅᑖᖅ, B, B-18-ᒥ 
ᐸᕐᓇᒍᑕᐅᔪᓂ ᓯᕗᓪᓕᐅᔾᔭᐅᖁᔭᐅᒻᒪᑕ 2006-07-ᒥ ᐃᓕᓐᓂᐊᕐᑎᑦᑎᒋᐊᕐᓗᑎᒃ ᐊᒻᒪᓗ ᑕᒪᓐᓇ ᑲᔪᓯᓯᒪᓪᓗᓂ 
ᐊᒻᒪᓗ ᐃᒥᐊᓗᓕᕆᔨᒃᑯᓐᓄᑦ ᑖᒃᑯᐊ.  
 
ᐄ, ᑖᒃᑯᐊ ᐱᔨᑦᑎᖃᑦᑕᖅᑑᒐᓗᐊᑦ ᐱᐅᔪᒻᒪᕆᐅᔪᒥᒃ ᐊᑑᑎᖃᑦᑎᐊᖅᑐᒥᒃ. ᐱᓕᒻᒪᓴᖅᑎᑕᐅᒋᐊᖃᒻᒥᒻᒪᑕ 
ᐊᓯᖏᓐᓂᒃ ᐱᓕᕆᕕᐅᔪᓂᒃ ᑕᐃᒪᓕ ᒥᓂᔅᑕᐅᔪᖃᐃ ᓇᓗᓇᐃᖅᓯᒍᓐᓇᖅᑯᖅ ᑕᐃᓐᓇ ᐃᖅᑲᓇᐃᔭᖅᑎᒋᔭᖓ 
ᑭᓱᓕᕆᓪᓚᑖᕐᒪᖔᖅ. ᓇᒥᓗ ᐊᒻᒪᓗ ᖃᓄᖅ ᐱᓕᕆᖃᑎᖃᑉᐸᒻᒪᖔᖅ ᑖᒃᑯᓂᖓ 12-ᖑᔪᓂᒃ ᐃᒥᐊᓗᓕᕆᓂᕐᒧᑦ 
ᑲᑎᒪᔨᕋᓛᖑᔪᓂᒃ ᓄᓇᓕᓐᓂ?  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓴᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᒫ ᑭᐅᓂᐊᖅᑕᖓ ᑖᓐᓇ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒫ. 
 
ᒫ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᒥᐊᓗᓕᕆᓂᕐᒧᑦ ᑲᑎᒪᔨᕋᓛᖑᔪᑦ 
ᐃᓕᓐᓂᐊᖅᑎᑕᐅᒃᑲᓐᓂᖃᑦᑕᖅᑐᑦ ᑲᔪᓯᒃᑲᓐᓂᕈᓐᓇᓂᐊᖅᑐᑦ.  
 
ᑕᐃᒪᓐᓇᓕ ᑲᒪᔨᐅᔪᖅ ᐃᖃᓗᓐᓃᑦᑐᖅ ᐸᕐᓇᐃᖅᕕᐅᑉ ᐊᓪᓚᒡᕕᖓᓂ. ᑕᐃᓐᓇ ᐃᖅᑲᓇᐃᔮᖅᑖᖅᑎᑕᐅᓚᐅᖅᑐᖅ 
ᐊᕐᕌᓂ ᓯᑎᐱᕆᒥ. ᐱᓕᕆᖃᑎᖃᖃᑦᑕᓂᐊᖅᑐᖅ ᐃᒥᐊᓗᓕᕆᔨᒃᑯᑦ ᑲᑎᒪᔨᕋᓛᖏᓐᓂᒃ ᐊᒻᒪᓗ ᓄᓇᓕᓐᓂ ᑕᐃᓐᓇ 
ᑐᓴᐅᒪᑎᑦᑎᔨᓪᓗᐊᑕᕆᓗᑎᒍ ᐃᓕᓐᓂᐊᕐᑎᑦᑎᑲᓐᓂᓂᕐᒥᓪᓗ ᑕᒪᑦᓱᒧᖓ ᐃᒥᐊᓗᓕᕆᓂᕐᒧᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒫ. ᒪᑉᐱᒐᖅ C-7. ᑮᓇᐅᔭᓕᕆᓂᕐᒧᑦ ᐊᐅᓚᑦᑎᔩᑦ. ᑲᑎᑦᑐᒋᑦ 
ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᑦ. $3,154,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. C-8. ᐱᓕᕆᕕᐅᑉ ᐃᓗᐊᓂ ᑮᓇᐅᔭᖅᑐᕈᑎᕕᓂᕐᓄᑦ ᓈᓴᐃᓂᕐᒧᑦ 
ᐱᔨᑦᓯᖅᑏᑦ. ᒥᔅᑕ ᑰᓕ. 

ᑰᓕ: ᐃᒃᓯᕙᐅᑖᖅ, I’ll ask ᐅᐊᑦᑎᐊᕈᒃᑲᓐᓂᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐱᓕᕆᕕᐅᑉ ᐃᓗᐊᓂ ᑮᓇᐅᔭᖅᑐᕈᑎᒥᓂᕐᓄᑦ ᓇᐃᓴᐃᓂᕐᒧᑦ. ᑲᑎᑦᑐᒋᑦ. 
$1,173,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): C-9. ᑮᓇᐅᔭᓕᕆᔨᒻᒪᕆᒃ. ᑲᑎᑦᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᑦ. $12,713,000. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. C-10 ᒪᑉᐱᒐᖅ. ᓇᐃᓈᖅᓯᒪᔪᑦ. ᑐᑦᑕᕐᕕᓪᓗᐊᖅᑕᒥ ᐊᐅᓚᑕᐅᔪᑦ 
ᑮᓇᐅᔭᐃᑦ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᔭᕋ ᐊᔾᔨᖏᓐᓂᒃ ᐱᒍᓐᓇᕈᑦᑕ P-3 ᐊᑐᐊᒐᖏᓐᓂᒃ 
ᑕᐃᓐᓇ ᖃᓄᐃᓕᖓᓕᕐᒪᖔᖅ ᒫᓐᓇᐅᔪᖅ.  
 
ᐃᒃᓯᕙᐅᑕᖅ (ᑐᓵᔨᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐅᖃᕐᓂᖏᓐᓇᒪ ᐱᖃᓯᐅᔾᔨᒻᒥᔪᖅ C-11-ᒥᒃ. ᒥᓂᔅᑕ ᓯᒪᐃᓚᒃ.  
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕ ᑕᐃᓐᓇ ᐊᑐᐊᒐᐅᔪᖅ ᐱᓕᕆᐊᕆᔭᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᓕᕆᔨᒃᑯᓐᓂ ᐱᖓᓱᐃᖅᑐᖅᑐᒍ 
ᑎᓴᒪᐃᕋᖅᑐᒍᓗᑭᐊᖅ ᐊᐱᖅᑯᑎᒋᓕᕋᒃᑯ ᑕᐃᒫᔅᓴᐃᓐᓇᖅ ᑭᐅᔭᐅᖃᑦᑕᑐᐃᓐᓇᕋᒪ ᒥᓂᔅᑕᐅᔪᖅ 
ᓇᓗᓇᐃᖅᓯᒍᓐᓇᖅᑲ ᖃᖓᓪᓚᕆᒃᑯᑦ ᑕᐃᒃᑯᐊ ᐊᑐᐃᓐᓇᐅᒐᔭᕐᒪᖔᖅᑕ ᑕᐃᒃᑯᐊ ᐊᑐᐊᒐᐅᔪᑦ ᒪᓕᒐᓕᐅᖅᑎᓄᑦ 
ᕿᒥᕐᕈᓇᒃᑕᐅᔪᓐᓇᖅᓯᓛᕐᖓᑕ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᓯᕗᓪᓕᐅᑎᒐᓱᐊᖅᑕᕗᑦ ᑕᒫᓂ ᐊᕐᕌᒎᔪᒥ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᒥᓂᔅᑕᐅᔪᖅ. ᓯᕗᓪᓕᐅᔾᔭᓂᐊᕐᖓᑦ ᑕᒫᓂᒎᖅ 
ᐊᕐᕌᒍᒥ ᓇᓗᓇᐃᖅᓯᐸᓗᒍᓐᓇᖄ, ᒪᐃᒥ 2007, ᐊᒃᑑᕙ 2007 ᖃᖓᐸᓗᒃ. ᒥᔅᓴᐅᓴᕈᔪᓪᓗᒍ.  

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ. ᑖᓐᓇᖃᐃᑦ ᑏᓰᒻᕙ 31 ᑎᑭᓚᐅᓐᖏᓐᓂᖓᓂ.  
ᑎᑭᒐᓱᓐᓂᖓᓂᐅᖁᔭᕋᓗᐊᕗᑦ. 
  
ᐃᒃᓯᕙᐅᑕᖅ (ᑐᓵᔨᑯᑦ): ᖁᔭᓐᓇᒦᒃ. ᒥᔅᑕ ᐲᑕᓴᓐ.  
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐃᒃᓯᕙᐅᑖᖅ ᐊᒻᒪᓗ ᑖᓐᓇᖃᐃ ᐊᖏᕈᓐᓇᖅᑯᖅ 
ᓂᕆᐅᖕᓂᕋᖁᔨᓐᖏᑐᐃᓐᓇᕐᓗᓂ ᐊᖏᓪᓚᕆᓪᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᐄ, ᐊᒃᓱᕈᑦᑎᐊᕋᓱᓐᓂᐊᖅᑐᒍᑦ. ᐄ, ᑖᒃᑯᓄᖓ ᐃᓛᒃ 
ᑮᓇᐅᔭᓕᕆᔨᒃᑯᓐᓄᑦ ᓯᕗᓪᓕᐅᑎᓇᓱᒃᑕᕗᑦ ᐊᒻᒪᓗ ᐱᔭᕆᕋᓱᐊᓪᓚᕆᓐᓂᐊᖅᑕᕗᑦ ᑖᓐᓇ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᕐᔪᐊᕌᓗᒃ ᒥᓂᔅᑕᓗ. ᐊᐃ ᑖᓐᓇ ᒥᔅᑕ ᒫ ᓱᓕᔪᕆᑦᑎᐊᓚᐅᕋᒃᑯᑦ ᐅᖄᓚᐅᑎᖓ 
ᐱᓯᒪᒐᒃᑯᑦ ᓇᒥᓗ ᐃᓪᓗᖃᒻᒪᖔᖅ ᖃᐅᔨᒪᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙ ᐊᐱᖅᑯᑎᔅᓴᑐᐊᕋ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᑰᓕ. 
 
ᑰᓕ: ᐊᐱᕆᒍᒪᔭᕋ electricity subsidy ᒥᒃᓵᓄᑦ, ᒥᓂᔅᑕ ᓯᕗᓪᓕᖅᐹᒥ ᐊᐱᕆᓗᒍᖃᐃ ᖃᖓ ᑖᓐᓇ 
ᐊᑭᑦᑐᕆᐊᓚᐅᖅᓯᒪᖕᒪᖔᓐ for ᑕᒪᒃᑯᓄᖓ consumers Nunavut ᒐᕙᒪᒃᑯᓐᓄ ᐃᖅᑲᓇᐃᔭᓐᖏᑦᑐᓄᑦ 
subsidize-ᑕᐅᖃᑦᑕᖅᑐᓄᑦ ᑖᓐᓇᖃᐃ ᐅᖃᕈᓐᓇᖅᐱᐅᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ.  
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑕᐃᒃᑯᐊ ᓇᑉᐸᖓ 19.5 cents 
ᑲᐃᕙᑦᑐᖅ ᐊᑕᐅᓯᖅ ᑭᓗᐅᐊᑦ. ᖁᔭᓐᓇᒦᒃ, ᒥᔅᑕ ᑰᓕ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖃᖓ ᐊᑭᑦᑐᕆᐊᓚᐅᖅᓯᒪᕙ the last time?  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᒫᓂᖃᐃ 2005-ᒥᕈᔪᕙᓪᓚᐃᔪᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᖅᓯᒪᓕᕋᑦᑕ ᐊᕐᕌᒍᑕᒫᑦ 2006-07 ᐅᖅᓱᐊᓗᐃᒡᒎᖅ ᐊᑭᑐᓂᖅᐹᖑᒻᒪᑕ 
ᐊᑭᑦᑐᕆᐊᕐᓂᖅᐹᖑᔪᓂᑦ ᐃᑉᐱᒋᔭᐅᖃᑦᑕᓯᒪᔪᑦ ᑕᒪᒃᑯᓄᖓ ᐊᖏᕐᕋᖃᖅᑐᓄᑦ home owners-ᖑᔪᑦ ᓄᓇᓕᓐᓂᑦ, 
ᐱᓗᐊᖅᑐᒥᑦ ᓇᒻᒥᓂᖅ ᐊᑭᓖᔭᕆᐊᓕᓐᓄᑦ ᐅᕝᕙᓘᓐᓃ 100%-ᒐᓚᒻᒥᑦ ᐊᑭᓖᖃᑦᑕᖅᑐᑦ. ᑖᓐᓇ subsidy 
ᐃᑲᔪᖅᑐᓪᓚᕆᐅᒻᒪᑦ ᐊᖏᕐᕋᖃᖅᑐᓄᑦ ᐊᒻᒪ ᑕᒪᒃᑯᓄᖓ consumer ᐊᒻᒪ  

commercial power subsidy-ᖑᒻᒪᑕ ᑖᒃᑯᐊ. ᑭᓯᐊᓂ ᐅᓇ ᐅᖃᕈᒪᓪᓗᒍ ᑖᒃᑯᐊ subsidy-ᖑᔪᑦ 
ᐱᔭᐅᖃᑦᑕᖅᑐᑦ consumers-ᓄᑦ ᐊᔾᔨᒌᑉᐹᑦ the rate ᐊᔾᔨᒌᑉᐹᑦ from ᐃᖃᓗᐃᑦ to throughout 
ᓄᓇᕗᑦᓕᒫᖅ? ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 
 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᑲᔪᕈᑕᐅᔪᑦ ᓇᑉᐸᒋᔭᖓ 19.5 
kilowatt hour ᐃᖃᓗᓐᓂ 39-ᓴᓐᕌᕐᒪᑦ ᑕᒪᒃᑯᓄᖓ ᐃᓪᓗᖃᖅᑐᓄᑦ. ᐱᓕᕆᐊᕆᔭᕐᔪᐊᒻᒪᕆᒋᒐᑦᑎᒍ 2005-06 
$6,500,000 ᐅᖓᑖᓃᑦᑐᑦ ᓇᒻᒥᓂᖁᑎᖃᖅᑐᓄᑦ $148,000-ᖑᓪᓗᑎᒃ ᑕᐃᒃᑯᓄᖓ ᐱᓕᕆᕕᐅᔪᓄᑦ. 
ᐊᑑᑎᓕᒻᒪᕆᐊᓗᒃ ᑖᓐᓇ ᐃᑲᔪᕈᑕᐅᕙᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐅᖃᖅᑲᐅᒫᖅᖢᖓ ᑖᓐᓇ ᐃᑲᔪᕐᓂᖃᓪᓚᕆᒻᒪᑦ, ᑭᓯᐊᓂ ᐅᓇ ᐅᖅᓱᐊᓗᒡᒎᖅ 
ᐊᑭᑐᓂᖅᐹᖑᒻᒪᑦ ᐃᑉᐱᒋᔭᐅᓂᖅᐹᓪᓗᓂᓗ ᑭᓯᐊᓂ ᐊᑭᑦᑐᕆᐊᖅᓯᒪᓕᕋᓗᐊᕐᖓᑕ ᐅᖅᓱᐊᓗᐃᑦ ᖃᑦᑏᖅᑐᑎᒃᑭᐊᖅ 
2005-ᒥ ᑖᓐᓇ subsidy ᓱᖁᑎᖅᓯᒪᓐᖐᓐᓇᖅᑐᓂ ᐊᒻᒪ ᒪᒃᑯᐊ ᓄᓇᓖᑦ ᒥᑭᓂᖅᓴᐃᑦ ᐃᖃᓗᐃᑦ Rankin, 
double-ᑲᓴᖃᑦᑕᖂᖅᑐᑎ ᐊᑭᑐᓂᕐᒧᑦ ᓲᕐᓗ Whale Cove ᑕᐅᑐᖃᓐᓈᕋᔭᕈᑦᑎᒃᑯ ᒫᓂᐊᓘᕐᒪᑦ kilowatt hour 
ᐊᑭᓕᖃᑦᑕᖅᑕᖏᑦ. ᑖᓐᓇ ᕿᑎᔾᔫᒥᐊᓅᕐᓗᒍ ᐊᑭᓕᓛᑐᐃᓐᓇᕈᒃ half-ᖑᑐᐃᓐᓇᕐᒪᑦ ᐊᑭᑐᓛᖑᒻᒪᑦ ᐃᖃᓗᓐᓂ 
kilowatt hour ᐊᑭᓕᖅᓱᖅᑕᐅᔪᖅ. ᑖᓐᓇᖃᐃ ᐃᓱᒪᒋᔭᐅᔪᓐᓇᓐᖏᓚᖅ ᐊᑭᓕᖅᓱᖅᑕᐅᔪᖅ ᒫᓂ mid range-
ᒐᓚᔾᔫᒥᐅᓗᓂ ᓇᑉᐸᖓᓄᑦ ᐅᕝᕙᓘᓐᓃ flexible-ᖑᒐᔭᖅᐸᑦ ᐊᑭᑐᓂᖅᓴᒥᑦ ᐊᑭᓖᖃᑦᑕᖅᑐᑦ ᒪᑯᐊ High Arctic-
ᒥᐅᑦ.  
 

ᓄᓇᕗᑦ subsidy-ᖓ ᐊᖏᓂᖅᓴᐅᒐᔭᓐᖏᒻᒪᖔᖅᑲᐃ ᑕᐃᒪᓐᓇ ᐃᓱᒪᓯᒪᓐᖏᓚᓯ, ᐊᔾᔨᒌᒥᑦ subsidy-
ᖃᕆᐊᖃᖅᐹ ᑎᑭᖃᕐᔪᐊᕐᒥᐅᑦ, ᐃᖃᓗᒻᒥᐅᑦ ᓄᓇᓕᕋᓛᖑᔪᑦ ᒫᓂ ᐊᑭᑭᓐᓂᖅᓴᓪᓚᕆᐅᑎᓪᓗᒍ, ᐱᓗᐊᖅᑐᒥᑦ 
ᐅᖅᓱᐊᓘᓪᓗ ᐊᑭᖓ energy ᐊᒡᒍᖅᐸᓪᓕᐊᔪᒻᒪᕆᐊᓘᓂᖓ ᐱᓪᓗᒍ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ.  
 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᑖᓐᓇ ᐋᖅᑭᒃᑕᐅᓯᒪᔪᖅ ᒫᓐᓇᐅᔪᖅ ᓲᕐᓗ ᐃᒃᑮᕐᓇᓗᐊᓐᖏᑎᓪᓗᒍ ᐊᐃᐳᕈᒥ 
ᓯᑎᐱᕆᒧᑦ ᑖᓐᓇ ᐊᑭᓪᓕᕆᐊᕈᑕᐅᔪᖅ ᐃᓕᔭᐅᑦᑕᕐᒪᑦ ᑖᒃᑯᓄᖓ 700 kilowatt/hours-ᓄᑦ. ᐅᑭᐅᓪᓚᕆᒃᑯᓪᓕ 
ᐊᑦᑑᕙᒥ ᒫᔅᓯᒧᑦ 1000 kilowatt/hours ᑖᓐᓇ ᐃᑲᔫᑕᐅᔪᖅ ᐱᔭᐅᕙᑦᑐᓂ. ᑕᕝᕘᓇ ᑕᐃᒪᐃᑎᓪᓗᒍ ᐱᓗᐊᖅᑐᒥ 
ᐅᑭᐅᒃᑯᑦ 1000 kilowatt/hours ᐃᑲᔪᕐᓂᖃᕕᔾᔪᐊᕋᓱᒋᒐᒃᑯ ᑕᒪᒃᑯᓄᖓ ᓇᒻᒥᓂᖃᖅᑐᓄᑦ ᓄᓇᕗᒻᒥ. ᒪ’ᓇ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 

ᑰᓕ: ᖁᔭᓐᓇᒦᖅᑐᒍ ᒥᓂᔅᑕ. ᑭᓯᐊᓂ ᐃᑲᔪᕐᓂᖃᓪᓚᕆᑦᑐᖅ ᑭᓯᐊᓂᑦᑕᐅᖅ ᐅᖅᓱᐊᓗᒃ ᐊᑭᖓᓗ electricity-ᓗ 
ᐊᑭᑦᑐᕆᐊᖅᓯᒪᓪᓚᕆᒻᒪᑎᒃ ᒪᕐᕉᒃ. consumers-ᖑᔪᑦ commercial ᐊᑭᓖᖃᑦᑕᖅᑐᑦ. ᑖᓐᓇᓗ subsidy 
ᓱᖁᓯᖅᓯᒪᓐᖐᓐᓇᖅᑐᓂ ᑭᓯᐊᓂᓕ ᑕᐅᑐᕋᓐᓈᕈᑦᑎᒍ crown corporations ᖁᓪᓕᖅ energy ᓲᕐᓗ deficit-
ᖃᖅᑎᑦᑕᐃᓕᓗᒋᑦ subsidy-ᖏᑦ ᐊᑭᑦᑐᕆᐊᕐᓂᕐᒧᑦ ᑐᒃᓯᕋᕈᓐᓇᖃᑦᑕᕐᒪᑕ ᑕᐃᑯᖓ URC-ᑯᓐᓄᑦ ᐊᒻᒪ ᒥᓂᔅᑕ 
ᐊᖏᖅᑐᓂ. ᑖᒃᑯᐊᓕ subsidy-ᖑᔪᑦ ᓱᖁᓯᐅᖐᓇᖅᖢᑎᓪᓗ consumers.  
 

Crown Corporation-ᓕ subsidy-ᖃᕆᐊᖃᖅᐸᑦ ᐊᑭᑦᑐᕆᐊᖅᑕᐅᖏᓪᓗᑎᑦ Power or Rate Rider-ᒥᓪᓘᓐᓃᑦ 
ᑐᒃᓯᕋᖅᖢᑎᑦ ᐊᖏᖅᑕᐅᑉᐸᑦ ᑕᐃᒃᑯᐊ ᓂᖏᕐᓂᐊᕐᐸᑕ. ᑖᓐᓇ rate rider-ᖃᔾᔮᖏᑦᑑᒐᓗᐊᕉᖅ ᒫᓐᓇ 
ᐊᑭᓗᒃᓯᕆᐊᕐᕌᕐᔪᓐᓂᐊᕐᒪᑕ. ᑖᓐᓇ ᐱᓪᓗᒍ ᖃᖓᑭᐊᖅ ᑖᓐᓇ review-ᕈᒫᖅᐱᓯᐅᖅᑲᐃ ᓯᕗᓂᑦᑎᓐᓂ ᐅᕝᕙᓘᓐᓃᑦ 
ᒫᓐᓇᓵᖑᔪᖅ In view of the fuel prices ᐊᑭᑦᑐᕆᐊᖅᓯᒪᓪᓚᕆᒻᒪᑕ ᐊᖏᔪᑲᓪᓚᓐᓂ ᑖᓐᓇ ᐱᓪᓗᒍ, 
ᖃᐅᔨᓴᕈᒫᖅᐱᓯᐅᖅᑲᐃ ᒫᓐᓇᓵᖅ? ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. ᐄ, ᑕᒪᓐᓇ ᐃᓱᒪᒋᑉᓗᒍ ᑕᕝᕙ ᖃᖓᐅᓇ ᐊᕐᕌᓂ 
ᐅᖓᑖᓂᓘᕝᕙ ᑖᓐᓇ ᐋᖅᑭᒋᐊᓚᐅᖅᑐᑎᒍ ᐅᑭᐅᒃᑯᑦ 1,000 kw/hr ᐃᑲᔪᒐᐅᔪᓐᓇᓯᕐᓗᓂ 1,000kw/hr ᑎᑭᖢᒍ 
700 ᑐᐃᓐᓇᐅᓚᐅᖅᒪᒐᓗᐊᕐᖓᑦ ᐊᕐᕌᒍᓘᒃᑖᒥ. ᑕᒪᓐᓇ ᐃᓱᒪᓕᒋᑉᓗᒍ ᑕᕝᕙ ᑎᐊᑦᓇ ᐋᖅᑭᒋᐊᓕᓚᐅᖅᓯᒪᕗᑦ 
1,000 kw/hr ᖑᓕᖅᖢᒍ ᐊᒃᑑᕙᒥ ᒪᑦᓯᒧᑦ ᑕᒪᓐᓇ ᐱᕚᓪᓕᕈᑕᐅᕕᒡᔪᐊᖅᑐᕐᓗ ᓇᓗᓇᖏᑦᑐᖅ ᑖᔅᓱᒧᖓ. 
 
ᑭᓯᐊᓂ ᐊᐱᖅᑯᓯᕆᔭᖓ ᐄ, ᖃᓄᐃᓐᓇᔭᕐᒪᖔᖅ ᑕᑯᒋᐊᓚᐅᕈᓐᓇᖅᑕᕗᑦ. ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᑖᓐᓇ ᑕᐅᑐᒐᓐᓈᕈᒪᔪᒫᕋᑦᑎᒍ ᓇᓗᓇᓐᖏᒻᒪᑦ ᐊᒻᒪ ᐅᑭᐊᔅᓵᖅ ᓇᓗᓇᖏᒃᖢᓂ 
ᑐᓴᕈᒪᒃᑲᓐᓂᓪᓚᕆᓛᖅᖢᑕ.  
 
ᑕᐃᓐᓇ ᒥᓂᔅᑕ Finance-ᖑᓚᐅᖅᓯᒪᔪᖅ ᑕᐃᓐᓇ ᑕᐃᑲᓃᖢᓂ ᑕᐃᓚᐅᖅᓯᒪᖅᑰᖅᑖ 3-ᐳᓴᓐᑦ solution-
ᖑᓂᕋᖅᖢᓂᐅᒃ ᑕᐃᒃᑯᐊ ᐋᖅᑭᒋᐊᕐᒪᑕ. ᑭᓯᐊᓂ ᒫᓐᓇᐅᓕᖅᑎᓪᓗᒍᓕ ᑖᓐᓇ Increase -ᖑᔪᖅ ᐹᓂᑲᓪᓛᓕᕐᒪᑦ 
ᐅᖅᓱᕐᓗ ᐊᑭᑦᑐᕆᐊᖅᓯᒪᓪᓚᕆᓕᖅᖢᓂ $72/barrel -ᖑᑎᓪᓗᒍ ᒫᓐᓇ ᓱᕐᓗ ᑕᐃᒃᑯᐊ ᒫᓐᓇ ᐅᖅᓱᐋᓗᐃᑦ 
ᐊᑭᖏᑦ ᐱᔭᐅᖃᑦᑕᖅᑐᑦ ᐋᖅᑭᑦᑕᐅᓂᑰᒻᒪᑕ ᐹᓂᑲᓪᓛᑎᓪᓗᒍ. ᑖᓐᓇ ᐱᔾᔪᑎᒋᓪᓗᒍ ᑖᓐᓇ subsidy-ᓴ 
ᕿᒥᕐᕈᐊᕋᔭᕈᑦᓯᐅᒃ ᑕᐃᒃᑯᐊᓕ ᐃᓱᒪᒋᔭᐅᑦᑎᐊᕐᓗᑎᑦ ᑭᖑᒧᑦ ᐅᖅᓱᐋᓗᐃᑦ ᐊᑭᑦᑐᕆᐊᕐᓂᖏᑦ ᖁᕕᐊᓱᒐᔭᖅᐳᒍᑦ 
ᑖᓐᓇ ᐊᒻᒪ ᐊᓚᐃᓇᐃᒋᓪᓗᑎᑦ ᑖᓐᓇ ᐅᖃᐅᓯᕆᕋᑖᖅᑕᐃᑦ ᖃᐅᔨᒋᐊᓛᕋᔅᓯᐅᒃ.  
 
ᑖᓐᓇ comment-ᖑᓗᐊᑐᐃᓐᓇᖅᑐᖅ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. (ᑐᓵᔨᒃᑯᑦ) ᒪᒃᐱᒐᖅ C-10. ᑐᑦᑕᕕᓗᐊᑕᒥ ᐊᐅᓚᑕᐅᔪᑦ ᑮᓇᐅᔭᑦ. ᒥᔅᑕ 
ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑭᑦᑎᐊᕆᑲᐃᓐᓇᕋᒃᑰᓇ, ᐅᓪᓗᑯᑖᕌᓘᓴᕐᖓᑦ. ᑖᓐᓇ 
ᐊᐱᖅᑯᑎᒋᔪᒪᓂᐊᖅᑕᕋ ᓄᓇᕗᒻᒥ ᐆᒻᒪᖅᑯᑎᓕᕆᓂᕐᒧᑦ ᐊᑭᓪᓕᒋᐊᕈᑏᑦ ᑖᒃᑯᐊ ᐊᐅᓚᑕᐅᒻᒪᑕ 
ᐱᕙᓪᓕᐊᔪᓕᕆᔨᒃᑯᓐᓄᑦ ᐊᒻᒪᓗ ᑖᒃᑯᐊ ᐊᑭᑦᑐᕆᐊᖅᓯᒪᓪᓗᑎᑦ ᐊᕐᕌᓂᓂᑦ ᐊᒻᒪᓗ ᒥᓂᔅᑕ ᐅᖃᖅᑲᐅᒻᒪᑦ ᑕᐃᒃᑯᐊ 
kilowatt-ᖏᑦ ᐅᖓᕙᕆᐊᖅᑕᐅᓚᐅᖅᑐᑦ ᐊᑭᓪᓕᒋᐊᕈᑎᑖᖅᑎᑕᐅᒍᓐᓇᖅᑐᑦ ᐊᕐᕌᒎᑉ ᐃᓗᐊ ᒪᓕᒃᖢᒍ. 
 
ᑕᐃᒃᑯᐊᓗ ᐅᓄᕐᓂᖏᑦ ᐊᒃᓱᐋᓗᓪᓗ ᑖᓐᓇ ᐊᒃᑐᐃᓂᖃᓚᐅᖅᖢᓂ ᑭᓯᐊᓂ ᑖᓐᓇᐅᖃᐅᑎᓪᓗᒍ 
ᐅᖃᓚᐅᖅᑳᕐᑎᓪᓗᒍ ᐊᐱᖅᑯᑎᒐᓕᐅᓇ ᐅᓇ. ᐆᒻᒪᖅᑯᑏᑦ ᐊᑭᑦᑐᕆᐊᖦᖤᕐᒪᑕ ᐊᑭᑦᑐᕆᐊᖅᑎᑕᐅᖦᖤᕆᕗᑦ 
ᐊᑭᓪᓕᒋᐊᕈᑏᑦ ᐃᑲᕐᕋᖏᑦ ᐅᖓᕙᕆᐊᑎᒃᓱᒋᑦ. 
 
ᑖᓐᓇ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᑕᑯᒍᕕᒋᑦ ᐊᑐᕈᒫᕐᓂᐊᖅᑐᖁᑏᑦ ᑕᒪᑐᒧᖓ ᐆᒻᒪᖅᑯᑏᑦ ᐊᑭᓪᓕᒋᐊᕈᑎᖏᑦ 
ᒪᒃᖠᕚᓪᓕᖅᐸᑦ ᑕᒪᑐᒪᓂ ᐊᕐᕌᒍᒥ 2007-08-ᒥᑦ ᐊᒻᒪᓗ 2005-06 ᒥᑭᓐᓂᖅᓴᐅᓕᕐᒪᑕ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. ᐲᑕ ᒫ ᑖᔅᓱᒥᖓ ᑭᐅᒍᓐᓇᑎᐊᖅᑐᖅ. ᒪ’ᓇ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒫ. 
 
ᒫ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 2007-08 ᐋᖅᑭᓱᖅᖢᑎᒃᑯ 2006-07 ᑐᕌᒐᕆᔭᕗᑦ ᒪᓕᒃᓯᒪᓚᐅᖅᑕᕗᑦ 
ᐊᒻᒪᓗ  

ᑮᓇᐅᔭᖅᑖᑲᓐᓂᕆᐊᖃᕐᓂᐊᖅᖢᑕ ᐊᑭᓪᓕᒋᐊᕈᑎᖏᓐᓄᑦ ᒫᓐᓇ ᑐᖓᐅᑦᑎᓯᒪᒻᒪᑕ ᑭᓯᐊᓂ ᑲᓇᑕᐅᑉ 
ᒐᕙᒪᒃᑯᖏᓐᓄᑦ ᐃᑲᔫᑎᔅᓴᓂᑦ ᐱᑎᑕᐅᓂᐊᕋᑦᑕ ᑕᒃᐸᐅᓐᖓᕆᐊᒃᑲᓂᕐᓂᐊᖅᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 2005-06 ᑕᑯᒍᑦᑎᒃᑯ ᐊᑭᓪᓕᒋᐊᖅᑎᑕᐅᓯᒪᑦᖤᖅᐳᖅ ᐊᒻᒪᓗ ᑕᐃᒃᑯᐊ 
ᐅᑎᖅᑎᑕᐅᔪᒃᓴᒫᖏᓐ $6.7 ᒥᓕᐊᓐᓂᑦ ᐊᑐᓚᐅᖅᑐᑦ ᑕᒪᑐᒪᓂ 2007-08-ᒥ $6.1 ᒥᓕᐊᓐᖑᑐᐃᓐᓇᖅᖢᑎᒃ. 
ᐊᑭᑦᑐᕆᐊᕐᓂᖅ ᐃᓱᒪᒋᓪᓗᒋᑦ ᐊᒻᒪᓗ ᐅᖅᓱᐊᓗᐃᑦ ᐊᑭᑦᑐᕆᐊᓚᐅᕐᓂᖓ ᐱᑦᔪᑎᒋᓪᓗᒋᑦ ᐆᒪᖅᑯᑏᓪᓗ, 
ᐅᖃᖅᑲᐅᒐᕕᑦ ᑖᒃᑯᐊ ᑐᖓᐅᔾᔨᓯᒪᒻᒪᑕ ᖃᑦᓯᑖᓚᒃᑲᓂᕐᒥᒃ ᐱᔭᕆᐊᖃᕋᔭᖅᐱᓐ ᐊᓐᖑᑎᓂᐊᕐᕈᕕᑦ ᑕᐃᒃᑯᓄᖓ 
ᑮᓇᐅᔭᖅᑐᕈᑎᒋᔭᐅᖃᑦᑕᖅᑐᓄᑦ ᑖᒃᓱᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓴᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. $6.7 ᒥᓕᐊᓐᖑᓚᐅᖅᓯᒪᔪᑦ 2005-06-ᒥ, 
2006-07-ᒥᓕ ᑮᓇᐅᔭᖅᑐᕈᑏᑦ ᐊᓂᒍᖅᓯᒪᓕᖅᑎᓪᓗᒋᑦ $5 ᒥᓕᐊᓐᓂᑦ ᐊᑐᓚᐅᖅᑳᑎᓪᓗᑕ ᐊᒥᐊᒃᑯᖃᑦᖢᓂ 
ᑭᓯᐊᓂ 2007-08-ᒥ $1 ᒥᓕᐊᓐᑲᓂᕐᓂᒃ ᐊᑐᖅᑐᐊᑲᓐᓂᓂᐊᖅᕙᓗᒃᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓂᕆᐅᑉᐳᖓ, ᓂᕆᐅᑦᑐᐃᓐᓇᐅᔪᒃᓴᐅᔪᒍᑦ ᑕᐃᒃᑯᓄᖓ 
ᐃᓚᒋᐊᕈᑎᔅᓴᓂᒃ ᑕᑯᓂᐊᕐᓂᑎᓐᓂᒃ ᐅᕙᒍᓪᓗ ᐅᓄᖅᑑᒻᒪᑕᐃᒃᑯᐊ ᐃᓄᑑᓪᓗᑎᒃ ᓇᒻᒥᓂᖅ ᐃᓪᓗᓖᓐ ᑕᐃᒃᑯᐊ 
ᐊᑭᓪᓕᒋᐊᕈᑎᓂᒃ ᐱᓐᖏᒃᑯᑎᒃ ᑮᓇᐅᔭᑭᔅᓴᐱᑦᑎᓪᓗᒋᑦ ᒐᕙᒪᐃᓐ ᑕᐃᒪᐃᑦᑐᓄᒃ 
ᐊᒃᑐᖅᑕᐅᓂᖃᓪᓚᕆᓐᓂᐊᑐᔅᓴᐅᒻᒪᑕ.  
 
ᐊᒻᒪᓗ ᑕᕝᕙᓂ ᒪᑉᐱᒐᕐᒥ, ᐃᒃᓯᕙᐅᑖᖅ, ᑭᖑᓂᑦᑎᓐᓂᒃ ᓄᓇᕗᑦ ᒐᕙᒪᒃᑯᑦ $37 ᒥᓕᐊᓐᓂᑦ ᖁᓪᓕᖅ Energy-
ᑯᓐᓄᑦ ᐊᑐᖃᑦᑕᖅᓯᒪᓕᖅᑐᑦ ᐊᕐᕉᒎᒃ ᒪᕐᕉᒃ. ᑖᓐᓇ ᐆᒪᖅᑯᑎᓕᕆᓂᕐᒧᑦ ᒥᓂᔅᑕ ᑐᓂᐅᖅᑲᐃᓚᐅᕐᒪᑦ 
ᐸᐃᑉᐹᕋᓛᕈᓗᓐᓂᒃ, ᓄᓇᕗᑦ ᒐᕙᒪᒃᑯᓐᓄᑦ ᑮᓇᐃᔭᓂᒃ ᑐᒃᓯᕋᖃᑦᑕᕐᒪᓐ ᖁᓪᓕᒃᑯᑦ ᐊᑭᓕᒃᓴᖏᑦ 
ᐊᑭᓕᖅᓴᐃᓂᐊᕐᒪᒋᑦ. 
 
ᐅᓇ ᑭᓱᑕᖃᖏᒻᒪ ᑕᒪᑐᒪᓂ ᐊᑐᕈᒫᓐᓂᐊᖅᑐᓂᒃ. ᑕᐃᒪᖃᐃ 2006-07-ᒥᓘᓐᓃᑦ ᑭᓱᓂᒃ 
ᓴᖅᑭᑦᑐᖃᕐᓂᐊᕐᕋᓱᓐᒋᓐᓈᕙ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓴᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᓪᓕᖅ Energy-ᑯᑦ 
ᐃᖏᕐᕋᑎᐊᖅᑐᕐᔪᐊᕐᒪᕆᐊᓘᓪᓗᐊᖅᑐᑦ ᑕᐃᒪᐃᓐᓂᖓᓄᓪᓗ ᑕᐃᒪᓐᓇ ᓈᓴᐅᑎᖃᖏᓚᑦ ᑕᕝᕘᓇ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒪᑉᐱᒐᖅ C-10. ᓇᐃᓈᖅᓯᒪᔪᑦ. ᑐᑦᑕᕕᓪᓗᐊᑕᕐᒥ ᐊᐅᓚᑕᐅᔪᑦ 
ᑮᓇᐅᔭᐃᑦ. ᐊᐅᓚᔾᔪᑏᑦ ᒪᑭᒪᐅᑏᓐ. $29,751,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᑉᐱᒐᖅ C-4-ᒧᑦ, ᐅᑎᕐᓗᑎᓐ C-4. ᑮᓇᐅᔭᓕᕆᔨᒃᑯᑦ. ᓇᐃᓈᖅᓯᒪᔪᓐ. 
ᑮᓇᐅᔭᖅᑐᕈᑏᓐ ᐊᕕᑦᑐᖅᓯᒪᓂᖏᑦ ᐊᑭᓕᕆᐊᓖᑦ. ᑲᑎᓕᒫᕐᓗᒋᑦ ᐊᐅᓚᑦᔪᑎᑦ ᒪᑭᒪᐅᑏᓪᓗ. $52,197,000. 
ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖏᖅᐱᑖ ᑮᓇᐅᔭᓕᕆᔨᒃᑯᑦ ᐱᔭᕇᒻᒪᑕ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᖁᔭᓐᓇᒦᒃ, ᒥᓂᔅᑖ, ᒥᔅᑕ ᒪᐃᔪ, ᒥᔅᑕ ᒫ. ᑭᖑᓪᓕᖅᐹᒥᖃᐃ ᒥᓂᔅᑕ 
ᓂᓪᓕᖅᕕᖃᑦᑐᑎᑦ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓴᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᖅᑯᑎᖃᖃᑦᑕᖃᐅᒐᑦᓯ ᐊᒻᒪᓗ 
ᖃᓄᖅᑑᕈᑎᔅᓴᓂᒃ. ᑕᐃᒃᑯᐊ ᐱᔭᕇᑖᕕᒃᓴᖏᑦ ᖃᓂᓈᕋᓱᑦᑎᐊᖃᑦᑕᓂᐊᖅᐸᕗᑦ, ᐋᔩᖃᑎᒌᒍᑎᒋᒐᑦᑎᒃᑯᑦ ᓱᓖᑯᐊ 
ᑲᓇᑕᐅᑉ ᒐᕙᒪᒃᑯᖏᓐᓂᒃ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦᑕ ᐊᖏᕈᑎᒋᓂᐊᖅᑕᖏᑦ ᑮᓇᐅᔭᑦ ᖃᐃᑕᐅᔪᒃᓴᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᖅᑏ ᒥᔅᑕ ᕿᓚᕝᕙᖅ, ᒪᓕᒐᓕᐅᕐᕕᖕᒧᑦ ᐅᖃᖅᑎᒋᔭᐅᔪᖅ, ᒪᑐᐃᖅᓯᒋᐊᕈᑎᒥᓂᒃ 
ᓂᓪᓕᐅᑎᖃᕈᓐᓇᖅᐸᑦ ᐃᖅᓱᖅᑎᐅᑉ ᐃᓯᖅᑎᑉᐸᐅᒃ. ᖁᔭᓐᓇᒦᒃ. ᐅᖃᖅᑏ. 
 
ᒪᓕᒐᒃᓴᖅ 01 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2007-08 - ᒪᓕᒐᓕᐅᕐᕕᐅᑉ 

ᐊᒡᓚᕝᕕᖓ 
 
ᐅᖃᖅᑎ: ᑎᑭᐅᑎᑦᑕᑕᐃᓐᓇᖅᑯᖓ ᑕᒪᐅᖓ. ᐃᒃᓯᕙᐅᑖᖅ, ᑕᒫᓐᓂ ᓵᑦᓯᓐᓃᒍᑎᒋᓂᐊᖅᑕᒃᑲ ᑖᒃᑯᐊ 2007-08 
ᑮᓇᐅᔭᖅᑑᑎᒃᓴᕗᑦ ᐊᒻᒪᓗ ᐊᐅᓚᔾᔪᑎᒋᓂᐊᖅᑕᑦᑕ ᐸᕐᓇᐅᓯᐊᕆᓯᒪᔭᖏᑦ ᐊᓪᓚᕕᑦᑕ ᒪᓕᒐᓕᐅᕐᕕᒻᒧᑦ. 
 
ᑖᒃᑯᐊ 2007-08 ᑮᓇᐅᔭᖅᑑᑎᒃᓴᕗᑦ ᒪᓕᒐᓕᐅᕐᕕᒻᒧᑦ $400,000 ᑕᐅᓴᓂᒃ ᖃᑦᓰᓐᓇᐅᓂᖅᓴᐅᓂᐊᖅᑐᑦ 
ᑮᓇᐅᔭᖅᑑᑎᒋᓚᐅᖅᑕᑎᓐᓂᒃ 2006-07 ᑖᒃᑯᐊ ᐱᔾᔪᑎᖃᖅᑐᑦ ᑕᕝᕙᓐᖓᑦ ᐊᒃᑐᖅᑕᐅᓂᕆᔭᖓᓄᑦ 
ᓂᕈᐊᖅᑐᓕᕆᓂᕐᒧᑦ ᑭᓪᓕᓕᐅᖅᑏᑦ ᑲᑎᒪᔨᒋᑲᐃᓐᓇᓚᐅᖅᑕᖏᑦ ᐱᔭᕇᓚᐅᕐᖓᑕ ᐱᓕᕆᐊᒃᓴᒥᓂᒃ. ᐊᒻᒪᑦᑕᐅᖅ 
ᒪᓕᒐᓕᐅᖅᑏ ᓇᓗᓇᓐᖏ ᑖᑦᓱᒥᖓ ᐅᔾᔨᕈᓱᓐᓂᐊᖅᑐᑦ ᑐᔅᓯᕋᖅᓯᒪᒐᑦᑕ ᐋᖅᑭᒋᐊᕈᑎᓂᒃ 2008-09 
ᑮᓇᐅᔭᖅᑑᑎᒃᓴᖏᓐᓄᑦ ᐊᒻᒪᑦᑕᐅᖅ ᑖᒃᑯᐊ ᑭᖑᓪᓕᕐᒥ ᓂᕈᐊᕐᒥᐅᔪᒫᖅᑐᖅ ᑕᕝᕙᓂ ᑭᓯᐊᓂ ᐊᐅᓚᓗᓂᐅᒐᔭᕐᖓᑦ 
ᑭᖑᓂᐊᓂᐅᓐᖏᑦᑐᖅ ᕕᑉᕗᐊᕆ 2009.  
 
ᒫᓐᓇ ᑖᒃᑯᐊ ᐱᕕᖃᕐᕕᒋᔪᒪᓪᓗᒋᑦ ᓇᓗᓇᐃᖅᑐᒐᓛᕐᓂᐊᕋᒃᑭᑦ ᐱᓪᓗᐊᑕᐅᓂᖅᓴᐃᑦ ᐊᐅᓚᓚᐅᖅᑕᕗᑦ ᒪᒥᐊᓇᖅ, 
ᐱᓪᓗᐊᑕᐅᓂᖅᓴᐃᑦ ᐊᐅᓚᓐᓂᐊᖅᑕᕗᑦ ᓯᕗᓪᓕᐅᖁᔭᕗᑦ 2007-08 ᐅᑯᓂᖓ ᐃᓗᓕᖃᖅᑐᑦ, ᒪᒥᐊᓇᖅ, ᒫᖓᑦ 
ᑐᓵᔪᖅᐹᓗᒐᒪ ᐃᒃᓯᕙᐅᑖᖅ, ᖃᒥᒃᐸᓪᓕᐊᔭᕋᓗᐊᒃᑲ ᓄᖑᑕᐃᓐᓇᐸᓪᓚᐃᔪᑦ, ᐃᒃᓯᕙᐅᑖᖅ ᐅᑯᐊ 
ᑲᒪᒋᓪᓗᐊᑕᕈᒪᔭᕗᑦ: 

• ᐋᖅᑭᒋᐊᖅᐸᓪᓕᐊᖏᓐᓇᕆᐊᑲᖅᓯᒪᒻᒪᑕ ᐱᓕᕆᐊᕆᓪᓗᐊᕈᒪᓂᐊᕐᒥᔭᕗᑦ ᒪᑯᓄᖓ ᑐᓴᐅᒪᔾᔪᑎᓄᑦ 
ᓴᓇᔭᕆᐊᓖᒃ.  

 
• ᐊᒻᒪᑕᐅᖅ ᐊᐅᓚᑦᑎᖃᑎᖃᕐᓂᐊᕆᓪᓗᑕ ᑖᒃᑯᓂᖓ ᕿᒥᕐᕈᐊᒐᖃᕐᕕᖕᓂ ᑲᑎᒪᕕᕐᔪᐊᒥᒃ ᑖᒃᑯᐊ 

ᖃᕆᓴᐅᔭᒨᖅᑲᖅᑕᐅᔪᓐᓇᖁᓪᓗᒋᑦ ᒪᓕᒐᓕᐅᕐᕕᐅᑉ ᓄᐊᑉᐸᓪᓕᐊᓯᒪᔭᖏᑦ ᑎᑎᖅᑲᑦ ᑖᒃᑯᓇᓐᖔᖅᑐᑦ 
ᓄᓇᕘᒥ. ᓄᓇᕘ ᐊᑐᓕᖅᑎᑕᐅᓂᖏᓐᓄᑦ ᑲᑎᒪᔨᐅᑲᐃᓐᓇᓚᐅᖅᓯᒪᔪᑦ ᐊᒻᒪᑦᑕᐅᖅ ᐊᓪᓚᕝᕕᖓ 
ᑲᒥᓯᓇᐅᑲᐃᓐᓇᓚᐅᖅᓯᒪᔫᑉ, ᑖᒃᑯᐊ ᐃᖅᑲᐅᒪᔭᒃᓴᓪᓗᐊᑕᓪᓚᕆᐅᒻᒪᑎᒃ ᐱᕙᓪᓕᐊᓂᕆᓚᐅᖅᑕᖓᓄᑦ 
ᓄᓇᕘᑦᑕ. 

 
• ᐊᒻᒪᑦᑕᐅᖅ ᐱᖓᓱᓂᒃ ᐱᖓᓱᓪᓗᐊᑕᕐᓂᒃ ᐊᖏᓂᖅᓴᓂᑦ ᑲᑎᒪᕕᐅᓂᐊᕆᓪᓗᑕ ᑕᒫᓂ ᓄᓇᕘᒥ.  

 
ᒪᒥᐊᓇᖅ, ᐊᒻᒪᑦᑕᐅᖅ ᑕᒫᓂ ᐊᕐᕌᒍᒥ ᐊᑐᕋᑖᖅᑕᑎᓐᓂᒃ ᑖᒃᑯᐊ ᐊᐅᓚᑦᑎᔩᖏᑦ Management Services 
Board, ᑲᑎᒪᔨᖏᑦ ᒪᓕᒐᓕᐅᕐᕕᐅᑉ ᐱᓕᕆᓯᒪᓚᐅᕐᒥᒻᒪᑕ ᓴᓇᒃᑲᓐᓂᕈᒪᓪᓗᑎᒃ ᐋᖅᑭᒋᐊᕆᔪᒪᓪᓗᑎᒃ ᓄᓇᕘᒥ 
ᓂᕈᐊᖅᑐᓕᕆᓂᐅᑉ ᒪᓕᒐᖓᓂᒃ, ᐊᒻᒪᑦᑕᐅᖅ ᑐᑭᓕᐅᕈᔾᔨᑲᓐᓂᓚᐅᕐᒥᔪᑦ ᓴᓇᒋᐊᒃᑲᓐᓂᖁᔨᓪᓗᑎᒃ ᑖᑦᓱᒥᖓ 
ᐃᒥᐊᓗᓕᕆᓂᐅᑉ ᒪᓕᒐᖓᓂᒃ ᓂᕈᐊᕐᓂᒐᑕ. 
 
ᐊᒻᒪᑦᑕᐅᖅ ᓇᓗᓇᐃᒃᑲᓐᓂᕈᒪᒻᒥᔭᒃᑲᑦ ᑕᕝᕙᓂ ᐊᑐᖅᑕᐅᓚᐅᕐᒥᔪᑦ 2006-07 ᑖᓐᓇ ᖁᕕᐊᒋᓪᓚᕆᓚᐅᖅᓯᒪᒐᒃᑯᑦ 
ᐅᐱᒋᓪᓗᒍᓗ ᐃᓅᓱᑦᑐᑯᓗᐃᑦ ᑲᑎᒪᔨᐅᓐᖑᐊᕐᓂᕆᓚᐅᖅᓯᒪᔭᖓ ᐊᔅᓱᐊᓗᒃ ᑲᔪᓯᑦᓯᐊᓚᐅᖅᓯᒪᒻᒪᑦ ᐊᒻᒪᑕᐅᖅ 
ᒪᕐᕉᓐᓂᒃ ᑳᓇᑕᒦᓐᖔᖅᓯᒪᔫᓐᓂᒃ ᑲᑎᒪᕕᐅᑎᓪᓗᑕ ᑕᐃᒃᑯᐊ ᑲᔪᓯᓂᖃᑦᓯᐊᓚᐅᕐᒥᒻᒪᑎᒃ. 
ᐅᖃᐅᓯᕆᒃᑲᓐᓂᕈᒪᓪᓗᒍᓗ ᑖᒃᑯᐊ ᑲᑎᒪᔩᑦ ᑐᑭᓕᐅᕆᔾᔪᑎᒃᑲᓐᓂᓚᐅᕐᖓᑕ ᑭᖑᓪᓕᕐᒥ ᓄᓇᕘᒦᓐᖔᖅᑐᓂᒃ 
ᒪᓕᒐᓕᐅᖅᑎᐅᓐᖑᐊᖅᑐᖃᓛᖅᑲᑦ ᑖᕙᓂ ᐊᑐᖅᑕᐅᖁᔭᐅᓪᓗᓂᒃ ᐅᐱᕐᖓᑦᓵᖓᓂ 2008. 
 
ᐃᒃᓯᕙᐅᑖᖅ, ᑖᒃᑯᐊ ᑕᕝᕗᖓ ᐅᓂᒃᑳᑦᓴᒃᑲ ᐃᓱᓕᑦᑎᑲᐃᓐᓇᓂᐊᖅᑕᒃᑲ. ᖁᔭᓐᓇᒦᕐᓗᒋᓪᓗ ᒪᓕᒐᓕᐅᖅᑏᑦ 
ᐃᑲᔪᖅᑐᐃᓯᒪᓂᖏᓐᓄᑦ ᐊᒻᒪᑦᑕᐅᖅ ᐊᐱᖅᑯᑎᒃᓴᓕᑦᑕᖃᕐᓂᖅᑲᑦ ᑐᓴᖅᑕᐅᖁᔭᒥᓪᓘᓐᓃᑦ ᐅᑕᖅᑭᓂᐊᖅᑯᖓ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎᑦᑎᔨ ᕿᓚᕝᕙ ᑕᕝᕗᖓ ᐃᑲᔪᖅᑎᒋᒐᔭᖅᑕᓐᓂᒃ 
ᐊᐱᖅᓱᖅᑕᐅᕕᖕᒨᖃᑎᖃᕈᒪᕖᑦ? ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᖑᔪᓐᓇᕐᖓᑦ ᐄᖑᓚᐅᕐᒥᓕ.  
 
ᐃᒃᓯᕙᐅᑕᖅ: ᐊᖏᖅᑕᐅᒍᕕᑦ ᑭᓯᐊᓂᖑᒍᓐᓇᖅᓯᓂᐊᕐᒥᒻᒪᑦ. ᑲᑎᒪᔩᑦ ᐊᖏᖅᐹᑦ ᑖᓐᓇ ᐃᑲᔪᖅᑎᖓ 
ᑕᕝᕗᓐᖓᕈᓐᓇᖁᔨᓪᓗᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖅᑕᐅᒻᒪᑦ ᐃᖅᓱᒃᑏ ᑖᒃᑯᐊ ᐃᑲᔪᑲᐃᓐᓇᒃᑭᑦ. ᑎᑎᕋᖅᓯᒪᓂᐊᕐᒪᑕ ᑖᒃᑯᐊ 
ᑭᒃᑰᒻᒪᖔᑎ ᐅᖃᐅᓯᕆᑲᐃᓐᓇᒃᑭᑦ ᐃᑲᔪᖅᑎᑎᑦ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᓕᖅᐱᓐᓂ ᖃᐅᔨᒪᔭᐅᓐᓂᖏᑳᓪᓚᑉᐸᑦ ᑕᕝᕙᓂ ᑎᑎᕋᖅᑎᒋᔭᕗᑦ ᔮᓐ 
ᑰᒃ ᐊᒻᒪ ᓴᐅᒥᓐᓂ ᓯᑎᕝ ᐸᓚᒃ, ᑖᓐᓇ ᑮᓇᐅᔭᓕᕆᔨᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᓐᖓᓱᒋᔅᓯ ᑕᕝᕗᖓ. ᑲᔪᓯᒋᐊᓚᐅᓐᖏᓂᑦᑎᓐᓂ ᐃᖅᑲᐃᑎᑲᓐᓂᕈᒪᕙᔅᓯ ᑖᓐᓇ 
ᒪᓕᒐᖅ 77(1) ᐅᖃᓪᓚᒍᓐᓇᐊᖅᑐᓯ 10-ᒥᓂᓯᒥᑦ ᐊᒻᒪᓗ 77(2) ᐃᒃᓯᕙᐅᑕᖅ ᐱᖁᔨᑉᐸᑦ ᐊᖏᖅᐸᑦ ᑭᓯᐊᓂ 
ᑲᑎᒪᔨᐅᖃᑕᐅᔪᖅ ᓇᓕᐊᑐᐃᓐᓇᖅ ᐅᖃᓪᓚᑲᓐᓂᕈᓐᓇᓂᐊᖅᐳᖅ ᑖᔅᓱᒧᖓ ᐅᖃᐅᓯᐅᔫᑉ ᒥᔅᓵᓄᑦ ᑭᓯᐊᓂ 
ᐅᖃᓪᓚᑐᔅᓴᐃᑦ ᐅᖃᓪᓚᒌᖅᓯᒪᑦᑎᐊᓕᖅᐸᑕ. ᑕᐃᒪ ᐅᖃᕈᒪᕗᖓ ᑖᒃᑯᐊ ᓂᕈᐊᖅᑕᐅᓯᒪᔫᔪᑦ 
ᐊᐱᖅᓱᖃᑦᑕᕐᓂᐊᖅᐳᑦ ᐊᐱᖅᓲᑎᔅᓴᓂᑦ ᑕᕝᕗᖓ ᓇᓗᓇᐃᔭᑦᑎᐊᕐᓗᒋᑦ ᑖᒃᑯᐊ ᒪᒃᐱᒐᐃᑦ ᑎᑭᑦᑕᕌᖓᑦᑎᒍ ᑖᔅᓱᒪ 
ᐊᐅᓪᓚᔾᔪᑎᔅᓴᖏᑦ.  
 
ᓇᓕᐊᑐᐃᓐᓇᖅ ᒪᓕᒐᓕᐅᖅᑎ ᐅᖃᐅᓯᔅᓴᖃᖅᐸ? ᐱᑕᖃᓐᖏᒻᒪᑦ. ᒥᔅᑕ ᑐᑐ. 

ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᖃᐅᓯᕆᒍᒪᔭᑐᐊᕋ ᑕᐃᒪ ᖁᔭᓐᓇᒦᕈᒪᔭᒃᑲ ᐅᐱᒋᔪᒪᔭᒃᑲ 
ᐅᖃᖅᑎ ᐊᒻᒪᓗ ᐃᖅᑲᓇᐃᔭᖅᑎᖏᑦ ᒪᓕᒐᓕᐅᖅᑎᑯᓐᓂ ᐊᕐᕌᒎᓯᒪᓕᖅᑐᓂᑦ ᑕᐃᒪᓐᖓᓂᑦ 1999-ᖑᓚᐅᖅᑐᒥ 
ᑖᓐᓇ ᐊᖏᓛᖑᔪᖅ ᐱᒍᑎᓯᒪᒐᑦᑎᒍ ᒐᕙᒪᒃᑯᓐᓄᑦ ᐃᒪᓐᓇ ᐊᑲᐅᓐᖏᓕᐅᕈᑎᖃᕐᑐᒍᑦ 
ᐱᒍᒪᔭᑦᑎᓐᓃᓛᒃᑐᖃᖃᑦᑕᕐᒪᑦ.  
 
ᑕᒪᓐᓇ ᑕᐃᒪᐃᓐᓇᐃᑦᑑᖏᒻᒪᑦ ᐃᖅᑲᓇᐃᔭᖅᑎᖏᑦ ᐱᓕᕆᓃᓐᓇᑎᐊᖅᐸᒻᒪᑕ ᐱᒍᓐᓇᖏᑦᑐᖔᓛᕈᓐᓇᐸᓐᖏᒻᒪᑕ. 
ᑖᓐᓇ ᐅᖃᐅᓯᕆᒍᒪᖅᑲᐅᔭᕋ. ᑕᐃᒪᓐᖓᓕᒫᑦᓯᐊᖅ ᓱᕐᓗ ᑭᓱᓕᒫᑦᑎᐊᑦ ᐊᐅᓪᓛᑦᑎᐊᖅᐸᒻᒪᑕ ᑲᑎᒪᕐᔪᐊᓕᕌᖓᑦᑕᓗ 
ᐊᐅᓪᓛᑦᓯᐊᖅᐸᑦᑐᑕ ᑖᒃᑯᐊ ᐊᒃᓱᕈᕐᓂᖏᓐᓄᑦ ᐃᖅᑲᓇᐃᔭᖅᑎᑦ ᒪᓕᒐᓕᐅᖅᑎᑯᓐᓂ ᐃᖅᑲᓇᐃᔭᖅᑎᑦ.  
 
ᑕᒪᓐᓇ ᐃᓕᑕᕆᔭᐅᓚᐅᖅᓯᒪᓪᓚᕆᖅᑰᖏᒻᒪᑦ ᑲᑎᒪᔾᔪᑎᑦᑎᓐᓂ ᑕᐃᒪ ᑕᐃᒪᓐᓇ ᐃᓕᑕᕆᒍᒪᔭᒃᑲ ᒫᓐᓇ. ᑕᒪᓐᓇ 
ᓱᕐᓗ ᐋᒃᑳᓚᐅᖅᓯᒪᓐᖏᒻᒪᑕ ᐱᓕᕆᐊᕆᔭᐅᖁᔭᐅᔪᓂᑦ. ᑕᐃᒪᓐᓇ ᐅᖃᕈᒪᖅᑲᐅᔪᖓ ᑖᓐᓇ ᐅᔾᔨᕆᓯᒪᒐᑦᑎᒍ. 
ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᐅᖃᐅᓯᔅᓴᖃᕐᑐᖃᕈᓐᓃᕐᒪᑦ. ᑕᐃᒪ ᒪᒃᐱᒐᕐᓄᑦ ᐱᒋᐊᓕᖅᑕ 
ᑖᒃᑯᐊ ᒪᓕᒐᓕᐅᖅᑎᒃᑯᑦ ᐊᑐᐊᒐᑦᓴᖏᓐᓂ. ᒪᒃᐱᒐᖅ A-5 ᐱᒋᐊᖅᑳᕐᓗᒍ. ᐊᓪᓚᕝᕕᖓ ᑎᑎᕋᖅᑎᐅᑉ. 
ᓇᐃᓈᖅᓯᒪᔪᑦ ᐊᓪᓚᕝᕕᖓ. ᐊᓪᓚᑦᑎᐅᑉ. $6,192,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): A-6. ᑖᒃᑯᐊ ᒪᓕᒐᓕᐅᖅᑎᒃᑯᑦ ᐊᑐᖃᑦᑕᕐᑕᖏᑦ. ᑲᑎᓪᓗᒋᑦ ᐋᖅᑭᐅᒪᓂᕐᒧᑦ 
ᒪᑭᑕᐅᒪᓂᕐᒧᓪᓗ. $5,507,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): A-7. ᒪᓕᒐᓕᐅᖅᑎᒃᑯᑦ. ᐊᓪᓚᕝᕕᖓᑦ ᓇᐃᓈᖅᓯᒪᔪᑦ. ᐊᓪᓚᕝᕕᖓ ᐅᖃᖅᑎᑦᑎᔨᐅᑉ. 
ᒥᔅᑕ ᑰᓕ.  
 
ᑰᓕ: ᑕᐃᒃᑯᐊ Speaker, ᑕᐃᖅᑲᐅᔭᖏᑦ Youth Parliament-ᖃᓚᐅᖅᑎᓪᓗᒍ ᑖᓐᓇ ᑕᕝᕗᖓ comment-
ᖃᕈᒪᓪᓗᖓ. ᑖᓐᓇ ᓈᒻᒪᓈᕐᓂᖅᐸᑦ ᑕᕝᕙᓂ ᑕᐃᒃᑯᐊ ᐃᑲᔪᖅᑐᕐᓚᕆᑦᑖᓗᑉᐳᑦ ᑭᓯᐊᓂ ᐅᕙᖓ 
ᑕᒫᓃᒍᓐᓇᓚᐅᖏᓐᓇᒪ ᑕᐃᒃᑯᐊ ᑕᐃᒪᐃᓕᐅᖅᑎᓪᓗᒋᑦ. ᑖᓐᓇ ᑲᔪᓯᖃᑦᑕᖁᓇᖅ ᑕᐃᒪᐃᓕᕋᔭᖅᐸᑕ 
ᐃᑲᔪᖅᑐᓪᓚᕆᑦᖢᒋᑦ. 
 
ᑭᓯᐊᓂ ᑕᐃᒃᑯᐊ ᖃᐅᔨᒪᒐᓚᑉᐱᓯᖃᐃ ᖃᓄᖅ ᓂᕈᐊᖅᑕᐅᓂᕐᒪᖔᑕ ᑕᒫᓃᓚᐅᖅᑐᑦ, ᑕᒪᐅᖓᓚᐅᖅᑐᓪᓗ. 
Speaker-ᖃᐃ ᑖᒃᓱᒥᖓ ᑭᐅᒍᓐᓇᖅᐸ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒃᑯᐊ ᓂᕈᐊᖅᑕᐅᓂᕆᓚᐅᖅᑕᖏᑦ ᐃᓕᓐᓂᐊᖅᑏᑦ 
ᒪᓕᒐᓕᐅᖅᑎᐅᖑᐊᓚᐅᖅᓯᒪᔪᑦ ᑕᒫᓂ ᐊᐅᓚᑕᐅᓚᐅᖅᓯᒪᔪᑦ, ᓂᕈᐊᖅᑕᐅᓪᓗᑎᓪᓗ ᑕᐃᒃᑯᓇᓐᖓᑦ, ᐃᓛᒃ 
ᑖᒃᑯᓇᓐᖓᑦ ᐃᖅᑲᓇᐃᔭᖅᑎᑎᓐᓂᒃ, ᑭᓯᐊᓂ ᑕᐃᒃᑯᐊ ᐊᑭᑦᑐᕋᐅᑎᓂᖃᓚᐅᖅᓯᒪᔪᑦ ᐃᓕᓴᕕᓕᒫᑦ ᑕᕝᕙᓐᖓᑦ 
ᒍᕋᐃᑦ 9 ᑕᑉᐸᐅᖓ 11 ᑎᑭᑦᑐᒍ. ᐊᑭᑦᑐᕋᐅᑎᓂᖃᓚᐅᖅᓯᒪᔪᑦ  

ᑎᑎᕋᖅᑕᖏᒍᑦ ᐊᒻᒪ ᑖᒃᑯᐊ ᐃᓕᓴᕆᔭᐅᓯᒪᔪᑦ ᓂᕈᐊᖅᑕᐅᓪᓗᑎᒃ, ᐃᓛᒃᑰᑕᐅᓪᓗᑎᒃ ᓄᓇᓖᑦ, 
ᓂᕈᐊᖅᕕᐅᓕᓚᐅᖅᓯᒪᔪᑦ ᑕᕝᕗᖓ ᐃᓚᐅᒐᔭᖅᑐᑎᒃ ᒪᓕᒐᓕᐅᖅᑎᐅᖑᐊᖅᑐᖅᑐᓄᑦ. ᑕᒪᒃᑯᐊ 
ᓂᕈᐊᖅᑕᐅᓂᕆᓚᐅᖅᓯᒪᔭᖏᑦ ᑕᐃᒫᒃ ᐋᖅᑭᒃᓯᒪᓂᖃᓚᐅᖅᓯᒪᔪᑦ. ᖁᔭᓐᓇᒦᒃ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᕿᓚᕝᕙᖅ. ᒥᔅᑕ ᑰᓕ. 
 

ᑰᓕ: ᖁᔭᓐᓇᒦᒃ. ᑖᓐᓇ ᑐᑭᓯᓪᓗᒍ ᓈᒻᒪᒋᓪᓗᒍᓗ. ᐆᒥᖓ ᑭᓯᐊᓂ ᓲᖅ ᐊᐱᕆᔪᒪᒃᑲᓂᖅᖢᑎᒃ ᑕᐃᒃᑯᐊ 
ᑕᐃᒪᐃᓕᐅᖃᑦᑕᖅᑐᑦ ᑕᒪᐅᖓᖃᑦᑕᕋᔭᖅᐸᑕ ᖁᕕᐊᓇᖅᑐᓪᓚᕆᐅᒻᒪᑦ ᐃᓕᓐᓂᐊᓪᓚᕆᒃᖢᑎᓪᓗ ᖃᓄᖅ 
ᐊᐅᓚᒻᒪᖔᖅ ᑕᒪᓐᓇ ᒐᕙᒪᓐ. ᑖᓐᓇᓕᖃᐃ ᐃᓱᒪᒋᔭᐅᓯᒪᖏᓚᖅ ᑕᐃᑲᓂ ᓄᓇᒥᓐᓂ campaign-ᖑᐊᕋᔭᕐᒪᖔᑕ 
ᐃᓕᓐᓂᐊᕐᕕᒻᒥᓘᓐᓃᑦ ᖃᐅᔨᒪᓇᖃᑦᑕᕐᒪᑦ ᓯᓚᑐᓛᖑᖏᑦᑐᑐᐃᓐᓇᕈᓘᒐᓗᐊᒥᒃ ᓂᕈᐊᓲᖑᖃᑦᑕᕋᑦᑕ.  
 

ᑖᓐᓇ ᐱᔾᔪᑎᒋᓪᓗᒍ ᑕᒪᓐᓇᖃᐃ ᓇᓕᐊᒃᑯᑦ ᐊᑐᕈᒪᒐᔭᒻᒪᖔᑕ ᐅᖃᐅᑎᓐᖑᐊᖅᓯᒪᒍᓐᓇᕋᔭᓐᖏᓚᑎᓪᓘᓐᓃᑦ 
ᓇᓕᐊᓐᓂ, ᐃᓛᒃ ᐃᓕᒃᓯ ᐊᐅᓚᑦᑎᒐᓱᒃᑑᔮᕋᑦᓯ ᑭᓇ ᖃᐅᓇᔭᕐᒪᖔᖅ. ᑯᕕᐊᓱᒃᑐᓪᓚᕆᐊᓘᓇᔭᖅᑰᖅᑐᖅ 
campaign-ᖑᐊᕈᑎᒃ ᐃᓕᓐᓂᐊᖅᕕᐅᑉ ᐃᓗᐊᓂ ᑕᖅᑳᖓᓪᓗ ᓯᓚᑖᓂ ᑐᓴᕈᓂ ᐱᔪᒪᒐᔭᖅᑐᓂᒃ. ᑖᓐᓇᓕ ᖃᓄᖅ 
ᐃᓱᒪᒋᒐᔭᖅᐱᐅᒃ, ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᐃᓱᒪᒋᒐᔭᖅᑕᓐᓂᒃ ᐊᐱᖅᑯᑎᖃᖃᑦᑕᖁᔭᐅᖏᒃᑲᓗᐊᕐᕋᑦᑕ. ᐅᖃᖅᑎ 
ᕿᓚᕝᕙᖅ. 
 

ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᒪᓕᒐᓕᐅᖅᑎ ᖁᔭᒋᔪᒪᓪᓗᒍ ᑖᓐᓇ ᐊᑲᐅᓈᑦᑎᐊᕐᖓᑦ. 
ᓂᓪᓕᐅᑎᒋᔪᓐᓇᖅᓯᒪᖏᒻᒥᒐᒃᑯ ᑕᐃᒃᑯᐊ ᐅᖃᖅᑎᐅᖃᑦᑎᑲ ᐃᓛᒃ ᖃᐅᔨᒪᔭᓯ ᑲᑎᖃᑎᒋᔭᖅᑐᕈᓐᓇᕋᑦᑎᒍ ᐊᕐᕌᒎᑉ 
ᐃᓗᐊᓂ ᐊᑕᐅᓯᐊᕐᓇᑕᓗ. ᐅᖃᖃᑎᖃᖃᑦᑕᖅᓯᒪᒻᒥᒐᒪ ᑕᐅᓐᓇᖓᑦ Manitoba-ᒥᑦ ᐱᓗᐊᖅᑐᒥᒃ ᐅᖃᑦᑕᑎᓐᓂᒃ 
ᖃᐅᔨᒪᔭᐅᑦᑐᐊᖅᑐᒥᒃ ᒥᔅᑕ  Hicks. ᑖᓐᓇ ᐅᖃᖃᑎᒋᕙᓚᐅᕐᒥᒐᒃᑯ ᐊᑐᖃᑦᑕᖅᓯᒪᔭᖏᓐᓂᒃ, ᐃᓱᒪᓕᐅᕈᑎᔅᓴᓂᒃ 
ᓄᐊᑦᑎᕕᒋᓪᓗᒍ, ᒪᓕᒐᓕᐅᖅᑎᐅᖑᐊᖅᑎᑦᑎᖃᑦᑕᕐᓂᖅ ᖃᓄᖅ ᓄᓇᕘᒻᒥ ᐋᖅᑭᒃᓯᒪᒃᑲᓐᓂᕈᓐᓇᕐᒪᖔᓐ. ᑖᓐᓇ 
ᐃᓱᒪᒋᔭᖓ ᐊᒃᓱᐊᓗᒃ ᑐᓐᖓᓱᒃᑎᒍᒪᔭᕋ ᐊᒻᒪ ᑕᑯᓇᓐᓂᐊᖅᐸᕗᑦ ᐃᓕᓴᐃᔩᑦ ᐊᐅᓚᑦᑎᖃᑎᒋᖃᑦᑕᕋᑦᑎᒍ 
ᑕᒪᑐᒧᖓ ᓂᕈᐊᕋᓱᓐᓂᕐᒧᑦ, ᑭᒃᑯᑦ ᐃᓚᐅᒐᔭᕐᒪᖔᑕ. ᑖᓐᓇ ᐃᓛᒃᑰᕐᓗᒍ ᐃᒻᒪᖃ ᐃᓱᒪᒋᓂᐊᖅᑕᕗᑦ 
ᐆᑦᑐᖅᑕᐅᓯᒪᓐᖏᒻᒪᑦ ᐅᓪᓗᒥᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒪᑉᐱᒐᖅ A-7. ᒥᔅᑕ ᐊᕐᕚᕐᓗᒃ. 
 

ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓖᑦᑕᐅᖅ ᐃᓕᓴᕆᔭᐅᖏᒃᑲᓗᐊᖅᑐᑎᒃ ᑕᕝᕙᓂ ᐃᓗᐊᓂ 
ᑕᐃᒪᓕᓲᕌᓘᒻᒥᒻᒪᑕ. Classrooms ᐃᓚᖏᑦ ᑕᐃᒫᒃ ᖃᐅᔨᒪᖅᑰᒻᒪᑦ ᐲᑕᓴᓐ ᑖᓐᓇ 
ᐃᓐᓇᕆᓐᖑᐊᕌᓗᒻᒪᕆᐅᓚᐅᕐᒪᓐ. ᐃᓛᒃ ᐃᒪᓐᓇ ᐊᐱᕆᓇᓱᒃᑐᖓ ᑖᒃᑯᐊ ᑕᐃᒪᐃᓕᖅᑐᕕᓃᑦ 
ᑐᓴᖅᕕᒋᖃᑦᑕᕆᕕᓯᐅᒃ ᐅᕝᕙᓘᓐᓃᑦ ᐅᕙᑦᑎᒍᑦ ᑭᓯᐊᓂ ᑐᓴᕈᓐᓇᖃᑦᑕᖅᐱᓯ ᑎᑎᖅᑲᐅᓯᐊᕈᑎᒃ 
ᖁᕕᐊᓱᒻᒪᕆᖅᑲᔭᖅᑰᒻᒪᑕ Speaker-ᒥᑦ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐅᖃᖅᑎᑦᑎᔩ ᕿᓚᕝᕙᖅ. 
 

ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᒫᓐᓇᒧᑦ ᐊᐅᓚᑦᑎᔪᖃᖃᑦᑕᕐᒪᖔᖅ ᐅᕙᒍᑦ ᐊᓯᐊᒎᖅᑐᓂᒃ 
ᑐᓴᐅᒪᖃᑎᖃᓪᓗᐊᖏᑦᓯᒪᑦᑎᐊᖅᑐᒍᑦ ᑭᓯᐊᓂ ᐃᓛᑦᑕᐅᖅ ᓇᒻᒥᓂᖅ ᐃᖅᑲᐅᒪᔪᒃᓴᐅᔪᑦ ᑕᐃᑲᓂ ᓯᕗᓪᓕᕐᒥ 
ᒪᓕᒐᓕᐅᖅᑎᐅᑎᓪᓗᑕ ᐃᓕᓐᓂᐊᖅᑐᖁᑎᕗᑦ ᐸᖕᓂᖅᑑᒦᖔᖅᑐᑦ ᑕᒪᐅᓐᖓᖅᑎᓚᐅᖅᓯᒪᒻᒥᒐᑦᑎᒍ 
ᑕᐃᒪᐃᓕᐅᕆᐊᖅᑐᖅᑐᑎᒃ, ᐆᑦᑐᕆᐊᖅᑐᖅᑐᑎᒃ ᒪᓕᒐᓕᐅᖅᑎᐅᖑᐊᕐᓂᕐᒧᑦ. ᑖᓐᓇᓕ ᑭᓯᐊᓂ ᑭᖑᓪ ᑕᐃᓐᓇᓕ 
ᓇᖕᒥᓂᖅ ᐊᐅᓚᓚᐅᕐᓯᒪᔭᕋ, ᑖᒃᑯᐊ ᐃᓕᓴᕕᖕᒥ ᒫᓐᓇ ᐊᐅᓚᑕᐅᖃᑦᑕᕐᑐᑦ ᓄᓇᓕᖕᓂ ᐊᐅᓚᑦᑎᔪᖃᖃᑦᑕᕐᑲᑦ 
ᐅᕙᒍᑦ ᐊᒡᓚᒡᕕᖓᓃᖔᖅᑐᓂᑦ ᐊᐅᓚᑎᖃᑎᖃᓚᐅᕐᓯᒪᓐᖏᑦᑐᑦ ᐅᓪᓗᒥᒧᑦ ᐱᑕᖃᓐᓂᖅᑲᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ) ᒪᒃᐱᒐᖅ A-7. ᒪᓕᒐᓕᐅᕐᑎᒃᑯᑦ ᐊᓪᓚᒡᕕᖓᑦ. ᑖᓐᓇ 
ᓇᐃᓈᖅᓯᒪᔪᖅ. ᐊᓪᓚᒡᕕᖓ ᐅᖃᖅᑎᐅᑉ. ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ. $200,000. ᐊᖏᖅᐱᓰ? 
 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ  

ᐃᒃᓯᕙᐅᑕᖅ: A-8. ᒪᓕᒐᓕᐅᖅᑎᒃᑯᑦ ᐊᓪᓚᒡᕕᖓ. ᓇᐃᓈᕐᓯᒪᔪᖅ ᐊᓪᓚᒡᕕᖓ. ᓂᕈᐊᖅᑐᓕᕆᔨᒃᑯᑦ 
ᐊᖏᔪᖅᑳᖓᑦᑕ. ᑲᑎᒪᓪᓗᒋᑦ ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ. $750,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ  
 
ᐃᒃᓯᕙᐅᑕᖅ: A-9. ᐊᓪᓚᒡᕕᖓ ᒪᓕᒐᓕᐅᖅᑎᒃᑯᑦ. ᓇᐃᓈᖅᓯᒪᔪᑦ. ᑖᒃᑯᐊ ᐃᖅᑲᓇᐃᔭᖅᑎᒋᔭᖏᓐᓄᑦ ᑲᒥᓴᓇᓄᑦ. 
ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ ᑲᑎᒪᓪᓗᒋᑦ. $760,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᓕᕐᓗᑕ A-4-ᒧᑦ, A-4. ᒪᓕᒐᓕᐅᕐᑎᒃᑯᑦ ᐊᓪᓚᒡᕕᖓᑦ. ᓇᐃᓈᖅᓯᒪᔪᑦ 
ᓇᐃᓪᓕᒋᐊᖅᓯᒪᔪᑦ. ᑲᑎᓪᓗᒋᑦ ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ. $13,409,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ ᐊᖏᖅᑭᓰ ᑖᒃᑯᐊ ᒪᓕᒐᓕᐅᖅᑎᒃᑯᑦ ᐊᓪᓚᒡᕕᖓᑦ ᐱᔭᕇᕐᒪᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ  
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑏ, ᐅᖃᑲᐃᓐᓇᕈᒪᒍᕕᑦ ᐅᖃᑲᐃᓐᓇᕈᓐᓇᖅᐳᑎᑦ.  
 
ᐅᖃᖅᑎ: ᖁᔭᓐᓇᒦᒃ, ᖁᐊᓇ, Merci, ᐊᒻᒪ ᒪ’ᓇ. 
 
ᐃᒃᓯᕙᐅᑕᖅ: ᐅᑎᓚᐅᕐᒥᑕ ᑕᕝᕗᖓ ᑖᒃᑯᓇᓂ ᑭᓱᓄᑯᐊ Main Estimate ᑮᓇᐅᔭᑦ ᐊᑐᕐᑐᒃᓴᐃᑦ 2007-08. IX. 
(ᑐᓵᔨᒃᑯᑦ) ᒪᒃᐱᒐᖅ 9-ᕌᓛᑯᓗᐃᑦ ᑖᒃᑯᐊ, 11-ᓘᓐᓃᑦ. (ᐃᓱᓕᒃᑐᖅ) ᑖᒃᑯᐊ ᑮᓇᐅᔭᓕᕆᐊᕆᕋᑖᕐᑕᑦᓯ ᑕᕝᕙᓂ 
ᐱᒋᐊᓐᓂᒻᒪᕆᐊᓂ. (ᑐᓵᔨᒃᑯᑦ) ᓇᐃᓪᓕᒋᐊᕐᓯᒪᓂᖏᑦ ᑖᒃᑯᐊ ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ ᐊᑐᖅᑕᐅᓯᒪᔪᑦ 
ᑖᒃᑯᐊ ᓂᕈᐊᖅᑕᐅᓂᐊᕐᑐᑦ. ᑖᒃᑯᐊ ᓈᓴᐅᑎᕋᓛᑦ XV ᓇᐃᓪᓕᒋᐊᖅᓯᒪᔪᑦ ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ 
ᐊᑭᓕᐅᑏᑦ. ᑲᑎᓪᓗᒋᑦ ᐊᑐᖅᑕᐅᓯᒪᔪᑦ $895,350,000.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᑖᓐᓇ ᖃᑯᖅᑕᖅ ᑕᕝᕙᓃᒃᑐᖅ ᐱᖁᔭᒃᓴᓂ ᑎᑎᕋᖅᓯᒪᔪᖅ ᖃᑯᖅᑕᐅᔪᖅ. ᒪᓕᒐᒃᓴᖅ 1, 
ᐊᑐᕈᒫᕐᓂᐊᖅᑐᑦ ᑮᓇᐅᔭᑦ (ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ) ᐱᖁᔭᑦ, 2007-08. 
 
ᐃᓚᖓ 1. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐃᓚᖓ 2.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᒃᓯᕙᐅᑕᖅ: ᐃᓚᖓ 3.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᒪᑉᐱᒐᖅ 2-ᒧᐊᕐᓗᑕ. ᓇᓗᓇᐃᒃᑯᑕᖓ. ᑮᓇᐅᔭᑦ ᐊᑐᖅᑕᐅᓯᒪᔪᑦ ᐊᕐᕌᒎᑉ ᓄᓐᖑᐊᓄᑦ ᒫᑦᓯ 31, 
2008. ᓂᕈᐊᖅᓯᒪᔪᖅ 1. ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ ᑲᑎᓪᓗᒋᑦ. $895,350,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᑲᑎᓪᓗᒋᑦ ᐊᑐᕈᒫᕐᓂᐊᖅᑐᑦ. $895,350,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐅᑎᕆᐊᕐᓗᒍ 1. ᐃᓚᖓ 4. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐃᓚᖓ 5.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐊᖏᖅᐱᓰ ᑖᓐᓇ ᑕᒪᐃᑎᒍᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᑲᑎᒪᔩᑦ ᐊᖏᖅᐹᑦ, 62(2) ᒪᓕᓪᓗᒍ ᐱᖁᔭᒃᓴᖅ 1 ᑖᓐᓇ ᑲᑎᒪᔾᔪᑎᒃᓴᐅᓕᖁᓪᓗᒍ ᐱᖓᔪᐊᓂᑦ 
ᐅᖃᓕᒫᖅᑕᐅᓂᐊᕐᒪᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᖁᔭᓐᓇᒦᒻᒪᕆᒃ.  
 
>>ᐸᑦᑕᑐᖅᑐᑦ 
  
ᒥᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᖅᑲᖅᐸᓪᓕᐊᔪᒪᓕᖅᐳᖓ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᓕᐅᖅᐲᑦ, ᒥᔅᑕ ᓇᑦᑎᖅ? 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᐄ, ᐃᒃᓯᕙᐅᑖᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᖅᑕᖃᕐᒪᑦ ᐱᖁᔨᕗᖔᕐᓗ ᐊᐃᕙᔾᔪᑕᐅᔪᓐᓇᕋᓂ. ᓈᒻᒪᒃᓴᖅᑐᑦ ᐃᓵᓪᓕᑦ. 
ᐊᑭᕋᖅᑐᖅᑐᑦ. ᐱᖁᔨᕗᖔᖅ ᑲᔪᓯᔪᖅ. ᒫᓐᓇ ᓂᑯᕕᓐᓂᐊᓕᖅᐳᖓ ᓄᖅᑲᖅᐸᓪᓕᐊᓕᕐᓂᐊᕋᑦᑕ ᐅᖃᖅᑎ 
ᐃᖏᓐᓂᐊᕐᒪᑦ. 

ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᔅᓴᕗᑦ 20. ᑐᓴᖅᑎᑦᑎᔾᔪᑏᑦ ᑲᑎᒪᑐᐃᓐᓇᖅᑎᓪᓗᒋᑦ. ᒥᔅᑕ ᐋᕆᐊᒃ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐋᕆᐊ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᑲᑎᒪᔨᕋᓛᑎᑦ ᐃᓱᒪᔅᓴᖅᓯᐅᕈᑎᖃᖅᑲᐅᒻᒪᑕ ᐱᖁᔭᒃᓴᖅ 1-ᒥᑦ, 
ᐅᖃᕈᒪᓪᓗᑎᓪᓗ ᓄᖅᑲᖅᐸᓪᓕᐊᔪᒪᓂᕐᒥᓂᒃ ᑖᓐᓇ ᐱᖁᔭᒃᓴᖅ 1 ᐃᕐᓃᓐᓇᖅ ᐱᖓᔪᖓᓐᓂᑦ 
ᐅᖃᓕᒫᖅᑕᐅᔪᓐᓇᖅᓯᒻᒪᑦ. ᐊᒻᒪ ᐅᖃᖅᑎᑦᑎᔩ, ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᖅᑐᑦ ᐅᓂᒃᑳᓕᐊᖓ 
ᓈᒻᒪᒋᔭᐅᖁᓪᓗᒍ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᒥᔅᑕ ᐲᑕᓴᓐ. ᓈᒻᒪᓴᖅᑐᑦ. ᓈᒻᒪᓴᓐᖏᑦᑐᑦ. ᑲᔪᓯᔪᖅ. ᖁᔭᓐᓇᒦᒃ.  
 
ᑲᑎᒪᔾᔪᑎᔅᓴᕗᑦ 21. ᐱᖓᔪᐊᓂᑦ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. (ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 22. 
ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑲᑎᒪᔾᔪᑎᒃᓴᐃᑦ ᒫᑦᓯ 29ᒧᑦ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

• ᐱᒋᐊᖅᑎᑕᖅ 8 - 2(4) 

• ᐱᒋᐊᖅᑎᑕᖅ 9 - 2(4) 



ᐱᖓᑦᓯᖅ, ᒫᑦᓯ 28, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

• ᐱᒋᐊᖅᑎᑕᖅ 10 - 2(4) 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 2 

• ᒪᓕᒐᒃᓴᖅ 3 

• ᒪᓕᒐᒃᓴᖅ 8 

• ᒪᓕᒐᒃᓴᖅ 9 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᐃᑦ, ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒋᑦ 
ᐱᖁᔭᒃᓴᐃᑦ, ᑲᑎᒪᑐᐃᓐᓇᕆᐊᓕᕐᓂᒃ ᐱᖁᔭᒃᓴᓄᑦ ᐊᓯᖏᓐᓂᓪᓗ ᑲᑎᒪᔾᔪᑎᖃᕐᓂᐊᖅᑎᓪᓗᒋᑦ ᐱᖁᔭᒃᓴᑦ 1, 2, 
3, 8, ᐊᒻᒪᓗ 9 ᑲᑎᒪᑐᐃᓐᓇᖅᑐᑦ ᐅᓂᑳᓕᐊᓄᑦ, ᐱᖓᔪᖓᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
ᑲᑎᒪᔾᔪᑎᒃᓴᐃᓪᓗ. ᖁᔭᓐᓇᒦᒃ. 
 
ᐅᖃᖅᑎ: ᓄᖅᑲᖓᑲᐃᓐᓇᓂᐊᖅᑐᒍᑦ ᖃᐅᓇᓱᖕᓂᖓᓂ ᕿᑎᖅᑰᑦ, ᒫᑦᓯ 29, 1:30 ᐱᒋᐊᓛᕆᓪᓗᑕ.  
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 19:50ᒥ ᐅᓐᓄᒃᑯᑦ



 

 

 


